
Mateusi

Mateusi remikusiwarera
Jesu rewara

Imovyvya

Ad kareta Janejare'e 'Ag omotekokuwa Mateusi tokusiwa maekwera.

Jesu remimo'ekwera té Mateusi (Mat. 9.8-9). A'e Jesu reve ekoi ipi mija.
Ajawyi wemisakwera té okusiwa. Weminuwera teve okusiwa. Okusiwa
remé, “Janejare'e e'ipa amatejé Jesu pewara md”, e'i ipi. Juteu ko pé yweso
okusiwa, “Aje ywete Janejare'e Remimuurera te Jesu”, te'i kupa.

Jesu poromo'e remé, nojimome'ui amatejé ijupe ko ajama'é. “Janejare'e
Remimuurera te ije”, ne'i amatejé ijupe ko. Ojimome'u miti korijo te ra'i iko
ijupe ko ipi. Ke'T ojukata kupa remé té ojimome'u ijupe ko ky'y. “Ajimojane
ma'€” yweso e'i oupewara mo ipi. Karamoe remé Janejare'e ayvu mojenuara
mo kee e'ipa amatejé: “Tamo Tavi Jeapyrera e'eay ra uuta Janejare'e
Remimuuara rdomd”, e'ipa. Ajawyi jane ko mo, “Tamé Tavi Jeapyrera e'eay
te Jesu”, e'i remé, “Janejare'e Remimuurera te Jesu”, jaa te aepo e'i kupa.
Aekwera okusiwa Mateusi upa. Amo, manyvo tekoua Janejare'e Janerovija
ywete romo ekoi remé ma'é okusiwa teve, tijakuwa katu ky'y.

Jesu ramoi ko jeapyry ko rewara
(Rukasi 3.23-38)

1 1[Jesu rekoawera akusiwa ajupa ky'y. Jesu Kiristu rekoawera.] Awitd
tamo Tavi amyry jovija wasu e'eay romo karamoe remé, a'evo ve

Jesu Tavi jeapyrera romo. Tamod Apardo amyry jeapyrera teve Jesu.
Amovyvyta Jesu ramoi rera ko tapekuwa. 2Kejo Apardo jeapyrera rera ko:

Apario ra'yry pé Isaki eu. Ale ra'yry peé Jako eu. Amé Jako ra'yry mo
pé Jutaa eu. [jatyray ipe Jako ra'yry ko. Namovyvypa'di ajama'é.
Jutaa korijo te amovyta.®

a1.2 Jind. 21.6; 28.13; 35.23
5

Mateusi 1 6

3 Amé Jutaa ra'yry ké ojipupewara ko té. Ajawyi mérijo era ko. Sera
eu. Amo pe, Peresi eu. Tamaa eu ijy ko pe.

Amé Peresi ra'yry pé Esird eu.b Amé Esird ra'yry pé Réo eu.

4 Amé Réo ra'yry pé Aminatapi eu. Amé Aminatapi ra'yry pé Naaso
eu. Amé Naaso ra'yry pé Saumd eu.

5 Amé Saumd ra'yry pé Poasi eu ky'y. A'le y rera pé sa'i Raapi eu. Amé
Poasi ra'yry pé Opeti eu. Sa'i Ruti eu ijy rera pé. Amé Opeti ra'yry
pé Jese eu.®

6 Amé Jese ra'yry peé Tavi eu. Ae j6vijd wasu rdmé ekoi karamoe
remé, Tavi.

Amé Tavi ra'yry pé Saroméo eu.? Uria amyry rerekwarera té
Saromao y.

7 Amé Saromdo ra'yry pé Ropodo eu. Amé Ropodo ra'yry pé Apijasi
eu. Ae ra'yry pe Asa eu.®

8 Amé Asa ra'yry peé Josapa eu. Ale ra'yry peé Jordo eu. Ale jeapyrera pé
Usia eu.

9 Amé Usia ra'yry pé Jotdo eu. Amé Jotdo ra'yry pé Akasi eu. Amé
Akasi ra'yry pé Esekia eu.f

10 Amé Esekia ra'yry pé Manase eu. Manase ra'yry pé Amoni eu.
Amoni ra'yry pe Josia eu.?

11 Amé Josia jeapyrera pé Jekonia eu. A'e Papironi taa wana ko ojiapisi
paire werojisyry eraa wemigwai k& rdmé. Amd, pirujé Juteu jovija
mitikwera ko revejé weraapa kupa. Amo, otekokuwa mie ko ve
weraapa kupa. Sota ko té weraapa wena kyty, Papironi taa kyty.
Ale pé oiko puku temigwai ai kd romo kupa.”

12 Amé Papironi taa pé weraapa kd reméwara wyi amovyvyta ky'y.
Kejo:
Jekonia ra'yry pé Saratiu eu. Amé Saratiu jeapyrera peé orogapeu eu.

13 Amé Soropapeu ra'yry pé Apiusi eu. Amé Apiusi ra'yry pé Eriaki eu.
Amé Eriaki ra'yry peé Aso eu.

14 Amé Aso ra'yry peé Satoki eu. Satoki ra'yry pé Aki eu. Aki ra'yry pé
Eriuti eu.

15 Amé Eriuti ra'yry pé Eriasa eu. Eriasa ra'yry pé Matd eu. Amé Mata
ra'yry pe Jako eu. Mokopejo Jesu ramoi ko.

16 Amé Jako ra'yry pé Juse eu. Ale si Maria métara ra té ky'y, Jesu y
métara ra té. [Jesu ruu a'u té Juse amé.] Janejare'e Remimuurera
te Jesu ky'y, pirujé jane ko Rovija wasu romo.

b 1.3 Jind. 38.29; 46.12 ¢ 1.5 Jos. 2.1-21; Ruti 4.19-22 4 1.6 1Sa. 16.1-13; 2Sa. 12.24
e 1.7 1To. 11.13; 14.1; 15.8  £1.9 2To. 15.30-34,38; 16.1; 18.1—19.37; Isa. 1.1
81.10 2To. 20.21—23.30 1 1.11 2To. 24.14-15; Jer. 27.20 11.12 Ne. 7.7; 12.1,47

7 Mateusi 1, 2

17 Amé Aparédo jeapyrera ko Tavi pe'l jamoird ird remé, 14 rdmd. Amo,
Tavi jeapyrera ko jamoird ird remé, a'e 14 romo ojeapy mijé kupa ajaate
Papironi taa wana ké weraapa ko. Amé a'evoa reméwara wyi a'e 14 rémo
ojeapy mijé kupa. A'e a'e ko jeapyrera Janejare'e Remimuurera Janerdvija
wasu romo té ky'y/ Jesu té a'e.

Yvapewara Juse pé omojenu amatejé Jesu sakya ra reméwara

18 Agyvo Jesu Kiristu oiko osaky romo. Maria eu ijy rera pe. Juse
rerekwatara té a'e. Ajama'€ Juse noerekoive remeve ipuru'a sikaepo iko
Jesu rd ré. Janejare'e 'Ag té sikaepo omomuru'aoka okasia rupi.

19 Amé iména ra peé ojenu a'evoa, Juse pé. [Amé ipd Juse e'i tite oupe:

- Amé kwaima'e teipd omomuru'a vija mija, e'i. Ajawyi a'e jési toereko
Maria! e'i tite oupe.]

Ajawyi noereko'ai werekwara romé mija. Ajama'é ivo katuay ma'é te
Juse. Mira katuay té. Ajawyi oporijauesa jé Maria. Nopotai omojaiwe.
Ajawyi ted'a rupi te opoita iwyi mija.

20 Amé a'evoa ré Juse ojipy'amogeta upa remé jakatu, py'awara mo
Janejare'e remigwai yvapewara ojimoikatu javo ijupe. Ikery pe té ajama'€.
Ale ipd €'i Juse pé:

- Juse, Tavi jeapyrera! Nejipy'amogeta so nejupa Maria puru'aa ré, e'i.
Amd kwaima'e réwa omomuru'a vija, e'i ijupe. Janejare'e 'Ag kasia rupi
té ipuru'a. Ereko jési awi nererekwara romo, e'i ijupe. 21 Ajaire imemy'ata
kwaima'e romo. Isaky remé Jesu ereta ijupe amé, era pé, jane ko wereko
katuta ijaiwerera ko wyi rewara mo, e'i Juse pe, ikery pe.!

22-23Karamoe remeve Janerdvija ywete ayvu mojenuara Jesu sakya ra ré
wenone'apa oporegeta amatejé. Aekwera rupi te isaky, “aje” taoty ijayvukwera
pe, kee e'i maekwera pe: “Karamé kojamuku mdarane'd ipuru'ata. Ajaire
imemy'ata kwaima'e romé. Emanueu eutd imemyry peé, erd pe”, € maekwera.™
(“Janejare'e janepytera rupi ekoi” jaa té Emanueu.) Aepo e'i Jesu ra re
oporegeta amatejé. Kiramo Jesu ovaeta, Janejare'e e'i maekwera rupi katu.

24 Amé Juse oke paire, oma'é. “Aje” e'i Janerdvija ywete remigwai
yvapewara ayvukwera pé. Wereko Maria werekwara romo ameé ky'y.
25Noikoive ee ajama'€ mija, ajaate imemy ky'y. Isaky paire, Juse weeno.
Jesu e'i era pé."

Jaytata kuwapara ko oo Jesu sakyrera resa reméwara

1Amé Jesu Peré taa pé isaky. Juteja yvy pé. Eroti Juteu k& rovija
wasu romd ekoi remé jakatu sikaepo isaky.

J1.17 Karai ko Messias e'i Janejare'e Remimuurera pé, Juteu ko ayvu rupi. Cristo e'i teve
kupa, Kereku ko ayvu rupi. % 1.18 Ruk. 1.27 11.21 “Poroereko katuara” jaa té Jesu pé.
m ].22-23 I[sa. 7.14 ™ 1.25 Ruk. 2.21

Mateusi 2 8

Amé Janejare'e omojikuwaoka isakya. Ke'irowa wana ké peé
omojikuwaoka. Kwaray éma kytywara ko pe, jaytata kuwapara ko pe.°
Jaytata temisage'a rupi omojikuwaoka. [A'e ko Jesu isakyri remé te katu
sikaepo yvag ré oma'é imono. Jaytata temisage'd ré oma'é kupa. E'i amé
kupa: “Manyvore p6 awivo jaytata?” e'i kupa. Jovija wasu ra rowa pokd
isaky upa? e'i ojiupe kupa.] Ajawyi ajaire jaytata rupi oo kupa. Ke'irowa
oo kupa, ajaate Juteu ko yvy pe ovae kupa. Juteu rovija rena kyty ra'i oo
kupa, Jerusaré taa kyty. A'e kyty ra'1 oo jaytata momewa kupa.

2Amé e'i kupa:

— Mape po pendvija ra isaky upa? e'i kupa. Juteu ko rovija ra? e'i kupa.

[- Manyvo pawi pereko ikuwa? e'i a'e wana ké.]

— Jaytata rupi orokuwa, kwaray éma kyty ojisa ma'€ rupi. A'e rupi té
orojo jovija ra resa imoe'e, €'i kupa.
té Eroti. Aepo wenu remé, ojimonyi enu. Emigwai ko ve ojimonyi
enu, Jerusaré taa wana ko, pirujé. 4 Ajawyi Eroti okwai Janejare'e pe
oporegeta mae ko rovija ké imuu. Amd, timé Moisesi remikusiwarera ré
poromo'e mae ko ve okwai imuu. Uu kupa remé, e'i jovija Eroti ijupe ko:
po Janejare'e kareta isakya ra re?], e'i ijupe ko.

5Amé e'i ijupe kupa:

— Peré taa pe isakyta, Juteja yvy pe, e'i ameé ijupe kupa. Kee e'i
Janejare'e ayvu mojenuara mo ikusiwa karamoe remé tijakuwa:

6 “Peré taa wana ko! Juteja yvy pewara ko!
Tena miti teipe penena.
Ajama'é jovija wasu ra te isakyta penena pe,
eupewara ko Rovija wasu romo,
Isaeu ko Rovija wasu romo.
A'e eupewara ko rerekoara romo ekoita”, e'i ojikusiwa.?

Aekwera rupi orokuwa Peré taa pe isakyta, e'i Eroti pé kupa.

[- Hoo, e'i jovija Eroti amée.

Amé ojivy oo Janejare'e ayvu kuwapara ké.]
té omogeta ko ajama'é.

— Manyvo remé po jaytata ojisa ypy? e'i ijupe ko.

Omome'u ijupe &mé kupa. [Amé Eroti ojipy'amopirai tesd upa. Ajawyi
e'i vija opy'a pé:

0 2.1 Jaytata ko ré oma'é tokuwa manyvota okwa karamé kupa. P 2.6 Mik. 5.2

9 Mateusi 2

Aepo ne'i jaytata kuwapara ko pé ajama'é.] 8Tkatusa rupi ra'aga
omogeta ko tokuwa e'a kupa. Ajawyi kee e'i korijo te ijupe ko:

— Pekwa awi Peré taa kyty esa. Ma meé po isaky? Pema'€ ee remé,
pemome'u iko ije né. Jje ve aata esa imoe'e amé, e'i ra'aga jaytata
kuwapara ko peé.

9-10 Amé ojisyry oo jovija Eroti rena pe wyi kupa ky'y. Jaytata ré oma'é
mijé kupa. K6itokd jypy remé kwaray éma kyty wyi o€ remé, oma'é ee
kupa, aekwery vo oma'é mijé ee kupa. Oryvay ee omaja kupa. A'e rupi oo
ovae Peré taa pé ameé kupa. Ajaate teta Jesu tui ma'€ 'aryvo katu jaytata
tui. Ale rupi té tetd okuwa kupa.
tui upa, Maria. Amé oma'é jovija ra re kupa remeve, ojimoenapa'a ipyri
ojayvy imoe'e kupa. Moma'e epy wete mae ko ome'€ ijupe imoe'ea romo
kupa. Iteetejé. Kejo. Yvy karakuri. Amd, ipije ma'é. Isésu eu a'e ipije ma'é
md pé. Amd, miha ysykwera eu Amé ipije ma'é pé. Mokopejd ome'& jovija
ra pe kupa.

12 Amé ajaire ojivypa oo jaytata kuwapara ko ky'y. Nooi ra'i jovija Eroti
pé imomewa kupa ajama'é. Amo pee rupi t& ojivy oo wena kyty kupa.
Ji'ite Janejare'e remigwai yvapewara mo ojimoikatu ijupe ko ikery pe. E'i
ameé ijupe ko:

— Pejivy peo remé, tapeo e'a Eroti rena kyty, e'i. Amé pee rupi té pejivy
peo, €'i ijupe ko ikery pe.

Amb pee rupi té ojivy oo amé kupa ky'y. Tyvija rupi té omago iwyi
okwa kupa.

Juse werojava Jesu sakyrera reméwara

13 Amé Jesu ruu a'u pé Janejare'e remigwai yvapewara mo ojisa pya
ikery pe, Juse pé. Kee €'i yvapewara ijupe:

- Kuise'¢ ejarapo'a! Maranai okwata! Tovija Eroti osota ko omurokata
Jesu sakyrera reka ijuka! Ajawyi kuise'@ erojisyry amatejé eraa iwyi ko!
Ijy ve erojisyry eraa! [Ke'irowa ikd pekwa né!] Ejitu yvy kyty erojava
eraa! Ale pé tapepyta ra'i, ajaate pejivya ra amojikuwaokata pejé! e'i
Janejare'e remigwai ijupe.

14 Juse “aje” e'i Amé aepo e'i remé. Werojava ko amatejé ame. Pya te
ojisyry oo kupa, tyvija rupi te, Ejitu yvy kyty. 15A'e pé ojimoena ra'i
kupa. Amé ajaire Eroti omandta remé té ojivy tara mijé uu aekwera kyty
kupa. A'levo remé “aje” taoty Janejare'e ayvukwera pe, kee e'i imojenuoka
maekwera pé: “Ejitu pe wyi amojivyta era’yry imuu”, e'i maekwera.? [Aepo
Janejare'e omotekokuwa teAma wayvu mojenuara pe.] A'e rupi katu té
amé.

42.15 Ose. 11.1

Mateusi 2 10

16 Amé jakatu jovija Eroti ward jé tite jaytata kuwapara kd upa,
Jerusaré taa pe. Ward ko ywete tite paire, e'i oupe ky'y:

— Emoripe té sipokod kupa! e'i. Nonu'di sipé imomewa eupe kupa!
e'i oupe.

Ojimdarday wete amé ky'y. Ajawyi sota ko omonooka toapisi
ja'y kwani ko Peré taa wana ko amé ky'y. Amd taa miti ko Peré
pyri'ije'€ rupi ve ja'yry ko wapisi kupa. Pirujé morijéo kwaray
noerokwapaive mae ko wapisi kupa, jovija Eroti ayvu rupi. Jaytata
kuwapara ko remimome'ukwera rupi a'evo werekooka ko. [Nokuwai
ma isaky jovija ra mo. Ajawyi pirujé wapisipaoka ja'yrera ko.]

17A'evoa rewara Janejare'e ayvu mojenuara mo karamoe remé
omome'u amatejé, Jeremia eu ijupe ma'é. A'e okusiwa amatejé
ijagyoa ra ko, Peré taa wana ko rewara. Kee e'i amatejé ikusiwa:

18 “Ramaa’ taa wana ko oja'o yweteta karamo.

Kee e'ita kupa: ‘Moma'e ra s0 p6 janedkaragwera wapisi kupa,
awiso tijaneagyoay wete’, e'i titeta kdramo kupa.

Sa'i Rakeu jeapyrera ko oja'o yweteta kdramo, opa imemyry ko
reme.

‘Janemopyte'uara oiko ipeta.
Ajama'€ janeagyoay jéta jaiko’, e'ita kupa”, e'i amatejé

[Jeremia ikusiwa] maekwera.

Aekwera rupi katu a'evo jiapisia Peré taa pe, jovija Eroti wapisioka
ja'yrera ko remé.
Juse ko ojivy mijé wena kyty oo reméwara

19 Amé kdramd omind jovija Eroti ky'y. Omand maire, Janejare'e
remigwai yvapewara ojimoikatu mijé Juse pé ikery pe, Ejitu yvy peé
tui jé remé. 20E'i ijupe:

- Age'e si ja'yry erojivy eraa, ijy reve, penena Isaeu yvy kyty ky'y,
e'i. Jovija Eroti omand ky'y, e'i ijupe.

“Ho0” e'i amé Juse. 21 A'evo wereko amé. Ja'yry werojivy eraa,
ijy reve. 22Peré€ taa pé nojimoenai ajama'€ kupa. Ma'e rewara mo.
Eroti ra'yrera Akerau Juteja yvy pe ojimojovija mijé uu rekovijarera
romo. Aepo jaa ojenupa Juse pé. Ajawyi okyje j€. Nopotai
jovija wasu rena pyri'ije'é¢ ojimoena. A'evoa Janejare'e remigwai
yvapewara omome'u amatejé ijupe ikery pé. Ajawyi ke'irowa sa'u
00, Karireja yvy kyty. 23Nasare taa pé té oo ojimoena kupa. A'evo
Janejare'e ayvu mojenuara mo e'ipa amatejé Jesu pewara mo

r 2.18 Peré taa pé Ramaa eu teve. Jer. 31.15

11 Mateusi 2, 3

karamoe remé: “Nasare taa wdna eutd ijupe”, e'i amatejé maekwera
rupi katu.®

Juwio poromojamori ma'é rewara
(Maku 1.1-8; Rukasi 3.1-9,15-17; Juwdo 1.19-28)

3 1Amé Jesu poromo'e ypyta remé, kwaima'e mo Janejare'e
ayvukwera mojenuara romo ekoi ra'i. Juwdo poromojamori ma'é eu
ijupe. Tekoe'ama rupi te ekoi, Juteja yvy pé. 2Ma'e e'i imojenu ipi:

- Ke'l Janejare'e ojikuwaokata Jovija wasu romo ky'y! e'i. [Ajawyi
tapejipy'amogeta iko amatejé peneko ré age'e né.] Tapejimosioka
peaiwerera ré. Tapejimome'u amatejé Janejare'e pé peaiwerera
reitypypyipaoka, e'i ijupe ko.*

3Karamoe remé Janejare'e ayvu mojenuara Isajasi kee e'i amatejé
imomewa Juwao pewara mo:

“Tekoe'dma rupi ava mo Janerdvija ywete rewara omojenuta erokwa.
Wayvo tesd omojenuta. Kee e'ita:
Janerovija ywete ovaeril’ e'ita.
‘Peaiwerera tapeitypypyipa amatejé enoneve!’ e'ita.
‘Awitd pee nikatui remé, jamokatu amatejé imoteré gatu janeremiard
renoneve.
Awivo ve tapejipy'amokatu amitejé Janerdvija ywete renone’,
e'ita”, e'i amatejé maekwera.*

Aekwera rupi katu te Juwéao ekoi.

4A'e Juwao teima raawera jimojagwera té opypy oyru ra'dga romo ipi,
kameru raawera. Oku'ayru rdomo teima pirera sikdgwera opypy teve.
Taparara té Juw#o o'u ipi. Am®, eira ryapira o'u ipi. A'le k& kérijd o'u ipi.”

5 Amé jane ko moa'aréwa oo oo tekoe'dma kyty ojimoaty ipyri ijayvu ré
ojapyaka. Jerusaré taa wana kd oo. Amd, Juteja yvy wina ké oo. Ama, yy
Jotdo reme rupiwara ko. Waisd oo ojimoaty ipyri kupa. 6Kee e'i €'i ijayvu
renu kupa:

— Orojimosioka oreaiwerera re oroiko, e'i kupa.

Ojimome'u waiwerera ko reitypypyipaoka Janejare'e pe amé kupa.
Aevo ekoi mae kd Juwdo omojamori ky'y. Yy Jotdo pe omojamori ko upa.
7Amé uve aty wasu pytery pe ijatyray jovija ko mé. Pariseu k&. Amg,
Satuseu ko. A'e ko uu uu ipe ojimojamoriokata Juwdo pé mija. Ajama'é

kee e'i Juwao ijupe ko:

s 2.23 Mak. 1.24; Ruk. 2.39; Juw. 1.45 t3.2 Mat. 4.17; Mak. 1.15 v 3.3 Isa. 40.3
v 3.4 Janejare'e ayvu mojenuara Eriasi a'evo karamoe remé ekoi. Aekwera rupi katu Juwao
ekoi. 2To. 1.8; Mat. 11.14

— Pejé! Moe voay wete peiko, pepojy ai ywete rewara mo. Poromoripe
tesd petekokuwavaya ra'aga rupi peiko ipi! “Janejare'e tijanemokatu
jimomorijaua rd wyi”, pejé ywe'e tite peupe. Ava aepo ne'i pejé. Janejare'e
napenereko katu'ai, nivoi peiko jé remé.” 8 Ajawyi peaiwerera ré
pejipy'amogeta ra'i esa. Tapejimosioka peaiwerera ré. Tapejimome'u
Janejare'e pe peaiwerera reitypypyipaoka. Awyje Janejare'e koty rewara
ko romo tapeiko ky'y. Amé té pejikuwata aje ywete Janejare'e kyty
pejirova mae ko romo peiko. 9 Tapejimoe'e ywe'e tite e'a. Kee tapejé e'a:
“Janejare'e nijanemomorijau'ai, tamd Apardo jeapyrera té jane rewara
mo. Ory tedma janere,” tapejé ywe'e tite e'd. Wayvu rupi ekoi méae ko ré
té Janejare'e ory ipi. Ajawyi tapejimoe'e tite e'a tamo Apardo jeapyrera
ko romo, a'e pejé. Pema'€ aa takuru ko reé. Janejare'e opota s6 Aparao
jeapyrera ra ko oiné remé, takuru wyive oind kuwa, e'i. Nomowaype'ai
kuwa ijupe, €'i.®

10E' jé Juwao:

— Janejare'e té janemoe'yitd. Amdgwera weraata opyri toiko karuaru.
Amd kd amé jimomorijaua kyty té omonotd, awyje tojimomorijau. Koo
jara vo té Janejare'e. Awitd moma'eyva'y ni'ai ma'é ijara weta jyy pupe
imopopo tokaipa, awivo tary ve penereko peaiwerera wyi napepoi s0
remeé, e'i.”

11E'i j&é Juwao:

- Janejare'e Remimuu ywe'e uuta erakypy rupi, e'i. A'e sosi e'ara
kytywara romo ekoita ky'y. Ije amé emigwai romoga te ije aiko, €'i. Ije, yy
pé korijo té poromojamori penereko, peaiwerera reitypypyia jikuwapara
romd, e'i. Ale ré s6 penako'i remé, Janejare'e 'Ag té tesd pepy'a pupe
omoigeokata. Ajama'é naeako'i ee mae kd omomorijauokata korijo tata
pe, e'i. 12 Awitd avasi jara md omowaite d'digwera ipirera wyi ipi. Ipirera
ko jamowaite ijapy ipi. Adigwera amé jamoaty imokatu ipi. A'evo tary
ve Janejare'e poroereko. Jane kd amogwera wejata opyri toiko karuaru.
Amdgwera omokuipe'etd owyi, awyje tojimomorijau korijé tata noei ma'e
pé tokai upa, e'i Juwao imojenu.

Jesu ojimojamorioka Juwao pé reméwara
(Maku 1.9-11; Rukasi 3.21-22; Juwdo 1.31-34)

13 Jesu oposiko ypyta Janejare'e ayvu ré remé, Karireja yvy kyty wyi
uuy, yy Jotdo kyty. A'e pe Juwao poromojamori upa. Jesu e'i ijupe:

— Emojamori rejupa, e'i.

14 Amé Juwio e'i:

— Ene kuwasi emojamori rejupa! e'i. Manyvore pd nejo nejimojamorioka
ije j€? e'i ijupe.

w 3.7 Mat. 12.34; 23.33 * 3.9 Juw. 8.33 V¥ 3.10 Mat. 7.19

13 Mateusi 3, 4

15 Amé Jesu e'i:

— Emojamori jési rejupa. Janejare'e remimota rupi té a'evo tijaiko, e'i.

“Hoo” €'l amé Juwao ky'y. Omojamori ame. 16 Amé sési yy pupe wyi
Jesu o€ remeve, yvag ojiovapyjavo. Amé Janejare'e 'Ag ré oma'é, owyjy
uu Jesu apyte 'aryvo wapy remé. Awitd pykau owyjy uu, a'evo 'ejé. 17Amé
yva pe wyi Janejare'e oporegeta imuu. Kee e'i imuu:

— Era'yry te a3, e'i. Eremiau te. Eroryvay ee ma'é te, e'i ma'€ ojenu.?

Ajagai rovija wa'a tarepe Jesu reméwara
(Maku 1.12-13; Rukasi 4.1-13)
4 1Amé ajaire, Janejare'e 'Ag weraa Jesu tekoe'dma kyty. A'e rupi Jesu
ekoi ra'1. Ale pe ajagai rovija wa'a tarepe Jesu esa mija. [Opota ipe
ojimojovijaoka Jesu pé mija.]® 2 A'e rupi ekoi remé, nojimi'‘ui ra'7 tesd Jesu
iko. 40 'ara rdmo tesd a'evo ekoi, ajaate nikasi tesd amyay pé ky'y. 3Amé
jakatu ajagai rovija uu Jesu rd'a, ijamyayay té iko remé. Kee e'i epe ijupe:

— Aje ywete pd Janejare'e Ra'yry te ene? e'i rd'aga ijupe. Ale té ene
remé, ad takuru ko emono tojind meju romo neayvukasia rupi ame, e'i
epe.

4_ Ani! e'i Jesu ijupe. Kee e'i itokd Janejare'e ayvu ojikusiwa: “Ja'umd’e
poromokasi ke'iatu té. Janejare'e ayvu mderd té poromokasi. Pirujé e'i
maekwera rupi yweso tijaiko”, e'i maekwera, e'i Jesu djagai rovija mogwe
ra'i.b

5Ajaire wa'a tarepe mijé éjégal rovija. Jerusaré taa kyty weraa Jesu.
Janejare'e moe'ea retd apytera 'aryvo werojiupi, yvate'e tesé ma'€ 'aryvo.
Amé a'e 'aryvo tui kupa remé, e'i mijé Jesu pe. [Janejare'e ayvu rupi katu
maevo so tite oporegeta ky'y.]

6— Haa! Aje ywete Janejare'e Ra'yry té sO ene remé, nepo kuwasi
ike wyi neo, e'i ra'aga. Neremand'ai nepo remé. Janejare'e nepatavota
tanemarama e'a. Aepo jaa ré kee e'i itoko ojikusiwa Janejare'e kareta re:
“Janejare'e wemigwai yvapewarad ko omuutd toja'a nere. A'e k6 nepykita
terejipyjuka e'd takuru re”, e'i maekwera.© [Epo awi esa!] e'i rd'aga ipe
ajagai rovija ijupe.

7Amé Jesu e'i ijupe:

— [Ani! Napd'ai neayvu rupi!] Kee e'i it6k6 Janejare'e ayvu jikusiwarera:
“Terd'd e'd ik rejupa né”, e'i Janejare'e jane,? e'i Jesu ajagai rovija peé
imogwe mijé.

8 Aja paire weraa mijé yvytyrapyte 'aryvo. Ikujaukwera pe weraa. A'e
pé pirujé ojisa katu ma'é te. Tovija wasu rerekoa ko ré oma'é kupa. Taa

z 3.17 Jind. 22.2; Jig. 2.7; Mat. 12.18; 17.5; Ruk. 9.35 2 4.1 Epr. 2.18; 4.15
b4.4TM. 83 ¢4.6Jig.91.11-12 d4.7 T.M. 6.16

ko rée. Amd, yvy ko ré. Amo, jane atyry ko ré. Kee e'i rd'dga djagai rovija
Jesu pé:

- Ema'é gatu ra'T pirujé erokwa. Ikatuay wete pirujé, e'i. 9Awi awi ko
pirujé ojime'€ ije. Ajawyi ewyry kyty tepa jé awi ko age'e ky'y, e'i. Nepota
po awi awi ko ame'é ene? Nepota remé, awi ko ame'éta ene. Ejimoendpa'a
ra'T erovake ajawyi emoe'e. Amé té& oromonookata awi ko 'ara kyty té
terejimojovija, e'i ra'aga ijupe.

10 Amé aepo e'i remé, Jesu e'i ijupe:

— Ani! Janejare'e ayvu jikusiwarera it6ko kee e'i: “Janejare'e romd'ite
teremojovija imomojy ipi. ljayvu rupi roma'ite iké tapeiko ipi né”, €'i ijayvu
jikusiwarera.® Noromoe'e'di ajawyi. Kuise'é ikd ejisyry eo ewyi né! e'i Jesu
ajagai rovija pe.

11 Ameve ojirova Jesu wyi oo ky'y. Aja paire Janejare'e remigwai
yvapewara ko té teso uu Jesu ré oja'a ky'y.

Jesu poromo'e ypy reméwara
(Maku 1.14-15; Rukasi 4.14-15)

12 Am@ ajaire kovenatu Eroti omopa‘oka Juw3o poromojamori mag. Alevoa
ojenu Jesu peé. Alevo paire Karireja yvy kyty ojivy oo, [ke'Trowa sa'u jovija
rena pe wyi). 13Nasare taa kyty rdwa oo opyta ajama€. Kapanao taa kyty
00 ojimoena. Parana Karireja pyri a'e taa. Semoro jeapyrera ko pytery pé
ekoi# Ama, Napitari jeapyrera ko pytery pe teve ekoi. 14 Janejare'e ayvukwera
mojenuara Isajasi kee e'i amatejé ikusiwa maekwera rupi katu te Jesu aevo ekoi.

15 “Semdrd yvy wana ké! Amd, Napitari yvy wéna ko!
Amd, Karireja parana pijara rupiwara ko!
Amé, yy Jotdo ovae kytywara ko!
Amé, Karireja yvy wina ké, Juteu rdwa mée k!
Eayvu ré pejapyaka ra' si!
16 Janejare'e napekuwaive.
Tekoua e'eay rupi napekuwai peiko.
Ajawyi paténusu rupi wata mae ko vo 'ejé pejé peiko.
Ajama'€ karamd Janejare'e ojikuwaokata peupe ky'y.
Okyje ai manoda wyi mae ko pe teve ojikuwaokata.
[Wemimuu ra rupi ojikuwaokata peupe.]
A'evo remé tekoua e'eay rupi peikota ky'y.
Awitd 'aryvo wata mae kd vota peiko amé ky'y”, e'i maekwera."

€410 T.M. 6.13 f4.12 Jbvija Eroti ra'yry mé kovenatu Eroti. Eroti Atipa eu teve
ijupe. Mat. 14.3; Mak. 6.17; Ruk. 3.19-20 8 4.13 Semoro eu tamo Jako amyry ra'yry
mo pé. Napitari teve Jako amyry ra'yry mo. Jjeapyrera ko Karireja yvy pé ekoi kupa.
h 4,16 Isa. 9.1-2

Aekwera rupi katu Jesu ekoi amé, awiso “aje” taoty Isajasi
remikusiwarera pe age'e remé ky'y.

17 Amé Jesu Karireja yvy pé ekoi remé, Janejare'e ayvu ré
poromotekokuwa ypy iko. Kee e'i:

- Ke'l Janejare'e ojikuwaokata Jovija wasu romo. [Ajawyi
tapejipy'amogeta iko amatejé peneko ré age'e né.] Tapejimosioka
peaiwerera ré. Tapejimome'u amatejé Janejare'e pé peaiwerera
reitypypyipaoka, e'i Jesu imo'e ko.!

Jesu opyteporo ypy wemimo'eara ra ko reméwara
(Maku 1.16-20; Rukasi 5.2-11; Juwdo 1.35-42)

18 Ajaire Jesu opyteporo ypy wemimo'eara ra ko, Karireja parana reme
rupi wata iko remé. A'e pe kwaima'e k6 mo wesa. Morijo wesa, teke'yry
revejé. Ale ko pira mo'auta omomo momo ereko mae ko. A'evo te iposikoa
ko ipi. Teke'yry pé Simio eu. Peturu eu teve ijupe. Amd, imdmiri peé
Aatere eu. 19A'e ko pe Jesu e'i:

— Ja'e tuve erupi! Poropyteporopa eremimo'eara ko romo tapeiko.
Ajaire poromonookata Janejare'e ayvukwera tapemome'u jane ko pe, e'i
Jesu ijupe ko.

20 Ameve pira mo'auta oity tepe'yte oo Jesu rupi kupa ky'y. Awyje oo
upi kupa.

21 Ale pe wyi 00 jé Jesu. Amo kwaima'e ko wesa mijé. Teke'yry, imomiri
reve. Ale ko yara pupe wapy pira mo'auta mokatu upa, uu reve. Semeneu
eu tuu pé. Ta'yry teke'yry pe Tiaku eu. Imémiri pé Juwao eu. A'e ko pe
teve Jesu e'i:

— Ja'e tuve erupi! e'i mijé.

22 Ameve ojisyry tepe'yte oo Jesu rupi kupa. Awyje oo kupa. Uu oity
yara pupeve oo kupa. [A'evo Jesu opyteporo ypy wemimo'eara ra ko
remeé.]

Jesu ayvukasia ojenu okwa reméwara
(Rukasi 6.17-19)

23 Ajaire Karireja yvy rupi oo oo Jesu ipi. A'e rupi poromo'e Janejare'e
ayvu ré jimo'ea retd kd wyry rupi iko ipi. Janejare'e ayvu e'eay ré
poromotekokuwa. Kee e'i:

— Age'e s0si Janejare'e ojikuwata pendvija ywete rdomo, penerekoa
romo, e'i.

Amd, itekord mae k& omokatupa erokwa ipi, pirujé./ 24Ke'irowawara ko
pe Jesu rewara ojenu. Sirija yvy rupi ojenu, iteetejé taa ko rupi. Ajawyi
itekord mae ko weru eru Jesu kyty imokatuoka ijupe kupa ipi. Iteetejé

14,17 Mat. 3.2 J 4.23 Mat. 9.35; Mak. 1.39

weru kupa. Amé, ayay mée kd weru eru kupa. Amd, djag ojimoemija ee
mie ko weru eru kupa. Amo, omand mand mée k. Amd, nipimarakuwai
mae k. Wai waisd weru eru Jesu kyty kupa ky'y. Amé Jesu omokatu kd,
pirujé. 25 Ajawyi ijatyray tesd oo oo Jesu rakypy rupi kupa. Kejo oo kupa.
Karireja yvy wana ké. Amé, Tekapori* taa atyry wana ko. Amo, Jerusaré
taa wana ko. Amo, Juteja yvy wana kd. Amd, Jotdo ovae kytywara ko,
kwaray éma kytywara ko. A'e a'e ko Jesu rupi oo oo ky'y. Aty wasu oo upi
ky'y.

Janejare'e poromoryoka ma'é rewara
(Rukasi 6.20-23)

1Amé Jesu aty wasu ko ré omad'é erokwa. Ajaire omo'e ypy ko
ky'y. Yvytyry yke pé wapy imo'e k. Amé emimo'eara ké uu
ipyri'ije'€ ojapyaka. 2Kee e'i Jesu poromo'e:
3— [Janejare'e opota katu owaray poroerekooka.] Kee pejé remé,
owaray peikota:

“Apota ipe Janejare'e remimota rupi aiko. Ajama'é evote ivo

naiko kuwa'di”, pejé remé.

Aepo pejé remé te kuwa Janejare'e owaray penerekota pendvija
e'eay rOmo penerekota.

4 Amd, peja'o tesd [peaiwerera rewara md] remé,
ameé sosi Janejare'e pemopyte'uta wemimory ko romo.
5 Amd, Janejare'e ré penako'i penerekoard rdmo remé, owaray
peikota.
Penena emime'égwera pé peiko jéta Amé.!
6 Amd, pepota katu Janejare'e remimota rupi ywesd peiko remé,
emimory ko romo peikota teve.™
7 Amd, poroporijauesa peiko ipi remé,
ameé sosi Janejare'e peporijauesa tary ve, owaray tapeiko.
8 Amd, pepy'a katu peiko ipi remé,

Janejare'e re pema'éta kdramo amé ky'y, emimory ko romo,

e'i."
9 Amo, 0jikd'd ojeeve mie ko pemojimoryoka mijé ojeeve remé,

“Eakara ko té pejé, evo peiko rewara mo”, e'ita pejé wemimory

ko romo.
10 Amé, Janejare'e remimota rupi peiko rewara mé pemomorijau
kupa remé.
A'evo ipe remé tapenory jé peiko.

k 4,25 Tekapori pé “taa atyry 10 romd” jaa té. 15.5 Jig. 37.11 m 5.6 Isa. 55.1-2
n 5.8 Jig. 24.3-4

Janejare'e penereko katu jéta pendvija e'eay romo. Ajaate
penereko karuaruta opyri wena pe.°

11— Kee penereko ipe kupa remé, Janejare'e remimory ko rdmo peiko
jéta. Penesa katu pejai erewara md kupa remé. Amo, pemomijari so
penereko erewara mé kupa remé. Amd, iteetejé nivoi ma'€ omo'y teywete
pene erewara mo kupa remé.? 12 A'evo penereko ai epe kupa remé,
tapenory jé korijd peiko ipi. Kee jaa ré tapeja'a. Awitd karamoe reméwara
ké omomorijau ywete Janejare'e ayvu mojenuara ko ipi, aekwery vo
ywete penereko kupa age'e remé. Ajawyi tapenory jé peiko. Janejare'e
omokatupa amatejé penena ra penenone. Ikatuay wete Janejare'e
penerekota, e'i Jesu poromo'e.?

Sautu reé té Jesu poromosa'aga reméwara
(Maku 9.50; Rukasi 14.34-35)

13 Jesu poromotekokuwa jé. Kee e'i:

— Janejare'e rerupara mo peiko remé, ikatuay wete peikota jane ko pé ipi.
Sautu ré té poromosd'dgata tapekuwa sa'u. Awitd sautu eekatu ja'uma'é pupe
jaind ipi remé. Awivo ve jane ko pé ikatuay wete tijaiko ipi. Ajama' sautu
nomoeei so janeremi'd ky'y rem€, manyvoa rd romo rowa kuwa sautu ame.
Jamomo korijo kuwa imono. Japaroé pard kuwa teve i'aryvo jakwa remeé.
Awivo kuwa pejé, Janejare'e rerupara mé napeikoi s6 remé, e'i Jesu ijupe ko.

14— Amd, Janejare'e rekoa rupi peiko remé, poroyape ma'é vota maevo
s0 tite pejé. Penupi Janejare'e rekoa okuwata kupa.”

— Amg, taa wasu vo sb tite pejé. Awitd taa wasu yvytyrapyte aryvo
tui remé, jama'€ gatu ee. Ke'irdwa ojisa, ikujaukwera pé teé tui rewara
md. Awivo ve pejé. Tapejikuwa Janejare'e koty rewara ko romd peiko.
15“Tajikuwa e'd”, tapejé tite e'd. Nikatu'di kuwa dwivo s& remé. Awitd
poroyapea Jamoeny remé, “Tojisa e'd”, nija'ei ipi. Moma'e wyry pe rowa
jaind ipi. Ena peé té katu jaind tojisa katu, toyape pirujé tetd wyry pé tui
mée ko pé. Awivo ve pejé Janejare'e koty rewara ko romd, tapejikuwa te.*
16 Awivo remé owaray tapeiko jane ko pé. Janejare'e rekoa rupi peikoa ré
oma'éta Amé kupa. Oryvayta Amé pene omaja kupa remé. Kee e'ita pene
oméja kupa: “Awivo kuwasi jane! Janejare'e ayvu rupi si jaiko teve mija!”
e'ita pene omaja kupa, e'i Jesu ijupe ko.*

Ayvu ivo tekoua rewara

17Jesu e'i jé poromo'e:

©5.10 1Pe. 3.14 P 5.11 1Pe. 4.14 4 5.12 Mat. 23.34,37; J.K.R. 7.52
r5.14 Juw. 8.12; 9.5 s5.15 Mak. 4.21; Ruk. 8.16; 11.33 t5.16 1Pe. 2.12

— Karamoe remé it0ko Janejare'e oporegeta tamo Moisesi pe
tomotekokuwa janeramoi ko ivo tekoua rewara re. Wayvu mojenuara ko
peé ve e'i. Ajawyi, “Nikasi ijayvukwera ko janeupe ky'y”, na'ei. “Tamoma
jjayvukwera k3”, na'ei. Aepo javo rowa ajo. Janejare'e ayvu re té ajo
pemotekokuwa, tapekuwa manyvo jaa pd. 18 Tapeenu katu ikd eayvu né.
Janejare'e okusiwaoka wayvu ivo tekoua rewara tamo Moisesi pé ma'e.
Ajawyi ma jé rowa jamoje'ota. Nijamotee ra'y'ai teve. Yvy oiko jé remé,
amo, yva oiko jé remé, emikusiwarera ikasi jéta. Nopa'ai ikasia, ajaate
yvy opa remé, e'i. Aje ywete aepo a'e, e'i."

19— Ajawyi Janejare'e ayvu ivo tekoua rewara rupi ik peiko ipi né, a'e
pejé. Amé ko pé taperovijaoka teve. Amé sdsi Janejare'e oryta pene. “Aa
ko ywesd eremigwai e'eay ko rdomo erena pe”, e'ita pejé. Ajama'€ ayvu ivo
tekoua rewara rupi napeiko ywe'ei remé, Janejare'e naory'ai pene. Peayvu
rupi amo ko noiko ywe'ei ijayvu rupi remé teve. “Eremigwai e'eay” ne'i'ai
pejé a'evo peiko so remé. Napemoe'eoka'di amé. 20 A'levo tamo Moisesi
remikusiwarera ré poromo'e méae ko ekoi ipi. Werovija maevo so tite
té kupa ipi. Awivo ve Pariseu ké ekoi. Omovyvy ijayvukwera kupa ipi.
Ajama'é upi katu rowa ekoi kupa. Ajawyi a'e ko vo peiko remé, napeike'ai
Janejare'e pyri peiko, e'i.

“Tijajiko'o e'a”, e'i Jesu ma'é
(Rukasi 12.58-59)

21Jesu e'i jé poromo'e:

— Peenupa itoko manyvo eu peném()i ko pé maekweré' “Tapejimijajuka
ma'e, e'i.

[- 0'5, aje. Oroenu aepo jaa, e'i kupa.]

22— Ajare kee a'e teve, e'i Jesu. Tapejik0'd e'd ojee, a'e pejé. Ipojy ai ma'é
té dwivoa. Awitd ojimijajuka méae kd ipojy t&, Awivo ve 0jikd'd ma'g. Ava
mo sO janere 0jikd'd teywete upa remé, jaraa tovija kd po pe ime'€ teve
rono, a'e pejé.

— Amd, poroerdard ri'iga ma'é ipojy ai té. “Tekokuwa e'd romo té rowa
ipd neiko rénd!” e'i ma'e. Amo, “Moma'e rdmd rdwa ene!” e'i ma'é. Apijara
ywes0 ipojy ai té. Aepo e'i ma'é maevo Janejare'e omonota tata wasu
pupe tojimomorijau wasu,” e'i Jesu ijupe ko.

23— Ajawyi kee a'e a'evoa ré. Penemime'é rd Janejare'e pe temiapy rena
pé peraa remé, kee tapejé ra'l pejipy'amogeta: “Ava pokoé amojimoardoka
age'e?” tapejé ra'i. 24 Amé, “0'6! Ale sipokd ere 0jikd'd age'e” pejéta.

Alevo sd remé, “Eremime'd ra taity rd' aa ajimory mijé ee”, tapejé. Amé

u 5,18 Ruk. 16.17 Vv 5.22 Wayvu ai rupi porojuka ma'é vo awi rapijara rewara mo aepo
e'i.

pevae ipyri remé, kee tapejé ijupe: “Ojimorypa katu romo jaikota ojee
ky'y”, tapejé. Amé té kuwa pejivy penemime'é rd me'é Janejare'e pe ky'y.
Pejlmo 'agatuta ime'é ameé ky'y, e'i.

25— Amd, ma'e remé ava md 0jikd'5ta nere. Ajawyi uutd nereraa jovija
ko rovake, nivoi ma'é tomo'y nere. A'evo remé terejimory amatejé ee,
jovija ko pyri napevaeive remeve. Alevo remé té maevo neporijauesata.
Nanereraa'di maevo amé ky'y, pejimorypa ojee rewara mo. Ajama'é
napejimoryi amatejé ra'li s6 ojee remé, nereraata neme'é€ jovija ko po
pé. Ale ko amé sota ko po peé neme'éta tanemopa'a ky'y, e'i. 26 A'levo s6
remé, neiko pukuta jimopa'aga pupe. Nerejisyry'ai a'e pupe wyi, ajaate
nemoepypa katu nivoi neiko maekwera. Aje ywete a'evota. Ajawyi ikd
tapejimory amatejé ra'1 ojee peiko ipi né, a'e pejé, e'i Jesu ijupe ko.

Jitupia rewara

27E'i jé Jesu ijupe ko:

— Kee itoko tamo Moisesi e'i maekwera ojenupa pejé: “Tapejimomy'a e'd.
Penevewara re korijo te tapeiko tapejapakyry”, e'i maekwera, €'i.”

[- 0'6, oroenupa teve aepo, e'i epe kupa.]

28_ Amé kee ae ve pejé aepo jaa re, eii Jesu. Amd waivi ré pejitupi j& pemaja
remé, nikatui Amé Janejare'e pé. Pejipy'amogetaa rupi peikopa ee. 29 [Ajawyi
kee a'e eayvukasi romo pejé. Pepy'a pupe té 0jind ypy my'aa.] Ma'e remé
waivi mo ré pema'€ remé, pejitupita ee. Penea pupe pema€ ee remé a'evota.
Ajawyi nivoi peikota penea rewara mo. A'evo so peiko remé, ikatu sa'u kuwa
pejieakwaro amatejé. Janejare'e rekoa napejavy ywe'edi tite ameé. Aevo remé te
kuwa napeo‘ai penea jeovai revejé jimomorijau wasua rena kyty, ae pejé.*

30— Awivo ve kee a'e pejé. Ma'e remé pepy'a ai rewara mo pepo pe
nivoi peikota. A'evo so peiko remé, ikatu sa'u kuwa pejipoeta amatejé ity.
Janejare'e rekoa napejavy ywe'e'ai tite amé. A'evo remé té kuwa napeo'ai
pepo revejé jimomorijau wasua rena kyty, e'i Jesu ijupe ko.”

Werekwara wyi opoi ma'é rewara
(Mateusi 19.1-9; Maku 10.1-12; Rukasi 16.18)

31Jesu e'i jé poromo'e:

— Kee it0ko eu teve maekwera: “Ava mo werekward wyi opoitd remeé,
kareta tome'¢ ra'l jjupe opoia mojikuwapara romo”, eu maekwera, e'i.”

[- O'0, aepo jaa oroenupa ve, e'i epe kupa.]

32_ Kee a'e aepo jaa ré, e'i Jesu ijupe ko. Tapepoi te'ite e'a ikd
penerekwara wyi né, a'e pejé. Amo kwaima'e ré tui remé té katu pepoi

w 5.27 Jisyry. 20.14; T.M. 5.18 x5.29 Mat. 18.9; Mak. 9.47 ¥ 5.30 Mat. 18.8; Mak. 9.43
z25.31 T.M. 24.1-4; Mat. 19.7; Mak. 10.4

kuwa iwyi. Na'evoi remé, terepoi e'a iwyi. [Tereau jé, e'i. “Ererekwarera”
ere ipe ijupe remé, Janejare'e pé nererekwara romo ekoi j€. Ajawyi] ajaire
amo kwaima'e wereko mijé so remé, Janejare'e naory'ai ee. “Werekwara
re rowa awi ekoi ma'€ te”, e'ita korijo. Nepoi te'ite iwyi rewara mo a'evo
kuwa, €'i Jesu ijupe ko.®

[ - Alevo si! e'i amé kupa.]

“Aje ywete ma'é tijaporegeta ipi”, e'i Jesu ma'é

33Amé e'i j& Jesu poromotekokuwa:

— Tamo ko pé kee jaa ojenu ma'€ pekuwa teve: “Ava mé Janejare'e
pé, ‘Aje ywete a'evo arekotd’, e'i s6 remé, aje sik6 wayvu rupi toereko
né”, e'i maekwera, e'i.?

[- 0'6, aepo oroenu teve, e'i epe kupa.]

34— Jje kee a'e teve aepo jaa 'aryvo, e'i Jesu. [Peenu katu iko
eayvu né.] Nijamovy teywetei kuwa Janejare'e rera janeayvu
mokasia rdmoé mija. Aje ywete ma'é tija'e teama jane ko pe,
Janejare'e pe teve. Nijamovy teywete'di Janejare'e rera a'evo jaiko
reme.°

— Peporegeta peikoa ra ré remé, aje tapeporegeta ipi. Tapewari e'a.
Tapemovy ipe e'd peayvu mokasia mo. Uve mira kd mo, Janejare'e
rera omovy teywete mae ko. Kee e'i epe wayvu mokasia romo: “Aje
ywete aepo a'e Janejare'e reminu romo”, e'i epe. Ajama'é pejé aepo
tapejé e'd. Janejare'e rerd tapemovy teywete e'd. Amd, Janejare'e
rena, yva. 35Amd, ipy rena, yvy. Amo, Jerusaré rerd tapemovy
teywete e'd teve. A'e taa ojikuwa Janejare'e Remimuurera rena ra
rémd, Jovijai wasu rémd uu remé.¢ 36 Amé, peapira ve tapemovy
teywete e'd teve peayvu mokasia romo. Kee rewara mo. Peapira

remé, napemosuky'di kuwa teve, e'i.

37— Ajawyi kee a'e pejé. Aje ma'é rupi korijo té tapeporegeta ipi.*®
Ajawyi kee tapejé korijo ikené: “Aje, aindtd”, tapejé korijo. Amd,
“Aje, naind'ai”, tapejé korijo teve ipi. Pe'T'yte tapeporegeta ipi.
[Tapeporegeta aty e'a ipi, e'i.] A'evo peporegeta aty ipi remé, nivoi
ma'é rovija vota té pejé amé. Ajagai rovija vota té pejé, e'i Jesu.

“Tijajiovaja e'a janemoaiara”, e'i Jesu ma'é
(Rukasi 6.29-30)

38E'i jé Jesu ijupe ko:

25,32 1Kor. 7.10-11 P 5.33 P.Moird. 30.2; T.M. 23.21 ¢ 5.34 Tku. 5.12; Mat. 23.22
d5.35 Jig. 48.2 e 5.37 Nijanewari remé, jane ko werovijata teima janeayvu ipi. Nijaeka
tite'di janeayvu mokasia mo ame.

— Karamoe wana ko ayvukwera it6koé peenupa: “Ava mo s6 peneakwaro
remé, peovajari eakwaro. Pendimotoro remé, peovajari dimotoro”, e'i teve,
e'i maekwera.f

[- 0%, aje, orokuwa, e'i kupa.]

39— Ajama'€ kee a'e pejé. Ava mo sO pemoai remé, tapeovaja e'a apijarera
ipi. Ma'e remé ava mo uu teywete penovapete remé, tapeovaja e'a ame.
Tapejirova korijé ikd penova rovajara topete teve né, a'e pejé. 40 Amé, ma'e
remé ava mo kee e'ita neupe: “Eme'é ikd neyru ije né”, e'i. “Nereme'€i remé,
nivoi ma'é amo'yta nere jovija rovake amé”, e'ita. Aepo e'i pejé remé, “Ho0,
eraa amé”, pejé korijo ame ijupe. “Morijo eyru eraa”, pejé ime'€ ijupe.
41Amd, ma'e remé ava mo kee e'i peupe remé: “Aa erepanakd ipowyijay
ma'€ emovy eraa pe'l kirometuru romo”, e'ita pejé. Aepo €'i pejé remé,
“ho06” pejé korijo amé ijupe. “A'e kupei kyty araata nepota remé. Morijo
kirometuru rdmo tesd araatd nepota remé”, pejé eraa, a'e pejé. 42 Amo, kee
tapeiko teve. Ava mo [nimoma'ei ma'é], “Nemoma'e mé eme'€ ije”, e'i pejé
remé, “hod” pejé korijo ameé ijupe. “Nema'e eme'€ ra'i ije kuise'€ wara mo
rd7”, e'i remé, “hod” tapejé kérijo apijarera pé. Awivo tapeiko ipi, e'i Jesu.

“Peapa ko tapeauvay ipi”, e'i ma'é
(Rukasi 6.27-28,32-36)

43E'i jé Jesu poromo'e:

— Kee eu ma'é itokod peenu, karamoe wana ko ayvukwera: “Penetdard
pejimorypa ké tapeauvay. Apd ko dmé tapeau e'd”, e'i ma'g.

[- 0'5, aepo jaa oroenupa teve, e'i epe kupa.]

E'i Jesu amé:
_ 44— Ajama'€ kee a'e pejé, e'i Jesu. Pedpa ko ve tapeauvay, a'e pejé.#
Amo, tapeporijauesaoka ko Janejare'e pé, a'e pejé. 45 A'evo peiko remé,
pejikuwata Papa yvapewara akard romo peiko. Ema'é! Kwaray Janejare'e
0ind pirujé jane ko pewara mo tojisa. Ivo mae ko pe korijo té rowa oind.
Pirujé nivoi mae ko pé teve. Awivo ve amana omogyoka teve pirujé jane
ko pewara mo. Ivo katu mée ké pewara md. Amd, noerovijari mée ko pé
teve. Oja'a katu Janejare'e jane ko ré ipi. Ajawyi erupara ko romo tapeiko.

46 — Penaupara ko korijo té rowa tapeau. Peapa ko teve tapeau. Penau
mae ko korijo te peau remé, manyvoa ra mo rowa kuwa Janejare'e
pemoe'e amé. Nivoi mie ké wau teve waupara ké ipi. 47 Awivo ve
pejimorypa ko pe korijo té peporegeta katu ipi remé, ni'ei! Janejare'e
rupi tekoua nokuwai mae ko ve tesd ojimorypa pé oporegeta katu ipi, e'i.
Ajama'é Janejare'e opota pejimory ojee, pirujé. Amé sosi Janejare'e oryta
pene ky'y, e'i. 48Ikatuay wete Papa yvapewara. Owaray poroereko ipi.
Ajawyi erupara mo te ijakaragwera ko romo tapeiko, a'e pejé, e'i Jesu.

£5.38 Jisyry. 21.24; T.M. 19.21 ¢ 5.44 Rom. 12.20

“Ivo tekoua rupi tapeiko”, e'i ma'é

6 1Jesu poromo'e jé. Ivo tekoua ré oporegeta iko ky'y. Kee e'i:

— Oiko jane ko ivo katu maevo so tite mae ko. Jane ko rovake
té ivo maevo s tite kupa. Awi ko vo tapeiko e'd, e'i. A'evo mie ko
poroporijauesa maevo so tite. Poropatavo ra'aga korijo te kupa. A'evo so
peiko remé, jane ko pe korijo té pejimoe'eokata Ameé. Ajama'€ Janejare'e
yvapewara napemoe'e'ai amé. “Ivo ekoi ma'é t&”, ne'i'ai peupewara mo
amé, e'i." 20iko ike rupi Janejare'e werovija ra'aga méae ko, e'i. Ale ko
nimoma'ei mae ko opatavo ra'dga ipi. Janejare'e ayvu re jimo'ea reta ko
pé poroporijauesa rd'dga kupa ipi. Amé, jane ko rovake teve. Omoe'ea
opota kupa. Ajawyi a'evo ekoi kupa. A'evoa ré amoé kd oma'€ remé, “Haa!
Tkatuay si awi ko ekoi!” e'i titetd ikuwa e'd kupa. Awivo poroporijauesa
ra'aga mae ko ipi. 3 Ajawyi a'e ko vo tapeiko €'a, a'e pejé. Aje ywete
tapeporijauesa amo ko ereko ipi. Nimoma'ei mae ko mo pepatavota
remé, jane ko rovake rowa tapepatavo ko ipi. Pemoe'ea tapearo e'a. Ava
mo peporijauesa remé, awivoa tapemome'u €'a teve erokwa. Ava mo
nejimorypa teipe remé, ajama'é tapemome'u €a ijupe. 4Pepy'a pé korijo
té awivoa pekuwatd. Amé, Janejare'e korijd teve okuwata dwivoa. Awivo
remé te, Janejare'e ory katuta pene. Owaray penerekota amé, e'i Jesu
ijupe ko.

Janejare'e pé moregetaa rewara
(Rukasi 11.2-4)

5Amé e'i j& Jesu poromo'e:

— Janejare'e pé peporegeta tara mé, e'i ra'dga mae ko vo tapeiko e'a.
Naped'd'ai apijarera. A'e ko oporegeta remé€, Janejare'e ayvu re jimo'ea
retd ko pé té opd'a oporegeta kupa ipi, jane ko rovake. Amd, pee mytery
pé a'evo ekoi kupa. Opy'a pe rowa oporegeta Janejare'e pe kupa ajama'e.
Ojuru pupe té korijo teé oporegeta kupa ipi. Omoe'ea ra ré korijo te oja'a
wyi a'evo ekoi kupa ipi. Omoe'eawera opyypa wepykwera romo amé kupa
ky'y. Nomoe'e ko'ai &mé Janejare'e. Aje ywete aepo a'e pejé.t 6 Tawivo e'a
iko pejé amé né.

— Janejare'e pé peporegetata remé, penetd wyry pe té ikd tapejiovapy
peporegeta ijupe ipi né. Jane ko rovake rowa. Amé sosi Janejare'e
korijo té oma'éta pene. Wenu katuta peporegeta amé ky'y. Owa katuta
penerekoa a'evo peikoa repy romo ame. 7Janejare'e rupi tekoua nokuwai
mae ko oporegeta ra'aga ijupe remé, nojipy'amogetai 'ete ee kupa ipi.
Opy'a pé noporegetai kupa. Oporegeta pukuay teywete ojuru pupe kupa.

7

“Maevo Janejare'e oryta eayvu re, aporegeta puku ijupe remé”, e'i tite

h 6.1 Mat. 23.5 16.5 Ruk. 18.10-14

oupe kupa ipi. Awivo Janejare'e rupi tekoua nokuwai mée ké ekoi ipi.
8Ta'evo e'd iko pejé né. Okuwa katupa teAma Janejare'e pepy'a pewara,
peporegeta e'dve. Okuwapa ve peporijau ee mae ra ko.

9— Ajawyi peporegeta Janejare'e pé remé, kee tapejé ipi:/

“Papa, yvapewara, pirujé jane ko tanemoe'e nemomojy ipi. [Ene
ywesd neayvukasiay wete ma'é€ romo neiko.]
Jo'ara kytywara té ene. Am®, ivo katuay teima ma'é té ene.
10 Pirujé jane ko tanemoéoka o'ara kyty. Janejare'e romd'ite Janerdvija
romo ekoi’, te'i neupewara mo kupa.
Amd, neremimota rupi katu toroiko.
Awitd neremigwai yvapewara ko neremimota rupi katu té ekoi ipi,
tawivo oroiko.
11 Oreremi's ra eesaoka oreupe ko'€ jawe jawe ipi.
12 Qroitypypyipaoka oreaiwerera neupe remé, ‘awyjepa’ ere
oreaiwerera pe.
Awitd ‘awyjepa’ oro'e oremoaiara ko pé, tdwivo ve ere oreupe.
13 Nivoi tekoua re orojitupi tite oroiko remé,
oremokasi jé rejupa, ivo tekoua rupi toroiko jé.
Orerd'da pé remé teve oremokasi jé rejupa,
‘aje ipd’ toro'e tite €'a nivoi ma'é rovija pe.
(Ene ywesd Jovija wasu romo neiko. Ene ywes0d nekasiay wete ma'é
romo neiko. Ene ywesé temimoe'e rdomo neiko.)”*

Aepo tapejé Janejare'e pe, peporegeta ijupe reme.

14E'] jé Jesu jane ko pe:

— Koivo k6 pemoai remé, “awyjepa” pejé korijo ijupe ko. Tapejimoearai
korijo Amé pemoaiawerd wyi. Awivo peiko remé, amé sosi Janejare'e
yvapewara ojimoearai teveta peaiwerera wyi. Noja'a'ai aekwera ré ky'y.
[Napemomorijau'ai teve eewara mo.] 15Ajama'é “awyjepa” napejéi so
remé, Papa yvapewara aepo ne'i'di teve peaiwerera pe. Omo'y jéta pene,
e'i Jesu ijupe ko.!

Nojimi'ui ra'i Janejare'e pé oporegeta reméwara

16 Amé Jesu e'i jé poromole:

— Juteu poromo'e mae ko nojimi'ui ra'7 rd'dga iko Janejare'e pé
oporegeta kupa remé ipi. Jane ko rovake te a'evo ekoi kupa ajama'é.
Kee e'i jane ko rovake kupa. Ijagyoay rd'dga ojimi'u e'aa re kupa.

J 6.9-13 A4 peé karai kd “O Pai Nosso” e'i. ¥ 6.13 Kareta karamoe reméwara ko pe
jama'é remé, amogwera ko pe () pupe ojikusiwa ma'€ uve. Amogwera ko pe nuvei.
16.15 Mak. 11.25

Nojimogatardi rupi ekoi kupa. Nojawykyi teve kupa. Ojaparity ra'dga
korijo kupa. Jane ko rovake té a'evo kupa ajam”~ “temoe'e kupa”, e'i
tite kupa rewara mo. Ajawyi Janejare'e nomoe'e ko'ai karamo. Opyypa
wepykwera ike yvy pe kupa. Aje ywete aepo a'e.

17— Pejé amé, a'e ko vo tapeiko e'a, a'e pejé. Aje tapejimi'u e'a Janejare'e
pé peporegetata remé. Kee tapeiko. Tapejaparity e'a. Tapejimogatard
gatu jome teve. Tapejiovakusu katu teve, e'i. 18 Awivo remé&, amé ko pé
nojikuwa'di napejimi'ui ra7 peiko remé. Pejé korijo té pekuwata. Amb,
Janejare'e &wivoa okuwata. Awivo peiko remé, Amé sési Janejare'e
oryvayta pene ky'y, e'i.

“Pemal'e ko ré tapenako'i e€'a ipi”, e'i Jesu ma'é
(Rukasi 12.33-34)

19E'i jé Jesu:

— Kee a'e teve pejé. Tapeja'a ywete e'd ikd pema'e ko moatya ré
penako'i ipi né, a'e pejé. Opata ma'€ té moma'e ike yvy rupiwara. Kupi'i
omopupupatd ma'é té. [jupata ma'é t&. Amo, imona ma'é weraapata
ma'é teve.™ 20 Ajama'é Janejare'e rena pe peiko karuarua ra ré yweso
peja'a remeé, a'e sosi nopa'ai. Kupi'i nomopupupa'di imoai. Niju'di teve.
Amd, imona ma'é manyvo ne'idi peiko karuarua ra ré omona réma."
210moma'e moatya ré ywes0 oja'a ma'€ noja'ai Janejare'e remimota re
amé. Aje emimota ré ywesd tapeja'a. Amd, ipyri peikoa ra ré ywesd
tapeja'a, e'i Jesu ijupe ko.

“Janejare'e remimota janeroupa”, e'i ma'é
(Rukasi 11.34-36)

22 Jesu poromo'e jé. Kee e'i:

— Aje Janejare'e remimota ré yweso tijaiko ipi. A'evo jaiko remé, eapyo
katu ma'€ vo 'ejé jaiko. Emimota janeroupa janerereko. Awitd janerea
ikatu remé, oyape katu janepira rupi ipi. Awivo 'ejé Janejare'e remimota
janeroupa remé. 23Na'evoi Janejare'e remimota re noja'ai ma'€. Naeapyoi
ma'€ vo 'ejé ekoi. Patdomimi pupe tui ma'é vo 'ejé ekoi. Nikatu miti'ai amé
ijupe. A'evo tapeiko e'd ajawyi, a'e pejé, e'i Jesu ijupe ko.

“Ni'ei morijo jamojovija remé”, e'i ma'é
(Rukasi 16.13)

24 E'i jé Jesu'
amé. Amo janerdvijd ywesd jaauta 2md Janerovga wyi amé. Pe'ite Jarovga katuta
ijayvu maé. Ale ayvu rupi té jaikoth &mé ky'y. Amé ayvu nijarovijai amé. Awivo

m 6,19 Tku. 5.2-3 1 6.20 1Pe. 1.4

ve pema'e ré ywes0 pejaa Janejare'e wyi remé, Janejare'e napemoe'edi ameé.
Ajawyi pe'ite tapemoe'e pendvija romo. Janejaree té ae, €'i Jesu poromoe.

Wyra ko reé té Jesu poromosa'aga reméwara
(Rukasi 12.22-31)

25— Ajawyi kee ale pejé. Tapejimopirai e pepira ré, penemi'd ra re, amo,
peyru ra re. Ajawyi, “Moma'e po a'uta kdramG? Moma'e po apypyta?” tapejé ea
peiko ky'y. Janejare'e rupi tekoua ré yweso tapejaa peiko. [Janejaree té€ ojaa katu
janere ipi. Janerereko katua okuwa teAma.] Ajawyi tapejimopirai €3, a'e pejé.

26— Pema'€ gatu ra7 wyra ko reko re. Nojimopirai wemi'd re kupa ipi. Nikooi
teve ipe kupa ipi. Wemi'6 ra mo nomoaty amatejéi ipi. Ajama€ Papa yvapewara
ojaa katu ee ko ipi. Omoigooka emi ra ko ijupe ko ipi. Ale ko ré oja'a katu remeé,
tysi tO pene oja'a katuta té penereko. Pene yweso okate'a teve iko ipi.

27— Awivo ve tapejimopirai e'd pemanda ra ré. A'evo ipe peiko remé,
pemand jéta kdramo. Manyvo napejé'ai peiko puku romo, e'i Jesu.

28_ [Awivo ve tapejimopirai €3 penemipypy ra ré. Janejare'e okuwa katupa
janererekoa ra ipi.] Kaa potyry ré pema€. Noposikoi epe oyru reinda re ipi, €'i.
Oyru ra ré nojimopirai teve ipi, €1i. Ajama'é ikatuay jé ipi. Janejare'e oja'a teAma
ee ko taevo, e'i. 22Ema€. Karamoe remé tamo Saromao imoma'e ywete ma'é
teipe. Tyru e'eay jara teipe. Ajama'é ka'a potyry yweso ikatuay wete Saromao
ryru eeay epy wete maé wyi. Awivo aje ywete Janejare'e oja’a katuta pene teve.’

30— Aje ywele nijaei ka'a kykyrera ko pé ipi. Jamopapai tepe'yte tosini tokai
ipi. Ajama'€ Janejare'e ikatuay omoigooka ko ipi. Oja'a katu ee ko ipi. Ae ré ojaa
katu remé, tysi tO pene ojaata té. Ajawyi penemipypy ra ré tapejimo'eai €a peiko.
Janejare'e ré kuwasi penako'i peiko. 31 Ajawyi tapejipy'amopirai ea peikoa ra re,
ale pejé. “Momale po kovi auta?” tapejé ea. “Mape wyi pd ekamisa ra apyyta?”
tapejé €a peiko. “Naiko'adi eremid ra. Naiko'ai e'ywa ra kovi”, tapejé tite ea.

32 Janejare'e rupi tekoua nokuwai mée ko té aepo e'i ipi. Ajama€ Papa yvapewara
okuwa amatejé peporijau ee mae ra ko, e'i. 33 Janejare'e ré yweso tapejaa
pendvija ywete romo. “Emimota rupi katu taiko”, tapejé peporegeta peiko. Ipy'a
rupi katu tapeiko. Alevo peiko remé, oja'a katuta amé pene ipi, €'i. 34 Ajawyi
koviwara ra ré tapejipy'amopirai €3, ae pejé. Ageewara re korijo té tapejaa.
Janejare'e ko' jawe jawe penereko katu ipi. Ajawyi penemikuwa ea tapeapyrasa
€3, eiJesu imo'e ko.
“Peaiwerera ré ypy tapema'é amo ko aiwerera wyi”, e'i ma'é
(Rukasi 6.37-38,41-42)

7 1E'i j€ Jesu poromo'e:

— [Janejare'e romo'ite ivo janereko omosa'aga esa ma'€. Ajawyi kee a'e
pejé.] Koivo ko reko tapemosd'dga e'a iko ipi né. Amé té peneko nomosa'aga'ai

©6.29 1To. 10.4-7

amo ko ipi. 2 Awitd amd ko pereko, a&wivo ve Janejare'e penerekota kdaramé.?
3Manyvore p0o peaiwerera re jési napejimo'eai peiko? Moma'e ra po koivo ko
aiwerera réga pejimo'eai? Peaiwerera ré ypy kuwasi pejimo'eai itypypyi! Tea
ré té poromosa'‘agata pemotekokuwa rdomo. Manyvore pd koivo rea pe yvy oo
remé, “Taekyi nerea pe wyi”, pejé? Ajama'€ penea pupe yvy mitirowa ma'€ oo
remé, napejimo'eai. Penea ré ypy kuwasi pejimo'eai mija. Manyvore po a'evo
peiko? 4-5Yvy oo janerea pupe remé, nijama'éi ipi. Nojisai. Ajawyi aje si yvy
oo koivo rea pé remé, “Eeru nerea taky'a'o. Yvy taekyi ene”, pejé kuwa po
koivo pé? Ani! Mokoi ivoa rd'iga mée ko. Ajawyi penea ré ypy pejimo'eai. Aja
paire t& koivo rea ré tapejimoeai ipi. Amé té peneapyo katuta iky'a'oa ré Amé.
Awivo ve peaiwerera peitypa remé té kuwa koivo k& aiwerera ré pemo'eai
kuwa, €' Jesu ijupe ko.

“Epy wete ma'é vo Janejare'e rupi tekoua”, e'i ma'é

6E'i jé Jesu poromo'e:

- Janejare'e omojikuwaoka pejé ma'é tapemome'u e'a noenu tari mae
ko pé, jawara vo 'ejé€ ekoi kupa rewara mo. Ajawyi noenu tari Janejare'e
ayvu kupa. Nojimotekokuwaoka'ai ijupe. A'evo ve karakuri moeta jame'é
sO tajausi pe remé, oparoma korijo te kuwa i'aryvo, nokuwai epy wete
ma'é té rewara mo. A'evo 'ejé noenu tari mae ko. Janejare'e rupi tekoua pe
“epy wete ma'€” ne'i kupa, e'i Jesu ijupe ko.

“Janejare'e oja'a katu janere ipi”, e'i Jesu ma'é
(Rukasi 11.9-13)

7E'i jé Jesu poromo'e:

- [Janejare'e oja'a katu janere ipi. Ajawyi moma'e ré peporijau
remé, tapeporanu ijupe amé.] Peporanu ee maekwera ome'éta peupe
amé. Moma'e mo peeka eka so tite iwyi remé, penemiekakwera
wesaokata peupe. Amd, dwitd tetd rovapyka pemotita remé, ajaire ijara
oovapyjavota pejé, awivota penereko. 8 Kee rewara mo. Ava mo, “Ema'e re
eporijau ma'€ eme'€oka ije”, e'i sO Janejare'e pé remé, aje ome'éta aekwera
ijupe. Amé ava mo, “Aeka tite sipd ema'e ré eporijau ma'e”, e'i s6 ijupe
remé, aje wesaokata ijupe. Ava mo, “Papa, epatavo rejupa”, e'i remé, aje
ywete Janejare'e opatavota. Oja'a katu janere ipi, e'i.

9- Jane janedkaragwera ko reé jaja'a katu ipi. Tysi td Janejare'e oja'a
katuta te janere. Ma'e. Pena'yry mo, “Papa, meju apota”, e'i s0 remé,
takuru peme'd kuwa poko ijupe to'u? Ani! Meju té peme'd kuwa ijupe.

10 Awivo ve, “Papa, eamyay, pira ajuwei”, e'i sd remé, moe peme'& kuwa
pokd ijupe to'u? Ani! Pira té peme'd kuwa ijupe. 11Ema'é pejé. Peja'a katu
jé peakara ko ré ipi, awiso nivoi mae ko teipe pejé remé. Tysi t6 Papa

P 7.2 Mak. 4.24

yvapewara. Moma'e ikatuay ma'€ té tesdé ome'éta joupe, japoranu ijupe
remé. 12 A'evo ve, awitd pepota koivo ko penereko katu ipi, awivo ve ikod
pereko katu ko ipi né. A'evo peiko remé, aje Janejare'e ayvu Tamo Moisesi
pé okusiwaoka maekwera rupi katu peikotd, e'i. Am&, wayvu mojenuara
ko pé okusiwaoka maekwera rupi katu teve peikota, e'i Jesu ijupe ko.?

Pee wasu vo sO ma'é rewara
(Rukasi 13.24)

13-14E'i jé Jesu poromo'e:

- Janejare'e rape rupi té tapeo. Janejare'e rape jinoga e'e té nojisa
ywe'ei ma'€ rupi oo. [Ajawyi kejo kejoga jane ko oo upi. Ajama'é pee e'e té
a'e.] Ajawyi aty wasu ko rupi tapeo tite e'a, a'e pejé. Jimomorijau wasua
rena kyty te sikaepo oo ywe'e tite kupa. [“Ikatuay wete janerape”, €'i
ywe'e tite kupa. “Ojisa katu janerape ra ky'y. Niwaype'di peo upi”, e'i tite
kupa.] Ae ko rupi ikd tapeo e'd ajama'€ né, e'i. Waypea ma'é rupi korijo te
ikd tapeo né, e'i. Amé sdsi Janejare'e rena pé pevieta peiko karuaru, e'i
Jesu ijupe ko.

Janejare'e ayvu mojenuara ra'aga ko rewara
(Rukasi 6.43-45)

15E' jé Jesu:

— Tapejireko katu ikd Janejare'e ayvu ré poromo'e rad'dga mae ko wyi
né, e'i. A'le ko kee €'i: “Janejare'e ayvu mojenuara te ije”, e'i kupa. Ajama'e
ojimowari té aepo javo jane ko pe kupa. Ipojy ai ywete mae ko té awi
k&. Nopotari peo Janejare'e rena pé kupa. Ajawyi tapejireko katu iwyi
ko ikené, a'e pejé. 16 [Pema'€ gatu a'evo ekoi kupa remé. Weko ai ko rupi
ojikuwa kupa.] Awitd moma'eyva'y o'akwera rupi té ojikuwa, awivo. Ma'e.
Moma'eyva e'eay jajuwei remé, i'y kyty té jaata ipo'o iwa. Ava noo'ai jod'y
kyty té moma'eyva e'eay po'o iwa. Ojikuwa tedma ja'u e'dte a'e. Yvyraa'y
ré té i'akwera md jaesa kuwa ipi. Awivo ve jane k& ojikuwa, e'i.

17— Moma'eyva ré té poromosa'agata tapekuwa sa'u. Kee a'e.
Moma'eyva'y ikatuay ma'€ i'a katu ipi. E'€ gatu ipi. Moma'eyva'y nikatui
ma'é amé ni'a katui ipi. Iro i'akwera ipi.” 18 Temita ikatu remé, ni'ai
nikatui ma'é rémé ipi. Awivo ve moma'eyva'y nikatui remé, ni'ai ikatu
ma'€ romo ipi. Nikatui ma'é romo korijo té i'a. I'akwera weru o'y ipi.

19 Ajawyi jaeta korijota imomo tokaipa ipi. Moma'eyva'y ikatu ma'é
nijamopai ipi, i'a katuay ipi rewara md, e'i.° 20 Awitd pekuwa moma'eyva
nikatui ma'é i'akwera rupi, awivo ve Janejare'e ayvu mojenuara ra'aga ko
pekuwata nivoi ekoi ma'€ rupi, iposikoa ai ko6 rupi, e'i. Ajawyi tapejireko
katu iwyi ko, a'e pejé, e'i Jesu.*

47.12 Ruk. 6.31 r7.17 Mat. 12.33-34 s 7.19 Mat. 3.10; Ruk. 3.9 t7.20 Mat. 12.33

“Akuwa eremigwai e'e ko eremigwai ra'aga ko wyi”, e'i ma'é
(Rukasi 13.25-27)

21E'i jé Jesu poromo'e:

— Ava md, “Erovija ywete Jesu”, e'i eupewara mo remé, Papa
remimota rupi toiko ajawyi. Alevo ma'é s6si Papa omoéokata o'ara
kyty. Ajama'é ava mo Papa remimota rupi rowa ekoi remé, Papa
nomoéoka'ai o'ara kyty ipi. Ajawyi noo'ai ipyri oiko karuaru, e'i.

22 Poromoe'yia 'ara mé, ijatyrayta mira ko kee e'i tarepe ije: “Erovija,
Janejare'e ayvu oromojenu jenu erokwa neayvu rupi maekwera teve
ore ipi!” e'i titetd. “Ajag ko oromoé teve neayvu rupi jane kd pupe wyi
maekwera teve ore ipi!” e'i tite tary ve ije. Amd, “Méarana jikuwa e'a
oroind jane ko rovake neayvu rupi maekwera teve ore ipi!” e'i titeta
ije kupa. Ojimoe'e ipeta aepo javo kupa. 23 Amé sdsi kee a'eta a'e ko
pe: “Ije noporokuwai. Papa remimota rupi napeikoi maekwera té pejé”,
a'eta. “Nivoi mae ko té pejé! Ajawyi pejisyry ewyi peo!” a'e korijota
ijupe k6 amé, e'i."

Teta reinda ré té Jesu poromosa'dga ma'é rewara
(Rukasi 6.46-49)

24E'i jé Jesu poromo'e:

- [Ajawyi kee a'e pejé. Peenu katu eayvu erovija ajawyi.] Ava mo
eayvu wenu katu erovija ma'é a'evo ve tetd reindgara otekokuwavay
ma'é. A'e weka katu ra'7 tetd rena ra ikatu ma'é, yvy ata gatu ma'e.
Amé wesa ena rd remé, a'e pé korijo té tetd oinotd. Wakari'y ko
omo'agataay, a'e i'ama. 25Ajaire tetd nokuta'di ijyvytu ai reme.
Amanusu oky ipe remé, nomopypyru'di teve eraa, yy apo wasu okwa
ipe remé. Ata gatu oind, ajawyi, e'i. Awivo ve eayvu werovija e'e mée
ko, e'i.

26— Amé eayvu noenu tari ma'é, a'evo ve tetd reindgara
notekokuwai ma'é. A'e noeka ra'l tetd rena ra ikatu ma'é. Oind
te'ite tetd. Aje ipe s6 omo'a wakari'y mija. Nomo'amatai teve.
Noypymotutui. 27 Ajaire amanusu oky. Yy tané. [jyvytu ai remé,
omopypyruta ity, wakari'y nomoé'amatai rewara mo. Ajawyi otuita yy
etd mopypyru eraa. A'evota eayvu noerovijai mae ko, e'i. Notekokuwa
ywe'ei tite. Ajawyi noerovija ywe'ei tite eayvu, e'i Jesu poromo'e.

Jesu ayvukasia rewara

28 Awyjepata ra'1 Jesu aty wasu mo'ea ré ky'y, [yvytyry yke pé wapy
poromo'e remé]. Omoagyo ko tesd aepo wenu kupa remé.

u7.23 Jig. 6.8

— Haa! Alevo sipd! e'i enu kupa. 29 Awi ywesd otekokuwavay Janejare'e
ayvu ré poromo'e. Nawivoi tamo Moisesi remikusiwarera ré poromo'e
mae ko poromo'e remé! Jesu ywesd otekokuwavay iwyi ko! e'i kupa.”

Jesu omokatu ipisisima ma'é reméwara
(Maku 1.40-45; Rukasi 5.12-16)

8 1Amé ajaire Jesu owyjy yvytyry re wyi. Amé aty wasu ve 0o upi.

2 Amé kwaima'e mé uu ipyri, ipisisima ma'€. Okuwa Jesu ikasi
poromokatua re. Ajawyi ojimoendpa'a Jesu rovake ojiporijauesaoka ijupe.
- Jovija! Akuwa emokatu kuwa nekasia rupi rejupa nepota remé, e'i

Jesu pe.

3 Amé Jesu opojai ojipy ee. Kee e'i ijupe:

— Hod! Apota! Tanekatupa awi nepira rupi, e'i.

Ameve ipisisima okwapa iwyi. Ikatuay ipira rupi ky'y. 4 A'evo paire kee
e'i Jesu ijupe:

— Teremome'u e'd rd'T nemokatuawera erokwa. Ekwa ra'7 Janejare'e pe
oporegeta ma'é kyty, toma'é nere. Am&, nemokatuawera repy eraa ime'é
teve ijupe. Ma'e, tamo Moisesi remikusiwarera rupi katu ikd neky'a'oa
repy eme'€ ik6 ameé ijupe né. Ale t&, “Niky'ai awi ky'y”, e'ita neupe, amo
ko ve tokuwa, e'i.

Sota atyry rovija mo “aje” e'i Jesu ayvukasia pe reméwara
(Rukasi 7.1-10)

5Ajaire Jesu oo Kapando taa kyty. A'e pe ovae remé, sota atyry rovija
mé uu ikoty ojiporijauesaoka ijupe. Juteu réwa a'e. Amé té. Roma yvy
pewara té. 6 A'le kee e'i Jesu peé:

- Jovija, eremigwai mo itekora ywete. Nipimarakuwai teso otekorana
pé ky'y. Ojimomorijauvay té iko, e'i Jesu pe.

7— Aata imokatu ameé, e'i Jesu ijupe.

8 Amé sota rovija e'i Jesu pé:

- Jovija, nekatu ywel'ei ije. Ajawyi nereike'ai kuwa ereta wyry peé.
Akuwa neayvukasiay wete ma'é té ene poromokatua re, e'i. Ajawyi ike
wyive emokatu neayvu rupi, a'e ene. Akuwa ikatupata neayvu rupi, e'i.
9 Akuwa ayvukasia rewara. E'ara kyty oiko té erdvija mé. Amo, ewyry
kyty oiko teve eremigwai sota ko. Ajawyi eremigwai mo pe “ekwa”

a'e remé, “hod” e'i oo eayvu rupi ipi. Ma'e remé amo pe “ejo” a'e remé,
“hod” e'i ve uu eayvu rupi. Amé pe, “moko ereko” a'e remé, “hod” e'i.
Eayvu rupi katu ekoi amé. Awitd eayvukasi sota k& pé ipi, &wivo ve ene
neayvukasi tekordna mogwapa ipi, e'i Jesu pe.

10 Amé aepo jaa Jesu wenu remé,

v 7.29 Mak. 1.22; Ruk. 4.32

— Haa! Aepo e'i sip0 sota rovija? e'i.

Ajawyi e'i oupi oo mae ko pé:

— Aje kee a'e pejé. Naesaive awivo eayvukasia pe “aje ywete” e'i
ma'€ mo Isaeu ko pytery pé. Ema'é. Juteu rowa ma'é ipe remé, a'evo
teso! 11 Ajawyi kee a'e pejé. Kdramo Janejare'e ojikuwa Jovija wasu
romo remé, jane ko moa'arowa uu uuta ojimoena ipyri ena pupe. Yvy
popy kyty wyi uu uuta kupa. Amdgwera kwaray éma kyty wyi uuta.
Amogwera kwaray 'apa kyty wyi uutd. Pirujé uu uutd wapyta Janejare'e
pyri ojimiwa. Tamo Apardo reve ekoita jimi'u wasua pé, Janejare'e
remigwai ko r6md, e'i. Amd, timé Isaki reve. Amo, tdmd Jako reve,
e'i." 12 Janeretaragwera ko ve kuwasi eeve ko ekoi mija, [janeupe ypy
Janejare'e ojikuwaoka rewara mo].* Ajama'é Janejare'e nomoigeoka
ko'ai, nomoéokai o'ara kyty kupa rewara mo. Ajawyi omokuipe'e kota
owyi patomimi e'ete vo ma'é gyty imono ko. A'e peé wapukai pukuta
ojawa romo kupa. Ojapikakaima ipeta ojawa kupa upa, e'i.”

13 Aepo €'i paire, e'i Jesu sota rovija pe:

- Neremigwai ikatupata ky'y, “aje” ere Janejare'e kasia pé rewara mo,
e'i. Ajawyi ejivy eo nereta gyty ky'y, e'i tovija pe.

Ojivy oo amé. Amé jakatu sikaepo ikatupa emigwai ky'y.

Jesu omokatu Peturu tija reméwara
(Maku 1.29-34; Rukasi 4.38-41)

14 Aja paire Jesu oo Peturu rupi etd gyty oike. A'e pe Peturu tija ikaray
sikaepo upa. Okea pé o'au upa. 15Amé Jesu oma'é ee remé, opopyy.
Ameve py'awara mo ikaray okwapa iwyi. Opoera katu op6'a ky'y. Ajaire
Jesu ré oja'a. [Emi'd ra re oposiko upa.]

16 Ajaire patoma remé, a'e taa wana ko weru eru 3jag ojimoemija
ee mae ko Jesu kyty, tomokatu ko. Tjatyray weru kupa. Amé Jesu
wayvukasia rupi té omoisyry ajag ko iwyi ko. Itekora e'e mae ko ve
omokatu, ijavijo ko jé. 17 A'evo Jesu omojikuwa Janejare'e ayvukwera,
“aje” taoty ijupe. Kee e'i amatejé Janejare'e ayvu mojenuara Isajasi
ikusiwa karamoe remé maekwera: “Janetekordna omogwapata
janemokatuara romé”, e'i maekwera.* Aekwera rupi katu Jesu ekoi.

“Aata nerupi”, e'i epe Jesu pé kupa reméwara
(Rukasi 9.57-62)

18 Amé Jesu oma'€ pirujé erokwa aty wasu ko ré. Amé e'i wemimo'eara
ko pe:

w 8.11 Ruk. 13.29 x8.12 A'e ko kee e'i tite: “Janejare'e remigwai ko teAma jane”, e'i
tite. “Ajawyi ena pé jaiko karuarutd”, e'i tite kupa. ¥ 8.12 Mat. 22.13; 25.30; Ruk. 13.28
2 8.17 Isa. 53.4

— Ja'e jési parana ovae kyty, e'i.

19Qjisyryta kupa remé jakatu kwaima'e md uu Jesu kyty javo. A'le tamo
Moisesi remikusiwarera ré poromo'e ma'é té. Ae e'i Jesu pé:

— Poromo'eara, aata nerupi age'e. Maipe kyty neo remé, aata nerupi,
awyje, e'i epe Jesu pe.

20 Amé Jesu e'i ijupe:

— Neityta sipd nerena neo erupi? e'i. Ema'é. Ena ma'€ té mijara ipi, e'i.
Wena pe té oke kupa ipi. Amd, wyra k& ojiowaitynd oupe ipi, €'i. lje Amé
nerenai ma'€ te, Janejare'e Remimuurera ajimojane ma'€ rdmod, e'i. Ajawyi
erupi sO neo remé, mape nereju'ai kuwa evo, e'i. Neo jéta po erupi? e'i
ijupe.

21 Ajaire emimo'eara mo e'i epe Jesu pe:

— Erovija, aa kuwa ipe age'e nerupi mija. Ajama'é age'eveay naa'ai ra'i.
Aarota ra'i papa, ajaate itaivi remé tokaja. Okaja remé, edgwera aaty
ra'fta. Aja paire te aata nerupi ky'y, €'i epe ijupe.

22 Ajama'é aepo e'i remé€ e'i Jesu:

— Ani! Age'eve ja'e erupi! e'i. O'dg pé okaja mie ko, ojevote tojeaty né
kupa, e'i ijupe.

Jesu yvytu ai omomi reméwara
(Maku 4.35-41; Rukasi 8.22-25)

23 Amé ajaire Jesu opo yara pupe. Emimo'eara k& ve opo ipupe, Jesu
pyri. Parana ovae kyty oota kupa.

24 Amé parand mytery pé oo iko kupa remé&, py'awara mé ijyvytu ai
jirojivy jivy tesd. Ajawyi yy opipo pipo tesd teve. Amé yy ojeé jeé tesd
yara pupe ky'y. Ajawyi ojipypy taray yara ky'y.

Alevo remé Jesu oke upa. 25Emimo'eara kd amé ojimonyi tesd. Ajawyi
0o imota kupa.

— Jovija! Japata rowa sipoko yy pe? Orerereko katu rejupa! [Manyvo jé
awi ereko imomi tijamano e'a!] e'i kupa.

26 Aepo e'i kupa remeve, Jesu oma'€ javo ijupe ko.

— Pekyje so! e'i. “Aje” napejéive sipd eayvukasia pe? e'i.

Aepo €'i paire op0'd. Oporegeta kasi yvytu ai pé, parana pe teve.

- Epi! e'i.

Ameve py'awara mo opi yvytu ai ijayvu rupi. Yy nopipoi teve
ky'y.

270moagyo ko tesd a'evoa ré emimo'eara ko oma'é remé. Ajawyi e'i
ojiupe kupa:

— Haa! Ava sipd awi janerovija, awivo teso tijayvukasiay wete? e'i kupa.
Ema'€! “Epi” e'i yvytu ai pé remeve, opi! Yy a'evo ve. Omomi ve yy kasia,
e'i kupa. [Awitd janeremigwai mo janererovija, “teene” eu ijupe remé,
awivo yvytu ai janerdvija pe, e'i kupa.]

Jesu omokatu djag ojimoemija ee mae k6 reméwara
(Maku 5.1-17; Rukasi 8.26-37)

28Yvytu ai paire oo jé parana ovae kyty kupa. [Juteu rowa mae ko rena
teé a'e.] Gerasa eu a'e yvy pe. Ale pé ovdema kupa remé, o€ o€ oo yara
pupe wyi kupa. Oo iko kupa jakatu sikaepo ajag ojimoemija ee mae ko
mo uu Jesu rovaisi. Tyvy rena kyty wyi uu kupa, morijé romo. Ipojy ai té
a'e ko. Ikasiay teve kupa. Ajawyi ava jé rowa okwa kuwa a'e rupi ipi. 29A'e
kwaima'e ko oma'é Jesu ré remé, wapuka pukai tesd kupa. Kee e'i kupa:

- Janejare'e Ra'yry, nejo pdo oremomorijau amatejé! Timanyvo e'd iko
orerereko rejupa né! e'i e'i wapukai kupa.

30 Amé jakatu tajausi ijatyray ojimi'u iko ipyri k&. Yvytyry yke rupi
ojimi'u iko kupa.

31 Ajare ajag ko e'i Jesu pe:

— Oremoé s rejupa remé, tajausi atyry pupe jési toroike Ameé! I'ete pd? €'i kupa.

32 Amé Jesu:

— Ho0, peé peo awi! e'i ijupe ko.

Ameve 3jag ko o€ oéma 00 ojimoemija ee mae ké wyi ky'y. Tajausi ko
pupe té oike ike kupa. Omo'agai teso tajausi ko amé kupa. Ajawyi tajausi
ko oja ojama oo vykwae kyty okukuipa oo yy pupe kupa ky'y, parana
pupe. Oyvypypa opa kupa, pirujé.

33 Ameve tajausi rardoara ko ojava oo pirujé a'evoa mojenu jenu taa rupi
erokwa. 34 Ameve pirujé a'e taa wana ko uu uu Jesu resa. Oma'é ee kupa
remé, kee €'i e'i ijupe kupa:

- Ejisyry ike wyi eo, orerena pe wyi! e'i e'i ijupe okyje romo kupa.

Jesu omokatu etama nomariakuwai ma'é reméwara
(Maku 2.1-12; Rukasi 5.17-26)

9 1Amé Jesu opo mijé yara pupe ojivy oo wekoawera kyty, Kapanao
taa kyty. 2Amé a'e pe ovae kupa remé, kwaima'e ko mo ojimorypa

mo omovy eru, Jesu tomokatu. Noatai ma'é a'e, etAma nomarakuwai

ma'é. Tkea pupeve omovy eru kupa. Amé Jesu oma'é eruara ko ré remé,

— Aje, ad ko “aje” e'i ekasia pé mae ko te, €'i oupe.

Amé e'i etima nomardkuwai ma'é pé:

- Ejimokasi ikené, era'yry, e'i. Neaiwerera aitypypyipaoka newyi ky'y, e'i.

3 Amé jakatu kwaima'e ko mé a'e pé tui, timd Moisesi remikusiwarera
ré poromo'e mae ko mo. A'e ko kee €'i ojipy'amogeta:

— Janejare'e romo'ite oitypypyipaoka kuwa janeaiwerera janewyi.
Ajawyi nivoi aepo e'i remé. Janejare'e werdard te awi aepo javo
romo, e'i tite kupa.

4Ajama'é Jesu okuwapa a'evo ojipy'amogeta kupa remé. Ajawyi
e'i ijupe ko:

— Aepo pejé sO pejipy'amogeta ai ere! e'i Jesu.

SE'i jé Jesu:

— Ma a'e ma'é re pod “aje ywete” pejé kuwa ije? “Aitypypyipaoka
neaiwerera newyi”, a'e ma'é ré kuwa po6? “Epo'a eata ekwa”, a'e
ma'é re po “aje ywete” pejé kuwa? Ma ré po? e'i.

6E'i j€ Jesu ijupe ko:

- Aje ywete yva pe wyi té ajo ajimojane ike pepytery pe.
Ajawyi eayvukasiay teAma aiko. Age'e ad amokatuta eayvukasia
rupi. Pema'é ere remé, kee pejé kuwa: “Aje ywete janeaiwerera
oitypypyipaokata janewyi”, pejé kuwa, e'i.

Ajaire noatai ma'é pe e'i:

- Ep0'a nekea tererojivy eraa neretad gyty, e'i ijupe.

7Ameve kwaima'e op0'd wata katu ky'y. Ojivy oo weta gyty
ky'y. 8Amé aty wasu ko ojimonyi tesd ee omdji. Omomojy wete
Janejare'e imoe'e kupa.

— Haa! Janejare'e kasia rupi poromokatu ipi! e'i kupa.

“Ejo erupi”, e'i Jesu Mateusi pé reméwara
(Maku 2.13-17; Rukasi 5.27-32)

9Aja paire Jesu ojisyry oo a'e pe wyi. Amé oo iko remé kwaima'e
mo wesa, Mateusi eu erd pé mé'é.? Tekoua repy moatyara mo a'e.?
Pee reme pé wapy oposiko upa ipi. Amé Jesu e'i ijupe:

— Ejo erupi eremimo'eara romo, e'i.

“Ho0” e'i. Ameve op0'a oo Jesu rupi. Awyje jé oo upi.

10 Amé ajaire Mateusi weraa Jesu wetd gyty tojimi'u opyri,
emimo'eard ko reve. Amé ijaty jane ko ve oike etd mé wapy ipyri
ko. Kejo. Mateusi vo tekoua repy moatyara ko. Pariseu ké remisa
tare'd ko té a'e k. Amd ko ve, emisa tare'd ko ve a'e pé tui.®
Mokopejo Jesu ko pyri wapy ojimi'u kupa upa.

11 Amé Pariseu kd md oma'é Jesu ré a'evo remé. [A'e ko 0jimoard
amatejé ee iko.] Ajawyi opota imoteitete kupa. Ajawyi kee e'i Jesu
remimo'eara k6 mo peé kupa:

— Nivoi méae ko pytery pe té tesd penovija ojimi'u upa. Tekoua repy
moatyara ko reve té tesd! e'i kupa. [“Aje, mira katu tesd Jesu remé,
nojimory'ai kuwa eeve ko mija”, jaa té aepo e'i kupa.]¢

12-13 Ajama'é Jesu wenupa aepo jaa. Ajawyi e'i ijupe ko, Pariseu ko pe:

— Ema'é! Poropdanodgara re te ajimosa'agata. Imarane'agwera ko
nojipéanookai poropdanodgara pe ipi. Itekora mae ko té ojipdandoka

299 Ale té aa kareta okusiwa. Revi eu teve Mateusi pé. P 9.9 Karakuri opyy jane ko wyi
imoaty Roma pewara jovija wasu pe ma'e. ¢ 9.10 A'e ko pé ywesd Pariseu ko “nivoi mae
kd” e'i.  49.11 Ruk. 15.1-2

ipi. Awitd poropdandgara uu itekord mae omokatu, &wivo 'ejé ije ajo
pep0'd me. Nivoi mae ko ré te ajo aposiko, tojimosioka waiwerera
reitypypyipaoka Janejare'e pe kupa ky'y. A'e rapijara te ije. Ajawyi, “Ivo
té aiko”, e'i tite oupe ma'é re rowa ajo. Nivoi mae ko reé té ajo. Peja'a
Janejare'e ayvukwera re, kee e'i maekwera re: “Eupe temime'¢ yweso
rowd apota. Poroporijauesaa yweso apota”, e'i maekwera ré. Aepo jaa ré
tapejimotekokuwa, manyvo jaa te, e'i Jesu Pariseu ko pe.®

Nojimi'ui rupi Janejare'e pé poregeta ma'é rewara
(Maku 2.18-20; Rukasi 5.33-35)

14Amg 'ary pé Juwdo poromojamori ma'é remimo'eara ko oo Jesu kyty.
Kee e'i ijupe kupa:

— Kee oro'e ore ipi. Janejare'e pé oroporegeta remé, norojimi'ui ra'i
tesd, e'i kupa.f Pariseu ko teve a'evo ekoi. Nojimi'ui ra' tesd iko kupa ipi.
Ajam3'€ neremimo'eara ko na'evoi ekoi. Ojimi'u te'ite kupa ipi. Manyvore
po awivo ekoi kupa? e'i kupa.

15 Amé Jesu e'i ijupe ké:

— Erekwati ma'é ré té ajimosa'agata pemotekokuwa romé. Awitd
erekwata ma'€ mo ojirekota remé, ojimorypa ké okwai ra'i imuu tojimi'u
eeve. Oryvay ojeeve amé kupa. Ikatu kuwa poko jirekoa pé ijagyo kupa,
erekwatd ma'é eeve ko j& ekoi remé? Ani! Nikatu'di kuwa. Taory jé kupa.
Ojireko paire erekwata ma'é ojisyryta oo. Amé té ijimorypa k& opoi kuwa
ja'uma'é wyi ky'y, wagyo romé. Amé té nojimi'ui ra'i tesé kuwa iko kupa
ky'y. [Awivo tary ve eremimo'eara ko. Ereko edma mé té ijagyo kuwa
kupa. Amé té nojimi'u'ai ra'i kupa ky'y,] e'i Jesu ijupe ko.

Tekoua pyaukwera rewara
(Maku 2.21-22; Rukasi 5.36-39)

16 E'] jé Jesu:

— Kamisa jukwera ré té poromosa'agata ky'y. Kamisa jukwera okekeipa
remé, nijamokarapeta'ai kamisa pyau pégwera ijukwera reve ipi. A'evo
remé ywesd okekeipa jé kuwa jakusu remé. [Awivo ve erekoa rupi peiko
remé, penamoi ko rekoa rupi napeiko'di kuwa ky'y, nojisu'ui rewara mo,
e'i.]

17 Aepo jaa pe kee e'i jé Jesu:

— Am®, ava jé rdwa uvary pyaukwera oind ena jukwera pupe ipi.¢ Ale
pupe s6 o0ind tite remé, okekeipa 'ejéta te ena ovu remé. Osururupata
uvary amé. Ajawyi uvary pyaukwera ena pyaukwera pupe té jaind ipi.
Amé t& nimanyvoi ovu remé. Nokekei'di amé, e'i. [Ena jukwera vo 'ejé

€9,12-13 Mat. 12.7; Ose. 6.6 f9.14 Ekoa ko té a'evo ekoi kupa ipi. 8 9.17 Teima pirera
sikdgwera pupe 0ind kupa ipi.

tamo ko rekoawera. Eayvu pyaukwera té ena pyau ma'€ vo 'ejé ky'y. Ale
rupi peiko kuwa, e'i.]

Jovija mo ojiporijauesaoka Jesu pé reméwara
(Maku 5.21-24; Rukasi 8.40-42)

18 Amé oporegeta jé aepo ré upa remé, jovija mé uu Jesu pyri.
Janejare'e ayvu re jimo'ea reta rovija mo a'e. A'e uu ojimoendpa'a Jesu
rovake ojiporijauesaoka ijupe.

- Erajyry ja'y kojatai okdja age'e ywete. Ejo kuise'€ ejipy ee imokatu,
topoera mijé opdo'a! e'i tuu Jesu pe.

19“Hod” e'i Jesu. Opd'a oo tuu rupi, wemimo'eara ko reve. [Oo iko
remé, aty wasu ojimokyrytyty teso 00.]

Jesu waivi wyypu ma'é omokatu reméwara
(Maku 5.25-34; Rukasi 8.43-48)

20 Am@ jakatu aty wasu pytery pé sikaepo wiivi mo itekord ywete ma'g ekoi.
Ae waivi wyypu mae te. 12 kwaray remé nopi'ai 'ete wyy iwyi iko mae€. Ae
opota ojimokatuoka Jesu pé. [Ajama€ 0jindsi te rewara md nojikuwai té uu.]
Jesu apekwera kyty wyi té uu ijyru poko retoapy ré ojipy. 21 Kee e'i waivi oupe:

- Jesu yru poko retoapy re so ajipy remé, ekatupata ky'y, e'i oupe.

22 Ajama'é Jesu a'evoa okuwa jé. Ajawyi ojirova omaja ee.

- Ejimokasi jé ere, masi, e'i Jesu ijupe. “Emokatu kuwa awi”, ere nepy'a
pé. Ajawyi nekatupa ky'y, €'i.

Ameve py'awara mo opi wyy iwyi ky'y. Ikatupa ky'y.

Jesu omomoera tajyry reméwara
(Maku 5.35-43; Rukasi 8.49-56)

23 Amé Jesu oo j& a'e kwaima'e retd gyty, ojiporijauesaoka Jesu pé ma& retd
gyty. Ale pé oviema kupa remé, oike tetd wyry pé kupa. Amé atyry a'e pé tui.
Ja'y kéjatdi kijia wapird wasu kupa upa. Oja'o ee kupa upa. Amdgwera jimi'a
oopy upa, jakaja remé jaopy ipi ma€." 24 Ae ko peé Jesu €'i:

— Pejivy peo! Nokajai ja'y kojatai, e'i. Oke té upa, €'i ijupe ko.!

Aepo e'i remé, oojai korijo Jesu ayvu kupa.

25 Ajama'é Jesu omoéma jé aty wasu ko ikatu pé imono. Ajaire oo
tajyry redgwera kyty. Opopyy edgwera. Ameve opoerapa opd'a ky'y.

26 A'evoa ojenu jenu tesd a'e taa rupi okwa.

Jesu naeapyoi mae k6 omokatu reméwara

27 Ajaire Jesu oo j€ iko remé, naeapyoi mae ko md oo upi. Morijo ekoi
kupa. A'e k6 wapukai ojiporijauesaoka Jesu pé kupa. Kee e'i kupa:

h 9.23 Ekoa teAma a'evo ekoi kupa. 19.24 Nomowasu'ai Jesu imomoeraa wyi aepo e'i.

- Tamo Tavi Jeapyrera e'eay! e'i kupa. Oreporijauesa rejupa! e'i
wapukai kupa.

Oo jé Jesu rupi kupa, aepo javo, ajaate tetd mo pé ovde kupa. 28 Amé
Jesu oike tetd wyry pé remé, a'e ko ve oike ipyri. Weka jé wea mokatua
kupa. Amé e'i Jesu ijupe ké:

— Manyvo pejé po ije? “Aje, janerea omokatu kuwa”, pejé po ije? e'i.

- 0'6, aepo oro'e ene, jovija! e'i kupa.

29 Ameve Jesu ojipy ea ko ré. E'i j€ ijupe ko:

— “Aje” pejé ekasia pe rewara mo, poroeamokatuta awi, e'i.

30 Ameve eapyopa kupa ky'y. Amé Jesu oporegeta wayvukasi rémo
ijupe ko, naeapyoi maekwera ko pé.

— Penea mokatua iko tapemome'u e'a erokwa ra'i né, e'i epe ijupe ko.

310jivy jé oo kupa. Ajama'é omome'ujé wea mokatuawera erokwa
kupa. Amé ywesd Jesu kasia ojenu jenu a'e yvy rupi okwa.

Jesu noporegetai ma'é omokatu reméwara

32 Alevo paire Jesu kd 0o jé iko. Amé jane k& md uu mijé ipyri kwaima'e
md reru ikoty. Ajig nomomoregetaokari ma'é¢ mé a'e. 33 Amé Jesu omoé
ajag imoisyry imono iwyi wayvukasia rupi. Ameve kwaima'e oporegeta
ky'y. Amé aty wasu a'evoa ré oma'é remé, omoagyo ko tesd.

— Haa! Nijama'é€i awivoa re ike rupi, Isaeu ko yvy rupi ipi mija! e'i kupa.
Janeremikuwa e'a ré age'e té katu jama'€ ky'y, e'i kupa. [Ikatuay wete si
Jesu! e'i kupa.]

34 Ajama'é Pariseu ko mo kee e'i:

— Ajagai rovija kasia rupi té djag ko omoé moé jane k& wyi iko! e'i
ywe'e tite kupa.k

Jesu poroporijauesa reméwara

35 Amé aja paire Jesu 0o j& Juteu rena ko rupi iko. Janejare'e ayvu
ré jimo'ea retd ko rupi poromo'e iko. Janejare'e ayvu e'eay omojenu
jenu. “Age'e sosi Janejare'e ojikuwata pendvija ywete romo penereko”,
€'i imojenu erokwa. Itekora mae k6 omokatu teve, pirujé awiso iteetejé
méa'é.! 36 Aty wasu ko ré oma'é remé, oporijauesa ko, notekokuwai
Janejare'e ayvu re kupa rewara mo. Ipy'a pirai kupa. Temimotare'a vo
ekoi kupa. Awitd kaneiru jara nuvei remé&, ojimomorijauvay kaneiru ko
ipi, a'evo ekoi kupa.™

37-38 Amé e'i Jesu wemimo'eara ko pé:

J9.27 “Janejare'e Remimuurera” jaa té Tavi Jeapyrera e'eay pé. k 9.34 Mat. 10.25;
12.24; Mak. 3.22; Ruk. 11.15 19.35 Mat. 4.23; Mak. 1.39; Ruk. 4.44 m 9,36 Naikoi
imotekokuwaare'e ko rewara mo a'evo ekoi kupa. Ajawyi weka eka so tite
omotekokuwaare'e rd kupa. Emogeta teve Mak. 6.34

— Awitd aresity ipopa remé, age'e pupe t& japypo'o kuwa mija. Ajama'é
pe'ipe'i té oposikota ee mie k& noy'di koopora ee kd. Awivo ve moa'arowa
Janejare'e posikoa jane ko p0'0 mé. Pe'ipe'i té oposikota Janejare'e
ayvu mojenua ré iko kupa. Ajame peporegeta Pendvija ywete peé tomuu
oposikota mae ko, a'evo ve koo re oposikota mae ko jaokwaita koo jara ko
pé ipi, a'e pejé, e'i."

Jesu opyteporo wemimo'ekwera ko reméwara
(Maku 3.13-19; Rukasi 6.12-16)

10 1 Ajaire Jesu omuu wemimo'ekwera ko. Kee e'i ijupe ko:

- Jje poropyteporo eremimo'eara ko romo tapeiko, e'i.
Poroayvumokasiokata. Ajawyi djagaiwera ko pemoéta ojimoemija ee mae
ko wyi eayvu rupi, e'i. Itekord mae ko iteetejé pemokatuta teve eayvu
rupi, e'i.

212 romo Jesu remipyteporokwera ko, emimono ra ko romo. Kejo
kupa: Simao. A'e pe Peturu e'i Jesu ajama'é. Omotee erd. Amd, Siméo
momiri, Adtere. Amd, Tiaku. Semeneu ra' 'yry ae. Amd, Juwio, Tiaku
momiri. 3Amd, Piripi. Amd, Patoromeu. Amd, Tome. Amd, Mateusi.
Tekoua repy moatyarera te a'e. Amd Tiaku eu teve ma'é. Aupeu ra'yry ae.
Amd, Tateu. 4Amd, Simdo eu teve ma'e. Kai Juteu ko yvy ré okdte'd ma'é
eu ijupe. Amd, Jutasi Sikarioti eu ijupe ma'€. A'le kiramd ome'éta Jesu
ijapa ko po pé karakuri repy romd. [Mokopejo Jesu remipyteporokwera
ko emimono ra ko romo.]

Jesu wemimo'ekwera k6 omonota ra'i reméwara
(Maku 6.7-13; Rukasi 9.1-6)

57 Ajaire Jesu omonota ra'T wemipyteporokwera ko taa taa ko rupi
wenone rupi, ijayvu tomojenu amatejé kupa. 12 romo omono kota. Omuu
ko ra'l ijayvumokasi ko imono. Kee €'i ijupe ko:

— Age'e poromonota ra'i eayvu rupi ky'y, e'i. Kee tapeiko peo remé.
Isaeu ko rena ko rupi pekwa imo'e ko, Juteu ko mo'e. Kee pejéta: “Ke'l
Janejare'e ojikuwata pendvija e'eay mo ekoi ky'y”, pejéta ijupe ko, e'i. A'e
ko ojisyry ywe'e tite Janejare'e wyi oo. Ajawyi pekwa erojivy ko eru, e'i.
Juteu ko gyty korijo té peota age'e. Amd ko gyty napeo'di. Juteu rowa
mae ko rena ko gyty napeo'di. Amd, Samaria wana ko rena ko gyty
napeo'di, e'i. Juteu ko rena ko gyty te peota, e'i.

[“Ho6” e'i kupa.]

8- Kee tapeiko peo remé. Itekord mae ko tapemokatu [Janejare'e kasia
rupi]. Amd, omand mie k& tapemomoera imopd'd, e'i. Amd, ipisisima mée
ko tapemokatu teve, e'i. Amd, djag ko tapemoé ojimoemija ee mie ko

n 9,37-38 Ruk. 10.2

wyi, e'i. Tepy e'dte a'evo tapeiko, e'i. Awitd tepy e'dte Janejare'e penereko
katu, awivo ve, e'i.

9E' jé Jesu:

— Kee a'e teve. Agyvo te ikd pekwa né, a'e pejé, €'i. Karakuri naperaa'ai.
10 Amd, penepanakd naperaa‘ai. Amd, peyru je'ara rekovijara ra. Amo,
pesitaja rekovijara. Amo, pepytu naperaa'di teve. Waisd naperaa'di. Awitd
oposiko ma'€ jamoepy ipi, awivo ve penemi'd ra eayvu mojenua repy
romota peupe. [Pevote rowa peota. Aje Janejare'e kasia rupi té peota,] e'i.°

11E' jé Jesu ijupe ko:

— Tena mo pé pevae remé, peeka ra'7 ava pyri pod pepytata. Ava mo
pemomyta remé, a'e pyri té pepytata peke. Ajaateta pejisyryta a'e taa
pe wyi peo, e'i. 12Amé tetd md wyry pé pevde remé, kee pejé ypyta rat:
“Janejare'e owaray tapenereko”, pejé a'e tetd jara ko pe, e'i. 13Amé a'e
tetd wyry pewara ko pepota katu remé, Janejare'e owaray wereko kota
peayvu rupi. Ajama'é na'evoi s6 remé, owaray noereko ko'ai peayvu rupi,
e'i. 14Taa pé pevde remé napepotai kupa remé. Amd, tetd wyry pewara
k& napepotai teve remé. Amd, peayvu ve ywete si noenutai kupa remé.
Tapejisyry korijo amé a'e taa pe wyi, €'i. Ena pe wyi pejisyry peo remé,
tapejipyrokape tyvyro ra'i yvy ky'akwera reity pepy re wyi peo, €'i.
[“Nerepotai pekupa remé, moko pejé jé peiko” jaa té a'evoa.]?

15E1 jé Jesu:

— Ajaa jaa maekwera ré kee a'e pejé. Kiramo Janejare'e pirujé okdjama
maekwera k6 omomoerata. Omoe'yi kota ekoawera ko rupi katu. A'evo
remé ayvu noenu tari maekwera k& omomorijautd. Amé peayvu noenu
tari maekwera ko yweso ojimomorijauvayta Sotoma taa pe opa maekwera
ko wyi. Amd, Komora taa winera ké wyi.? Aje aepo a'e pejé, e'i Jesu.

“0jiko's mae ko pytery peé poromonota”, e'i Jesu ma'é
(Maku 13.9-13; Rukasi 21.12-19)

16E'i jé Jesu wemimono ra ko pe:

— Peenu ra'7 esa. Iwasuayta peupe nivoi mae ko pytery pé poromono
remé, e'i. Awitd kaneiru jamono jawara ojard mée ko gyty remé, ojard
kuwa kaneiru ré jawara. Awivota penereko kupa, e'i. Ajawyi kee tapeiko
ipytera ko rupi peiko remé. Tapemoa'u jé ik6 peiko né. Tapetekokuwavay
ikd peiko né. Ivo ikd tapeiko j€ ipytery ko rupi né. Satamy te ikd peiko
né, e'i.”

17— Tapemaramoa'u jé iko peiko né, e'i. Ojikd'd mae ko pepyyta
jovijagwera ko rovake peneraa. Jovija wasu ko rovake peneraata kupa,

©10.10 1Kor. 9.14; 1Tim. 5.17-18 P 10.14 J.K.R. 13.51 4 10.15 Karamoe remé Janejare'e
omoma Sotoma wana ko tata wasu pe jimo'yj€, ijjaiwerera ko rewara mo. Komora wana ko
teve a'evo wereko. Jind. 19.24-28; Mat. 10.15; 11.24 r 10.16 Ruk. 10.3

e'i. Pendpa nopata teve kupa. Janejare'e ayvu re jimo'ea retd me a'evota
penereko kupa, e'i. 18 Ekoty rewara romo pejé rewara mo ojimoapata pene
kupa. Ajawyi peneraata jovija wasu ko gyty. Nivoi ma'€ omo'y teyweteta
pene jovija ko rovake kupa, tapemomorijauoka kupa. Amé a'evo penereko
kupa remé, eayvu pemojenuta a'e ko pe, e'i. Juteu ko pé romo'ite rowa
aepo pemojenuta, e'i. Juteu rowa mae ko peé teve pemojenuta, e'i. 19A'evo
peneraa kupa remé, tapejimopirai e'a ajama', e'i. “Manyvo a'eta poko
a'evo remé?” tapejé e'a. A'evo remé te katu Janejare'e omojikuwaokata
peayvu ra pejé. 20 Aevo remé peayvu e'e pe rowa peayvuvaja kota ame.
Aje Janejare'e 'Ag ayvu rupi té peayvuvaja kéta, e'i. A'e Papa 'Ag té
peayvu ra oindokata pejé, e'i.*

21E1 jé Jesu:

— Oikota jane ko kee ekoi mae ko. Ma'e. Teke'yry ko omonota omomiri
ko sota ko rovake tomojaiwe esa katu ijukaoka, e'i. Ojeovajarita weke'yry
reve kupa, e'i. Alevo ve janeruu k6. Wakara ko a'evota wereko. Ojukaoka
tary ve wakara ko kupa, e'i. Alevo veta ta'yry ko uu re, e'i. 22Pirujé yvy
pewara ko napenesata'di erewara mo. Eremigwai ko té pejé rewara
mo, pemomorijauvayta kupa. Ajama'€ a'evo ipe penereko kupa remé,
tapejimomaata jé ere peiko né. Pemanoda pe'l tesd pejirovija jé ere peiko
remé, ameé sosi peiko karuaruta erena pé epyri, €'i.t

23— Tena mo pé sO pemomorijau kupa remé, kuise'€ tapejisyry amo taa
kyty peo. Ale pé tapemo'e jé amo ko eayvu re, e'i. Peenu siko eayvu né. Kee
a'e pejé. Pirujé Isaeu ko napemo'epaive remeve, ije, Janejare'e Remimuurera
ajimojane ma'é romo ajivy tara mijé ajo. Aje ywete aepo a'e pej€, e'i.

24E'i j€ Jesu:

- Kee tapekuwa. Temigwai ko ywesd rowa oovija wyi ipi. Noapyrasa
kuwa'di odvija kupa ipi. Awitd tdvija wereko kupa, Awivo tary ve
emigwai kd wereko kupa. Temimo'eara ivo ve. Awitd poromo'eara, awivo
ve emimo'ekwera kd. Omo'eara 'ara kyty rowata ekoi.” 25 Ajama'é i'ete
otekokuwa paire, ojevo jé kuwa otekokuwa omo'earera reve kupa. Ajawyi
kee a'e pejé. Emomorijau kupa remé, napemoe'e'ai kupa, eremigwai ko
romo. Evo kwery péta penereko kupa, e'i. Ajawyi pemomorijau kupa
remé, “ho0” tapejé korijo amé, e'i. “Ta'evo né amé”, tapejé korijo. Kee a'e
jé: “Ajagai rovija Peusepu” kasia rupi oposiko ma'é”, e'i tite eupe emojaiwe
kupa. Tysi to pejé! Aepo e'ita té pejé kupa, e'i.

“Tapekyje e'a poromoai mae ko wyi peiko”, e'i Jesu ma'é
(Rukasi 12.2-5)

26 Jesu oporegeta jé wemimo'eara ko pe.

$10.20 Ruk. 12.11-12 t10.22 Mat. 24.9,13 4 10.24 Ruk. 6.40; Juw. 13.16; 15.20
v 10.25 Satanasi pé Peusepu eu teve. Mat. 9.34; 12.24; Mak. 3.22; Ruk. 11.15

— Ajawyi kee a'e pejé. Tapekyje €'a, ava md pemomorijau remé. Noerovijari
mae ko tyvija rupi teipe penereko ai remé, aevoa Janejare'e okuwa jéta, pirujé
ré oma' ipi rewara mo, e'i. Omojikuwaoka jéta pirujé jane ko tokuwa ky'y.”

27— Age'e iteetejé ma'€ reé poromo'e, e'i. Ajawyi eayvu pekuwa katu ky'y.
Ajama'é amo ko nokuwaive. Ajawyi, “Pekwa amé eayvu mojenu jenu”, a'e
pejé. Pirujé janekwera ko pé pemojenu ky'y.

28— Tapekyje e'a ikd poromoai mae ko wyi né, a'e pejé. “Ejukata maevo
kupa”, tapejé e'd. Janejuka s6 kupa remé, janepira te ojukata kupa.
Nojuka kuwa'ai jane 'ag kupa. Janepy'a pewara nojuka kuwa'di teve kupa.
Pejuka paire manyvo ne'i'di penereko ai kupa ky'y. Janejare'e korijo té
jane'ag ojuka kuwa imonooka jimomorijau wasua rena kyty, janepira
revejé, e'i. Ajawyi Janejare'e korijo té tapemomojy, a'e pejé, e'i Jesu.

“Janejare'e oja'a katu janere ipi”, e'i Jesu ma'é
(Rukasi 12.6-7)

29Kee e'i jé Jesu:

— Nijaja'ai kapina re ipi. Temimota katu ywe'e rowa. Epy romo jame'€ta
remé naepyi ipi. Ajama'é a'evo ipe remé Janejare'e oja'a katu j€ ee ko ipi.
Ajaate o'a yvy kyty omanda pe'i. 30-31Tysi t0 jane ky'y! Janere yweso
Janejare'e oja'a kapina ko wyi ipi. [Janerauvay wyi a'evo oja'a janere.]
Janekuwa katuay ipi. Janeapira mosa'dga ko ve tesd okuwa. Omoird
irdoma katu oja'a ee. Ajawyi tapekyje e'a [poromomorijau mae k6 wyi] ipi,
Janejare'e okdte'd pene rewara mo, e'i Jesu.

“Tapejinosi e'a ekoty rewara romo peiko”, e'i Jesu ma'é
(Rukasi 12.8-9)

32E'i jé Jesu:

— Ajawyi kee a'e pejé. Tapejinosi e'a ik ewyi peiko né! Ava md nosi,
“Jesu koty rewara te ije”, javo jane ko rovake remé, ije ve, “Aje, ekoty
rewara té Awi”, a'e tary ve Papa pé yva pé amé, e'i. 33 Awivo ve ava md,
“Erdvija rowa Jesu”, e'i s jane ko rovake remé, “Eremigwai rowa awi”,
ae tary ve Papa pe yva pe ame, e'i Jesu.*

Nijajimo'agatui reméwara
(Rukasi 12.51-53; 14.26-27)

34 Jesu e'i jé:

— Maevo kee pejé tite: “Jesu si poromojimoryokata, awisd pirujé amo
e'y e'yiwara ko tojimory ojee ky'y”, pejé tite ije. Aevoa romo rowa ajo.
Tjai jéta kupa. Ojimoai ywete jéta kupa. Ojikd'd jéta ojee iko kupa. Age'e
yweso si a'evota, avdema rewara mo.

w 10.26 Mak. 4.22; Ruk. 8.17 x10.33 2Tim. 2.12

35Keeta ajo rewara mo. Ma'e. Kwaima'e opokota uu re. Waivi opokota
teve oy ré. Otija ré opokota teve. “Epy'a rupi katuwara réwa ene ky'y”,
e'ita ojiupe kupa. Waisd nojimory'ai ojee kupa ky'y. [Pe'T ekoty rewara
te. Amo, ekoty rewara rdwa. Ajawyi a'evota ekoi kupa.] 36 Ajawyi pirujé
ojetara teipe remé, ojimoapa jéta maevo ojee ky'y. Pirujé maevo ojikd'6ta
ee ko, ekoty rewara ko romo te ekoi kupa rewara mo.

37— Kee a'e teve pejé. Erupi peota remé, ije yweso terau penetaragwera ko
wyi pekupa. Penuu wyi. Amé, pey wyi. Amé, pedkara ko wyi. Pirujé penetara
ko wyi. Ale ko yweso peau s6 ewyi remé, ni'ei eremigwai romo peiko, e'i.

38— Amé ava md s opota pejuka eayvu rupi peiko rewara mé remé,
tapekyje e'a iwyi. Tapenearai e'a eayvu wyi. Tapeity e'a eayvu. Penerekoa
ra tapeity e'a teve. Peity sO remé, ni'ei eremigwai romo peiko, e'i.”

39— Ava mo sO pejukata erewara mo remé, ikatu jéta peupe. Janejare'e
pyri té ajaire peiko jéta. Maera te peiko karuaruta ipyri, €'i. Ajama'é
pejisyryta so peikoa ra wyi remé, amé sdsi nikatu'ai peupe. Napeiko
karuaru'di Janejare'e pyri amé, e'i.*

“Ava mo oryvay pene remé, ere oryvay tary ve”, e'i Jesu ma'é
(Maku 9.41)

40E' jé Jesu ijupe ko:

— [Eremigwai ko romo peota jane ko pyri.] Ajawyi ava mo oryvay pene
remé, ere oryvay tary ve, eremimono ko té pejé rewara mo. Awivo ve ava
mo oryvay ere remé, Emuuarera ré oryvay tary ve.“

41— Amé ava mo0 kee e'i pejé remé, Janejare'e oryta ee amé: “Janejare'e
ayvu mojenuara té ene. Ajawyi ajimoryta nere”, e'i peupe remé.
Janejare'e wepyme'éta amé. Awitd wayvu mojenuara wereko katuta
karamo, a'evo tary ve ee ojimoryta ma'€, e'i. Ojevo jé wereko katuta, e'i.

42— Kee jaa re tapejaa. Janejare'e wauvay eremigwai ko ipi. Ajawyi ava mo
yy ome'€ eremigwai mitikwera pe to'u remé, eupe omé'€ maevo so tite. Ajawyi
oryvayta Papa ee epymeé€. Aje ywete aevota, e'i Jesu wemimo'ekwera ko pe.

Juwio omono wemigwai ko Jesu resa reméwara
(Rukasi 7.18-23)

1 1 1Amé ajaire, wemimo'ekwera 12 mie ko omotekokuwa paire,
Jesu ojisyry oo a'e taa pe wyi, eeve ko. Oo jé Juteu ko rena ko
rupi poromo'e iko, taa ike'fje'éwara ko rupi. A'e wana ko pé Janejare'e
ayvu omojenu jenu erokwa.
2 Alevo remé jakatu Juwdo poromojamori ma'é jimopa'aga pé tui. Amé,
“Janejare'e Remimuurera teipd Jesu”, ejaa ojenu ijupe. Manyvo ekoi

¥ 10.38 Mat. 16.24; Mak. 8.34; Ruk. 9.23 z 10.39 Mat. 16.25; Mak. 8.35;
Ruk. 9.24; 17.33; Juw. 12.25 210.40 Ruk. 10.16; Juw. 13.20; Mak. 9.37; Ruk. 9.48

maekwera ojenu. Ajawyi wemimo'eara ko mo omono Jesu resa, 3kee te'i
kupa:

— Juwao oremuu nekoty. Kee e'i imuu ene: “Janejare'e Remimuurera
uutd ma'é romd pd ene? Ani? Ale rdwa pokd ma'e remé? Ale rowa ene
remé, amo té pd oromoa'uta ky'y?” te'i Jesu pe kupa.

4Amé aepo e'i kupa remé, e'i Jesu ijupe ké:

— Manyvo nyvo jé aiko ma'é ré pemad'€ma. Pekwa awi peneminuwera
momewa Juw#o pé. Amé, penemisakwerd pemome'u ijupe. SEma'é.
Naeapyoi maekwera eapyo ky'y. Amd, etima jeapa maekwera watapa
ky'y. Amé, itekordnay ipisisima maekwera ko ikatupa. Ipisukyri tes6 kupa
ky'y. Amé, nijapyai maekwera ko ijapya katu ky'y. Amd, okija maekwera
ko opoerapa mijé. Amd, nimoma'ei mée ko pé Janejare'e ayvu e'eay ojenu
okwa.? 6“Aje ywete” e'i eupe mée ko, owaray Janejare'e werekota. [Pejivy
peo ameé aepo jaa momewa ijupe,] e'i Jesu.

Juwao ré Jesu oporegeta reméwara
(Rukasi 7.24-35)

7Amé Juwio remimo'eara kd ojivy oo 06vija pé aepo jaa momewa. Amé
ojivy oo kupa ire, Jesu oporegeta aty wasu pé Juwao pewara mo. Kee e'i
ijupe ko:

— Tekoe'ama kyty it6ko peo [Juwao poromojamori ma'€ resa] ipi,
€'i. Manyvo ra po peo esa ipi? Manyvo e'i poko pejé ipi, tapejivy jivy
tekoe'ama kyty esa ipi? Iteetejé pd ijayvu ipi? Ani! Wayvu omotee remé,
nijajapyakai ee ipi! e'i. Manyvore sipd peo esa ipi? e'i ijupe ko. 8 Manyvo
pejé po ijupewara mo? “Tyru e'eay opypy ma'é t&é Juwao. A'e resa aata”,
pejé pokd ipi? Ani! Naikoi a'evo ma'é tekoe'dma peé ipi! e'i. Wetd wasu
pupe té tui apijarera ipi! e'i. Alevo rowa Juwao. 9Manyvo rewara mo
pO peo esa ipi? Janejare'e ayvu mojenuara té Juwao. Aja rewara mo te
peo esa ipi! [Aje, Emimuurera viea mojenuara te Juwao, e'i.] Ajawyi a'e
ywes0 pirujé Janejare'e ayvu mojenuara ko wyi, e'i. 10A'e pewara mo té
Janejare'e kee e'ipa amatejé Wemimuurera ra pé wayvu mojenuara rupi
karamoe remé:

“Eayvu mojenuara amono amatejéta nerenone rupi, oromonota reme.
A'e nevaea ra omojenu amatejéta jane ko pé erokwa, tanerard
kupa.
Tojipy'amokatupa amatejé nerenone kupa”, e'i maekwera.©

Aekwera rupi katu té Juwao uu. Janejare'e té omuroka wayvu mojenuara
romo peupe, e'i Jesu.

b11.5Isa. 61.1 ©11.10 Marak. 3.1

11E] jé:

— Eenu ra1 jési eayvu aje ywete ma'é re, e'i. Nuvei 'ete Juwao
poromojamori ma'é rapijara mo pepd'd me Janejare'e ayvu mojenuara
romo mija. Juwao ywesd ijayvukasiay wete pirujé Janejare'e ayvu
mojenuara ko wyi, ajaate age'e remé, e'i. Ajama'€ karamo ekoty rewara ko
erewara omojenu tary ve kupa. Pirujé erewara okuwa katuta amé kupa
ky'y. Ajawyi a'e ko remimojenu ra yweso ikasita Juwao remimojenuwera
wyi ky'y, e'i.

12— Juwdo poromojamori ma'€ ypy pemotekokuwa, ajaate age'e
remé. Emimojenu rupi ijatyray opota ywete Janejare'e koty rewara ko
romo ekoi kupa ky'y. Ajama'€ age'e remé, jane ko ovote opota ywete
Janejare'e omoéoka o'ara kyty, e'i Jesu. 13Karamoe remé itokod tamo
Moisesi omome'u amatejé Janejare'e Remimuurera ra rewara ikusiwa.
Janejare'e ayvu mojenuara ko ve omome'u amatejé ikusiwa. Ajaate
Juwdo ovie. “Kuise'€ jé ovaetd”, e'i eupewara mo kupa, e'i Jesu.? 14 Juwao
poromojamori ma'é ré oporegeta teve Janejare'e ayvu mojenuara ko.
“Tamo Eriasi vo ma'é uu tara mijé”, e'i itoko imojenuara ko karamoe
remé. Juwdo pewara md aepo e'i. Awitd Janejare'e ayvu mojenuara té
Eriasi karamoe remé, awivo Juwao. Aje ywete aepo a'e.® 15Tapeenu katu
ikd eayvu né rono, e'i.

16-17_ Juteu age'ewara ko ojimotee tee mae ko té. Awitd ja'yrera
ojimorara remé, omotee tee wayvu kupa ipi. Ojiayvuvaja vaja kupa.
Awivo age'ewara ko ekoi. Kee e'i ja'yrera. [Poromoryoka ma'é jajiga
ipe remé, ja'yrera nopota'di.] “Jigara poromoagyo ma'€ te oropota”, e'i
titeta. [Poromoagyo ma'€ jajiga ipe remé, ajama'€ ja'yrera nopotai teve
a'evoa.] “Jigara poromoryoka ma'é té apota ky'y”, e'i tara mijé. Ajawyi
awitd ja'yrera omotee tee wayvu ipi, awivo ve Juteu ko age'e remé. 18Kee
e'i kupa. Juwao uu remé, nopotai kupa. “Orepy'a rupi katuwara rowa
Juwdo. Nojimi'ui ra'7 ipi”, e'i ijupewara mé kupa. Ama, “Uvary aisiriri
katu ma'€ ve no'ui ipi”, e'i ve kupa. “[Janejare'e Remimuurera rdowa maevo
Juwdo.] Ajag ipy'a pupe ma'g teipd”, e'i tite ijupewara mé kupa. 19 Ajaire
ije yva pe wyi ajo ajimojane ma'€ romo. Ajimi'u katu ipe ipi, Juwao vo
roéwa. Amd, uvary aisiriri katu ma'é a'u ipe ipi, e'i. Pirujé ajimi'u ipe ipi.
Ajam3a'€ nivoi tekoua korijo te omo'y ere kupa ipi. Kee €'i kupa: “Janejare'e
Remimuurera rowa awi. Em3'€ ee. Ojimi'u te'ite ipi. Ojimi'u ywete ity'aru
teve ipi”, €'i ije kupa. Amd, “Opota katu uvary aisiriri katu ma'é o'u ipi”,
e'i tite ve ije kupa, e'i. “Nivoi mae ko re té tesd ojimory ipi. Tekoua repy
moatyara ko re té tesd teve ojimory”, e'i teve kupa. Noenu tari Janejare'e
ayvu oromojenu remé kupa. Ajawyi aepo e'i kupa. Ore, orojikuwa katu
Janejare'e ayvu mojenuara ko romoé oroiko. Oromojenu remé, jane ko

d11.13 Ruk. 16.16 ¢ 11.14 Mat. 17.10-13; Mak. 9.11-13

opota Janejare'e remimota rdmo ekoi. A'evoa ko rupi orojikuwa Janejare'e
ayvu mojenuare'e ko romo teé ije, Juwao reve, e'i Jesu ijupe ko.

Jesu “mokoi” e'i noerovija tari mae ko reméwara
(Rukasi 10.13-15)

20 Oiko taa ko mo a'e pé. A'e pe yweso Jesu okasia omojisaoka ywete
ipe. Ajama'€ a'e wéna ko nojimosiokai waiwerera ré. Ojimoane'e j€ ee
kupa. [Kapando taa wana ko a'evo ekoi. Amd, Petesaita wana kd. Amd,
Korasi wana kd. Mokopejd.] Ajawyi Jesu oporegeta kasi ijupe ko. Kee e'i
ijupewara ké mo:

21— Mokoi Korasi taa wana ko! Mokoi teve Petesaita taa wana ko!
Pepd'd me ywesd aind marana jikuwa e'a ko Janejare'e kasia rupi erokwa
mija. Ajama'é napeenui 'ete eayvu peiko. Janejare'e remind pema'é ipe.
Peitypypyipa kuwasi peaiwerera mija. Ekasia amojisaoka so Juteu rowa
mae ko pytera rupi remé, “aje” e'i kuwa eayvu pe kupa mija. Tiru wana
kd a'evo kuwa mija. Amé, Sitd wina ké a'evo kuwa mija. Jypy remeve
kuwasi ojimosioka kuwa waiwerera ré kupa mija. Ojimome'u kuwasi
Janejare'e rovake ee itypypyipaoka kupa mija. Amé wagyoa mojikuwapa
mo yvyu wapy kuwa kupa mija. Tumujukwera 'aryvo wapy kuwa kupa
mija. Amé, tanemu 'aryvo. “Ma'e, janeaiwerera oitypypyipaokata pd
Janejare'e janewyi”? e'i kuwa wagyo mé kupa mija.f

22— Ajawyi kee a'e pejé. Karamo Janejare'e poromoe'yi remé, pejé
yweso pemomorijauokata iwyi ko, Sitd wana ko wyi, Tiru wana ko wyi,
e'i.

23— Mokoi a'e teve pejé, Kapando wana ko. Pejimoe'e teywete
pekupa ipi. “Janejare'e pyri jaéta jaa”, pejé tite peiko. Nii, napeo ra'y'ai.
Jimomorijau wasua rena kyty té peota. Mokoi! Age'e pemotee ekojé
kuwasi peneko mija. Pejé yweso ekasia ré pema'€ ipe. “Aje” napejéi
eayvu pe ajama'€. Sotoma taa wanera ko s6 oma'é penemima'égwera
ré remé, “aje” e'i kuwa kupa mija.¢ Janejare'e nomoma ko'ai kuwa
ameé mija, e'i. Oiko jé kuwa Sotoma taa age'e mija. 24 Ajawyi kee a'e
eayvukasi romo pejé. Ivoay wete kdramo Janejare'e poromoe'yi remé,
pejé ywesd pejimomorijauta Sotoma taa wanera ko wyi, e'i. A'e ko ywesd
emiporijauesa romota pewyi, e'i Jesu ijupe ko."

“Pejo ekoty pekane'dyo romo”, e'i Jesu ma'é
(Rukasi 10.21-22)

25 Ameve Jesu oporegeta Uu Janejare'e pé. Kee e'i ijupe:

£11.21 Isa. 23.1-18 & 11.23 Karamoe remé Janejare'e omoma Sotoma wana ko
tata wasu pe jimo'yj€, ijaiwerera ko rewara mo. Jino. 19.24-28; Mat. 10.15; 11.24
h 11.24 Ruk. 10.12

— Papa. Oromoe'e katu ipi, e'i. Yva pewara ko jara té ene. Amd,
yvy pewara ko jara teve. Ovote ojimotekokuwavay ywe'e tite mae ko
pé rowa nerekoa nemojikuwaoka ipi. Notekokuwa ywe'ei mae ko pe
té nemojikuwaoka. Nepota te a'evo neiko rewara mo a'evo nereko.

26 “Awivota areko kd”, erepa. Ajawyi awivo nereko ko, Papa, e'i Jesu Uu
pe.

27 Amé ajaire kee e'i wemimo'ekwera ko pé:

— Pirujé Papa ome'€ epo pé, eayvukasiay romo taiko, e'i. Wekoa ve
omojikuwaokapa teve eupe. A'e korijo té ekuwa katu Wa'yry romo ipi, e'i.
Awivo ve ije rdmd'ite akuwa katu Papa, Ta'yry romé. Amd, amojikuwaoka
ijupe mae ko ve okuwa ky'y, e'i.}

28E'i jé Jesu:

— Panako ipowyijay ma'€ vo 'ejé peikoa peupe. Peaivaray wete ee.
Ajawyi, pejo ekoty pekane'dyo romo, a'e pejé, e'i. 29Maera erupi tapeiko.
Oromotekokuwavayta amé. Ikatua rupi aiko ma'é te ije. Noporoerdaroi
ma'€ te ije. Poropatavo gatuta. Poropy'amopiryvypy katuta te ky'y.
30Niwasu'di tekoua amé pejé, erekoa rupi peiko remé. Awitd panakd
ivevujay ma'é niwaypei jaupi ipi, awivota, e'i Jesu.

“Jimoava 'ara Jara te ije,” e'i Jesu ma'é
(Maku 2.23-28; Rukasi 6.1-5)
1 2 1Ajaire jimoava 'ara mé, Jesu koo pyryvo okwa, wemimo'ekwera
ko reve. Aresity koo pupe tui upa. Emimo'eara ko ijamyay a'evo
remé. Ajawyi aresi opo'o iwa kupa. 2Amé Pariseu ké mé oma'é sikaepo ee
ko, a'evo ekoi kupa remé. Ajawyi kee e'i Jesu pe kupa:

— Neremimo'eara k6 noerovijai s0 tamo Moisesi remikusiwarera
jimoava 'ara rewara age'e, €'i kupa. “Tapeposiko e'd jimoava 'ara mé”, e'i
maekwera noerovijai kupa, e'i kupa./

3 Ajawyi kee e'i Jesu ijupe ko:

— [Jane ko javya ywesd pemoa'u katu ipi! Poroporijauesaa ré yweso
kuwasi peja'a mija! Na'evoi ajama'€ pejé, e'i.] Pekuwa ipe itoko tamo Tavi
manyvo wereko karamoe remé, amyay pe nikasi remé, isota ko ve nikasi
remé. 4Ajawyi it0ko Janejare'e moe'ea retd wyry pe té oike meju pyy
iwa. Janejare'e pé temime'égwera té tesd o'u tamd Tavi, osota ko reve.
Janejare'e pe oporegeta mae ko kdrijo té a'e to'u ipi mija. Ajama'é Tavi
ko nikasi remé, ome'é jé tesd6 wemigwai sota ko to'u, €'i.X [“Nivoi” ne'i
ajama'€ Janejare'e tamo Tavi pe a'evo remé,] e'i Jesu Pariseu ko pe.

5E'i jé Jesu ijupe ko:

111.27 Juw. 3.35; 1.18; 10.15 J 12.2 Kee jaa té €'i kupa: “Aepo werovija s6 kupa remé,
moma'e rad'digwera nopo'o'ai kuwa iwa jimoava 'ara mé kupa mija”, e'i tite kupa. “Janejare'e

naoryi oméja ee ko ky'y”, jaa té aepo e'i tite kupa. * 12.4 1Sa. 21.1-6

— Aje tijaposiko e'a jimoava 'ara mé ipi, e'i. Ajama'€ Janejare'e pe
oporegeta mae ko oposiko jé jimoava 'ara mé ipi. Janejare'e moe'ea reta
me temime'égwera ojuka jé ime'€ Janejare'e pé imoe'ea romo kupa ipi.
Tamo Moisesi remikusiwarera rupi a'evo ekoi kupa ipi, e'i Jesu Pariseu ko
pe.

6E'i j€ Jesu ijupe ko:

- Ikatuay Janejare'e moe'ea retd, e'i. Ajama'é ije ywesd Janejare'e
moe'ea retd wyi, Janejare'e Remimuurera romo, e'i. 7Napeja'ai Janejare'e
ayvukwera re, kee e'i maekwera ré: “Poroporijauesa ma'é yweso apota.
Eupe temime'égwera ywesé rowad”, €'i maekwera ré.! Aepo jaa pekuwa s
remé, nivoi ma'€ napemo'y teywete'di kuwa Janejare'e remimotara ko ré.
Peporijauesa ko kuwa amé mija, e'i.

8E1 jé&:

- Ajikuwapa yva pe wyi ajo ajimojane ma'é romo. Ije yweso jimoava
'ara wyi. Jimoava 'ara Jara té ije, e'i Jesu.

Jesu omokatu ipo japu'a ma'é reméwara
(Maku 3.1-6; Rukasi 6.6-11)

9Amé Jesu 00 jé a'e pe wyi. Janejare'e ayvu ré jimo'ea retd md peé oo
oike, jimoava 'ara mé. 10 Amé kwaima'e mo ipo japu'a ma'é a'e pé tui. Amé
amo ko ve a'e pe tui. Tamo Moisesi remikusiwarera ré poromo'e mae ko.
Amd, Pariseu ko. A'e kd opota teima nivoi ma'€ omo'y Jesu ré ipi. Ajawyi
kee €'i Jesu pé kupa:

— I'ete p6 poromokatua jimoava 'ara mé? Manyvo €'i p6 tamo Moisesi
a'evoa re? e'i kupa.

11 Amé Jesu e'i ijupe ké:

— Ma'e remé janerima kaneiru mé o'a s6 yvy kwara typy ma'€ pupe oo
remé, jimoava 'ard mé, jaityta sipd tomand? Ani! Nijaity'di! Kuisé' jaekyita
nomandive remeve!™ 12 Ajawyi kee a'e pejé. Jane ko yweso epy wete Janejare'e
pé teima ko wyi, €'i. Ajawyi i'ete jane mo japatavo jimoava 'ara mé, e'i.

13 Ameve Jesu e'i ipo japu'a ma'€ pe:

— Emomojai nepo tama'e ee, e'i.

Amé omomojai opo ikoty. Ameve py'awara mé ikatupa ky'y, ipo
rovajara vo ky'y.

14 Amé Pariseu ké ojisyry oo iwyi ky'y.

— Manyvo kuwa p6 sireko Jesu ijukaoka? e'i ojimogeta kupa.

Jesu ojikuwa Janejare'e Remimuurera romoé reméwara

15 Amé ijukaa rd ojenu Jesu pé remé, ojisyry a'e pe wyi. Aty wasu ko ve
oo Jesu rupi. Itekord mae ko omokatu amé. Pirujé omokatu erokwa ko.

112.7 Mat. 9.13; Ose. 6.6 ™ 12.11 Ruk. 14.5

16— Erewara tapemome'u e'a iko erokwa né, e'i Jesu ijupe ko.
17 A'evo poroereko, Janejare'e ayvu mojenuara Isajasi kee e'i maekwera
rupi katu:

18 “Eremigwai té ad. Eremimuu té. Eremiau té. Erory ee ma'eé te.
E'ag ame'éta ijupe imokasiara romo, eayvu ivo tekoua rewara
tomojenu pirujé yvy pewara ko pe, tokuwa kupa.
19 Kee ekoita. Nojiayvu moteiteteoka'ai ijupe ko.
Noje'égata'ai teve jane ko pe iko. Ikatusa rupi omogeta kota.
20 Owa katu ekoita. Nikasi mae ko oporijauesata.
Ovote nojireko kuwai mae ko opatavota. Nivoi tekoua
omoyvypyta. Ivo tekoua omovyta tosai okwa.
21 Pirujé yvy pewara ko Rovija wasu e'eay romo ekoita”, e'i amatejé
Isajasi maekwera.”

Aekwera rupi katu Jesu ekoi, “aje ywete” taoty ijupe.

Jesu oporegeta ajagai rovija ré reméwara
(Maku 3.20-30; Rukasi 11.14-23)

22 Amé jane k6 mé weru djag ojimoemija ee md'é mo Jesu kyty.
Naeapyoi ma'é te a'e. Noporegetai teve ma'€. A'e Jesu omokatu taeapyo
katu ky'y. Toporegeta teve ky'y. Ajig omoé imoisyry imono iwyi.

23 Amé aty wasu a'evoa ré oma'é remé, ijigyoay ee omaja.

— Haa! Pema'€ Jesu kasia re esa! e'i kupa. Tamo Tavi Jeapyrera e'eay te
rowa poko awi? e'i ojiupe kupa.

24 Ajama'é Pariseu ko mo aepo wenu remé, kee e'i tite kupa:

- Janejare'e ayvu rupi rowa djag ko omoéoka imoisyry imono! Peusepu
ayvu rupi t& omoéoka! e'i ywe'e tite kupa. “Ajagai révija ayvu rupi te
awivo”, jaa te aepo e'i tite kupa.®

25 Amé Jesu okuwapa ijipy'amogeta ai ké. Ajawyi kee e'i ijupe ko:

— [Ajagai rovija nomomoi'di kuwa wemigwai ko jane ko wyi, €'i.
Nikasi'ai kuwa omoisyry ko remé, e'i.] Tovija ré t&é amosd'agata ajagai
rovija, tapekuwa sa'u, e'i. Tovija remigwai kd mo ojimodpa s6 odvija re
remé, ikasi j& kuwa pd tovij amé? Ani! Nikasi'di kuwa! Manyvo ne'i'ai
kuwa ojimokasi ovote ky'y. A'evo ve tetara ko. Jopyriwara kd. Ojiaka aka
kupa remé, ojipyri nojimoena'di ameé kupa ky'y. Ojisyryta oo ojiwyi kupa.
Aevo ojimosasdita kupa, e'i. Alevo remé tovijagwera nikasi'ai etard romo
ky'y, €'i. 26 Awivo 'ejé Satanasi, wemigwai djag ko reve. Omoisyrypa té s&
wemigwai kd owyi remé, manyvo ne'i'di kuwa ojimokasi romo iko amé
mija. Opa kuwa ikasia iwyi mija, e'i.

n12.21 Isa. 42.1-4 ©12.24 Mat. 9.34; 10.25

27— Kee pejé tite si ije: “Ajdgai rovija Peusepu ayvu rupi té djag ko omoé
moé imono”, pejé tite ije. Pejé pa'e? Ava ayvu rupi pd penemigwai ko
omoé 3jag ko ipi? Peusepu ayvu rupi teve sipd? Ani! A'e ayvu rupi rowa.
Awivo ve ije, ijayvu rupi rowa teve, e'i. Ajawyi pejavy aepo pejé ije remé,
e'i. 28lje ame, djagai rovija ayvu rupi rowa djag ko amoéoka ipi. Aje,
Janejare'e 'Ag ayvukasia rupi té a'evo aiko. A'evoa ré pema'é remé, ekuwa
kuwasi Janejare'e Remimuurera pendvija romod pekupa mija, e'i.

29— Amd mijé, manyvo tekoua amome'utd tapekuwa. Imonati ma'é
mo oike s6 ikasiay ma'é reta wyry pé imonata moma'e ré remé, nimona
te'lte'di kuwa. Kee remé té imona kuwa. Opyy ra'i kuwa ijara ipokwa.
Amé t& kuwa manyvo ne'idi ijard. Amé té kuwa imoma'e weraapa kuwa.
Amé nopokwai ra'7 sé remé, manyvo noereko'di kuwa imoma'e reraa, e'i.
[Aepo e'i Jesu ijupe ko remé, “Ije yweso ekasi Satanasi wyi”, jaa té aepo
e'i.]

30— Kee a'e aepo jaa pe. Ava mo ekoty rewara rowa so remé, a'e
0jimoapa ere ma'é te. Awitd yty jamoaty aty katupa imomota mija. Amé
jakatu ava md uu imosasdi. Awivo ve ekoty rewara ko jamoai tojipe'a
ewyi kupa remé, e'i Jesu.?

31E1 jé Jesu:

— Kee a'e pejé. Janejare'e “awyjepa” e'ita jane ko aiwerera peé ky'y.
Iteetejé joaiwerera ma'é pé “awyjepa” e'ita. Ajama'€ ava mo so “ajag”

e'i tite Janejare'e 'Ag pé remé, aepo omo'y jéta ee, e'i. Ava mo oporegeta
ai epe Janejare'e ré remé, “awyjepa” e'i jé kuwa. 32 Awivo ve ava mo
Janejare’e Remimuurera ojimojane ma'€ ré oporegeta ai remé, “awyjepa”
e'i jé kuwa ijupe. Ajama'é “3jag” pejé Janejare'e ‘Ag pé remé, “awyjepa”
ne'i'ai peupe. Aepo omo'y jéta pene. Poromoe'yi 'ara mé omo'y jéta pene,
e'i.9

“Peporegeta ai rupi pepy'a aiwera ojikuwa”, e'i Jesu ma'é
(Rukasi 6.43-45)

33-34 Amé e'i j& Jesu Pariseu ko pe:

— Pepojy ai té pejé! Ama'é pene. Peporegeta ai rupi pepy'a aiwera
ojikuwa ipi! Ayvu amome'u tara mijé tapekuwa sa'u, moma'eyva'y re, e'i.
Moma'eyva'y ikatuay remé, i'a katuay ipi. A'evo jakuwa ikatuay ma'e ipi.
Awivo ve moma'eyva nikatui s6 remé, jakuwa ve ni'a katu'ai teve, e'i.
I'akwera ko rupi jakuwa. Awivo ve mira ko poregetaa rupi ipy'a pewara
ojikuwa ipi, e'i Jesu.”

35— Mira py'a pewara ikatuay remé, ikatuay ma'é re te ojipy'amogeta
ipi. Ajawyi ikatuay weteta oporegeta ipi. Na'evoi amé nivoi ma'e.

P 12.30 Mak. 9.40 412.32 Ruk. 12.10 r12.33-34 Mat. 17.17-18; 23.33; Ruk. 3.7;
Mat. 15.18

Nivoi ipy'a pewara ma'€. Ajawyi oporegeta teiteteta iko amo ko pé ipi.
Ojipy'amogeta ai ré te oporegeta iko ipi, e'i. 36 Aje kee a'e pejé. Karamo
Janejare'e poromoe'yi 'ara mé, jane ko ayvukwera omosad'agata ikuwa.
Ajawyi peayvu teitete remé, okuwa jéta. Ikatuay peporegeta remé, okuwa
tary ve ameé. 37Peporegetakwera rupi katu pemoe'yita, e'i Jesu ijupe ko.

Jesu nomojisaoka'ai okasia noerovijai mae ko pe reméwara
(Maku 8.11-12; Rukasi 11.29-32)

38 Amé tamo Moisesi remikusiwarera ré poromo'e méae ké mo e'i Jesu
pé, Pariseu ko reve:

— Poromo'eara, marana jikuwa e'a emojisaoka nekasia rupi toromaé ee.
“Aje Janejare'e kasia rupi a'evo ekoi”, oro'eta amé oromaja nere, e'i ra'aga
Jesu pé kupa.*

39Amé Jesu e'i ijupe ko:

— Nivoi mae ko té pejé, age'ewara ko romo! Erd'a tarepe pekupa. Ajawyi
aepo pejé tite ije. Ajama'é ije namojisaoka'di ekasia penovake. Janejare'e
ayvu mojenuara Jonasi re té ajimosa'agata.t 40Koitokd pira wasu omokd
parana wasu rupi oo remé. Moapy 'ara rdmo tesd itokd opyta pira wasu
reykwera pupe. [Amé itokd moapy 'ara paire té itokd omoé ity ky'y.
Aekwery vo itoko ekoi mijé ky'y, e'i.] A'levota ije, Janejare'e Remimuurera
ajimojane ma'€ rdmd. Moapy 'ara romo apytata ra'i tyvy pupe, e'i Jesu
ijupe ko.*

41— Pejapyaka katu eayvu ré, Jonasi rewara re, e'i. Jonasi oé maire
itoko oo Janejare'e ayvu mojenu Ninivi taa pe. A'e wana ko ijayvu wenu
remeve, py'awara mo ojimosioka waiwerera re. Ojimome'upa Janejare'e
pé waiwerera ko reitypypyipaoka ky'y. Ajawyi karamd Janejare'e
poromoe'yi 'ara mé, aeckwera ko oméa'éta pene. Nivoi ma'é omo'yta pene
pemosioka amé kupa. Kee e'ita kupa: “Karamoe remé Jonasi omojenu
Janejare'e ayvu oreupe remé, oroitypypyipa oreaiwerera ky'y. Ajama'é
orevo rowa pejé, awiso Jesu yweso ipe Jonasi wyi remé. Pejapyaka
kuwasi ijayvu ré mija!” e'ita pemosioka kupa, e'i Jesu ijupe ko.”

42— Oiko amod teve, karamoe reméwara. Sapaa yvy wana ko rovija
wasu. Waivi te itoko a'e. A'le itokd ke'irdowa wyi uu jovija Saromao resa.
Saroméo tekokuwaa ojenu ijupe. Ajawyi uu esa. [je yweso ipe atekokuwa
Saromao wyi mija. [Ajama'é napeenu'di sire'e eayvu ipi.] Ajawyi kdramo
Janejare'e poromoe'yi 'ara mé, Sapaa wana ko rovija kee e'ita pejé
pemosioka romo: “Ke'irowa wyi itokod ajo Saromao tekokuwaa renu.
Na'evoi pd pejé! Awisd pepytery pe té Jesu ekoi remé, napeenui sire'e
'eteay!” e'ita pemosioka, e'i Jesu ijupe ko.*

$12.38 Mat. 16.1; Ruk. 11.16 t12.39 Mat. 16.4 1 12.40 Jona. 1.17 V 12.41 Jona. 3.5
w12.42 1To. 10.1-10

Ajag ojivy jivyri wemimoaiwera kyty ma'é rewara
(Rukasi 11.24-26)

43E' jé Jesu ijupe ko:

— [Manyvo jaa rdmé rdwa kuwa pejipy'amokatu, Janejare'e 'Ag
napeindokari pepy'a pé remé.] Kee jaa amome'uta tapekuwa sa'u.
Ajagaiwera oike mird mé pupe remé, oka vo ijupe. Nopotai wemimoai
reity oo ipi. Ajawyi ojisyry ipupe wyi remé, oo ra'7 wetd ra reka ipi. Oo
o0 ipe tekoe'ama rupi okane'd6yo romo. Ajaire noesai wetd mo reme,
44kee €'i oupe amé: “Ajivy tara mijé maevo eretdgwera kyty aa. A'e pupe
tajimoena mijé”, e'ita oupe. Ojivy oo amé. Ovae oma'e ee remé, e'i oupe:
“Haa, ikatuay sikaepo erekoawera. Ojimokatupa upa. Ivo katu ekoi ky'y”
e'i oupe. Ajawyi oike mijé ipupe ojimoena, wemimoaiwera pupe mijé.

45 Amé oo ra'i etdra ko reka. Ird irdte romd* wesa remé, kee e'i ijupe ko:
“Ja'e erupi erekoawera pupe jajimoena”, e'i ijupe ko eru. Opasard mijé
wekoawera jypy reméwara. Amé ywesd nikatu'di mira pé. Ipojy ai téta
ijupe ky'y. Amé ywesd ojimomorijauvayta ajag ko remijaraiwera romo iko
ky'y. Awivota nivoi mae ko pé age'e remé, [Janejare'e 'Ag noindokari s&
opy'a pupe remé,] e'i Jesu ijupe ko.

Jesu y uu imomiri ko reve esa reméwara
(Maku 3.31-35; Rukasi 8.19-21)

46 Amé ajaire Jesu poromo'e jé tetd md wyry pé upa. Amé tetd ypy pé
ijy uu aro, imoémiri ko reve.

— Toroporegeta Jesu reve, e'i kupa.

47 Alevoa ava mo omome'u Jesu pe.

— Ney uu neresa, nemomiri ko reve. “Toroporegeta Jesu pe”, e'i neupe
kupa. Waime tui kupa upa, teta ypy pe, e'i Jesu pe kupa.

48 Amé Jesu e'i aepo e'i ijupe ma'e pe:

— Aje, ey e'e teipe uu, e'i. Am&, emdmiri ko teve ipe uu, e'i.

49 Amé ojipomomojai wemimo'eara ko gyty erokwa.

— Pejé teve eretara ko vo 'ejé, e'i. 50 Papa yvapewara remimota rupi
ekoi mie ko pirujé eretdra ko vo 'ejé. Ajawyi “emomiri k&” a'e pejé. Amo,
“ekoja ko” a'e. Amd, “ey kd” a'e. Aepo a'e pejé, e'i.”

Temita ra'digwera re té Jesu poromosa'dga reméwara
(Maku 4.1-9; Rukasi 8.4-8)

1 3 1Amé a'e 'ary pé Jesu ojisyry tetd wyry pe wyi oo Karireja parana
reme kyty. A'e p¢ oo wapy upa. 2Amé aty wasu ko uu ojimoaty

X12.45 7 rémd. Y 12.50 “Awitd ey, am6, emomiri ko aau ipi, &wivo ve aau Janejare'e

=~

koty rewara ko”, jaa té aepo e'i ma'e.

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



51 Mateusi 13

ipyri. Ajawyi yara pupe oo opo wapy upa. A'le pe wyi poromo'eta. Aty
wasu amé yy reme pe ojapyaka kupa upa.? 3Jesu poromo'e remé, moma'e
re té poromosa'daga ma'€ rupi té poromo'e ipi. A'e rupi iteetejé manyvo
tekoua omome'uta ijupe ko toenu kupa. Kee €'i ijupe ko:

— [Jane k& Janejare'e ayvu wenu remé&, Amdgwera oryvay enu. Amdgwera
naoryi enu. Awitd temit, &wivo ve.] Manyvo tekoua amome'uti peupe
tapekuwa sa'u. Ava mo oo jimita. Moma'eyva ra'aigwera omopepei okoo rupi
erokwa. 4 Amé omopepei remé, Amdgwera pee reme rupi o'a. Apykyrera
kyty wyra ké o'upa. Ajawyi noéi. 5Amé amégwera takuru ypy rupi oa. Yvy
kejavéiga a'e pe. Amé a'e kuise'& j& 0&. Ory maevo sb tite 0é, ta'yryga yvy a'e
pé rewara mo. 6 Ajama'€ ojipy a'uga yvy ré apokwera. Ajawyi ajaire kwaray
aku remé, osinima. 7Amodgwer jod pytery peé o'a. Ale ve o€ ipega mija.
Naoryi ajama'é, jod wyi naoryi rewara mo. 8 Amé a amogwera yvy €e pe oa.
Ale sbsi ory katu jome. Ajaire i'a. Amdgwera i'a katu. Amdgwera i'a katuay
teve. Amogwera i'a katu jome, e'i Jesu poromo'e upa.

9E' jé Jesu:

— Peenu ikd eayvu né rongd, e'i Jesu.

Jesu poromosa'aga ma'é rupi poromo'e reméwara
(Maku 4.10-12; Rukasi 8.9-10)

10 Amé aja paire emimo'ekwera ko oo javo ijupe.

- Jovija, manyvore p0 moma'e ré té poromosa'aga ma'é rupi poromo'e
neiko ipi? €'i ijupe kupa.

11 Amé Jesu e'i ijupe ké:

— Pejé pekuwapa manyvo Janejare'e poroerekota Jovija wasu romo ojikuwa
remé. Janejare'e ywete a'evoa omojikuwaokapa pejé. Ajawyi nokuwai mae
ko pé rowa aepo a'e. Peupe té aepo a'e. 12Napejapyaka ywe'ei tite aepo ae
ma'e€ ré remé, peenu ma'€ wyi penearaipata amé. Ajawyi pejapyaka katu
ikd eayvu ré né rond, a'e pejé. Upi katu ikd peiko né. Amé ywesd Janejare'e
pemotekokuwavayta penereko.” 13 Aty wasu ko amé noenu'ai eayvu manyvo
jaa té. Ajawyi moma'e rd'digwera ré té poromosa'aga poromo'e. Ekasia ré oma'é
ipe kupa. Eayvu re ojapyaka ipe kupa. Ajama'€ nojimotekokuwai enu kupa.
14 Ajare Janejare'e ayvukwera kee jaa tamo Isajasi okusiwa karamoe remeé:

“Peenu eayvu remeé, peenu ipeta.

Ajama'é napekuwa'ai manyvo jaa paepo a'e ma‘€.
Amd, pema'é ipeta ekasia amojisaoka pejé remé.
Ajama'é napema'é gatu kuwa'ai teve ame ee.

Napekuwa'ai kuwa amojisaoka pejé mae€.
15 Napepy'a marakuwai wyi, naperovijai eayvu.

z213.2 Ruk. 5.1-3 213.12 Mat. 25.29; Mak. 4.25; Ruk. 8.18; 19.26

Pejeapyakwapyy korijo eayvu renu tare'a.
Amd, pejapomi kérijd teve.
Napejimotekokuwaokai teve.

Pepota s0 pejimotekokuwa remé, peenu katu kuwa eayvu mija.
Alevo remé te katu kuwa pejivy mijé kuwa ekoty.
Peenu katu kuwa eayvu ame.
Petekokuwavay teve kuwa enu.

A'evo remé te kuwa ije té poropatavo kuwa pemomoi peaiwerera ko
kasia wyi pemokatu”, e'i maekwera.?

Aekwera rupi katu jane ko ekoi age'e remé, e'i Jesu.

16E'i jé Jesu imogeta ko:

— Pejé amo rupi teé ajama'é. Peenu katu Janejare'e ayvu. Pema'€ gatu
teve manyvo wereko mae ko ré. Ajawyi penory peiko. 17Kee a'eta pejé
age'e. Janejare'e ayvu mojenuara karamoewara ko: “Ama'é kuwasi ee
mija!” e'i epe penemima'égwera re kupa. Janejare'e koty rewara ko
ve aepo e'i epe ijupe, karamoewara ko. Ijatyray aepo e'i epe mae ko.
Peneminuwera pé ve: “Aenu kuwasi mija!” e'i epe kupa. Na'evoi ajama'é
a'e ko ekoi. Age'e te katu awivo peiko. Aje ywete aepo a'e pejé, e'i Jesu.°

Manyvo temita ra'aigwera rewara jaa te
(Maku 4.13-20; Rukasi 8.11-15)

18 Amé Jesu e'i wemimo'eara ko pé:

— Peenu katu ik eayvu né rond. Tapejimotekokuwa eayvu renu.
Poromotekokuwata manyvo jaa té po moma'e ra'digwera ré teé
poromosd'dga ma'é. 19 Janejare'e 0jimojovija jane ko pe ma'€ ojenu jane ko
pé remé, ojitd maevo so tite ipy'a ko pupe ipi, moma'e ra'aigwera vo, e'i.
Amé jane mé Janejare'e ayvu wenu ipe sd remé, notekokuwai ee. Ajaire
nivoi ma'é rovija iporegetakwera omokaja ipy'a pe wyi. Awitd wyra ko
o'upa a'aigwera pee reme rupi o'a ma'é imokaja, awivo wereko. Ajawyi
earaipa Janejare'e ayvu wyi. Opa iwyi.

20-21F'j j€ Jesu:

— Amogwera kuise'® wenu rd'T Janejare'e ayvu remé, ory ra' ee mija. “Haa!
Janejare'e ayvu rupi aikota!” e'i rd'ite. Ajama' nojimokasi ijayvu renu. Awitd
temita ra'aigwera takuru ypy rupi o'a ejoi remé, nikasi, naapoi rewara mo.
Awivo ve nojimokasi Janejare'e ayvu ré ojipy kupa. Ajawyi ojimomorijau
Janejare'e ayvu rewara mo remé, kuise'é oity tite, e'i Jesu imogeta ko.

22E' jé Jesu ijupe ko:

- Amé amdgwera wenu ipe Janejare'e ayvu remé, noja'ai ee.
Wekokwera ikewara réga oja'a. Amé, karakuri moatya réga oja'a. Ajawyi

b13.15Isa. 6.9-10 ¢ 13.17 Ruk. 10.23-24

nojipy'amogetai Janejare'e ayvu ré. Noja'a'di ee. Awitd jod nomoryokai
temitagwera ejoi epe remé. Awivo ve mira ko, oja'a ee mae ko
nomoja'aokai Janejare'e ayvukwera ré remé. Maevo apy'a oja'a ee mae ko
oporakapa ipy'a. Ajawyi Janejare'e ayvukwera ré noja'ai ywe'e tite kupa,
e'i.

23_ Awitd d'3igwera o'a yvy e'e p& ma'é oryvay, awivo ve Janejare'e
ayvu wenu katuay ma'€. Opyykatd oupe ma'€. Opy'a pupe te wereko
jjayvukwera ereko. Oja'a karuaru ijayvukwera ré. Naearai'ai iwyi.
Nopoi'ai iwyi. Upi katu ekoita aja paire, e'i Jesu imogeta ko.

Moma'eyva ra'aga ré té Jesu poromosa'aga reméwara

24E'i j€ Jesu:

— Age'e ike yvy pe Janejare'e remigwai ra'aga ko emigwai e'e ko pytera
rupi ekoi. Ajama'é karamo Janejare'e ojikuwa Jovija wasu romo reme,
omoe'yioka kota ky'y, poromoe'yi remé. Ajare koo re té poromosa'agata.

— Janejare'e ré werovija imoéoka o'ara kyty mae ko moma'eyva vo.
Amé werovija ri'dga mie ko moma'eyva ra'aga vo 'ejé. Noerovijai mie
ko teve. Kee ma'é vo ekoi kupa. Koo jara moma'e ra'adigwera o6ta okoo
rupi. 25 Ajama'é ajaire pya remé sikaepo apa mo uu vija koo moai, jane
ko okepa remé€. Moma'eyva ra'aga rad'aigwera oota vija sikaepo, temita e'e
rd'digwera pytera rupi. (Ajaire ojisyry oo dpa.) 26 Amé ajaire oé koo jara
remitdgwera ky'y. Ipoty. I'a ypytd. Amé moma'eyva ra'aga ve oé ipytera
rupi ojikuwa ky'y. 27Amé a'evoa ré oma'é emigwai k& remé, oo koo jara
kyty imomewa kupa. “Moma'eyva e'ekwera ra'digwera te itoko oroota
mija”, e'i kupa! “Manyvore sipd moma'eyva ra'aga mytery pe s oé!” e'i
ijara pé kupa.

28— Amé koo jara e'i: “Apa teipd 06td vija ekoo pupe mija”, e'i. Amé,
“Nepota pd oroo ipypo'o ajawyi?” e'i emigwai ko ijara pé. 29“Ani, a'e rowa
ip0 ma'e remé”, e'i. “Pepypo'o sO remé, ma'e remé moma'eyva e'e'y ve
pepypo'o titeta eevejé amé”, e'i ijupe ko. 30“Ikatu sa'u ojimovijapa remé,
yvate'epa remé, pepypo'ota. Otardoma remé té moma'eyva ra'dga aetaokata
imopai imomo tokaipa. Aja paire té temita e'ekwera amokatuokata pejé”,
e'i koo jara wemigwai ko pé.

— Awivo ve kidramd Janejare'e poromoe'yi 'ara mé, werovija e'e mée ko
omoe'yita werovija rd'aga mae ko wyi, e'i.

Aepo €'i Jesu wemimo'eara ko pé poromosa'dga ma'é rupi.

Yvyra'akwera ra'aigwera reé té Jesu poromosa'aga reméwara
(Maku 4.30-32; Rukasi 13.18-21)

31E1 jé Jesu:

— Amo té mijé amome'uta pejé tapekuwa manyvota Janejare'e
janerereko ojikuwa Jovija wasu rdmo remé, e'i. Jimitaa re té

poromosa'dgata tapekuwa sa'u. Koo jara yvy ra'digwera opyy ita okoo pe.
32Kejavoiga teipe a'aigwera. Ajama'€ ojitd maire, o€. Ajaire isakyru teso
ojimovija. Ajaire ojimovijapa. Ajaate 4kd mevu tesd ky'y. Amé a'e raka

ré wyra k& ojiowaitynd ky'y, e'i. Awivo ve Janejare'e mojovijaa ojimovija
reme, e'i.

“Janejare'e remimota janeroupa”, e'i Jesu ma'é
(Rukasi 13.20-21)

33 Jesu e'i j€ imogeta ko:

— Amome'u tara mijé tapekuwa manyvo tekoua Janejare'e jamoé&oka
jane'ara kyty remé. Wemimota omuu ind janepy'a pupe tijaneroupa.?
Janemotee wemimota rupi tijaiko, e'i.

Moma'e rupi té poromosa'aga poromo'e reméwara
(Maku 4.33-34)

34 Awivo Jesu poromo'e ipi, aty wasu omo'e remé. Manyvo tekoua
omojenu ipi. Oteré jé rowa poromo'e ipi. Moma'e ré té poromosd'dga ipi
ajama'€. A'evo 'evo poromo'e Janejare'e 0jimojovija reméwara re.

35Kee e'i amatejé Janejare'e ayvu mojenuara karamoe remé Jesu ayvu
ra pe:

“Aporegetata ijupe ko remé, moma'e re té amosa'aga kota.
Amg, temikuwa e'a ré té amogeta kota.
Nojikuwaive ma'é ré té amo'e kota,
Yvy 0jind ypy remé ajaate age'e nojikuwaive ma'é ré té amo'e
kota”, e'i imojenuara karamoe remé.*

Aekwera rupi katu te Jesu ekoi.

Manyvo moma'eyva ra'aga jaa té

36 Amé Jesu aty wasu wyi ojivy oo paire, oike mijé tetd wyry pe,
wemimo'ekwera ko reve. Amé kee e'i Jesu pé kupa:

— Emome'u ra'7 ore. Noroenu katui moma'eyva ra'aga ré té poromosa'aga
neporegeta remé. Oremotekokuwa si rejupa, e'i kupa.

37Ajawyi e'i a'u té Jesu omotekokuwa kd. Kee e'i:

- Koo jara re té ajimosa'agata tapekuwa sa'u manyvo aiko, Janejare'e
Remimuurera ajimojane ma'é rémd. Awitd koo jard moma'e ra'digwera
00ta, awivo te ije, e'i. 38Taa ko iteetejé koo vo 'ejé, e'i. Ere ojirovija mae
ko amé a'evo ve moma'eyva ra'digwera. Emoéoka o'ara kyty kupa mae
k6. Moma'eyva ra'ai rd'aga vo amé nivoi ma'€ rovija remigwai ko, e'i.

d 13.33 Fermento ré té Jesu poromosd'aga. ¢ 13.35 Jig. 78.2

39 Apa moma'eyva ra'iga oot vija ma'é a'evo ve djagai rovija. Amé i'a
otardma remé, a'evo ve Janejare'e kiramo poromoe'yita remé. Koo jara
remigwai i'a omoaty mae ko vo Janejare'e remigwai yvapewara ko.

40 Awitd koo jara remigwai ké moma'eyva ra'iga wetatd imopai imomo
tokaipa, awivo ve Janejare'e remigwai yvapewara ko werekota nivoi ekoi
mae ko. 41 [Kdram0 Janejare'e Remimuurera ajimojane ma'é rdmo ajo
tara mijé. Jane ko Rovija wasu rdmo aikota ky'y.] Alevo remé eremigwai
yvapewara ko amonookata nivoi ekoi mée ko tomokuipe'e imono ewyi.
Nivoi tekou ma'é re poromo'eoka mae ko ve omokuipe'eta imono ewyi
kupa. 42 Jimomorijaua rena tata wasu pé amonooka kota pirujé. Amé

a'e pe ojimomorijauta maera té kupa ky'y. Ojidpikakai paweteta kupa.

43 Qjirovija katu ere mae ko amé oryvayta iko ereve. Ivoa ko ojikuwata
ky'y. Janejare'e remigwai ko ojikuwata iko kupa. Ajawyi tapeenu katu ikd
eayvu né rond, e'i Jesu ijupe ko.

Epy wete ma'é rewara

44 Jesu e'i j€ poromo'e:

— Ikatuay Janejare'e pemoéoka pe'ara kyty remé, e'i ijupe ko. Epy wete
ma'e vo 'ejé Janejare'e janerereko ma'é. A'e yweso janeremimotara romo
ekoi. Awitd jane md yvy opakdi remé karakuri temiatykwera kejavu tesd
wesa remé. Wesa paire oind gatu ra'm mijé aekwery vo. Ajaire ojipy'amogeta
wemisakwera ré upa. Ajawyi, “Tapyy aa tena ijara wyi”, e'i. “Manyvota sipo
areko epy ra moaty?” e'i. “Haa! Akuwa! Emoma'e ko té tes6 ame'€mata epy
romo. Ale ré tena apyyta eremisakwera revejé”, e'i. Alevo wereko amé opyy
wena romo. Opyy remé, karakuri temiatykwera revejé sikaepo opyy wena
rd. Amé oryvayta ee ky'y. Awivo ve Janejare'e janerereko katua ywesd
japota remé, a'e ywesd epy wete ma'€ vo janeupe, e'i Jesu ijupe ko.

“Epy wete ma'é vo janerereko katua”, e'i Jesu ma'é

45 Am6 reé té mijé Jesu poromosd'dga. Kee e'i:

- Epy wete ma'€ vo 'ejé Janejare'e janererekoa, jamoéoka jane'ara kyty
remé. Awitd mird mé mo'yry iserenyny katu ma'é weka ipyy ipi, epy wete
ma'€. 46 A'le wesa remé, “Haa! Manyvota sip6 areko ipyy!” e'i oupe. “Haa!
Akuwa! Emoma'e ko ame'€mata epy romo”, e'i ky'y. Mo'yry yweso epy
wete ijupe pirujé ima'ekwera ké wyi. Awivo ve jane Janejare'e janerereko
katua yweso epy wete janeupe remé, e'i imo'e ko.

Pira mo'auta reé té Jesu poromosa'aga reméwara

47 Jesu e'i jé:

— Karamo Janejare'e ojikuwa Janerdvija wasu romo remé, pirujé
jane k6 omoatypata ra'. Amé nivoi mée k& omoe'yitad ivo mie ko wy1
imono. Awitd pira mo'auta yy pé jaind remé. 48 Amé oyte pira jamo'au

remé, jaekyitd esa remé. Amé pira japoro remé jamoe'yita. Pira ikatu
ma'é jaraatd. Pira nikatui ma'é Amé jamopopopata imono. 49 Awivo

ve Janejare'e poromoe'yiokata wemigwai yvapewara kd pé karamo.

Amé jane nivoi mée kd waiteve omoe'yita ivo mae kd wyi. 50 Janejare'e
omono kota ivo e'da rena pé, tata wasu rena pe. A'e pé ojiapikakai tesota
ojimomorijaua pe kupa ky'y, e'i Jesu.

“Age'e yweso petekokuwavay ky'y”, e'i Jesu ma'é

51 Amé e'i jé Jesu wemimo'ekwera k& peé:

— Peenu katu po aepo a'e remé? e'i.

- 0'6, oroenu katu, e'i ijupe kupa.

52 Jesu e'i mijé:

—I'ete. Ajawyi age'e ywete tapetekokuwavay ky'y. Pekuwa katu manyvo
tekoua Janejare'e jamoéoka jane'ara kyty remé. Pekuwa teAma Janejare'e
ayvu okusiwaoka tamé Moisesi pé ma'€. A'e 'aryvo age'e eayvu pekuwa
yweteta. A'levo ojevo jé ma'é ré petekokuwavayta ky'y. Ojevo jé pemovyta,
e'i ijupe ko.

53 Awyjepa oporegeta paire, a'e pe wyi ojisyry oo ky'y.

Nasare taa wana ko “aje” ne'i Jesu ayvu pé reméwara
(Maku 6.1-6; Rukasi 4.16-30)

54 Ajaire Jesu ojivy oo Nasare taa kyty, ojimovijawera kyty. Amé oo
oike Janejare'e ayvu ré jimo'ea retd wyry pé poromo'e. Amé jane ko wenu
remé, e'i ojiupe kupa:

— Haa! Ava sipd Janejare'e ayvu ré omotekokuwavay? e'i kupa.
Manyvo'i tesé marana jikuwa e'a imojikuwaoka? Marama te po Jesu
ekoi! e'i ijupe kupa. 55Ema€. Janeremikuwa teipe Jesu mija. Ikewara
teipe mija. Yvyra jimo'ikwera ré oposiko tuu ma'é/ teipe mija! Ajama'é
otekokuwavay. Imémiri k6 janeremikuwa k& teipe mija, e'i. Tiaku. Amo,
Juse. Am, Simdo. Amé, Juta. Mokopejd kupa.£ Ijy janeremikuwa teve,
Maria. 561koja ko ve janeremikuwa ko teipe mija, e'i. Ike rupi ekoi kupa,
e'i. Ajawyi manyvo ywete sipd Jesu moko'i iko? Uve sipd imo'eara? e'i
ikuwa e'a kupa.

57 Ajawyi noenu tari ijjayvu amé kupa. “Aje ipd” ne'i ywe'e tite ijayvu pe
kupa. [Nokuwai Janejare'e Ra'yry te Jesu kupa.] Ajaire e'i Jesu ijupe ko:

— Awivo ywete Janejare'e ayvu mojenuara ko ipi. Temimoe'e teipe kupa
mija. Ajama'é ena pewara ko nomoe'ei ywe'e tite kupa. Ipyriwara ko ve
noenu tari ijayvu ipi. “Aje” ne'i ywe'e tite ijayvu pé kupa. Amégwera
pirujé wenu takatu ameé ipi. Etardgwera ko korijo té noenu tari ipi, €'i.”

£13.55 Carpinteiro 8 13.55 Jesu ruu a'u Juse ra'yrera ko pewara mé aepo e'i kupa.
h 13,57 Juw. 4.44

58 A'le wana ko “aje” ne'i ijayvu pe. Ajawyi Jesu nomojisaoka ywe'ei
okasia a'e pe.

Kovenatu Eroti okyje reméwara
(Maku 6.14-29; Rukasi 9.7-9)

1 4 1Amé manyvo Jesu ekoi ma'é ré oma'é mae ké omovyvy wete

erokwa. Ajawyi Jesu rewara erakwé ywete. Ajaate kovenatu Eroti
pé ojenu ky'y. 2 [A'e ojimonyi enu amé.] Ajawyi kee €'i tite opatavoara ko
pé:

— Ajukaoka maekwera te rowa pokd opoera? Juwao poromojamori
ma'€? Ajawyi rowa poko ikasiay wete marana jikuwa e'a reindgara re? e'i
tite ikuwa e'a.

3Koitokod Eroti opyyoka Juwao imopa'doka. Ma'e rewara mo. Weke'yry
Piripi werekwarekyi maekwera te Eroti. Erotiasi eu erekwara pe. 4 A'evoa
ré Juwdo poromojamori ma'é kee e'i epe Eroti pé:

— Ni'ei nereke'yry rerekwara neekyi! Nivoi neiko Janejare'e pé! e'i
ijupe.i

5Ajawyi aepo wenu kovenatu Eroti remé, 0jikd'd6 Juwao ré. Opota
ojukaoka tite mija. Ajama'€ okyje jane ko wyi, aty wasu wyi, a'e ko
“Janejare'e ayvu mojenuara té Juwio”, e'i rewara mo./

6 Amé a'evo paire kovenatu Eroti oja'a osakyawera ré. [[jaty moropara
k& uu ojimoaty ipyri okawa.] Amé Erotiasi memyry oike ojimomyu ovake
ko, toma'd ee kupa. Kéjamuku té a'e. Amé Eroti oryvay ee oméja. Ajawyi
e'i ijupe, werekwara ra'aga memyry peé:

7— Moma'e po nepota nejimomyua repy romo? e'i. Ere ije tame'é neupe,
e'i. Aje ywete nepota ma'€ ame'éta neupe, e'i. Janejare'e reminu mo ewari
rowa aepo a'e ene, €e'i ywe'e tite.

8 Aepo e'i ijupe remé, oo oporanu oy pe. Ijy kee €'i:

- “Juwdo poromojamori ma'é akdgwera apota, parapi pupe”, ere ijupe,
e'i.

Aepo e'i kovenatu Eroti pé 2mé. 9Amé Eroti ojimopirai tesd aepo renu,
[nopotai ojukaoka rewara mo.] Kee €'i oupe:

- Pirujé emoropara ko wenu eayvukasia, “Janejare'e reminu mo ewari
rowa a'e”, a'e ywe'e tite remé. [Ajawyi manyvo na'e'di ajipijari mo ky'y],
e'i.

10 Ajawyi omono sota ko jimopa'aga kyty, todkago Juwao kupa ky'y.

11 A'e ko ijakagwera weru parapi wasu pupe ime'€ kojamuku pe. A'e weraa
ameé ime'é oy pe toma'€ ee.

114.4 Ruk. 3.19-20 i 14.5 Ajawyi Eroti ojukaoka s6 remé, aty wasu 0jikd'd aita ee.
Ojimoapata ee teve amé kupa. Ajawyi nojukaokai Juwa@o. Omono korijo te jimopa'aga pupe
tatui upa.

12 Alevo paire Juwao remimo'ekwera ko uu oovija redgwera pijara mo
eraa ijaty kupa. Ajaire oo Jesu pé imomewa kupa.

[Aja rewara mo té karamo Jesu kasia ojenu kovenatu Eroti pé remé,
ojimonyi. “Ajukaoka maekwera te sipd opoera?” e'i tite wenu remé.]

Jesu omoypa katu ja'uma'é aty wasu ré reméwara
(Maku 6.32-44; Rukasi 9.10-17; Juwdo 6.1-14)

13 Amé Juwido jukaawerd ojenu Jesu pé remé, ojisyry rd jane ko pytery
pe wyi oo, yara rupi. Tekoe'ama kyty oota, wemimo'ekwera ko reve.
Ajama'€ aty wasu ko okuwapa maty oopa Jesu ko remé. Ajawyi taa taa
ko pe wyi oo akypy rupi kupa. Ajama'é pee rupi t& oo kupa. 14 Amé Jesu
ovée a'e pé. Amé yara pupe wyi oé remé, aty wasu ko a'e pé tui upa.

Ale k6 ré Jesu oma'€ erokwa. Oporijauesa ko tesd ameé. Itekord méae ko
omokatu, a'e pe tui mae ko.

15 Ajaire karumé emimo'ekwera ko oo Jesu kyty javo. Kee e'i ijupe kupa:

— Ike tekoe'ama té. Ajawyi aa jane ko manyvo noereko'dai wemi'o ra pyy.
Karupa ky'y. Emono ko ajawyi too waime, taa ko pe, wemi's ra topyy
patd e'ave kupa, e'i kupa.

16 Amé Jesu e'i ijupe keé:

— Ani. Nijamono k&'di. Pejé té tapeapoi ko, e'i.

17 Amé e'i ijupe kupa:

— EmA'é. 5 romdga korijo té meju sireko ike. Amé, morijoga teve pira
jimiirera, e'i kupa.

18 Amé Jesu e'i ijupe ké:

— Peeru ajawyi ije, e'i.

19Weru kupa remé, Jesu e'i ijupe ko:

— Jane ko toapy okwa kwéakwa kykyre 'aryvo, e'i.

Wapy amé kupa. Amé Jesu meju opyy. Am®, pira jimiirera opyy. Amé
oyvatesa omdja Janejare'e pe oporegeta. Kee e'i:

— Papa! Nekatuay! Aa ja'umaé neme'éma toro'u. I'ete, €'i oporegeta.

Ale si ajaire openo peno meju ime'é¢ wemimo'ekwera ko pe tomosai aty
wasu ko pe kupa. [Pira jimiirera wayko yko imosai kupa.]

20 A'evo jane ko ojimi'u pirujé. Ikasi katu amé kupa ky'y. Jareve jé opyta
ja'uma'é. No'upai kupa. Ajawyi jauma'€ kure kurera Jesu remimo'ekwera
ko omoaty ija rykyry pupe [ajairewara ra]. 12 romo 06ja kupa ky'y.

21 Alevo Jesu temi'd omoypa katu aty wasu ko ré. Kwaima'ekwera ko.
Waivigwera ké. Ja'yrera ké. Amé kwaima'ekwera ko korijo té jamoird ird
remé, 5.000 romo teso ojimi'u ipyri mae ko.

Jesu yy rova'ara rupi wata reméwara
(Maku 6.45-52; Juwdo 6.16-21)
22 Amé ajaire Jesu e'i mijé wemimo'ekwera ko peé:

— Pe'yasa amatejé peo yara rupi erenone rupi, e'i. Aty wasu ko
amojivyta ra'li imono, e'i.

“Hod” e'i kupa. Opo amé yara rupi oo kupa. Ojisyry kupa paire, Jesu e'i
aty wasu pe:

— Awyjepa ra'i poromo'e, €'i. Pejivy peo amé, e'i.

23 Amé omojivy imono k& paire, Jesu ojiupi yvytyry ré oo oporegeta Uu
pé, Janejare'e pé. Amé patéma remé Jesu romd'ite a'e pé tui.

24 Amé jakatu emimo'ekwera kd oopa parand mytery peé iko yara rupi.
Amé yvytu ikasiay opeju peju tesd yara kytyre. Yy opipo pipo tesd ee.
Ajawyi apéi yara oo.

25 Ajaire ko'€sima remé, Jesu uu ikoty kd. Yy rova'ara rupi wata uu iko.
26 Amé oma'é ee kupa, yy rova'ara rupi wata iko remé. Amé ojimonyijay
ee omaja kupa.

— Eeee! Taywera té rowa pakawi! e'i tite okyje ai romo kupa.

Eamamai oma'€ ee kupa remé. 27Ajama'é ameve Jesu e'i ijupe ko:

— Pekyje s6 ewyi! Pejimokasi jési! Ije té ajo, e'i ojikuwa ijupe ko.

28 Amé Peturu aepo jaa wenu remé, kee e'i Jesu peé:

— Ene te si, jovija! Ajawyi emonooka rejupa, yy rova'ara rupi nekoty, e'i.

29— Fjo awi ekoty! e'i Jesu amé ijupe.

Aepo e'i remeve Peturu owyjy yara pupe wyi, yy rova'ara 'aryvo watata
oo Jesu kyty mija. 30 Yvytu ikasiay jé a'evo remé. Nojipy'amogetai ra'i tite
yvytu kasia ré mija. Ajawyi py'awara mo oja'a remeve okyje ai té ky'y.
Ameve oyvypy iko ky'y. Ajawyi wapukai Jesu pe.

— Erovija! Epyy rejupa, tamano e'a! e'i.

31 Ameve kuise'€ Jesu opojai ipopyy imuu javo ijupe.

— Haa! “Aje ywe'e” nerei sip6 eayvukasia ré nemaja? e'i.

32 Amé yara pupe opo kupa ky'y. Jesu. Peturu. Ameve yvytu opipa ky'y.
33 Ameve emimo'ekwera ké omoe'e ywete ky'y.

— Haa! Aje ywete Janejare'e Ra'yry te ene! e'i ijupe kupa.

Jesu moa'arowa omokatu jane ko erokwa reméwara
(Maku 6.53-56)

34 Ajaire oo jé parana ovae kyty kupa. Jenesare yvy pé ovdaema kupa. [A'e
pé 0& 0& 00 yara pupe wyi kupa.] 35 Amé a'e wana ké oma'é Jesu ré remé,

- Jesu si ovae! e'i kupa.

Ameve aepo jaa omono mono pirujé taa taa miti ko rupi. Aepo wenu
mae ko weru eru itekord mae ko Jesu kyty, tomokatu ko, pirujé.

36Kee €'i e'i Jesu pé kupa:

— Jesu, epota té itekord mae ko neyru poko retoapy ré ojipy okatupa
romo kupa, e'i ijupe kupa.

Ameve itekora mae ko Jesu yru ré ojipy remeve ikatupa. Pirujé ikatupa
kupa ky'y.

Tamo ko rekoawera rewara
(Maku 7.1-13)

1 5 1Amé ajaire Jerusaré taa pe wyi Pariseu ké uu mijé Jesu resa.
Amd, tamé Moisesi remikusiwarera ré poromo'e mie ko ve uu.
Kee e'i Jesu pe kupa:

2— Manyvo p6 neremimo'ekwera ko nojipokusui ra'7 ojimi'u tara mé
tamo ko rekoa rupi? Moko ne'i kuwa'ai si kupa mija! e'i kupa.

3 Ajawyi Jesu kee e'i ijupe ko:

— Pejé pa'e! Penekoa re ywesd peja'a Janejare'e rekoa wyi ipi! Penekoa rupi
peiko remé, Janejare'e ayvu rupi napeikoi! [Ojevo jé rowa kupa ajama'é,] e'i.
4Kee e'i itoko Janejare'e maekwera: “Pendvijagwerd ko tapemomojy ipi. Penuu.
Amé, pey”, ei maekwera. Kee e'i teve: “Ava md so oovijdgwera ko ré oporegeta
ai imojaiwe md'€ tapejuka ipi”, e'i maekwera.k 5-6 Pejé ajama'é napepatavookari
tovijagwera ko ipi. Kee pejé ywe'e tite poromo'e: Ava mo6 omoma'e mo ome'éta
odvijagwera ko pe ipatavo ké remé, “Ani. Janejare'e pewara té awi”, pejé tite.
“Pendvijagwera pewara rowa awi”, pejé. Aevo napepatavookari tovijagwera
ko remé, naperovijaokari Janejare'e ayvukwera ipi. Penekoawera re yweso
peja'a rewara mo a'evo peiko. Aje rowa? e'i. 7Perovija ra'aga mae ko té pejé!
Pejimoe'e ywe'e tite mie kd! 0'6, aje ywete Isajasi peupewara mo e'i amétejé
karamoe remé. 8Kee e'i itokd Janejare'e ayvu romo ikusiwa:

“Ad jane ko ‘Janejare'e koty rewara md ije’, e'i epe.
Ajama'é ojuru e'e pupe korijo té emoe'e kupa!
Opy'a ko pupe rowa!

Nojipy'amogetai 'eteay ere kupa!

9 Emoe'e maevo so tite te kupa!

Manyvo jaa mo rowa emoe'e tite kupa!

Wamoi ko rekoawera ré poromo'e kupa remé,
‘Janejare'e ayvu t&), e'i tite wekoawera pé kupa!” e'i maekwera.!

Aekwera rupi katu te peiko, e'i Jesu ijupe ko.

Jopy'a ai rewara
(Maku 7.14-23)

10 Jesu omuu mijé aty wasu ko imogeta ko.

— Tapejapyaka ikd eayvu re né. 11Kee pejé tite ipi: “Ja'uma'é nijakusuive
iwa ma'€ poromoky'a Janejare'e kyty”, pejé tite. Aepo jaa re kee a'e.
Ja'uma'é rowa poropy'amoai ipi. Janejuru pupe oike ma'€ rowa. Ayvu ai
janejuru rupi wyi o€ ma'é té poropy'amoai ipi, e'i Jesu.

k 15.4 Jisyry. 20.12; 21.17; T.M. 5.16 115.9 Isa. 29.13

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



61 Mateusi 15

12 Ajaire Jesu remimo'ekwera ko oo ipyri oporegeta ijupe.

— Pariseu ko ojimbard neayvu renu. Nekuwa po awivoa? e'i kupa.

13_ 0'6 akuwa, e'i ijupe ko. [Tapejimopirai e'd ijayvu ai ko ré ajama'é.]
Papa yvapewara werovija mae ko rowa awi ko, e'i. Papa wemavo kota
imono owyi kdramd. Awitd jai japypo'o imomo topa jimo'yjé ma'é vo
'ejéta karamo kupa, e'i. 14 Ajawyi tapejimopirai e'a ee ko pemaja, a'e pejé.
Kee ma'é vo 'ejéta kupa. Awitd naeapyoi ma'é ko ojipopyy tite 0o o'a oo
yvy kwara pupe. A'evo 'ejé nivoi poromo'e ma'€ wemimo'eara ko wereko,
e'im

15Amé Peturu e'i ijupe:

— Oremotekokuwa rejupa, aepo moma'e re té ere poromosa'dga Pariseu
ko pe ma'é re, e'i. Norokuwai manyvo jaa ré po aepo ere, e'i.

16 Amé Jesu e'i ijupe ké:

— Haa! Notekokuwaive mae ko vo 'ejé si pejé! [Aepo a'e aty wasu ko pé
remé,] napeenui teve si! e'i. 17Kee a'e. Jauma'€ ja'u remé, janereykwera
pé oo ra'i. Ajaire wasa 'ejé oo. [Nomoai janepy'a ipi, nopytai janepy'a pe
rewara md.] Ajawyi nijanepy'amoky'ai jauma'é rupi Janejare'e kyty ipi.
18 Janejuru rupi oike ma'é rowa janemoai ipi. Janepy'a ai pupe wyi 0é
ma'€ pé te “ijai ma'€” eu. Ava mo ipy'a ai remé, oporegeta aita.” 19 Ava
md ipy'a ai remé, keetd. Ojipy'amogeta ai ipi. Am&, porojuka. Amo,
ojimomy'a. Am&, nojimoavai weevewara ré. Amo, imona jomoma'e ré.
Amd, nivoi mad'é omo'y teywete koivo k& ré. Amo, ijayvu teitete koivo k&
pé. Waiso ekoi, ipy'a ai rewara mo, e'i. 20 Ajawyi Janejare'e “nivoi” e'i
apijara pe&, py'a ai wyi oé ma'é pé. Ajama'é napejipokusuive pejimiwa tara
mé, “nivoi” ne'i'di Janejare'e a'evoa pe, e'i Jesu ijupe ko.

Waivi Tiru wana ojiporijauesaoka Jesu pé reméwara
(Maku 7.24-30)

21 Ajaire Jesu ojisyry ra'l oo Karireja pe wyi Tiru taa pyri'ije'€. Sito taa
pyriije'd teve. [Juteu rowa a'e wina ké. Amo te.] 22 Amé waivi mo a'e
pewara mo okuwapa Jesu a'e rupi ekoi remé. Kanaa yvy wana mo te a'e.
A'e 0o ojiporijauesaoka Jesu pe. Kee e'i ijupe:

- Jovija, akuwa Tavi Jeapyrera e'eay té ene! Ajawyi ajo nekoty
teporijauesa rejupa nekasia rupi! e'i. Si'd ojimomorijauvay djag ojimoemija
ee ma'é romo iko, e'i. Emomoioka iwyi imono! a'e ene, e'i wapukai.

23 Amé Jesu nipui 147 aepo renu. Amé emimo'ekwera k& uu ipyri kee
javo ijupe:

— Awi wiivi emoisyry mokope wyi imono, toapukai e'3 janerakypy rupi
poromosuru! €'i epe ijupe.

24 Amé Jesu e'i waivi pe:

m 15.14 Ruk. 6.39 n15.18 Mat. 12.34

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



Mateusi 15 62

— Eretaragwera Isaeu ko re té ajo ike. Janejare'e rekoa wyi ojisyry
ywe'e tite kupa, e'i. Awitd kaneiru ojisyry tite ojara wyi, awivo ve ekoi
kupa. [Tarojivy ko eru Janejare'e kyty ajawyi,] e'i.

25 Amé waivi “aje ipd” ne'i. Amé ywesd ojiporijauesaoka ijupe.
Ojimoenapa'a ovake.

— Epatavo jé rejupa, jovija! e'i.

26 Jesu e'i ijupe:

— Eretaragwera ko re ypyry ajo ike! Isaeu ko re ypyry. Ae ko re ypyry rai
ajalatd. Tekoua amome'utd terekuwa. Awitd janedkardgwera ré ypyry jajaa ipi.
Jaapoi katu ipi. Ojimi'u jé kupa upa remé, nijaekyi amatejé emi'6 ko iwyi ko
ime' janerima jawara pé ipi. Awivo ve eretdragwera ko ré ypyry ajaa, i Jesu.

27 Amé waivi aepo wenu remé, okuwa katu manyvo jaa té aepo e'i
remé. Ajawyi e'i Jesu pé:

- I'ete, aje. Neporegeta katuay, €'i. Ajama'é emi'd kurera o'a namesa
'aryvo wyi remeve eima ko o'u ipi, e'i. Awivo ve ore. Neretdragwera ko ré
neja'a remé, nekasi jé orere neja'a, e'i. Nopa'ai nekasia, €'i ijupe.

28 Amé Jesu “hod” e'i ky'y.

— “Aje ywete” ere ekasia pé. Neremimotara rupi katu amokatuta ajawyi, e'i.

Ameve py'awara mo imemyry ikatupa amé ky'y.

Jesu poromokatu okasia rupi reméwara
(Maku 7.31-37)

29 Amé Jesu ojisyry oo a'e pe wyi. Karireja parana kyty oo. Ae yy
reme rupi okwa. Amé ajaire yvytyry yke pé ojiupi wapy upa. 30 Amé
aty wasu ko uu uu j€ ikoty. A'e ko moa'arowa kee mae ko weru eru Jesu
kyty kupa tomokatu. Etdma nomarakuwai mae ko. Naeapyoi méae ko ve.
Apeko dtd mie ko ve. Iteetejé itekord mae ko weru ijupe kupa. Pirujé
Jesu omokatu amé. 31 A'evoa re atyry ko oma'€ remé, oma'é ywete kee
javo kupa:

— Ema'é ra'T sipd awi ko ré! e'i kupa. Apekd ita 'ejé maekwera ko
oporegeta ky'y! Etama kone kone maekwera ko ikatupa ky'y. Etama
nomarakuwai maekwera ko watapa teve ky'y. Naeapyoi maekwera ko
eapyo katu ky'y! Ikatuay wete Janejare'e, Isaeu kd Rovija wasu romo!
Tkasiay wete! e'i ojiupe kupa.

4.000 romo teso Jesu wapoi jane ko reméwara
(Maku 8.1-10)

32 Amé Jesu omuu rd'7 wemimo'ekwera k& okoty, kee javo:

— A3 aty wasu ko aporijauesa, €'i. Moapy 'ara rdmo teso oke epyri iko
kupa. Age'e naikoi 'ete emi's ra ko ky'y! e'i. Ajawyi nikasi age'e kupa
ky'y. Ke'irowa teve pakatu ena ko, e'i. Ajawyi napotai imojimi'u e'a ko ve
amojivy ko imono. Novae'ai pee rupi okasi e'a reve oo kupa remé, e'i.

33 Amé e'i kupa:

— Manyvo nijareko'ai aty wasu remi'é ra resa ajama'€. Naikoi ike rupi
taa ko, ja'luma'é pyya, e'i kupa.

34 Amé Jesu e'i ijupe ko:

— Mapejo pod ajama'é pereko meju? e'i.

— 7 rdmoga kérijo oroereko. Amd, pirasisi jimiirera, pe'ipe'iga teve
oroereko, €'i kupa.

35 Amé Jesu e'i mijé aty wasu ko pe:

- Yvy pe peapy pekwa, €'i ijupe ko.

Wapy amé okwa kupa. 36 Ajaire Jesu opyy mijé meju ko, pira jimiirera
reve. Janejare'e pé oporegeta ra'7 imoete.

— Papa. Nekatuay wete! e'i. Ad neme'é oreupe toro'u, €'i. I'ete, €'i.

Ajaire openo peno mijé meju ime'€ wemimo'eara ko pé tomosai
erokwa kupa, jane ko to'u. Pira ve wayko yko ime'€ ijupe ko tomosai
kupa.

37Pe'ipe' teipe ja'uma'€. Ajama'é oy katu aty wasu ko re. Ikasi katu
jome amé kupa ky'y. Weja jé emi'd kurera ko ojimi'u kupa paire. A'e Jesu
remimo'ekwera ko omoaty ind rykyry ko pupe, [ajairewara ra]. 7 romo
tes6 omoané ané rykyry kupa.

38 A'levo Jesu temi'd omoypa aty wasu ko to'u. Kwaima'ekwera ko.
Waivigwera kd. Ja'yrera ké. Amé kwaima'ekwera ko korijo té jamoird ird
remé, 4.000 romo teso ojimi'u mae ko.

39 Amé a'evo paire Jesu omojivy aty wasu ko imono. Ajaire yara pupe
opo, wemimo'ekwera ko reve. Makata taa kyty oo kupa.

“Marana jikuwa e'a emojisa orerovake”, e'i tite kupa reméwara
(Maku 8.11-13; Rukasi 12.54-56)

1 6 1Amé Jesu oo Makatd yvy rupi iko remé, Pariseu kd mé uu mijé
ikoty. Am, Satuseu kd mé. A'e kd opota Jesu wi'd mija. Ajawyi
kee e'i kupa:

— Jesu! Marana jikuwa e'a emojisaoka age'e toroma'é ee. Aevoa ré
oroma'€ remeé te, “Aje Janejare'e kasia rupi a'evo ekoi”, oro'eta ene
oroma3ja nere, e'i rd'aga Jesu pé kupa.®

2-3 Ajama'é Jesu e'i ijupe ko:

— Ani! Namojisa'di! Emojikuwapa ré pema'é kd'é jawe jawe ipe. Awitd
yva ratasi ré pema'é yva re remé, “Okyta amana”, pejé ipi penemikuwa
rupi. Naikoi yva ratasi remé, “Arakatuayta age'e”, pejé teve ipi, €'i.
Ajawyi 'ard mojikuwapa pekuwa katu ipi. Awivo ve kuwasi emojikuwapa
ré pema'é remé mija. Ajama'é nekuwai pekupa. 4Nivoi mae ko te pejé,
age'ewara ko romo! Ajawyi erd'a tarepe pekupa. Kee pejé tite: “Nekasia

©16.1 Mat. 12.38; Ruk. 11.16

emojisaoka toroma'e ee. Amé té ‘aje’ oro'etd neupe”, pejé tite. Ajama'é ije

namojisaoka'di ekasia pejé, e'i. Awitd Janejare'e ayvu mojenuara Jonasi

ekoi karamoe remé, awivo pema'éta ere, e'i korijo te Jesu ijupe ko.?
Aepo e'i paire, ojisyry oo iwyi ko.

“Tapejireko katu Pariseu ko rekoa wyi”, e'i Jesu ma'é
(Maku 8.14-21)

5 Amé ajaire Jesu wasa mijé parana oo yara rupi wemimo'ekwera ko
reve. Jauma'é noeraai kupa ajama'é. Earai iwyi kupa. 6 Amé o'yasa oo iko
kupa remé, Jesu e'i ijupe ko:

— Tapejireko katu Pariseu ko remi'd'y wyi,? Satuseu ko remi'd'y wyi
teve, e'i poromosa'aga ma'€ rupi.

7Aepo e'i Jesu ijupe ko paire, e'i ojiupe kupa:

— Manyvo jaa po aepo €'i ma'é? Meju wyi janerearai rewara mo sipo
aepo €'i? e'i tite ojiupe kupa.

8 Ajama'é Jesu okuwapa sikaepo ojimogeta kupa. Ajawyi e'i ijupe ko:

— Aepo pejé so! “Aje” pejé kuwasi eayvukasia pé mija! Napetekokuwaive
sip0d peiko! 9Napeja'ai wete si aty wasu aapoi maekwera ré? 5 romoga ipe
meju mija. Ajama'é aty wasu ko ré amoypa katu ee ko. 5.000 romo tesd
itokd amojimi'u. Ajaire itoko ikurera pemoaty jé. Mapejo rykyry romo
tes0 itokd pemoaty? Napeja'ai si aekwera re? e'i Jesu ijupe ko.”

10E' jé Jesu:

— Aja paire a'evo mijé. 7 romo meju itoké amoypa mijé ee ko. 4.000
romo tesd itokd kwaima'ekwera ko amojimi'u. Mapejo rykyry romo teso
meju kurera ko pemoaty ajaire? Napeja'ai sipd aekwera re!* 11 Meju ré
rOowa aporegeta ji'i pejé! e'i. Poromosa'dgaa rupi té aporegeta. Pariseu ko
rekoa ré aporegeta ajupa. Amé, Satuseu ko rekoa ré teve. Ajawyi, “Ekoa
ko wyi tapejireko katu”, jaa té aepo a'e ma'é. Aje ywete a'evoa napekuwail!
Pekuwa kuwasi mija! e'i.

12 Ameve tite ajaire Jesu ayvu okuwa kupa ky'y, manyvo jaa re
té oporegeta. Temi'd pewara mo réwa sikaepo aepo e'i. Pariseu ko
ayvukwera pé té sikaepo e'i, nivoi poromo'e kupa rewara mé. Amo,
Satuseu ko nivoi poromo'ea ré teve Jesu oporegeta. Ajawyi otekokuwapa
a'evoa re kupa ky'y.

“Janejare'e Remimuurera té ene”, e'i Peturu Jesu pé reméwara
(Maku 8.27-30; Rukasi 9.18-21)

13 Amé ajaire Jesu 0o wemimo'ekwera ko reve, Sesapiripu taa pyri'ije's.
Amé pee rupi oo oiko kupa remé, Jesu e'i ijupe ko:

P 16.4 Mat. 12.39; Ruk. 11.29; Jona. 1—3 4 16.6 Fermento ré té poromosa'aga. Ruk. 12.1
r16.9 Mat. 14.17-21 s 16.10 Mat. 15.34-38

— Ava e'i po jane ko ije ipi? e'i Jesu.

14E'i fjupe amé kupa:

— Amo ko, “Juwdo poromojamori maekwera té réwa pokd opoera
mijé?” e'i neupewara moé. Amé ko, “Ani, tamd Eriasi té rdowa pokd owyjy
mijé uu?” e'i. Amd ko, “Tamo Jeremia amyry pokd opoera mijé uu?”

e'i teve. “Janejare'e ayvu mojenuara amyry karamoewara té rowa poko
opoera mijé uu?” e'i teve neupe kupa, e'i Jesu pé kupa.*

15E' jé Jesu:

— Pejé pa'e? Ava pejé poko amé ije? e'i.

16 Amé Simao Peturu e'i:

- Ije amé, “Janejare'e Remimuurera té ene, orerdvija ywete romo”, a'e
ene. “Janejare'e oiko teAma ma'é Ra'yry te”, a'e neupe, e'i Peturu amé
ijupe.*

17 Amé Jesu oryvay aepo renu.

— 0'6 aje ywete ere, Simfo Pajona.” Jane ko rdwa nemotekokuwa aepo
jaa ré. Papa yvapewara teama nemotekokuwa aepo tere ije, €'i. Tanerory
ajawyi. 18 Ajare kee a'e ene. Peturu a'e neupe. “Takuru” jaa té aepo a'e
ene.” Ene ypy ekuwa Janejare'e Ra'yry romo. Ajawyi aepo ere ma'€ a'evo
ve tetd Apardga vo. Awivo ve ekoty rewara ko amoatyta ojirdromdara
romo toiko kupa. Pe'iypyte ma'é romo aind kota. Ikasiayta ekoty rewara
ko atyry. Ava nikasi'di imomaa ré. Manoa t€é tesd nikasi'ai imomaa re.
Maera te ekoita, e'i Jesu Peturu pe.

19E'i jé Jesu:

— Nekuwa manyvo oroereko Janejare'e remigwai romo. Ajawyi
oroayvumokasita Janejare'e omoéoka o'ara kyty mae ko atyry ko re, ivo
katu ma'€ kuwapara romg, e'i. Neayvukasita Janejare'e yvapewara ayvu
rupi te, e'i. “Nivoi” ere s6 ava mo pe remé, “nivoi” e'i tary ve Janejare'e
ijupe. “Ivo” ere s6 ava mo pe remé, “ivo” e'i tary ve Papa ijupe, e'i Jesu
Peturu pe.*

20 Amé Jesu kee e'i j& wemimo'ekwera ko pe:

—I'ete aepo ere ije, €'i. Ajama'é aepo tapemome'u €'a ra'T amo ko pe, e'i
Jesu.

“Ejukata kupa”, e'i Jesu ma'é
(Maku 8.31—9.1; Rukasi 9.22-27)

21 Ajaire Jesu omome'u ypy amatejé wenonewara ra rewara ijupe ko.

£16.14 Mat. 14.1-2; Mak. 6.14-15; Ruk. 9.7-8 1 16.16 Juw. 6.68-69 V 16.17 “Jonasi
ra'yry” jaa té Pajona. W 16.18 Jesu “takuru” jaa té e'i Peturu pé remé, takuru teta re te
poromosa'aga. Ava teta oind remé, ijapardga ypy oind. A'e 'aryvo ipari ko oind. Ajaate teta
ape 0ind ky'y. Oind gatu remé maera ekoi ky'y. Eps. 2.20; 1Pe. 2.5; Rom. 8.37-38; Juw. 1.5;
J.Jim. 6.9-11; J.K.R. 5.33-39; Epr. 11.35-40; 1Kor. 15.26 ¥ 16.19 Mat. 18.18; Juw. 20.23

— Taa jési Jerusaré taa kyty, e'i. A'e pe aviema remé, jovijagwera ko
emomorijauokatd. Amo, Janejare'e pé oporegeta mae ko révija ko ve.
Amd, timd Moisesi remikusiwarera ré poromo'e mie ko teve. A'e ko
emomorijau yweteta avae remé. Ejukaokata kupa. Ajama'é moapy 'ara
remé Janejare'e ackwery vo emomoera tara mijé emopd'a, e'i.

22 Aepo e'i paire Peturu weraa ra'f kuipe'e kyty. Kee e'i epe Jesu pé:

— Aepo ere s0, jovija! e'i tite. Aevo remé ni'ei 'eteay! Janejare'e nerereko
katuta a'evoa wyi, €'i ijupe.

23 Aepo e'i remé, Jesu ojirova omaja ee wayvukasi romo ijupe.

— Manyvo pd aepo ere sd! e'i. Ajagai rovija Satanasi té aepo nemo'eoka
ywe'e tite upa, e'i. Nemoigooka'di epe Janejare'e rekoa rupi rejupa, e'i.
Aepo ere neporegeta remé, Janejare'e ayvu rupi rowa nejipy'amogeta, e'i.
Jane ko ayvu rupi té nejipy'amogeta tite, e'i Jesu Peturu peé.

24E'i jé Jesu wemimo'ekwera ko pé:

— Pepota awyje erupi peiko remé, eayvu rupi tapeiko ipi. “Jesu
remimota ywesd ikasi eremimota wyi”, tapejé. Amé, ava mo s6, “Nereityi
Jesu remé, orojukata”, e'i sd pejé remé, kee tapejé amé ijupe: “Nimanyvoi
ejuka pekupa remé”, tapejé korijo ijupe amé. “Ajama'é naity'ai Jesu ejuka
pekupa remé”, tapejé, e'i Jesu ijupe ko.”

25— Amé ava md nereityi 'ete ma'é omand remé, i'dg nomand'ai.
Janejare'e omoigo puku karuaruta opyri. Ajama'€ ava mo ojireko katu ipe
manoda wyi remé, kdramd omand jéta ajama'e, e'i.* 26 Nooi Janejare'e pyri
oiko karuaru remé&, manyvoa ra romo rowa kuwa oma'e ko omoaty ywete.
Agyvote oota jimomorijaua rena kyty. Awyje a'e pé ekoita. Manyvo ne'i'ai
omoéa moepy, e'i Jesu.

27— Karamo ajo tara mijé, e'i. Ale remé sosi Janejare'e Remimuurera
ajimojane ma'€ romo ajikuwata ajo ky'y, e'i. Jovija wasu romota té tesd ajo ije
ky'y. Amé Janejare'e remigwai yvapewara ko ve uuta erupi, e'i. Papa vota ije
ajimomojyta té ajo, e'i. Poromoe'yiara rdmo té ajota ky'y, €'i. Amé si ivo mée
kd aepyme'&ta ky'y, e'i. Awivo ve nivoi mée ko aepyme'&ta ky'y, e'i ijupe ko.

28E'i j€ ijupe ko:

— Ai a'e mad'é pekuwa ikené. Amogwera janepytera rupiwara oma'éta
ere, Jovija wasu romo ajo ajikuwa remé, e'i. Nokajaive mae ko ve oma'éta
ere aevo remeé. Aje ywete aepo a'e aporegeta pejé, e'i Jesu ijupe ko.

Jesu okasia reve ojisaoka reméwara
(Maku 9.2-13; Rukasi 9.28-36; 2 Peturu 1.16-18)

1 '7 1 Ajaire 6 'ara paire, Jesu yvytyry yvate'e ma'€ re ojiupi oo.
Wemigwai ko moapy rdomo weraa oupi. Kejo. Peturu. Amo, Tiaku.

¥ 16.24 Mat. 10.38; Ruk. 14.27 2 16.25 Mat. 10.39; Ruk. 17.33; Juw. 12.25
a16.27 Mat. 25.31; Rom. 2.6

Amd, Juwio, Tiaku moémiri. A'e kd kérijo té weraa yvytyrapyte 'aryvo.
2 Ale pé ojimotee ovake kd. Eny maevo so tite ova, kwaray vo so tite. Yru
si gatu teve, eny ma'é€ reny vo teso.

3 Amé py'awara mé karamoe reméwara ko ojisa ipyri. TAmé Moisesi.
Amd, tamd Eriasi. Mokopejd. Jesu reve oporegeta kupa upa. [Alevoa ré
oma'é moapy romo oo upi mae ko.]

4 Ameve Peturu e'i:

— Ikatuay ike jaiko remé, jovija! e'i. Nepota remé, ain6ta moapy romo
tapyina ko ad ike. Amd, ene neupewara. Amé, Moisesi pewara. Amg,
Eriasi pewara, e'i tite.

5Aepo €'i Peturu upa remeve, yva ratasi iserenyny ma'e owyjy uu
ijatypa ko. A'e pupe wyi kee jaa ojenu ijupe ko:

— Era'yray awi! Eremiauvay te awi! Emoryoka katu erereko ipi ma'é te!
Tapejapyaka katu iko ijayvu ré né! ejaa ojenu.

6 Aepo emimo'eara kd wenu remé, okyje ai té kupa. Ajawyi ojayvy
korijo iwyi kupa. 7Amé Jesu uu ojipy ee kd, kee javo ijupe ko:

— Pepd'a! Pekyje s6 ewyi! e'i.

8 Amé oma'é erokwa kupa remé, Jesu rémd'ite a'e pé tui upa ky'y.

9Amé ajaire yvytyry pe wyi owyjy uu kupa ky'y. Owyjy iko kupa remé,
e'i Jesu ijupe ko:

— Age'e pema'€ ee ma'é tapemome'u €'a ra'l’. Amanota. Amand maire
apoera tara mijé. Amé té katu pemome'uta ky'y, e'i.

10E'i ijupe kupa:

— Manyvore pd tamo Moisesi remikusiwarera ré poromo'e mae ko,
“Tamo Eriasi ra7 totuu Janejare'e Remimuurera renone”, e'i s6? e'i kupa.

11E'i Jesu ijupe ko:

— Aje ywete oporegeta kupa. Eriasi totuu poroerojivy Janejare'e kyty.? 12Kee
ale pejé ajama'e. Ovaema ipe FEriasi vo 'ejé maé. Ajamaé nokuwai kupa, oma'é
ipe ee kupa remé. Wereko ai korijé t& wemimodtared romd kupa, e'i. Awivo ve
ije erereko aita erereko kupa, Janejare'e Remimuurera ajimojane ma€ romo, e'i.c

13 Amé aepo e'i Jesu remé, emimo'ekwera ko okuwapa Juwao
poromojamori ma'é pewara mo te “Eriasi” e'i.

Jesu omokatu ja'yry reméwara
(Maku 9.14-29; Rukasi 9.37-43)

14 Amé Jesu ké ovde mijé yvytyry ypy peé remé, aty wasu a'e pé ekoi.
Jesu remimo'ekwera ko pyri ekoi kupa. Ipytera ko pe wyi kwaima'e mo
uu Jesu kyty ojimoenapa'd ovake ojiporijauesaoka. 15E'i Jesu pe:

- Era'yry eporijauesa, jovija! e'i. Omano mand teso iko ipi, e'i. Ajawyi
ojimomorijauvay ipi. Aevo ekoi remé, tata pupe o'a ipi. Amé remé, yy

b 17.11 Marak. 4.5 ¢17.12 Mat. 11.14

pupe o'a ipi, €'i. 16 Aeru ipe neremimo'eara ko tomokatu. Ajama'é nokuwai
imokatua kupa, e'i.

17 Amé Jesu ijagyoay aty wasu re.

- “Aje ywete” napejéi eayvukasia pe! Nivoi mae ko! Age'e rowa teso
aiko pepytera rupi ky'y! Manyvo remé wete si pekuwata eayvukasia ky'y?
Awivota té pd peiko? e'i ijupe ké.

— Peeru awi ja'yry ekoty, €'i.

[Weru damé kupa.] 18 Amé Jesu ijayvukasi djag pe, ja'yry ré ojimoemija
ma'é pé. Ameve ajag o€ ja'yry pupe wyi oo ijayvu rupi. Ameve py'awara
mo ja'yry ikatupa ky'y.

19 Amé ajaire Jesu rdmd'ite ekoi remé, emimo'ekwera ko uu javo ijupe.

— Manyvore pokd noromoé kuwai s6 djag ja'yry pe wyi? oro'e neupe,
jovija, e'i kupa.

20 Ajawyi Jesu e'i:

— Ekasia ré si napenako'i. “Aje” pejé kuwasi ekasia pé mija. Amé erererovija
a'uga pekupa remé, kee pejé kuwa eayvu rupi mija. Yvytyry pe, “Ejisyry ike wyi
eo! Waime kyty ekwa!” pejé kuwa. Ojisysry kuwa oo amé aepo pejé eayvu rupi
remé. Aje ywete aepo ale pejé, €. 21 Aje ywete peporegeta Janejare'e pé remé,
napejimi'ui ra7 teso peiko remé, awivo pejé remé te katu kuwa 3jag pemoé
kuwa ja'yry wyi imono mij3, e'i Jesu ijupe ko.¢

“Ejukata kupa”, e'i mijé Jesu reméwara
(Maku 9.30-32; Rukasi 9.43-45)

22 Amé amo 'ary peé Jesu remimo'ekwera k& ojimoaty mijé ojeeve,
Karireja yvy pé. Jesu ve ipyri ko ekoi. Amé Jesu e'i ijupe ko:

— Kee a'e pejé. Yva pe wyi ajo ajimojane ma'€ romo ije. Ajama'é nivoi
mae ko po peé ereraata eme'é€ kupa. 23Ejukata amé kupa, e'i. Ajama'é
moapy 'ara paire apoera tara mijé ap0'a, e'i amatejé.

Amé ijagyoay aepo renu kupa.

“Omoepy pd pendvija Janejare'e moe'ea reta
pewara ipi?” e'i Peturu kupa reméwara

24 Amé aja paire Jesu oo Kapando taa kyty, wemimo'ekwera ko reve.
A'e pe ovaema kupa remé, kwaima'e k6 mo uu Peturu pe javo. Karakuri
moeta opyy jane ko wyi imoaty méae ko mo. Janejare'e moe'ea reta
pewara mo karakuri omoaty kupa ipi. A'e ko €'i Peturu pe:

— Omoepy po pendvija Janejare'e moe'ea retd pewara ipi? e'i Peturu pe
kupa.

d 17.20 Mat. 21.21; Mak. 11.23; 1Kor. 13.2 € 17.21 Kareta karamoe reméwara ko pé
jama'é remé, amogwera ko pe vs. 21luve. Amogwera ko pé nuvei.
£17.24 Jisyry. 30.13; 38.26

25— 0'6. Omoepy ipi, e'i amitejé Peturu ijupe k.

Aja paire Peturu oo iwyi ko oike tetd wyry pe, Jesu reve. Oo javo Jesu
pé. Ajama'é Jesu ypy oporegeta ijupe.

— Simao, manyvo ere po kee jaa ré. Ikewara jovija wasu ko ke'irowa
0jimojovija remé, iteetejé emigwai ko ipi. Kee a'e ene. Ma wyi p6 opyy tekoua
repykwera imoaty ipi? Opyriwara ko wyi p6? Ani? Am6 ké wyi p&? e'i.

26— Amd ko wyi, e'i Peturu ijupe.

- 0% aje, e'i Jesu. Ipyriwara ké nomoepyi ipi, 'i. Awivo Janejare'e
pyriware'e té ije. Ajawyi namoepy'ai mija, e'i. 27Ajama'é napotai te
amojimoarooka ko. Ajawyi amoepy jéta ijupe ko. Ajawyi parana gyty
ekwa ra'i. A'le pe wyi pira mo eekyi. Pira neekyi ypy ma'é juru ré ema'e.
Ale je'o pupe karakuri moeta neesata, epy ra, e'i. Oyta té janeupe, morijo,
e'i. Eraa ame ijupe ko teremoepy, e'i Jesu Peturu pe.

“Ho0” e'i Peturu amé. A'evo ame.

“Ava yweso pd Janejare'e koty rewara romo ekoi?” e'i kupa ma'é
(Maku 9.33-37; Rukasi 9.46-48)
1 8 1Amé ajaire Jesu remimo’ekwere‘l ko uu javo ijupe
romo ekoita? e'i ijupe kupa.®

2 Amé Jesu ja'yry md omuu okoty topd'd ovake kd, toma'é ee kupa. 3E'i
ijupe ko:

- Kee aje ywete ma'é re tapeja'a. Ja'yrera ko opota katu Janejare'e
omoéoka o'ara kytywara romo ipi. “Aje” e'i tedma ikasia pé kupa ipi.
A'evo ve tapeiko. Ja'yry vo 'ejé tapeiko. Na'evoi so peiko remé, napeo'ai
kuwa ipyri ena pé." 4Ema'€ aa ja'yry ré. Nojimoéokai jo'ara kytywara
romo ipi. Pejé awivo tapeiko. Aevo mae ko ywesd Janejare'e koty
rewara ko romo ekoi, e'i.

5- Erauvay pekupa remé, ja'yry ko peauvayta. Penory katu ee ko
pemdja. Ja'yry raupara ko pé “eraupara ko” a'e ipi, e'i ijupe ko.

“Tapeauvay ja'yry ko”, e'i Jesu ma'é
(Maku 9.42-48; Rukasi 17.1-2)

6— Ja'yry ko erauvay ipi. Ajawyi akate'd ee ko ipi. Ava mod sO omojaiwe
ko eraa weko ai rupi remé, ojimomorijau 'ata té Janejare'e po pé. Ikatu
sa'u kuwa na'evoive remé ojimomarama amatejé ovote omano, e'i. Ikatu
sa'u kuwa a'evo ma'é takuru mitirowa ma'é wapasi okuruka re ero'a
parana pupe omand amatejé, ja'yry ko nomojaiweive remeve, e'i.

7— Oiko tedma ike yvy pé poromojaiwe ma'€, e'i. Ajama'é mokoi a'e
mira ko poromojaiwe ko poroeraa weko ai rupi méae ko pe. Ipojy ai te

8 18.1 Ruk. 22.24 h 18.3 Mak. 10.15; Ruk. 18.17

a'evo ekoi mae ko. Ajawyi Janejare'e omomorijau ko yweteta kdramo,
e'i.

8— Ajawyi kee a'e eayvukasia romo6. Ma'e remé pepo ojavyokata ivo
tekoua pejé. Ma'e remé pepy rupi peota peneko ai kyty. Ikatu kuwa
peeta amatejé ity remé, Janejare'e rekoa tapejavy ywe'e tite e'a. A'evo
peiko amatejé remé té napeo'di kuwa pepo revejé, amo, pepy revejé,
jimomorijau wasua rena kyty, tata wasu noe'di ma'€ kyty. Ajawyi kee
a'e pejé. Ojipoeta ma'€ vo 'ejé tapeiko, taperovija ywe'e tite e'a ikd pepo
né, a'e pejé. Amd, ojipyeta ma'é vo 'ejé tapeiko, a'e pejé. Amé té erekoa
rupi peiko jéta. Aevo remé té pepo e'ate, pepy e'ate, Janejare'e rena
kyty peo jé kuwa.! 9Penea a'evo ve. Ojeakwaro ma'é vo 'ejé tapeiko,
tapejimoaioka ywe'e tite e'd ikd penea pé né, a'e pejé. Amé té erekoa
rupi peiko jétd. Amé té peota Janejare'e rena pé. Tata wasu, jimomorijau
wasua rena kyty napeo'di penea revejé, a'e pejé, e'i Jesu./

Kaneiru oo opa 0o ma'é re té Jesu poromosa'aga reméwara
(Rukasi 15.4-7)

10 Jesu e'i j&é wemimo'ekwera ko peé:

— Ikatu iko ja'yrera ko pereko ipi né. Tapejimoemija e'a ik ee ko né.
Janejare'e ja'yrera ko re okate'a ipi, e'i. Nopotai ojisyry tite owyi kupa,
e'i. Uve ja'yrera patavoara yvapewara ko, Papa rovake ekoi kupa ipi.
Ipyri yva pé tui kupa ipi. Ja'yrera rewara ko omome'u ijupe ipi, e'i.

11— Qjisyry we'e tite iwyi mée ko resa ajo erojivy eraa Papa kyty.k
12Kee jaa ré peja'a. Awitd kaneiru teima jarad mo, moa'arowa eima ko
ma'é. 100 romd tesd eima ma'é. Amé pe'iga sb opa oo tite yvytyry ko
rupi remé, ijara oityta ra'i amo ko oo opa oo ra'i ma'é reka, ajaate wesa.
13Amé ijard wesa remé aje ywete oryta ee, oo ra'i iko maekwera wesa
rewara mo. Ale ré yweso ory rd'ita noopai mae ko wyi, 99 mae ko wyi.
Ale ré korijd té ojipy'amopirai mija, ajawyi, e'i. 14 Awitd kaneiru jara weka
tite ra'i iko ajaate weima wesa. Awivo ve Papa yvapewara wekata ja'yry
pe'igwera, oopa tite oo remé. Nivoi tekoua rupi oo tite ma'é wekata esa,
e'i Jesu wemimo'ekwera ko pé.

“Kee tapereko imogeta nivoi penereko ma'é”, e'i Jesu ma'é

15E'i jé Jesu wemimo'ekwera ko pe:

— Ekoty rewara mo s6 nivoi nerereko remé, ekwa ra'l eporegeta ijupe.
Kee ereta ijupe: “Manyvore pé awivo sO nivoi erereko tite rejupa?” ereta.
Ajama'é ted'd rupi té ra'i ere ijupe. Amé neayvu werovija remé, maevo
ijigyota aekwera ré. Pejimory tara mijé ojeeve amé Kky'y.! 16 Ajama'e,

i18.8 Mat. 5.30 J18.9 Mat. 5.29 k18.11 Kareta karamoe reméwara ko pé jama'é remé,
amogwera ko pé vs. 11 uve. Amogwera ké pé nuvei. !18.15 Ruk. 17.3

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



71 Mateusi 18

noenu tari so6 neayvu remé, ekwa mijé ikoty. Nevo mae ko6 ve eraa nerupi
ky'y, ikuwapara ko romo. Pe'T neraa remé, ikatu te. Morijo neraa remé,
ikatu teve. A'levoa reé kee e'i Janejare'e Moisesi remikusiwarera rupi:
“Nivoi md'é jamo'yta ava mé ré remé, pe'l mira remikuwa rupi rowd ta'evo.
Morijo, moapy romé e'i ky'y mde ko remikuwa rupi té”, e'i maekwera.™

Ajama'é noenu tari mijé s0 neayvu remé, nerupi oo mae k6 wenuta ameé.
Ajaire, “O'6 aje, noenu tari neayvu”, e'ita &mé kupa, e'i.] 7Amé noenu
tari mijé so6 remé€, nijagyoay'di s6 nemoaiawera ré remé, ekwa Janejare'e
koty rewara ko jimoatya pe ky'y. A'e ko pé emojenu pirujé ky'y, e'i.
Amé pirujé toporegeta ijupe ky'y. Maevo ojimoryta nere amé. Ajama'é
ojimoane'e jé s6 remé, tapema'€ té ra'l ee amé ky'y. Ajawyi Janejare'e
noerovijai ma'€ vo 'ejé té perekota ky'y, ijaiwerera rewara mo, e'i. Nivoi
ma'€ vo te a'e amé ky'y, e'i Jesu.

“Janejare'e wenu peporanu ijupe ma'é ipi”, e'i Jesu ma'é

18E'i jé Jesu wemimo'ekwera ko pe:

— Am®, kee a'e pejé. Ava md pewara md, “Nivoi ma'é té Awi,” pejé remé,
“nivoi” e'i teveta Janejare'e ijupe. Awivo ve, “Ivo ma'é t& awi,” pejé ava
mo pé remé, “ivo” e'i teveta Janejare'e ijupe, e'i Jesu.”

19E'i j€ ijupe ko:

— Amé temimotara ojevo jé pepota Janejare'e pe wyi remé, “Ja'e awi
Janejare'e pe tijaporanu”, pejé remé, tapeporanu ik ijupe amé né, e'i.
Papa yvapewara wenuta peporegeta ijupe maekwera amé, e'i. “Hod”
eith Amé. Aje ywete aepo a'e. 20 Amé, morijo moapy romé sd pejimoaty
Janejare'e peé pemogeta eremigwai ko romo remé upi upi, ije ve a'e pé
aikota pepyri, e'i Jesu ijupe ko.

Temiporijauesakwera ré té Jesu poromosa'aga reméwara

21 Ajaire Peturu e'i Jesu pé:

— Ma'e remé ava mo nivoi janerereko remé, “awyjepa” ja'e tarepe ijupe
ijaiwerera pe ipi. Ajama'€ ajaire nivoi jé janerereko tara mijé ajaire.
Ajawyi “awyjepa ky'y” eu ipe tara mijé po ijupe? Manyvo remé po
“awyjepa” nija'e'di ijupe ky'y? 7 rdomo tesd ja'e paire po? e'i.

22 Amé Jesu e'i ijupe:

- Ani. 7 wyi wete,® e'i. [jatyray tesd aepo tija'e jé ijupe. Nijapi'di aepo
javo romo, e'i Jesu ijupe.?

m18.16 T.M. 19.15 n18.18 Mat. 16.19; Juw. 20.23 © 18.22 Jesu “7 x 70,” e'i. Kee jaa
té aepo e'i ma'€. 7 wyi wete. 7 romo janepoaty wyi! Jamok&jama tesota kuwa. Maevo 490
romo tesd “awyjepa” tija'e té jé! P 18.22 Ruk. 17.3-4; 18.22; Jind. 4.24

23-24 Jesu oporegeta jé wemimo'ekwera ko pé. Kee e'i:

- Janejare'e poroporijauesa ywete ipi. Ikarakuri ywete ma'é ré te
poromosa'dgata tapekuwa manyvota jareko ikuwa Janejare'e Jovija wasu
romo ekoi remé. Kee. Ikarakuri ywete jovija wasu romo ekoi, a'e rupi
jakuwa. Ma'e remé moa'arowa karakuri e'ekwera jovija opatavoara mo pe
ajaire. [Nomoaty kuwai imojivy.]

— Amé amé 'ary pé jovija oma'e kareta ko ré upa, karakuri ome'd ra'i
jane ko pé maekwera ko ré. Nomojivyive mae ko omuroka tomojivy ky'y.
Amé opatavdara okwai imuu. “Kejavu karakuri jypy remé ame' ra1 itoko
neupe. Neremojivyive ije ajama'é”, e'i. “Age'e sikd teremojivy ekarakuri

25— Amé jovija aepo e'i remé, ipatavoara e'i: “Nareko ywe'ei epy ra
ajama'”, e'i. “Manyvota pd areko imojivy?” e'i 0dvija pé. Amé jovija e'i:
“Orome'éta awi temigwai ai? romo epy romo ky'y”, e'i. “Nererekwara
ame'd tary ve. Amd, nedkara ko”, e'i. “Awi ko nerepy romota ky'y”, e'i
jovija.

26— Amé ipatavoara aepo wenu remé, ojimonyi tesd enu. Ameve
kuise'¢ jé ojimoendpa'a ovake ojiporijauesaoka ky'y. Otytypa teso. Kee
e'i oovija pe: “Eporijauesa rejupa! Terejikotevé e'a ra'i nerepy ra ré
neiko!” €'i. “Mewe té amojivyta pirujé ene”, e'i. 27 Aepo e'i remé jovija
oporijauesa ky'y. “Ho0” €'i amé ijupe. “Awyjepa” e'i. “Najipy'amogeta'ai
ekarakurikwera ré ky'y”, e'i jovija ijupe. Oryvay tesd temiporijauesakwera
ameé ky'y.

28— QOjivy oo ky'y, 0dvija retd pe wyi. Ameve odvija remigwai mo
ovo ma'é oovaisi, eeve oposiko ma'€ mod. A'e jypy remé kejoga karakuri
moeta opyy ra'l iwyi maekwerd. Amé temiporijauesakwera oma'é
ee remé, okarakurikwera re oja'a. Ameve kuise'€ opyy ikurukavy.
“Age'eve sikd emojivy ekarakuri rekovijarera ije né!” e'i. 29 Amé
kejoga karakuri nomojivyive ma'€ ojimonyi enu. Kuise'é€ ojimoenapa'a
temiporijauesakwera rovake ojiporijauesaoka mija. Otytypa tesd javo
ijupe. “Eporijauesa rejupa!” e'i. “Amojivyta te neupe!” €'i ijupe.

30— S00, noporijauesai. Omono korijo imopa'aoka jimopa'aga pupe.
“Neepyme'éma ije remé té katu oromoéokata jimopa'aga pupe wyi”, e'i.
31Amé amo temigwai ko oma'é a'evoa ré remé, ojimonyi wete kupa. Amé
00 o0vija wasu pe javo kupa. Pirujé a'evoa omome'u kupa.

32— Ajawyi jovija okwai mijé wemiporijauesakwera imuu. Waka
wasu amé ky'y. “Nivoi 'eteay eremigwai nevo ma'€ nereko, ji'i itoko
oroporijauesa ywete paire! ‘Awyjepa’ na'ei sipokd ene! Oroporijauesa
rewara mo rowa poko aepo a'e ene! ‘Eporijauesa rejupa’, ere ije remeé

9 18.25 Oposiko karuaru o6vija pe ma'é. Escravo e'i karai ko ijupe ma'e.

itokd oroporijauesa Aamé! 33 Awivo kuwasi ene mija. Neporijauesa kuwasi
nevoara mijal” e'i ijupe.

34— Qjiko'o ai jovija amé ee ky'y. Ajawyi omono wemiporijauesakwera
jimopa'aga pe ky'y, sota ko tondpa nopa imomorijau ky'y. “Neepyme'€éma
e'i Jesu poromosa'aga ma'e rupi.

35Jesu e'i j€ wemimo'eara ko pe:

- Janejare'e “awyjepa” e'i jane ko pé ipi, poroporijauesa ywete
teAma rewara mo. Awitd jovija oporijauesa opatavoara mija, awivo ve
tapeporijauesa amo ko ipi, Janejare'e rerupara mo. “Awyjepa” tija'e
janevo mae ko pé ipi, e'i. Ajamad'é “awyjepa” napejéi s6 amo ko pe remé,
napeporijauesai amo ko remé, Janejare'e yvapewara ve napeporijauesa‘ai,
e'i Jesu imogeta ko.

Werekwara wyi opoi ma'é rewara
(Mateusi 5.31-32; Maku 10.1-12; Rukasi 16.18)

19 1Amé Jesu aepo e'i paire, ojisyry oo Karireja yvy pe wyi Juteja

yvy kyty. Yy Jotdo ovae kyty oo, kwaray &ma kytyre. 2Amé aty
wasu oo akypy rupi ojimoaty mijé ipyri. Amé Jesu omokatu itekord mae
ko a'e pé.

3 Amé Pariseu ké mo uu ikoty. “Jesu siayvumoopa”, €'i tite kupa.
Ajawyi kee e'i rd'aga kupa:

- Oremotekokuwa kee jaa ré rejupa. Manyvo pd tamo Moisesi e'i
terekwara wyi moia ré? e'i ra'aga kupa. Manyvo remeve po japoi kuwa
iwyi? Japota remé po japoi kuwa janererekwara wyi? e'i ra'aga kupa.

4Amé Jesu e'i:

— Pemogetapa itokd Janejare'e ayvukwera, kee e'i aepo jaa ré
maekwera: “Karamoe remé Janejare'e 0oiné kwaima'e, waivi reve”, e'i
maekwera.” 5 “Ajawyi ojireko kupa remeve, opoi o6vijagwera ké wyi 0o
werekwaa mo kupa ky'y. Awyje romé oiko ojeeve iko kupa ky'y, pe'typyte
ma'é romo”, e'i maekwera.® 6 Ajawyi kee a'e pejé. Janejare'e pe'iypyte ma'e
romo oind ko remé, tijamowaite ko e'a ojiwyi, a'e pejé. Awyje romo a'evo
oikopa kupa, e'i Jesu ijupe ko ky'y.

7Amé Pariseu ko e'i:

— Manyvore poko kee e'i Moisesi ajama'é: “Ava mé opoita werekwara
wyi imoisyry remé, kareta tome'é rd'l ijupe, opoia mojikuwapara rémao”, e'i
maekwera? e'i kupa.*

8 Amé Jesu e'i ijupe ka:

— Naperovija tari Janejare'e ayvukwera. Ajawyi aepo €'i tamo Moisesi ky'y.
Nawivoi Janejare'e poroind ypy remé ajama'€ mija, e'i. 9 Ajawyi kee a'e pejé.

r19.4 Jind. 1.27; 5.2 s19.5 Jind. 2.24 119.7 T.M. 24.1-4

Kwaima'e mo s6 werekwara wyi opoi teywete remé, nimanyvoi epe erekwara
ekoi remé. Ajaire wereko ipeta amo waivi. Aevo ma'€ pe Janejare'e “ojimomy'a
mae te awi”, e'i korijota Amé, omojaiwe tesd werekwara ity rewara mo, e'i Jesu.

10 Amé emimo'eara mé ojimonyi aepo renu. Ajawyi e'i:

— Awivo remé ikatu kuwa nijanererekwai remé, e'i.

11 0'6, aje, e'i Jesu. Ikatu, aje, e'i. Ajama'é “pirujé taerekwa e'd”, na'ei
ajama'é. Pe'ipe'iga té naerekwa'di mae ko, e'i. A'evo tedma mae ko te, e'i.
12Uve iteetejé naerekwa kuwa'di méae ko. Uve naerekwa tari ma'€ romo
tedma isaky mae ko. Uve amo ko otekordna rupi naerekwa tari ma'é
romd ma'g, ipira nikatui mie k6. Amd, omaramaa rupi a'evo mie ko teve.
Manyvo noiko'ai kuwa weevewara reve mae ko. Uve teve amo ko, opota
Janejare'e ayvu e'eay mojenuara re yweso oposiko. Ajawyi naerekwa tari
ma'é rdmd o0o. Awivoa pekuwa remé, tapetekokuwa amé, e'i Jesu.

“Totuu né ja'yrera ko ekoty”, e'i Jesu ma'é
(Maku 10.13-16; Rukasi 18.15-17)

13 Ajaire jane ko mo wakaragwera kd weru Jesu kyty, toapytepyy ko
Janejare'e pe oporegeta ijupewara kd mo. A'e ko re Jesu remimo'ekwera
ko oma'€ remé, e'i epe kupa:

— Jesu pemo'eaioka pedkara ko pe ne! Peeru so pedkaragwera ko ikoty!
Perojivy ko eraa! e'i kupa.

14 Amé Jesu wenu aepo jaa remé, kee e'i:

— Nemo'eai'di ja'yrera ké. Totuu né ekoty kupa. Awi ko té omoé&oka
Janejare'e o'ara kyty ipi, e'i.

15 Amé ajaire Jesu wapytepyy ko.

- Ikatuay ad ja'yrera ereko, Papa, e'i Janejare'e pe.

A'evo wereko paire ojisyry oo.

Konomiokyry imoma'e ywete ma'é uu Jesu pé oporanu reméwara
(Maku 10.17-30; Rukasi 18.18-30)

16 Amé ajaire mirad mé uu javo Jesu pe.

— Poromo'eara, manyvo aiko kuwa po ivo tekoua rupi aiko, taa
Janejare'e pyri aiko karuaru romoé aiko? e'i Jesu pe.

17— Manyvore p0 neporanu ivo katua re? Pe'ite ivo katuay ma'e.
Janejare'e romo'ite a'evo ekoi. Nepota ipyri neiko karuaru remé,
ijayvukwera rupi katu iko tereiko ipi né€, e'i.

18— Ma rupi po? e'i kwaima'e Jesu peé.

Amé Jesu e'i:

— Nekuwapa Janejare'e ayvukwera tamo Moisesi pé ome'é¢ maekwera,
upi tijaiko ma'é. Kee e'i itokod: “Terejuka e'd mira ikené”, e'i. Amd,

1 19.9 1Kor. 7.10-11

“Terejimomy'a e'd. Nererekwapa remé, a'e reve korijo té tereiko ipi mderd

té”, e'i. Amo, “Tanemona e'd iké koivo ké ma'e ré ipi né”, e'i. Amé, “Nivoi
md'é teremo'y e'd newari romo mira ko ré ikené”, e'i. 19 Am6 “Nerﬁvijdgwerc‘l
ko teremomojy ipi. Neruu. Amo, ney. I]ayvukwera rupi katu tereiko ipi”,

e'i. Amd, “Tereauvay nepyrlwara ké. Awitd nejiauvay, Gwivo ve tereauvay
nepyriwara ko, koivo ké ve”, e'i maekwera.” A'e a'e k6 nekuwapa maevo, e'i
Jesu ijupe.

20 Amé konomiokyry e'i:

- 0'6, aepo rupi katu aiko tedm3, e'i. Uve jé pd amd ijayvukwera ma,
a'e rupi taiko ameé? e'i jé Jesu pe.

21 Amé Jesu e'i ijupe:

— I'ete. Ivoe'e katu neikota remé, kee jé tereiko. Ekwa nema'e ko
tereme'€ma karakuri repy romo. Ajaire emosasdima epykwera iporijau
mae ko pe erokwa. Pirujé neremimota katu ko oikota neupe Janejare'e
rena pé amé. Neme'€ maire, ejo erupi eremimo'eara romo, e'i.

22 Aepo kénomiokyry wenu remé, soo, ijagyoay ky'y, imoma'e ywete
rewara mo. [Noo'di Jesu rupi ky'y, nopotai omoma'e ko ome'éma 'ejé, aja
'ara peve.]

23 Qjisyry paire Jesu e'i wemimo'eara ko pé:

— Waypete imoma'e ywete mae ko pe Janejare'e omo€oka o'ara kyty
ipi. [Omoma'e ko ré ywesd oja'a Janejare'e wyi.] Aje ywete aepo a'e,

e'i. 24 Tekoua amome'uta peupe tapekuwa sa'u, e'i. Awitd teima rovija
waypete wasa ikwa'iga ma'é rupi. Noasa'ai kuwa agui ropyta kwara rupi,
e'i.” Awivo ve imoma'e ywete mie kd pé waypete Janejare'e omo&oka
o'ara kyty, e'i.

25 Amé aepo emimo'ekwera k& wenu remé, ojimonyi wete kupa.

— Awivo remé ava jé réwa oo kuwa Janejare'e pyri oiko karuaru rémo
amé! Ava nojireko katuoka'ai kuwa ijupe? e'i tite kupa.

26 Amé Jesu oma'é ee kd erokwa.

— Aje, ava jé rowa oo kuwa ipyri oiko karuaru rdmd. Janejare'e romo'ite
poromoigo karuaruoka kuwa opyri. Nuvei 'ete iwasu ma'€ Janejare'e pe,
e'i.

27 Ameve Peturu e'i Jesu pé:

— Ema'€. Pirujé oroitypypyipa orojo nerupi, €'i. Manyvota awi oreupe
ajaire? e'i.

28 Amé Jesu e'i ijupe ko:

— 0% aje. Erauvay wyi pirujé peitypypyi pejo erupi, e'i. Ajawyi kiramo
ije, Janejare'e Remimuurera ajimojane ma'€, ajikuwa Jovija wasu romo

v 19.19 Jisyry. 20.12-16; T.M. 5.16-20; Mat. 22.39 W 19.24 Awitd mira md o'ara kyty rejé
epanako iko ma'é mo, noike'di yvyra wyry rupi oo wepanakd revejé. Oity remé te kuwa
yvyra wyry rupi wasa oo. Awivo.

ajo remé, poromojovijata ereve ky'y, e'i. 12 romo jovija miti ko romo
peikota, e'i. Isaeu ko atyry rovija ko romo peikota, 12 ijeapyrera mae ko
atyry ko rovija ko romo. Ekokwera ko pemosa'agata esa, e'i.* 29 Uveta
amo ko ve pevo mae ko. Pirujé oitypypyita uu eayvu rupi erauvay rewara
mo kupa. Ma'e oityta kupa. Wetd oityta oo kupa. Amd, wetdrdgwera
ko ve. Odvijagwera kd. Wakaragwera ko. Amd, okoo ko. Wiiso pirujé
oitypypyipata uu, erauvay kupa rewara mo, e'i. Ajawyi kee a'e pirujé
wemireko ko oitypypyipa erupi uu mae ko pé. Penemitykwera ké wyive
tesd Janejare'e ome'éta pejé ky'y. Opyri tekou karuarua ome'é teve pejé, e'i.
30— Ajama'é ijaty jo'ara kyty ekoi epe mae ko jokunawyriwara ké romo
ekoita. Jokunawyriwara ko amé jo'ara kyty ekoita, e'i Jesu ijupe ko.”

Koo rewara ré té Jesu poromosa'aga reméwara

2 O 1Jesu omotekokuwa jé wemimo'ekwera k6. Manyvo Janejare'e
janerereko Janerdvija wasu romo ma'é ré omo'e ko jé. Kee e'i:

— [Karamo Janejare'e poromoe'yi 'ara mé, wemigwai ko wepyme'éta
ky'y. Ivo katu ojevo jevo jé wepyme'€ kota, e'i. Oporijauesa kota ereko
katu k&. Awitd ojirovija puku ee mie ko, awivo ve ke'T omand remé té
katu ojirovija ypy ee mae kd. Ojevo jé wereko katu kota.] Koo rewara
ré té poromosa'agata tapekuwa sa'u. Uve koo jara mo. Ae moma'eyva
omojikwa ywete okoo pe, uva'y.

— Ajaire emita'a otaroma ky'y. Ajawyi ijara e'i oupe: “Eremitd'a otaroma
ky'y. Ava sipd opo'ota eupe?” e'i. Ajawyi ijara oo ra'i taa kyty, wemigwai
ra ko reka. Ji'iveay ipd 0o. 2Amé wemigwai ra ko mo wesa. Kee e'i ijupe
ko: “Pekwa ekoopora tapepo'o uva imoaty”, €'i ijupe ko. “Aepyme'éta
karakuri s moeta pe ajaire pejé”, e'i. “Pe'T 'ara mosikoa repykwera
ame'éta pejé”, e'i ijupe ko. “Hod” e'i Amé oory romd kupa. Oo amé
oposiko ijupe kupa.

83— Ajama'é noyive emigwai ko. Ajawyi ijara weka jé amo wemigwai
ra ko mo. Kwaray oémokopa remé, oo eka ko. Moma'e me'éa pe wesa ko.
0'a teywete kupa upa, noesaive oposikoa kupa rewara mo. 4 A'e ko pe koo
jara e'i: “Ja'e eremigwai ko rdmd ekoo pe tapeposiko”, e'i. “Ivo katu té
poromoepytd”, e'i. “Ho6” e'i kupa. Oo amé kupa.

5- Ajama'é noy'aive emigwai ko. Ajawyi oo mijé eka ko, jane 'aryvopa
teso kwaray remé. Wesa mijé imono ko toposiko. Noy'dive ajama'é
emigwai ra ko. Kwaray ijapéma remé oo mijé eka k. Wesa ko mijé eru
amé. Omono ké mijé toposiko.

6— Ajama'é noyive emigwai. Ajawyi karumé oo mijé wemigwai ra
ko reka. Moma'e me'€a kyty oo mijé. A'e pe wesa ko mijé. A'e ko wapy
teywete upa. “Manyvore pd napeposikoi pekupa?” e'i koo jara ijupe ko.

X 19.28 Mat. 25.31; Ruk. 22.30 ¥ 19.30 Mat. 20.16; Ruk. 13.30

7— “Moma'e ré& noroposiko'di? Noroesai mosikoa mé”, e'i kupa. Amé koo
jara: “Pekwa awi ekoo ré tapeposiko”, e'i ijupe ko. “Hod” e'i kupa. [Oo
ameé upi kupa. A'evo remé te oypa emigwai ko ky'y. Opo'opa kupa ky'y.]

8-9— Amé karupa ky'y remé koo jara e'i tovija miti pé: “Emuu
eremigwai ko oposikoawera repykwera topyy kupa ky'y”, e'i. “Karumé
té oposiko maekwera ko ypy ra'i teremoepy”, e'i. “Ajaire ijapé kwaray
remé oo maekwera k6 emoepy. Ajaire jane 'aryvo katu kwaray remé oo
maekwera kd emoepy. Ajaire kwaray oémokopa remé oo maekwera ko.
Ji'iveay oo maekwera ko takypy rupi té teremoepy ky'y”, e'i. [“Ojevo jé
pe'l 'ara té mosikoa repykwera tereme'€ pirujé ijupe ko”, e'i.] “Hoo” e'i
amé tovija miti.

10— A'evo wereko amé. Mosikoa repykwera omosai oposiko maekwera
ko pé upa. 11 Amé karumé oo maekwera ké omoepy remé, ji'iveay oo
maekwera ko oma'€ ee upa. Oryvay kupa upa. “Haa! Pe'l 'ara teso
mosikoa repy vo koo jara karakuri ome'é noposiko pukui mae ko pe”,

e'i tite oupe kupa. “Tysi t0 jane, japosiko puku ma'é”, e'i tite oupe kupa.
Ward jé amé kupa.

— Amé opyy oposikoa repykwera kupa remé, sod, naoryi kupa
ky'y. Mosikoa repykwera ojevo jé. Ajawyi oo koo jara pe javo kupa.
12“Manyvore po ojevo jé orerepyme'€?” €'i e'i kupa. “Aposiko ywete rowa
sipoko ije! [je yweso rowa sipoko aposiko ywete iwyi kd! Kwaray rakua
rupi aposiko mija! Ije ywes0 apyy kuwasi! Ajama'é neremoepy ywe'ei ije!”
e'i e'i kupa. Ojimodarday wete kupa ky'y.

13— Ajawyi koo jara e'i aepo €e'i ma'€ mo pe, oposiko puku ma'€ mo peé:
“Ije amé noromoripei! Ivo té katu oromoepy!” e'i. “Ji'i neroryvay itoko
neposikoa repy ra ré neiko mija! Manyvore pd naneroryi age'e ky'y?” e'i.
14“Nekarakuri erojivy eraa. Apota noposiko pukui mae koé moepy katu
teve, nevo. 15Ekarakuri pupe amoepy ko. Ajawyi ije te akuwata ime'€,
eremikuwa rupi te”,* e'i koo jara ijupe, e'i Jesu poromosa'dga poromo'e.

16E'i jé Jesu ijupe ko:

- Jjypykwera ko takypyre kytywara mo ekoita, e'i. Takypyre kytywara
ko amé ijypykwera ko romo ekoita, e'i Jesu.®

“Ejukata kupa”, e'i mijé Jesu ma'é
(Maku 10.32-34; Rukasi 18.31-34)
17 Amé Jesu Jerusaré taa kytyre oo iko wemimo'ekwera ko reve, 12
mae ko reve. A'e ko pe romo'ite oporegeta iko, oo oiko kupa remé.
18— Pejapyaka katu ra'i. Jerusaré taa kyty jaata jaiko. Javae remé,
erereko aita erereko kupa, Janejare'e Remimuurera ajimojane ma'€ rdomo

z 20.15 “Nakate'ai rewara mo sipd pejimoard ekoty?” jaa teé aepo e'i ma'€.
a 20.16 Mat. 19.30; Mak. 10.31; Ruk. 13.30

aiko rewara mo. Janejare'e pe oporegeta mae ko rovija ko po pé tesd
eme'étd kupa. Amo, timé Moisesi remikusiwarera ré poromo'e mie ko po
pé. Ae ko, “Pejuka ikené”, e'ita eupewara md. 19Juteu rdwa mae ko po pé
emonota damé kupa. Ale k& erojaitd. Endpa nopamata teve kupa. Amé si
ejukata té tesd yvyra jipokana ré kupa ky'y, €'i. Ajama'é moapy 'ara paire,
apoerata ap0'a tara mijé, e'i ijupe ko.

Tiaku ko y oporanu Jesu pé reméwara
(Maku 10.35-45)

20 Amé ajaire Semeneu rerekwara uu Jesu kyty, omemyry ko reve. Tiaku
reve. Amd, imémiri Juwdo reve. Ojimoendpa'da Jesu rovake oporanu.

21— Moma'e p0 nepota? e'i Jesu ijupe.

Amé ijy kee e'i:

— Nejimojovija wasu remé, ememyry ko epyteporo jovija miti ko romo
toiko kupa, a'e té ene. “Ho0” tere amatejé amé, e'i tite Jesu pe ijy.

22 Amé Jesu e'i imemyry ko pe, Tiaku ko pé:

— Napekuwai wyi aepo pejé ije, e'i. Pejimomorijau kuwa pawi ereve
pemand ejuka kupa remé? e'i.

- 09! e'i tite kupa.

23 Amé Jesu e'i ijupe kd:

— Aje pejimomorijauta evo ve. Ajama'€ ije rowa poromojovijaokata
ajama'é. Papa teé poromojovijaoka ma'€. A'e wemikuwa rupi te
wemipyteporokwera omojovijaokata ereve, e'i Jesu ijupe ko.

24 Amé amo Jesu remimo'eara kd ojimdard aepo renu, Tiaku ko re.

25 Amé Jesu omoaty k& pirujé imuu opyri kee javo ijupe ké:

- Pejapyaka ra'f! Jane ko nokuwai Janejare'e ipi remé, tovija ko ojimokasi
o€ jane ko 'ara kyty, awiso emigwai ko rdmo toiko kupa. Ojiayvuerovijaoka
wemigwai ko peé ipi. 26 A'e ko vo tapeiko e'a. Pepota pejimojovija remé,
temigwai vo 'ejé tapeiko. Poropatavoara romo tapeiko, €'i.® 27Aje pepota
pejé ywesd remé, temigwai vo 'ejé tapeiko, €'i.© 28 Ererupara mo awi
tapeiko. Janejare'e Remimuurera ajimojane ma‘€ teipe ije. Ajama'€, “Jovija
té ije”, na'ei pejé. Awivo ma'é romd rowa ajo ike jane ko pytery pé. “Jovija
romo tajikuwa!” na'ei. Temigwai vo 'ej€ té ajo jopytery peé poropatavo.

Jane ko aiwerera repy romo ajo. Amanota jane ko aiwerera repykara mo,
Janejare'e pyri toiko karuaru kupa, e'i Jesu ijupe ko.

Naeapyoi mie ko Jesu omokatu reméwara
(Maku 10.46-52; Rukasi 18.35-43)

29 Amé ajaire Jesu okwa Jeriko taa rupi, wemimo'ekwera ko reve.
Ale taa pe wyi o0jisyry oo remé, aty wasu ve oo akypy rupi. 30 Oo remé,

b 20.26 Ruk. 22.25-26 ¢ 20.27 Mat. 23.11; Mak. 9.35; Ruk. 22.26

morijd naeapyoi mée kd wesa. Pee reme pé wapy kupa upa. Amé Jesu
okwa iko remé, wapukai ijupe kupa.

- Jovija, tamo Tavi Jeapyrera e'eay te ene! Oreporijauesa rejupa! e'i
wapukai kupa.

31 Amé ijatyray mira ko kee e'i ijupe ké:

— Aepo pejé so! Pepu so! e'i kupa.

Amé ywesd wapuka pukai kupa.

- Jovija! Tamo Tavi Jeapyrera e'eay te ene! Oreporijauesa rejupa! e'i
wapukai romé kupa.

32 Ajawyi Jesu opyta ra'i javo ijupe ko.

— Totuu né ekoty kupa, e'i.

Uu kupa remé, e'i ijupe ko:

— Manyvo p0 pepota poroereko? e'i.

33— Oropota orereapyo katu romo, e'i kupa. Oremoeapyo rejupa, oro'e
ene, jovija, e'i.

34 Aepo re Jesu oporijauesa ko amé. Ojipy ea ko ré imokatu okasia rupi.
Ameve eapyo katu kupa ky'y. Ajaire Jesu rupi oo iko kupa.

Jumétu rupi Jesu ovae Jerusaré taa pé oike reméwara
(Maku 11.1-11; Rukasi 19.28-40; Juwdo 12.12-19)

21 1 Ajaire Jesu oo jé Jerusaré taa kyty, wemimo'ekwera ko reve.

Amé ovieta pyri'ije' kupa remé, 2md tena miti pé ra'i ovde kupa.
Petepaje eu a'e taa pe. Yvytyry ypy pe té a'e tena. Oriveiraty eu yvytyry
pé. Amé Jesu omono wemimo'eara ké mé wenone rupi. Mérijé omono ké.
2Kee €'i amatejé imono ko:

— Pekwa erenone rupi wai taa tui upa ma'e gyty, e'i. A'e pe pevae
remeve, jumétu? koja ré pema'éta, imemyry reve. Wand tatui kupa ma'e
ré. Ale ko ré pemd'e remé, pejora eru ike ije, e'i. 3Amé ava md s6 kee e'i
remé, “Moma'e ra mo po pejorata eraa?” e'i sO pejé kupa remé, kee tapejé:
“Ani. Orerdvija té ‘eeru’ e'i ore. Ajawyi oroeraata ra'i”, tapejé. “Hod” e'ita
peupe amé kupa, €'i ijupe ko.

4Janejare'e ayvukwera rupi katu té a'evo Jesu ekoi, ijayvu mojenuara
kee okusiwa maekwera rupi katu te.

5 “Kee teremojenu Jerusaré taa wana ko pé:
‘Pendvija ywete ra jovija wasu romo ovaeta iko.
Nojimokasiokai ma'é romo ovaeta iko.
Jumétu ape 'ara rupi te ovaeta iko, jumétu memyry ape 'ara rupi
te.
A'evo ojikuwata peupe’ ”, e'i maekwera.®

d 21.2 Jumento ¢ 21.5 Sak. 9.9

Aekwera rupi katu Jesu ekoita. Ajawyi “aje” taoty Janejare'e ayvu
mojenuara remikusiwarera pe.

6 Amé Jesu “pekwa” e'i ijupe k& remé, “hod” €'i oo kupa. 7Amé jumétu
ko ré oma'€ a'e pe kupa remé, weru Jesu pé kupa. Ajaire oyru poko ko
oind ijape 'aryvo kupa. A'e ape 'aryvo Jesu oo iko.” 8 Amé ovée iko remé,
aty wasu oo upi. A'e ko oyru poko ko omovevu vevu imojimoy moy eraa
pee rupi Jesu renone rupi iparéga romd kupa. Amé ko ka'aro opo'o,
warakuri ro vo m3'€. A'e ve omojimoy moy teve Jesu renone rupi kupa.

9 Aty wasu pytery pe werovae Jesu ereko kupa. Pirujé wapuka pukai Jesu
vaea ré kupa.

“Tamo Tavi Jeapyrera e'eay simoe'e!
Janejare'e tomory Wemimuurera imoe'eoka!

Janerovija ywete ywes0 yvapewara ko 'ara kytywara romo ekoi!
A'e simoe'e!” e'i e'i kupa.

10 Alevo wereko Jesu imoe'e kupa, ajaate Jerusaré taa pé ovde. Amé
ovaema Jesu remé, pirujé a'e pewara ko e'i e'i ojiupe kupa oory romé iko
kupa.

— Haa, ava pawi? e'i e'i kupa.

11 Amé Jesu rerovieara ko e'i aepo e'i mae ko peé:

- Jesu té awi! Janejare'e ayvu mojenuara te, e'i kupa! Nasare wana!
Karireja yvy kyty wyi uu ma'é! e'i teve kupa.

Jesu Janejare'e moe'ea reta ré okate'a reméwara

(Maku 11.15-19; Rukasi 19.45-48; Juwdo 2.13-22)

12 Amé ajaire Janejare'e moe'ea retd gyty Jesu oo iko. Etd ypy pe
ovae remé, jane ko mo Janejare'e pe temime'€ ra kd ome'€ karakuri
repy romd a'e pé kupa upa.® Amé Jesu a'evoa ré oma'é erokwa remé,
nopotai. Ajawyi ime'8ara ké omoisyrypa imono. Amé, opyy mae ké teve
omoisyrypa imono. Amd, namesa ké karakuri rewara ké oposiko i'aryvo
mae ko oity ipujere. Karakuri rena ko oity imopepeipa. Am®, jirusi
me'@ara ko apyka ko oity teve ipujere. A'evo Jesu ekoi, nivoi ekoi kupa
rewara mo.

13E'i jé Jesu:

— Nivoi agyvo Janejare'e moe'ea reta pereko remé. Kee e'i itko
Janejare'e kareta ré ojikusiwa: “Eretd eupe oporegetata mde ko poregetaa

£21.7 Alevo jovija wasu Jlkuwapara romo ojikuwa ovae. 8 21.12 Kejo ome'€ kupa: Teima
k. Jirusi. Amd, kaneiru ra'yry. Amo, pui ra'yry. Wais, itee tee té ome'é kupa. Ajama'é a'e
pé ome'¢ kupa remé, omoripe té ipyyara ko kupa ipi. Omoepy wete sa'u kupa ipi. A'evo te
karakuri omoaty wete oupe kupa ipi.

rena té”, e'i t&." Aekwera rupi katu rowé ajama'é pereko! e'i. Imona ma'é
retd vo 'ejé pereko! e'i imoatare'a ko.

14 Amé jakatu naeapyoi mée ko uu uu Jesu kyty, Janejare'e moe'ea
retd ypy pé. Amd, etdma kani mae kd. Amé Jesu oma'é ee kd remé,
omokatu ko. 15Moa'arowa jane ko opota katu Jesu. Ijagyo ywete
ikasia re omaja kupa, poromokatu remé. Ja'yrera wyive tesd Jesu ré
oja'a.

— Tamo Tavi Jeapyrera e'eay simoe'e! e'i e'i ja'yrera wapuka pukai.
Ajama'é Janejare'e pé oporegeta mae ko rovija ko aepo wenu remé, 0jikd'o
Jesu ré amé kupa. Amo, tAmo Moisesi remikusiwarera ré poromo'e mée ko ve
0jikd'd ee, ikasia rewara mé. Am, ja'yrera ko rewara mo teve. 16 Ajawyi kee e'i

Jesu pé kupa:

— Neenu po ja'yrera ko aepo €e'i neupe remé? e'i kupa.

Amé Jesu e'i ijupe ké:

— 0'6, aenu. Ikatuay wete ja'yrera aepo e'i remé, e'i. A'e kd pewara mo
kee ojikusiwa amatejé Janejare'e ayvu romo: “Janejare’e! Ene té ja'yrera ko
nemo'e, owaray tanemoe'e!”, e'i maekwera.! Napemogetai sipoké aekwera!
Ajawyi ikatuay teé ja'yrera ko aepo e'i remé, e'i.

17 Ajaire Jesu o€ oo iwyi ko ky'y, Jerusaré taa pe wyi. Petania taa kyty oo
oke.

Jesu omosinimaoka moma'eyva'y ni'ai ma'é reméwara
(Maku 11.12-14,20-24)

18 Amé ji'ive Jesu ojivy mijé oo Jerusaré gyty, wemimo'eara ko reve.
Nikasi amyay pé oo iko remé. 1I9Amé moma'eyva'y ré oma'é, pee reme
pé, piku'y eu ijupe ma'€ ré./ Opota ipe a'e'akwera o'u mija. Ajama'é ni'ai.
Ookweryga té tui.k Ajawyi Jesu e'i moma'eyva'y peé:

— Maera te tane'a e'a awi ky'y, e'i.

Ameve osinima moma'eyva'y ky'y.

20 Amé emimo'eara ké ojimonyi a'evoa ré oma'é kupa remé.

— Manyvo pawivo Jesu py'awara md omosinima piku'y! e'i kupa.

21 Jesu e'i ijupe ko:

- 0', aje. Alevoa ré kee a'e pejé. “Aje” pejé ikd Janejare'e kasia peé
pepy'a pupe né, e'i. Amd, ad yvytyry pé eayvu rupi, “Ejisyry parani wasu
pupe ejimomo eo”, pejé s remé, a'evota kuwa ameé, “aje” pejé Janejare'e
kasia pé remé. “Aje ip6?” napejéi pepy'a pupe remé.! 22Pirujé peporijau
ee ma'€ ré peporanu ijupe remé€, “hod” e'ita pejé. Ome'éta amé, “aje” pejé
ijupe remé, e'i Jesu ijupe ko.

h 21.13 Isa. 56.7; Jer. 711 121.16 Jig. 8.2 J 21.19 Werywete kuruvyu vo ywete ma'é
piku'y. Ajama'é temitdgwera. k 21.19 Ajawyi i'a maevo s6 tite té. 121.21 Mat. 17.20;
1Kor. 13.2

“Ava ayvu rupi p6 moko ere neiko?” e'i Jesu pé kupa reméwara
(Maku 11.27-33; Rukasi 20.1-8)

23 Amé ji'ive Jesu oo mijé Janejare'e moe'ea retd gyty. A'le ypy peé
poromo'e upa. Amé Janejare'e pé oporegeta mie ko rovija ko ovae ipyri.
Amd, Juteu rovija ko mé ovie.

— Ava ayvu rupi pd6 moko ere neiko ipi? e'i ijupe kupa.

24-25 [Ajama'é Jesu okuwapa opota té wayvumoopa kupa remé. Ajawyi
Jesu jé wayvuenone'a ko amatejé.] Kee e'i:

- Jje ve aporanuta peupe ra'i. Pejé ypy pemome'u ije awi. Ava ayvu rupi
p0 Juwdo amyry poromojamori ipi? Janejare'e ayvu rupi po? Mira ko
ayvu rupi pd ma'e remé? e'i Jesu ijupe ko.

Amé jovija ko ijayvu yvu ojiupe.

— Manyvo ja'eta po aepo e'i remé? “Janejare'e ayvu rupi Juwao uu”,
ja'e s0 remé, “Manyvore sip0 ‘aje’ napejéi ijayvu pe amé?” e'ita janeupe.
26 Ajama'e, “Jane ko ayvu rupi té Juwao uu”, nija'e'di teve. Aty wasu
0jikd'dta janere aepo ja'e soO remé. “Janejare'e ayvu mojenuara té Juwao
amyry”, €'i kupa. Ajawyi maevo janemomarama kuwa amé kupa, e'i
ojiupe kupa.

27 Ajawyi ne'idi Jesu pé kupa.

— Norokuwai ava ayvu rupi po uu, e'i rd'dga ijupe kupa.

Amé Jesu e'i ijupe ké:

- Jje ve na'e'di pejé amé, e'i ijupe ko.

Ta'yry ko reé té Jesu poromosa'aga reméwara

— Aleta pejé Janejare'e remimota rupi ekoia re, e'i. Ta'yry ko re té
poromosa'dgata, e'i. Uve kwaima'e mé, mérijo ta'yry ma'eé. Amé amo 'ary
pé tuu e'i teke'yry pé: “Ekwa ekoo kyty tereposiko”, e'i. 29“Ani, naa'ai”, e'i
epe ta'yry mija. Ajama'é ajaire ojimotee oo oposiko. 30 Ajaire tuu oo mijé
imomiri gyty te ky'y. A'e pe €'i teve: “Ekwa ekoo kyty tereposiko”, €'i epe.
“Ho0” e'i tite uu pe. Nooi ajaire ajama'€. 31 Ajare kee a'e. Ma ta'yry po uu
remimotara rupi 0o? €'i ijupe ko.

— Teke'yry, e'i kupa. A'e té oo ijayvu rupi, e'i kupa.

E'i jé Jesu ijupe ko:

- 0% aje, €. Erekoa ré té age'e aporegetata pejé. Awitd ta'yry ypykwera
noerovijai r uu. Ajaire t& ojimotee 0o. Awivo ve tekoua repy moatyara k.
Amd, waivi imy'arai t& maekwera ko ve Awivo ekoi. Ale ko aje ojirova Janejare'e
kyty ajaire. [jayvu rupi oo kupa ky'y. Pejé amé imomiri noerovijai uu ma'€ vo
'ejé peiko. Ajawyi a'e k3 ypy Janejare'e rena pe oota pewyi, e'i Jesu ijupe ko.

— Ema'€é. Jypy remé Juwao poromojamori ma'é amyry uu ipe pekoty.
Peenu ipe poromotekokuwa Janejare'e rekoa ré iko remé. “Aje” napejéi
jjayvu pé ajama'€. Nivoi mae ko korijo té “aje” e'i ijayvu pe. Ojirova
Janejare'e kyty amé kupa, e'i. Aevoa ré pema'é ipe remé, napejimosiokari
peaiwerera ré itypypyipaoka Janejare'e pé peiko. Ajama'é imomiri vo jé
napejirovijari ee, e'i Jesu ijupe ko."

Koo jara ra'yry reé té Jesu ojimosa'aga reméwara
(Maku 12.1-12; Rukasi 20.9-19)

33 Amé Jesu oporegeta jé jovijaigwera ko peé. Koo jara ra'yry re té
ojimosa'aga javo ijupe ko. Kee e'i:

— Koo jara moa'arowa moma'eyva oota okoo rupi, uva'y. Omojikwa
ywete. Ajaire omopari okoo. Ajaire, uvary ty'oa oind. Ajaire myta oind.
A'e 'aryvo wyi oma'éta ava mo imonata ee remé.

— Ajaire koo jara ojisyryta ra'i oo ky'y. Koo oityta ra'i amé ko po pé
toposiko ee. [“Otaroma remé eremigwai ko amuuta eupewara pijara mo”,
e'i ijara.] Amé a'e ko opyta ekovijarera rdomé. Omokatuta emita ké. Ijara
ameé ojisyry oo amo yvy kyty.

34_ Amé karamd sa'u temitd i'a ky'y. Ajaire otdrdma ky'y. Amé té ijara
wemigwai kd mo6 omono too ipijara mé oupewara. Oo emigwai ko ame.
35 Ajama'€ koo pe oposiko mae ko nome'€'ai ijara pewara emigwai ko pe
toeraa oovija pe. Opyy ko korijo kupa. Amd ondpa ndpa kupa. Amd ojuka
kupa. Amé ojapi japi takuru pé kupa. 36 Amé ajaire koo jara wemigwai ko
mo omono mijé. [jatyray sa'u wemigwai ko omono ky'y. A'e ko ve temita
re oposiko mae ko omomarama ovae kupa remé.

37— Ajaate koo jara €'i oupe: “Era'yry té amonota ky'y”, e'i. “Era'yry té
rewara mo maevo omomojyta kupa”, e'i tite oupe mija. 38 Ajama'é temita
mokatuara k& nomomojyi. Oma'é ee kupa, uu iko remé. Amé e'i ojiupe
kupa: “Haa! Koo jara ra'yry té ovie. Ejo sijuka”, e'i kupa. “Ema'e. Awi
té uu koo ré ojimojare'etd uu rekovijarera romo. Ameé awi sijuka remé,
janekoo romota te ky'y”, e'i ywe'e tite kupa.

39— Alevo wereko amé kupa. Ta'yry opyy ywe'e tite eraa koo kupe kyty
ijuka kupa, e'i Jesu.

40 Amé Jesu e'i j& jovijagwera ko pe:

— Ajawyi manyvota poko koo jara, ojivy mijé uu remé, koo ré oposiko
mae ko wereko? e'i.

41 Amé jovijigwera ko e'i:

- Ojukaoka kota, nivoi kupa rewara mo, e'i kupa. Ajaire amo ivo katu
mae ko wesata wemita mokatuara ko romo, e'i kupa. A'e ko ome'€ gatuta
i'akwera otaroma remé ky'y, e'i kupa.

n 21.32 Ruk. 3.12; 7.29-30

Takuru e'eay reé té Jesu ojimosa'aga reméwara
(Maku 12.10-12; Rukasi 20.17-18)

42E' j€ Jesu imotekokuwa ko:
— Napemogetai siko Janejare'e ayvukwera, kee e'i karamoe remé maekwera:

“ ‘A3 takuru nikatui’, e'i ywe'e tite teta reindgara ko oind ypy takuru
tetd romo remeé.

Ajama'é a'e takuru yweso sikaepo ikatuay tetd mokasia romo.

Janejare'e té okasia rupi a'evo werekookata.

A'evo wereko remé, owaray janererekota”, e'i maekwera, e'i Jesu
ijupe ko.°

43E'i jé Jesu ijupe ko:

— Awivo ve Janejare'e pepyteporo ipe wemigwai ko rdmé mija.
Ajama'é napemoéoka tari Janejare'e pe'ara kyty. Ajawyi amo pewara ko
te Janejare'e opyteporota penekovijarera romo ky'y. A'e ko omoéokata
o'ara kyty ky'y, e'i. 44 Awitd ava md awi takuru reé ojipydkamota remé,
imarama. Amé, ava mo 'aryvo takuru o'a remé, omomarama ve, e'i.?

Wee te sikaepo aepo Jesu oporegeta upa. “Nojirovijai ere mae ko
ojimomorijauta”, jaa té aepo e'i.

45 Ameve Janejare'e pe oporegeta mae ko rovija ko 0jikd's Jesu ré aepo
e'i remé. Pariseu ko mo teve.

— Janeupewara mo té aepo €'i! e'i e'i kupa. [“Teta reindgara ko vo ve
pejé” jaa té aepo €'i upa!] 46Ejo sipyy awi imopa'aoka! e'i kupa.

Manyvo noereko'di imopa'aoka kupa ajama'€. Okyje aty wasu wyi kupa.
“Janejare'e ayvu mojenuara te Jesu”, e'i aty wasu ipi, ajawyi.

Jimi'u wasua ré té Jesu poromosa'aga reméwara

(Rukasi 14.15-24)

2 2 1Amo remé Jesu poromosd'dga mijé poromo'e remé. Kee e'i:

2— Manyvo tekoua Janejare'e Janerdvija ywete rdomo
janerereko reméwara amome'u tara mijé pejé. Jovija ré te Janejare'e
amosd'dgata. Jovija ra'yry ojirekota remé, jimi'u wasua oindokata tuu.
Moropara ko pe, “Era'yry ojirekota. Pejo pejimi'u epyri a'evo remé”, e'i
amatejé. 3 Ajaire, jimi'u wasua 'ara mé, kee e'i wemigwai ko pe, “Age'e si
pekwa emoropara ko pe javo”, e'i. “Ho6” e'i kupa. Oo ajaire javo kupa.
Kee e'i emigwai ko moropara ko pé: “Ojindma jimi'u wasua upa. Ajawyi

©21.42 Jig. 118.22-23; J.K.R. 4.11; 1Pe. 2.7 P 21.44 Aepo e'i Jesu ijupe ko, “Nikatui
Jesu”, e'i kupa rewara mo. “Awit6 koo re oposiko méae ko koo jara ra'yry nomomojyi, awivo
ve nemomojyi Janejare'e Ra'yry romd pekupa”, jaa té aepo e'i Jesu.

age'eve ejo jajimi'u”, e'i erdvija ene, e'i kupa. Ajama'é “Ani, noroo'ai”, e'i
korijoé enu kupa, ijavijo ko jé.

4— Ajawyi jovija wemigwai ko m6 omono mijé. “Pejo ky'y!” €'i e'i epe
kupa. “Ja'umd'€ moa'arowa ojindma. Pui ro'okwera awyjepa ojimiipa
ky'y. Amd, so'o rd'aga ro'okwera. Pejo amé ky'y”, e'i e'i epe odvija ayvu
rupi kupa. 5Ajama€ “aje ip6” ne'i enu kupa. Nooi kupa. Oposikoa re
yweso oja'a kupa. Amdgwera koo kyty oo. Amdgwera moma'e pyy oo.
6Amogv~vera jovija remigwai kd omoai tesd. Opyy indpa nopa ijuka
kupa. 7Amé emigwai ko apisiawera ojenu jovija pé remé, ojimodard ky'y.
Ajawyi sota kd omono toapisi ijukaarera ko. Wapisi ko paire, itaperera ko
wapypa kupa.

8— Ajaire jovija e'i mijé wemigwai ko pe: “Age'e ywete jimi'ua ojinota.
Nonuri ajama'é moéropara ko. I'ete nonuri kupa, nivoi kupa rewara mo”, e'i
jovija. 9“Ajawyi kee a'e ky'y. Pekwa te'ite taa rupi ky'y. Pirujé ma mo jé re
pema'é remé, ‘pejo’ pejé ijupe ko eru”, e'i jovija wemigwai ko pe.

10— 0o amé emigwai ko pee wasu rupi. Taa waitewara kyty oo kupa.
Weru te'ite jane ko kupa. Mda'arowa weru kupa. Ivo ekoi mae ko. Nivoi
ekoi mae ko teve. A'e a'e kd uu uu emigwai ko rupi. Moropara ko jirekoa
pewara tyru opypy eru kupa, jovija remime'égwera. [Ekoa teAma a'evo
ekoi kupa.] Oporakapa tesd jovija retd wyry amé kupa. 11 Amé ajaire
jovija okwa ipytery ko pé omaja. Méropara ko ré oma'é erokwa. Amé
jirekoa pewara tyru nopypyi ma'€ mo re oma€, oike te'ite ma'e re.

12 Ajawyi a'e pe jovija e'i: “Ene pa'e. Jirekoa pewara tyru eremime'égwera
manyvo p6 nerepypyi! Nemoe'eokai rejupa nerepypyi eremime'égwera
reme!” e'i jovija ij

13— Ajawyi e'i ]OVl]a wemigwai ko pe. “Aa aokwai imuu ma'é
nemoe'eokai! Pepokwa ameé! Pepykwa teve eraa ikatu pé imokuipe'e
patomimi pupe ity! Tijagyoay ojimomorijaua ré upa!” €'i jovija wemigwai
ko pe. “Hod” e'i kupa. A'evo wereko amé kupa.?

14 Aepo omome'u poromo'e paire, Jesu €'i jé ijupe ko:

— Awitd jovija porokwai epe poromuu wa'yry jirekoa pé remé, awivo
ve Janejare'e porokwai poromuu okoty ipi, e'i. Méa'arowa okwai. Ajama'é
pe'ipe'i ojipyteporo uu, e'i.”

Amé Pariseu ko ojapyaka aepo e'i Jesu remé.

Pariseu k6 wayvumoopaoka tarepe Jesu reméwara
(Maku 12.13-17; Rukasi 20.20-26)

15Amé ajaire Pariseu ko ojimoaty ojimogeta kupa. Kee e'i kupa:

422,13 Mat. 8.12; 25.30; Ruk. 13.28 T 22.14 Kee jaa té aepo e'i Jesu ma'é: “Awitd tyru
jirekoa pewara japypy kuwa jaike jirekoa pe, awivo ve ererovija ma'€ rupi peike kuwa
Janejare'e rena pe”, jaa te.

— Manyvo ywete kuwa sip6 Jesu jareko imoai ijayvu ré? e'i kupa.

16 Ajawyi wemimo'eara kd mo omono ipe toayvumoteitete Jesu kupa.
Kovenatu Eroti koty rewara ko mo ve oo. A'e ko kee e'i rd'aga Jesu pé:

— Poromo'eara, orokuwa aje ma'é ré poromo'e ene ipi, e'i kupa.
Janejare'e ayvu aje ywete ma'e rupi katu te poromo'e neiko ipi. “Aje ipd”
ne'i jane ko neayvu pe remé, nerejimo'eai ipi. Nerejimoripeokai ivo maevo
sO tite mae ko pé ipi. Nekuwa j€ ivo katu ma'€. 17Ivo poromo'e ma'é té
ene. Ajawyi kee jaa ré oremotekokuwa age'e rejupa. I'ete p6 Roma pewara
rovija wasu Sesa pé tekoua repykwera jame'@ remé? Ani pd ma'e remé? e'i
ra'aga ijupe kupa.

18 Ajama'€ Jesu okuwapa ijipy'amogeta ai ko.* Ajawyi kee e'i korijo té
ijupe ko:

- Ivo ra'aga mae ko té pejé! Manyvore pd pepota erd'a tite pekupa!
19Karakuri moeta mo emuu ra'i tama'é ee, tekoua repykwera ra re, e'i
ijupe ko.

Ome'8 ra'T karakuri moeta ijupe amé kupa. 20 Amé Jesu omojisa
karakuri ovake ko.

— Ava ra'agawera po aa karakuri re pema'é? e'i. Ava rera po ojikusiwa
teve ee? e'i.

21— Jovija wasu Sesa ra'aga, e'i kupa.

Amé Jesu e'i ijupe ké:

- 0'6. Aje ywete pejé! Ajawyi jovija wasu Sesa ma'e té ad, e'i. Kee a'e
pejé. Jovija Sesa pewara té remé, tapeme'g jovija Sesa pé amé. Awivo ve
Janejare'e pewara tapeme'é teve Janejare'e pé, a'e pejé, e'i korijo te ijupe
ko imogwe k.

22 Aepo wenu kupa remé,

— Haa! Aepo e'i si Jesu! e'i kupa.

Ajawyi ojisyry oo kupa.

Satuseu ko wayvumoopaoka tarepe Jesu reméwara
(Maku 12.18-27; Rukasi 20.27-40)

23 Amé ajaire a'e 'ard remeve, Satuseu ko mé uu Jesu kyty.

— Siayvumoopa Jesu, €'i epe kupa.

[Juteu rovija ko mo té a'e ko.] A'e ko itoko kee e'i mae ko te: “Jakaja
remé, nijapoera mijé'ai ipi”, e'i mae ko. “Jakdja te'ite korijo”, e'i tite mae
kd. A'le ko uu oporegeta Jesu pe.t 24Kee e'i ra'dga Jesu pe kupa:

— Poromo'eara, kee e'i itoko karamoe remé tamo Moisesi tijakuwa:
“Kwaima'e mo erekwapa ma'é okdja so nijakardive remeve, erekwarerd

$22.18 “0'6” e'i s6 Jesu remé, Juteu rovija ko ojikd'dta ee, Roma pewara jovija wasu
(x

nopotai kupa rewara mo. Ajama'€ “ani” e'i s6O remé, Roma pewara jovija wasu ojiko'o tary
veee. 122,23 JK.R.23.8

wereko kuwa imomirigwera ameé ipi. A'e té ijakardta ipupe weke'yry amyry
rekovijarera mé”, e'i emikusiwarera, e'i kupa.”

[- 0'6, aje aepo e'i maekwer3, €'i Jesu ijupe ké.]

25 Amé Satuseu ko kee e'i jé ipe Jesu pé kupa:

— Aepo re oremotekokuwa si rejupa, e'i ra'aga kupa. Ma'e remé uve
kwaima'e mo, ijatyray imomiri ma'€. 7 romo kupa, teke'yry reve. Ajaire
teke'yry ypykwera waivi mo wereko mija. Ajaire nijakaraive ipupe remeve
okaja werekwara wyi. Amé ekovijarera weke'yry rerekwarera wereko.

26 Ajama'é a'e teve nijakaraive remeve okaja teve. A'e rekovija wereko mijé

a'e rerekwarer. Ajaire okdja mijé rond, nijikardive remeve. Amé ivo ivo

jé wereko reko jé tite kupa. Ajaate imomiri kd okajama ky'y, nijakaraive

kupa remeve. 27 Ajaate waivi terekwarera t& omano ky'y, e'i ra'aga kupa.
28E'j jé Satuseu ko Jesu pe:

- Karamd Janejare'e poromomoera remé, ava rerekwara romo ekoita?
Ema'€, 7 romo werekopa mija. Ava reve po ekoita amé, opoera opd'a mijé
remé? Emome'u ore awi, e'i rd'aga kupa.

29 [Ajama'€ Jesu okuwa Satuseu ko “
e'i ijupe ko:

— Haa! Napekuwai si Janejare'e ayvukwera! Janejare'e kasia napekuwai
teve. [Ajawyi, “Janejare'e noporomomoera'ai”, pejé tite!] 30 Karamo
Janejare'e okdja maekwera ko omomoera remé, nuve'di jirekoa ky'y.
Awitd Janejare'e remigwai yvapewara ko nojirekoi, awivota jaiko.

31— Pejavy, “Janejare'e noporomomoera'di”, pejé remeé. Pekuwa ipe
Janejare'e ayvu ojikusiwa maekwera. Kee e'i itokd ojikusiwa: 32 “je té
neraméi ké Révij@ wasu romé aiko. Apardo Rovija wasu. Amd, Isaki Rovijd
wasu. Amé, Jako Rovijd wasu”, e'i ojikusiwa maekwerd.” Aepo e'i remé,
“Neramoi ko amyry Rovija wasu”, ne'i, nokdjai ijupe kupa rewara mo.
Uve jé ma'€ vo ekoi ijupe kupa, kdramd omomoera tara mijé rewara mo.
Aepo jaa ré napetekokuwai peiko. Ajawyi nivoi pejipy'amogeta peiko, e'i
Jesu Satuseu ko pe.

33 Amé aepo jaa aty wasu wenu remé, ojimonyi tesd enu kupa.

— Haa! Otekokuwavay Jesu! Manyvo noereko'ai Jesu ijayvu
moteiteteoka kupa, e'i kupa.

15337”

nijapoera'ai” e'i kupa ipi.] Ajawyi

Poromo'e ma'é wayvumoopaoka tarepe Jesu reméwara
(Maku 12.28-34; Rukasi 19.25-28)

34 Amé Pariseu ko aepo ré ojapyaka upa, Jesu nojiayvumoopaokai
Satuseu ko pe remé. Ajawyi ojimoaty oporegeta kupa, ovote. 35 A'e mo
wa'd tarepe Jesu mija. Tamo Moisesi remikusiwarera ré poromo'e ma'é
mo ae. Ale e'i Jesu pé:

u22.24 T.M. 25.5 Vv 22.32 Jisyry. 3.6

36— Poromo'eard, iteetejé itokod Janejare'e omome'u tamo Moisesi pe, ivo
tekoua rewara, aekwera rupi katu tijaiko. Ma rupi yweso po tijaiko? e'i.

37 Amé Jesu e'i:

- Kee €'i maekwera yweso: “Janejare'e nerdvijd ywete romo ekoi. A'e yweso
aje eauvay. Nepy'a pupe eau. Amd, ne'dg pupe eau. Amé, netekokuwaa pupe
eau teve ipi”, e'i maekwera.” 38 Aepo e'i maekwera rupi yweso tijaiko. 39 Amd
kee e'i maekwera teve: “Nepyriward ko eauvay ipi. Awitd nejiauvay, awivo
ve tereauvay nepyriwara ko, koivo ké ve”, e'i maekwera.* Awi rupi yweso
tijaiko, €'i. 40 A'e rupi katu jaiko remé, aje tamo Moisesi remikusiwarera ivo
tekoua rewara nijajavy'di, e'i. Janejare'e ayvu mojenuara ko e'i maekwera ve
nijajavy'di teve a'e rupi katu jaiko remé, e'i Jesu ijupe ko.

Jovija Tavi Jeapyry rewara
(Maku 12.35-37; Rukasi 20.41-44)

41 Ajaire e'i Jesu Pariseu ko pe:

42— Manyvo pejé poko Janejare'e Remimuuara ra pe? e'i. Ava jeapyry
romota poko isaky pejé poko ijupe? e'i Jesu ijupe ko.

Amé a'e kb e'i:

— Tamo Tavi jeapyrera teé! e'i kupa.

— Aje aepo pejé remé, kee pemome'u kuwa. Karamoe remé tamo Tavi
oporegeta amatejé Janejare'e Remimuuara ra ré remé itoko, “Erdvija ywete
e'ipa teAma ijupe. Ajare Janejare'e 'Ag kasia rupi kee e'i ojigara rupi:

”

44 “Janejare'e e'i Erdvija ywete pé:
‘Ejo e'ekatu kytyre tereapy, ereve Jovija wasu té ene rewara mo.
Neapa ko newyry kyty té tamoigooka’, e'i Janejare'e ijupe
maekwera”, e'i itokoé tamo Tavi ojigara rupi.”

45 Aepo jaa pe kee a'e pejé: “Erdvija ywete” e'ipa amatejé tAmo Tavi Janejare'e
Remimuuara ra pe. Manyvore poko aepo e'i ojeapyry pe? e'i Pariseu ko pe.

46 Amé aepo e'i Jesu remé, nipui korijo kupa ky'y. Aja paire,
“Jesu taayvumoopa”, ava ne'i'di ky'y. Ojirokyje kupa ky'y. “Karamo
ajimogweroka ijupe ne”, e'i kupa, ajawyi.

“Moisesi remikusiwarera ré poromo'e mae ko rekoa rupi tapeiko e'a”,
e'i ma'é
(Maku 12.38-39; Rukasi 11.43-46; 20.45-46)
2 3 1Amé Jesu oporegeta aty wasu kd pe, wemimo'ekwera ko pé
teve. Kee e'i ijupe ko:

w22.37 TM. 6.5 x22.39 Tek. 19.18; Mat. 19.19 ¥ 22.44 Jig. 110.1

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



89 Mateusi 23

2— Tamo Moisesi remikusiwarera ré poromo'e mae ko, aje ipe okuwa
katu tamoé Moisesi remikusiwarera. Amo, Pariseu ko ve a'evo ekoi.
Poromo'e katu ipe teve ijayvukwera ré kupa ipi. 3 Ajawyi ijayvu ko rupi
katu tapeiko ipi, a'e pejé. Ajama'é taped'a e'd iké eko ko ipi né. Amo
rupi té ivo tekoua wyi ekoa ko ipi. Poromotekokuwa ee ma'€ rupi rowa
ekoi kupa ipi. 4Kee ekoi kupa ipi. Janejare'e ayvu omowasuay amé ko
pé ipi. [TAmod Moisesi remikusiwarera omoje'a weko reve ipi. Amé kee
e'i amo ko pe: “Moko pejé kuwa ipi. A'evo 'evo te peiko”, e'i korijo té
ijupe ko kupa ipi.] Ajama'é jane ko patavoa re noja'ai 'ete iko kupa ipi.
Poromomorijauvay kupa ipi. 5Kee e'i kupa ipi. Kega Janejare'e ayvukwera
jikusiwarera wakag re opypy eroata jane ko rovake erojivy jivy kupa ipi.
Ojyvaypy re teve ookwa kupa. Omojikuwa katu ojyvaypy rewara ré jane
ko toma'é ee ipi.? Amo, kee e'i teve kupa ipi. Janejare'e ré ja'aa jikuwapara
romo ra'aga topa waipu ma'€ opypy erojivy jivy jane ko rovake teve kupa
ipi. Alevo teso ipe ekoi kupa mija. [Ajama'é opy'a pupe noja'ai Janejare'e
re kupa ipi. [jayvu ré noja'a ywe'ei tite teve kupa,] e'i Jesu.

6E'i j€ Jesu ijupe ko:

— Kee e'i teve kupa ipi. Jimoatya pe remé, jovija rena 'aryvo té tesd
wapy kupa ipi. Jimi'u wasua pé oo mdropara ko romo remé, a'evo
ekoi teve kupa ipi. A'evo ve Janejare'e ayvu re jimo'ea retd ko wyry pe
00 kupa remé ipi. 7Kee €'i ma'é té opota kupa: “Age'e te, poromo'eara
rovija”, e'i ma'é té. Moma'e pyya rena pe teve a'evo ekoi kupa ipi.

8 Ajama'€ “poromo'eara” taoty e'a jane mo pe, ojevo jé ojiapijarera te
kupa rewara md. Ije rdmd'ite pemo'eare'e rdmd aiko. 9 Awivo ve “papa”
taoty e'd ike yvy pewara ko pé. Oiko pe'ite Penuu, a'e yva pewara.

10 Amd, tapejimojovijaoka e'd teve jane ko peé. “Jovija” taoty e'd peupe.
Uvepa Pendvija. Ae Janejare'e Remimuurera té. 11 Ajawyi kee a'e pejé.
“Tje ywes0” tapejé e'a. Poropatavoara romo tapeiko, €'i.* 12 Ava mo jo'ara
kyty ipe ekoi remé, aekwera Janejare'e jowyry kyty omonookata. Ajama'e
ava mo s0 jowyry kyty ekoi remé, aekwera yweso Janejare'e jo'ara kyty
omonookata karamo, e'i Jesu poromogeta.®

“Mokoi pejé!” e'i Jesu ma'é
(Maku 12.40; Rukasi 11.39-42,52; 20.47)
13Kee e'i teve Jesu:
— Mokoi pejé, tamd Moisesi remikusiwarera ré poromo'e ra'aga mae ko!
Pariseu ko teve! Janejare'e ayvu perovija ra'dga mae ko teve pejé peiko!
Ajawyi pejimomorijau 'ata te ky'y, a'e pejé. Pekuwa katu ipe ayvu ivo

2 23.5 “Amé té 4mod ko: ‘Haa! Janejare'e ré oja'a katu ma'é té sipd awi kd’! e'ita ije”, e'i tite
oupe kupa ipi. Mat. 6.1; T.M. 6.8; P.Moir6. 15.38 2 23.11 Mat. 20.26-27;
Mak. 9.35; 10.43-44; Ruk. 22.26 b 23.12 Ruk. 14.11; 18.14

tekoua rewara ko mo ipi. Ajama'é napemoéokai Janejare'e pe'ara kyty.
Amd ko: “Amoéokata Janejare'e e'ard kyty”, e'i kupa remé, pemowasuay
wete ijupe ko ta'evo e'd kupa, e'i Jesu ijupe ko.

14E'i jé Jesu:

— Mokoi pejé, tamd Moisesi remikusiwarera ré poromo'e ra'aga mae ko!
Pariseu ko teve! Janejare'e ayvu perovija ra'dga mae ko teve pejé peiko!
Ajawyi pejimomorijau 'ata te ky'y, a'e pejé. Peja'a katu rd'aga terekwarera
ko re ipi. A'evoa rupi pemoripe ko imoma'eekyipa iwyi kd! Aja paireve
Janejare'e pe peporegeta puku rd'aga amo ko rovake ipi. Moko pereko
pepijari tarepe ipi. Ajama'€ Janejare'e okuwa katu peneko aiwera. Ajawyi
pejé ywesd pejimomorijau maera te pejé, e'i Jesu ijupe ko.¢

15E1 jé Jesu:

— Tamo Moisesi remikusiwarera ré poromo'e mae ko! Pariseu ko
teve! Moko pejé so! a'e itoko pejé! Poromoripe mae ko te pejé! a'e pejé.
Janejare'e perovija rd'dga mae ko teve pejé! Yvy popy rupi peo pekoty
rewara ra ko reka. Parand ovae kyty tesd peo a'evoa rémé peiko. Amd
yvy yvy rupi tesd peo. Awisd opota ipe ivo tekoua rupi ekoi kupa remé,
pepijari ké ivo tekoua wyi ipi. Pepota pevo toiko kupa. Amé pemo'e ko
paire yveve a'e ko yweso nivoi ekoi pewyi ky'y. Ajawyi a'e ko ve Janejare'e
omonota jimomorijau wasua rena kyty, pevo ve, e'i Jesu ijupe ko.

16 E'] jé Jesu:

— Mokoi pejé! “Jane kd mo'eara romd jane”, pejé tite ipi. Manyvore
pokd jane ké mo'eara rdmota sd pejé, awi sd nivoi peiko remé? Awitd
naeapyoi ma'é omojisaoka ipe pee remé, noma'éi epe ee remé. Awivo
ve pejé peiko, pemo'e ipe Janejare'e rekoa ré ipi remé, e'i. Amé ko wari
waria romo te poromotekokuwa ra'aga ipi. Kee pejé: “Japota jane ko
‘aje’ te'i janeayvu pé remé, Janejare'e moe'ea retd rera jamovy janeayvu
mokasia romo ipi. Kee. Imoe'ea reta rera jamovy, janeayvu mokasia
romd remé. Amé s6 nijarovijari janeayvu ja'e ma'é remé, ikatu jé itoko
ameé. Nijarovijai epe remé, nimanyvoi jaiko”, pejé tite ijupe ko. “Ajama'é
imoe'ea retd wyry pewara karakuri jinogwera ko té jamovy remé, aje
janeayvu rupi tijaiko ikené”, pejé ra'aga jane ko mo'e ipi. 17Petekokuwa
e'd romo aepo pejé. Moma'e yweso poko ikatu Janejare'e pe? Imoe'ea retd
wyry pewara pd? Ani! Imoe'ea retd ywesd ikatu Janejare'e pé. Pekuwa
kuwasi a'evoa mija. Ajawyi imoe'ea reta rera pemovy reme, aje ywete
korijo té tapejé ipi, e'i Jesu ijupe ko.

18E' jé Jesu:

— Kee pejé tite teve poromo'eara rdmo peiko: “Janejare'e pé temiapy
rena rera jamovy janeayvu mokasia romo remé, nimanyvoi janeayvu

¢ 23.14 Kareta karamoe reméwara ko pé jama'é remé, amogwera ko pé vs. 14 uve.
Amogwera ko pé nuvei.

rupi nijaikoi remé”, pejé tite ipi. “Nawivoi janeremime'é ra rera jamovy
remé. Aje janeayvu rupi tijaiko ikené ameé”, pejé tite amo ko mo'e ipi.
19Petekokuwa e'a mo aepo pejé. Janejare'e pé temiapy rena yweso ikatu.
Naikoi s6 ena remé, ma 'aryvo nijaapy'ai kuwa janeremime'é€ ra ijupe!
Pekuwa kuwasi a'evoa mija! e'i. 20 Ajawyi Janejare'e pe temiapy rena
pemovy remé, temime'€gwera iroromo ve sikaepo pemovy teve. Ajawyi
aje ywete peayvu rupi katu tapeiko ikené! e'i. 21 Awivo ve, Janejare'e
moe'ea retd jamovy remé, ijara ve jamovy eevejé. Ajawyi aje peayvu
rupi tapeiko ikené, a'e pejé. 22 Awivo ve ava md yva rera omovy wayvu
mokasia rdmd remé, wayvu rupi toiko ikené. Janejare'e rena te yva. A'e
pé te Jovija wasu romo ekoi. Ajawyi yva rera jamovy remé, a'evo ve ijara
jamovy ve. [Ajawyi aje tapejé amé, e'i. A'evo 'evo peiko pejeayvumokasi
epe, poromoripea romo ipi. Ajama'€ Janejare'e jési napemomojyi aepo
pejé remé.] Ajawyi ywesd Janejare'e pemomorijauta, €'i.4

23 Jesu e'i jé:

— Mokoi pejé, tamd Moisesi remikusiwarera ré poromo'e rd'aga mae
k! Pariseu ko teve! Janejare'e ayvu perovija rd'dga mae ko teve pejé
peiko! Ajawyi pejimomorijau 'ata té ky'y. Kee pereko ipe pekarakuri mo
pemowaite ime'é Janejare'e pe ipi. 10 romo pekarakuri moeta remé, pe'l
pemowaite ime'é Janejare'e pe ipi.¢ Janejare'e kareta jikusiwarera rupi
a'evo peiko ipi. Pekarakuri korijo té rowa a'evo pereko ipi. Penemita ka'ai
té€ tes0 a'evo pereko ipi, pepo'o remé. Napejavyi 'ete a'evo peiko ma'€ re
ipi. Awivo peiko remé, ivo ipe peiko Janejare'e pé. Ajama'é kee peiko
remé ywesd ivo peiko kuwa Janejare'e peé. Ivo poroereko remé. Amg,
poroporijauesa remé. Amé, Janejare'e ayvu rupi katu peiko remé. A'evo
'evo peiko remé ywesd ivo peiko kuwa Janejare'e pé. “Tapeity Janejare'e
pé moma'e me'€a”, na'ei ajama'é.

24_ Pejé, nivoi poromo'e mie ko! Kee ma'é vo pejé peiko. Awitd ava mo
o'ywa ra omoasa katu ra'i. Meru siri oporo katu ra'7 iwata. Ajama'€ iky'a
ma'é mitirdwa ma'é noekyi ra'i iwa. Awivo pejé Pariseu ko romé. [Jane
ko kega teipe ijaiwerera ee remé, “Nivoi 'eteay neiko!” pejé ijupe ko ipi.
Ajama'€ jane ko nivoi 'eteay remé, “nimanyvoi” pejé korijo té ijupe ko.]
Napekuwai manyvoa ywesd Janejare'e opota tijaiko. Ajawyi a'evo peiko
tite, e'i Jesu.

25— Tamo Moisesi remikusiwarera ré poromo'e ra'aga ma'é ko! Pariseu
ko teve. Moko pejé so! Aje Janejare'e perovija rd'dga mae ko te pejé!
Ajawyi pejimomorijau 'ata té ky'y. Awisé Moisesi remikusiwarera ré
poromo'e mae ko teipe pejé mija. Ajama'€ iwari mae ko romo te pejé
peiko. Kui kusuka ré té poromosa'dgata tapekuwa. Awitd kui jakusu ra'aga
remé, eme rova'ara rupiga té jakusu. Waipy nijakusui. Awivo 'ejé peiko.

d 23,22 Mat. 5.34 € 23.23 Awi rapijara pe karai ké dizimo e'i.

Waipy iky'a j€ ma'€ vo 'ejé peiko. Ikatuay maevo so tite te pepira rova'ara.
Ajama'€ nivoi sikaepo pepy'a pupe peiko. Tané teso sikaepo penowaipy
pé, peky'akwera peaiwerera ré. Moma'e kb moatya re yweso peja'a peiko
ipi. Am&, moma'e ko ré jitupia ré ywesd peja'a. 26 Napetekokuwai wete si
peiko, Pariseu ko! Ajawyi tapeitypypyipa peaiwerera ko ky'y. Janejare'e
pé tapejipy'aky'a'ooka ky'y, a'e pejé. Amé té pekatuayta ky'y.

27— Mokoi pejé, tamo Moisesi remikusiwarera ré poromo'e rd'aga mae
k! Pariseu ko teve! Janejare'e ayvu perovija rd'dga mae ko teve pejé
peiko! Ajawyi pejimomorijau 'ata té ky'y, a'e pejé. Amd, awitd teAgwera
rena isuky katu ma'é pupe jamosuky remé, ikatuay maevo so tite. Ajama'é
ipupe té si ipojy t&! Moa'arowa tedgwera kigwera ko ipupe tui. Awivo 'ejé
peiko, poromoripe mae ko te pejé rewara mo. Ivo maevo so tite mae ko te
pejé. Ajama'é pepy'a pupewara ipojy ai té.f 28 Awivo peiko remé, ivo mée
ko vo s0 tite jane ko pé. Ajama'é€ pepy'a pupe peaiwe tesd peiko, e'i Jesu.

Janejare'e moe'eara ra'aga ko6 momorijaua ra rewara
(Rukasi 11.47-51)

29E'j jé Jesu:

— Mokoi pejé, tamo Moisesi remikusiwarera ré poromo'e rd'aga mae ko!
Pariseu ko teve! Janejare'e ayvu perovija rd'aga mae ko teve pejé peiko! Peo
peo ipe Janejare'e ayvu mojenuara karamoe reméwara ko ryvy kyty imoe'e
ra'aga ko ipi. Imoe'ea ko pemd'aoka peja'a ee vo so tite. Takuru katuay ko
peind ind ipe teve tyvy pé jikuwapara rdmé, imoe'e ri'dga. 30 Amé kee pejé
rd'3ga a'evo peiko remé: “O'6, aje. Janejare'e ayvu mojenuara karamoewara
ko jamoe'e ipi. Janeramoi ko vo rdwa jane”, pejé ra'aga. “Ema'e. Ojuka jé
teso ijayvu mojenuara ko kupa ipi mija. Jane so eeve ko remé, nisijukaoka
kuwa'ai”, pejé ra'aga. 31 Aepo pejé remé, pejikuwa ijapisiarera ko jeapyrera
ko romo pelko! e'i. 32Penamoi ko vokwery pé peiko mijé, e'i.

33— Pejavy javy teso Janejare'e rekoa ipi. Pepojy ai teé jane ko pe
amé, awivo peiko remé. Awitd moe ipojy ai t&, Awivo 'ejé pejé! Ajawyi
jimomorijau wasua rena kyty peo 'ata te. Manyvo napereko'ai pejipijari
ky'y! e'i Jesu.®

34E'i jé Jesu:

— Ajawyi si kee a'eta pejé. Amuroka tarepe mijé Janejare'e ayvu
mojenuara ko pekoty. Amd, otekokuwa mae kd. Amd, _poromotekokuwa
mie k&. Ajama'é naperovija ko'di. Pejuka kota korijo. Amégwera yvyra
jipokana ma'é ré pejukaokatd. Amdgwera pendpa nopata Janejare'e ayvu
ré jimo'ea retd ko rupi [imoisyry ko]. Taa k6 rupi pemomijari kota, e'i.

35-36— Karamoewara ko vota pejé. Ajawyi kee e'ita Janejare'e pejé:
“Manyvo po pejuka eayvu mojenuara ko karamoe reméwara? Jevo'e katu

£23.27 JK.R. 23.3 8 23.33 Mat. 3.7; 12.34; Ruk. 3.7

si aepo”, e'ita imo'y pene, €'i. Pene omo'y kuwa Apeu amyry jukaawera
karamoe remeve. Koitoko teke'yry ojuka, ivo katu ekoi ma'€ teipe Apeu
remé." Amd, Sakarija amyry jukaawera omo'y kuwa pene. Kaitokd
Janejare'e pé oporegeta ma'é romo ekoi. Parakia ra'yry te itdko a'e. Ivo
katu ekoi ma'€ teipe teve itoko a'e. Ojuka jé ajama'é kupa. Janejare'e
moe'ea retd ypy pe tesd ojuka kupa, Janejare'e pe temiapy rena pyri teso.
A'evo penamoi ko remijara ko, moéa'arowa. Pirujé aekwera ko omo'y kuwa
pene, awisd age'ewara ko teipe pejé remé. Aje aepo a'e pejé, e'i Jesu.
Napeity'ai penamoi ko rekoawera. Ivo ivo jéta peiko age'e, e'i. Ajawyi
awitd Janejare'e penamoi ko omomorijauvayta ivo mae ko jukaawera repy
romo, awivo tary ve penerekota. ljukaarera k6 vo ywete pejé. Nivoi peiko.
Ajawyi aje ywete pemomorijau 'ata te ky'y, a'e pejé, e'i Jesu ijupe ko.

Aepo €'i Jesu ijayvukasi ijupe ko. A'e ko ywesd Janejare'e rekoa rupi
ekoi kuwasi mija. Ajawyi aepo e'i.

Jesu oporijauesa tarepe Jerusaré taa wana ko reméwara
(Rukasi 13.34-35)

37 Jesu ijagyoay Jerusaré taa wana ko ré omaja.! Ajawyi kee e'i wagyo
romo:

— Jerusaré taa wana ko! Janejare'e wayvu mojenuara kd omuu muu ipe
pekoty mija. Ajama'€ napeenu tari 'ete! Pemomarama korijo ko ipi! Takuru
pupe pejapi japi korijo ko ijuka ipi. Peenu kuwasi ijayvu k6 mija! Mapejo
rdmo tesd apota ipe poropyy jé poroereko mija! Awitd masakara ta'y siri
remé, watykapa opepoka wyry pé wa'yry ké ipi. Awivo poromokatu tarepe
poroereko mija. Ajama'€ napepotai sire'e pemokatua. Ajawyi mokoi a'e pejé!
38 Ajawyi naiko'di penena ky'y. Taperera romota te tui upa ky'y. 39Pema'€ esa!
Napema@&i ere ky'y, ajaate Jovija wasu rémd ajikuwata ajo mijé remé. Amé te
tite emoe'e ipeta pekupa ky'y, Janejare'e Remimuurera romo, e'i Jesu ijupe ko/

Jesu omome'u amatejé Janejare'e moe'ea retd momaa ra rewara
(Maku 13.1-23; Rukasi 21.5-6)

2 4 1Amé Jesu o0& Janejare'e moe'ea retd ypy pe wyi oo iko remé,
emimo'ekwera ko uu ipyri oporegeta ijupe. Kee €'i ijupe kupa:

— Ema'€ Janejare'e moe'ea retd re. Ikatuay wete mijési. Takuru
jindogwera ikatuay, e'i tite kupa.

2 Amé Jesu e'i ijupe ké:

- 0', aje, pema'é ee. Ajama'é ikatu ke'fatu té. Ke'l opata ajama', e'i.
Apd ko omotororopata ity imoku'i ku'i, e'i. Omoenaweta kupa, e'ipa
amatejé Jesu ijupe ko.

h 23.35-36 Jind. 4.8 i 23.37 Awitd karamoe reméwara ko Janejare'e ayvu mojenuara ko
ayvu noenu tari kupa, aekwery vo jé té ekoi kupa. i 23.39 Jig. 118.26

“Pemomorijauta kupa”, e'i Jesu ma'é
(Maku 13.3-13; Rukasi 21.7-19)

3 Amé ajaire Oriveiraty pé oo kupa. A'e pé Jesu rdmé'ite wapy upa
remé, emimo'ekwera ko uu ipyri. Kee €'i ijupe kupa:

— Oremotekokuwa jési ji'i ere ma'€ re rejupa, oro'e ene. Manyvo remeé
pd a'evota? Ere oreupe amé torokuwa. Amd, nevie tara mijé nejikuwa
jovija wasu romo reméwara emome'u oreupe. Manyvo po oroereko
kuwa nejo mijéta ma'é ikuwa? Yvy opaeri ma'é rewara emome'u oreupe
torokuwa, e'i ijupe kupa.

4 Amé Jesu e'i ijupe kd imotekokuwa ko:

— Mokoi! Pejimoakwa'a kee e'i pejé ma'€ pe ne: 5“Janejare'e
Remimuurera romo té ije ajo pendvija ywete rdomd”, e'ita pejé mae ko pe.
“Jesu ayvu rupi ajo”, e'i teveta pejé mae ko pé. Ijatyray mira ko aepo e'ita
owari romo. Poromoripeayta aepo jaa ré kupa. “Aje” tapejé ywe'e tite e'a
aepo jaa pé ajama'é né, e'i. 6 Ajaire kee jaa ojenu jenuta pejé: “Ojiapisi
kupa upa”, ejaa. Amd, “Ojiapisita ojee maevo kupa”, ejaa ojenuta. A'evo
ipe remé tapejimonyi e'a ikd aepo renu né! A'evo 'evota ra'l evaea renone
kyty. Navde'dive a'evo remé ajama'é, e'i. 7Amd yvy pewara ko opd'atd 4mo
ate'y ko ré. Ojiapisita ojeeve kupa. Ojimomojy téta amé kupa, e'i. Amd,
taa taa rupi yvy otytyta, e'i. Amd, taa taa rupi tyavorusu okwata ra'i, e'i.
[Amé té pekuwata avderi ma'é, e'i.] 8 Awitd ipuru'au ma'é okuwa omemy
taray remé, awivo ve pekuwata avaeri aiko ma'e, e'i ijupe k6 imomewa.

9E' jé Jesu:

— Aja paire peapa ko pepyyta. Pemomorijauokata pejukaoka kupa.
Pirujé yvy yvy wana ko ojikd'6ta pene, ekoty rewara ko té pejé rewara
mo, e'i.k

10— Alevo remé moa'arowa “aje” ne'i'di ije ky'y. Okyje aita apa ko wyi
kupa. Ajawyi opoita ewyi kupa. A'evo kupa paire, ojimotee aita kupa
ky'y ojiupe k6 amé. Ojiupiu te ojimoripeokata kupa. Ojimoripe aita ojee
kupa, e'i. Sota rovija ko po pe ojime'@okata kupa, e'i. Ojikd'd ai yweteta
ojee kupa, €'i.! 11 Amé a'evo remé, Janejare'e ayvu mojenuara ra'aga ko
ve oikotd, mda'arowa. Amé a'e kd mda'ardowa mira ko pé ojavyokata
Janejare'e ayvu rupi tekoua, e'i.

12_ Amé@ ajaire ikasiay wetetd nivoi tekoua jane ko ré ky'y. Pe'ipe'i
korijota te Janejare'e wauvay mae ko ky'y. Aevo remé, iwasuayta ky'y.
13Amé pejimomaata jé ere pejirovija remé, epyri peiko karuaruta karamo
peiko amé.™ 14 Amd, keeta ra'7 ajo e'dve. Pirujé amé yvy wina ko pé
Janejare'e ayvu e'eay tojenu ra'i. Manyvo tekoua Janejare'e jamoéoka
jane'ara kyty remé ma'é tojenu ra'i. Yvy popy kyty ekoty rewara ko

k 24.9 Mat. 10.22 124.10 Mat. 10.22 ™ 24.13 Mat. 10.22

omojenu jenuta, tokuwa kupa. Aje, ekoty rewara ko té omojenu jenuta
erokwa. Alevo paire té ajo tara mijé ky'y. Ameé té yvy opata ky'y, e'i Jesu.
[- Haa! Alevota si! e'i amé enu kupa.]

“Jerusaré taa warimata ipasaro kupa”, e'i Jesu ma'é
(Maku 13.14-23; Rukasi 21.20-24)

15 Jesu e'i jé:

— Koitokd Janejare'e ayvu mojenuara Tanieu kee e'i amatejé karamoe remé:
“Ipojy ai mae té tesd oindta Janejare'e moeea retd wyry pe kupa. Jajeovapyy
tesOta ee jamaja mae€. Ale rupi iky'a tesota tetd Janejare'e kyty amé ky'y”, e'i
Tanieu maekwera." (Ajare ad eremikusiwarera omogeta méae ko pe kee a'e.
Tapejimotekokuwavay aepo jaa renu, manyvo jaa té aepo e'i maekwera.)
Aekwera rupi katu pema'éta Janejare'e moe'ea retd mé. 16 Ameve Juteja yvy
pe ekoi méae ko kuise'€ jé tojava oo. Yvytyru ypy pe tojava oo ojemi kupa.
17Py'awara mo iko tojava oo kupa né. Ava mo ikujau pe teta ape 'aryvo tui
remé, “Taike ra7 eretd wyry pé emoma'e ko pijara md”, te'i ywe'e tite ea ikod
né. Towyjy korijo té ojava oo. Jikdtevé 'ara t&, ajawyi. 18 Awivo ve ava mo sd
kuipe'e ekoi remé ik6 py'awara mo teve tojava oo né. Tojivy ra'7 ea iko weta
gyty omoma'e ko pijara mo né.° 19 Alevo remé ipuru'a mae ko peé yweso ipojyta.
Amé, omemy saky oupi imokamy'u j& mae ko pé waype ywetetd. 20 Ajawyi
peporegeta Janejare'e pe, kee tapejé: “‘Janejare'e, amana mé rowa iko ta'evo né”,
tapejé. “Amo, jimoava 'ard mé rowa teve taevo”, tapejé, e'i Jesu imogeta k.

21E'i jé Jesu ijupe ko:

— Alevo remé yweso iwasuay weteta, pirujé iwasu maekwera ko wyi!
Yvy 0jind ypy remé wyive nijama'€i awi rapijara re, ajaate age'e remé.
Nijama'é'ai a'evo ma'é re, ajaate a'evota.?

22— Ajama'€ Janejare'e nomopukuoka'di a'evoa. Omopukuoka s6 remé,
opa kuwa pirujé mira koé. Janejare'e wemipyteporokwera ko wauvay ipi.
Oja'a katu ee ko ipi. Ajawyi nomopukuoka'di maranai ijupe ko, e'i.

23_ Amé a'evo remé, ava mo kee e'i titetd: “Janejare'e Remimuurera
ré ike ama'é”, e'i titetd. Amo ko, “Ani! Mokope tui!” e'i titetd. Amé aepo
jaa peenu remé, “Aje ip0?” tapejé tite e'a. 24Kee e'ita moa'arowa mira
ko: “Janejare'e Remimuurera teé ije”, e'i ri'dgata mae ko. Iwarita té kupa
aepo e'i mie ko. Amo, “Janejare'e ayvu mojenuara te ije”, e'i ri'Agata mie
ko. Ale ko marana jikuwa e'a iteetejé oinota kupa poromoripea romo.
“Janejare'e remipyteporo ko té tesd tamoripe”, e'i tarepe oupe kupa.

25 Alevoa ra amome'u amatejé ajupa, tapekuwa, e'i ijupe ko.

26E'i jé Jesu:

— Amb, kee e'i teywetetd poromoripe mae ko: “Janejare'e Remimuurera
tekoe'ama pe tui. Ja'e esa!” e'ita kupa. Aepo e'i kupa remé, tapeo e'a ikd esa

n 24,15 Tan. 9.27; 11.31; 12.11  © 24.18 Ruk. 17.31 P 24.21 J.Jim. 7.14

né. Amd, “Ike tetd wyry pé tui”, e'ita kupa. “Aje ipd” tapejé ywe'e tite e'a
peo esa amé. 27Kee a'e. Awitd tdpa vera vera okwa yva ré remé, pirujé jane
ko oma'é ee ipi. Awivo tary ve avde tara mé, yva pe wyi ajo remé, e'i.

28 [Amé aepo wenu remé, kee e'i Jesu pé kupa:

Amé e'i Jesu:

— Uruvu ré té poromosa'agata tapekuwa sa'u ajawyi. Moma'e reagwera
'aryvo katu uruvu ko ojimoaty ipi. Ajawyi pema'é ee remé, “Moma'e pod
omand?” pejé ipi. Awivo ve iteetejé eviea rd mojikuwapa ko ré pema'éta,
“Ke'l Jesu ovaeta”, tapeje€ ije, e'i ijupe ko."

[- Haa! €'i ijupe amé kupa.]

Jesu ovae tara mijé ma'é rewara
(Maku 13.24-27; Rukasi 21.25-28)

29 Jesu e'i jé:

— Amé a'evo paireve kwaray omy 'ejéta ky'y. Amd, jay naeny'di teve
ky'y. Amé, jaytata ké yva pe wyi okukuipata. Yvag ondrara 'ete tary ve
ky'y, ipupewara ko revejé.* 30 Amé sdsi mitirdwa eny ma'é vota ajikuwa
yva ré. Yva rétasi rupi ajota. Ekasia reny revejé ajotd. Amé si yvy kyty
wara ko pirujé oma'éta ere ky'y. Oja'o yweteta ere omaja kupa. Pirujé
yvy kyty wara ko oja'ota ere omaja.t 31 Ameve kuipe'e wyive jimi'a
puku ojenuta ky'y. Wayvoay tesd ojenuta. A'e ojenu remeve eremigwai
yvapewara ko amonota pirujé ekoty rewara ko tomoaty eru kupa. Yvy
popy rupi amono mono kota ekoty rewara ko pijara mo, e'i Jesu ijupe ko.

Jesu vaea ra mojikuwapa ko rewara
(Maku 13.28-31; Rukasi 21.29-33)

32E'i jé Jesu:

— Ma'e ré pemosd'dga esa. Awitd wakapu okui ypy remé, “Kuise'd jé
kwarayta ky'y”, ja'e ipi. 33 Awivo vetd evdea ra mojikuwapa ré pema'é
remé, “Ke'l Jesu ovaeta”, pejéta ee pemaja. 34 Aje ywete age'e reméwara
k& nopaive remeve a'evotd. 35 Amé si yvag opata ky'y. Yvy opa tary ve.
Eayvukwera amé nopa'di, e'i Jesu.

“Evae tara 'ara nojikuwa amatejé'ai jane ko pe”, e'i Jesu ma'é
(Maku 13.32-37; Rukasi 17.26-30,34-36)
36K jé Jesu:
— Ava nokuwa amatejé€'di evae tara 'ara. Nojikuwa'ai manyvo remé.
Mape kwaray remé. M3 jay remé. Nojikuwa'ai wete si! Janejare'e
remigwai yvapewara ko ve nokuwa amatejé'ai. Jje ipe, Janejare'e

424.27 Ruk. 17.23-24 r24.28 Ruk. 17.37 524.29 J.Jim. 6.12-13 t24.30 J.Jim. 1.7

Ra'yry romo teipe remé, nakuwaive evae tara 'ara. Papa romo'ite a'evoa
okuwapa. 37Ja'ave rdwa ekoita kupa, ajo mijé remé. Awitd timo Noe
akatuara ko ja'ave rowa ekoi yy poru renone. 38 A'e ko itoko jimiwa réga
oja'a. Amd, oporaita réga itoké oja'a iko kupa. Améd, jirekoa réga oja'a iko
kupa. Janejare'e ré noja'ai 'ete Amé kupa. A'evo 'evo té ekoi kupa, ajaa
puku pé tdmd Noe oikepa nawiu pupe oike oo remé. 39 Amé sdsi yy poru
ojidpard upa ky'y. Amé té tite oja'a ipe Janejare'e ayvu ré kupa ky'y. Opa
amé kupa. Aevo tary ve ajimojane ma'é rdmd ajo mijé remé&. Amé té tite
oja'a ipeta ere kupa, e'i Jesu.”

40E'i jé Jesu ijupe ko:

— Amé kee e'ita. Ma'e remé morijo kwaima'e ké mé koo pé oposikota
ojeeve iko kupa. Amé a'e ké mo pe'i té Janejare'e wekyita eraa okoty.
Amd amé noeraa'di.” 41 Amo, morijo waivigwera ko, tiriku ra'digwera
omoku'i ku'i iko kupa remé, amé pe'l teve Janejare'e weraaokata okoty.

42— Napekuwa amatejé'ai ma 'ara mé avaeta pendvija wasu romo
ajikuwa. Ajawyi tapemoa'u katu jé evaea, a'e pejé. 43Evaea tapemoa'u
jé iké peiko né. Najikuwa amétejé'ai ajo. Awitd imona ma'é nojikuwa
amatejéi uu. Ajawyi teta jara ja'ave rowa tui upa remé, imona ma'é ovae
sikaepo. Omoa'u s ijara remé, oma'é kuwa pya ee mija. Noke'di tesod
kuwa imoa'u mija, toike e'a imona ma'€.” 44Tawivo ve iko pejé né. Teta
jara vo temoa'u karuaru jé peiko né rond. Poroapy'ata té avae, e'i.

“Eremigwai e'eay romo tapeiko erapykyre kyty”, e'i Jesu ma'é
(Rukasi 12.41-48)

45E'i jé Jesu:

- [Eremigwai otekokuwavay ma'é romo tapeiko. Tapetekokuwavay
iko erapykyre kyty né.] Temigwai e'eay otekokuwavay ma'e ré te
poromosa'agata. A'e pe tovija ojisyryta ra'i remé, kee e'i raT: “Oromojovijata
ra1 erekovijara romo”, e'i. “Eremigwai ko re tereja'a. Jauma'é teremosai
46 Amé emigwai o6vija ayvukwera rupi katu oposiko ipi, apykyre kyty.
Ajawyi tovija wapy'a ovae remé, oryvay wemigwai ré. A'evo remeé ory
teve emigwai. 47 Ajawyi a'e te tovija opyteporota ijayvumokasi pirujé
wemirekokwera jara romo toiko ky'y. Aje ywete aepo a'e pejé, e'i Jesu.
48Kee e'i ojipy'amogeta ma'é nopyteporo'ai tovija. “Oiko puku jéta erovija”,
e'i ywe'e tite oupe ma'é. 499 A'e amé odvija remigwai ko wereko ai so tite
06vija rapykyre kyty. Ondpa nopa ké tesd. Ojimi'u korijd té iko. Amd,
oka'u ka'u teé iko, oka'uay méae ko reve. Ja'ave rdwa ekoi. 50 Ameve sikaepo
tovija ovae iko ky'y, emigwai nomoa'ui ywe'e tite remeve. “Mokoi avaeta”,

u24.39 Jind. 6.5-8; 7.6-24 vV 24.40 Oja'a ee ma'é korijo te weraata oupi.
w 24.43 Ruk. 12.39-40; 1Tes. 5.2; 2Pe. 3.10; J.Jim. 3.3; 16.15-16

ne'i. Manyvo ne'i'di emigwai opokou remé ky'y. 51 Tovija ope'ata imono
jimomorijaua rena kyty. Odvija werovija rd'dga mae ko rena kyty omonota.
Ale pé ojiapikakai tesdta ojawa romo iko kupa. [Ajawyi eremigwai
otekokuwavay ma'€ romo tapeiko teAma, a'e pejé,] e'i Jesu ijupe ko.

Erekwata ma'é re té Jesu ojimosa'aga reméwara

25 1Amé Jesu e'i j& oporegeta. Kiramdwara ra ré oporegeta jé.

— [Napekuwa amatejé'di manyvo 'ara mé avaeta Jovija wasu
romo ajikuwa remé, e'i. Ajo remé emoa'u jé mae ko korijo araata erupi
amé.] Keetd. Awitd 10 rdmd kdjamuku ké ijimorypa mé ojirekota ma'é re
ojatykata omaja kupa. Erekwata ma'é rupi oota kupa. Ajawyi o€ oka wyry
pe wyi oo pya ikatu kyty ard kupa.* 2A'e 5 rdomo mae ko otekokuwavay
mae ko t&. Ams, 5 r6m6 mﬁe ko notekokuwai 3- 4Raparina ko omoéné
kupa. Notekokuwa1 mae ko ameé noeraai. Weraa tepe'yte raparina kupa.
5 Amé ward puku jé erekwata ma'é kupa upa. Novaeive. Ajawyi oke taray
kupa ky'y. Okepa kupa ky'y.

6— Amé pyaikatu remé sikaepo ava mé wapukai. Kee e'i wapukai
romd: “Ovaeri pd! Pejo 6vaisi amé!” e'i. 7Amé kéjamuku ké oma'g ky'y.
Oraparina ko omokatuta eraa kupa. 8 Amé notekokuwai mae k& kee e'i
epe otekokuwa mae ko pé: “Raparina ry mo eme'€ ije”, e'i epe kupa.
“Opaerl ky'y”, e'i kupa. 9“Ani” e'i otekokuwa mde k6. “Noy'di amé
oreupe”, e'i kupa. “Pekwa moma'e me'€a kyty peupewara tapepyy”, e'i
kupa.

10— Oo notekokuwai mae ko raparina ry pyy amé. Apykyre kytyve
sikaepo ovaema erekwata ma'€ ky'y. Otekokuwa mae ko weraa oupi
weroike tetd wasu wyry pe, jirekoa pe, jimi'u wasua pe. Ajaire ojiovapy
teta ky'y, ava mo toike e'a ky'y.¥ 11 Ajaire té tite notekokuwai mae ko
ovaema Ky'y. Teta ypy pe wyi kee e'i epe kupa: “Ore ve toroike!” e'i epe
kupa. 12Amé kee e'i erekwatd ma'é: “Ani. Ije noporokuwai, ava pd pejé!”
e'i ijupe ko.*

13 Aepo e'i Jesu poromosa'aga remé e'i jé:

- Awivota avde remé, e'i. Ajawyi terdrd jé pekupa, a'e pejé. Napekuwa
amitejé'di manyvo remé avietd. Mape kwaray remé teve. Amo, ma jay
remé po avaeta, e'i.

Karakuri rewara mosikoa ré té poromosa'aga reméwara
(Rukasi 19.11-27)

14 Jesu omogeta jé wemimo'ekwera ko. Kee e'i ijupe ko:

x 25.1 Ruk. 12.35 ¥ 25.10 Ekoa ko té a'evo ekoi kupa ipi. Jane ko toviema amatejé ipi.
Amé jirekoa ojidpard remé, ava noike'di ky'y. 2 25.12 Ruk. 13.25

- [Ajivyta ra1 aa erena kyty, Papa rena kyty, e'i. Ajawyi tapeposiko
katu jé ikd eayvu rupi erapykyre kyty né, e'i.] Jovija ré teé ajimosa'agata
tapekuwa sa'u. Jovija mo oota remé, omuroka ra'Ti wemigwai ko imogeta
ko. “Ejo toporomogeta”, €'i. Kee €'i ijupe ko: “Ajisyryta ra'i aa”, e'i. “Pirujé
emoma'e ko ré iko tapeja'a erapykyre kyty né”, e'i.
ra'1 mosikoa ré kupa. Kee wereko. Wemigwai otekokuwavay ma'€ pe,
5.000 r6md ome'd. Amd pé, 2.000 rémd ome'é. Amé pe, 1.000 rémd
ome'8. Ajaire jovija ojisyry oo ky'y. 16 Amé jovija oo paire, emigwai
otekokuwavay ma'é€ oposiko ypy ikarakuri re, 5.000 rdmo ma'é€ re. Weraa
oposikoa repy ra ré. Oposiko katuay wete ee. Ajawyi oposiko paire,
oryta iposikoa ré rewara mo.] 17Amo emigwai otekokuwa ma'é a'evo ve.
Oposiko katu teve ee. Ajawyi 2.000 maekwera 4.000 rdmo tesd epykwera
ky'y. [Oryvay amé ee.] 18 Na'evoi amé emigwai, 1.000 opyy maekwera. A'e
noposikoi. Opakéi korijo ijaty yvy kwara pupe ind gatu. Ajawyi aekwery
vo jé ikarakuri tui. Nojimovijai 1.000 maekwera.

19_ Karamd ovie jovija ky'y. Amé ovde remé, omuu wemigwai ko
imogeta karakuri me'€a re. “Manyvo pd nereko neposikoa?” e'i jovija
e'i: “5.000 romo karakuri itoké neme'€ ije neo”, e'i. “Ajaire aposiko ee.
Eposikoa rupi amoaty wete sa'u ky'y”, e'i. “Ema'€. 10.000 romo tesd
nekarakuri repykwera ky'y”, e'i emigwai odvija pé. 21 Amé si oryvay
jovija ee ky'y. “Aje, neposiko katuay epatavoara romd. Eremigwai e'eay
té ene”, e'i ijupe. “5.000 romo ame'é tereposiko ee mija. Age'e ikupei
kyty nemoaty ky'y”, e'i. “Tovija romota té ene ky'y”, e'i. “Ejo awi epyri,
tajimory nere”, e'i jovija ijupe imoe'e.

22— Ajaire am0 omuu mijé okoty. [“Ene pa'e? Ma pd neposikoa
repykwera nemoaty?” e'i.] Amé a'e e'i odvija pé: “2.000 rémd karakuri
moeta neme'€ ra'i ije neo”, e'i. “Ajaire eposikoa repy romé amoma.
Ema'é. Age'e kejo nekarakuri rekovijara ky'y. 4.000 rdomo tesd”, e'i.

23 Amé oryvay mijé jovija ee. “Aje ere”, e'i. “Neposiko katuay wete
eupe”, €'i. “Ajawyi age'e ikupei kyty oromonota neupe tereposiko ky'y”,
e'i. “Erory nere. Ejo awi epyri, tajimory nere”, e'i mijé jovija ijupe.
neposikoa repykwera nemoaty?” e'i.] Notekokuwa ywe'ei ma'é pé aepo
e'i ky'y. Amé emigwai kee e'i: “Akuwa manyvo neikoa. Neposikoa
rupi réwéa karakuri nemoaty ipi. Awitd ava mé nojimitdi epe remeve,
00 ajaire temitd'akwerd po'o ipi. Awivo 'ejé neiko”, e'i. 25“Em4'é.

225,15 5.000 romo6 ma'€, 175 kiru romo karakuri e'e. 2.000 ro6mo ma'é, 70 kiru romo
karakuri e'e. 1.000 romo6 ma'é, 35 kiru romo karakuri e'e.

1.000 romo karakuri itokd neme'€ ra'1 ije neo mija. Ajama'é ajirokyje
newyi. Ajawyi napotai nekarakuri moma tite. Ajawyi yvy pupe aaty
korijo ind gatu. Aa aekwerd”, €'i. 26-27 Ajawyi aepo €'i remé, jovija
naoryi ee ky'y. “Naneeweri ma'é té ene! Nivoi neposiko ije! ‘Akuwa
manyvo neikoa’, ere tite si ije. ‘Awitd ava mo nojimitdi ma'€ oo ajaire
temitd'akwera po'o ipi. Awivo 'ejé neiko’, ere. Awisé ekuwa ipe rejupa
remé, neraa kuwasi karakuri rena kyty ind mija, tojimovija upa! Amé
ad age'e ojimoatykwera revejé apyy kuwa mija, eremime'égwera”, e'i
imoatare'a.

28— Ajaire jovija e'i am6 wemigwai ko pe: “Peekyi karakuri
ame'€ ijupe maekwera iwyi ky'y. [Notekokuwai]”, e'i. “Eremigwai
[otekokuwavay ma'é] pe jési eme'€, 10.000 rdmod tesd wereko ma'e
pe. [A'e ywesd oposiko katu]”, e'i. 29“Ava mo jame'é ijupe ma'é oporu
katu remé, amé yweso jame'éta ijupe. Ajama'é ava mo noporui jame'é
ijupe ma'é remé, jaekyita jame'@ maekwera iwyi”, €'i.? 30E'i jé& jovija:
“Nijeweri ma'é€ pepokwa imono patdmimi kyty, tatui ky'y. A'e pe
wapukai tesota ojawa md upa ky'y. Ojiapikakai tesd teveta ojawa upa.
Nivoi oposiko ije”, e'i jovija wemigwai ko pe,° e'i Jesu ojimosa'aga.

Poromoe'yia 'ara ra rewara

31 Amé Jesu e'i j& wemimo'eara ko pé:

— Karamo té ajo tara mijé pekoty, Janejare'e Remimuurera ajimojane
ma'é romo, e'i. Jovija wasu romo té ajikuwata ajo ky'y. Eremigwai
yvapewara ko ve aeruta amé erupi ky'y. Amé jovija wasu apyka 'aryvo té
tesd aapyta.? 32 Amé pirujé jane ko ojimoatyta erovake tamosa'aga ko. Amé
si mira ko amoe'yita ky'y. Nivoi mae ko waiteveta. Ivo mae ko waiteveta,
e'i. Awitd teima jara kaneiru waite omoe'yi so'o ra'iga wyi, awivota. 33Ivo
mae ko e'ekatu kytyre amoatyta. Nivoi mae ko amé ejaukwera kytyre
amoatyta. 34 Amé ivo mae ko ra'i amogetatd. Kee a'etd ijupe ké: “Papa
oryvay pene. ‘Peike ajawyi epyri’, e'ita Papa pejé ory romo iko. A'e té yvy
jind e'ave penena ra oindma amatejéta penenone”, a'epa tedma itoko pejé.
35Kee rewara mo oryvay Papa pene: “Ajimomorijau remé itoko eporijauesa
pekupa ipi. Eamyay aiko remé jakatu itoko ja'uma'€ peme'€ ta'u ipi. Amd,
e'ywaray te aiko remé teve itoko yy peme'€ tay'u. Awisd Amé wana rémo
teipe ajo remeé itoko peja'a katu ere ipi. 36 Amd, nekamisai aiko remé itokd,
ekamisa rd peme'd ije. Amo, etekord remé itokod peja'a katu ere. Amo,
jimopa'aga pupe aju remé itoko pejo eresa”, a'eta ijupe ko.

37— Amé ivo mée ko e'ita ije: “Manyvo remé pokd aepo oro'e neupe?”
e'ita. “Manyvo remé pokd yy orome'é tere'u? Jauma'€ amo? 38 Manyvo

b 25,29 Mat. 13.12; Mak. 4.25; Ruk. 8.18 ¢ 25.30 Mat. 8.12; 22.13; Ruk. 13.28
d 25.31 Mat. 16.27; 19.28

remé pokd amd wana ké rémd nejo remé, oroja'a katu nere? Amé, manyvo
remé pokd nanekamisai remé, kamisa orome'd neupe?” e'ith kupa. 39“Ams,
manyvo remé poko netekord remé, oroja'a nere? Amd, jimopa'aga pupe
neju remé&? Norokuwai 'eteay a'evoa, jovija!” e'ita ivo mae ko ije, e'i Jesu.

40— Amé a'eta ijupe ko: “Ama'é pene, poroporijauesa remé ipi”, a'eta.
“Eremigwai mitiga ré peja'a katu remé, ‘Ere oja'a katu ma'€ te awi’ ”, a'eta
pejé. Aje aepo a'eta, e'i Jesu.

41— Ajaire a'eté nivoi mée ko pe ky'y: “Pejisyry iko ewyi peo né' Papa
pe, emigwai ko reveJe A'e tata wasu noei ma'€ rena kyty pekwa. A'e kyty
poromonota. 42Neporijauesai pekupa ipi. Kee aiko remé it6ko napeja‘ai
ere. Eamyay té remé itokd. Amo, e'ywa té remé itokd. 43 Amo, Amd wana
romd ajo pepyri remé. Amd, nekamisai aiko remé. Amo, etekora remé.
Amd, jimopa'aga pé aju remé. Alevo 'evo tesd ipe aiko remé itokd napeja‘ai
ere!” aeta.

44_ Amé e'ita eupe kupa: “Jovija, noroma'éi 'ete nere neamyay remé,
ne'ywa remé, nanekamisai neiko remé, netekora remé, jimopa'aga pe neju
remé. Noroma'éi 'eteay nere. Mape pokd a'evo neiko?” e'itd kupa. 45 Amé
aeta ijupe ko: “Aje ywete kee a'e pejé: Eremigwai mitiga ré napeja‘ai
ojimomorijau remé. Ajawyi, ‘Ere noja'ai ma'€ te awi’, a'e pejé”, a'eta ijupe
ko. 46 Alevo noporoporijauesai maekwera ko amonota jimomorijaua rena
kyty. Ivo katuay maekwera ko amé Papa rena kyty araata, epyri toiko
karuaru kupa, e'i Jesu.

Jovija ko oja'a Jesu jukaa ra ré reméwara
(Maku 14.1-2; Rukasi 22.1-2; Juwdo 11.45-53)
2 6 1Morijo 'ara té remé Juteu ko ramoi ko rekoawera moetea
'ara okwata. Koitoko karamoe remé Janejare'e omoisyryoka
ké jimomorijau wasua wyi. Ajawyi Jesu awyjepa wemimo'ekwera ko
omotekokuwa paire, €' jé ijupe ko:

2— Kovi ko'€ tamo ko rekoawera moetea 'ara okwata.© A'evo remé
jovijagwera ko ejukaokata yvyra jipokana re, e'i. Aevoa romo Papa te
emuroka pepytery pe ajimojane ma'é romo taiko, e'i.

3Aepo e'i Jesu remé jakatu, Juteu rovijagwera ko ojimoaty sikaepo
upa. Kejo. Janejare'e pé oporegeta mie ko rovija ko. Amo, Juteu rovija ko
mo teve. Mokopejo ojimoaty kupa. Jesu jukaa ra ré ojimogeta kupa upa.
Kaipasi eu Janejare'e pé oporegeta mae ko rovija wasu pe. Ale retd wyry
pé ojimoaty kupa upa.

€ 26.2 Karamoe remé Janejare'e wekyioka Juteu kd ramoi ko Ejitu yvy pe wyi imoisyry
ko. Karai ko Pdscoa dos Judeus e'i a'evoa pe. Ajama'€ Jesu poeraawera pe yweso Pdscoa e'i
kupa. Emogeta Jisyry. 12.1-27; Epr. 11.27-29; J.K.R. 7.30-36

4— Manyvo ywe'eta pokd tyvija rupi Jesu sireko ipyy ijukaoka? e'i kupa.
5Nikatui age'eve ajama'€, tamo ko rekoawera moetea ré jaja'a remé. Aty
wasu ko pytery pé te Jesu ekoi. Ajawyi ijukaa ra okuwa s6 kupa remé,
imiraita janere kupa, €'i ojiupe kupa.

Ipije ma'é waivi ojoé Jesu ré imogy reméwara
(Maku 14.3-9; Rukasi 7.37-38; Juwdo 12.1-8)

6 Amé ajaire Jesu Petdnia taa pé tui, Simao retd me. Ipisisima
maekwera teé Simdo. Ale retd wyry pe Jesu tui. 7Jesu ojitard namesa
'aryvo ojimi'u upa. Amé wiivi mé oike uu ikoty. Ipije ma'é e'eay weru,
epy wete ma'é t&. Takuru sukyry té ena. A'e pupe weru. Amé a'e ipije ma'é
ojoé Jesu akag re imogy upa. [Jesu rauvaya mojikuwapara romo a'evo
wereko.]

8 Amé Jesu remimo'ekwera kd oma'é ee remé, ojimdard ee kupa. Ajawyi
kee e'i kupa:

— Awi wiivi ojimorara tesd ipije ma'é ré! 9Karakuri repy romé sd ome'd
remé, opyy wete kuwa karakuri epykwera re mija! Aekwera omosai kuwa
iporijau mae ko patavoa romo mija! e'i kupa.

10 Ajama'€ Jesu okuwapa aepo e'i kupa remé. Ajawyi e'i ijupe ko:

— Teene. Pemopirai s6 waivi. Tomogy né ere. Ikatuay awivo erereko
remé! e'i. 11Iporijau mae ko oiko jéta pepytera rupi, tapepétavo ko, e'i.f
Ajama'€ ije naiko puku'ai pepytery pe, tapeja'a jé ere, e'i. 12 Ajawyi age'e
jO té waivi omogy ipije ma'é eakag ré, e'i. [Ojidpard emanda rewara mo
a'evo, e'i.] Awivo eryvy ra renone emokatu amitejé, e'i.

13E'i jé Jesu ijupe ko:

— Kee ik tapeenu né! Aje, kdramo pirujé maipeve rupi Janejare'e ayvu
e'eay jamojenu remé, ad waivi rewarera omojenu teveta kupa. Agyvoa
eewara noje'o'ai. Aje ywete aepo a'e pejé, e'i Jesu ijupe ko.

Jutasi, “Erdvija ame'éta pepo pe”, e'i reméwara
(Maku 14.10-11; Rukasi 22.3-6)

14 Amé ajaire Jesu remimo'eara 12 ma'€ mé oo sikaepo Janejare'e pé
oporegeta mae ko rovija ko pe oporegeta. Jutasi Sikarioti eu era pe ma'é
a'evo ekoi. 15Kee e'i:

— Mapejo ywe'e poko karakuri peme'éta ije, erovija ame'é€ so pepo pé
remé? €'i ijupe ko.

Amé karakuri si moeta té& tesd ome'é amitejé ijupe kupa. 30 rdmd tesd
ome'é kupa.®

16 A'evo paire Jutasi:

— Manyvota pawi areko ime'€ ipo ko pé? e'i oupe upa.

£26.11 T.M. 15.11 8 26.15 Alevo ve irdte jay mosikoa repykwera.

Ajawyi ward jé manyvo remé ywe'e ome'éta.

Tamo ko rekoawera moetea 'ara renonewara
(Maku 14.12-21; Rukasi 22.7-23; Juwdo 13.21-30)

17 Amé meju vororo e'd wa 'ara okwa remé, Jesu remimo'eara k& mé uu
ijupe javo.

— Mape kyty po nepota oroo janejimiwa ra oromokatu tamé ko
jisyryawera moetea 'ara renone? e'i kupa.

18 Amé Jesu omono k Jerusaré taa kyty kwaimale mé resa. E'i ijupe ko imono:

— Ale kwaima'e peesa remé, kee tapejé ijupe: “Orerdvija kee e'i imuu
neupe: ‘E'ara ovaema ky'y’, e'i”, tapejé. “ ‘Nereta pupe tamoete tamo ko
rekoawera eremimo'ekwera ko reve’, e'i jovija imuu”, pej€ ijupe, €'i.

1900 amé kupa, Jesu ayvu rupi. Moetea 'ara renone oposiko kupa upa.

20 Amé patdma remé Jesu oviema wemimo'ekwera ko reve, 12 méae ko reve.
Ojitard namesa 'aryvo ojimi'u kupa. 21 Amé ojimi‘u kupa upa remé, e'i Jesu ijupe ké:

— Aje kee a'e pejé. Ike janereve ekoi ma'€ mo eme'éta eapa ko po pe, e'i.

22 Amé aepo e'i Jesu remé, pirujé ijigyoay kupa. Amé e'i ijupe kupa:

- Jje rowa poko a'evo ma'é romota aiko, jovija? e'i kupa, pirujé.

23 Amé Jesu e'i ijupe ké:

— Eparapi pupe ojimi'u ma'€ aevota ekoi, e'i. 24 Pejapyaka katu. Ale re te kee
ale. Janejaree Remimuurera ajimojane ma€ romo te ije. Amano remé, Janejare'e
okusiwaokapa amatejé maekwera rupi katu aevota emanda, €. Ajama€ ipojy
aita té eapa ko po pe eme'éta ma€ pe, €'i. Nisakyi remé ikatu kuwa ijupe mija! e'i.

25 Amé Jutasi e'i rd'dga Jesu pe:

— Eupewara mo rowa poko aepo ere, jovija? e'i ra'aga.

— Nevote nejimome'u ky'y! e'i amé Jesu ijupe.

Jesu omanda ra ré oja'a reméwara
(Maku 14.22-26; Rukasi 22.14-20; 1 Koritu 11.23-25)

26 Amé ojimi'u kupa upa remé, Jesu meju opyy. Omoe'e Janejare'e ee.
Ajaire openo peno imosai meju erokwa wemimo'ekwera ko pe, to'u kupa.

— A3 pepyy iwa. Epira ra'upa té ad meju ame'€ tape'u, €'i ijupe ko.

[O'u Aamé kupa.]

27 Ajaire Jesu uvary aisiriri katu ma'é rena opyy, kaneku. A'e ré omoe'e
mijé Janejare'e. Ajaire omosai erokwa ijupe ko to'u kupa.

— Pe'u pirujé, e'i. 28 Eruwykwera ra'upa té aa uvary aisiriri katu
ma'€ ame'€ tape'u. Kee jaa té agyvoa. [je amanéta penekovijarera
romo. Eruwykwera opeita. Emanda rupi méa'aréwa mira ko aiwerera
amoepypata. Ajawyi Janejare'e “awyjepa” e'ita peaiwerera ko pe ky'y.
Ovo rupi teve Janejare'e penerekotd emanda rupi ky'y, e'i ijupe ko."

h 26.28 Jisyry. 24.8; Jer. 31.31-34

29E'i jé ijupe ko:

— Awyje uvary aisiriri katu ma'é na'u'ai ky'y. Karamo té a'u tara mijé
ipyau ma'é peneve Janejare'e rena pe, emojovijaoka emojikuwa remé, e'i.

30 A'evo paire Janejare'e pé ojiga imoe'e kupa. Ojiga kupa paire oo
yvytyry kyty kupa, temitdgwera ty kyty. Oriveiraty eu a'e temitagwera ty
rera pé maé gyty oo kupa.

“Nekuwai ra'agata rejupa”, e'i Jesu Peturu pé reméwara
(Maku 14.27-31; Rukasi 22.31-34; Juwdo 13.36-38)

31 Amé Jesu e'i j& wemimo'ekwera ko pe:

— Age'e pya pejavata ereity peo pekupa pemonyia re, e'i. Ejukatara ko
uu epyy remé, a'evo peikota, e'i. Aevoa ra ré Janejare'e okusiwaokapa
amatejé karamoe remé. Aekwera rupi katu te a'evota pejé, e'i. Kee e'i
maekwera rupi: “Kaneiru jara ajukaokatd. Amé eimawera ko onuruta ojava
0o. Ojimosdsdimata ojava oo kupa”, e'i maekwera rupi katu a'evota peiko.!

32E'i j€ ijupe ko:

— Apoera tara mijé, amand maire. Aata penenone, Karireja yvy kyty.
[Ale pé poroarota ajupa,] e'i)

33 Amé Peturu e'i:

— Ani! Jje noroity'ai aa! e'i epe. Amo k& pirujé ojipirau nereity oo kupa
remé, ije apyta jéta nepyri. Noroity'ai! e'i tite mija.

34 Ajawyi Jesu e'i ijupe:

— Aje aepo aporegeta! Age'e pya ereityta neo rejupa! “Jesu nakuwai”, ere
a'ata eupewara mo, €'i. Moapy romo teso aepo ere aata, e'i. Masakara oje'é
e'ave a'evota. Oje'€ mijé remeve neja'ata eayvukwera ré ky'y, e'i Jesu ijupe.

35Peturu noerovijai tite ajama'€, aepo e'i Jesu reme.

— Noroity'ai ije amé aa! e'i mijé. Nejuka s6 kupa remé, nerevejé tejuka
ameé kupa! e'i epe ijupe.

Jesu remimo'ekwera ko pirujé aepo e'i epe.

- Jje ve noroity'ai aa, e'i tite kupa mija.

Jesu oporegeta Uu pé reméwara
(Maku 14.32-42; Rukasi 22.39-46)

36 Jesu 0o oporegetata Uu pé ma'€ pé ovae. Jesemani eu a'e pé. Ale Oriveiraty
yvytyry pe tui. Emimo'ekwera ko oo upi. Ovaema kupa remé, e'i Jesu ijupe kd:

— Pepyta ra'i peapy ike erard pekupa, e'i. Waime kyty sa'u aata
aporegeta Papa pée, e'i.

370pyta amé kupa. Peturu korijé weraa oupi. Am&, Semeneu ra'yry k.
Ale Tiaku. Amd, Juwdo. Mokopejd weraa ké. A'evo remé ywesd ijagyoay
wete Jesu.

i26.31 Sak. 13.7 J26.32 Mat. 28.16

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



105 Mateusi 26

38 Amé e'i Jesu a'e ko pé:

— Ayay tes0 eagyoa epy'a pupe. Amanota 'ejé teso, e'i. Erard ra'i ike
pekupa, e'i. Tapemaramoa'u jé ik6 ajama'é peiko, ereve né, e'i.

39 Aepo e'i paire Jesu waime sa'u 0o. A'e rdmd'ite oo ky'y. Ojimoenapa'a
ojayvy yvy pé upa. Uu pe oporegeta upa. Kee e'i:

— Emomorijaua ra ré ajimopirai, Papa. Akuwa naikoi iwasu ma'€ neupe.
Nepota manyvo terereko tajimomorijau e'a remé, i'ete. Ajama'€ manyvo
nere tari terereko katu jimomorijaua wyi remé, i'e teve. Tajimomorijau
amé, e'i. Neremimota rupi te ta'evo aiko amé, e'i Jesu oporanu Uu pe.

40 Aepo e'i paire, ojivy ra'i uu wemimo'eara ko pyri, Peturu ko pyri.
So00, oke sikaepo kupa upa.

Ajawyi Jesu e'i ijupe ko:

- “Tapemaramoa'u jé”, a'e itoko pejé! Napema'é ko'€'ai sipo evo ve! e'i.
Naporegeta pukui Papa pe, €'i. 41 Age'e peke tite ky'y ne! Tapemaramoa'u
jési pekupa. Janejare'e pé peporegeta pejimokasi romo. “Janejare'e,
oremokasi rejupa, toroity tite e'a”, pejé ikd peporegeta né. Aje, pepy'a
pupe pepota pekasi jé. Ajama'é ajaire waypeteta peupe. Pevote
napekasi'ai. Ereity ywe'e titeta ejukata kupa remé pekupa. Ajawyi ikod
tapejimokasioka Janejare'e pé né, a'e pejé, e'i Jesu ijupe ko.

42 Ajaire oo mijé Uu pe oporegeta.

— Napotai ajimomorijauvay amané mija, Papa! Ajama'é€ nepota ejuka
kupa remé, tejuka amé kupa neayvu rupi, e'i.

43 Ajaire ojivy mijé uu wemimo'eara ko pyri. So0, oke mijé sikaepo
kupa upa, oke taray kupa rewara mo.

44 Ajaire oo mijé Uu pe oporegeta. Ji'i oporegeta maekwera vo jé
oporegeta mijé. Moapy romo teso a'evo ekoi ky'y. 45 Ajaire uu mijé ikoty
kd. Oke mijé sikaepo kupa upa. Amé si e'i ijupe ko:

— Peke mijé sipd pekupa! Pema'é! Nivoi mae ko po pé emanda 'ara okwa
ky'y! Ajawyi awyjepa ra'i peke ky'y. 46Pepo'a! Ja'e jési! Edpa ko po pé
eme'éta ma'é uu iko, e'i.

Jesu opyy kupa reméwara
(Maku 14.43-52; Rukasi 22.47-53; Juwdo 18.3-12)

47 Jesu oporegeta jé ijupe ko upa remeve, Jutasi ovae ipyri. Jesu
remimo'eara ko 12 rdomo mae ké mo Jutasi mija. [jatyray kwaima'ekwera
k& uu upi. Ale kd imarija poko pawete iko. Amd, jindpaa pawete weru
kupa. Janejare'e pé oporegeta mae ko rovija kd ayvu rupi te uu kupa.
Amd, Juteu rovija ko ayvu rupi.

48 Amé Jutasi ji'ite kee e'ipa sikaepo ijupe ko:

- Erovija aetoapemosu ra'agata imojikuwaoka pejé, e'ipa. A'evo remé
pepyy kuwa eraa, e'ipa ji'ite.

49 Amé odvaisi Jesu remé, oo ipyri.

— Age'e te, jovija! e'i ra'aga ijupe.

Ajaire wetoapemosu ra'aga.

50 Amé Jesu kee e'i ijupe:

- Ejimorypa, erepa maekwera rupi jési ere, €'i.

Amé Jutasi rupi uu mée ké uu Jesu pyy ipokwa kupa ky'y.

51 Amé Jesu remimo'eara md marija poko omopyso. Ale pupe temigwai
mo onamimopai. Janejare'e peé oporegeta mae ko rovija wasu remigwai
mo a'e.

52 Amé Jesu e'i a'evo wereko ma'é pé:

— Teene! Emokatu awi nemarija poko, e'i. Ava mo porojuka marija
poko pupe remé, a'evo ve marija pupe omanéta, e'i. 53 Nerekuwai sipo
age'e ywete Papa pe sO aporanu remé, py'awara mo kuwa wemigwai
yvapewara ko omuu kuwa epatavoara romo! Ijatyray kuwa omuu,

e'i. 54 Ajama'é Papa omuu ko so0 temokatu remé, “aje” naoty'ai kuwa
Janejare'e ayvu mojenuara ko remikusiwarera eupewara mija, e'i.

55 Amé e'i Jesu aty wasu pe:

— Moma'e rd pd marija poko té tesd peeru? Amo, jindpaa ko teve tesd
peeru? “Ojiko'd mae ko rovija” pejé po ije? Ema'é. Ko'é jawe jawe ipe
itokd pema'é ere ipi. Age'e rowa pepytera rupi poromotekokuwa aiko.
Janejare'e moe'ea retd ypy pe teipe a'evo aiko ipi, €'i. Manyvo pokd ameve
nepyyi pekupa? e'i. [Age'e té tesd epyy vijata ereraa pekupa!]* 56 0'5 aje!
Janejare'e ayvu mojenuara ko ayvukwera rupi katu té awivo pejé peiko,
e'i. Awivo remé té “aje” eutd kiaramd, e'i ijupe ko.

Amé a'evoa ré emimo'ekwera k& oma'é remé, Jesu oity ojavapa 0o okyje
romo iko kupa.

(Maku 14.53-65; Rukasi 22.54-55,63-71; Juwdo 18.12-14,19-24)

57 Amé ajaire opyy Jesu ipokwa eraa kupa, Janejare'e pé oporegeta mie
ko rovija wasu reta gyty. Kaipasi eu ijupe ma'€ reta gyty weraa kupa.

A'e pyri tamo Moisesi remikusiwarera ré poromo'e mae ko uu amatejé
sikaepo ojimoaty. Amd Juteu révija ké mo teve uupa. A'e ko rovake weraa
Jesu kupa. [Tetd wyry peé weroike kupa.]

58 Amé Peturu oo Jesu rakypy rupi. Ipyrije' réwa oo ajama'é. Kuipe'e sa'u
0o. [Noikei tetd pupe ajama'€ Peturu.] Teta ypy pe ward upa. Teta rardara ko
mo pyri wapy upa. Opota okuwa manyvota wereko Jesu kupa ma'e.
pé. Janejare'e pe oporegeta mae ko rovija ko. Juteu rovijagwera ko atyry
romo ojatykapa kupa, pirujé.

— Manyvo ja'eta pokd kovenatu Piratu mogeta, Jesu tojukaoka? e'i kupa.

k 26.55 Ruk. 19.47; 21.37

60 Ajama'é manyvo noereko'dai ayvu ai mo mo'y ee kupa, awiso ijatyray
mae ko nivoi ma'€ omo'y mo'y teywete ee kupa remé. Ojevo jevo jé rowa
iwaria ko ajama'é. Ajawyi “aje” taoty e'a. Ajaate ojevo jé e'i mae ko morijo
jé op0'a owari romo Jesu pé kupa ky'y. 61 Kee e'i teywete kupa:

— Oroenu aa kwaima'e kee e'i tite remé: “Ije amoma kuwa Janejare'e
moe'ea retd. Ajama'é ajaire moapy 'ara remeve kuwa aindéma ekovijarera
romo etd wasu ijupe”, €'i owari romo, e'i kupa.!

62 Amé Janejare'e pé oporegeta mée ko rovija wasu aepo wenu remé,
opd'a Jesu pe javo.

— Neenu poko aepo e'i neupe kupa remé? e'i ijupe. Ajawyi manyvo ereta
PO nejipija romo! e'i epe ijupe.

63 Nipui ameé Jesu enu. Ajawyi e'i jé jovija wasu ijupe:

— Aje ywete pd Janejare'e Remimuurera té ene? e'i ijupe. Aje ywete pod
Janejare'e Ra'yry wete ene? Eayvuapi rejupa. Newari so remé, Janejare'e
nemomorijauta amé, e'i ywe'e tite Jesu pé jovija wasu.

64 Amé Jesu e'i ijupe:

- 0', aje. Aepo erepa. Janejare'e Remimuurera ajimojane ma'é rémo
té ajo pepytery pé mija. Ajama'é kee ma'€ ré pema'éta karamo ere.
Temimoe'e rdmd té tesd ajota kdramé ky'y. Ekasia ve aerutd. Amé a'e 'ara
mé Janejare'e ikasiay ma'é€ pyri aapyta Jovija wasu romo ajupa. I'ekatu
kytyre aapyta ajupa. Ajaire yva ratasi rupi awyjyta ajo mijé. A'evo aiko
ma'é re pema'éta karamo! e'i Jesu.™

65 Ameve Janejare'e pe oporegeta méae ko rovija wasu aepo wenu remé,
0jik0's ai té enu. Ajawyi ojiyrudvasisima tesé ojimopirai romo iko. E'i
opyriwara ko pé:

— Peenupa it6 e'i Jesu ma'é! Werdard ywe'e tite Janejare'e aepo e'i remé!
Ovote nivoi ma'é omo'y wee. Ajawyi nijaesa mijé'di ijjayvu ai wenu ma'e
ky'y! 66 Manyvo pejéta poko aepo peenu mé? e'i.

— Wayvu rupi té tomand ajawyi! e'i ywe'e tite ijupe kupa.

— Hod! e'i amé kupa. Aje! e'i kupa.

67 Amé ajaire omojaiwe tesd Jesu kupa ky'y. Otdmd tdmd tesd ova ré
kupa. Ondpa ndpa teve kupa. [Oovaodva teve kamisa pupe kupa, toma'é
e'd.] Ajaire oovapete pete kupa. Amé e'i ijupe kupa:

68— Ava pd nerovapete? e'i jjupe kupa. Emome'u oreupe! Aje Janejare'e
Remimuurera té ene remé, nekuwa jéta ava po nerovapete ma'‘é! e'i ijai kupa.

Peturu, “Jesu nakuwai”, e'i ra'aga reméwara
(Maku 14.66-72; Rukasi 22.56-62; Juwdo 18.15-18,25-27)

69 Amé jakatu Peturu tetd ypy pé wapy jé upa, jane ko pytery pé. Amé
temigwai mo uu javo ijupe. Ja'y kdjatai mo a'e temigwai. Ae e'i Peturu pé:

126.61 Juw. 2.19 ™ 26.64 Tan. 7.13

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



Mateusi 26, 27 108

- Jesu Karireja yvy wana reve neiko ma'€ té ene! e'i ijupe.

70— Ani! A'e rdwa ije! e'i rd'dga Peturu eminu k& romd. Nakuwai ava
pewara mo po aepo ere! e'i ra'aga.

71 Aepo €'i paire op0'a oo tetd ypy pe wyi. Pari ape kyty oo. A'e pe amd
temigwai oma'€ mijé Peturu re. Ja'y kojatdi teve a'e. A'e e'i opyri tui mae
ko pe:

— Jesu Nasare taa wana remimo'eara té awi! e'i Peturu pewara mo.

72 Amé Peturu e'i:

— Ani! Nakuwai ije &wi kwaima'e! e'i rd'iga. Janejare'e reminu réméo
aepo a'e! e'i tite owaria mokasia mo.

73 Amé ajaire kwaima'e kd mé oo Peturu pé oporegeta.

— Aje si a'e pyriwara te ene! e'i ijupe kupa. Neporegetaa rupi te
nejikuwal! e'i ijupe kupa.

74 Amé Peturu e'i:

— Nakuwai ije awi kwaima'e! Janejare'e okuwa ewari rowa a'e ma'é! e'i
rd'dga. Janejare'e temomorijau iko ewari remé né, e'i tite owari romo.

Amé jakatu masakara oje'&. 75 Amé te tite Peturu oja'a Jesu ayvukwera re
ky'y. “ ‘Nakuwai Jesu’, ere rd'agata ije ajaire”, e'i amatejé maekwera ré oja'a.
“Moapy romo a'evota, masakara oje'é e'ave”, e'i amatejé Jesu maekwera re.

Ajawyi ijagyoay ky'y. Ojisyry oo ojawa upa ky'y. Ojidpard wasu upa.

Kovenatu Piratu rovake weraa Jesu kupa reméwara
(Maku 15.1-2; Rukasi 23.1-2; Juwdo 18.28-32)

27 1 Ajaire ji'iveay pirujé jovijagwera ko e'ipa manyvota wereko Jesu
jukaoka. Janejare'e pé oporegeta mae ko rovija ko. Ama, Juteu
rovijagwera ko. 20pokwa eraa kupa. Kovenatu Piratu po pé ome'éta
kupa. Juteja yvy pewara kovenatu te Piratu.”

Jutasi omojivy ipe Jesu me'éawera repykwera reméwara
(Jesu koty rewara ké 1.18-19)

3 Amé Jesu jukaa ra ojenu Jutasi pé remé, ojimonyi enu.

— Moma'e ra sop0 a'evo aiko mija! e'i. Ajawyi epykwera tamojivy tojuka
e'd kupa, e'i tite oupe.

Weraa ipe epykwera Janejare'e moe'ea retd gyty imojivy mija. A'e 30
romo karakuri si moeta. Janejare'e pé oporegeta mae ko rovija ko pé
ome'&ta. Amd, Juteu rovija ko pe. 4Kee e'i ijupe ko:

— Jje itOko erdvija amodkwa'a! Nivoi aiko a'evo remé. Mire'eay teso
erdvija! Temijara ra rowa so mija! e'i epe.

Ajama'é jovijagwera ko “aje ipd” ne'i ijayvu renu. Nopyyi karakuri iwyi
kupa.

n 27.2 Juteu rowa Piratu ajama'é. Roma wana teé a'e.

— Ani! e'i kupa. Orerewara rowa! Nerewara te! e'i kupa.

5 Ani! Ajama'é napotai ky'y! e'i epe Jutasi ijupe ké.

Ajawyi karakuri si omopei ipyri ko ity 0o. Janejare'e moe'ea reta pe
wyi ojisyry oo. Ajaire oo ojikuruka apasi omano, ovote.

6 Amé ajaire apykyre kyty jovijaigwera ké omovyvy mijé karakuri.

— A3 karakuri porojukaokaa repykwera te, e'i ojiupe kupa. Ajawyi
nijame'¢'di kuwa Janejare'e moe'ea retd pewara ko pé. Aepo e'ipa Moisesi
ikusiwa karamoe remé. Ajawyi moma'e re sipd simomata karakuri? e'i
jovijagwera ko ojiupe.

7Ajawyi kee wereko karakuri kupa ky'y. Turuwa reindgara rena opyy
tyvy rena ra romd kupa. Amé taa wana ké ryvy rena ra rédmd opyy kupa.
Juteu rowa mae ko ryvy ra. 8 Ajawyi “Tuwykwera rena” eu a'e tyvy pe,
Jesu jukaawera repykwera ré opyy kupa rewara mo. Ajaate age'e remé
aepo eu jé ijupe.

9Alevoa Janejare'e ayvu mojenuara Jeremia omome'u amatejé karamoe
remeve. Kee e'i ikusiwa: “Karakuri 30 romo, Isaeu ko ome'éta imodkwa'da
repykwera romo. 10 A'e karakuri ré tyvy rena rd opyyta kupa. Turuwa
reindgara wyi opyyta kupa”, e'i maekwera.’ Aekwera rupi katu te a'evo
wereko kupa.

Jesu kovenatu Piratu rovake tui reméwara
(Maku 15.2-5; Rukasi 23.1-5; Juwdo 18.33-38)

11 Amé Jesu weraa kovenatu pyri kupa ky'y. Ayvukasia rena pé
kovenatu wapy upa. A'e pé Jesu opd'a ovake upa. Amé Piratu e'i ijupe:

— Aje pd Juteu ko rovija te si ene? e'i Jesu pe.

- 0'6. Aje katu aepo ere, e'i Jesu ijupe.

12 Amé Janejare'e pé oporegeta mae kg rovija ké nivoi ma'é omo'y
teywete Jesu re, “Piratu tojukaoka”, e'i kupa rewara mé. Amo, Juteu rovija
ko ve a'evo ekoi. Ajama'€ nipui 'ete Jesu aepo e'i ijupewara mo kupa reme.

13 Amé Piratu e'i mijé Jesu pe:

— Nereenui poko nivoi ma'é omo'y nere kupa remé? Manyvo ereta poko
aepo renu? e'i Jesu pe.

14 Jesu nipui 'eteay ajama'é aepo e'i Piratu remé. Ajawyi Piratu
ojimonyijay a'evo remé.

— Manyvore sip0o nipui eupe? e'i oupe ojipy'amogeta.

Kovenatu Piratu ojukaoka Jesu reméwara
(Maku 15.6-15; Rukasi 23.13-25; Juwdo 18.39—19.16)

15Tamo ko jisyryawera moetea 'ara remé upi upi kovenatu Piratu
wemimopa‘agwera mo omoéoka ipi. Pe'T té ajama€ omoéoka ipi, kwaray upi

©27.10 Sak. 11.12-13

upi. Aty wasu té opyteporo aevo remé tomoé ipi. 16 Amé alevo Jesu wereko kupa
remé, oiko emimopaAgwera md, erdkwé ma¢, Parapa eu ijupe maé. 17Amé aty
wasu ojimoaty kovenatu Piratu pyri kupa remé, kee e'i kovenatu ijupe ko:

— M4 ywesd pd pepota tamoéoka? e'i. Parapa pd ma'e remé? Ani? Jesu
pO ma'e remé? Janejare'e Remimuurera eu ma'€ po? e'i Piratu.

18 Piratu okuwa Juteu rovijagwera ko ojimdard teywete Jesu re. Ajawyi
té weru ovake kupa, tojukaoka. A'evoa okuwa katu.

19 Amé Piratu wapy jé a'e pé upa remé, erekwara wayvu md omonooka
ijupe. Kee e'i epe imonooka ijupe:

— Terejukaoka e'a awi kwaima'e. Ivo katuay ma'€ te awi. Apouvai ai
wete age'e pya ee. Emonyijay epouvaiawera! e'i epe imonooka oména pe.

20 Amé Janejare'e pé oporegeta mée ko rovija ko omo'eoka aty wasu kd,
kee te'i wapukai romo kupa:

— Parapa te ikd emoéoka né! Jesu amé ejukaoka! te'i wapuka pukai romé kupa.

Juteu rovija ko ve omo'eoka ko aepo te'i kupa.

— Ma po ajawyi amoéoka? e'i.

E'i j€ aty wasu ko:

— Parapa te! e'i mijé wapukai kupa.

22 Amé Piratu e'i ijupe ké:

— Jesu pa'e? Janejare'e Remimuurera eu ma'é? Manyvota po areko? e'i.

— Yvyra jipokana ré ejukaoka! e'i e'i kupa.

23 Aepo e'i kupa rewara mo Piratu e'i:

— Manyvo rewara mo poko ajukaokata, awiso naikoi 'eteay ijaiwerera
ee remeé? e'i.

Ne'i kupa ajama'é. Amé ywesd wapuka pukai kupa.

- Ejukaoka yvyra jipokana ré! e'i korijo kupa.

24 Amé kovenatu Piratu manyvo neii ky'y. Jesu nojuka tuvei sd remé, aty
wasu 0jik00 aita ee amé. Ajawyi manyvo ne'i ky'y. Ojipokusu korijé amé aty wasu
rovake. “Tje rowa ajukaokata” jaa té ojipokusu. Ajawyi kee €'i aty wasu pe:

- Ije rowa Jesu ajukaokata, e'i. Pejé té pejukaokata, e'i ky'y.

25 Amé aty wasu ko e'i:

— Hod, i'ete! e'i. Orere té ijukaawera tojisu'u ajawyi! Orejeapyrera ko
reve tojisu'y, e'i otekokuwa e'a romo kupa.

26 Amé Piratu si omo&oka Parapa ky'y. Jesu amé ome'& sota ko po peé
tonopa nopa eraa ijuka kupa.

Sota ko omojaiwe Jesu reméwara
(Maku 15.16-20; Juwdo 19.2-3)

27 Amé ajaire sota ko weraa ra'i Jesu odvija wasu retd wasu ypy pe.
Oka mytery pe weraa kupa, kovenatu posikoawera reta pé. Pirujé sota ko
ojimoatypa katu a'e pe. Warima tesd Jesu kupa.

28 Ajaire a'e ko opota Jesu oojai. Ajawyi omoe'e rd'aga kupa. Ijyru poko
omopyso iwyi kupa. Jovija yru poko ipird ma'é pé oyrund ra'aga ra'i kupa.
Tyru pird poko opypy ee kupa, odvija ra'aga romo. 29Joo vo s6 ma'é oind
akanytara romo kupa. A'e 0ind Jesu akag re, jovija akanytara ra'daga romo.
Amd, yvyra po'i poko pupe opytund kupa, i'ekatu kyty, jovija pytu rd'dga
romo. Ajaire ojimoendpa'a ovake emigwai ra'dga romo imoe'e ra'aga kupa.

— Age'e si tereiko puku Juteu ko rovija romo! e'i ra'dga ijai kupa.

30 Ajaire otdmo tOmo ee kupa. Jovija pytu ra'dga wekyi ipo pe wyi ijaka
nopa nopa ipupe kupa. A'evo wereko imojaiwe kupa. 31 Ajaire omopyso
ekyi tyru pira iwyi kupa. Ijyru omojivyri ipypy ee kupa. Ajaate weraa
ijukata kupa ky'y. [Jerusaré taa kupei kyty weraata kupa, imirai ma'é
jukaa rena kyty.]

Jesu omoputuputuri yvyra jipokana ré kupa reméwara
(Maku 15.21-32; Rukasi 23.26-43; Juwdo 19.17-27)

32 Amé taa pe wyi weraa ereko jakatu, kwaima'e md reve ojidvaisi
kupa. Sireni taa wana mé té a'e. Siméo eu erd pé. Amé sota ko kee e'i
wayvukasi romo ijupe:

— Aa yvyra jipokana emovy eraa py'ajé ikené, €'i ijupe kupa.

Omovy eraa ame ijayvu ko rupi.

33 Amé sota ko weraa jé Jesu yvytyry kyty. Kokota e'i Juteu ko a'e
yvytyry pe. “Joakagwera rena” jaa té Kokota.

34 Ale pé ovae kupa remé, sota ko janeray mogwapa poa oind uvary
aisiriri katu ma'é pupe ime'€ ipe Jesu pé. A'e Jesu wa'd esa remé€, no'ui.

35 Ajaire omoputuputuri yvyra jipokana ré imd'a kupa. Ajaire ojimarai
ra'1 ijyrukwera re kupa.

— Ava po opyyta ijyrukwera? e'i imomo momo kupa.

A'evo wereko ipyy imosai ojiupe kupa.? 36 Ajaire wapy aro kupa.

37 Amé yvyra pee ré kee'i ikusiwa kupa: “Jesu té ad, Juteu ké rovijd wasu
té”, e'i ikusiwa kupa. Awi jikusiwarera oind Jesu apyte 'aryvo kupa. [A'evo
a'e rupi okwa mae kd oma'éta ikuwa, manyvo rewara mo ojuka kupa.]

38 Am®, morijo ve imona mée kd omopa'd yvyra jipokana ré imd'a Jesu pyri
kupa. Amo, fjaukwera kyty. Amo, i'ekatu kyty. Mytery pé katu Jesu tui upa.

39 Amé jane kd okwa Jesu pyryvo remé, oojai okwa kupa.?

40— Ene itoko, “Amoma kuwa Janejare'e moe'ea retd! Ajaire moapy
'ara paire, amo te aindtd”, ere itokod mija! Ejireko katu ajawyi! Janejare'e
Ra'yry té ene remé, ewyjy mokope wyi, teremand e'a! e'i ijai kupa.”

41 Janejare'e pé oporegeta mae ko rovija ko ve siwd oojai. Amé, timo
Moisesi remikusiwarera ré poromo'e mée ko ve siwé oojai. Amé, Juteu
rovija ko. Ale a'e ko kee €'i ojiupe kupa:

P 27.35 Jig. 22.18 427.39 Jig. 22.7 T 27.40 Mat. 26.61; Juw. 2.19

42— Poroereko katuara teé itoké awi mija! e'i kupa. Manyvore sipd
ajawyi ovote nojireko katui! €'i €'i ijai kupa. Isaeu ko rovija rowa si awi!
Age'e yvyra jipokana re wyi owyjy remé, “Aje ywete Janejare'e Remimuu
té awi”, oro'eta ijupe ky'y, e'i ijai kupa. 43 Amd, “Janejare'e ré eako'i. Ale
toereko katu imanda wyi ajawyi, oporijauesa remé. Siaro ra'i esa!” e'i
ra'aga teve kupa.®

44Imona mae ko ve siwa oojai, Jesu reve yvyra jipokana ré omanota
upa mae ko.

Jesu manoda rewara
(Maku 15.33-41; Rukasi 23.44-49; Juwdo 19.28-30)

45 Jane 'aryvo katu kwaray remé apy'awara mo ijapatoma. Patdma 'ejé
ajaate ijapé kwaray remeve. Pirujé a'e yvy rupi patdnusu. 46 Amé ijapé
kwaray remé Jesu wapukai wayvo. Kee e'i wayvu rupi:

— Eri, Eri, rama sapakatani! e'i. “Janejare'e, manyvore po ereity rejupa?”
jaa te aepo e'i.*

47 Amo ko ipyri'ije'd tui mie ko md wenu aepo e'i remé. A'le ko kee e'i
tite ojiupe:

— Tamo Eriasi" pe aepo €'i, [towyjy uu,] €'i tite kupa.

48 Ameve ava moO 0ja 0o moma'e ipyu ma'€ pyy imoaka uvary ai ma'é
pupe. A'le omoturisara imono Jesu juru pe, tomosusu mija.

49 Amé amd ko kee e'i:

— Siaro ra'l esa! Maevo tamo Eriasi uuta ereko katu, e'i ijai kupa.

50 Ameve Jesu wayvo wapukai ojikyi oo. Opi i'ag o€ oo.

51 Amé oiko Janejare'e moe'ea retd wyry pé kamisa ijanamu ma'é
ijokenaa romo ma'é, ikatuay ma'é.” A'le Jesu omand remeve apy'a ojiavasi.
Yvate kyty wyi tesd ojidvasi ojisa. Amd, yvy otyty tesd teve. Pareti ko
otororo tesd teve. 52-53 Teagwera ko rena ko ve tesd otororopa, pareti
kwara ko. Ameve Janejare'e werovija maekwera ko redgwera ko opoerapa
0€ 0€, mda'ardwa. A'e ko Jesu opoera op0'a paire, oo Jerusaré taa kyty.
A'e pe moa'aréwa jane ko oma'éta ee ko.

54 Amé Jesu omand remé, sota ko rdvija mé ipyri'‘ije'd tui upa,
wemigwai sota ko reve. A'e ko Jesu manoda ré oma'€ upa. Yvy tytya re
teve oma'€ kupa upa. Pirujé a'evoa ré oma'€ kupa upa. Ojimonyijay ee
omaja kupa. Ameve tite e'i sota ko rovija:

- Janejare'e Ra'yry te sikaepo sijuka! e'i.

55 Amé waivigwera a'e pé tui, Jesu omand remé. Jjaty sa'u kupa.
Kuipe'e wyi oma'é ee kupa upa. A'e ko Jesu rupi uu Karireja yvy kyty wyi
maekwera kd. Ipatavoarera ko té a'e kd.” 56 Kejo. Maria Matarena. Amo,

$27.43 Jig. 22.8 127.46 Jig. 22.1  27.47 Janejare'e ayvu mojenuara mo karamoe
remeve Eriasi. Vv 27.51 Jisyry. 26.31-33 W 27.55 Ruk. 8.2-3

Maria Tiaku y. Juse y ve a'e. Am&, Semeneu rerekwara. Amé waivi ko ve
oma'é ee upa. Mokopejo Jesu manda re oma'e.

Jesu reagwera mokatua rewara
(Maku 15.42-47; Rukasi 23.50-56; Juwdo 19.38-42)

57-58 Amé Jesu ménda ojikuwapa kwaima'e mé pe, Juse eu ijupe ma'é pe.
Arimateja taa wana mo a'e. Imoma'e ywete ma'€ te a'e. Jesu remimo'ekwera
mo té a'e. Ale Jesu manda okuwa remé, oo kovenatu Piratu resa. Karumé oo.

- Jesu redgwera taraa imokatu, e'i Piratu pe.

“Hod” e'i amé Piratu ijupe. Ome'éoka edgwera ijupe amé.

59 Amé Juse opyy ijova jova kamisa poko ipyau ma'é pupe, kamisa
e'eay ma'é pupe, “rijo” eu ijupe ma'é pupe. 60 Pareti kwara pupe omokatu
eagwera, weagwera rena ra pupe. Age'e ojindoma ma'é a'e. Eagwera
omokatu paire, oovapy. Takuru ipowyi ma'€ pupe oovapy. Omotore tore
ikwara rovake in6. A'evo wereko kupa paire, 0jivy oo.

61Kejd waivigwera a'evoa ré oma'é. Maria Matarena. Amo Maria eu
ijupe ma'é teve. A'e ko a'e pé wapy ee omaja upa, teAgwera rena rovake.

Sota ko oo Jesu reagwera rena rard reméwara

62Kd'éme Juteu rovijagwera ko oo mijé kovenatu Piratu resa. Jimoava
'ard mé oo kupa. Janejare'e pé oporegeta mae ko révija ko teve 0o. Ama,
Pariseu ko m6. Mokopej6 oo kupa. 63Kee €'i ijupe kupa:

- Jesu nomandive remé, kee e'i owari romo: “Janejare'e emomoerata
amano remé. Moapy 'ara remé a'evota erereko”, e'i ma'€.” 64 Ajawyi kee
oro'e ene. Maevo emimo'ekwera ké imona vijata edgwera re ind gatu.
Ajaire, “Opoera te”, e'i titetd owari rémo kupa. Amé ywesd ipojyta iwaria
ko poromoripea romo ky'y. Ajawyi kee oro'e ene. Sota ko teremono
edgwera rena toaro jé kupa, oro'e. Moapy 'ara romo a'e pe topyta jé ard
upa, €'i jovijagwera ko kovenatu Piratu pe.

65— Ho0, e'i amé. Sota ko peraa amé, ardara ko romo. Tapema'é gatu ee
penemikuwa rupi, €'i ijupe ko.

66 0o amé kupa. Sota ko weraa oupi kupa, Jesu redgwera rena kyty.
Turi vo s6 ma'é pupe wape ape ipe edgwera rena rovapyka kupa, ava mo
toovapyjavo e'a eagwera ekyi eraa, e'i kupa.

Amé ajaire jovijagwera ko ojivy oo. Sota k& Amé opyta jé a'e pé ard upa.

Jesu omanod maire opoera mijé reméwara
(Maku 16.1-8; Rukasi 24.1-12; Juwdo 20.1-10)

2 8 1Jimoava 'ara paire, ji'iveay Maria Matarena oo mijé Jesu reAgwera
resa. Amo6 Maria eu ijupe ma'€ teve oo upi esa. 2Ameve yvy pyawara

X 27.63 Mat. 16.21; 17.23; 20.19; Mak. 8.31; 9.31; 10.33-34; Ruk. 9.22; 18.31-33

mo otyty tesd. Amé si Janejare'e remigwai md yvapewara owyjy uu yva pe
wyi. Ale te takuru tyvy rovapyka ipowyi ma'€ omotore tore ekyi imoisyry.
Ajaire wapy ovapyka 'aryvo upa. 3Poroeakwaso teso a'e yvapewara. Ijyru si
gatu a'e. Yvasi vo teso0 ijyru. 4Ae ré sota ko oma'é remé, okyje ai té iwyi kupa.
Otytypa tesd ojimonyi iko kupa. Omand ma'€ vo 'ejé [o'a yvy pe] kupa.

5 Amé Janejare'e remigwai e'i waivi ko pe:

— Pejimonyi so! e'i. Akuwa Jesu té peeka. Yvyra jipokana ré omand
maekwera te peeka. 6 A'e natui ike ky'y. Opoerapa oé oo ky'y. Kditokd
e'ipa maekwera rupi katu te a'evo ekoi. Pepota peike esa remé, peike amé
esa. Ike edgwera tui mija. [Natui ky'y ajama'€,] e'i.”

7E'i jé ijupe ko:

— Pekwa imomewa kuise'€ emimo'ekwera ko pé, e'i. “Jesu opoera mijé!
Janejare'e omomoerapa”, pejé. “Karireja yvy kyty oota penenone kyty. A'e
pé penard tara mijé upa”, pejé. Eayvukwera rupi katu iko tapejé né, e'i.

8 Aepo e'i remeve waivi ko kuise€ ojivy oo. Ojimonyijay kupa. Ajama€ ory katu
kupa. Ojivy oo Jesu remimoekwera ko kyty aevoa momewata kupa. 9 Ajamaé
pee rupi oo jé iko kupa remeve sikaepo Jesu ojisa ijupe kd. Kee €1i ijupe ka:

— Janejare'e ikd tapepy'amopiryvypy katu né! e'i ijupe ko.

Amé Jesu ré waivigwera kd oma'é remé, oo ipyri'ije'® kupa.
Ojimoenapa'a ovake kupa. Jesu py ré ojipy imoe'e kupa.

10E'i Jesu ijupe ko:

— Pejimonyi s0! Pekwa jési eretaragwera ko pé erewara momewa,
Karireja yvy kyty too erdvaisi kupa, e'i.

Sota k6 remimome'ukwera rewara

11 Amé waivigwera ko ojivy j& oo remé jakatu sota ké mé Jesu
redgwera rena ward maekwera ko ve ojivy oo Jerusaré taa kyty. Juteu
rovijagwera ko mogeta te oo kupa. Janejare'e pé oporegeta mae ko rovija
ko mogeta oo kupa. Pirujé manyvo ekoi maekwera ko omome'u kupa.

12 Amé aepo jaa jovijagwera ké wenu remé, ojimoaty ojimogeta kupa.

— Manyvo jarekota a'evoa tojikuwa e'a? e'i kupa.

Ajawyi kejavu karakuri ome'¢ sota ko pe kupa, tiwari kupa.

13— Kee tapejé ikené: “Pya oroke remé, emimo'ekwera k6 uu vija
sikaepo o0vija reagwera rekyi eraa”, tapejé ikené. 14 Tapekyje e'a ikod
kovenatu wyi né. A'levoa ojenu so ijupe remé, poropijarita amé, kovenatu
tapemomorijau €'a, €'i ijupe ko kupa.

“Hod” e'i sota ko amé. 15 Amé owaria repykwera opyy erojivy eraa
kupa. Jovijagwera ko e'i maekwera rupi katu omome'u erokwa kupa.

Aepo jaa ojenu jé Juteu ko pé. Ajaate age'e remeve aepo jaa ojenu.*

¥ 28.6 Mat. 16.21; 17.23; 20.19 = 28.15 Kareta ojikusiwa reméwara pe “ajaate age'e
remeve” jaa te.

Jesu ojisaoka mijé wemimo'ekwera ko pé reméwara
(Maku 16.14-18; Rukasi 24.36-49; Juwdo 20.19-23;
Jesu koty rewarad ko 1.6-8)

16 Amé Jesu remimo'ekwera ko ajaire ojivy oo Karireja yvy kyty, 11
romo mae ko. Yvytyrapyte 'ara kyty ojiupi oo kupa, ijayvukwera rupi
katu.® 17 A'e pe ojiovaisi Jesu reve kupa. Oma'é ee kupa remé, omoe'e
ywete kupa.

Ajama'é a'e ko mo,

— Aje sipd Jesu te? e'i tite.

18 Amé Jesu uu ipyri k& imogeta ko. Kee e'i ijupe ko:

— Papa eayvumokasi. Pirujé yvapewara 'ara kyty aiko. Amo, pirujé
yvy pewara ko 'ara kyty teve aiko. 19 Ajawyi pekwa eayvu mojenu pirujé
yvy pewara ko pé erokwa, ekoty rewara ko romo toiko kupa. A'evo mae
ko tapemojamori ké Papa ayvu rupi. Amd, ije, Ta'yry rémd, eayvu rupi
teve tapemojamori k&. Amd teve, i'Ag ayvu rupi teve, a'evo tapereko ko.?
20 Amd, tapemotekokuwa ko erekoa ré, pirujé a'epa pejé maekwera rupi
toiko kupa. A'evo peiko remé, peneve aikota. Ajaate yvy opa remé peneve
aiko jéta aiko, e'i Jesu ijupe ko.

[Awyjepa Mateusi remikusiwarera Jesu rewara ky'y.]

a 28.16 Mat. 26.32; Mak. 14.28 b 28.19 JK.R. 1.8

Maku

Maku remikusiwarera
Jesu rewara

Imovyvya

Ad kareta Janejare'e 'Ag omotekokuwa Maku tokusiwa maekwera. Juwéo
Maku eu teve ijupe. A'e Jesu yvy pé ekoi remé, ikdonomioky jé iko. Ajawyi
nooi Jesu rupi taa taa rupi ipi. Nojimovijapaive rewara mo nooi upi.
Ajama'é ojirovija katu Jesu re, Peturu omotekokuwa ee rewara mo. Ajaire
ojimovijapa remé, taa taa rupi oo Panape rupi poromotekokuwa romo iko
Jesu rekoa ré kupa. Ajaire ad kareta Jesu rewara Maku okusiwa. Manyvo
nyvo Jesu ekoi Janejare'e kasia rupi maekwera yweso okusiwa. Kee jaa
ywesd Maku e'i ikusiwa maekwera: “Janejare'e Ra'yry té Jesu”, e'i. Amg,
“Ikasiay wete Jesu”, €'i teve. Amo, “Janeaiwerera repykara mo omanoéma
Jesu”, e'i. Waiso e'i ikusiwa maekwera.

1[Maku remikusiwarera.] Janejare'e ayvu e'eay akusiwata tapekuwa,
Ta'yry Jesu Kiristu rewara. A'e rekokwera akusiwata tapekuwa.

Juwio poromojamori ma'é rewara
(Mateusi 3.1-12; Rukasi 3.1-18; Juwdo 1.19-28)

2 [Janejare'e omuuta Wa'yry jane ko pytery pe remé, ivdea rd mojenuara
omuu amatejé enone rupi, awiso jane ko todro amatejé Jesu kupa. Juwao
eu ivaea rd mojenuara pé.] Juwao rewara Janejare'e omome'u amatejé
karamoeve wayvu mojenuara Isajasi pé. Kee e'i amatejé Wa'yry pe
maekwera omojenu Isajasi pe tokusiwa:

“Eayvu mojenuara mo amonookata amatejé nerenoneve, oromonota
remeé”, e'i.
“Nevaea ra omojenu amatejéta jane ko pé erokwa, tanerard jé kupa”, e'i.”

a 1.2 Marak. 3.1
116

3Kee e'i teve Janejare'e ayvu mojenuara Juwao pewara mo:

“Tekoe'dma rupi ava mo Janerdvija ywete rewara omojenuta erokwa.
Wapukai tesota ivaea rd mojenu erokwa. Kee e'ita imojenu:
Janerovija ywete ovaeril’ e'ita.

‘Peaiwerera ikd tapeitypypyipaoka amatejé Janejare'e pe enoneve
né!’ e'ita.

‘Awitd pee nikatui remé&, jamokatu amatejé imoteré gatu moropara
ko renone ipi.

Awivo ve tapejipy'amokatuoka amétejé Janejare'e pe, Janerdvija
ywete renoneve, €'itd imojenu”, e'i améatejé maekwera.”

Aekwera rupi katu te a'evo ajaire Juwdo ekoi. 4 A'evo te Juwao uu
tekoe'dma peé. Tena pe rdwa uu. Kee e'i imojenu jenu Juwao:

— [Pejipy'amogeta ikd peneko re age'e né, e'i.] Pejimosioka
ikd peaiwerera ré né. Pejimome'u ikd Janejare'e pé peaiwerera
reitypypyipaoka né. Peporijauesata amé ky'y. “Awyjepa” e'ita peaiwerera
ko pe. Ajare pejo ekoty toporomojamori amé ky'y, e'i Juw@o jane ko pé.

5A'evo remé jane kd moa'ardwa oo oo tekoe'dma kyty. Ojimoaty ipyri
ijayvu renu kupa. Juteja yvy rupi wyi oo oo kupa. Amé, Jerusaré taa
pe wyi oo kupa. A'e ko “aje ywete” e'i ijayvu renu kupa. Ojimome'u
Janejare'e rovake amé kupa ky'y. Aevo ekoi mée ko Juwao omojamori yy
Jotdo pupe ameé ky'y.

6Kee Juwao ekoi. Teima raawera jimgjagwera té opypy oyru romo ipi,
kameru eu mad'€ raawera teé. Oku'ayru rdmo teima pirera sikdgwera te
opypy teve. Emi'd rdmo taparara korijo té o'u ipi. Am®, eira ryapira o'u
ipi. A'e ko korijo o'u ipi.©

7Kee e'i Juwao imojenu jane ko pe ipi:

— Janejare'e Remimuurera té tesd uuta erakypy rupi, e'i. A'e sosi e'ara
kytywara romota te ekoi ky'y. Ije amé emigwai romoga te aiko. 8Jje, yy
pupe korijo té poromojamori, [peaiwerera reitya mojikuwapara romo!]
Janejare'e Remimuurera sosi Janejare'e 'Ag té tesd omoigeokata pepy'a
pupe! e'i erokwa.?

Jesu ojimojamorioka Juwao pé reméwara
(Mateusi 3.13-17; Rukasi 3.21-22)
9Amé Jesu oposiko ypyta Janejare'e ayvu ré poromo'e remé, Nasare taa
miti pe wyi ra'T uu. Karireja yvy kyty wyi. Yy Jotdo gyty uu, Juwéo tui
ma'e gyty.

b 1.3 Isa. 40.3 ¢ 1.6 Janejare'e ayvu mojenuara Eriasi a'evo karamoe remé. Aekwera rupi
katu Juwao ekoi. 2To. 1.8; Mak. 9.11-13 d1.8 JK.R. 1.4; 2.1-4

— Emojamori rejupa, e'i Juwao pe Jesu.

Amé Juwio omojamori. 10 Amé yy pupe wyi Jesu oéta remeve, 'ara
ojiovapyjavo yva kyty wyi. Aevoa ré Jesu oma'é. Janejare'e 'Ag ré té tesd
oma'é. Ale pykau vo 'ejé owyjy uu i'aryvo. 11 Amé yva pe wyi Janejare'e
oporegeta ijupe imuu. Kee €'i imuu:

— Era'yry té ene, e'i. Eremiauvay te ene. Epy'a rupi katuwara te ene.
Eroryvay nere, e'i imuu.®

Ajagai révija omoakwa'a tarepe Jesu reméwara
(Mateusi 4.1-11; Rukasi 4.1-13)

12 Ameve Janejare'e 'Ag omono Jesu tekoe'ama kyty. A'e rupi Jesu ekoi
rai. 130pyta puku sa'u ra a'e rupi iko. 40 'ara romo tesd ipd a'e rupi ekoi
Jesu.

Aevo ekoi remé, ajagai rovija oo ipe ikoty, Satanasi eu ma'€. A'e
Ajama'€ Jesu nomojovija'di.] Uve teve moma'e 0jard mae ko a'e rupi.
Ajam3a'€ Janejare'e remigwai yvapewara ko uu Jesu kyty ipatavd. Oja'a ee
kupa ipi.

[Amé ajaire Jesu ojivy oo wena kyty.]

Jesu poromo'e ypy reméwara
(Mateusi 4.12-17; Rukasi 4.14-15)

14 Amé ajaire kovenatu Eroti omopa'aoka Juwdo poromojamori ma'é.
Alevoa ojenu Jesu pe. Alevo paire Karireja yvy kyty ojivy oo, [ke'irowa
ré poromo'e iko ipi. 15Kee e'i imojenu:

— Age'e si Janejare'e pepytery pé ekoi ky'y, e'i. Opota penereko katu
pendvija romo, e'i. [Ajawyi tapejipy'amogeta amatejé peneko ré age'e,
e'i.] Tapejimosioka peaiwerera ré. Tapejimome'u amatejé Janejare'e pe
peaiwerera reitypypyipaoka. Janejare'e ayvu e'eay iko tapeenu katu né.
“Aje” tapejé ijupe, e'i Jesu imojenu ijupe ko.8

Jesu opyteporo ypy wemimo'eara ra ko reméwara
(Mateusi 4.18-22; Rukasi 5.1-11)

16 Amé amo 'ary pé Jesu wata iko parand reme rupi. Karireja eu parana
rera pe. Ale rupi wata iko remé€, opyteporo ypy wemimo'eara ra ko.
Kwaima'e ké mod wesa. Morijo wesa, teke'yry revejé. A'e ko pira mo'auta
omomo momo ereko mée ko. Ale teke'yry pé Simao eu. Imémiri pe Adtere
eu.

17Kee e'i Jesu ijupe ko ameé:

e 1.11 Jind. 22.2; Jig. 2.7; Mat. 12.18; Mak. 9.7 f1.14 Mak. 6.17-20 8 1.15 Mat. 3.2

— Ja'e jési erupi! e'i. Poropyteporopa eremimo'eara ko rdmo tapeiko, e'i
ijupe ko. Ajaire poromonookata Janejare'e ayvu tapemome'u jane ko pe,
e'i Jesu ijupe ko.

18 Ameve pira mo'auta oity tepe'yte oo Jesu rupi kupa. Awyje oo upi kupa.

19 Ajaire a'e pe wyi oo j& Jesu. Amd ko wesa mijé. Teke'yry wesa,
imomiri reve. A'e ko yara pupe wapy upa. Pira mo'auta omokatu kupa
upa. Tiaku eu teke'yry pe. ImOmiri pé Juwao eu. Uu reve tui kupa.
Semeneu eu tuu pé. [Amd, tuu remigwai ko ve ipyri k& tui.] 20 Ameve
Jesu e'i Tiaku peé. Imomiri pe ve e'i:

— Ja'e tuve erupi! e'i.

“Ho0” e'i kupa. Ameve ojisyry oo upi kupa. Awyje oo kupa. Tuu amé
opyta, wemigwai ko reve. [A'evo Jesu opyteporo ypy wemimo'eara ra ko
remeé.]

Jesu omokatu djagai omo'agai ma'é reméwara
(Rukasi 4.31-37)

21 Amé Jesu oo jé iko, wemimo'eara ko reve. [Kejd oo upi mée ko: Adtere.
Simao. Tiaku. Juwao. Mokopejo oo upi kupa.] Oo ovae Kapanao taa kyty
kupa. Ale pé opyta rd'i kupa. Amé jimoava 'ara mé Jesu oo Janejare'e ayvu
ré jimo'ea retd wyry peé. Ale pé poromo'e ypy Jesu. 22 Amé ijayvu ré ojapyaka
mae ko wenu takatu ijayvu. Omoagyo ko tesd enu. Kee e'i kupa:

— Haa! Awi ywesd otekokuwavay Janejare'e ayvu ré poromo'e! Nawivoi
tamo6 Moisesi remikusiwarera ré poromo'e mae ko poromo'e remé ipi!
Jesu ywesd ijayvukasiay iwyi ko! e'i kupa.®

23 Amé jakatu a'e tetd wyry pé kwaima'e mé uu oike. Ajagaiwera
omo'agai ma'€ té a'e kwaima'e. A'e Jesu ré oma'é remeve ajagai wapuka
pukai ipupe upa. Kee e'i wapuka pukai romo:

24— Jesu, Nasare taa wana! e'i. Manyvota pd orerereko nejupa?

e'i. Oremoma teé sipd nejo? e'i. Orokuwapa ava pd ene! Janejare'e
Remimuurera ivo katu teAma ma'€ té ene! e'i wapukai romo Jesu peé kupa.

25 Amé Jesu ijayvukasi ijupe ké:

— Tapepu €'a iko ije né, e'i. Py'ajé ikod pejisyry ad kwaima'e pupe wyi
peo né! e'i Jesu ijupe ko.

26 Ameve djagaiwera omoapapyu tesdo kwaima'e ity yvy pe tomano
mano ra'f tesd. Ameve eamamai o€ oo iwyi ky'y.

270jimonyi tesd jane ko om3ja a'e ré. Amé ojimogeta ee kupa. Kee e'i
ojiupe kupa:

— Manyvo pd wereko imokatu? e'i kupa. Ema'é! Ijayvukasiay wete Jesu.
O¢€ 3jag ko 'ara kyty. “Eé” e'i remeve 0é oo kupa, ijayvu rupive, e'i kupa.
Nijama'€i apijara re ipi, €'i e'i ojimopirai romoé iko kupa.

h 1.22 Mat. 7.28-29

28 Amé a'evoa py'awara mo Jesu rewara omojenu jenu erokwa kupa,
Karireja yvy rupi. [Ke'l ke'irowa omojenu jenu kupa.]

Jesu omokatu Siméo tija reméwara
(Mateusi 8.14-15; Rukasi 4.38-39)

29 Aja paire Jesu ojisyry a'e tetd pupe wyi, Janejare'e ayvu re jimo'ea
retd mé wyi oo. Wemimo'eara ko reve ojisyry oo. Tiaku reve. Amé, Juwdo
reve. Ameve Simao ko retd gyty oo oike kupa. 30 A'e pe Simao tija ikaray
sikaepo upa. Okea pé o'au upa. Amé Jesu ovie remé, a'evoa ojenu ijupe.
31 Ajawyi Jesu oo ikoty remé. Opopyy imopd'd. Ameve py'awara mo
ikaray okwapa iwyi. Opoera katu ajaire. A'e ajaire Jesu ko ré oja'a. [Oo
oposiko emi'd ra re to'u kupa ky'y.]

Jesu poromokatu iko reméwara
(Mateusi 8.16-17; Rukasi 4.40-41)

32 Ajaire patdoma remé, a'e taa wana ko weru eru itekora mae ko
Jesu pé tomokatu ké. Ajagai ko ojimoemija ee mae ké ve weru eru
kupa. Pirujé weru eru kupa. 33Ojimoaty tesd Simao reta rova pe kupa.
Jesu. Ajagai ojimoemija ee mie ké omokatu teve. Alevo remé Jesu
nomomoregetaokari ajagai ko imono, a'e ko okuwa Janejare'e Ra'yry té
Jesu rewara mo.!

Jesu oporegeta Uu pé reméwara
(Rukasi 4.42-44)

35 Amé ji'iveay Jesu opd'd o0& Simao retd pupe wyi oo. Tekoe'ama kyty
0o0. Ale pé oporegeta ra'71 Uu pe, Janejare'e pe. 36 0o remé, Simao ko oke
j€ upa. Ajaire oma'€ kupa remé&, noma'€i ee kupa. Ajawyi oo eka kupa.
37 Ajaate wesa kupa ky'y. Kee e'i ijupe amé kupa:

— Piruj€ jane ko nereka tite iko kupa, e'i kupa.

38 Amé Jesu e'i ijupe ko:

— Akuwal! e'i. Aa tena wana ko korijo rowa ajama'é amo'eta Janejare'e
ayvu e'eay ré. Amo amd tena wina ko amo'e teveta aiko, e'i. Alevoa
romo te ajo ike! Ja'e jési ajawyi amo tena ko gyty age'e ky'y! e'i ijupe
ko.

[“Hod” €'i 0o upi &mé kupa.] 39Amé Jesu oo jé Karireja yvy rupi iko. Ale
rupi poromo'e Janejare'e ayvu ré jimo'ea retd kd wyry rupi ipi. Ajagai k
omoé moé teve jane ko pupe wyi imono wayvukasia rupi ipi. Alevo Jesu
ekoi ipi/

11.34 Jesu nopotai 3jag ko omomewara ko romd, nivoi kupa rewara mo.
J 1.39 Mat. 4.23; 9.35

Jesu omokatu ipisisima ma'é reméwara
(Mateusi 8.1-4; Rukasi 5.12-16)

40 Amé ajaire kwaima'e mo ovée Jesu pyri. Ipisisima ma'é a'e.k Ale
ojimoendpa'a Jesu rovake ojiporijauesaoka. Kee e'i Jesu pe:

- Jovija, akuwa emokatu kuwa nekasia rupi rejupa nepota remé, e'i
Jesu pe.

41 Amé aepo e'i remé Jesu oporijauesavay. Opojai ikoty ojipy ee. Kee e'i
ijupe:

— Hod! Apota. Tanekatupa awi nepira rupi, €'i ijupe.

42 Ameve okwapa ipisisima iwyi ky'y. Ikatupa ky'y. 43-44 Alevo paire kee
e'i Jesu ijupe:

— Teremome'u e'd rd'T nemokatuawera erokwa, e'i. Ekwa ra'1 Janejare'e
pé oporegeta ma'é gyty, toma'e nere, e'i. Amd, nemokatuawera repy eraa
ime'€ teve ijupe, e'i. Ma'e, tamo Moisesi remikusiwarera rupi katu iko
neky'a'oa repy eme'é iko amé ijupe né. Ale te, “Niky'ai awi ky'y”, e'ita
neupe, amo ko ve tokuwa, e'i Jesu ijupe.!

45 Aepo e'i epe Jesu ipisisima maekwera pe. Ajamad'€ omome'u jé
omokatuawera. Ojisyry Jesu wyi remeve omome'u jé erokwa. Maipe
00 remé omome'u me'u jé erokwa. Pirujé jane ko pe omome'u erokwa.
Ajawyi aepo jaa wenu kupa remé yweso itekord méae ko oo oo Jesu kyty
ojiporijauesaoka ijupe ky'y. A'evo remé manyvo ne'i'di tesé Jesu poromo'e
ky'y. Ajawyi nojikuwai té katu oo tena ko pe ky'y. Tena ko kupei rupi teé
ekoi ipi. A'e pe poromo'e ipi. Ajama'€ jane ko 00 00 jé tesd esa ipi. Pirujé
taa taa ko pe wyi oo esa kupa ipi.

Jesu omokatu etami nomariakuwai ma'é reméwara
(Mateusi 9.1-8; Rukasi 5.17-26)

2 1Amo 'ary peé Jesu ojivy oo Kapando taa kyty. Ovée iko remeve,
ivaea ojenu jenu pirujé a'e taa wana ko pe okwa. 2 Ajawyi jane ko
moa'dardwa uu uu Jesu retd gyty esa. Aty wasu ko ojimoaty ipyri. A'e ko
oike tetd wyry pé remé, oporakapa 'ete tetd wyry kupa. Amd ko té tesd

ikatu pé tui upa. Amé Jesu poromo'e Janejare'e ayvu ré upa.

3 A'evo ekoi remé kwaima'e kb mo ovae, irGte romo. A'e ko ojimorypa
mo omovy eru, Jesu tomokatu. Noatai ma'é a'e, etAma nomarakuwai
ma'€. 4Weru ipe Jesu kyty kupa. Ajama'€ aty wasu ko rewara mé ma rupi
noeroike'ai Jesu pyri'ije'€ eraa kupa. Ajawyi okape 'aryvo werojiupi kupa.
Okape 'ara omogwa kupa, Jesu 'aryvo katu. A'e kwara rupi katu omowyjy
imuu kupa. Ikea pupeve omowyjy imuu kupa, Jesu rovakeve.

5 Amé Jesu a'evoa ré oma'é remé e'i oupe:

k 1.40 Ipojy ai té ipisisima ipi. Nokwapai 'ete iwyi ma'é té. !1.43-44 Tek. 14.1-32

— Haa! Aa ko “aje” e'i eayvukasia pe mae ko te! e'i.

Ajaire etama nomarakuwai ma'€ pe kee e'i:

- Ejimokasi ikené, era'yry, e'i. Neaiwerera aitypypyipaoka newyi ky'y,
e'i ijupe.

6 Amé jakatu kwaima'e ko mé a'e pé wapy omji ee upa. TAmé Moisesi
remikusiwarera ré poromo'e méae ko. Ojimdard Jesu ré aepo renu. Ajawyi
kee e'i ojipy'amogeta kupa:

7— Janejare'e romo'ite oitypypyipaoka kuwa janeaiwerera janewyi ipi,
e'i kupa. Ajawyi nivoi aepo e'i Jesu remé, e'i tite kupa. Janejare'e werdard
té awi aepo javo romo, e'i tite kupa.

8 Ameve Jesu okuwapa ijipy'amogeta ai ko ajamd'€. Ajawyi e'i ijupe ko:

— Aepo pejé so! Pejipy'amogeta ai s6! 9Ema'é. Ma a'e ma'é re po “aje
ywete” pejé kuwa ije? e'i. “Aitypypyipaoka neaiwerera newyi”, a'e ma'e re
kuwa po “aje” pejé? “Epo'a eata ekwa”, a'e ma'é re kuwa po “aje ywete”
pejé kuwa? Ma ré po “aje” pejé kuwa? e'i Jesu ijupe ko. 10 Aje ywete yva
pe wyi té ajo ajimojane ike pepytery pe aiko. Ajawyi eayvukasiay teama
aiko. Age'e ad amokatuta eayvukasia rupi. Pema'€ ere remé, kee pejé
kuwa: “Aje ywete janeaiwerera oitypypyipaoka kuwa janewyi”, pejé kuwa
ije, e'i Jesu ijupe ko.

Aepo €'i paire, e'i mijé Jesu noatai ma'€ pe:

11— Ep6'a ik nekea rerojivy eraa neretad gyty né, a'e ene, €'i ijupe.

12 Ameve kwaima'e op0'a wata katu ky'y. Okea omovy erojivy eraa weta
gyty. Aty wasu k& rovake a'evo wereko Jesu. Amé pirujé oma'é ee mae ko
ojimonyi tesd ee omaja. Janejare'e omoe'e ywete a'evoa ré omaja kupa.
Kee €'i kupa:

— Nijama'éi 'eteay awi rapijara re ipi mija! e'i ojiupe kupa.

“Ejo erupi”, e'i Jesu Revi pé reméwara
(Mateusi 9.9-13; Rukasi 5.27-32)

13 Alevo paire Jesu oo mijé [Karireja] parana reme kyty, [wemimo'e
ypykwera ko reve]. Amé jane kd mda'arowa oo Jesu resa a'e pe. Ale ko
Jesu omo'e Janejare'e ayvu ré ereko ame.

14 Amé Jesu okwa iko remé&, kwaima'e mo ré oma'é. Revi eu era pe.™
Aupeu ra'yry te a'e. Tekoua repy moatyara romo ekoi.” Pee reme pe wapy
oposiko upa. Amé Jesu oma'é ee remé, kee e'i ijupe:

— Ejo erupi eremimo'eara romo! e'i ijupe.

Ameve op0'a oo Jesu rupi. Awyje 0o upi.

15 Aja paire Revi weraa Jesu erojimiwa opyri, emimo'ekwera ko reve.
Tjaty jane ko ojimi'u ipyri upa, Revi retd wyry pe. Kejo. Revi vo tekoua

m 2.14 Mateusi eu teve Revi pé. Emogeta Mat. 9.9 0 2.14 Karakuri opyy jane ko wyi

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



123 Maku 2

repy moatyara ko. Pariseu k6 awi rapijara ko pé “nivoi mae kd” e'i ipi.
Amb kd ve, Pariseu ko “nivoi mae ko awi” e'i ijupe ko ve a'e pé tui.
Mokopejo a'e pé ojimi'u kupa upa.

16 Amé tamo Moisesi remikusiwarera ré poromo'e mie ké mo a'evoa ré
oma'€. Pariseu ko te a'e ko. Ajawyi kee e'i emimo'ekwera ko pé kupa:

— Nivoi mée ko pyri t& tesd pendvija ojimi'u upa. Ams, tekoua repy
moatyara ko pyri teve tesd ojimi'u upa, e'i kupa upa.®

17 Ajama'€ Jesu wenupa aepo e'i ma'€. Ajawyi e'i Pariseu ko pé:

— Ema'é! Poropdandgara re té ajimosd'agata. Imarane'agwera ko rowa
ojipdbandoka poropdanodgara pe ipi. Itekora mae ko té ojipdandoka ijupe
ipi. Awitd poropdandgara uu itekord méae ké omokatu, awivo ve ije ajo
pepd'd me, e'i Jesu. Nivoi mée ko ré te ajo aposiko, tijdgyo waiwerera ré
itypypyipaoka Janejare'e pe kupa ky'y. A'e rapijara te ije. Ajawyi, “Ivo
te aiko”, e'i tite oupe méae ko ré rowa ajo. Nivoi mae ko re té ajo, e'i Jesu
ijupe ko.

Nojimi'ui rupi Janejare'e pé oporegeta ma'é rewara
(Mateusi 9.14-15; Rukasi 5.33-35)

18 Am 'ary pé Juwdo poromojamori ma'é remimo'eara k& nojimi'ui ra't
teso iko Janejare'e pé oporegeta kupa remé. Pariseu ko ve a'evo ekoi ipi.?
Amé jane k& uu Jesu kyty javo. Kee e'i ijupe kupa:

— Ema'€! Juwao remimo'eara ko a'evo ekoi ipi! Nojimi'ui ra'7 tesd
iko kupa ipi. Pariseu ko remimo'ekwera ko6 ve a'evo ekoi ipi, €'i kupa.
Manyvore pd neremimo'eara ko na'evoi ekoi? e'i Jesu pe kupa.

19 Aepo e'i mae ko pe Jesu e'i:

— Erekwati ma'é ré té ajimosa'agata pemotekokuwaa romo. Awitd
erekwata ma'€ mo omenata remé, ojimorypa ko okwai ra'7 imuu tojimi'u
eeve kupa. Oryvay ojeeve amé kupa. Ikatu kuwa pokd nojimi'ui erekwata
'ara mé kupa, erekwata ma'€ eeve ko jé ekoi remé? Nii! Nikatu'ai kuwa!
Tojimi'u jé kupa! Taory jé kupa, e'i. 200mena paire erekwapa ma'e
ojisyryta oo iwyi kd. Amé té ijimorypa ko opoi ra'i kuwa ja'uma'é wyi ky'y,
wigyo romd. [Awivo tary ve eremimo'ekwera ké. Ajisyrypa iwyi ké paire
té ijagyota kupa ky'y. Amé té nojimi'u'ai rai kupa ky'y,] e'i Jesu ijupe k.

Jesu rupi tekoua ipyau ma'é rewara
(Mateusi 9.16-17; Rukasi 5.36-39)

21E'i jé Jesu wemimo'ekwera ko pe:

— Kamisa jukwera re té poromosa'agata ky'y. Kamisa jukwera okekeipa
remé, nijamokarapeta'di kamisa pyau pégwera ijukwera reve ipi. Aevo

0 2.16 Kee jaa te e'i kupa: “Aje mira katu té s6 Jesu remé, nojimi'u'ai kuwa nivoi mae ko
reve mija”, jaa té aepo e'i kupa. P 2.18 Ekoa ko té a'evo ekoi kupa ipi.

remé ywesd okekeipa jé kuwa jakusu remé. [Awivo ve erekoa rupi peiko
remé, penamoi ko rekoa rupi napeiko'ai kuwa ky'y, nojisu'ui rewara mo, e'i.]

22 Aepo jaa pe kee e'i jé Jesu:

— Am®, ava jé rdwa uvary pyaukwera oind ena jukwera pupe ipi, €'i.
A'e pupe s0 0ino tite remé, okekeipa 'ejéta teé ena ovu remé. Osururupata
uvary o'a amé. Ajawyi uvary pyaukwera ena pyaukwera pupe té jaind ipi,
e'i. Amé t& nimanyvoi ovu remé. Nokekei'di ena amé, e'i. [Ena jukwera vo
'ejé tamo ko rekoawera. Eayvu pyaukwera teé ena pyau ma'e vo 'ejé ky'y.
Ale rupi peiko kuwa, e'i Jesu.]

“Jimoava 'ara Jara te ije,” e'i Jesu ma'é
(Mateusi 12.1-8; Rukasi 6.1-5)

23 Amé jimoava 'ard mé, Jesu 0o koo pyryvo okwa, wemimo'ekwera ko
reve. Aresity koo pupe tui upa. Amé okwa iko kupa remé, aresi md opo'o
iwa kupa. 24 Amé Pariseu ko mo a'evoa ré oma'é. Ajawyi kee e'i Jesu pe
kupa:

— Neremimo'ekwera ko nivoi ekoi kupa. Noerovijai tamoé Moisesi
remikusiwarera kupa, jimoava 'ara rewara, “Tapeposiko e'd jimoava 'ara
me!” e'i itokd. Aekwera noerovijai kupa, e'i kupa.”

25 Amé Jesu e'i ijupe ké:

— [Jane ko ojavy ma'é ywesd pemoa'u katu ipi! e'i ijupe ko.
Poroporijauesaa re yweso kuwasi peja'a mija! Na'evoi ajama'€ pejé peiko.]
Pekuwa ipe tamo Tavi manyvo wereko karamoe remé, ijamyay wete remé!
Isota ko ve ijamyay remé. 26 Kditokd Janejare'e moe'ea retd wyry pe oike
tamo Tavi meju pyy iwa. Janejare'e pe temime'€gwera té tesd o'u, osota ko
reve. Omosai iwa kupa. Janejare'e pe oporegeta mae ko remi's te a'e mija.
Apiata eu era pé ma'€ Janejare'e pe oporegeta mae ko rovija wasu romo ekoi
remé, a'evo wereko tamo Tavi. [“Nivoi” ne'i ajama'é Janejare'e tAmo Tavi pe
a'evo ekoi remé.] Aje si poko napekuwai aepo jaa kd? e'i Jesu Pariseu ko pé.*

27E'i jé Jesu ijupe ko:

— Jane ko pewara mo Janejare'e omo'y jimoava 'ara. Nomowasui jimoava
'ara jane ko pe ipi, €'i. 28 Ajikuwapa yva pe wyi ajo ajimojane ma'€ romo. Ije
ywes0 jimoava 'ara wyi. Jimoava 'ara Jara te ije, e'i Jesu ijupe ko.

Jesu omokatu ipo japu'a ma'é reméwara
(Mateusi 12.9-14; Rukasi 6.6-11)

3 1Amé amd 'ary pe, Jesu oo Janejare'e ayvu ré jimo'ea retd mé pé oike,
jimoava 'ara mé. Amé kwaima'e mé ipo japu'a ma'€ a'e pé tui. 2Amé

4 2.22 Teima pirera sikagwera pupe oino kupa ipi. T 2.24 Kee jaa té e'i kupa: “Aepo ayvu

werovija s6 kupa remé, aresi nopo'o'ai kuwa iwa jimoava 'ara mé kupa mija”, e'i tite kupa.
“Janejare'e naoryi omaja ee ko ky'y”, jaa té aepo e'i kupa. $2.26 1Sa. 21.1-6

amo ko ve a'e peé tui upa, Pariseu kd mo. [A'e ko opota teAma nivoi ma'é
omo'y Jesu ré ipi.] Ajawyi oma'€ jé ee kupa upa. Kee e'i ojimogeta kupa:

— Omokatuta pd wai ipo japu'a ma'é age'e jimoava 'ara mé? e'i kupa.
A'evo remé, nivoi ma'€ simo'yta ee amé, e'i ojimogeta kupa.

3 Amé oma'é kupa upa remé, Jesu kee e'i ipo japu'a ma' pe:

- Epd'a ejo epyri ovake ko, e'i.

4 Ajaire Jesu e'i jane ko pe, atyry ko pé:

— Manyvo pokod nimanyvoi jaiko jimoava 'ara mé ipi? I'ete po jane ko
japatavo ipi jimoava 'ara mé? I'ete po imarama ma'é jamokatuoka tomano
e'd? Manyvo pejé pd aepo renu? e'i Jesu ijupe ko.

Nipui kupa amé. Manyvo ne'i kupa, Jesu otekokuwavay rewara mo.

5 Amé Jesu oma'é ee ko erokwa. Ojimopirai ee k&, noporoporijauesai
kupa rewara mo. Ijagyoay ee kb omaja. Ameve kee e'i ipo japu'a ma'€ pe:

— Ejipomomojai! e'i.

A'evo wereko amé. Ameve py'awara mo ikatupa.

6 Ameve Pariseu ko ojisyry iwyi oo. Oo ojimoaty ojimogeta ai ee kupa,
amo ko reve, kovenatu Eroti remigwai ko reve.

— Manyvota po sirekota Jesu ijukaoka? e'i e'i ojiupe kupa.

Jesu poromokatu jé reméwara

7-8 Amé ajaire Jesu ojisyry mijé oo, Karireja parana gyty. Emimo'eara ko
ve 00 upi. Amé aty wasu ké ve oo mijé akypy rupi, Karireja yvy wana keé.

— Jesu poromokatu ipi! e'i kupa. Ajag k& omoé imono wayvukasia rupi
ipi! e'i kupa.

Ajawyi aepo wenu kupa paire, amo ko ve oo Jesu resa ipi. Kejo oo
kupa. Juteja yvy wana ko. Jerusaré taa wana ko. Itumeja yvy wana ko.
Yy Jotdo ovae pewara ko. Tiru taa wana ko. Sité taa wana ko. Mokopejo
taa wana ko oo Jesu resa. Aty wasu oo ipyri'ije'é amé.

9 Ajawyi Jesu e'i wemimo'ekwera ko pé:

— Yara eeru ike, taapy ipupe [poromo'e ajupa remé], aty wasu ko
ojimokyrytyty wete ere rewara mo, e'i ijupe ko.

“Hod” e'i kupa. Weru amé Jesu kyty yara amé kupa.

10 Jj'ite Jesu mba'arowa jane ko omokatupa. Ajawyi moa'arowa itekora
mae ké uu uu ipyri ky'y. Uu poromodja Jesu ré ojipy kupa.t 11 Ajag
ojimoemija ee mae ko ve uu ijupe ojiporijauesaoka. A'e ko ojimoenapa'a
ovake wapuka pukai kupa.

- Janejare'e Ra'yry te ene! e'i wapukai romé kupa.

Ajagaiwera ko a'evo wereko ko aepo te'i kupa. 12 Ajama'é Jesu
ijayvukasi ajag ko pe tipu e'a kupa. Nojimome'uokari ijupe ko, nivoi ekoi
kupa rewara mo.

t 3.10 Mak. 4.1; Ruk. 5.1-3

Jesu opyteporo wemimo'ekwera ko reméwara
(Mateusi 10.1-4; Rukasi 6.12-16)

13 Ajaire Jesu ojisyry oo aty wasu wyi. Yvytyry re ojiupi. A'e apyte
'aryvo opyta ra'l. A'le pe wyi kwaima'e k6 m6 omuu okoty, wemipyteporo
ko romo. 1412 romo opyteporo opyri toiko ra'i wemimo'ekwera ko
romo. A'e ko kdramo omonota Janejare'e ayvu e'eay mojenuara ko romo.
150mokasi ko teve, awiso djagai ko tomoé ojimoemija ee mae ko wyi
ijjayvu rupi. 16Kejo 12 romo Jesu remipyteporo ko: Siméao. Peturu e'i Jesu
Simdo pé ajama'é. Omotee era. 17Amo, Tiaku, imémiri reve, Juwéo eu
ma'€. Semeneu ra'yry ko té a'e kd. A'e ko pé Jesu “ojimopirai méae ko”

18 Amd, Adtere. Amd, Piripi. Amd, Patoromeu. Amd, Mateusi. Am&, Tome.
Amd, Tiaku, Aupeu ra'yry. [Morijo Tiaku eu ijupe mée ko amé.] Amo,
Tateu. Amd, Simio eu teve ma'é. Ale koiwera “Juteu ko yvy ré okite'a
ma'é” eu ijupe. 19Amd, Jutasi Sikarioti. A'e kiramd ome'éta Jesu jovija ko
po peé karakuri repy romo. Mokopejo Jesu opyteporo wemimo'ekwera ko
romo toiko kupa.

Jesu oporegeta ajagai rovija ré reméwara
(Mateusi 12.22-32; Rukasi 11.14-23; 12.10)

20-21 Ajaire Jesu ojivy oo wena kyty, [wemimo'ekwera ko reve]. Amé aty
wasu ojimoaty mijé ikoty oo. Ajawyi manyvo ne'i'ai ojimiwa romo kupa
ipi, aty wasu ko rewara mo. Ajawyi kee e'i aty wasu ko mo Jesu pewara
mo:

— Eawyry ma'€ té Jesu! e'i tite kupa.

Amé aepo jaa ojenu ijy pé. Amd, imémiri ké pé ojenu. Ajawyi oota
ipijara mo6 kupa.

22 Amé jakatu tAmd Moisesi remikusiwarera ré poromo'e méie ké mo
uuy, Jerusaré taa kyty wyi. A'e ko kee e'i tite Jesu pewara mo:

— Janejare'e kasia rupi rowa ajag ko omoéoka imoisyry ipi. Peusepu
kasia rupi té omoéoka!* e'i tite kupa.

23 Amé Jesu okuwapa ijayvu ai ko ajama'é. Ajawyi aty wasu omuu
okoty imo'e ko poromosa'agaa rupi. Kee e'i ijupe ko:

— Satanasi nomomoioka'ai kuwa wemigwai ko jane ko wyi imoisyry
ko ipi, €'i. [Omoisyry s6 remé, nikasi'ai kuwa ameé, e'i.] 24Tovija re
té amosa'agata ajagai rovija tapekuwa sa'u. Tovija remigwai k6 mo
ojimodpa sd 0dvija ré remé, ikasi j& kuwa po tovija? Ani! Nikasi'di kuwa
amé! Manyvo ne'i'di kuwa ojimokasi ovote ky'y. 25 A'levo ve tetara ko,
jopyriwara ko. Jjayvu ai s6 ojeeve kupa remé, nojimoena'ai kuwa ojipyri

u 3,22 Peusepu eu jagai rovija rera pé. Amé erd pé Satanasi eu teve. Morijo era ké.
Mat. 9.34; 10.25

kupa ky'y, e'i. Amdgwera ojisyry korijd kuwa oo. A'evo ojimosdsii kuwa
ojiwyi émé kupa A'evo remé t()vijé nikasi'éi etara r6m6 ky'y e'i 26 Awivo
kupa remé, manyvo ne'i'ai kuwa Satanasi 0J1moka51 romo iko Amé mija.
Opa kuwa ikasia iwyi mija, e'i ijupe ko.

27E'i jé Jesu:

— Amd mijé manyvo tekoua amome'utd tapekuwa, e'i. Imona ma'é mé
oike sO0 mira ikasi ma'€ retd wyry pe omona romoé remé, nimona te'ite'ai
kuwa. Kee remé té imona kuwa. Opyyta ra'i kuwa ijara ipokwa. Amé
té kuwa manyvo noereko'di ijara! Amé té kuwa imoma'e weraapa kuwa
ameé, e'i Jesu.

[Aepo e'i Jesu ijupe ko remé, “Ije yweso ekasiay djagai rovija wyi”, jaa
té aepo e'i.]

28E' jé Jesu ijupe ko:

— Aje ywete kee a'e pejé. Janejare'e “awyjepa” e'ita jane ko aiwerera pe
ky'y! Iteetejé joaiwerera ma'é pé “awyjepa” e'ita. Janejare'e ré oporegeta
ai remé tes6 “awyjepa” e'i j€ kuwa. 29 Ajama'€ ava mo “djagai” e'i tite sO
Janejare'e 'Ag pé remé, aepo rewara mo “awyjepa” ne'idi Janejare'e aepo
e'i ma'é pewara mo ipi. Omo'y jéta aepo ee. Poromoe'yi 'ara mé omo'y jéta
aepo ee. Aekwera repykara m6 omomorijauta &me ky'y, e'i.

30 Jane ko md, “Ajagaiwera ké ojimoemija Jesu ré”, e'i tite kupa rewara
mo Jesu aepo e'i wayvukasi romo.

Jesu y uu imomiri ko reve esa reméwara
(Mateusi 12.46-50; Rukasi 8.19-21)

31 Jesu poromo'e jé tetd mo wyry pe upa remé, ameé Jesu y uu. Imomiri
ko reve uu.” Tetd ypy pe té uu kupa. A'e pe wyi ijy “Jesu totuu” e'i imuu.

32 Amé aty wasu ko Jesu pyri wapy upa, tetd wyry pé. Amé ava mé e'i
Jesu pe:

— Ney uu neresa, nemomiri ko reve. Tetd ypy pe uu nerar6 kupa upa, e'i
ijupe.

33 Amé Jesu e'i ijupe ké:

— Aje ey uu. Amd, emémiri ko uu. Ajama'e kee a'e pejé tapejipy'amogeta.
Ava sip0 ey romo ekoi? Ava sipd emomiri k6 romo ekoi? e'i.

34Pirujé ipyri wapy okwa mae ko ré oma'é erokwa. Kee €'i ijupe ko:

— Pejé teve eretdrd ko vo 'ejé peiko. Ema'é. A ey ko vo teve. Amd,
emomiri ko vo teve, e'i Jesu. 35Janejare'e yvapewara remimota rupi ekoi
mie ko pirujé eretdra ko vo teve ekoi. Ajawyi “emomiri kb” a'e pejé. Ama,
“ekdjd ko” a'e pejé. Amo, “ey kd” a'e. Aepo a'e pejé, e'i Jesu ijupe ko.*

v 3.31 Juse ra'yry ko pewara mé aepo e'i kupa. W 3.35 Kee jaa té aepo e'i md'é: “Awitd ey
amo emomiri ko aau ipi, awivo ve aau Janejare'e koty rewara ko”, jaa té aepo e'i ma'e.

Temita ra'digwera reé té Jesu poromosa'aga reméwara
(Mateusi 13.1-9; Rukasi 8.4-8)

1Amé ajaire Jesu poromo'e mijé, Karireja pirand reme pé té ky'y.
Amé aty wasu ko ojimoaty wete mijé ipyri. Ajawyi yara pé oo opo
wapy mijé. A'le pe wyi poromo'eta. Ajawyi yara kuipe'e sa'u tui, parana
pé. Amé aty wasu opd'd yy reme pé okwa ojapyaka.* 2Jesu poromo'e
remé, moma'e ré té€ poromosa'aga ma'é rupi té poromo'e ipi. A'e rupi
iteetejé manyvo tekoua omome'uta ijupe ko toenu kupa. Kee e'i ijupe ko:
3 Pejapyaka iko eayvu reé né! [Jane ko Janejarele ayvu wenu remé, amogwera
oryvay enu. Amdgwera naoryi enu. Awitd temita ory, &wivo ekoi kupa. Manyvo
tekoua amome'uta pejé tapekuwa sa'u.] Ava mé oo ojimita. Momaeyva radigwera
omopepei okoo rupi erokwa. 4Amé omopepei remé, Amoégwera pee reme rupi
okui. Ae wyra ko o'upa. Ajawyi noéi. Opaa kérijo t&. 5 Amégwera takuru ypy rupi
okui. Yvy kejavdiga ale pe. Amé ae kuise€ j& o&. Ory maevo so tite 08, tayryga yvy
ale pé rewara mo. 6 Ajamae€ ojipy auga yvy ré apokwera. Ajawyi ajaire kwaray
aku remé, osinima omand. 7Amé Amogwera jod pytery pé okui. Ale 08 ipega mija.
Ajama€ jod nomoryokai wyi naoryi. Ajawyi niai. 8 Amé Amogwera yvy el pé t&
okui ky'y. Ale sosi ory katu o'a mo ky'y. I'a katu jome, €' Jesu poromoe upa.
9E' jé Jesu:
— Peenu ikd eayvu né rond, e'i Jesu jane ko pé.

Jesu poromosa'aga ma'é rupi poromo'e reméwara
(Mateusi 13.10-17; Rukasi 8.9-10)

10 Amé ajaire aty wasu k& ojivy oo kupa remé, emimo'ekwera ko uu
ikoty, 12 rédmd mae ko. Amd, opyta maekwera ko ve 12 mie ko reve uu
ikoty. Kee e'i Jesu pe kupa:

— Manyvo jaa pd neayvukwera, moma'e ré t€ poromosa'aga ma'é? e'i
kupa. Oremotekokuwa si rejupa! e'i kupa.

11 Amé Jesu e'i:

— Pejé pekuwapa manyvo Janejare'e poroerekota, Jovija wasu romo ojikuwa
remé. Janejare'e ayvu rupi té aepo ae. Pirujé pé rowa aepo ae ajama€. Ajawyi
momale ré té amosaaga imo'e ko ipi, €'i. 12 Ajawyi ekasia ré oma€ ipe kupa. Eayvu
re ojapyaka ipe teve kupa. Ajama€ nojimotekokuwai ee kupa. Wenu katu s6 eayvu
kupa remé, otekokuwavay kuwa kupa. Ojirova kuwa Janejare'e kytyre kupa. Amé
té kuwa Janejarele oitypypyipaoka kuwa ijaiwerera ko iwyi ko mija, €'i ijupe ko

Manyvo temita rad'digwera rewara jaa té
(Mateusi 13.18-23; Rukasi 8.11-15)

13Kee €'i Jesu temitd ra'digwera rewara pe, wemimo'ekwera ko pe:

x 4.1 Ruk. 5.1-3 Y 4.12 [sa. 6.9-10

— Haa! Napekuwai sipd manyvo jaa té aepo amome'u peupe
maekwera? e'i. Amé té mijé amome'u sd pejé remé, napeenu'dive
kuwa. Kee jaa té aepo a'e. 14Janejare'e ayvu ojenu jane ko pe remé,
moma'eyva rd'digwera ojita ma'€ vo 'ejé jopy'a pupe, e'i ijupe ko. 15Jane
mo Janejare'e ayvu wenu ipe so0 remé, notekokuwai ee. Ajaire djagai
rovija Satanasi iporegetakwera omokaja ipy'a pupe wyi. Awitd wyra
ko temita ra'digwera pee rupi o'a ma'é o'upa imokaja, awivo 'ejé ekoi.
Ajawyi earaipa weminuwera wyi, Janejare'e ayvu wyi. Opa ipy'a pupe
wyi, e'i.

16-17— Amé amogwera aje ipe sd Janejare'e ayvu wenu ipe sd remé,
ory ra'ite ee. “Haa! Janejare'e ayvu rupi aikota!” e'i rd'ite. Ajama'é
nojimokasi ijayvu renu. Awitd temita ra'digwera takuru ypy rupi o'a
ejoi remé nikasi, naapoi rewara mo. A'evo 'ejé nikasi Janejare'e ayvu
re ojipy ma'€. Ajawyi ajaire ojimomorijau Janejare'e ayvu rewara mo
remé, kuise'é opoita iwyi, e'i.

18-19_ Amdgwera wenu ipe Janejare'e ayvu remé€, noja‘ari ee.
Wekokwera ikewara réga oja'a. Amo, karakuri moatya réga oja'a. Amo,
wemimotara ko réga oja'a. Ajawyi nojipy'amogetai Janejare'e ayvu re.
Noja'a'di ee. Awitd jod wyi naoryi temitd ra'digwera ejdi epe remé,
awivo ve oja'a ee mae ko apy'a oporakapa ipy'a. Ajawyi Janejare'e ayvu
ré noja'ai ywele tite, e'i.

20— Amdgwera yvy e'e pé o'a ma'é vo 'ejé. Ae sosi ory katu Janejare'e
ayvu renu. Opy'a pupe teé ijayvukwera wereko karuaru ereko, wai ajaire
toerovija katu ereko. Oja'a karuaru weminuwera re iko. Naearai'di iwyi.
Nopoi'di teve iwyi. Upi katu ekoita aja paire, e'i Jesu imogeta ko.

Poroyape ma'é re té Jesu poromosa'aga reméwara
(Rukasi 8.16-18)

21E'i jé Jesu ijupe ko:

- [Janejare'e omojikuwaokapa peupe ma'é tapemojenu amé ko
pe erokwa. “Tokuwa e'da kupa”, tapejé tite e'a.] Poroyape ma'€ re te
amosd'agata Janejare'e ayvu tapekuwa sa'u. Poroyape ma'é jamoeny
remé, ikatu kuwa pé moma'e wyry pe jaind tojisa e'a? Nii! Nivo'ai amé.
Kujau pé te katu jaind tojisa katu, pirujé toyape katu. A'evo 'ejé tapereko
Janejare'e ayvu.* 22 Awitd poroyape ma'é oyape katu janeupe, awivo ve
Janejare'e penemikuwa e'a omojikuwa katuta wayvukwera rupi pejé
ipi. Pirujé omojikuwaokata pejé ipi.® 23 Pejipy'amogeta ikd eayvu re né€,
pepota pejimotekokuwavay remé, e'i ijupe ko.

24— Tapeewe katu peneminuwera ré pejimotekokuwa, Janejare'e
ayvu ré. Amé ywesd petekokuwavayta ee amé. Napeeweri ee remé,

z 4,21 Mat. 5.15; Ruk. 11.33 2 4,22 Mat. 10.26; Ruk. 12.2

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



Maku 4 130

napetekokuwa'di 4mé ee. 25 Napejapyaka ywe'ei tite aepo a'e ma'é
ré remé, peenu ma'€ wyi penearaipata amé. Ajawyi peenu iké eayvu
né rond, a'e pejé. Upi katu iko peiko né. Amé ywesd Janejare'e
pemotekokuwavayta penereko, e'i Jesu imogeta ko.°

Momal'e ra'digwera ejoi ma'é ré té poromosa'dga mijé reméwara

26 Jesu e'i j€ ijupe ko:

— Manyvo tekoua amome'u tara mijé pemotekokuwaa rémo, tapekuwa
manyvo Janejare'e jane kd Rovija wasu romo ojikuwaoka remé, e'i. Ava
mo omoéoka ypy Janejare'e o'ara kyty remé, a'evoa nojimoikatu'di ve
amo ko pe ipi. Ajaire té ojikuwata Janejare'e remigwai romo. Awitd
moma'e ra'aigwera jadta remé, nijama'é€ive ee ejoi sikaepo yvy kwara
pupe remé ipi. 27Pya jake remé te sikaepo ej6i. Aryvo japosiko jaiko remé
teve ejoi sikaepo. Nijama'éi ajama'é ejoia re. Nijakuwai manyvo e'i pd
oéma ma'é. 28 Ovote a'evo ekoi. Ajaire o€mokopa ky'y. Ajaire ojimovijapa.
Ajaire ipotypa. Ajaire i'apa. Ajaire ipopa. 20 Amé si japo'o ky'y, otdréma
remé. A'evo 'ejé jane ko ekoi. Janejare'e 0jimojovija ypy jane ko ré remé,
noma'€ytyi ra'7 ee. Ajama'é ajaire ojikuwata. Janejare'e ayvu rupi ekoi
remé te katu ojikuwata. “Aje Janejare'e remigwai té awi”, euta ky'y, e'i
Jesu imogeta ko.¢

Yvyra'akwera ra'aigwera reé té Jesu poromosa'aga reméwara
(Mateusi 13.31-32; Rukasi 13.18-19)

30 Amé Jesu e'i jé:

— Am6 té mijé amome'uta peupe tapekuwa manyvota Janejare'e
jane ko rovija romo ojikuwaoka remé. [Age'e pe'ipe'l jane kb omoéoka
Janejare'e o'ara kyty ereko. Ajamad'é kdramo jane ko moa'arowa a'evota
ekoi ky'y.] 31-32 Awitd yvyra ojimovija d'digwera wyi, awivo 'ejé ekoita
kupa. Yvyra rad'aigwera ojita remé, kejavoiga teipe. Ajaire ojita maire, oé.
Ajaire isakykyru tesd ojimovija. Ajaire ojimovijapa. Akdma ky'y. Ajaate
aka mevu tesd ky'y. Amé a'e raka ré wyra ko ojiowaitynd ky'y, iagwera
wyry pe ky'y. Alevo 'ejé jane ko omojovija Janejare'e o'ara kyty remé, e'i.®

Moma'e rupi té poromosa'aga poromo'e reméwara
(Mateusi 13.34-35)

33-34 Awivo Jesu poromo'e ipi, aty wasu ko omo'e ipi remé. Manyvo
tekoua omojenu ijupe ko ipi. Oteré jé rowa poromo'e ipi. Moma'e re té
korijo té poromosa'aga ipi.

b 4,24 Mat. 7.2; Ruk. 6.38 ¢ 4.25 Mat. 13.12; 25.29; Ruk. 19.26 4 4.29 J.Jim. 14.15

Ajaire ijaty sa'u. Ajaate moa'arowa jane ko omojovijata o'ara kyty ky'y, jaa té aepo e'i ma‘e.

ipi.

Notekokuwai kupa wyi awivo mewe té omo'e ypy ko ipi. Wenuta kupa
ma'é reé korijo té omo'e ko ipi. Ajama'é wemimo'ekwera ko reve romo'ite
ekoi remé, pirujé omome'u katu ijupe ko ipi, oteré€ j€.

Jesu yvytu ai omomi reméwara
(Mateusi 8.23-27; Rukasi 8.22-25)

35 Amé karumé Jesu e'i wemimo'ekwera ko peé:

- Ja'yasa jajipota jaa parana ovae kyty! e'i ijupe ko.f

36 Amé ojisyry oo aty wasu kd pytery pe wyi kupa. Opo yara pupe 00
kupa, Jesu pyri. Amé amé ké ve oo ve upi kd, oyara rupi.

37Amé yy mytery pé oo iko kupa remé, py'awara mé yvytu ai wasu
ovae ijupe kd. Omopipo pipo tesd yy. Ajawyi yy oje€ je€ tesd yara pupe
ky'y. Ojipypy taray yara upa.

38 Amé Jesu oke upa, yara ropyta peé. Ipyu ma'é 'aryvo ojedkaind oke
upa.

Ajawyi emimo'ekwera k6 oo imota.

— Oremo'eara, ema'€! Japata maevo yy pupe! Nimanyvoi p6é neupe
japata yy pé remé? e'i kupa.

39 Amé Jesu opd'a wayvukasi rémé yvytu ai pé. Amd, yy opipo pipo
ma'é pé teve ijayvukasi.

- Epi! e'i.

Ameve opi yvytu. Yy rova'ara ojimovoropa katu teve ijayvukasia rupi
ky'y.

40 Amé Jesu e'i wemimo'ekwera ko pe:

— Pekyje rowa ipd! e'i. “Aje” napejéive sipd eayvukasia pe? e'i ijupe ko.

410jimonyi wete jé emimo'ekwera ko a'evoa ré omaja. Ajawyi e'i ojiupe
kupa:

— Haa! Ava sipd awi janerovija, awivo teso tijayvukasiay wete? Ema'e.
“Epi!” e'i yvytu ai pe remeve opi! Yy a'evo ve. Omomi wayvukasia rupi!
[Awitd janeremigwai md janererovija, “teene” eu ijupe remé, awivo
yvytu ai janerovija pe, e'i kupa.]

Jesu ajagaiwera omomorijau ma'é omokatu reméwara
(Mateusi 8.28-34; Rukasi 8.26-39)

1Yvytu ai paire Jesu oo jé parana ovae kyty kupa, wemimo'ekwera
ko reve. [Juteu rowa mée ko rena té a'e.] Gerasa eu a'e yvy pe. 2A'e
pé ovaema kupa remé, Jesu o€ oo yara pe wyi, wemimo'ekwera ko reve.
Oo iko kupa remé, kwaima'e mé uu dvaisi. Ajigaiwera omomorijau ma'é

4,35 Kwaray éma kytyre.

ae. 3-4Tyvy rena kyty wyi uu. Ipojy ai ma'é té a'e kwaima'e. Ikasiay wete
iko. Ajawyi etara ko opokwa ipe tatui upa ipi mija. Jipokwa atd ma'é
pupe té tesd opokwa epe kupa ipi mija. Opykwa ipe ve kupa ipi mija.
Omono jé€ ipi ajama'€, djagaiwera kasiay rupi. Ajawyi manyvo noereko'ai
etara ko ipi. 5T'agai teve ipi. Pya rupi tyvy rena rupi op0'a ojivy jivy ipi.
Aryvo rupi ve a'evo ekoi. Eamamai teve ipd iko ipi. Ojikaraima e'e teipe
teve takuru ré ipi. Katu rupi te ekoi ipi.

6 Amé a'e oma'é Jesu re, a'e pé ovie remé. Kuipe'e wyive oma'é ee. Amé
0j oo Jesu kyty. Eawyry ojimomo Jesu rovake ojimoendpa'a. 7-8 Amé
Jesu e'i djagaiwera pe, kwaima'e omomorijau ma'€ pe:

- Ajagaiwera, ejisyry ikd eo né! e'i ijupe.

Ale djagaiwera kee €'i ijupe:

— Jesu, Janejare'e jo'ara kytywara Ra'yry té ene! Nejota pd emomorijau
rejupa? e'i. Temomorijau e'a rejupa, a'e neupe! e'i wapukai mo.

9Amé Jesu e'i djagaiwera pé:

— Emome'u nerera ije. Manyvo eu p6 neupe? €'i ijupe.

Amé 3jagaiwera e'i:

- Oreatyray eu ije, moa'arowa ore rewara mo, e'i.

10E'i jé Jesu pé:

— Toremoisyryoka e'd ike wyi rejupa, a'e ene! e'i Jesu peé.

11 Amé jakatu tajausi ijatyray iko ipyri ko. Yvytyry yke rupi ojimi'u iko
kupa. 12 A'e ko pewara mo djagaiwera ko e'i Jesu pe:

— Oremoé€ s rejupa remeé, tajausi ko pupe jési toroike! I'ete pd awivo
remé? “HoG” ere iko ore né, €'i e'i kupa.

13“Ho0” e'i Jesu ijupe ko amé. Ameve ajagaiwera ko 0é oéma kwaima'e
pupe wyi oo. Amé tajausi k& pupe oike ike mijé kupa. Omo'dgai tesd
tajausi ko amé kupa. Weroja tesd tajausi ko eraa vykwae kyty. Okukuipa
oo yy pupe kupa, parana pupe. Oyvypypa opa kupa, pirujé. Mda'arowa
tajausi mija. Werywete 2.000 romo teso. Opa pirujé.

14 Ameve tajausi rewara ko ojava oo a'evoa mojenu jenu taa rupi kupa.
Koo k& rupi ve oo imojenu erokwa kupa. Amé jane ké méa'aréwa uu upi ko
oma3ja ee. 150vae Jesu kyty kupa remé, djagaiwera remimomorijaukwera re
oma'€ kupa. Oma'é ee kupa remé, aekwery vo réwa tui ky'y. Otekokuwavay
ky'y. jyru té wapy upa ky'y. Ojimonyi tesd ee omaja amé kupa.

16 Amé djagaiwerd moéa ré oma'é maekwera ké omome'u me'u
wemisakwera.

— Alevo 'evo Jesu wereko djagai kd moé imono kwaima'e wyi. Tajausi ko
pupe omonooka ko topa kupa, parana pupe! e'i imomewa kupa.

17 Amé jane k& ojimonyi tesd aepo jaa renu. Ajawyi e'i Jesu pé kupa:

— Ejisyry ike wyi eo, orerena pe wyi! e'i kupa.

18 Ajawyi Jesu ojisyry iwyi ko oo, [wemimo'ekwera ko reve.] Yara pupe
opo remé, djagai remimomorijaukwera kee e'i epe Jesu pe:

— Taa nerupi! e'i epe.

19Ajama'é Jesu “ani!” e'i.

— Ejivy jési nerena kyty eo, e'i ijupe. Janerovija ywete nerereko
katuawera emojenu neretaragwera ko pé erokwa, e'i Jesu ijupe.

20 A'evo wereko amé, Jesu rakypyre kyty. Oo Tekapori taa atyry ko
rupi.® Pirujé manyvo Jesu wereko maekwera omojenu erokwa. Omoagyo
ko teso aepo wenu kupa remé, pirujé.

[ - Haa! Jjayvukasiay pd Jesu? e'i e'i enu kupa.]

Jairu ojiporijauesaoka Jesu pé reméwara
(Mateusi 9.18-19; Rukasi 8.40-42)

21 Ajaire Jesu ojivy mijé uu parana ovae kyty wyi, wemimo'ekwera
ko reve. Juteu ko yvy kyty ojivy mijé uu. Yara pupe wyi Jesu 0é remé,
aty wasu ko ojatykapa ee omaja. Okena 'ete aty wasu parana reme pe.
22 Amé kwaima'e mé uu Jesu pyri. Janejare'e ayvu ré jimo'ea reta rovija
mo a'e. Jairu eu ijupe. A'e Jesu ré oma'€ remé, ojimoendpa'a ovake.

23 Qjiporijauesaoka ijupe, kee javo:

- Jovija! Erajyry itekora ywete! Okaja taray upa! Ejo kuise'€ ejipy ee
imokatu, tok3ja e'a! e'i tuu Jesu pe.

24 Amé “hod” e'i Jesu. Oo upi amé. Oo kupa remé, aty wasu ko
ojimokyrytyty teso oo.

Jesu waivi wyypu ma'é omokatu reméwara
(Mateusi 9.20-22; Rukasi 8.43-48)

25 Amé jakatu atyry pytery pé sikaepo wiivi mé itekord ywete ma'é
ekoi. A'e karamoeve sikaepo itekora puku iko. Wyypu ma'€ te a'e waivi.
12 kwaray romo teso nopi'ai wyy iwyi iko. 26 Nipikasi 'eteay otekordana pe
iko amé ky'y. Ojimomorijauvay ipd iko ipi. Oo oo ipe poropdandgara ko
pé ipi mija. Ojikarakuri moma teso ipe opdanda ra ré. Noerovijari moa
ajama'€. Oouvay itekorana. Kekejé itekorana oikopa ee ky'y.

27 Amé Jesu vdea ojenu ijupe remé, oryvay wiivi. “Jesu emokatu
kuwa!” e'i oupe. Oo aty wasu rupi Jesu kyty amé. Jesu apekwera kyty
wyi 0o. Nojikuwai té oo ipyri ajama'é. Jesu yru ré ojipy, 28kee e'i rewara
mo:

- Jjyru poko retoapy re so ajipy remé, ekatupa kuwa, €'i oupe rewara
mo.

29 Ajaire ojipy ee remeve opi wyy iwyi ky'y. Okuwa omokatua opira
rupi ky'y.

30-31 A'evo waivi ojipy vija teipe Jesu re remé, okuwa jé tesd Jesu opyya.
Okuwa okasia pupe omokatu jane mo. Ajawyi ojirova aty wasu ré omaja.

8 5.20 Tekapori pe “taa atyry 10 romd” jaa te.

— Ava poko eyru poko re ojipy uu? e'i ijupe ko.

Amé emimo'ekwera ko e'i ijupe:

— Aty wasu ko ojimokyrytyty tesd nere. Ajawyi, “Ava po ojipy eyru re?”
ere remé, ava nokuwai! e'i tite kupa.

32 Ajama'é Jesu weka jé opyyarera, wemimokatukwera. 33 Amé waivi
ojikuwa uu Jesu pe ky'y. Otyty jé tesd okyje romd iko uu, Jesu kyty.
Ojimoenapa'a ovake omokatuawera momewa. Pirujé weewara omome'u
ijupe ky'y.

34 Amé Jesu oporijauesa.

- Ejimokasi j€ ere, masi! e'i. “Emokatu kuwa awi”, ere nepy'a pée.
Ajawyi nekatupa ky'y! Tanepiryvypy katu nejivy neo awi nereta gyty!
Nejimomorijaua opa ky'y! e'i ijupe.

Jairu rajyry omomoeraa reméwara
(Mateusi 9.23-26; Rukasi 8.49-56)

35 Amé Jesu oporegeta jé waivi pé upa remé, Jairu ward jé Jesu upa too
tajyry mokatu. Ameve Jairu remigwai ko mo uu eta gyty wyi, kee javo:

— Nerajyry okdjama ky'y! Teremo'eai e'a poromo'eara ky'y ajawyi! e'i kupa.

36 Amé aepo e'i kupa remé, “aje ipd” ne'i Jesu ijayvu ko pe. Kee e'i
korijo té Jairu pé:

— Nekyje ne. “Aje” ere jési Janejare'e kasia pe, e'i korijo ijupe.

3700 jé Jesu upi amé. Aty wasu nomonookari oupi ajama'e.
Wemimo'eara ko mé kérijo té weraa oupi. Kejd. Peturu. Ama, Tiaku.
Amd, imémiri Juwdo. Mokopejd korijé weraa oupi.

38 Ajaire Jairu retd meé ovdema kupa remé, moa'arowa jane ko a'e pé
tui. Tajyry kdjda ré ojidpird wasu kupa upa. 39Amé Jesu oike tetd wyry
peé remé, e'i ojidpird mae ko pe:

— Pedpiro so pekupa! Nokajai! Oke té! e'i ijupe ko.

40 Amé aepo e'i Jesu remé, oojai korijd ijayvu kupa. Ajama'é Jesu omoé
moéma aty wasu ko oka wyry pe wyi imono ikatu kyty. Tuu korijo té
omomyta opyri, ijy reve. Amd, wemimo'eara ké reve. Mokopejo opyta
kupa. Oo tajyry reigwera pyri amé kupa. 41 Amé Jesu opopyy edgwera
oporegeta ijupe.

— Tarita kumi! €'i ijupe.

Wayvu rupi té aepo e'i. Ae, “Epd'a, ja'y kojatdi”, jaa té aepo e'i.

42 Ameve opoerapa op0'a wata ky'y. 12 kwaray romo wereko ma'€ ja'y
kojatdi. Amé a'evoa ré oma'@ mie ko ojimonyi tesd a'evoa ré omaja.

[ - Haa! Ok3ja itoko mija! e'i kupa. Ajama'€ Jesu omomoera jé tesd! e'i
kupa.]

43 Amé Jesu e'i tuu pe, ijy pe teve:

— Imomoerawera tapemome'u €'a ra'l ikené€, e'i. Tapeapoi katu korijo té
ereko, e'i Jesu ijupe ko.

Nasare taa wana ko “aje” ne'i Jesu ayvu pé reméwara
(Mateusi 13.54-58; Rukasi 4.16-30)

1Aja paire Jesu ojivy oo wekoawera kyty, Nasare taa kyty.

Emimo'ekwera k& ve oo upi. 2Amé jimoava 'ara mé, oo oike
Janejare'e ayvu ré jimo'ea retd wyry pé poromo'e. A'e pé jane ko
moa'arowa wenu remé, e'i kupa:

— Haa! Ava sipd Janejare'e ayvu ré omotekokuwavay? e'i kupa.
Manyvo'i tesé6 marana jikuwa e'a imojikuwaoka? Marama te po Jesu ekoi!
e'i ijupe kupa. 3Ema'é! Janeremikuwa teipe Jesu mija! Ikewara teipe
mija! Yvyra jimo'ikwera ré oposiko ma'é teipe mija! Maria memyry teipe!
Imomiri ko ve janeremikuwa ko teve. Kejo. Tiaku. Juse. Juta. Simao.
Mokopejo. Ikoja ko ve janeremikuwa ko teve. Ikewara ko teipe kupa mija,
e'i kupa.t

[Noenu tari ijayvu amé kupa ky'y. “Aje” ne'i'ai kupa.]

4Amé Jesu e'i ijupe ké:

— Awivo Janejare'e ayvu mojenuara ko ipi. Temimoe'e teipe kupa.
Ajami'é ena pewara ko nomoe'e'di ipi. Etdrdgwera ko. Amo, ipyriwaré ko
ve noenu tari ijayvu ipi. Amdgwera pirujé wenu takatu amé, e'i.

5Ajawyi Jesu nomojisaokai okasia a'e tena pe. Marana jikuwa e'a
nomojisaokai. Pe'ipe'T itekora mae ko korijo té opyy imokatu. A'e wana ko
“aje” ne'i ijayvukasia pé rewara mo a'evo ekoi.

6 Ajawyi Jesu oporegeta oupe:

- Janejare'e ayvu ré amo'e ipe eretaragwera ko, e'i. Ajama'€ “aje” ne'i
eayvu pe kupa, e'i.

Jesu wemimo'ekwera ko omonota rid'i reméwara
(Mateusi 10.5-15; Rukasi 9.1-6)

Ajaire Jesu ojisyry oo Nasare tena pe wyi. Amé tena tena ko rupi oo
poromo'e iko, nikuipei mée k& rupi. 7ZAmé omuu ra'i wemimo'ekwera ko,
12 rdomo mae ko, imogeta. Morijo rijo omono kota wenone rupi Janejare'e
ayvu tomojenu kupa. Wayvumokasi ko teve djagaiwera ko tomoé kupa.
8Kee e'i imono ko:

— Agyvo te ikd pekwa né. Pepytu korijo te ik peraa penupi né.
Penemi'd rd naperaa'di. Amé, penepanaké naperaa'di. Amé, karakuri,

e'i. 9Pepyrokape rewara tapepypy eraa. Ajama'€ tyru poko rekovijara
naperaa'di, e'i. 10Tena mo pe pevae remé, peeka ra'f ava pyri po pepytata.
A'e pe tapepyta ra'7T amé peke. Ajaateta pejisyryta a'e tena pe wyi peo,

e'i. [Janejare'e ayvu tapemojenu ijupe ko, €'i.] 11Amé, amé oka jara ko s
napepotai sikaepo remé, tapejisyry korijo a'e tena pe wyi né. Amo, noenu

h 6.3 Nokuwai Janejare'e Ra'yry té Jesu kupa. i 6.4 Juw. 4.44

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



Maku 6 136

tari peayvu kupa remé, tapejisyry ena pe wyi. Ena pe wyi pejisyry peo
remé, tapejipyrokape tyvyro ra'7 yvy ky'akwera reity pepy re wyi peo,
e'i. “Nerepotai pekupa remé, moko pejé jé peiko” jaa té a'evo peikoa, e'i
imono ko./

12 Amé oo Janejare'e ayvu mojenu jane k& pé erokwa kupa, Jesu ayvu
rupi.

— Tapejipy'amogeta ik peneko ré age'e né. Tapejimosioka peaiwerera
ré. Tapejimome'u Janejare'e pé peaiwerera reitypypyipaoka, e'i imojenu
jane ko pé kupa.

13Am5, djag ko omoé jane ké wyi imono kupa ipi. Ijatyray omoé. Amé,
itekord mae ko moa'arowa omokatu ijayvu rupi kupa. Moma'eyva kawera*
ojoé ijapyte ko 'aryvo imokatuoka Janejare'e pe kupa ipi. Aevo wereko
Jesu ayvu rupi kupa.

Kovenatu Eroti okyje reméwara
(Mateusi 14.1-12; Rukasi 9.7-9)

14 Amé a'evo remé, Jesu manyvo ekoi ma'é ré oma'€ mie ko omovyvy
wete erokwa. Ajawyi Jesu rewara erakwé ywete. Ajaate aepo jaa ojenu
kovenatu Eroti pé ky'y. Amdgwera kee e'i Jesu pewara mé:

— Juwao poromojamori ma'é amyry té rowa poko opoera? Ae té rowa
po Jesu? Ajawyi té rowa poko ijayvukasiay wete marana jikuwa e'a
reindgara re? e'i tite kupa.

15Amd ko kee e'i:

— Ani maevo! Tamé Eriasi té rowa poko awi uu mijé ojikuwal! e'i tite
kupa.

Amé amé kb kee e'i:

— Ani maevo! Janejare'e ayvu mojenuara karamoewara té rowa poko
uu! e'i tite kupa.

Ajaate aepo jaa ojenu kovenatu Eroti pé ky'y.! 16 Amé kovenatu Eroti
ojimonyi aepo renu ame.

— Eeee! Adkagooka maekwera rowa poko opoera? e'i. Juwao
poromojamori ma'€? e'i oupe.

17 Aje ywete, jypy remé Eroti te opyyoka Juwao ijakagooka. Ma'e
rewara mo. Weke'yry Piripi werekwarekyi maekwera te Eroti. Erotiasi eu
erekwara pe. 18 Ajare té Juwao waka Eroti tojimosioka. Kee e'i:

— Ni'ei nereke'yry rerekwara neekyi! e'i. Nivoi neiko Janejare'e pé! e'i
ijupe.™

19 Ajawyi aepo €'i ojenu Eroti rerekwara peé remé, 0jikd'd ywete Juwao agwera
ré. Ajawyi opota ipe ojukaoka mija. Ajama'€ iména okyje ai t& Juwao jukata.

i 6.11 J.K.R. 13.51; 6.8-11; Ruk. 10.4-11 Kk 6.13 Azeite Tku. 5.14 16.15 Mat. 16.14;
Mak. 8.28; Ruk. 9.19 m 6.18 Ruk. 3.19-20

20 Okuwa ivo katu ekoi ma'é té Juwao. Okuwa werovija katu Janejare'e mae te
ale. Ajawyi nojukaoka tari tite. Ajama'@ omopa'‘doka jé Juwao jimopa‘aga pupe.

Amé Juwio jimopa'dga pupe tui remé&, kovenatu Eroti opota katu
oporegeta eeve ipi. Ajama'€ ijayvu re ojapyaka remé, nokuwai manyvota
wereko awivo remé.

21 Amé jakatu ojipy'amogeta jé Eroti rerekwara Juwdo jukaa ra ré iko.

— Manyvota po areko ijukaoka? e'i oupe.

Ajaate okuwa ijukaa ky'y. Amé jakatu iména oja'a osakyawera ré. A'evo
remé okawa 0ind kupa. ljaty moropéra ko ojimoaty ipyri okawa. Jovija
kd. Amd, emigwai wasu kd. Ama, sota révija ké ve. Amo, Karireja yvy
wana ko rovija ko ve. Mokopejo ojimoaty ipyri okwa kupa.

22 Amé Erotiasi memyry oike ojimomyu ovake ko, toma'é ee kupa.
K&jamuku té imemyry. Amé Eroti oryvay ee oméaja. Moropara ko ve
oryvay ee omaja. Amé Eroti e'i ijupe, mdropara ké reminu romé:

— Moma'e po nepota nejimomyua repy romo? e'i. Ere ije tame'e€ neupe,
e'i. 23Pirujé neremimotara ame'éta neupe. Janejare'e reminu romo ewari
rowa aepo a'e ene, e'i ywe'e tite.

24 Aepo e'i ijupe remé, oo kdjamuku oporanu oy pé. Ijy kee e'i:

- “Juwdo poromojamori ma'é akagwera apota”, ere ijupe! e'i.

25 Ameve kuise'€ ojivy uu kovenatu Eroti kyty.

— Juwao poromojamori ma'é akagwera apota. Eeruoka age'eve te parapi
pupe tama€ ee, e'i kojamuku Eroti pé.

26 Amé Eroti ojimopirai tesd aepo renu. Kee e'i oupe:

- Pirujé emoropara kd wenu eayvukasia, “Janejare'e reminu rdmo ewari
rowa”, a'e ywe'e tite remé. Ajawyi manyvo na'e'di eayvu motee ky'y, €'i oupe.

27 Ameve omono sota mo jimopa'dga kyty, toakago Juwao eru. Oo sota
ameé odvija ayvu rupi. 28 Wakago paire, ijakdgwera weru parapi wasu mo
pupe ime'€ kojamuku pe. A'e weraa oy pé ime'€.

29 Amé aepo jaa ojenu Juwdo remimo'eara k pé remé, uu odvija
reagwera pijara mo eraa ijaty kupa.

[Aja rewara mo té karamo Jesu ayvukasia ojenu kovenatu Eroti pé
remé, ojimonyi tesd. “Adkagooka maekwera té rowa poko opoera?” e'i tite
oupe wenu reme.]

Jesu remimonokwera ko ojivy uu reméwara

30 Amé ajaire Jesu remimonokwera ké ojivy uu Jesu kyty ky'y,
Janejare'e ayvu omojenu paire. Ovae kupa remé pirujé omome'u manyvo
ekoi kupa maekwera ko ijupe kupa.

— A'evo 'evo oroiko oroo. A'levo 'evo oro'e poromo'e, €'i kupa.

31Pe'irdwa jane ké uu uu Jesu kyty ipi. Ajawyi Jesu nojimi'ui
tesod eewara ko mo ipi. Emimo'eara ko ve a'evo ekoi. Ajawyi kee e'i
wemimo'ekwera ko pe:

— Jajisyry ra'7 aty wasu pytery pe wyi jaa jajimoava. Jane romo'ite ra'l
tijaiko janekane'6yo romo, e'i ijupe ko.

Jesu omoypa katu ja'uma'é aty wasu ré erokwa reméwara
(Mateusi 14.13-21; Rukasi 9.10-17; Juwdo 6.1-14)

32 Amé yara rupi ojisyry ipe oo kupa, tekoe'dma kyty. 33 Ajama'é aty
wasu ko oma'€ ee ko oo kupa remé. Kee e'i amé kupa:

— Ikupei kyty Jesu ko oota iko! e'i kupa.

Oo akypy rupi amé kupa. Pee rupi té oo kupa ajama'€. Pirujé tena pe
wyi ovaiteay oo kupa. Ajawyi aty wasu ko ypy oo ovae Jesu ko renone.

34 Amé Jesu 0& yara pupe wyi remé, aty wasu ko ré oma'e. Oma'é
ee ko remé, oporijauesa ko, iporijau Janejare'e ayvu ré kupa rewara
mo. Nomarakuwai teve kupa. Awitd kaneiru jara nuvei remé, kaneiru
ko ojimomorijauvay. A'evo 'ejé ekoi kupa. Ajawyi Jesu omo'e ypy ko
Janejare'e ayvu re. Iteetejé omo'e ko.”

35 Ajaire karumé emimo'ekwera ko uu javo ijupe.

— Ike tekoe'ama té! Ajawyi ad jane ko noesa'di ja'uma'é ike rupi ipyy
iwa. Karupa ky'y. 36 Ajawyi emono ko too waime, taa ko pe, wemi'é ra ko
topyy pato e'ave kupa, e'i epe kupa.

37 Ajama'é Jesu e'i ijupe ko:

— Pejé te tapeapoi ko! e'i.

— Manyvo noroereko'ai ijapoipa ko, awiso ijatyray wete kupa remé! e'i
kupa. Ema'é! Kejoga té janekarakuri moeta. Noy'ai emi'd ra ko repy romo,
e'i kupa.

38 Amé Jesu e'i ijupe ké:

— Mapejo pd meju uve pejé? e'i. Pekwa esa! e'i.

Amé o0 jane ké pytery rupi meju reka kupa. Wesa kupa remé, uu javo
Jesu pé kupa.

- 5 rdmoga té meju uve, e'i kupa. Amd, morijoga teve pira jimiirera, e'i
kupa.

39 Amé kee e'i Jesu ijupe kd:

— Aty wasu ko waite e'y e'yi toapy okwa kupa. Kwakwa kykyre 'aryvo
rupi toapy okwa kupa, e'i Jesu ijupe ko.

40 A'evo wereko amé kupa. Waite e'y e'yi wapy okwa amé kupa. Ma'e
remé 50 romo waiteve wapy kupa. Ma'e remé 100 rdmd waiteve wapy
kupa. A'e a'evo ekoi kupa.

41 Amé Jesu meju opyy, 5 romoga ma'e. Amd, pira jimiirera morijoga
romd ma'é opyy. Amé oyvatesa rd'i yva ré oma'é, Janejare'e moete. Kee e'i
ijupe:

- Papa, ikatuay ja'luma'é neme'€ toro'u! e'i ijupe.

n 6.34 P.Moiro. 27.17; Mat. 9.36

Amé omoete paire openo peno meju ime'®@ wemimo'ekwera ko pé
tomosai aty wasu ko pé. Pira jimiirera a'evo ve wereko. Wayko yko ime'é
ijupe ko tomosai teve kupa. 42 A'evo jane ko ojimi'u pirujé. Ikasi katu amé
kupa ky'y. 43 Amé ojimi'upa kupa paire, uve jé meju kurera. Pira jimiirera
kurera uve jé teve. Ajawyi ja'uma'é kure kurera Jesu remimo'ekwera ko
omoaty ija rykyry pupe [ajairewara ra]. 12 romo 06ja kupa ky'y.

44 Awivo Jesu ja'uma'é omoypa katu aty wasu ké ré. Amé kwaima'ekwera
ko korijo jamoird ird remé, 5.000 romo tesd Jesu remiapoiwera ko.

Jesu yy rova'ara rupi wata reméwara
(Mateusi 14.22-33; Juwdo 6.16-21)

45 Amé ajaire Jesu poromo'e paire, e'i wemimo'ekwera ko pé:

— Pekwa amatejé pe'yasa yara rupi. Petesaita tena kyty pekwa erenone
rupi, €'i ijupe ko.

“Hod” e'i kupa. Opo amé yara rupi oo kupa. Ojisyry kupa paire, Jesu e'i
aty wasu ko pe:

- Awyjepa ra'7l poromo'e aiko, €'i. Pejivy peo amé, e'i imono ko.

46 Amé omojivy imono ko paire, Jesu ojiupi yvytyry ré oporegeta Uu pe,
Janejare'e pé. Alevo Jesu rdmd'ite tui, 47ajaate patdma. Amé Jesu oma'é
imono yara ré, parani reme pe wyi. PArand mytery pé jé tui. 48 Amé
yvytu wete opeju tesd yara kytyre. Yy opipo pipo ywete ee. Ajawyi
opykui we'e ipe kupa remé, yara waite oo ijupe ko yvytu ai rewara mo.
Amé Jesu om3a'g jé ee ko, a'evo ekoi kupa remé. Ajawyi kd'éta remé, oo
ikoty ko. Yy rova'ara rupi té tesé wata oo iko. Yara pyryvo okwata iko.

49 Amé emimo'ekwera ko oma'é ee, yy rova'ara rupi wata iko remé.
Ojimonyijay ee omaja kupa.

— Eeee! Taywera té rowa pakawi! e'i tite kupa.

Eamamai oma'é ee kupa remé. 50Pirujé okyje ai té iwyi oma'€ ee kupa
remé. Ajama'é ameve Jesu kee e'i ijupe ko:

— Pekyje s6 ewyi! Pejimokasi jési! Ije té ajo, e'i ojikuwa ijupe ko.

51 Amé Jesu yara pupe opo ipyri kd. Ameve yvytu opipa ky'y.
Emimo'eara ko ojimonyi a'evoa ré omaja.

— Haa! A'evo ma'é té sipawi! e'i kupa.

52Ji'i oma'é ipe Jesu ré temi'd omoypa katu remé kupa. Ajama'é
notekokuwaive oma'é ee maekwera ré kupa, manyvo jaa teipdo. Mewe te
okuwapata kupa.

Jesu moa'arowa omokatu jane ko erokwa reméwara
(Mateusi 14.34-36)

53 Ajaire oo jé parana ovae kyty kupa. Jenesare yvy pe ovaema kupa.
Ovéaema kupa remé, weraa yara ijapasi kupa. 54 Oé o€ oo yara pupe wyi
kupa. Amé a'e wana ko oma'é ee remé, kee e'i kupa:

- Jesu si ovae! e'i kupa.

55 Ameve 00 00 kuise'€ imojenu jenu kupa a'e rupi. Ameve omono mono
itekora mae ko pijara mo eru eru Jesu pe kupa, tomokatu ko. Ikea ko
pupe weru eru ko kupa. 56 Pirujé tena tena ko peé a'evo ekoi kupa. Jesu
vaea ojenu tena wana ko pé remeve weru eru itekora mae ko Jesu kyty
kupa ipi. Okary pe weru eru ko kupa ipi, jimoatya pe.

- Jesu, epota té neyru poko retoapy re tojipy itekora mae ko okatupa
romo! e'i ijupe kupa.

Amé itekord mée ko ojipy ijyru ré remeve ikatupa kupa ipi. Pirujé
ikatupa kupa ky'y.

Tamo ko rekoawera rewara
(Mateusi 15.1-9)

7 1Amé Jerusaré taa pe wyi Pariseu k6 mo uu mijé Jesu resa. Amo,

tamo Moisesi remikusiwarera ré poromo'e mae ko moé ve uu. 2A'e
ké Jesu remimo'ekwera ko mo jipokusua e'da ré oma'é ojimi‘uta kupa
remé. 3 A'evo rowa Pariseu ko ekoi ipi. Pirujé Juteu ko a'evo rowa ekoi
teve. Ojipokusu katu ra'7 ojimi'uta kupa remé ipi. Waméi ko rekoawera
rupi té a'evo ekoi kupa ipi. “Nijajimi'ui jajipokusu e'ave ipi”, e'i tamoi ko
ayvukwera. Ajawyi wamoi ko rerupara mo a'evo ekoi kupa ipi. “Janejare'e
kyty tijaneky'a e'a amé”, e'i kupa. 4Moma'e pyya pe wyi uu kupa remé,
nojimi'ui amatejé kupa ipi. Ojipokusu ra'7 ojimi‘uta kupa ipi. Waisé Juteu
ko rekoa rupi ve ekoi kupa ipi. Kaneku ko kusua ko ré oja'a katu ipi.
Turuwa kusua ko re. Patu kusua ko ré teve. Waiso ekoi kupa ipi.

5 Ajawyi Jesu remimo'ekwera ko ré oma'é kupa remé, kee e'i Jesu pé kupa:

— Manyvo po neremimo'ekwera k6 nojipokusui ra' ojimi'u tara mé
tamo ko rekoa rupi? Moko ne'i kuwa'ai si kupa mija! e'i kupa.

6 Ajawyi Jesu kee e'i ijupe ko:

— Pejé pa'e! Janejare'e perovija ra'dga mae ko! Poromoripe mae ko te!
Aje ywete sikd Janejare'e e'i amatejé karamoeve wayvu mojenuara Isajasi
pé tokusiwa! Kee e'i itokd emikusiwarera peupewara mo:

“Ad jane ko, ‘Janejare'e koty rewara mo te ije’, e'i tite kupa ipi.
Ajama'é ojuru e'e pupe korijo té emoe'e kupa ipi!
Opy'a ko pupe rowa!

Nojipy'amogetai 'eteay ere kupa ipi!

7 Emoe'e maevo so tite té kupa ipi!

Manyvo jaa mo rowa emoe'e tite kupa ipi!

Wamoi ko rekoawera ré poromo'e kupa remé,
Janejare'e ayvu t&), e'i tite wekoawera pé kupa ipi!” e'i maekwera.®

077 Isa. 29.13

8 Aepo e'i maekwera rupi katu peiko! Janejare'e ayvukwera peity ywe'e
tite. Tamo ko6 rekoa rupi peiko tite! e'i.

9E'i j& Jesu ijupe ko:

— Penekoa re yweso peja'a Janejare'e rekoa wyi ipi! Penekoa rupi
peiko remé, Janejare'e ayvu rupi napeikoi! [Ojevo jé rowa kupa ajama'é!]
10Kee e'i itoko Janejare'e tamd Moisesi pé maekwera: “Pendvijagwera ko
tapemomojy ipi. Penuu. Amd, pey”, e'i. Kee e'i teve itoké: “Oévijagwera ko
ré oporegeta ai imojaiwe ma'é tapejuka ipi”, e'i teve maekwera.?

11— Pejé ajamd'€ Janejare'e ayvukwera pemotee ywe'e tite! Kee pejé
ywe'e tite poromo'e ipi. Ava m6 s6 oma'e moé ome'éta odvijagwera
ko peé ipatavo kd remé, “Ani! Janejare'e pewara té awil” pejé
tite. 12“Pendvijagwera pewara rowa”, pejé tite poromo'e. A'evo
napepatavookari tovijagwera ko, awiso Janejare'e, “Tapemomojy kd”,

e'i remé. 13Wai waiso peiko ipi. “Nimanyvoi Janejare'e ayvukwera
naperovijari remé”, jaa té a'evo pejé ywe'e tite ma'€! “Tamo rekoawera
ywes0 taperovija Janejare'e ayvu wyi”, jaa teve pejé ywe'e tite ma'e! e'i
Jesu ijupe ko.

Jopy'a ai rewara
(Mateusi 15.10-20)

14 Amé Jesu omuu mijé aty wasu imo'e kd. Kee e'i ijupe ké:

— Tapejapyaka ikd eayvu re né. 15Kee pejé tite ipi: “Jauma'é€ nijakusuive
ma'é ja'u remé, poromoky'a Janejare'e kyty”, pejé tite. Aepo jaa re
kee a'e pejé. Ja'uma'é rdwa poropy'amoky'a ipi. Janejuru pupe oike
ma'€ noporopy'amoky'ai ipi! Ayvu ai té janejuru rupi wyi o€ ma'€ te
poropy'amoky'a ipi, €'i. 16 Ajawyi kee a'e pejé. Pejipy'amogeta katu iko
eayvu re né, pepota pejimotekokuwavay peiko remé, e'i Jesu ijupe ko.?

17 Amé aty wasu kd wyi Jesu oike tetd mé wyry pé remé, emimo'ekwera
ko uu ipyri oporanu ijupe:

- Oremo'e rejupa, aepo moma'e ré té poromosa'aga ma'e rupi ere ma'e
re, e'i kupa. Noroenu katui manyvo jaa po aepo ere, €'i kupa.

18-199 Amé Jesu e'i ijupe ké:

— Haa! Napekuwa katuive mae ko vo jési pejé peiko! Ajawyi oteré jé
amome'uta pejé ky'y! Ja'uma'é ja'u remé, janereykwera pe oo ra'i. Ajaire
wasa jé oo. Nijanepy'amoky'ai Janejare'e kyty ipi. Nomoai janepy'a ipi,
nopytai janepy'a pupe rewara mo, e'i Jesu.

Aepo €'i Jesu remé, “Nuvei jauma'€ mo poropy'amoky'a Janejare'e kyty
ma'é”, jaa té aepo e'i.

20E'i jé Jesu ijupe ko:

P 7.10 Jisyry. 20.12; 21.17 4 7.16 Kareta karamoe reméwara ko pé jama'€ remé,
amogwera ko pé vs. 16 uve. Amogwera ko pé nuvei.

— Jopy'a ai pupe wyi uu o€ juru rupi ma€ pé te, “ijai ma'€” eu. 21 Mira
ko ipy'a aiwera wyi té nivoi ekoi kupa ipi. Aje ipy'a aiwera omoaioka ko
nivoi toiko kupa ipi. Ajawyi ojipy'amogeta ai iko kupa ipi. Ojimomy'a iko
kupa ipi. Nojimoavai weevewara pe iko kupa ipi. Imona jomoma'e re iko
kupa ipi. Mira ko ojuka teve iko kupa ipi. 22 Amd, moma'e moatya ré yweso
ojaa iko kupa ipi. Amd, poromoai iko kupa i ipi. Amd, poromoripe iko kupa
ipi. Am®, ivo e'da rupi korijo té ekoi kupa ipi. Amé, “Ije kuwasi mija” e'i
iko kupa ipi. Am®, ijayvu teitete iko kupa ipi. Amé, poroerdard iko kupa
ipi. Amo, otekokuwa e'3a rupi ekoi kupa ipi. Ale a'evo ekoi kupa ipi, ipy'a
aiwera rewara mo. 23 Ajawyi Janejare'e “nivoi” e'i apijara pe, ipy'a aiwera
wyi nivoi ekoi ma'€ pe. [Ajawyi napejipokusuive pejimiwa remé, penamai
ko ayvukwera korijo te pejavy. Janejare'e rekoa rowa. Ajawyi “nivoi” ne'i'ai
Janejare'e awi rapijara pé,] e'i Jesu wemimo'ekwera ko pé imotekokuwa ko.

Waivi Tiru wana ojiporijauesaoka Jesu pé reméwara
(Mateusi 15.21-28)

24 Amé Jesu ojisyry ra'i oo Karireja yvy pe wyi, [wemimo'ekwera ko
reve.] Tiru taa pyri'ije’® oo. [Juteu réwa mie ko a'e pewara kd. Amd ko
te.] Amé Jesu ovde a'e pé remé, tetd md wyry pé oike. Nopotai jane ko
okuwa a'e pe ekoi remé. Ajawyi nojikuwai uu. Ajama'€ a'e wana ko okuwa
jé. 25-26 Amé& py'awara mo wiivi mé peé Jesu vdea ojenu. Siropenisi yvy
wanera te a'e waivi. Juteu rowa ma'é. A'e waivi memyry ojimomorijauvay
djagaiwera remijarai romo iko. Ajawyi oo Jesu kyty ojimoendpa'a ovake
ojiporijauesaoka. Kee e'i Jesu pe:

— Eporijauesa rejupa! Si'a ojimomorijauvay ajagai remijarai romo iko!
e'i. Emomoioka awi iwyi! e'i.

27 Amé Jesu e'i ijupe:

— Eretaragwera ko re ypyry ajo ike! Isaeu ko ré ypyry ajo. A'e ko re ypyry
rafT aja'atd. Tekoua amome'utd terekuwa. Awitd janedkaragwera ré ypyry jajaa
jaiko ipi. Jaapoi katu ko ipi. Ojimi'u jé kupa upa remé, nijaekyi amatejé emi'd
ko iwyi ko ime'€ janerima jawara pe ipi. Ojimi'upa kupa paire té katu ikurera
jame'd janerima to'u ipi. Awivo ve eretirdgwera ko ré ypyry aja‘a aiko, €'i Jesu.

28 Amé waivi wenu katu Jesu ayvu manyvo jaa té e'i remé. Kee e'i amé
ijupe:

-0 aje ere! €'i. Neporegeta katu neiko. Ajama®é ja'yrera oitypypyi wemi's
kurera yvy pé remeve eima ké o'u ipi! Awivo ve ore. Neretardgwera ko ré
neja'a remé, nekasi jé orere neja'a, e'i. Nopa'ai nekasia, €'i Jesu pe.

29 Amé Jesu e'i ijupe:

- Hod, e'i. Aepo ere rewara md tanepiryvypy katu nejivy neo. Ajig
ojipe'apa oo nememyry wyi age'eve! e'i waivi pe.

30 Oryvay waivi ojivy oo wetd gyty amé. Omemyry ré oma'é remé, aje
ojipe'apa ajagai iwyi ky'y. Ipiryvypy katu o'au okea pupe upa ky'y.

Jesu nijapyai ma'é omokatu reméwara

31 Ajaire Jesu ojivy oo Tiru taa kyty wyi. Sitd taa rupi okwa. Ajaire Tekapori
taa atyry ko rupi okwa teve.” Ajaate Karireja parana gyty oo ovae ky'y. 32 Ae
pé jane k& méa'aréwa ojimoaty mijé esa. Amé amo ko weru nijapyai ma'g mo
ipyri. Apek 4ta 'ej& ma'é ae. Eruarera ko kee e'i Jesu pé:

- Epyy imokatu! e'i Jesu pe.

33 Amé Jesu nijapyai ma'é werojisyry ra'i jane k& pytery pe wyi.
Wapyakwapyy ra'l ereko. Ajaire otomu. Wenykwera oind apeko re.

34 Ajaire oyvatesa omaja oji'dgekyi puku romd. Amé wayvu rupi kee e'i:

— Epata! e'i.

Ma'e jaa pé té e'i. “Taneapya katu ky'y”, jaa té& aepo e'i. Amd,
“Tereporegeta ky'y”, jaa teve aepo e'i.

35 Aepo e'i remeve ijapya katu ky'y. Ipyu katu teve apeké ky'y.
Oporegeta katu 4amé ky'y. 36 Amé Jesu e'i epe a'evoa ré oma'€ mie ko pe:
— Tapemome'u e'a imokatuawera erokwa ajama'é né! e'i epe ijupe ko.

Ajama'é aepo €'i remé ywesé omome'u me'u jé erokwa kupa.

— Ema'€! Omokatupa si nijapyai apekoé ata maekwera! e'i e'i kupa.

37 Ajawyi pirujé kee e'i ojiupe kupa:

— Manyvo pd Jesu e'i katuay wete nijapyai ma'é moapya katu? Amo,
apeko ata 'ejé ma'é momoregetaoka? e'i ojiupe kupa.

Jesu omojimi'u 4.000 r6mo tesd jane ko reméwara
(Mateusi 15.32-39)

8 1Am0 'ary pé aty wasu ké uu mijé Jesu pyri, [tekoe'dma pé ekoi
remé. Ajawyi opyta ra'i a'e pe kupa.] Ajawyi emi'dvapa tesi kupa
ky'y. Amé Jesu e'i wemimo'ekwera ko peé:

2— Aporijauesa tesd aty wasu ko, e'i. Moapy 'ara romo teso ekoi ereve
iko kupa. Age'e naikoi 'ete emi'd ra ko ky'y! e'i. 3Nikasi age'e kupa ky'y.
Ke'irowa pakatu ena kd! Ajawyi napotai imojimi'u €'a ko ve amojivy ko
imono. Tkasi e€'a ko té ojivy oo kupa remé, nipikasi'ai amé kupa. Novae'ai
pee rupi okasi e'a reve oo kupa remé, e'i.

4 Amé emimo'ekwera ké e'i ijupe:

— Ajama'€ ja'uma'é pyya mo naikoi ike rupi. Nuvei tena k6. Mape kuwa
poko aty wasu ko pota jaesa emi'd ra ajawyi? e'i tite kupa.

5Ajawyi Jesu e'i ijupe ko:

— Mapejo romo po pereko meju? e'i.

- 7 romoga teé, e'i kupa.

6 Amé Jesu e'i mijé aty wasu peé:

- Yvy pé peapy pekwal! e'i ijupe ko.

r 7.31 Tekapori pé “taa atyry 10 romo” jaa te.

Wapy amé okwa kupa. Ajaire Jesu opyy meju. Janejare'e pé oporegeta
ra'l imoete.

- Papa, nekatuay wete. A3 neme'é oreupe toro'u. I'ete, €'i ijupe.

Ajaire openo peno meju ime'¢ wemimo'ekwera kd pé tomosai
erokwa jane ko pe to'u kupa. 7Pe'ipe'{ pira jimiirera uve teve.
Ajawyi a'e reé teve Jesu Uu peé oporegeta imoete mijé. A'e omono
mijé wemimo'ekwera ko pé tomosai kupa. Omosai amé kupa,
ijayvu rupi. A'e kejoga ipe. 8 Ajama'é oy katu te aty wasu ko
pe. Ikasi katu kupa remé, opyta jé emi'd kurera ko. A'e Jesu
remimo'ekwera ko omoaty rykyry ko pupe. 7 romd tesé omoané
rykyry ko kupa.

9 Awivo Jesu ja'uma'@ omoypa 'ete aty wasu ko ré. 4.000 romé tesd
omojimi'u mae ko té.

Amé a'evo paire, Jesu omoisyry aty wasu ké imono ky'y.

10 Ajaire Jesu yara pupe opo oo, wemimo'ekwera ko reve. Taumanuta
taa kyty oo kupa.

“Marana jikuwa e'a emojisa orerovake”, e'i tite kupa reméwara
(Mateusi 12.38-42; 16.1-4; Rukasi 11.29-32)

11 Ajaire Pariseu k6 mé uu mijé Jesu kyty. A'e kd opota Jesu
rd'a mija. Opota manyvo jé Jesu wereko kupa. Kee e'i tite kupa
rewara mo a'evo ekoi kupa: “Janejare'e Remimuurera rowa ipo
Jesu!” e'i tite oupe ikuwa e'a kupa rewara mo. Ajawyi kee e'i
Jesu pe kupa:

- Jesu! Marana jikuwa e'd emojisaoka age'e toroma'€ ee, nekasia
mojikuwapara rdmo! “Aje Janejare'e kasia rupi a'evo ekoi”, oro'eta amé
oromaja nere, e'i ra'aga Jesu pé kupa.*

12 Ajama'é Jesu ikane'd tesd aepo renu ky'y. Ajawyi mewe rowa teso
oji'agekyi javo ijupe ko.

— Ani! Namojisaoka'di! Amojisaoka sd remé, “aje” napejé jé'ai
eayvukasia pe! e'i. Aje ywete ekasia namojisaoka'ai peupe! e'i.

13 Aepo e'i paire ojisyry oo iwyi ko wemimo'ekwera ko reve. Yara rupi
oo kupa. Parana ovae kyty oota kupa.

“Tapejireko katu Pariseu ko rekoa wyi”, e'i Jesu ma'é
(Mateusi 16.5-12)

14 Amé sikaepo Jesu remimo'ekwera ko noja'ai amatejé wemi'o ra re.
Meju re. Pe'iga korijo té uve yara pupe. 15 Amé ojipota iko kupa remé,
Jesu kee e'i poromosa'‘agaa rupi javo ijupe ko.

s 8.11 Ruk. 11.16

— Kee a'eta pejé! e'i. Tapejireko katu ikd Pariseu ko remi'd moje'a je'a
vo ma'é wyi né!* Amd, kovenatu Eroti remi'd moje'a je'a vo ma'e wyi
tapejireko katu teve!* e'i poromosa'agaa rupi.

16 Aepo e'i Jesu ijupe ko paire, oporegeta ojiupe kupa.

— Manyvo jaa pd aepo €'i ma'é? Meju wyi janerearai rewara mo sipo
aepo €'i? e'i tite ojiupe kupa.

17 Ajama'€ Jesu okuwapa sikaepo aepo e'i ojiupe kupa remé. Ajawyi kee
e'i ijupe ko:

— Aepo pejé so! Napetekokuwaive sipd eayvukasia re peiko? “Aje” pejé
kuwasi eayvukasia pé mija! 18-19Penea ipe. Ajama'€ napema'éi eayvukasia
re! Peapyakwa ipe teve! Ajama'€ napeenui eayvu!” Napeja'ai wete si aty
wasu ko aapoi maekwera ré? 5 romoga teipe it0kd meju mija. A'e ve itokd
oyte aty wasu ko o'u. 5.000 romo teso itokd kwaima'e ko aapoi! Ajaire
itdko ikurera pemoaty. Mapejo rykyry rdomo pokod pemoaty? e'i Jesu ijupe
ko.

- 12 romo, e'i kupa.

20 Ajawyi Jesu €' jé ijupe ko:

— Ajaire amo 'ary pe itokd 7 romo meju ma'é amoypa mijé! 4.000 romo
teso itokd kwaima'ekwera ko aapoi! Mapejo rykyry romo pokoé pemoaty
meju kurera ameé? e'i Jesu.

-7 romd! e'i kupa.

21— Ajawyi sitd a'e! Napeja'ai si aekwera re! a'e pejé. Napetekokuwaive
té sipo! e'i ijupe ko.

Jesu omokatu naeapyoi ma'é reméwara

22 Amg 'ary pé Jesu naeapyoi ma'é ré oma'é, Petesaita taa pé ovde kupa
remé, wemimo'ekwera ko reve. Jane ko mo weru ijupe. Kee e'i ijupe kupa:

- Epyy imokatu taeapyo ky'y! e'i kupa.

23 Amé Jesu opopyy eraa tena kupe kyty. A'e pé omokatu. Kee wereko
imokatu. Otdmod ra'i opo pupe. Wenykwera ea ré ojowy. Opo 0ind ajaire
ijapyte 'aryvo. Amé e'i ijupe:

— Moma'e ré poko nema'€? e'i ijupe.

24— Jane ko ré ama'€, e'i. Nama'é ywe'eive ee ko ajama'é! e'i. Yvyra wata
ma'€ vo so tite jane ko ré ama'é€ remé, e'i.

25 Amé Jesu ojipy mijé ea ré. Amé sosi eapyo katuay ky'y. E'i amé Jesu
pé:
— Haa! Age'e si ereapyo katuay ky'y! e'i.
26 Amé “hod” e'i amé Jesu ijupe.

e~

t 8.15 Fermento U 8.15 Kee jaa té aepo Jesu e'i ma'€. Ipojy te Pariseu ko rekoa. Ivo katuay
ra'aga kupa ipi. Ajawyi “ ‘Erupara ko romo taiko’, tapejé ywe'e tite e'a ijupe ko”, jaa té Jesu
e'i ma'é. Ruk. 12.1 Vv 8.18 Jer. 5.21; Mak. 4.12

— Oteré€ j€ ejivy eo neretd gyty ajawyi! e'i. Terejivy e'd ra'1 neo taa kyty,
e'i.

“Janejare'e Remimuurera té ene”, e'i Peturu Jesu pé reméwara
(Mateusi 16.13-20; Rukasi 9.18-21)

27 Amé ajaire Jesu oo wemimo'ekwera ko reve tena miti kd mo gyty.
Sesapiripu tena pyriwara ko gyty oo. [Yy Jotdo ovae kyty a'e tui.] Amé
pee rupi oo iko kupa remé, kee e'i Jesu ijupe ko:

— Ava e'i po jane ko ije? e'i.

28 Amé e'i emimo'ekwera ko ijupe:

— Kee e'i kupa. Amo ko kee e'i neupewara mé: “Juwdo poromojamori
maekwera té rowa pokd opoera mijé?” e'i kupa. Amd ko, “Ani maevo,
tamo Eriasi té rdowa pokd owyjy mijé uu?” e'i teve kupa. Amo ka,
“Janejare'e ayvu mojenuara amyry karamoewara té rowa pokod opoera
mijé uu?” e'i teve neupewara mo kupa, e'i Jesu pe kupa.”

29 Amé Jesu e'i ijupe ko:

— Pejé pa'e? Ava pejé pd amée ije? €'i ijupe ko.

Amé Peturu e'i ijupe:

- Ije amé, “Janejare'e Remimuurera té ene, Orerdvija ywete romo”, a'e
ene! e'i.*

30 Amé Jesu oryvay aepo renu.

—I'ete aepo ere ije, €'i. Ajama'é aepo tapemome'u €'a ra'T amo ko pé
erokwa, e'i Jesu.

“Ejukata kupa”, e'i Jesu ma'é
(Mateusi 16.21-28; Rukasi 9.22-27)

31 Amé ajaire Jesu omome'u ypy amétejé wenonewara ra
wemimo'ekwera ko pe. Kee e'i ijupe ko:

- Ije, Janejare'e Remimuurera ajimojane ma'é romo, ajo. Ajawyi
ajimomorijau 'ata té penovake. Jovijagwera ko noenuta'di eayvu.
Janejare'e pe oporegeta mae ko rovija ko ve noenuta'di. Tamo Moisesi
remikusiwarera ré poromo'e méae ko teve noenuta'ai. A'e ko 0jiko'o aita
ere. Ejukaokata teve kupa. Ajama'é moapy 'ara remé apoera tara mijé.
Alevoa romo tedma ajo, e'i Jesu wemimo'ekwera ko pe.

32 Alevo omome'u ypy amatejé ijupe ko tokuwa katu kupa. Aje Jesu
aepo e'i. Ajama'é Peturu “aje” ne'i aepo jaa renu. Weraa ra'i Jesu ovae
kyty, kee javo ipe:

— Aepo ere s0, jovija! e'i tite.

33 Amé Jesu ojirova oma'é¢ wemimo'ekwera ko ré. Oporegeta kasi
Peturu pe, kee javo:

w 8.28 Mak. 6.14-15; Ruk. 9.7-8  * 8.29 Juw. 6.68-69

— Manyvore paepo ere so ije! e'i. Ajagai révijd Satanasi té aepo
nemo'eoka ywe'e tite upa! e'i. Janejare'e ayvu rupi rowa nejipy'amogeta
aepo ere remé! Jane ko ayvu rupi té nejipy'amogeta tite neiko amé! e'i
ijupe.

34 Amé ajaire Jesu aty wasu ko omuu mijé imo'e kd. Wemimo'ekwera k&
ve omuu. Kee e'i ijupe ko:

— Pepota awyje erupi peiko remé, eayvu rupi tapeiko ipi. Kee tapejé:
“Jesu remimotara yweso ikasiay wete eremimotara wyi”, tapejé. Kee e'i
s0 jane ko pejé remé: “Nereityi Jesu remé, orojukata”, e'i sO pejé remé,
kee tapejé amé ijupe ko: “Ejuka jési ajawyi pekupa”, tapejé. “Ajama'e
naity'ai Jesu ejuka pekupa remé”, tapej€, e'i Jesu ijupe ko.”

35E'i j€é Jesu ijupe ko:

— Amé ava md ojireko katu ipe manda wyi remé, kiramd omand jéta
ajama'e, e'i. Ajama'€ ava mo eayvu rupi nereityi 'ete ma'e omano remeé,
i'ig nomand'ai. Amé, eayvu e'eay noityi 'ete ma'é omand remé, i'ag
nomand'di. Janejare'e omoigookata awyje opyri toiko karuaru, e'i Jesu.*

36 Kee e'i jé Jesu ijupe ko:

— Ava mo oma'e kd moatya reé ywesd oja'a remé, noja'a'di Janejare'e
ré ipi. KAramo omand remé, noeraa'di oma'e ko oupi. Agyvote oota
jimomorijaua rena kyty. 37Manyvo noereko'di oéa ra moepy amé, a'e pe
wyi tojisyry, e'i.

38_ Karamo ajo tara mijé. Amé sosi Janejare'e Remimuurera ajimojane
ma'é romo té ajikuwata ajo ky'y. Papa kasia renya pupe té tesé ajota. Papa
remigwai yvapewara ko revejé ajota ky'y. [Amé sdsi poromoe'yiara rdmo
teso ajota ky'y.] Ajare kee a'e pejé. Mira ko mo ike yvy pé nivoi mae ko
rovake 0jindsi ewyi remé, nikatu'di ijupe k& kdramé ajo mijé remé. Amd,
eayvukwera wyi 0jindsi kupa remé, nikatu'ai ijupe ko. Apijarera ko pe,
“Ekoty rewara ko awi”, na'e'di, a'e pejé, e'i.

9 1Kee e'i jé Jesu:

- Amégwera janepytery pewara oma'éta ere Jovija wasu kasia
revejé ajikuwa Janejare'e Remimuurera romo aiko remé. Omand
e'dve a'evoa re oma'éta kupa. Aepo a'e aporegeta aje ywete, €'i Jesu
wemimo'ekwera ko pe.

Awyjepa ra'l imogeta ko amé.

Jesu okasia reve ojisaoka reméwara
(Mateusi 17.1-13; Rukasi 9.28-36; 2 Peturu 1.16-18)

2An}é 6 'ara paire, Jesu yvytyry yvate'e mae€ re ojiupi oo. Peturu weraa
oupi. Amo, Tiaku. Amo, Juwdo. Yvytyrapyte 'aryvo ekoi kupa, a'e ko
romo'ite. [Emimo'eara kd mo amé opyta yvytyry ypy pe ard ko.]

¥ 8.34 Mat. 10.38; Ruk. 14.27 2 8.35 Mat. 10.39; Ruk. 17.33; Juw. 12.25

Amé Peturu ko Jesu ré oma'é upa remé, py'awara mé Jesu
ojimotee ovake ko. 3Ijyru serenyny katuay upa. Isuky katu tesd
upa.

4 Amé karamoe reméwara ko ojisa ipyri. TAmo Eriasi. Amo, timd
Moisesi. A'e yveve ojimoikatu ijupe ko.* Jesu reve oporegeta kupa upa.
A'evoa ré oma'é moapy romo oo upi mae ko.

5 Ameve Peturu e'i Jesu pé:

— Ikatuay ike jaiko, jovija! Nepota remé, oroin6ta moapy romo tapyina
ko ad ike. Amd, ene neupeward. Amd, tdmd Moisesi peward. Amo, timo
Eriasi pewara oroinéta, e'i tite.

6 Ojimonyi tesd kupa. Ajawyi Peturu manyvo ne'i. [Ajawyi tapyina
reinda ré korijo oporegeta.]

7Ajaire yva ratasi owyjy ijatypa ko. A'e pupe wyi kee jaa ojenu
ijupe ko:

— Era'yray awi! Eremiauvay te awi! Tapejapyaka katu iko ijayvu re né!
ejaa ojenu.b

8 Amé oma'é mijé erokwa kupa remé, Jesu rdmd'ite ekoi ky'y. Noma'&i
amo ko re kupa ky'y.

9Amé ajaire yvytyry re wyi owyjy uu kupa ky'y. Owyijy iko kupa remé,
e'i Jesu ijupe ko:

— Age'e pema'€ ee ma'€ tapemome'u €'a ra'l’. Amanota. Amand maire
apoera tara mijé. Amé té katu pemome'uta ky'y, e'i ijupe ké.

10Nomome'ui amé kupa. Ajama'é ovote ojimogeta ywete aepo jaa re
kupa ipi.

— Manyvo jaa pé paepo €'i? e'i ojimogeta kupa.

11 Ajaire e'i Jesu pe kupa:

— Manyvore pd tamo Moisesi remikusiwarera ré poromo'e méae ko, kee
e'i: “Tamo Eriasi ra71 totuu Janejare'e Remimuurera renone”, e'i kupa?
Manyvore po aepo e'i kupa? e'i kupa.©

12E'i Jesu ijupe ko:

— Aje oporegeta kupa. Aje tamo Eriasi totuu enone rupi poroerojivy
Janejare'e kyty. Ajama'€ kee jaa ojikusiwapa teve maekwera ré tapeja‘a:
“Janejare'e Remimuurera ojimojane ma'€ omomorijau yweteta kupa.
Werdarota kupa”, ejaa. 13Kee a'e pejé ajama'é tapekuwa. Ovaema ipe
tamo Eriasi vo 'ejé m3'€. Ajama'é omoatare'a ai te ereko kupa. Janejare'e
ayvu ojikusiwa amatejé maekwera rupi katu te a'evo wereko kupa, e'i
Jesu ijupe ko.

[Aepo e'i Jesu remé, emimo'ekwera kd okuwa Juwao poromojamori
ma'é pewara mo aepo e'i.]

a 9.4 Janejare'e rena pé oé oo maekwera ko. b 9.7 Mat. 3.17; Mak. 1.11; Ruk. 3.22-38;
2Pe. 1.17-18 ¢9.11 Marak. 4.5; Mat. 11.14; Mak. 1.2-7

Jesu omokatu ja'yry reméwara
(Mateusi 17.14-20; Rukasi 9.37-43)

14 Amé Jesu ké ovde mijé yvytyry ypy pe, wemimo'eara ko pyri, koi
opyta ard méae ko pyri. Amé ovie ipyri kd remé, aty wasu ré oma'e, ward
mée k& pyri. Amd, timd Moisesi remikusiwarera ré poromo'e mae ké mo
ve ipyri ko tui. Ojiayvuvaja vaja kupa upa. 15Amé aty wasu oma'é Jesu ré
reme:

— Jesu si ovaema! Ja'e ikoty amé! e'i kupa.

Oo kuise'¢€ ovaisi amé kupa.

16 Amé Jesu e'i ijupe ké:

— Moma'e ré po pejiayvuvaja vaja eremimo'eara ko reve pekupa? e'i
ijupe ko.

17 Amé ipytery pe wyi kwaima'e mé kee e'i ijupe:

— Poromo'eara, era'yry eporijauesa, ad aeru nekoty ma'é! Ajagai
omomorijau ywete ipi. Nomomoregetaokari ipi. 18 Ojimokasi ee remé upi upi
omomo imoyvyapi teve ipi! Enyaju ajaire ojaimisu'u su'u ipi! Ajaate nipikasi
'eteay ky'y. Ajawyi a'e ipe neremimo'eara ko pé, “Pemoé ajagai edkara pupe
wyi imoisyry”, a'e ipe. Ajama'€ nokuwai imoisyrya kupa! e'i Jesu pe.

19 Amé Jesu ijagyo aepo renu.

- “Aje” napejéi eayvukasia pe mae ko! €'i ijupe k. Age'e rowa tesd aiko
pepytera rupi ky'y. Manyvo remé ywete sipd pekuwata ky'y eayvukasia?
e'i. Awivota té pd peiko? e'i ijupe ké.

Ajaire €'i tuu pé:

— Eeru awi nera'yry ekoty, e'i.

20Weru 4mé tuu ikoty. Amé djag oma'é Jesu ré remeve, omomo ja'yry
imoyvyapi tomdnd mané. Otore tore iko Aamé. Enyaju teve iko. 21 Amé
Jesu e'i tuu pé:

— Mapejo kwaray romo tesé pokd awivo nera'yry? e'i ijupe.

— Tja'yri remeve dwivo ekoi, e'i tuu. 22Amd 'ary pé tata pupe djag
omomo momo ijuka ipi. Amé remé yy pupe omomo teve ipi. A'evo 'evo
ekoi ipi. Oreporijauesa rejupa amé, nekuwa remé! e'i Jesu peé.

23 Amé Jesu e'i ijupe:

— Manyvore pd, “Nekuwa remé”, ere so ije! e'i. “Aje” ere jési Janejare'e
kasia pé. Janerako'i ee remé, nuvei iwasu ma'é ijupe! e'i Jesu ijupe.

24 Ameve tuu e'i Jesu pe:

- “Aje” a'e. Ajama'€ epatavo rejupa, age'e yweso “aje ywete” ta'e ame! e'i.

25 Amé jane ijatyry mée kd ojimoaty omaji ee upa. Amé Jesu oma'é ee
ko remé, ijayvukasi djagaiwera pe, ja'yry omomorijau ma'€ pe.

- Ajag, noporomoapyaokari ma'é! Noporomomoregetaokari ma'é! Aa
ja'yry wyi eé ejisyry eo ikené! e'i. Awyje ikd epoi iwyi eo né! e'i Jesu
ajagai pe.

26 Ameve py'awara mo ajag eamamai. Ja'yry omomo mijé imoyvyapi.
Ameve opoi iwyi ojisyry oo ky'y. Aevo remé, ja'yry omand mano ra'i.
Amé pirujé a'evoa ré oma'e mie ko e'i:

— Eeee! Omandma sipd? e'i tite kupa.

27 Amé Jesu opopyy ja'yry imopd'd. Ameve ikatupa ky'y.

28 [Ajaire Jesu ojisyry oo Ky'y, wemimo'ekwera kd reve.] Amo tetd wyry
pé oike kupa. Amé Jesu rémd'ite ekoi remé, emimo'ekwera ké uu javo
ijupe.

— Manyvore pokd noromoéokai sire'e s6 djag ja'yry pe wyi imoisyry? e'i
kupa.

29 Ajawyi Jesu e'i ijupe ko:

- “Aje ywete” pejé Janejare'e kasia pé remé té kuwa pemoisyry kuwa
awi rapijara iwyi! [Amd, napejimi'ui rd'T peporegeta ijupe remé teve
kuwa,] €'i ijupe ko.

“Ejukata kupa”, e'i mijé Jesu reméwara
(Mateusi 17.22-23; Rukasi 9.43-45)

30-31 Ajaire ojisyry a'e pe wyi oo kupa. Karireja yvy rupi okwa kupa.
Jesu opota wemimo'ekwera ké motekokuwa wyi nopotai jane ko rovake
00. Kee €'i Jesu imo'e ko:

— Kee a'e pejé. Yva pe wyi ajo ajimojane ma'€ romo ije. Ajama'é nivoi
mae ko po pé ereraata eme'é¢ kupa. Ajama'é ejuka kupa remé, moapy 'ara
paire apoera tara mijé, €'i ijupe ko.

32 Aepo e'i ywe'e ipe Jesu ijupe ko. Noenui sire'e ijjayvu kupa ajama'e.
Nokuwai manyvo jaa té aepo e'i remé. Ajama'€, “Manyvo jaa p6 aepo
ere”? ne'i Jesu pe kupa, osi iwyi kupa rewara mo.

“Ava yweso pd Janejare'e koty rewara romo ekoi?” e'i kupa ma'é
(Mateusi 18.1-5; Rukasi 9.46-48)

33 Amé ajaire Jesu rena pé ovie kupa, Kapando taa pé. Amé tetd mo
wyry pé oike kupa. Oikepa kupa remé, Jesu e'i ijupe ko:

— Moma'e ré poko peayvu yvu pee rupi peiko? e'i.

34Nipui kupa ajama'é, osi javo kupa rewara mo.

— Ava ywes0 po janewyi, Jesu remimo'ekwera romo ekoi? e'i tite kupa.?

Ajawyi os javo kupa. 35Ajama'€ Jesu aepo jaa okuwa tedma. Ajawyi
omuu ko imo'e ko mijé.

— Pepota s6 jo'ara kytywara mo peé remé, temigwai vo 'ejé tapeiko
ajawyi, e'i. Tapepatavo amo ko, pirujé, e'i ijupe ko.®

36 Amé Jesu ja'yry mé omuu okoty to'd ovake k3, toma'é ee kupa.
Ojajuvy juvy. E'i amé ijupe ko:

d9.34 Ruk. 22.24 €9.35 Mat. 20.26-27; 23.11; Mak. 10.43-44; Ruk. 22.26

37— Erauvay pekupa remé, ja'yry ko ve peauvayta. Penory katuta ee ko
pema3ja. Ja'yry raupara ko pe “eraupara ko” a'e ipi, e'i ijupe k. Ava mo
erau remé, a'e Emuuarera wau tary ve, €'i ijupe ko.f

“Ava mo nojimoapai janere remé, a'e janekoty rewara romo ekoi te”, e'i
Jesu ma'é
(Rukasi 9.49-50)

38 Amé Juwdo e'i Jesu peé:

— Oremo'eara, kwaima'e mo ré oroma'é, neayvu rupi djag ko omoé
imoisyry emijarera ko wyi ereko ma'é ré! Neremimo'eara rowa ipe a'e
ajama'é! Ajawyi, “Mokoo s6 nereko!” oro'e ijupe! I'ete p6 aepo oro'e ijupe
remé? e'i Jesu pe.

39 Amé Jesu e'i ijupe:

— Ani! Aepo tapejé €' ijupe, e'i. “Aje” e'i eayvukasia pé ma'é korijo té
marana jikuwa e'a oind kuwa eayvu rupi! A'evo ekoi paireve, noporegeta
ai kuwa'ai ere ajaire, €'i. 40 Ava mo nojimoapai janere remé, a'e janekoty
rewara romo ekoi te, e'i.8 41Kee jaa ré tapeja'a teve. Ma'e remé ava mo
kee e'ita peupewara mo: “Kiristu remiauvay té awi. Ajawyi i'ywa reme,
yy ame'éta ijupe to'u”, e'itd. Ome'€ peupe remé, eupe omeé'é maevo so
tite. Ajawyi oryvayta Papa ee epyme'€. Aje ywete aepo a'e pejé, e'i Jesu
wemimo'ekwera ko pe."

Noporoerovijaokari ma'é rewara
(Mateusi 18.6-9; Rukasi 17.1-2)

42E' jé Jesu ijupe ko:

— Ja'yry ko erauvay ipi. Ajawyi akate'a ee ko ipi. Ava mo s6 omojaiwe
ko eraa weko ai rupi remé, ojimomorijau 'ata té Janejare'e po pe. Ikatu
sa'u kuwa na'evoive remé ojimomarama amatejé ovote omano, e'i. Ikatu
sa'u kuwa a'evo ma'é takuru mitirowa ma'€ wapasi amatejé okuruka re
ero'a parana pupe, ja'yry ko nomojaiweive remeve, €'i.

43-44_ [Kee a'e teve pejé. Pejireko katu penemimota ai rupi tapeiko
ywel'e tite €'d.] Ajawyi kee a'e eayvukasia romo. Ma'e remé pepo
ojavyokata ivo tekoua pejé.! Alevo s6 peiko remé, ikatu sa'u kuwa
pejipoeta amatejé ity, Janejare'e rekoa tapejavy ywe'e tite e'a. A'evo peiko
amatejé remé te napeo'di kuwa pepo revejé jimomorijau wasua rena
kyty, (tata wasu noe'di ma'é kyty)./ 45-46 Amo, ma'e remé pepy rupi peota
peneko ai kyty. A'evo so peiko remé, ikatu sa'u kuwa pejipyeta amatejé

£9,37 Mat. 10.40; Juw. 13.20 8 9.40 Mat. 12.30; Ruk. 11.23 h 9.41 Mat. 10.42
19,43-44 Ma'e remé pemonata. Ma'e remé porondpata. Wai waisd. Mat. 5.30

7 9.44 Kareta karamoe reméwara ko pé jama'é remé, amogwera ko pé () pupe ojikusiwa
ma'é uve. Amogwera ko pé nuvei.

ity, Janejare'e rekoa tapejavy ywe'e tite e'a. Alevo remé té napeo'di kuwa
pepy jeovai revejé jimomorijau wasua rena Kyty, (tata wasu noe'ai ma'e
kyty).k 47-48 Awivo ve ma'e remé penea pupe nivoi peikota.! A'evo sb
peiko remé, ikatu sa'u kuwa pejeakwaro amatejé remé, Janejare'e rekoa
tapejavy ywe'e tite e'd. Amé té peo jéta kupa penea wajd té Janejare'e
rena pé peiko karuaru. Napeo'di kuwa penea jeovai revejé jimomorijau
wasua rena kyty. Ayay ko'€ ko'éta a'e kyty oo mae ko pé. A'evo ve tata
poroapy karuaru. Amé, a'evo ve pisu porosu'u karuaru, e'i Jesu.

49_ Kee a'e pejé. Pejimomorijauta peiko. Awitd karakuri jaapy tata pupe
tojiky'a'o ipi, &wivo 'ejéta pejé peiko. 50Kee a'e teve pejé. Awitd sautu
eekatu ja'uma'é pupe jaind ipi remé. Awivo ve jane ké pé ikatuay wete
tijaiko ipi. Ajama'é sautu nomoeei so6 janeremi's ky'y remé, manyvoa ra
romo rdwa kuwa sautu Amé. Awivota pejé, peayvu yvu peiko remé, nowari
peiko remé. Ajawyi sautu vo 'ejé tapeiko, a'e pej€, e'i Jesu ijupe ko.™

Werekwara wyi opoi ma'é rewara
(Mateusi 5.31-32; 19.1-12; Rukasi 16.18)

10 1Amé Jesu aepo e'i paire, ojisyry oo Juteja yvy kyty. Yy Jotéo
ovae kyty oo [wemimo'ekwera ko reve]. Amé aty wasu ko

00 ojimoaty mijé ikoty. Amé Jesu poromo'e mijé. Awitd poromo'e ipi

maekwera vo jé poromole.

2 Amé Pariseu ké mé uu ikoty. “Jesu siayvumoopa”, e'i tite kupa.
Ajawyi kee e'i rd'aga kupa:

- Kee jaa re oremo'e rejupa! Manyvo p6 tamo Moisesi e'i joerekwara
wyi moia ré? e'i ra'daga kupa. Manyvo remeve po japoi kuwa iwyi? Japota
remé po japoi kuwa janererekwara wyi? e'i ra'aga kupa.

3 Amé Jesu e'i ijupe kd:

— Pekuwapa tamo Moisesi remikusiwarera aepo ré. Moma'e e'i p6? e'i
ijupe ko.

4 Amé Pariseu ko e'i ijupe:

— Kee e'i maekwera: “Ava mé opoita s6 werekwara wyi imoisyry reme,
kareta tome'é rd'7 ijupe opoia mojikuwapara romo”, e'i maekwera, e'i kupa.™

5 Amé Jesu e'i ijupe ké:

— Naperovija tari Janejare'e ayvukwera rewara mo aepo e'i tamo
Moisesi ikusiwa pejé. Kee e'i maekwera naperovija tari: 6 “Karamoe
remé Janejare'e oiné kwaima'e, wdivi reve.° 7 Ajawyi ojireko kupa remé,
opoi odvijagwera ko wyi oo werekwaa mo kupa. 8 Awyje romo oiko ojeeve

k 9.46 Kareta karamoe reméwara ko pé jama'é remé, amogwera ko peé () pupe ojikusiwa
ma'é uve. Amogwera ko pé nuvei. 19.47-48 Ma'e remé pemonati ee mi'é ré pema'éta.
Ma'e remé pejitupi ee ma'€ re pema'éta teve. Wai waisd. Mat. 5.29 m 9,50 Mat. 5.13;
Ruk. 13.34-35 n10.4 T.M. 24.1-4 ©10.6 Jino. 1.27; 5.2

iko kupa ky'y, pe'typyte ma'¢ romo”, e'i maekwera.? 9 Ajawyi kee a'e pejé.
Janejare'e pe'lypyte ma'é romo oind ko remé, tijamowaite ko e'a ojiwyi,
a'e pejé. Awyje romo a'evo oikopa kupa, e'i Jesu ijupe ky'y.

10 Aepo e'i paire, Jesu ojisyry Pariseu ko wyi oo ky'y. Tetd mo wyry peé
oike mijé wemimo'ekwera ko reve. Oike kupa remé, e'i Jesu pé kupa:

— Oremo'e aepo jaa re rejupa! e'i kupa.

11 Amé Jesu e'i ijupe ké:

— Kwaimae mo so werekwara wyi opoi teywete so remé. Ajaire wereko ipeta
amo waivi. Aevo mag peé Janejarele, “Werekwara ré nojimoavai iko mae té awi”, efi
korijota amé, omojaiwe tesdo werekwara ity rewara mo. 12 Aepo €'i teve waivi mo
Pe, opoi s6 oména wyi remé, ajaire amo kwaima'e reve ojireko ekovijarera romo
remé. “Omeéna re nojimoavai iko ma'€ té awi”, e'i korijota ijupe, e'i Jesu ijupe ko.2

“Totuu né ja'yrera ko ekoty”, e'i Jesu ma'é
(Mateusi 19.13-15; Rukasi 18.15-17)

13 Ajaire jane ko wakardgwera ko weru Jesu resa toapytepyy ko
[ikatuay Janejare'e toereko ko]. A'e ko ré Jesu remimo'ekwera ko oma'é
remé, kee €'i tite kupa:

— Jesu pemo'eaioka pedkara ko pe ne! Peeru so pedkaragwera ko ikoty!
Perojivy ko eraa! e'i epe kupa.

14 Amé Jesu a'evoa ré oma'é remé, nopotai.

— Nemo'eai'ai ja'yrera ko. Totuu né ekoty kupa. Kee aje ywete ma'é re
tapeja'a. Ja'yrera ko opota katu Janejare'e omoéoka o'ara kytywara romo
ipi. A'levo ve tapeiko. 15Na'evoi s0 peiko remé, napeo'di kuwa ipyri ena pé.
Aje ywete aepo a'e pejé, e'i ijupe ko.”

16 Aepo e'i paire Jesu wajuvy ja'yry ko. Uu pé oporegeta amé, owaray toereko ko.

Kwaima'e imoma'e ywete ma'é uu Jesu pé oporanu reméwara
(Mateusi 19.16-30; Rukasi 18.18-30)

17 Amé ajaire Jesu 0o iko remé&, kwaima'e mé kuise'd uu ikoty. Uu
ojimoenapa'a ovake javo.

— Poromo'eara, ivo katuay neiko ma'é té ene. Mano aiko kuwa po ivo
tekoua rupi aiko, taa Janejare'e pyri akdja remé aiko karuaru? e'i Jesu pe.

18E'i amé Jesu ijupe:

— Manyvore po “ivo katuay ma'é” ere so ije? Nuvei 'ete mira mo ivo
katuay teAma ma'é. Janejare'e romo'ite a'evo ekoi, e'i ijupe.

19E'i jé Jesu imo'e:

— Nekuwapa Janejare'e ayvukwera tamo Moisesi pé ome'é¢ maekwera,
upi tijaiko ma'é. Kee e'i itokod: “Terejuka e'd mira ikené”, e'i. Amd,
“Terejimomy’'a e'd. Nererekwapa remé a'e reve korijo té tereiko ipi mdera té”,

P 10.8 Jind. 2.24 410.12 1Kor. 7.10-11 r 10.15 Mat. 18.3

e'i. Amé, “Tanemona e'd”, e'i. Amé, “Nivoi ma'é teremo'y e'd newari romé
jane ko ré né”, e'i. “Toporomoripe e'd ipi né”, e'i. Amé, “Nerovijagwerda ko
teremomojy ipi. Neruu. Amé, ney. ljayvukwerd rupi tereiko ipi”, €i.* Ale a'e
ko nekuwapa teadma, e'i Jesu ijupe.

20 Amé kwaima'e e'i ijupe:

- 0', eja'yri remeve aepo rupi katu aiko tedma ipi. Ivo teAima aiko, e'i
Jesu pe.

21 Amé Jesu oma'é ywete ee. Wauvay ee oméja.

—T'ete, €'i. Aepo 'aryvo kee tereiko jé timanyvo €'a ene, e'i. Ekwa,
nemoma'e ko tereme'éma karakuri repy romo. Ajaire epykwera emosaima
iporijau mae ko pé erokwa. Pirujé nerekota neremimota katu ko
Janejare'e pyri kiramo amé. Neme'¢ maire, ejo erupi amé, e'i.

22 Amé Jesu aepo e'i kwaima'e pé remeve, 508, naoryi ky'y. Ijagyo
ojisyry oo, imoma'e ywete rewara mo.

23 Amé Jesu oma'é wemimo'ekwera ko ré erokwa kee javo ijupe ko:

— Waypete imoma'e ywete mae ko pe Janejare'e omoéoka o'ara kyty ipi.
[Oma'e ko re yweso oja'a Janejare'e wyi ipi,] e'i.

24 Amé Jesu remimo'ekwera k& ojimonyi aepo renu. Ajama'é Jesu kee e'i
ijupe ko:

— Jane ko waypete Janejare'e omoéoka o'ara kyty ipi. [Ovote ne'i
kuwa'ai kupa.] 25Tekoua amome'uta peupe tapekuwa sa'u, e'i. Kevoa.
Teima rovija waypete wasa ikwa'i ma'€ rupi okwa. Noasa'ai kuwa agui
ropyta, ei. Awivo ve imoma'e ywete mée ko pé waypete Janejare'e
omoéoka o'ara kyty,* e'i ijupe ko.

26 Ameve Jesu remimo'ekwera ko aepo wenu remé, ojimonyi wete kupa.
Ajawyi kee e'i ojiupe kupa:

— Awivo remé ava noiko karuaru kuwa'di Janejare'e pyri amé! Ava
nojireko katuoka'ai kuwa ijupe! e'i tite kupa amé.

27 Amé Jesu oma'é ee ko erokwa.

— Aje, ava jé rowa oo kuwa ipyri oiko karuaru rdmd. Janejare'e romo'ite
poromoigo karuaruoka kuwa opyri. Nuvei 'ete iwasu ma'€ Janejare'e pe,
e'i ijupe ko.

28 Ameve Peturu kee e'i Jesu pe:

— Ema'e. Pirujé oroitypypyipa orojo nerupi, e'i.

29 Amé Jesu e'i jé ijupe ké:

— Aje pirujé peitypypyipa erupi pejo. Uveta amo ko ve pevo mée ko.
Pirujé oitypypyita uu eayvu rupi erauvay rewara mo kupa. Eayvu e'eay
omojenuta erokwa rewara mo a'evota ekoi kupa. Ma'e oityta kupa. Weta

$10.19 Jisyry. 20.12-16 t10.25 Awitd mira mo o'ara kyty rejé epanaké iko ma'é mo.
Noike'di yvyra wyry rupi oo wepanakd revejé. Oity remé te kuwa yvyra wyry rupi wasa
00. Awivo.

oityta oo kupa. Amé, wetdrdgwera ko ve. Odvijagwera ko ve. Wakardgwera
ko ve. Amd, okoo ké. Wiisd pirujé oitypypyipata oo, erauvay kupa rewara
mo, e'i. Ajawyi aje ywete kee a'e pirujé oma'e ko oitypypyipa erupi uu mae
ko peé: 30Penemitykwera ko wyi wete si Janejare'e ome'€ta pejé, ike yvy pe.
Ma'e. Peneti ko. Penetdra ké. Pekoo k5. Waisd ome'éta pejé. Amo ko po pé
pejimomorijau 'ata te, Janejare'e koty rewara ko rdomo peiko rewara mo.
Ajama'é karamo Janejare'e pyri peiko karuaruta ky'y, yva pe, e'i. 31Keeta
amé. [jaty jo'ara kyty ekoi epe mae ko jokunawyriwara ko romo ekoita
Janejare'e rena pé ky'y. Jokunawyriwara romo ekoi méae ko amé jo'ara
kytywara rdmo ekoita, e'i Jesu ijupe ko.*

“Ejukata kupa”, e'i mijé Jesu ma'é
(Mateusi 20.17-19; Rukasi 18.31-34)

32 Amé Jesu Jerusaré taa kytyre oo iko kupa, wemimo'ekwera 12
romd mae ko reve. Pee wasu rupi oo kupa. Amé Jesu jodka rémé oo iko.
Emimo'eara ko takypy romo oo kupa. A'e ko ojimonyi iko. Oo upi mae
ko ve okyje iko. Ajawyi Jesu omuu wemimo'ekwera ké 12 romé mae ko
opyri sa'u imotekokuwa ko mijé ojukaa ra re. Kee €'i ijupe ko:

33— Pejapyaka katu ra'l! Jerusaré€ taa kyty jaata jaiko. Javde remé,
erereko aita erereko kupa, Janejare'e Remimuurera ajimojane ma'é romo
aiko rewara mo. Janejare'e pé oporegeta mae ko rovija ko po peé tesd
eme'sta kupa. Amé, tAmd Moisesi remikusiwarera ré poromo'e mée ko po
pé teve. Ale ko, “Pejuka ikené”, e'ita eupewara mo. Juteu rdwa mae ko po pé
kupa. Otdmo tdmo tesota ere kupa. Amo, endpa ndpa teveta kupa. Ajaate
ejukata kupa ky'y. Ajama'€ moapy 'ara paire apoera tara mijé, e'i ijupe ko.

Tiaku ko oporanu Jesu pé reméwara
(Mateusi 20.20-28)

35 Amé Semeneu ra'yry ko uu Jesu kyty. Tiaku. Juwdo. Mokopejd uu
kupa. Kee e'i Jesu pe kupa:

- Jovija, oroporegetata ra'i neupe, e'i kupa. Oro'eta ma'é pé “hod” ere,
e'i kupa.

36— Manyvo po pepota areko peupe? e'i Jesu ijupe ko.

37 Amé Tiaku ko e'i:

- Jovija wasu rdmo nejikuwa remé, orepyteporo rejupa, neuvuri

38 Amé Jesu e'i ijupe ko:

— Napekuwai wyi aepo pejé ije! e'i. Kee a'e pejé. Pejimomorijau kuwa
pawi ereve pemand ejuka kupa remé? e'i Jesu ijupe ko.”

1 10.31 Mat. 20.16; Ruk. 13.30 v 10.38 Ruk. 12.50

39¢0'9” e'i tite kupa. Amé Jesu e'i ijupe ko:

— Aje pejimomorijauta evo ve. Pemanota teve evo ve, €'i. 40 Ajama'€ ije
rowa poromojovijaokata. Papa té poromojovijaokata, wemikuwa rupi te,
e'i Jesu Tiaku ko pe.

41 Amé emimo'eara k& moé aepo wenu remé, ojimdard Tiaku ko ré kupa.
42 Ajawyi Jesu omoaty pirujé imuu javo ijupe ko.

— Pejapyaka ra'1! Juteu rowa mae ko ojimokasi oé jane ko 'ara kyty,
awisd emigwai ko romo toiko kupa. Ojiayvuerovijaoka jane ko pe iko
kupa ipi. 43 A'e ko vo rowa tapeiko ajama'€. Pepota pejimojovija reme,
temigwai vo 'ejé awi tapeiko. Poropatavoara romo tapeiko, €'i.* 44 Aje
pepota pejé yweso peiko remé, temigwai vo 'ejé awi tapeiko, e'i.*
45Ererupara mo awi tapeiko. Janejare'e Remimuurera ajimojane ma'é
romd teipe ije aiko. Ajama'é, “Jévija te ije”, na'ei pejé. Awivo ma'e romo
rowa ajo ike jane ko pytery pé aiko ipi. “Jovija romo tajikuwa!” na'ei.
Temigwai vo 'ejé té ajo jopytery pé poropatavoara romo aiko. Jane
ko aiwerera repy romo ajo. Emanda té a'e repykwera rométa. Jane ko
pewara mo amanota, Janejare'e pyri toiko karuaru kupa, e'i Jesu ijupe ko.

Jesu omoeapyo Patimeu reméwara
(Mateusi 20.29-34; Rukasi 18.35-43)

46 Aja paire Jesu okwa Jeriko taa rupi iko, wemimo'ekwera ko reve.
Ajaire a'e taa pe wyi ojisyryta remé, aty wasu ko oo akypy rupi. Amé
okwa remé, naeapyoi ma'é mo wesa. A'e pee reme pe wapy upa ipi,
karakuri rdrd. Patimeu eu erd pé. A'e Timeu ra'yry té. 47Amé Jesu vdea
ojenu ijupe, kee jaa:

— Jesu Nasare taa wana okwa iko! jaa ojenu ijupe.

Amé Patimeu aepo wenu remé, wapukai ojiporijauesaoka ijupe, kee
javo:

— Jesu, tamo Tavi Jeapyrera e'eay té ene!” Eporijauesa rejupa! e'i
wapukai romo.

48 Amé aepo e'i remé, amd ko kee e'i ijupe:

— Aepo ere s0! Nepu so! e'i ijupe kupa.

Amé ywesd wapuka pukai.

— Tamo Tavi Jeapyrera e'eay! Eporijauesa rejupa! e'i jé wapukai romo.

49 Ajawyi Jesu opyta ra' javo ijupe.

— Totuu né ekoty, €'i jane ko peé.

Amé ava ko md e'i Patimeu pé:

— Terejipy'a mokasi. “Totuu” e'i Jesu ene! Kuise'€ amé epd'a ejo! e'i
kupa.

w 10.43 Ruk. 22.25-26  * 10.44 Mat. 23.11; Mak. 9.35; Ruk. 22.26 ¥ 10.47 Janejare'e

50 Ameve kuise'@ Patimeu opd'a. Oyru poko yvy pe oity opd'a oo Jesu
kyty. 51Amé Jesu e'i ijupe:

— Manyvo p0 nepota oroereko? e'i.

— Apota ereapyo katu romo aiko, jovija! Ereamoapyo rejupa, a'e ene,
e'i ijupe.

52— Hod! e'i Jesu. Tanereapyo katu mijé ajawyi! “Aje” ere ekasia pé
rewara mo, oromoeapyota. Ejivy eo amé, e'i Jesu ijupe.

Ameve eapyo katu ky'y. A'evo paire Jesu rupi oo iko ky'y.

Jumétu rupi Jesu ovae Jerusaré taa pé oike reméwara
(Mateusi 21.1-11; Rukasi 19.28-40; Juwdo 12.12-19)

1 1 1Ajaire Jesu oo jé Jerusaré taa kyty, wemimo'ekwera ko reve.

Amé ovéeta pyri'ije'® kupa remé&, amd tena miti ko pé rd'7 ovide
kupa. Petepaje eu a'e taa mo pé. Amo pé Petdnia eu. Yvytyry ypy pé té
a'e tena tui. Oriveiraty eu yvytyry pé. Amé Jesu omono wemimo'eara ko
mo wenone rupi. Morijo omono ko. 2Kee e'i amatejé imono ko:

— Pekwa erenone rupi wai taa tui upa ma'é gyty. A'e pé pevae
remeve, pema'éta jumétu® memyry ré, nooytyive upi ma'é re. Wano
tatui kupa ma'é ré pema'éta. A'e re pema'é remé, pejora eru ike ije, e'i.
3Amé ava md so kee e'i pejé remé, “Moma'e rédmd pd pejorata eraa?”
e'i s6 pejé remé, kee pejéta ijupe: “Ani! Orerdvija té ‘eeru’ e'i ore.
Ajawyi oroeraata ra'i. Ajaire omojivyta imuu”, tapejé ijupe amé, e'i
ijupe ko.

400 Jesu ayvu rupi ameé kupa. A'e kyty ip6 jumétu memyry ré oma'e
kupa. Oka rova pyri wano tatui kupa ma'é ré oma'é€ kupa. A'e ojora eru
kupa, Jesu e'i maekwera rupi. 5Ojora kupa upa remé, oma'é ee mae ko
e'i ijupe ko:

— Manyvore p0 pejorata eraa? e'i kupa.

6— Orerovija te “eeru” e'i ore, e'i kupa.

— Hod, peraa amé, e'i amé ijupe ko kupa.

7Amé weraa Jesu pé kupa. Oyru poko k& 0ind ijape 'aryvo kupa. A'e
ape 'aryvo Jesu oo iko.? 8 Amé ovie iko remé, aty wasu ké oo upi. A'e ko
md oyru poko omovevu vevu imojimoy moy pee rupi enone kupa. Amo
ko ka'aro ké opo'o, warakuri vo ma'é. A'e omoy moy teve Jesu renone
rupi kupa. 9Pirujé aty wasu wapuka pukai tesd Jesu renone iko kupa.
Janejare'e omoe'e teve eewara mo iko kupa. Kee e'i kupa:

“Janerovija ywete simoe'e!
Janejare'e tomoryoka Wemimuurera imoe'eoka!
Janerdvija ywete ywesd yvapewara ko 'ara kytywara romo ekoi!

z211.2 Jumento 211.7 Alevo jovija wasu jikuwapara romo ojikuwa ovae.

10 A'e simoe'e tamo Tavi Jeapyrera e'eay romo!” e'i e'i wapukai romo
kupa.?

Alevo Jesu renone wereko kupa. Amdgwera ovake rupi okwa kupa.
Amb ko akypy rupi oo. Pirujé oryvay ee iko kupa.

11 Alevo Jesu ovae Jerusaré taa pe iko. [Ovae remé, owyjy jumétu memyry
ape 'aryvo wyi.] Ajaire Janejare'e moe'ea reta gyty oo iko. Tetd ypy pe oike
ra'7 ee omaja okwa. Nopytai ajama'€. Karupa ky'y wyi ojikotevé jé. Ajawyi
0jivy oo Petania taa kyty oke, wemimo'ekwera ko reve, 12 mae ko reve.

Moma'eyva ni'ai ma'é ré Jesu oma'é reméwara
(Mateusi 21.18-19)

12Ko'€me Jesu oo mijé Jerusaré taa kyty, Petdnia taa pe wyi. Nikasi
amyay pé oo iko remé. 13Amé moma'eyva'y ré oma'é imono, piku'y eu
ma'é re.° Opota ipe a'e'akwera o'u mija. Ajama'€ ni'aive. Ookweryga té tui.

14 Ajawyi Jesu e'i moma'eyva'y pé:

— Maera te iko tija'u e'da ne'a né! e'i wemimo'ekwera ko reminu rémo.

Jesu Janejare'e moe'ea reta ré okate'a reméwara
(Mateusi 21.12-17; Rukasi 19.45-48; Juwdo 2.13-22)

15 Amé ovdema Jerusaré taa pé kupa remé, Janejare'e moe'ea reta
gyty oo mijé kupa. Etd ypy pé ovae kupa remé, a'e pé teima mosaiara
ko omosdi kupa upa, Janejare'e pé temime'@ ra.? Amé Jesu a'evoa ré
oma'€ remé, nopotai. Ojikd'd omaja ee ko, nivoi wereko Janejare'e
moe'ea retd kupa reward md. Ajawyi ime'8ara kd omoisyry imono. Amo,
namesa ko karakuri rewara ko oposiko i'aryvo ipi mae ko oity ipujere.
Am@, jirusi rena ko apyka ko oity teve ipujere Jesu. Amg, moma'e opyy
mée ko teve omoisyry imono. Amd, karakuri rewara ko ve omoisyry.

16 Noerokwaokari moma'e ko Janejare'e moe'ea retd rupi. 17Ajaire e'i ijupe
koé moma'e romo té Janejare'e moe'ea reta.

— Kee e'i itokd Janejare'e kareta ré ojikusiwa: “Eretd eupe oporegeta mde
ko poregetaa rena té, pirujé yvy wana ko totuu oporegeta eupe iwyry pé ipi”,
e'i maekwera te.¢ Aekwera rupi katu rowa pereko ajama'é! Imona ma'é
retd vo 'ejé pereko! e'i imoatare'a ka.

18 Ajawyi Janejare'e pé oporegeta mée ko rovija ko ojimoard Jesu re, aepo
wenu kupa remé. Amé, timé Moisesi remikusiwarera ré poromo'e mée ko

b 11.10 Jig. 118.25-26 ¢ 11.13 Werywete kuruvyu vo ywete ma'é piku'y. Ajama'é
temitdgwerd. 9 11.15 Kejo omosai kupa upa: Teima ko. Jirusi. Amé, kaneiru ra'yry. Ama,
pui ra'yry. Waiso, itee tee té ome'€ kupa. Ajama'€ a'e a'e kd ome'é kupa remé, omoripe te
ipyyara ko kupa ipi. Omoepy sa'u kupa ipi. A'evo te karakuri omoaty wete oupe kupa ipi.
€11.17 Isa. 56.7

ojimodard ee. Ajawyi weka manyvota wereko Jesu ijuka kupa ma€. Ajama'é
okyje iwyi kupa, jane ko moa'arowa opota katu Jesu ayvu renu rewara mo.

19 Amé karupa ky'y remé Jesu 0é oo Jerusaré taa pe wyi,
wemimo'ekwera ko reve.

Moma'eyva'y osinima reméwara
(Mateusi 21.20-22)

20 Ajaire ko'€me, ji'iveay Jesu ké okwa mijé piku'y pyryvo. Amé oma'e
ee kupa remé, sod, osinima! Apokwera wyive ijupa. 21 Amé Peturu oja'a
Jesu ayvukwera re. Ajawyi e'i Jesu pe:

— Ema'é, jovija! Koitokd moma'eyva'y pe, “Maera teé iko tija'u e'a ne'a
né!”, ere ijupe maekwera osinimal! e'i ijupe.

22 Amé Jesu e'i ijupe ko:

- 0', aje. Alevoa ré kee a'e pejé. “Aje” pejé iko Janejare'e kasia peé
pepy'a pupe né, e'i. 23 [Awivoa niwasu'di pejé amé, a'e pejé.] Amd, ad
yvytyry pe eayvu rupi, “Ejisyry parana wasu pupe eo!” pejé sO remé,
a'evota kuwa amé, “aje” pejé Janejare'e kasia pé remé. “Aje poko?”
napejéi pepy'a pé remé.f 24 Pirujé peporijau ee ma'é ré peporanu ijupe
remé, ome'éta pejé Amé, “Aje a'evotd”, pejé remé. 25 Amd, kee tapejé ra'i,
Janejare'e pe peporegeta pekupa remé. “Uve sipd emoaiarera, ajimodaro jé
ikoty ma'€?” tapejé. Uve s a'evo ma'€ remé, “awyjepa” tapejé ijupe ky'y.
Tapejimoaro e'a ikoty ky'y. [Tapenearai maevo so tite ackwera wyi ky'y.]
Amé sbsi Janejare'e “awyjepa” e'i tary ve peaiwerera pe, wena pe wyi.
Awyje noja'a'ai aekwera ré ky'y. [Napemomorijau'ai eewara mo amé.]

26 Ajama'é “awyjepa” napejéi sO pemoaiarera pé remé, Papa yvapewara
aepo ne'idi teve peaiwerera pé ipi. Omo'y jéta pene, e'i Jesu ijupe ko.8

“Ava ayvu rupi pd moko ere neiko?” e'i Jesu pé kupa reméwara
(Mateusi 21.23-27; Rukasi 20.1-8)

27 Ajaire Jesu oo mijé Jerusaré taa kyty. Janejare'e moe'ea reta ypy kyty
oo. Ale rupi wata iko remé, amé Janejare'e pe oporegeta mae ko rovija ko
ovie ikoty. Am&, timd Moisesi remikusiwarera ré poromo'e mée ko ovie.
Amd Juteu révijagwera ko teve. [Ale k&: “Siayvumoopa Jesu”, e'i epe
kupa.] 28Kee e'i ijupe amé kupa:

— Ava ayvu rupi pdo moko ere neiko ipi? e'i kupa.

29-30 Amé Jesu e'i ijupe ko:

— Pejé raf ije esa ajawyi. Ava ayvu rupi po Juwdo amyry poromojamori
ipi? Janejare'e ayvu rupi p6? Jane ko ayvu rupi p6? Aepo pemome'u ra'l
eupe reme te, a'etd pejé ava ayvu rupi aiko, e'i Jesu ijupe ko.

£11.23 Mat. 17.20; 1Kor. 13.2 & 11.26 Kareta karamoe reméwara ko pé jama'é remé,
amogwera ko pé vs. 26 uve. Amdgwera ko pé nuvei. Mat. 6.14-15

— Manyvo ja'eta po aepo e'i remeé ijupe? “Janejare'e ayvu rupi uu”, ja'e
sO remé, “ ‘Aje’ pejé kuwa51 1Jayvu pé amé!” e'ita jane. 32 Ajama'€, “Jane
ké ayvu rupi te Juwdo uu”, nija'e'ai ajama'e, e'i ojiupe kupa.

Ma'e rewara mo aepo ne'i'di kupa. Aty wasu ko kee e'i Juwdo pewara
mo: “Janejare'e ayvu mojenuara te Juwao amyry”, e'i kupa. Jovija ko
nopotari imojikd'doka ko. Ipojy kuwa amé ijupe ko. 33 Ajawyi ne'i'di Jesu
pé aty wasu ko reminu r6mo kupa. Kee e'i korijo ijupe kupa:

— Norokuwai ava ayvu rupi po uu, e'i ra'aga Jesu pé kupa.

Amé Jesu e'i ijupe ké:

- Jje ve na'e'di pejé ava ayvu rupi aiko, e'i ijupe ko.

Koo jara ra'yry reé té Jesu ojimosa'aga reméwara
(Mateusi 21.33-46; Rukasi 20.9-19)

1 2 1Jesu oporegeta jé jovijagwera ko peé. Koo jara ra'yry re té
ojimosa'aga javo ijupe ko. Kee e'i ijupe ko:

— Kwaima'e m6 moa'ardwa moma'eyva'y o6ta okoo pe, uva'y. Omojikwa
ywete wemitdgwera. Ajaire omopari okoo. Ajaire, uvary ty'oa oind. Ajaire
myta oind. A'e 'aryvo wyi oma'éta ava mo imonata reme ee.

— Ajaire koo jara ojisyryta oo ky'y. Okoo oityta ra'7i amo ko po pe
toporu ra' ipupewara ko upa. “I'a remé teremoaty ipégwera ije”, e'i
ijara ijupe ko. “Hod” e'i tite ijupe kupa. Amé a'e kb opyta ekovijarera
romo iko. Omokatuta emitd ko ereko kupa. Ijara ame ojisyry amo yvy
kyty 0o. 2Amé kdramé sa'u temitd i'a ky'y. Ajaire otdrdma. Amé té ijara
wemigwai md omono too ipijara mé oupewara mo toeru. Oo emigwai ko
ameé. 3 Ajama'é koo pe oposiko mae ko nome'€'ai ijara pewara emigwai pe
toeraa odvija pe. Opyy korijo indpa nopa kupa. Agyvoté omojivy imono
kupa.

4— Amé ajaire koo jara amé wemigwai omono mijé. A'e ve temita
mokatuara kd omomarama, awivo ve. Wakanopa nopa ity kupa.
Ojimorarai ywete ee imojivy imuu kupa. Agyvote ojivy uu amé. 5Ajaire
koo jara amo6 omono mijé. A'e temitd mokatuara ko ojuka. A'levo te jé ekoi
kupa ipi. Am&gwera ondpa ndpa imojivy imuu kupa. Amdgwera ojuka
kupa. 6 Ta'yry korijo uve jé ipyri ky'y, emiauvay te. A'e pewara mo koo jara
e'i oupe: “Era'yry te amonota ky'y. Era'yry té rewara mo omomojyta kupa”,
e'i tite oupe mija. Omono amé. 7Ajama'€ temitd mokatuara kd nomomojyi.
Oma'é ee kupa, ovie iko remé. Amé e'i ojiupe kupa: “Ema'é! Koo jara ra'yry
ovae ky'y. Awi té& koo opyyta janewyi. Ejo sijuka amatejé. Amé té koo
sirekota janekoo romo ky'y”, e'i ywe'e tite kupa. 8 Opyy ywe'e tite ijuka
ameé kupa ky'y. Eagwera omomo imono koo kupe kyty ity kupa, €'i Jesu.

9E'i j& Jesu ijupe ko:

— Manyvota rowa koo jara temitd mokatuarera ko wereko? Wapisi kota
uu remé, nivoi kupa rewara mo. Ajaire amo ko té wesata wemita ré toja'a
ky'y, e'i.

Takuru e'eay reé té Jesu ojimosa'aga reméwara
(Mateusi 21.42-46; Rukasi 20.17-18)
10E'i jé Jesu ijupe ko:
— Napemogetai siko Janejare'e ayvukwera, kee e'i karamoe remé maekwera:

“ ‘A3 takuru nikatui’, e'i ywe'e tite teta reindgara ko oind ypy takuru
tetd remeé.
Ajama'é a'e takuru yweso sikaepo ikatuay tetd mokasia romo.
11 Janero6vija ywete té okasia rupi awivo werekookata.
Awivo wereko remé, owarayta janererekota!” e'i Janejare'e
maekwera, €'i Jesu ijupe ko."

12 Aepo Jesu e'i imovy remé, jovija ké okuwa Jesu ayvu manyvo jaa té
aepo e'i remé kupa.

— Janeupe te aepo e'i! e'i kupa. “Teta reindgara ko vo ve pejé, koo
mokatuara ko vo teve”, e'i upa! e'i ojiupe kupa.

Ajawyi ywesd opota Jesu mopa'aoka kupa. Manyvo noereko'ai
imopa'aoka kupa ajama'€, okyje aty wasu ko wyi kupa rewara mo. Ajawyi
ojisyry korijo té oo Jesu wyi kupa.

Pariseu k6 wayvumoopaoka tarepe Jesu reméwara

(Mateusi 22.15-22; Rukasi 20.20-26)

13 Amé ajaire j6vija md omono Pariseu k& mé Jesu pé toayvumoteitete
mija. Kovenatu Eroti remigwai k6 mo ve oo. 14Ovae Jesu pyri kupa remé,
kee €'i ra'aga ijupe kupa:

— Poromo'eara, orokuwa aje ma'é ré poromo'e ipi. “Aje ipd” ne'i jane
kd neayvu pé remé, nerejimo'eai ee ko neiko ipi. Amd, nerejimoripeokai
ivo maevo so tite mae ko pe ipi. Janejare'e ayvu aje ywete ma'é rupi katu
té poromo'e peiko ipi. Ajawyi kee jaa ré oremo'e rejupa. I'ete pd Roma
pewara rovija wasu Sesa pé tekoua repykwera jame' ipi? Ani pd ma'e
remé? e'i rd'aga ijupe kupa.!

15 Ajama'€ Jesu okuwapa ekoa kd. Okuwa omoe'e maevo so tite korijo te
kupa. Ajawyi nojimoakwa'dokai ijupe ko. Kee e'i korijo té ijupe ko:

h 12,11 Jig. 118.22-23; J.K.R. 4.11; 1Pe. 2.7 112.14 “0'6” e'i s6 Jesu remé, Juteu rovija
ko 0jikd'd kuwa ee, Roma pewara rovija wasu nopotai kupa rewara mo. Ajama'é “ani” e'i
s0 Jesu remé, Roma pewara rovija wasu 0jiko'o kuwa ee. Aepo ré omoakwa'a tarepe Jesu
kupa.

— Manyvore po erd'a ywe'e tite pekupa? Karakuri moeta mo emuu ra'i
tama'é ee, tekoua repykwera ra re, €'i ijupe ko.

16 0me'é ra' ijupe toma'é ee amé kupa. Amé Jesu e'i ijupe ké:

— Pemd'é. Ava ra'dgawera po aa karakuri ré pemd'é? Amd, ava rera pd
ojikusiwa teve ee? €'i ijupe ko.

- Jovija wasu Sesa ra'aga, e'i amé kupa.

17 Amé Jesu e'i ijupe ko:

- 0'6. Aje ywete pejé! Jovija wasu karakuri té a3, e'i. Ajawyi kee a'e
pejé. Jovija Sesa pewara té remé, tapeme'g jovija Sesa pé amé. Awivo
ve Janejare'e pewara tapeme'€ Janejare'e pe, a'e pejé, e'i Jesu ijupe ko
imogwe ko.

Aepo wenu kupa mae ko kee e'i:

— Haa! Aepo e'i si Jesu! e'i kupa.

Satuseu ko wayvumoopaoka tarepe Jesu reméwara
(Mateusi 22.23-33; Rukasi 20.27-40)

18 Amé ajaire Satuseu ko mé uu Jesu kyty. “Siayvumoopa Jesu,” e'i epe
kupa. A'e ko kee e'i teAma mae ko té: “Jakaja remé, nijapoera mijé'di jaé
Janejare'e pyri. Jakdja te'ite korijo”, e'i tite ipi mae ko. 19Kee e'i ra'aga
Jesu pé kupa:

— Poromo'eara, kee jaa itoko tamd Moisesi okusiwa tijakuwa: “Kwaima'e
mo erekwapa md'é okdjd so nijakardive remeve, erekwarera wereko kuwa
imoémirigwera @mé ipi. A'e té ijakardta ipupe weke'yry amyry rekovijarera
mé”, e'i emikusiwarera, e'i kupa.k

[- 0%, aje, e'i Jesu.]

20 Amé Satuseu ko e'i j& Jesu peé kupa. Ija'aa rupi té e'i kupa:

— Oremo'e rejupa kee jaa ré. Ma'e remé uve kwaima'e mo, ijatyray
imomiri ma'e. 7 romo ekoi kupa, weke'yry reve. Ajaire teke'yry ypykwera
waivi mo wereko mija. Ajaire nijakaraive ipupe remeve okaja werekwara
wyi. 21 Amé ekovijarera wereko weke'yry rerekwarera. Ajama'é a'e
ve nijakaraive remeve okaja iwyi. A'e rekovijarera wereko mijé a'e
rerekwarera. Ajaire okja mijé rond, nijakariive remeve. Amé ivo ivo jé
wereko reko jé tite kupa. Ajaate imomiri ko okdjama ky'y, nijakaraive
kupa remeve. 22 A'levo 'evo ajaate 7 rdmo wereko ywe'e ipe waivi kupa.
Nijakaraive remeve opa kupa. Ajaate waivi terekwarera té omané ky'y, e'i
ra'aga kupa.

23E' jé Satuseu ko Jesu pe:

— Aepo ré kee oro'e ene. Karamd Janejare'e poromomoera remé, ava
rerekwara romo ekoita waivi? Ema'€, 7 rdmo werekopa mija. Ava reve po
ekoita amé, opoera opd'a mijé remé? Emome'u ore awi, e'i ra'aga kupa.

J 12.18 Juteu rovija ké mo té Satuseu kd. k¥ 12.19 T.M. 25.5; J.K.R. 23.8

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



163 Maku 12

24 [Ajama'é Jesu okuwa Satuseu ko “
e'i ijupe ko:

— Haa! Napekuwai si Janejare'e ayvukwera! Janejare'e kasia napekuwai
teve. 25Karamo Janejare'e okdja maekwera ké6 omomoera remé, nuve'ai
jirekoa ky'y. Awitd Janejare'e remigwai yvapewara k& nojirekoi ipi,
awivota ekoi kupa. 26 Pekuwa ipe Moisesi remikusiwarera mija! A'e ve
omojikuwaoka teve jane kd momoeraa rewara! Janejare'e ka'a mitiga
nokai'ai maevo so tite ma'é pupe wyi oporegeta remé. Kee e'i itoko
Janejare'e ijupe: “Ije té nerdméi ko Rovijd@ wasu romo aiko. Apardo Rovija
wasu. Amé, Isaki Rovijd wasu. Amd, Jako Révij@ wasu”, e'i Moisesi pé
maekwera.! 27A'evo remé karamoeve tamo Apardo ko okdjama. Ajama'é
omand mae ko rovija rowa Janejare'e ekoi ipi. Uve jé mae ko rovija
romo té ekoi. Ajawyi “neramoi Apardo amyry” ne'i tamo Aparao pe.
“Neramoi Aparao” e'i té. Ajaa rupi kee jakuwa. Uveta omand maekwera
ko jimomoeraa. Ajawyi pejavy, “Janejare'e noporomomoera'di”, pejé reme!
Aje ywete a'e pejé, e'i Jesu Satuseu ko pe imogwe ko.

X317

nijapoera'di” e'i kupa ipi.] Ajawyi

Poromo'e ma'é wayvumoopaoka tarepe Jesu reméwara
(Mateusi 22.34-40; Rukasi 10.25-28)

28 Amé tamo Moisesi remikusiwarera ré poromo'e mie mo aepo
ré ojapyaka upa, Jesu ojiayvuvaja vaja Satuseu ko reve remé. “Jesu
otekokuwavay imogwe ko”, e'i oupe. Ajawyi wa'a tarepe Jesu. Kee e'i
ijupe:

— Iteetej€ itokd Janejare'e e'i tamo Moisesi pe, aekwera rupi katu
tijaiko. Ajawyi kee a'e ene. Ma yweso po ikasiay ma'e, upi tijaiko? e'i.

29 Amé Jesu e'i:

- Kee e'i maekwera ywes0 ikasiay: “Isaeu ko, pejapyaka katu ikené.
Pe'ite pendvijd ywete. Janejare'e té a'e. Nuvei 'ete dmo pendvija@ mo ivo ma'e.
30A'e yweso aje peauvay penovijd ywete romo. Pepy'a pupe peau. Amo, pe'dg
pupe peau. Amo, petekokuwaa pupe peau teve ipi Amo, pekasia pé teve”, e'i
maekwera. Aepo e'i maekwera yweso ikasiay, e'i Jesu ijupe.™

31E' jé Jesu ijupe:

- Amé ywesd teve ikasiay, kee e'i maekwera: “Nepyriward ko tereauvay
ereko ipi. Awité nejiauvay, Gwivo ve tereauvay nepyriward ko ereko ko,
koivo ké ve”, e'i maekwera.” Awi rupi ywesd tijaiko, e'i Jesu.

32 Amé tamo Moisesi remikusiwarera ré poromo'e mi'é aepo wenu
remé, kee e'i:

- 0’5, aje. Pe'ite Janejarele, aje. [Janerdvija ywete ale.] Nuvei 'ete &md ivo
ma'€é romo ekoi ma'€ mo.° 33 Ajawyi Janejare'e yweso tijaau katu janepy'a pupe
ereko. Pirujé janetekokuwaa pé teve. Amé, pirujé janekasia pé teve. Amo amo

112.26 Jisyry. 3.6 ™m12.30 T.M. 6.4-5 n12.31 Tek. 19.18 ©12.32 T.M. 4.35

ko tijaau katu teve ereko ko ipi. Awitd jajiau jaiko ma vo tijaauvay ko ereko ipi.
Aevo jaiko ma€ ywesd Janejare'e opota tijaiko ipi. Na'evoi jaiko remé, manyvoa
rd romo rowa kuwa janeremime'€gwera Janejare'e pewara, e'i Jesu pe?

34 Amé Jesu oryvay aepo renu, otekokuwa e'i rewara mé. Ajawyi e'i ijupe:

— Werywete Janejare'e nemoéoka ne'ara kyty neiko, e'i Jesu ijupe.

Aja paire ava, “Jesu aayvumoopata”, ava ne'i'di ky'y. Ojirokyje kupa
ky'y. “Karamo ajimogweroka ne”, e'i kupa ajawyi.

Jovija Tavi Jeapyry rewara
(Mateusi 22.41-46; Rukasi 20.41-44)

35 Ajaire Jesu poromo'e Janejare'e moe'ea retd ypy pe upa remé, kee e'i
ijupe ko:

— Tamo Moisesi remikusiwarera ré poromo'e mae ko poromo'e remé, kee
e'i kupa: “Jovija Tavi jeapyrera romo té Janejare'e Remimuuara ra”, e'i kupa.
Manyvore pd aepo e'i kupa? 36 TAamo Tavi oporegeta amatejé Janejare'e
Remimuuara ra re remé, “Erdvija ywete” e'ipa teAma ijupe tamo Tavi. Janejare'e
'Ag kasia rupi kee e'i itokd ojigara rupi maekwera ré pejipy'amogeta:

“Janejare'e e'i Ergvija ywete pé:

‘Ejo e'ekatu kytyre tereapy, ereve Jovija wasu té ene rewara mo.

Nerdvajara ko newyry kyty romo taindoka’, e'i Janejare'e ijupe
maekwera”, e'i itoko tamo Tavi ojigara rupi.?

37 Aepo jaa re kee a'e pejé. Tamd Tavi “Erovija ywete” e'ipa Janejare'e
Remimuuara ra pé. Manyvore p0 aepo e'i ojeapyry ra pe? e'i ijupe ko.
Amé aty wasu ko opota katu Jesu ayvu re ojapyaka.

“Moisesi remikusiwarera ré poromo'e mae ko rekoa rupi
tapeiko e'a”, e'i ma'é
(Mateusi 23.1-36; Rukasi 20.45-47)

38 Amé Jesu poromo'e upa remé, kee e'i:

— Taped'a e'a ikd tamo Moisesi remikusiwarera ré poromo'e mae ko
rekoa ko ipi né. Wee ypyry oja'a kupa ipi. “Temoe'e ekojé amé kd”, e'i
oupe kupa ipi. Ajawyi tyru katukwera opypy erojivy jivy moma'e mosaia
rena pe kupa ipi. “Tajikuwa jovija romé aiko”, e'i te kupa ipi. “Age'e te,
poromo'eara rovija”, ejaa opota jane ko atyry pytery pé oupe kupa ipi.
39Amo, Janejare'e ayvu ré jimo'ea retd ko wyry pé oo kupa remé, opota
apyka e'ekwera 'aryvo t& tesd wapy kupa ipi. Am, jimiwa wasu pé 0o
moropara ko romo remé teve, kee e'i oupe kupa ipi: “Poromojimi‘uara kee
e'i kuwa ije: ‘Ene ypy ejo aa ike epyri eapy’, e'i kuwa ije”, e'i oupe kupa

P 12.33 Ose. 6.6 112.36 Jig. 110.1

ipi. A'levo ojimoe'eoka jane ko pé ipi. Ajawyi tapeeru e'a ikd ekoa ko né,
ae pejé, e'i Jesu ijupe ko.

40E" jé Jesu:

— Amo, oja'a katu po terekwarera ko ré kupa ipi? Ani! Noja'ai kupa.
Omoma'eekyi ko korijo té kupa ipi. Imona kdrijo terekwarera ko ma'e
re kupa ipi. Aja paireve Janejare'e pé oporegeta puku ra'aga amo ko
rovake té& kupa ipi. Awivo oind gatu tarepe weko aiwera kupa ipi. Ajama'é
Janejare'e okuwa katupa ekoa ko. Ajawyi omomorijauoka kota kdramo.
Awi ko ywesd omomorijautd amo k& wyi, e'i Jesu ijupe k.

Terekwarera Janejare'e pé nokate'ai ma'é rewara
(Rukasi 21.1-4)

41Am5 'ary pé Jesu oo mijé Janejare'e moe'ea retd pé. Ale ypy pé
wapy jane ko ré omaja upa, karakuri moeta weru iné karakuri moeta
temime'égwera rena pupe kupa remé.” Amé jane ko pe'irdwa okwa okwa
wemime'€ reru ind ena pupe. Imoma'e ywete mae ko kejavu tesé karakuri
moeta ome'&. 42Amé ajaire terekwarera mé uu karakuri me'd. Karakuri
moeta nikasi ma'€ morijoga ome'é. Wyjaveay ome'€, nimoma'ei ma'é té
reward md. Ajawyi emime'8gwera naepy ywe'ei. 43-44 Amé Jesu omuu
wemimo'ekwera ko okoty javo.

— Awi wiivi ywesd nokate'di okarakuri ré imoma'e ywete mée k& wyi,
e'i. [Ale ko ipéga té weru ime'é ipi. Ajama'é pe'irdwa opyta jé ijupe ko.] Aa
ameé wyjaveay weru ime'¢ma. Ajawyi nopyta pe'l ekojéi teso ijupe ome'€
maire ky'y. Ajawyi ad waivi yweso nokate'ai okarakuri ré Janejare'e pe
ome'é remé. Aje aepo a'e age'e, e'i Jesu ijupe ko.

Jesu omome'u amatejé Janejare'e moe'ea retd momaa ra reméwara
(Mateusi 24.1-2; Rukasi 21.5-6)

1 3 1Amé Jesu 0é Janejare'e moe'ea retd ypy pe wyi 0o iko
wemimo'ekwera ko reve. Amé emimo'eara mo kee €'i ijupe:

- Oremo'eara, ema'€ Janejare'e moe'ea reta re esa! Ikatuay wete ama'e
ee! Takuru jindgwera ikatuay! e'i.

2 Ajama'é Jesu e'i ijupe ko:

- 0'6 aje. Ikatuay pema'e ee. Ajama'é ikatu ke'iatu té. Ke'f opata
ajama'é. Karamo rire rowa apa ko omotororopata ity iku'ikwera ko
topepei. Omoenaweta ena pe wyi kupa, e'ipa amatejé Jesu ijupe ko.

r 12.41 Janejare'e posikoa pewara té a'e temime'€ ra.

“Pemomorijauta kupa”, e'i Jesu ma'é
(Mateusi 24.3-14; Rukasi 21.7-19)

3 Amé ajaire Oriveiraty pé oo kupa. A'e pe wyi Jesu rdmé'ite wapy upa.
Oma'é imono remé, Janejare'e moe'ea retd ré oma'é upa. Amé Peturu uu
ikoty. Amé, Tiaku. Amé, Juwdo. Amd, Adtere. Mokopejd uu ipyri. Kee e'i
ijupe kupa:

4— Koi “apa ko omotororopata ity”, ere maekwera. Oremo'e si aepo jaa
re rejupa! Manyvo 'ara mé po a'evota? oro'e ene. Manyvota pd orokuwa
amatejé a'evo tara mé? Ere oreupe amé torokuwa, e'i kupa.

5Ajawyi Jesu e'i ijupe ko imo'e ko:

— Mokoi pemoripea md! Pejimodakwa'a kee €'i pejé ma'é pe ne: 6 Ma'e,
“Janejare'e Remimuu romo te ije ajo”, e'ita pejé mae ko pe. [jatyray
mira ko aepo e'ita owari romo. Poromoripeayta aepo jaa re kupa. “Aje”
tapejé ywe'e tite e'd aepo jaa pé ajama'€ né, e'i Jesu. 7Ajaire kee jaa
ojenu jenuta pejé: “Ojiapisi kupa upa”, ejaa. Amd, “Ojiapisita ojee maevo
kupa”, ejaa ojenuta. A'evo ipe remé tapejimonyi e'a ikd aepo jaa renu né.
Alevo 'evota ra'1 evaea renone. Navae'dive a'evo remé ajama‘é€, e'i Jesu.

8 Amd yvy pewara ko opd'ata amo ate'y ko ré. Ojiapisita ojeeve kupa, e'i.
Ojimomojy téta amé kupa, e'i. Amé, yvy tena tena rupi yvy otytytd. Amo,
tena tena rupi tyavorusu okwata ra'i. [Amé té pekuwata ke' eviea 'ara.]
Awitd ipuru'au ma'é okuwa omemy tara remé ayay té ra'i iko, &wivo ve
pekuwata ke'T avaeri ma'e 'ara, e'i.

9E'i jé Jesu ijupe ko:

— Tapemaramoa'u jé ikod peiko né, a'e pejé. Penovajara ko pepyyta
ovake ko pene kupa. Pendpa nopaokata teve kupa. Janejare'e ayvu
re jimo'ea retd ko pe pendpa nopata kupa. Ekoty rewara romo peiko
rewara mo ojimoapata pene kupa. Ajawyi peneraata jovija wasu ko gyty
tapemomorijauoka kupa. A'e ko rovake pe'ata eayvu mojenu ijupe ko amé,
e'i. 10Pirujé yvy yvy wana ko pé Janejare'e ayvu e'eay erewara tojenu
rd'l, ajo mijé e'ave, e'i. Yvy popy kyty ekoty rewara kd omojenu jenuta,
tokuwa kupa. A'evo paire té ajo tara mijé, e'i Jesu wemimo'ekwera ko pé.

11E' jé Jesu:

— Aje 0jikd'6 mae ko pepyyta peneraa tekoua kuwapara ko rovake
penereko. Tapejimonyi e'a ik a'evo penereko kupa remé peiko né, a'e
pejé. “Moma'e a'eta poko a'evo remé?” tapejé e'a pejimopirai romao.
Janejare'e 'Ag té tesd omojikuwata peayvu ra pejé tapemojenu Amé.
Ajawyi pevote rowa pejéta. Aje Janejare'e 'Ag ayvu rupi té peporegetata
ijupe ko amé, e'i Jesu ijupe ko.*

$13.11 Mat. 10.17-20; Ruk. 12.11-12

12E' jé Jesu imogeta ko:

— Amd, jane ko 0jikd'd yweteta ojee evdea renone kyty. Ma'e. Teke'yry
ko omonota omomiri ko sota ko rovake tomojaiwe esa katu ijukaoka kupa,
e'i. Ojeovajarita weke'yry reve kupa, e'i. Aevo ve janeruu ko. Wakara ko
a'evota wereko. Ojukaoka tary ve wakara ko kupa, e'i. Alevo tary ve ta'yry
k6 uu re. Waiso ekoita kupa. 13Pirujé yvy pewara ko napenesata'di erewara
mo. Eremigwai ko té pejé rewara mo, pemomorijauvayta penereko kupa.
Ajam3'€ a'evo penereko kupa remé, pejimokasi jé iko ere pejipykata né, a'e
pejé. Amé sosi peiko karuaruta erena pé epyri amé, e'i Jesu ijupe ké.

“Jerusaré taa warimata ipasaro kupa”, e'i Jesu ma'é
(Mateusi 24.15-28; Rukasi 21.20-24)

14 Jesu e'i jé:

— Kobitokd Janejare'e ayvu mojenuara Tanieu kee e'i amatejé karamoe
remé: “Ipojy ai ma'€ té tesd oindta Janejare'e moe'ea retd wyry pe kupa.
Jajeovapyy tesota ee jamaja ma'é. Ae rupi iky'a tesota tetd Janejare'e kyty
ameé ky'y”, e'i Tanieu maekwera.” (Ajare ad eremikusiwarera omogeta
mae ko pe kee a'e. Tapejimotekokuwavay aepo jaa renu, manyvo jaa te
aepo e'i maekwera.) Aekwera rupi katu pema'éta Janejare'e moe'ea retd
meé karamo. Ameve Juteja yvy pe ekoi mae ko kuise'€ jé€ tojava oo amé.
Yvytyry ko gyty tojava oo ojemi kupa. 15Py'ajé ikod tojava oo kupa né.
Ava mo s6 ikujau pé tetd ape 'aryvo tui remé, “Taike ra'7 eretd wyry
pé ema'e ko pijara mo”, te'i ywe'e tite e'a ikd né. Towyjy korijo té ojava
oo. Jikdtevé 'ara té, ajawyi. 16 Awivo ve ava md s6 kuipe'e ekoi remé,
py'ajé teve iko too né. Tojivy e'd ra'1 wetd gyty omoma'e ko ré ameé.” 17Ae
'ara mé ipuru'au mée ko pé ywesd ipojyta. Amd, omemy sakyre oupi
imokamy'u jé mae ko pe yweso teve waypeteta, e'i. 18 Ajawyi peporegeta
Janejare'e pe remé, kee tapejé: “Janejare'e, amana meé rowa iko ta'evo né”,
tapejé, e'i Jesu imo'e ko awivoa ra re.

19E'i jé Jesu:

— Alevo remé ywes0 iwasuayta tekoua. Ajawyi jimomorijau wasua
okwata, pirujé iwasu mae ko kupei kyty wetesi! Yvy Janejare'e 0ind ypy
remé wyive nijama'éi awi rapijara re, ajaate age'e remé. Nijama'é'di a'evo
ma'é re, ajaate a'evota remé, e'i.” 20 Ajama'€ Janejare'e nomopukuoka'ai
a'evoa. Omopukuoka s6 remé, opa kuwa pirujé jane ko amé. Janejare'e
wemipyteporokwera ko wauvay ipi. Oja'a ee ko ipi. Ajawyi te
nomopukuoka'ai maranai ijupe ko, e'i.

21— Amé a'evo remé, ava kee e'i titetd: “Janejare'e Remimuurera ré
ama’@ ike rupi”, e'i titetd. Amd ko: “Waime ama'é ee!” e'i titetd. Amé aepo

£13.13 Mat. 10.22 v 13.14 Tan. 9.27; 11.31; 12.11 v 13.16 Ruk. 17.31 W 13.19J.
Jim. 7.14

jaa peenu remé, “Aje ip0?” tapejé tite e'a. 22Kee e'i mae ko oiko teveta,
pe'irdwa: “Janejare'e Remimuurera té ije”, e'i rd'Agata mae ko. Amg,
“Janejare'e ayvu mojenuara té ije”, e'i ra'adgata mae ko. [Iwarita té kupa.] A'e
ko marana jikuwa e'a iteetejé ma'€ oindta jane ko rovake kupa, poromoripea
romo. “Janejare'e remipyteporo ko té tesd tamoripe”, e'ita oupe kupa.
23Pirujé a'evo e'ave a'epa pejé, tapekuwa amatejé. Ajawyi pema'€ gatu iko
a'evo remé né, tapejimoripeoka e'a, a'e pejé, e'i Jesu ijupe ko.

Jesu ovae tara mijé ma'é rewara
(Mateusi 24.29-31; Rukasi 21.25-28)

24E'i jé Jesu ijupe ko:

—Améj jimomorijaua paire, nipuku ywe'edi ky'y remé, keeta. Amé si
kwaray omyta. Amo, naeny'di jay teve ky'y. 25 Amd, jaytata ko yva pe wyi
okukuita teve. Yvag ondrardmata ky'y, ipupewara ko revejé.* 26 Amé sosi
mitirdwa eny ma'€ vota ajikuwata yva ré. Yva ratasi rupi té tes6 ajota.
Ekasia reny revejé ajota, Janejare'e Remimuurera ajimojane ma'é€ romo aiko.
Amé si yvy kytywara ko pirujé oma'éta ere ajo remé ky'y.” 27Amé eremigwai
yvapewara ko amonota pirujé ekoty rewara ko tomoaty eru kupa. Yvy popy
rupi amono mono kota ekoty rewara ko pijara mo, e'i Jesu ijupe ko.

Jesu vaea ra mojikuwapa ko rewara
(Mateusi 24.32-35; Rukasi 21.29-33)

28E' jé Jesu ijupe ko:

— Ma'e ré pemosd'dga esa. Awitd wakapu okui ypy remé, “Kuise'd j&
kwarayta ky'y”, ja'e ipi. 20 Awivo vetd evdea rd mojikuwapara ré pema'e
remé. “Ke'l Jesu ovaeta”, pejéta ee pemaja. 30 Aje ywete age'e reméwara
k& nopaive remeve a'evotd. 31 Amé si yva opata ky'y. Yvy opa tary ve.
Eayvukwera amé nopa'di, e'i Jesu wemimo'ekwera ko pe.

“Evae tara 'ara nojikuwa amatejé'ai jane ko pe”, e'i Jesu ma'é
(Mateusi 24.36-44)

32K jé Jesu:

— Ava nokuwa amatejé'di evaea 'ara ra. Nojikuwa'di manyvo remé.
Mape kwaray remé. M3 jay remé. Nojikuwa'ai wete si! Janejare'e
remigwai yvapewara ko ve nokuwa amaétejé'di. [je ipe, Janejare'e Ra'yry
romo teipe aiko. Ajama'é nakuwaive evae tara 'ara. Papa romd'ite a'evoa
okuwapa amatejé. 33 Ajawyi tapetekokuwa pemaramoa'u peiko! a'e pejé.
Napekuwa amatejé'ai manyvo remé avae tara mijé ma'e, e'i Jesu.

34— Kee ma'€ vota ajo mijé remé. Tovija ré te ajimosa'agata tapekuwa
sa'u. Awitd tovijd nou remé, wetd oityta rd'i oo. Omogeta rd'T wemigwai

x13.25 J.Jim. 6.12-13 ¥ 13.26 Tan. 7.13; J.Jim. 1.7

ko iposikoa ra ré toposiko jé akypyre kyty kupa. Amé weta rova rardara
pé kee e'i: “Emaramoa'u katu ikené! Nakuwaive manyvo remé avaeta”,
e'i 0o. Amé emigwai wird jé odvija vdea upa, ijayvu rupi. Ward karuaru
iko. 35 Awivo ve napekuwa'di eviea 'ard, e'i. Ma'e remé karumé té ajota.
Ma'e remé pyaikatu. Ma'e remé masakara je'€ remé. Ma'e remé ji'ive.
Ajawyi tapemoa'u katu jé€ ik evaea né, a'e pejé. 36 Tapetekokuwavay

ikd peiko né! Amé té oke ma'é vo 'ejé rdwatd poroesatd avie, py'awara
mo avde remé. 37 Ajawyi tapemaramoa'u jé ikd peiko né! a'e pejé. Awitd
aepo a'e pejé, awivo ve pirujé ekoty rewara ko pé aepo a'e teve, e'i Jesu
wemimo'ekwera ko pe.

Jovija ko oja'a Jesu jukaa ra ré reméwara
(Mateusi 26.1-5; Rukasi 22.1-2; Juwdo 11.45-57)
1 4 1Morijo 'ara té remeé Juteu ko ramoi ko rekoawera moetea 'ara
okwata. Koitokd karamoe remé Janejare'e omoisyryoka ko
jimomorijau wasua wyi.* A'e moetea 'ara okwata. Meju vororo e'a warera
moetea 'ara ve okwa tary ve.

Amé jakatu Janejare'e pé oporegeta mée ko révija kd opota Jesu opyy
tyvija rupi ijukaoka. Tamo Moisesi remikusiwarera ré poromo'e mae ko
ve opota ojukaoka.

2Kee e'i kupa:

— Nikatui age'eve ajama'é, tamo ko rekoawera moetea okwa remé. Aty
wasu ko pytery pé te Jesu ekoi ipi. Ajawyi ijukaa ra okuwa s6 kupa remé,
imiraita janere kupa, €'i ojiupe kupa.

Ipije ma'é waivi mo ojoé Jesu ré imogy reméwara
(Mateusi 26.6-13; Juwdo 12.1-8)

3 Amé ajaire Jesu Petdnia taa pé tui, Simdo retd meé. Ipisisima
maekwera té Simdo. A'e tetd wyry pé Jesu tui. Ojitdré namesa 'aryvo
upa.

Amé wiivi mé oike uu ikoty. Ipije katu ma'é weru, epy wete ma'é té.
Tedgwera ré jamogy ipi ma'é a'e. Takuru sukyry té ena. A'e pupe weru.
Amé a'e ena ooka. Ipije katu ma'é ojoé Jesu dkdg ré imogy [Jesu rauvaya
mojikuwapa mg].¢

4 Amé amod ko omi'é ee remé, ojimbard ee omaja. Kee e'i Amé ojiupe
kupa:

— Haa! Ipije katu ma'é ré awi waivi ojimorarapa teso upa! 5Karakuri
moeta repy romo sO ome'€ remé, opyy wete kuwa karakuri epykwera

z 14.1 Karamoe remé Janejare'e wekyioka Juteu ko ramoi ko Ejitu yvy pe wyi imoisyry
ko. Karai ko Pdscoa dos Judeus e'i a'evoa pe. Ajama'€ Jesu poeraawera pe yweso Pdscoa e'i
kupa. Emogeta Jisyry. 12.1-27; Epr. 11.27-29; J.K.R. 7.30-36 2 14.3 Ruk. 7.37-38

mija! 300 romo tesd kuwa karakuri opyy kuwa mija! Aekwera omosai
kuwa nimoma'ei mae ko patavoa romo mija! e'i kupa.

Waivi gyty ojimoard ywete kupa. Ajawyi ijayvu ai teso ee kupa.

6 Amé Jesu okuwapa aepo e'i kupa remé. Ajawyi kee e'i ijupe ko:

— Pema'é té ad waivi reé! Peporegeta ai s6 ee ipije ma'€ rewara mo
pekupa. Tomogy né ere! Ikatuay awivo erereko remé! 7Nimoma'ei mae
ko oiko jéta pepyryvo iko ipi! A'e k6 manyvo pepota pereko ko remé,
pepatavo ko jé kuwa. Ajama'€ ije naiko puku'ai pepytery pe tapeja'a
jé ere. Agele jo té aiko pepytery pé.b 8 Ajawyi agyvo ai waivi erereko
wemikuwa rupi té. Ojidpard eminda rewara mé a'evo erereko. Awivo
eryvy ra renone emokatu amatejé, e'i ijupe ko.

9E'i jé Jesu ijupe ko:

— Kee tapeenu ikd né! Aje, kdramo pirujé maipewara rupi Janejare'e
ayvu e'eay erewara ojenuta okwa remé, ad waivi rewara omojenu jéta
teve erokwa kupa. Agyvoa noje'o'ai eewara, e'i Jesu ijupe ko.

Jutasi, “Erdvija ame'éta pepo pe”, e'i reméwara
(Mateusi 26.14-16; Rukasi 22.3-6)

10 Amé ajaire Jesu remimo'ekwera 12 ma'e mé oo sikaepo Janejare'e pé
oporegeta mae ko rovija ko pe oporegeta. Jutasi Sikarioti eu era pe ma'é
a'evo ekoi. Kee €'i ijupe ko:

— Ame'é kuwa erovija pepo pe, e'i ijupe ko.

11 Amé aepo wenu kupa remé oryvay kupa.

- Kee javu karakuri orome'¢€ kuwa ene, e'i ijupe amé kupa.

Alevo paire Jutasi kee e'i oupe:

— Manyvota pawi areko ime'€ ipo ko pé? e'i oupe upa.

Ajawyi ward jé manyvo remé ywe'e ome'éta.

Tamo ko rekoawera moetea 'ara renonewara
(Mateusi 26.17-25; Rukasi 22.7-16,21-23; Juwdo 13.21-30)

12 Amé meju vororo e'd wa 'ara okwa remé, Juteu ko wamoi ko
jisyryawera omoete ypyta. A'evo remé kaneiru ra'yry ojuka imii iwa kupa
ipi. [Wekoa awivo ekoi kupa ipi.] Amé Jesu remimo'ekwera k& uu ijupe
kee javo romo:

— Mape kyty po nepota oroo janejimiwa ra oromokatu tamé ko
rekoawera moetea 'ara renone? e'i kupa.

13 Ajawyi Jesu omono wemimo'eara ké morijo a'evoa ré toposiko kupa.
Kee e€'i ijupe k6 imono:

— Pekwa erenone rupi Jerusaré taa kyty, e'i. A'e pé pevae remé,
kwaima'e m6 penovaisita. Ale warypy yy rena mo omovyta ereko ma'e.

b14.7 T.M. 15.11

14 A'le rakypy rupi peota, ajaate peota pemaja ee, ma teta wyry pe po
oiketd. Amé a'e tetd jara pé kee pejéta: “Orerdviji kee e'i imuu neupe:
‘Nereta pupe tamoete ra'7 tamo ko rekoawera eremimo'ekwera ko reve’,
e'i jovija imuu”, pejé ijupe. 15Aepo pejé remé, tetd jara peneraata jura pe.
Tena ipevu katu ma'é mo wesata peupe amé. Oikopa namesa a'e p&, apyka
ko teve. Ajawyi a'e pé pirujé tapemokatu janejimiwa ra rena, €'i ijupe ko.

16 0o ameé Jerusaré gyty ovae kupa. Jesu ayvu rupi katu oma'é jimiwa
ra rena ré kupa. Moetea 'ara renone oposiko kupa upa.

17 Amé patdma remé Jesu ovde a'e pé, wemimo'ekwera ko 12 mae ko
reve. 18Namesa pyri wapy ojimi'u kupa upa remé, Jesu e'i ijupe ko:

— Aje kee a'e pejé. Ike janereve ekoi ma'é mo eme'éta eapa ko po pe.
Ereve ojimi'u upa ma'é a'evo ererekota, e'i.

19 Amé aepo e'i Jesu remé, ijagyoay kupa. Ojimonyi aepo renu kupa.
Ajawyi pe'ipe' kee e'i ijupe kupa:

— Ije rowa poko a'evo ma'é romota aiko, jovija? e'i e'i kupa.

20 Amé Jesu e'i ijupe ké:

— Pepd'dmora mo a'evota erereko. Eparapi pupe ojimi'u upa ma'€ a'evota
ekoi, e'i.

21E' jé ijupe ko:

— Janejare'e Remimuurera ajimojane ma'€ romo te ije. Amanod reme,
Janejare'e okusiwaokapa maekwera rupi katu té amandéta. Ajama'e ipojy
aita te eapa ko po pé eme'€ta ma'e pe, e'i. Nisakyi remé ikatu kuwa ijupe
mija! e'i.

Jesu omanoa ra ré oja'a reméwara

(Mateusi 26.26-30; Rukasi 22.14-20; 1 Koritu 11.23-25)

22 Ojimi'u kupa upa remé, Jesu meju opyy. Omoete Janejare'e ee. Ajaire
openo peno imosai erokwa wemimo'ekwera ko pe to'u kupa.

— A3 pepyy iwa. Epira ra'upa té ad meju ame'€ tape'u, e'i.

O'u amé kupa. 23 Amé ajaire Jesu uvary aisiriri katu ma'é rena opyy,
kaneku. A'e ré omoete mijé Janejare'e. Ajaire ome'é erokwa to'u kupa. O'u
amé kupa, pirujé. 24Kee e'i Jesu ijupe ko:

— Eruwykwera ra'upa té ad uvary aisiriri katu ma'é¢ ame'€ tape'u.

Kee jaa te agyvoa. Ije amanota penekovijarera romo. Eruwykwera
opeita. Emanda rupi méa'aréwa mira ko aiwerera amoepypata. Ajawyi
Janejare'e “awyjepa” e'ita peaiwerera ko peé ky'y. Ovo rupi teve Janejare'e
penerekota emanda rupi ky'y, e'i ijupe ko.¢

25 Ajaire e'i jé Jesu:

— Aje, awyje uvary aisiriri katu ma'é na'u'ai ky'y. Kdramo te a'u tara
mijé peneve Janejare'e rena pe, emojovijaoka emojikuwa paire, e'i.

¢ 14.24 Jisyry. 24.8; Jer. 31.31-34

26 A'evo paire Janejare'e pe ojiga imoe'e kupa. Ojiga kupa paire, oo
yvytyry kyty kupa, temitdgwera ty kyty. Oriveiraty eu a'e temitagwera ty
rera pé maé gyty oo kupa.

“Nekuwai ra'agata rejupa”, e'i Jesu Peturu pé reméwara
(Mateusi 26.31-35; Rukasi 22.31-34; Juwdo 13.36-38)

27 Amé oo iko kupa remé, Jesu kee e'i wemimo'ekwera ké pé:

- Ke'l pejavata ereity peo pekupa pemonyia re, e'i. Ejukatara ko uu
epyy remé, a'evo peikota, e'i. Aevoa ra re Janejare'e okusiwaokapa
amatejé karamoe remé. Aekwera rupi katu te a'evota peiko, e'i. Kee e'i
maekwera rupi: “Kaneiru jara ajukaokatd. Amé eimawera k& onuruta ojava
oo. Ojimosdsdimata ojava oo kupa”, e'i maekwera rupi katu a'evota peiko,
e'i.

28E'i j€ ijupe ko:

— Apoera tara mijé, amand maire. Aata penenone, Karireja yvy kyty.
[Ale pé poroarota ajupa,] e'i.¢

29 Aepo e'i remé Peturu e'i epe ijupe:

— Ani! Jje noroity'di aa! e'i epe. Amé ko pirujé ojipirau nereity s 0o
remé, ije Amé apyta jéta nepyri. Noroity'ai, e'i tite mija.

30 Amé Jesu e'i Peturu peé:

— Aje kee a'e ene! Age'e pya ereityta neo! “Jesu nakuwai”, ere a'ata
eupewara mo. Moapy romo tesd aepo ere a'ata. Masakara oje'€ morijo
romo e'ave a'evota erereko rejupa, e'i Jesu ijupe.

31Peturu noerovijai tite ajama'e.

— Noroity'ai ije amé aa! e'i mijé. Nejuka s6 kupa remé, nerevejé tejuka
ameé kupa! e'i epe ijupe.

Jesu remimo'ekwera ko pirujé aepo e'i epe.

- Jje ve noroity'ai aa, e'i tite kupa mija.

Jesu oporegeta Uu pé reméwara
(Mateusi 26.36-46; Rukasi 22.39-46)

32 Ajaire Jesu oo ovae opyyta kupa ma'é pe. Jesemani eu a'e pe.
[A'e Oriveiraty yvytyry pé tui.] A'e peé ovae kupa paire, Jesu e'i
wemimo'ekwera ko pe:

— Pepyta ra'l peapy ike erard pekupa. Aata Papa pe aporegeta, €'i.

[“Ho0” e'i amé kupa. Opyta amé kupa.] 33Kejo Jesu weraa oupi.
Peturu. Amo, Tiaku. Amd, Juw#o. Mokopejo weraa kd. Ijagyoay wete
Jesu ojimopirai romo. 34Kee e'i Amé ijupe ko:

— Ayay tes6 eagyoa epy'a pupe. Amano 'ejé teso. Eraro ra'i ike pekupa.
Tapemaramoa'u jé ikd ajama'é peiko, ereve né, e'i ijupe ko.

d 14.28 Mat. 28.16; Mak. 16.7

35-36 Aepo e'i paire Jesu waime sa'u oo. A'le romo'ite oo ky'y.
Ojimoendpa'a ojayvy yvy pé upa. Uu pe oporegeta upa. Kee e'i:

— Emomorijaua ra ré ajimopirai, Papa. Akuwa naikoi iwasu ma'€ neupe.
Nepota manyvo terereko tajimomorijau e'a remé, i'ete. Ajama'€ manyvo
nere tari terereko katu jimomorijaua wyi remé, i'e teve. Tajimomorijau
amé, e'i. Neremimota rupi te ta'evo aiko amé, e'i Jesu oporanu Uu pe.

37 Aepo e'i paire, ojivy rd'71 uu wemimo'eara ko pyri. Peturu k6 pyri.
So00, oke sikaepo kupa upa. Ajawyi e'i Peturu pé:

— Simao Peturu! “Napekei teipd! Tapemaramoa'u j&”, a'e itoko pejé!
Naporegeta pukui Papa pe, €'i. 38 Age'e peke tite ky'y ne! Tapemaramoa'u jési
pekupa. Janejare'e pe iko peporegeta pejimokasi rdmo peiko né. Kee pejé:
“Janejare'e, oremokasi rejupa, toroity tite e'a”, pejé ikd peporegeta ijupe né.
Aje, pepy'a pupe pepota pekasi jé peiko. Ajama'€ ajaire waypeteta peupe.
Pevote napekasi'ai. Ereity ywe'e titeta ejukata kupa remé pekupa. Ajawyi iko
tapejimokasioka Janejare'e pe peiko né, a'e pejé, e'i Jesu ijupe ko.

39 Ajaire oo mijé Uu pe oporegeta. E'i maekwera vo jé€ e'i mijé Uu peé.

40 Ajaire ojivy mijé uu wemimo'eara ko pyri. So0, oke mijé kupa upa, oke
taray kupa rewara mo. Nipui kupa amé, [ojimosioka kupa rewara md].

41 [Ajaire oo mijé Uu pé oporegeta.] Moapy romo teso a'evo ekoi ky'y.
Ajaire uu mijé ikoty ké. Oke mijé sikaepo kupa upa. Amé si e'i ijupe ko:

— Peke mijé sipd pekupa! Pema'é! Nivoi mae ko po pé emanda 'ara okwa
ky'y! Ajawyi awyjepa ra'i peke ky'y. 42Pepd'a! Ja'e jési! Edpa ko po pé
eme'éta ma'€ uu iko, e'i ijupe ko.

Jesu opyy kupa reméwara
(Mateusi 26.47-56; Rukasi 22.47-53; Juwdo 18.3-12)

43 Amé Jesu oporegeta jé upa remeve, Jutasi ovée ipyri. Jesu
remimo'ekwera ko 12 romo mae ko mo itoko Jutasi mija. ljatyray
kwaima'e k& uu upi. A'e ko imarija poko pawete iko. Amd, jinpaa pawete
weru kupa. Janejare'e pé oporegeta mae ko rovija ko ayvu rupi uu kupa.
Amd, timd Moisesi remikusiwarera ré poromo'e mie kd ayvu rupi ve
uu kupa. Amé Juteu révijagwera ko ayvu rupi teve. 44Koitokd a'e ko pe
Jutasi ji'ite kee e'ipa sikaepo:

- Erovija aetoapemosu ra'agata imojikuwaoka pejé. A'evo remé pepyy
kuwa eraa, e'ipa ji'ite.

45 Amé odvaisi Jesu kupa remeve, oo Jutasi ipyri.

- Jovija, e'i ra'aga ijupe.

Ajaire wetoapemosu ra'aga. 46 Ameve Jutasi rupi uu mae ko opyy Jesu
ipokwa eraata ky'y.

47 Alevo remé ava mo Jesu pyri 0'a upa ma'€ marija poko omopyso. A'e
pupe temigwai md onamimopai. Janejare'e pe oporegeta mae ko rovija
wasu remigwai mo t& onamimopai. 48 Amé Jesu e'i atyry ko pe:

— Moma'e rd pd marija poko té tesd peeru? Amo, jindpaa ko teve tesd
peeru? “Ojiko'd mae ko rovija”, pejé po ije? 492Ema'é! Ko'é jawe jawe
pema'€ ipe ere ipi. Age'e rowa pepytera rupi poromo'e aiko ipi. Janejare'e
moe'ea retd ypy pe teipe a'evo aiko ipi. Manyvore pokd ameve nepyyi
pekupa, jane ké rovake? [Age'e t& tesd epyy vijata ereraa pekupa!] 0'6
aje! Janejare'e ayvukwera rupi katu té Awivo erereko pekupa. Amé té
“aje” taoty karamo, e'i.®

50 Amé a'evoa ré emimo'ekwera ko oma'é remé, Jesu oity ojavapa oo
okyje romo iko kupa ky'y.

51 Amé kénomiokyry mé Jesu rakypy rupi oo jé iko. Ijyru poko iko ma'é
a'e. Ale sota ko opyyta imopa'a mija. 52 Amé ijyru ré ojipy kupa remé,
opoity k6 oo. Oyru oity oo. Katu rupi té ojava oo iwyi ko.

(Mateusi 26.57-68; Rukasi 22.54-55,63-71; Juwdo 18.13-14,19-24)

53 Amé Juteu révijagwera ko atyry ojimoaty teta wyry pé upa. Kejo.
Janejare'e pé oporegeta mie ko rovija wasu. Ama, pirujé Janejare'e pe
oporegeta mae k& rovija kd. Amd, jovijigwera k. Amo, tdmd Moisesi
remikusiwarera ré poromo'e mae ko ve. Mokopejo ojimoaty kupa upa. A'e
ko rovake weraa Jesu kupa. [Tetd wyry pé weroike kupa.]

54 Amé Peturu oo Jesu rakypy rupi. Ipyri'ije'@ réwa oo ajama'é Peturu.
Kuipe'e sa'u té oo. Teta ypy pé ovae opyta wapy teta rardara ko mo pyri.
Tata ypy pé wapy ojipe'e upa.

55 Amé Janejare'e pé oporegeta mie ko rovija ko pirujé Juteu
rovijagwera k6 reve ojimogeta Jesu re kupa upa.

Ajama'€ manyvo noerekoi esa ayvu ai mé eewara imo'y Jesu re kupa.
56 Ajawyi ijaty iwari wari epe ee kupa. Nivoi maé€ omo'y teywete ee kupa.
Ajam3'€ ojevo jé rowa e'i kupa. Ajawyi, “Nivoi ma'€ té Jesu”, ne'iai kupa.
57 Amé kwaima'e kd mo opd'da owari rémé Jesu pe. Kee e'i owari romo
kupa:

58— Oroenu Jesu kee e'i remé: “Amomata Janejare'e moe'ea reta, jane
ko remindogwera té. Ajama'€ ajaire moapy 'ara paire, amo aind tara mijé.
A'e sosi jane ko remindogwera rowata ky'y”, e'i rowa sipoko! e'i owari romo
kupa.f

59 Aepo e'i epe kupa remé, ojevo jé rowa e'i kupa.

60 Amé aepo Janejare'e pé oporegeta mie ko rovija wasu wenu remé,
opd'a Jesu pe javo.

— Neenu poko aepo e'i neupe kupa remé? e'i. Ajawyi manyvo ereta po
nejipija romo? e'i ijupe.

€ 14.49 Ruk. 19.47; 21.37 f14.58 Juw. 2.19-22

61 Nipui Jesu ajama'€. Ajawyi jovija wasu e'i jé Jesu pe:

— Aje pd Janejare'e Remimuurera té ene? e'i. Amd, Janejare'e
janeremimoe'e Ra'yry té po ene? e'i Jesu peé.

62 Amé si Jesu e'i ijupe ky'y:

- 0, a'e te ije. Janejare'e Remimuurera ajimojane ma'é rémo ajo ipe
pepytery pe mija. Ajama'é€ kee pema'é tara mijé karamo ere. Temimoe'e
romo té tesd ajotd karamd ky'y. Ekasia ve aerutd. Amé a'e 'ard mé
Janejare'e ikasiay ma'€ pyri aapyta Jovija wasu romo ajupa. I'ekatu kytyre
aapyta ajupa ky'y, e'i. Ajaire yva ratasi rupi awyjyta ajo mijé. A'evo aiko
ma'é re pema'éta karamo ere! e'i Jesu ijupe ko.8

63-64 Ameve Janejare'e pé oporegeta mae ko rovija wasu aepo e'i Jesu
remeve, 0jikd'd ai ee ky'y. Ajawyi ojiyruavasi tesé ojimopirai romé enu.
Kee €'i amé ovoara ko pe:

— Peenu rowa aepo e'i oporegeta ai remé! Werdaro ywe'e tite si
Janejare'e aepo e'i remé! Ajawyi nijaesa mijé'di ijjayvu ai mé wenu ma'e
ky'y. Ovote ojimome'u ky'y, e'i. Manyvo pejéta pdko aepo peenu remé?
e'i.

— Wayvu rupi té tomand ajawyi! e'i ywe'e tite ijupe kupa.

— Hod! e'i amé kupa. Aje, tomand! e'i kupa.

65 Ajaire wereko ai teso Jesu kupa ky'y. Otomo tdmo tesd teve ee kupa.
Oovaodva teve kamisa pupe kupa, toma'€ e'a. Ajaire oovapete pete teve
kupa. Amé e'i ijupe kupa:

- Janejare'e ayvu mojenuara té ene remé, kee ere ore: Ava po
nerovapete pete upa? e'i ' ijai kupa.

Amd, sota kd opyy indpa nopa tesd ereko.

Peturu, “Jesu nakuwai”, e'i ra'aga reméwara
(Mateusi 26.69-75; Rukasi 22.56-62; Juwdo 18.15-18,25-27)

66 Amé jakatu Peturu tetd ypy pé tui j& upa. Amé ja'y kdjatdi méd okwa
ipyryvo. Janejare'e pe oporegeta mae ko rovija wasu remigwai té a'e ja'y
kojatai. 67 A'e oma'é Peturu ré tata re ojipe'e upa remé. Oma'é ywete ee.
Ajaire e'i ijjupe:

— Jesu Nasare taa wana reve neiko ma'é té ene! e'i.

68— Ani! Ale rowi ije! e'i rd'dga Peturu ijupe. Nakuwai ava pewara mo
pO aepo ere! e'i ra'aga.

Aepo e'i paire 0€ oo tetd ypy pe wyi. Pari ape kyty o€ oo. [Ameve
masakara oje'é.] 69 Amé temigwai mé oma'é mijé ee. Ja'y kdjatdi mé teve
ae. Ale e'i a'e pé tui mae ko mo pe e'i:

— Jesu Nasare taa wana pyriwara mo te awi! e'i.

70 Amé Peturu e'i:

€ 14.62 Tan. 7.13

— Ani! Ale réwi ije! e'i mijé owari roma.

Ajaire sa'u a'e pé ekoi mae ko e'i mijé Peturu pe:

— Aje, a'e koty rewara té ene! Karireja wana té ene! Neporegeta rupi té
nejikuwa! e'i ijupe kupa.

— Nakuwai ije awi kwaima'e! e'i. Janejare'e okuwa ewari rowa a'e ma'e!
e'i ra'aga. Janejare'e temomorijau ikd ewari remé né, e'i tite owari romo.

72 Amé jakatu masakara oje'é mijé. Amé té tite Peturu oja'a Jesu
ayvukwera ré ky'y. “Moapy romd nekuwai a'ata masakara oje'€ morijo
romo e'ave”, e'i maekwera ré oja'a. Ajawyi ijagyoay amé ky'y. Ojiapird
wasu upa.

Kovenatu Piratu rovake weraa Jesu kupa reméwara
(Mateusi 27.1-2,11-14; Rukasi 23.1-5; Juwdo 18.28-38)

1 5 1 Ajaire ji'iveay pirujé jovijagwera ko ojimoatypa ojimogeta. Kejo

ojimoaty mie ko. Janejare'e pé oporegeta mae ko rovija kd. Ama,
Juteu révijagwera kd. Amd, tdmd Moisesi remikusiwarera ré poromo'e
mae ko. A'e ko ojimoaty remé, e'ipa manyvota wereko Jesu kupa. Opokwa
eraa kupa. Kovenatu Piratu po pé ome'€ kupa. [Juteja yvy pewara
kovenatu té Piratu. Juteu rowa a'e ajama'é. Roma wana té.] A'e rovake
Jesu opo'a.

2 Amé kovenatu Piratu e'i ijupe:

— Aje po Juteu ko rovija ywete ene? e'i.

— 0'8! Aje katu aepo ere! e'i Jesu ijupe.

3 Amé Janejare'e pé oporegeta mae ko rovija ko ypy oporegeta. Nivoi
ma'é iteetejé omo'y teywete Jesu ré kupa. “Kovenatu tomono ijukaoka”, e'i
oupe kupa.

4Amé kovenatu e'i mijé Jesu pé:

— Neenu poko aepo e'i neupewara mo kupa remé? Manyvo ereta poko
ajawyi? e'i Jesu pe.

5Ajama'é Jesu nipui ky'y. Amé kovenatu Piratu ojimonyi a'evo remé.

— Manyvore sip0o nipui eupe? e'i oupe ojipy'amogeta.

Kovenatu Piratu ojukaoka Jesu reméwara
(Mateusi 27.15-26; Rukasi 23.13-25; Juwado 18.39—19.16)

6 Tamo ko jisyryawera moetea 'ara okwa remé€ upi upi, kovenatu Piratu
wemimopa'agwera md omoéoka ipi. Pe'l té ajama'€ omoéoka ipi, kwaray
upi upi. Aty wasu ko t& opyteporo a'evo remé tomog ipi. 7Amé a'evo Jesu
wereko kupa remé, uve temimopa'agwera mo, Parapa eu ijupe ma'e.
Poromojiapisioka maekwera té Parapa. A'e jypy remé poromoapaoka

8 Amé aty wasu k& ojimoaty kovenatu Piratu pyri remé, kee e'i ijupe
kupa:

— Kwaray upi upi it6k6 nemoéoka neremimopa'agwera mo tamo ko
jisyryawera re oroja'a remé ipi. A'evo eiko age'e, oro'e ene, €'i ijupe kupa.

9 Amé kovenatu Piratu e'i ijupe ké:

— Ava p0 nepota amoéoka? Juteu ko rovija pd? e'i Jesu pewara mo ijupe
ko.

10Kovenatu Piratu okuwa Janejare'e pé oporegeta mae ko rovija ko
ojimoaro teywete Jesu re. Ajawyi té weru Piratu rovake kupa, awi
tomono ijukaoka.

11 Amé Janejare'e pé oporegeta mae ko révija ko omogeta katu aty wasu
kd. Juteu rovija ko ve omogeta katu ko. Ajawyi kee e'i wapukai rdmé kupa:

— Ani! Ale réwa! Parapa té ikd teremoé&oka né! e'i e'i wapuka pukai
romo kupa.

12 [Amé kovenatu Piratu “hod” ne'ive.] E'i mijé ra'i ijupe ko:

— Pendvija pa'e? Juteu ko rovija pa'e? Manyvota po areko amé? e'i ijupe
ko.

13— Yvyra jipokana ré ejukaoka! e'i e'i wapukai romo kupa.

14 Amé Piratu e'i:

— Manyvo rewara mo ywete poko ajukaokata ajama'€? e'i. [Nakuwai
'eteay eewara, e'i.]

Amé ywesd wapuka pukai kupa.

- Ejukaoka sikené, yvyra jipokana re! e'i e'i korijo kupa amé.

15Amé Piratu opota poromory. Ajawyi Parapa omoé&oka jimopa'aga
pupe wyi, ijayvu ko rupi ky'y. Jesu amé ondpa nopaoka ra'i. Ajaire omono
yvyra jipokana re ijukaoka ky'y.

Sota ko omojaiwe Jesu reméwara
(Mateusi 27.27-31; Juwdo 19.1-3)

16 Amé ajaire sota ko weroike rd'7 Jesu o6vija wasu retd wasu wyry
pé. Oka mytery pe weraa kupa, posikoawera reta pe. Pirujé sota ko
ojimoatypa katu a'e pe upa. 17Opota Jesu oojai kupa. Ajawyi omoe'e
ra'dga kupa. Jovija yru poko ipird ma'€ pe oyrund ra'aga ra'i kupa.

Tyru pird poko opypy ee kupa, odvija rd'dga romd. Jod vo s ma'€ oind
akanytara romo kupa. A'e 0ind Jesu akag re, jovija akanytara ra'aga
romo. 18 Ajaire oojai kupa.

— Age'e si tereiko puku Juteu ko rovija romo! e'i ra'dga ijai kupa.

19Wakandpa nopa teve kupa, yvyra'i pupe. Otdomo tomo teve ee kupa.
Ojimoendpa'a ovake imoe'e rd'3ga kupa. Awivo wereko ijai kupa. 20 Ajaire
omopyso ekyi tyru pira iwyi kupa. I[jyru omojivyri ipypy ee kupa. Ajaate
weraa ijukata kupa ky'y. [Jerusaré taa kupe kyty weraata kupa, imirai
ma'€ jukaa rena kyty.]

Jesu ojukata yvyra jipokana ré kupa reméwara
(Mateusi 27.32-44; Rukasi 23.26-43; Juwdo 19.17-27)

21 Amé taa pe wyi weraa ereko remé jakatu, kwaima'e md reve ojidvaisi
kupa. Sireni taa wana mé té a'e. Siméo eu era pé. Aresatiri ruu a'e. Amd,
Rupu ruu teve a'e." Ale ka'api'ity kyty wyi ojivy uu iko. Amé sota ko kee
e'i ijupe:

— Aa yvyra jipokana emovy eraa py'ajé ikené, €'i ijupe kupa.

Omovy eraa ameé ijayvukasi ko rupi.

22 Amé sota ko weraa jé Jesu yvytyry kyty. Kokota e'i Juteu k& a'e
yvytyry rera pé. “Joakagwera rena” jaa té Kokota e'i kupa. 23 A'e pe ovae
kupa remé, sota ko 0ind janeray mogwapa poa‘ uvary aisiriri katu ma'é
pupe ime'€ ipe Jesu pé mija. Ajama'€ Jesu no'ui.

24 Amé ojukata kupa ky'y. [Ijyru omopyso ekyi mijé iwyi kupa.]
Ajaire ipo k6 omoputuputuri yvyra jipokana re, ipy ko revejé. Ajaire
omd'd kupa. Amé Jesu ojasiko upa. Ajaire ojimarai ra'7 ijyrukwera ré
sota ko.

— Ava po opyyta ijyrukwera oyru romé? e'i imomo momo kupa.

A'evo wereko ipyy imosai ojiupe kupa.

25 Kwaray oémokopa uu remé té a'evo, omoputuputuri yvyra jipokana
ré im6'a kupa remé.

26 Amé yvyra pee ré kee e'i ikusiwa kupa: “Juteu ké rovijd wasu”, e'i
ikusiwa kupa. Awi jikusiwarera oind Jesu apyte 'aryvo kupa./

27-28 Amé&, morijé ve Jesu uvuri kwaima'e k omd'a ijasa kupa. Imona
mae ko te a'e ko. Omojeovai Jesu kupa. Mytery pe katu Jesu tui ame.

29 Amé jane kd okwa Jesu pyryvo remé, oojai okwa kupa.

— Ene itoko kee ere mija: “Amoma kuwa Janejare'e moe'ea reta!” ere
mija. “Ajaire moapy 'ara paire, amo té aind tara mijé”, ere itoko mijalk
30Ejireko katu ajawyi! Ewyjy mokope wyi, teremano e'a! e'i ijai kupa.

31 Awivo ve Janejare'e pé oporegeta mie ko rovija ko ve siwd oojai.
Amd, timd Moisesi remikusiwarera ré poromo'e mie ké ve siwa oojai.
Kee €'i ojiupe kupa:

— Poroereko katuara té awi mija! Manyvore sipd nojireko katui? e'i
e'i kupa. 32 Aje ywete pd Janejare'e Remimuurera té awi, Isaeu pewara
rovija romo? Siaro esa! Age'eve owyjy sO remé, “Aje ywete Janejare'e
Remimuurera té awi”, oro'eta ijupe ky'y! e'i e'i ijai kupa.

Imona mae ko teve siwd aepo e'i, Jesu pyri omanota upa mae ko. A'e ko
ve siwa oojai.

h 15.21 Rom. 16.13 115.23 Karai ko mirra €'i ijupe ma'€. J15.26 A'evo okwa mae ko
oma'é ee remé, okuwata manyvo reward mo ojuka kupa.  k 15.29 Jig. 22.7; Mak. 14.58;
Juw. 2.19

Jesu omanod reméwara
(Mateusi 27.45-56; Rukasi 23.44-49; Juwdo 19.28-30)

33Werywete jane 'aryvo katu kwaray remé ky'y. Amé si apy'awara mo
ijapatoma. Patéma 'ej€, ajaate ijapé kwaray remeve. Pirujé a'e yvy rupi
paténusu ra'i. 34 Amé ijapé kwaray remé Jesu wapukai wayvo.

— Eri, Eri, rama sapakatani! e'i. “Janejare'e, manyvore pd ereity rejupa?”
jaa té aepo e'i.!

35 Amo ko ipyriije tui mie ko wenu aepo e'i remé. Ale ko kee e'i tite ojiupe:

— Neenu poko? Tamo Eriasi pé wapukai upa [towyjy uu]! e'i tite kupa.

36 Ameve ava mO 0ja 0o moma'e ipyu ma'€ pyy imoaka uvary ai ma'€ pupe.
Ae omoturisara imono Jesu juru pe, tomosusu mija. Amé kee e'i ijupe ko:

— Siaro ra'l. Maevo tamod Eriasi uuta ekyi yvyra jipokana re wyi,
tomand e'a! e'i ijai kupa mija.

37 Ameve Jesu wayvo wapukai mijé ojikyi oo. Opi i'dg o€ oo.

38 Amé uve Janejare'e moe'ea retd wyry pé kamisa ijanamu ma'é
ijokenaa romo6 ma'é. Ikatuay ma'€. A'e Jesu omand remeve apy'a ojiavasi.
Yvate kyty wyi teso ojiavasi uu ojisa ky'y.™

39 Amé sota ko rovija Jesu pyri‘ije'd tui. Wenu wapukai remé. Imanda ré
oma'€ teve. Ojimonyi ee omaja.

— Eeee! Janejare'e Ra'yry té sikaepo awi kwaima'e! e'i ky'y.

40 Alevo remé waivi ko mo a'e pe ekoi. Kuipe'e wyi oma'€ ee kupa upa. Kejo.
Maria Matarena. Amo, Maria Juse y. Tiaku y ve ae. Am&, Sarome. Mokopejo
Jesu manda ré omae€. 41Koitokd Jesu rupi oo oo ipatavo kupa ipi, poromo'e
Karireja yvy rupi iko remé. Ale kd oma'é Jesu manda ré upa. Amo wiivi ko teve
oma'€ ee upa, Jesu rupi uu Jerusaré taa kyty maekwera ko. Jjatyray kupa.”

Jesu reagwera mokatua rewara
(Mateusi 27.57-61; Rukasi 23.50-56; Juwdo 19.38-42)

42-43 Amé Jesu mandawera ojikuwapa kwaima'e mé pe, Juse eu ijupe
ma'é pe. Arimateja taa wana mo a'e. Juteu rovijagwera ko mo teve a'e.
Temimoe'e té Juse. A'e kee e'i ipi ma'é: “Pirujé jane ko omoéoka Janejare'e
o'ara kyty kupa remé, ikatuayta”, e'i ipi ma'é. Amé Jesu manda ojikuwapa
ijupe remé, nojipiraui oo kovenatu Piratu resa. Karumé a'evo ekoi.

- Jesu redgwera taraa imokatu, e'i kovenatu Piratu pe.

Opota weraa imokatu amatejé jimoava 'ara renoneve.® PatOma remeve
jimoava 'ara ojiaparo ipi.

44 Amé aepo e'i Juse Piratu pé remé,

115.34 Jig. 22.1 m 15.38 Jisyry. 26.31-33; Epr. 9.6-10 ™ 15.41 Ruk. 8.2-3
©15.42-43 Juteu ko nopyy'di tedgwera jimoava 'ara mé ipi. Ajawyi ojikotevé jé eraa
imokatu enone.

— Omanoma sipo ky'y? e'i Piratu.

Ajawyi sota ko rovija omuu. Kee €'i ijupe:

— Aje p0 oméanoma Jesu? e'i ijupe.

45— 0'9, omandma, e'i Piratu pé Juse.

Amé kovenatu Piratu e'i:

— Hod, eraa edgwera imokatu amé, e'i Juse pe.

46 Amé Juse kamisa poko opyy. Kamisa e'eay opyy, “rijo” eu ma'e. Ajaire
oo Jesu reagwera rekyi yvyra jipokana re wyi. Kamisa poko pupe ojova
jova kupa. Ajaire omokatu pareti kwara pupe kupa, takuru kwara pupe.
Teagwera rena teAma a'e. Ajaire omokatu paire, oovapy. Takuru ipowyi ma'é
pupe oovapy. Omotore tore ikwara rovake ind. [A'evo wereko paire, ojivy oo
kupa.]

47 Amé Maria Matarena a'evoa ré omd'é. Amd, Maria Juse y oma'é ee.
Ajawyi okuwa Jesu redgwera rena mape tui ma'é kupa.

Jesu omand maire opoera mijé reméwara
(Mateusi 28.1-8; Rukasi 24.1-12; Juwdo 20.1-10)

1 6 1Jimoava 'ara okwa paire, Maria Matarena oo Jesu reagwera

mopije ma'é pyy, ipije katu ma'e.” Amé Maria reve oo opyy, Tiaku
y. Amé, Sarome reve 0o. 2Amé ji'iveay oo Jesu redgwera rena kyty kupa.
Pee rupi oo iko kupa remé, 3e'i ojiupe kupa:

— Manyvota po takuru sirekota? Ava pd omotore toreta imoisyry
ikwara rovake wyi janeupe tijaike? e'i kupa.

Ta'yrowa takuru wyi aepo e'i kupa. 4 Ajama'é ovae kupa remé, sod, ova
'ejé tui upa!

— Ema'€ ee! €'i ojiupe kupa. [Ava sipd omoisyry! e'i kupa.]

5 Amé oike te'ite kupa. Oike kupa remé, Jesu reigwera renawera eekatu
kytyre konomiokyry mo wapy upa. Ijyru poko si gatu a'e. A'e ré oma'€ kupa
remé, ojimonyi tes6 ee omaja kupa. 6 Ajama'é konomiokyry e'i ijupe ko:

— Pejimonyi s6! Akuwa Jesu Nasare taa wana peeka, yvyra jipokana ré
omand maekwera. A'e ike natui ky'y! Opoerapa op0'a oo! Ike edgwera tui
mija! Pema'€ ee esa! Natui ky'y! e'i ijupe ko.

7E'i jé ijupe ko:

— Pekwa emimo'ekwera ko pe Peturu ko pe javo. “Karireja yvy kyty
oota penenone kyty. A'e pe penardta, e'ipa maekwera rupi katu”, tapejé
ijupe k6 imomewa, €'i.4

8 Aepo e'i remeve waivi ko ojivy oo. Ojava oo Jesu redgwera renawera
pe wyi. Otyty tesod okyjea iko kupa. Nooive aepo momewa kupa ajama'g,
ojimonyi kupa rewara mo.

P 16.1 Ipije katu ma'€ omogy wemiau redgwera ko re kupa ipi. Ekoa ko te a'evoa.
416.7 Mat. 26.32; Mak. 14.28

Jesu ojisaoka Maria Matarena pyri reméwara
(Mateusi 28.9-10; Juwdo 20.11-18)

9Ji'iveay, jimoava 'ara paire,” Jesu opoera. Amé Maria Matarena pyri
ypy ojisa. Koitokod jypy remé Jesu ajagai ko, 7 romod omoé iwyi. A'e pyri
ypy ojisa. 10 A'e Jesu ré oma'€ maire oo emimo'ekwera ko pe javo. Wapird
ywete wagyo romo kupa upa, ovae ipyri ko remé. 11E'i amé ijupe ko:

— Jesu opoerapa! Ama'e ee! e'i.

Ajama'é aepo wenu kupa remé, “aje ip6” ne'i kupa.

Jesu ojisaoka wemimo'eara morijogwera ko pyri reméwara
(Rukasi 24.13-35)

12 Amé ajaire Jesu ojisa mijé wemimo'eara ko mé pé, mérijé mae ko
pé. Nojikuwai ojisa ijupe ko ajama'€. A'e kd oo pee rupi iko remé, a'evo
ekoi. 13 Ajaire ojikuwapa ijupe ko remé, ojivy oo a'evoa momewa amé
emimo'ekwera ko pe kupa.

Ajama'é aepo wenu méae ko “aje ip6” ne'ive enu kupa.

Jesu ojisaoka mijé wemimo'ekwera ko pé reméwara
(Mateusi 28.16-20; Rukasi 24.36-49;
Juwdo 20.19-23; Jesu koty rewara ko 1.6-8)

14 Ajaire sa'u Jesu ojisa mijé wemimo'ekwera ko pe ky'y, 11 romo mée
ko pé. Ojimi'u kupa upa remé ojisa ijupe ko. Kee e'i ijupe ko:

— “Aje” napejéi s0, oma'é ere mae ko omome'u pejé remeé! “Aje” pejé
kuwasi mija. Age'e si “aje” pejé ky'y, pema'é ere rewara mo te, e'i ijupe
ko.

15E' jé Jesu ijupe ko:

— Pekwa pirujé tena tena ko rupi eayvu e'eay mojenu erokwa. Pirujé
yvy yvy wana ko pe pemojenu. “Emanda rupi Janejare'e poroereko
katuta ky'y”, pejé.* 16 Ava mo eako'i ere wereko katuara rdmo remé,
amo, ojimojamorioka ekoty rewara romo remé, areko karuaruta epyri.
Naeako'i ere méie ko 4mé nareko katu'di. Aemavo kota ity aa, e'i. 17Amg,
kee a'e pejé. Amokasiay weteta “aje” e'i mae ko ipi, eayvukasia rupi toiko
kupa. Ajawyi ajag ko pé ijayvukasita imo€ ojimoemija ee mae ko wyi
imoisyryoka eayvu rupi kupa. Amo, amé e'yiwara ko pé omojenuta eayvu
e'eay remé, amokasi kdta &mo ko ayvu rupi toporegeta kupa, e'i. 18 Amd,
areko katu kota moe porojuka ma'€ wyi opyy sikaepo remé timanyvo e'a.
Amé, ay md sikaepo o'u kupa remé&, nimanyvo'ai ijupe k&. Amd, itekora
mae ko omokatuta ekasia rupi opo 0ind ijapyte ko 'aryvo kupa remé.
Eayvukasia rupi té a'evo ekoita kupa, e'i Jesu ijupe ko.

r16.9 Domingo remé. 516.15J.K.R. 1.8

Jesu oé yva kyty oo reméwara
(Rukasi 24.50-53; Jesu koty rewara k6 1.9-11)

19 Amé Janerdvija Jesu oporegeta ijupe ko paire, o0& oo yva kyty,
Janejare'e rena kyty. Janejare'e 'ekatu kytyre wapy upa, eeve Jovija wasu
romo. Awyje romo ra'i a'e pe ekoi.

20 Amé Jesu remimo'ekwera k& 0o 0o ijayvu e'eay mojenu jenu erokwa
ky'y. Pirujé tena tena ko rupi oo oo kupa. [Pirujé jane atyry ko pe.]
Janejare'e omokasiay ko toporomokatu kupa, itekora mae ko tomokatu
kupa ipi. Amd, djagai ko tomoé teve kupa. A'evo omojikuwaoka aje ywete
emimojenuwera.

[Awyjepa eremikusiwarera Jesu rewara. Maku remikusiwarera.]

Rukasi

Rukasi remikusiwarera
Jesu rewara

Imovyvya

Ad kareta Janejare'e 'Ag omotekokuwa Rukasi tokusiwa maekwera. Ajama'é
Rukasi noma'éi Jesu ré. Noatai teve upi. Ajaire té ikoty rewara romoé ekoi
ky'y. Aja paire té 0o oo taa taa rupi Janejare'e remimonokwera ko rupi iko
ipi. Pauru ko rupi oo ipi (J.K.R. 16—28). Poropdandgara teé ajama'é€ Rukasi.
Ale ojimorypa Teopiru pé yweso ojimo'e ikuwa Jesu rekoawera re, tokuwa
katu. Rukasi yweso Jesu sakyawera okusiwa ikuwa. Ijy rewara, amo, tamoi
ko rewara teve okusiwa. Jesu pé wyive ajaate tamo Aparao pe'l okusiwa
eraa ejaa. Kee jaa omome'u wemikusiwarera rupi. Manyvo Jesu ekoi
Janejare'e kasia rupi, yvy rupi ekoi remé maekwera. Amo, ijayvukwera
poromo'e ee maekwera. A'evo ekoi maekwera ko okusiwa.

Kee jaa ré jajimo'e Rukasi remikusiwarera jamogeta remé. Janejare'e

kasia rupi te yvy pé Jesu uu. Yvy pé ekoi remé, janevo ekoi mira romo te.
Janerauvay teve iko ipi. Opota teve janerereko katuara romo jaiko. Omano
janeaiwerera repykara mo. Aepo jaa ré Rukasi remikusiwarera rupi jajimo'e
ikuwa ipi.

Rukasi okusiwa jovija Teopiru pé reméwara

1 1-2 Jovija Teopiru pé akusiwa ajupa.

Moa'arowa uve mira ko ojimopirai teso Jesu ré oma'é remé
mae ké. Amd, ojapyaka ijayvu ré kupa remé. Opota ywete okuwa
kupa, manyvo nyvo jé Jesu poroereko poromotekokuwa ma'é. Ajawyi
ijypy kyty wyive omovyvy toenu k. Amé& amé ko pé Jesu rekoa ojenu
remé, kee e'i kupa: “Kareta rupi akusiwata ajawyi imomewa”, e'i kupa.
3-4 Ajawyi, “Ije ve akusiwata”, a'e eupe. “Amé wenu maekwera ko pe,
amo, oma'é ee maekwera ko pe, ajimo'e katuokata ijupe ko takuwa
ijayvu”, a'e. “Ijypy kyty wyi amovyvyokata enu, ackwery vo tamojeapy
ikusiwa”, a'e eupe.

Neupe té akusiwa imomewa, jovija Teopiru. Apota katu aepo jaa ko
amome'u neupe, “aje” tere erovija amé ky'y. Ajawyi aekwera ko akusiwa
ajupa.

Yvapewara omojenu amatejé Juwao sakya ra reméwara

5Ajare kee a'e ikusiwatd. Amé 'ara pé Juteja yvy pewara ko rovija
md peé Eroti eu. Amé jakatu Janejare'e pé oporegeta ma'é mé oiko teve,
Sakarija eu ijupe ma'é€. Tamo Apijasi jeapyrera te a'e. Erekwara pe Isapeu
eu. Ale timd Ardo amyry jeapyrera té. 6 Awi ko, werekwara reve ivo katu
ekoi Janejare'e rovake kupa ipi. Tamo Moisesi remikusiwarera rupi katu
ekoi kupa ipi. 7Ajama'é nijakaraive kupa. Awyjepa nimemy'ai ma'é té
Isapeu mija. Am&, mérijo revejé ika'akuwapa kupa ky'y.

8-9Amé a'e remé, awivo teima Janejare'e pé oporegeta mie ko, wera
ko okusiwa imoje'a je'a ojipyteporoa mo kupa ipi. A'levoa rupi okuwa ava
po oiketa Janejare'e moe'ea retd wyry pe oposiko ma'€ kupa ipi. Ajawyi
amo 'ary pe Sakarija opyteporopa kupa. Oo amé oike Janejare'e moe'ea
retd wyry pe, Jerusaré taa pé. Amé awivo teAima teve eko ké, ipije ma'é
omoeny tipije Sakarija Janejare'e pé imoe'ea mé.¢ Amo, Janejare'e pé
oporegetatd. 10 Amé jakatu ve jane ko ojatykapa Janejare'e moe'ea retd
ypy pé upa. Oporegeta Janejare'e pé kupa upa.

11 Amé jakatu Janejare'e remigwai yvapewara md ojimoikatu Sakarija
pé, Janejare'e moe'ea retd wyry pé. Jaapy imopije katu ma'é rena uvuri
opd'a upa, i'ekatu kytyre. 12 A'e ré oma'€ remé, ojimonyi tesoé Sakarija
om4ja. Ojimopirai omaja ee. 13 Amé e'i yvapewara Sakarija pé:

— Nekyje s0 ewyi, e'i. Wenupa Janejare'e neporegetakwera, e'i. Age'e
nererekwara ipuru'ata ky'y. Amé, Juwdo eretd nera'yry rera pe, e'i ijupe.

14E'i j€ yvapewara:

— Neroryvayta ee. Amé ko oryvay teveta ee, e'i. 15“Teko e'eay romota
tée awi”, e'i Janejare'e nera'yry ra pe. Ajawyi poromoga'u ma'é no'u'ai, e'i.
Uvary raiwera teve no'u'di. Janejare'e 'Ag eevejé ekoita. Ijy mari pupe
ekoi remeve omomarikuwaokata. Ajaate eevejé ekoitd, e'i. 16 Amé té
nera'yry werovapata Isaeu ko Janejare'e kyty, Janerdvija ywete ayvu
rupi toiko kupa ky'y. Ajawyi moa'arowa mira ko “aje” e'ita Janejare'e
ayvu pe erovija amé ky'y. 17Amé nera'yry ypy uutd Janejare'e ayvu
mojenuara romo. A'e pendvija ywete renone rupi poromotekokuwata
iko. Awitd karamoe remé Janejare'e wayvu mojenuara Eriasi omokasiay
o'Ag pupe, awivo ve nera'yry werekota. Ajawyi nera'yry omotekokuwa
kota tipiryvypy katu ojee iko kupa mijé, tovijagwera, ijakaragwera ko
revejé. Awivo ve ayvu noenui mie k& omotekokuwata ky'y. Eko aiwera
oitypypyipaokata Janejare'e ré amé ky'y. Am&, amd ko ojimokatupata

a1.8-9 Jaapy imopije katu ma'é rena 'aryvo wapy kupa ipi.

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



Rukasi 1 185

amatejé Pendvija ywete vaea renone upa, nera'yry omojenu ijupe ko remé
tomoa'u kupa, e'i yvapewara Sakarija pé.b

18 Amé e'i Sakarija:

— Mano a'e ipd “aje” javo? e'i. Ema'é. Taivi te ije. Ererekwara isa'imama
teve, e'i Sakarija ijupe.

19 Amé yvapewara wayvuapi:

- Kapirijeu ije. Janejare'e pyri té aiko ipi ma'é. [jayvu rupi té ajo
aporegeta neupe. Jjayvu e'eay mojenu té ajo. Manyvo po nererovijai
rejupa? 20 Aje nererekwara imemyta ky'y, Janejare'e, “Age'e 'ara pé
imemyta”, e'i remé. Ajama'é “aje” nerei s6 eayvu renu, “Nererekwara
imemyta”, a'e neupe remé. Ajawyi age'e nanepui ma'€ rométa té neiko
ky'y. Nereporegeta ra'T'ai neiko. A'evo te ra'i noromomoregetaoka'ai.
Ajaire té&, nererekwara imemypa eayvu rupi katu paire té, neporegeta
tara mijé, e'i Janejare'e remigwai yvapewara ijupe.

Aja paire ojivy oo.

21 Amé jakatu jane ko ojimopirai tesd tetd ypy peé upa, Sakarija raré.

— Manyvore pd omowasuay oé uu? e'i ojiupe kupa.

22 Ajaire Sakarija o€ ikatu pé ipyri ko ky'y. Oporegeta tarepe wetara ko
pé. Nipui ajama'€. Nuvei ijayvu. Ajawyi opoja pojai korijo te iko. A'e rupi
okuwa kupa, marana jikuwa e'd ré oma'€ ji'i Janejare'e moe'ea retd wyry
pe.

23 Ajaire Sakarija awyjepa oposiko Janejare'e moe'ea retd pé remé, ojivy
oo wetd gyty ky'y, Amd taa pé. 24Aja paire sa'u Isapeu ipuru'a ky'y. Amé
'ard mé nojisyryi wetd wyry pe wyi. 5 jay rémo a'e pé tui. 25 Amé kee e'i
Isapeu oupe:

— Janejare'e age'e epatavo ky'y, e'i oory rdmd. Ome'€ ememyry mo eupe
ky'y. Ajawyi ava nereréard'di ememyry reko e'a ré ky'y, e'i.

Yvapewara omojenu amaitejé Janejare'e
Remimuurera sakya ra reméwara

26 Amé Isapeu 6 jaypa ipuru'a 'ara remé&, amé Janejare'e omuu
wemigwai Kapirijeu kojamuku mé gyty, Nasare taa kyty. Karireja yvy pe
a'e taa tui. 27Janejare'e ayvu weru imomewa kojamuku pé. Nikwaima'eive
ma'€ a'e. Uvepa ajamad'€ iména ra. Juse eu ijupe. Jovija wasu Tavi amyry
jeapyrera té a'e. Ale wiivi pé Maria eu.¢ 28 Amé uu yvapewara javo Maria
peé. Amé e'i ijupe:

— Age'e te, Maria. Tanepiryvypy katu neiko. Janejare'e nereve ekoi.
Nerereko katuara romo ekoi. Ikatuay nererekota, e'i Maria pe.

29 Amé a'e ré oma'é remé Maria ojeapy'a ijayvu renu. “Manyvore pd
aepo e'i ije?” e'i Maria oupe.

b 1.17 Marak. 4.5-6 ¢ 1.27 Mat. 1.18

30 Amé e'i jé yvapewara:

- Nekyje ne, Maria, e'i. Janejare'e oryvay nere. “Epy'a rupi katuwara
té awi”, e'i neupewara mo, e'i. 31 Age'e nepuru'ata ijayvu rupi. Ajaire
nememyta kwaima'e romd. Jesu eretd nememyry rera pe, e'i.¢
32-33 Mire'eay romota nememyry, e'i. Janejare'e jo'ara kytywara Ra'yry
euta ijupe. Ajaire Janejare'e nememyry omoéokata Isaeu ko Rovija wasu
romd toiko. Awitd karamoe remé omojovijioka pendmdi Tavi, Awivota
wereko. A'le maera te Juteu kd Rovija wasu romo ekoita.© Ajaate a'e a'evo
té ekoita iko, €'i yvapewara ijupe.

34 Amé Maria e'i ijupe:

— Manyvo a'eta po epuru'a moé? Nekwaima'ei ma'€ te ije, e'i Maria.

35E'i amé yvapewara:

— Janejare'e 'Ag ayvu rupi té a'evota neiko. Ma'e, Janejare'e jo'ara
kytywara kasia ojindta nere. Amé nepuru'ata ky'y. Ajawyi nememyry
rd ivo katu ma'€ romota ekoi, e'i. Janejare'e Ra'yry wete romota te a'e,
e'i Maria pé. 36 Age'e neretara Isapeu ipuru'a teve iko ika'akuwa ipe
remé, e'i. “Nimemy'ai ma'é té awi mija”, e'i amo ko ijupe. Ajama'€ age'e
6 jaypa ipuru'a iko ky'y, e'i. 37Nuvei Janejare'e pe waype ma'e. Ajawyi
nomowaypei Isapeu pé ipuru'a, e'i yvapewara Maria pé.f

38 Amé si:

— Hod, i'ete, e'i Maria ky'y. Janejare'e remigwai teé ije, e'i. Ajawyi aepo
nemome'u ije maekwera rupi katu ta'evo terereko Erdvija ywete awi, e'i
Maria ijupe.

Ajaire Janejare'e remigwai yvapewara ojivy oo.

Maria oo Isapeu resa reméwara

39 Amé amd 'ary pé Maria ojimokatu oo Isapeu resa. Ojikdtevé tesd oo
Juteja yvy pijara md. Juteja yvy pé ovae remé, yvytyry ko ré o€ oo iko.
Ale pé Isapeu rena, Sakarija rena. 40Oo Sakarija retd wyry pe oike. E'i
Maria:

— Age'e te, Isapeu, €'i.

Amé Isapeu:

— Age'e te po, e'i ve.

41 Amé Maria poregeta wenu Isapeu remé, ameve imemyry opd'a po'a
imari pé. Ameve Janejare'e 'Ag kasia rupi oporegeta Isapeu. 42 Ajawyi
wayvo oporegeta Isapeu. Kee €e'i Maria pé:

— Aa! Janejare'e remireko katu té ene, e'i. Ene yweso owaray nerereko
katu amo waivigwera ko wyi, e'i. Ikatuay weteta nememyry ra, e'i.

d1.31 Jesu pé “poroereko katuarad” jaa té. Mat. 1.21 € 1.32-33 Tadmé amyry Jako
jeapyrera ko pe Isaeu ko eu. A'e jeapyrera ko pe Juteu ko eu. 2Sa. 7.12-13,16; Isa. 9.7
£1.37 Jino. 18.14

43 Ava po ije, ajawyi te po nejo jé tesd eresa. Erovija ywete y romo

ene neiko. Ene ywes0 Janejare'e nemoe'eayoka ewyi. Ajama'é neja'a jé
ere. Nejo jé eresa, e'i. 44 Age'e jajimogeta remeve, ememyry ory teso
enu amé. Opd'a po'a tesé oory romo emari pupe, e'i. 45“Aje ywete” ere
Janerdvija ywete remimome'ukwera pé rewara mo neroryvay neiko.
Wayvu rupi katu Janejare'e aje ywete a'evota nerereko, e'i Isapeu Maria
pé imoe'e.

Maria omoe'eay tesé Janejare'e reméwara

46 Amé kee e'i Maria Janejare'e moe'e:

— Erovija ywete amoe'eay wete epy'a pupe ajupa, e'i.
47 Epy'aory katu, Janejare'e awivo erereko katu remé, e'i.
A'e erereko katu ma'é romo ekoi ipi, e'i.
48 Emigwai miti teipe ije. Oja'a j€ ere ajama'e.
Owaray erereko, e'i.
Ajawyi amé, “Temireko katu té awi”, e'ita amo ko eupewara mo ipi.
Ajaate pirujé ijeapyrera ko ve aepo e'i tary ve ije ipi, e'i.
49 Tkatuay wete Janejare'e erereko okasia rupi.
“Ivo katuay tedma ma'é te awi”, euta imoe'e ipi.
50 Okatuaya omojikuwaoka poroporijauesaa rupi omomojy mae ko pe
ipi.
Ajaate ijeapyrera ko ve awivo wereko ipi, e'i.
51 Amé rupi té Amé ojimoe'e teywete mie kd wereko ipi.
Apijara ko Janejare'e omojipe'a owyi ipi, ipy'a ai té iko mae ko te
rewara mo.
Ajawyi okasia korijo t€ omome'u apijara ko peé ipi.
52 Jovija wasu ko ve tesd owyry kyty té omoigooka ipi.
Mape remé poromomoi jo'ara kytywara wyi wemimota rupi ipi.
Amd, mape remé jowyry kytywara té omoéoka jo'ara kytywara
romo toiko.
Wayvukasia rupi te a'evo ekoi ipi, e'i.
53 Am&, amyay oporara mée ko Janejare'e omouve té emi's ra ko ijupe
ipi.
Imoma'e ywete mae ko amé agyvote omojivy imono.
54 Oja'a jé Janejare'e wayvukwera re ipi, wemigwai ko pe,
“oropatavota”, e'i maekwera re ipi.
Kee e'i maekwera ré oja'a jé:
“Alevo itoko karamoe remé Isaeu ko areko ipatavo ko”, e'i
maekwera.
Ale rupi katu wereko ko ajaire.
55 Karamoe remeve tamo ko pe, “Poroporijauesata ipi”, e'ipa.

“Ivo jéta nejeapyrera, awivo tary ve areko. Aporijauesa ko tary ve”,
e'i amate tamo Apardo amyry pe maekwera, e'i Maria imoe'e.8

Awyjepa aepo omovyvy.
56 Amé Maria opyta jé Isapeu ko pyri. Werywete moapy jay werokwapa
Isapeu pyri. Aja paire té ojivy oo wena kyty ky'y.

Juwao isaky reméwara

57 Ajaire okwa Isapeu memy'a 'ara ky'y. Imemy ajaire kwaima'e rdmo.
58 Alevo remé ipyri ojimoena mae ko, amo, etard ko wenu aepo jaa reme,
“Janerovija ywete opatavo té Isapeu”, e'i ooryvay romo ee kupa.

59 Ajaire ja'y kwani 7 'ara paire weraa toemosipire'ooka kupa. Toeend
teve kupa. Amé tuu rera ve omo'y ee kupa mija. “Sakarija euta ijupe”, e'i
tite kupa upa.

60 Ajamﬁ'é ijy e'i:

— Ani, e'i. Juwdo euta té era pe, e'i.

61 Amé e'i kupa:

— Ajama'€ ene nuvei 'ete neretara rera pe aepo eu ma'e, e'i kupa.

62 Amé tuu pé oporanu esa kupa ky'y. Opoja pojai oporanu ijupe:

— Manyvo ja'eta pd ad nedkara rera pe? e'i kupa.

63 Amé Sakarija okwai yvyrape miti jakusiwa ipi m4'é mé ijupe ka,
[noporegetaive rewara mo]. Amé okusiwa erd. “Juwdo eu era pe”, e'i
ikusiwa. Amé pirujé aepo e'i Sakarija remé, wapy'a ko té. 64 Ameve
Sakarija oporegeta mijé, aekwery vo. Omoe'e ywete Janejare'e iko amé
ky'y. 65 Amé ipyri ojimoena méae ko ojimonyi ee omaja. Amé Juteja yvy
rupi omojenu jenu kupa. Amd taa taa rupi ojenupa teve okwa. Ajaate
yvytyry pewara ko pé ojenupa. 66 Pirujé oma'é ee mae ko ojipy'amogeta
ee. Kee e'i kupa:

— Mano e'ita sip6 ajaire awi ja'y kwani? Janejare'e kasia té eeve ekoi, e'i
ojiupe kupa.

Sakarija ojiga Janejare'e moe'e reméwara

67 Amé Sakarlja Juwao ruu, omoe'e ywete Janejaree Janejare'e 'Ag
kasia rupi. Amd, wipard amétejé kiramdwara imovy. Amé kee e'i:

68 — Simoe'e ywete Janejare'e, Isaeu ko Rovija ywete.
Age'e sosi uu poropatavo ky'y. Wemimuu ra omuuta janeupewara
mo ky'y.
Ae nivoi mae ko po pe wyi janerekyita. Janererojivyri tara mijé
oupe ky'y.

€1.55 Jind. 17.7

69 Omuroka janeupe ikasiay wete ma'e.
Poroereko katuay ma'é te a'e.
Koi té a'e jovija Tavi amyry jeapyrera te a'e, e'i.
70 Ajare karamoe remeve itoko kee e'ipa Janejare'e ayvu mojenuara ko:
“Uuta pepytera rupi penereko katuara rdomo”, e'ipa.
71 Kee e'ipa amatejé: “Uveta penereko katuara mo.
A'e janedpa ko wyi janerekyipata ky'y.
Tkasiay wete ma'é romota te a'e ekoi.
0jikd'dc mae ko opo pe té janererekota mija.
A'e ko wyi janerekyita ky'y”, e'i.
“A'e kb wyry kyty wyi poroekyita ky'y”, e'ipa amateé kupa
maekwera, e'i.
72 Karamoe remeve wayvukwera omome'upa Janejare'e, janeramai ko
pé maekwera. Kee €'i ijupe ko:
“Poroporijauesata penereko ipi. Poroereko katuta teve penereko”,
e'i maekwera.
Naearai'di aepo jaa wyi ipi. Nomotee'dai wayvukwera ipi.
Ajawyi a'evo janerereko age'e, €'i.
73-74 Karamoe remeve janeramdi Apardo pe omome'u wayvu, kee e'i
amatejé maekwera:
“Karamo nejeapyrera ko aekyita ijapa ko po pe wyi”, e'i.
“Amé oota eremigwai kd rdmo kupa ky'y.
Amé si naiko'di gyjea ky'y.
Nojimopirai'ai iko kupa”, e'i Janejare'e ayvu.
75 “Amé eupewara mo korijo té ekoitd Amé kupa ky'y”, e'i Janejare'e.
“Ivo katua rupi ekoita kupa ipi.
Amd, eayvu rupi katu ekoita kupa teve.
Eremimota rupi katu ekoita kupa ky'y.
Aevota ekoi kupa, ajaate pejeapyrera a'evota ekoi”, e'ipa Janejare'e
Aparao pé maekwera.
Janeupewara mo aepo e'ipa amatejé, e'i Sakarija Janejare'e moe'e.

Amé kee e'i j& wa'yry pewara mo, Janejare'e 'Ag kasia rupi:

76 — Ene ja'y kwani, “Janejare'e jo'ara kytywara ayvu mojenuara romota

neiko”, e'ita Amo ko neupewara mo, e'i.
Ajaire Janerdvija ywete renone rupive neota.

Amé ijupewara ké nemotekokuwatd, ivdea ra tomoa'u kupa.

77 Ene nemome'uta Janejare'e poroereko katuay ma'é.
Apijarera ko pé Janejare'e oitypypyipaokata ijaiwerera ko iwyi ko

ky'y, “awyjepa” €' ijupe ko remé.
7879 Janeporijauesaara te Janejare'e.

Ikatuay wete poroereko ma'€ teve.
A'e oporegeta remé, awitd kwaray iserenyny katu remé, ojisa katu
pirujé.
Awivo ve Janejare'e oporegeta remé, poromotekokuwa pirujé ipi.
Amé yva pe wyi oyape pirujé paténusu rupi ekoi mae k tomojisa
katu ky'y,
totekokuwavay kupa ky'y.
Okyje ai manoda wyi mae ko teve ojisa katu tary ve.
Awitd eny ma'e rupi katu nou ipi, &wivo Janejare'e janerereko
wayvu rupi katu ipi.
Janejare'e janemotekokuwa reme te,
janepiryvypy katuta jaiko ipi, e'i Sakarija."

Awyjepa aepo jaa.

80 Amé Juw?@o ojimovijapa ky'y. Ikasiay ma'é rdmé ekoi. Ivo katuay teve
iko. Otekokuwavay teve iko. Ajaire tekoe'dma rupi te ekoita ra'i, ajaate
ayvu omojenuta Isaeu ko pé iko ky'y.

[Amo, Juwdo ija'yri remeve Jesu isaky teve.]

Jesu isaky reméwara
(Mateusi 1.18-25)

2 1Amé a'e remé uve jovija wasu mé, Sesa Aukutu eu ijupe. Roma
pewara jovija wasu romo ekoi. Iteetejé mira atyry emigwai ko romo
ekoi.! Amé amo 'ary pé a'e kee e'i:

— Amoiro irdokata eremigwai ko, takuwa mapejo pod uve pirujé, e'i.

Ajawyi wayvu mojenuara k6 omonooka pirujé taa taa ko rupi too
too ijayvukwera tomojenu erokwa. Oo imojenu jenu amé kupa. Kee e'i
imojenu kupa:

— Pekwa penamoéi ko rekoawera kyty tapejeend kareta ré, e'i kupa.

2 Alevo remé, jovija Sirenu té Sirija yvy wana kovenatu rémé ekoi. 3 Amé
pirujé jane ko oo oo ojeend kareta ré kupa. Pirujé wamaoi rekoawera kyty
ojivy ra'i oo a'evoa ré amé kupa. Jovija wasu ayvu rupi oo kupa.

4 Amé Juse ve oota ojeend kareta ré. TAmo Tavi jeapyrera té Juse.
Ajawyi tdmé Tavi sakyawera kyty ojivyta ra'i oo. Peré eu a'e taa pé. Amé
ojisyry ra'l wena pe wyi. Nasare taa pe wyi oo. [A'e yy Jotdo yy apyry
kyty tui.] Karireja yvy eu a'e yvy pé. [Amé mya kyty oo Juteja yvy kyty.]
Ale pé Peré taa tui. A'e kyty te oota Juse.

h1.78-79 Isa. 9.2 2.1 Waite ite yvy wéina ko atyry ko emigwai ko romé ekoi. Juteu ko.
Amogwera Roma wana ko. Keresia yvy wana ko. Wai waisoé emigwai ko romo ekoi. Ajawyi

5Werekwara ra revejé oo. Amé jakatu Maria ipuru'au iko. Amé ajaire
ovdema Peré taa pé kupa ky'y. 6 Amé a'e pé ekoi kupa remé, ovie Maria
pé imemya 'ara. 7Imemy saky a'e pe. Kwaima'e romo imemy. Imemyry
ypykwera té a'e. Ajaire 0jova omemyry kamisa pupe. Amé teima ko
remi'd rena pupe 0ind, kurata vo ma'é pupe. A'e pupe Maria 0ind
omemyry, mape natui'di kupa rewara mo. Naikoi gea'ypa rewara mo. Ji'i
té amo ko oporakapa, ajawyi.

8 Amé a'e taa kupei rupi oiko kaneiru jara kd. Pya werokwa weima ko
re oja'a kupa ipi. Ka'api'ity rupi weima ko weroata tojimi'u kupa ipi. A'e
pé ekoi amé kupa. 9 Amé jakatu Janejare'e remigwai yvapewara mo ojisa
ijupe ké. Pya ojisa ijupe ké. Amé Janejare'e omojisaoka kwaray vo s tite
ma'é taeny ovake ko. A'e kaneiru jara ko pe ojisa. Ojimonyi tesd ee omaja
amé kupa.

10 Amé Janejare'e remigwai e'i ijupe ké:

— Pekyje s0, e'i. Ayvu katu mojenu té awyjy ike pepyri. Jane k6 morya
romo teé a'e, e'i. 11Kee a'e: Age'e isakypa Pendvija ra romd. Penereko katu
ma'é ra, e'i. Janejare'e Remimuurera Pendvija ywete romo eu. Tamo Tavi
rekoawera pe tui, e'i. Pekwa esa amé. 12 Teima ko remi'd rena pé o'au upa.
Ojijova kamisa pupe upa, e'i. Pema'€ ee remé, pekuwata Pendvija ra té a'e
peesata ky'y, e'i Janejare'e remigwai kaneiru jara ko pe.

13 Amé oporegeta paire, apy'awara md Janejare'e remigwai ijatyray
ojimoikatu ojisa kaneiru jara ko pé. Yvate ojatykapa kupa upa. Oporegeta
ma'é pyri tui kupa. Kee e'i ojiga romo kupa:

14_ 0'6, Janejare'e ikatuay wete.
A'e yweso ikatuay wete.
Pirujé jane ko tomoe'e amé.
Tipiryvypy katu jome kupa ky'y.
Tojipy'amopirai e'a jane ko ky'y, yvy rupiwara ko,
Janejare'e raupara ko, e'i ojiga romd kupa.

15 Amé ojiga kupa paire, Janejare'e remigwai ko ojivy oo. Yva kyty
ojivy oo ky'y. Amé kaneiru jara ko oporegeta ojiupe:

— Haa! Ja'e esa ajawyi, e'i kupa. Ja'e Peré€ taa kyty aepo re jama'e, e'i
kupa.

16 0o kuise'€ amé kupa. A'e pe ovdema kupa remé, ja'y sakyrera weka
rd'7 kupa. Ajaire wesa kupa. Amé& oma'é ee kupa. Ja'yry ré oma'é kupa.
Teima ko remi'd rena pupe tui, Janejare'e remigwai ayvu rupi katu te.
Amé ijy ipyri tui, Maria. Amé, Juse ve ipyri tui.

17 Ale ko pé kaneiru jara ko omome'u pirujé Janejare'e remigwai
ayvukwerd. Oporegeta ee kupa, isakyrera ré. 18 Amé aepo wenu kupa
remé&, omodagyopa kd. Pirujé jane ko omoagyo tesd. 19-20 Amé aja paire

kaneiru jara ko ojivy oo ky'y. Ojiga ojivy oo kupa. Janejare'e omoe'e iko
kupa, a'evoa ré oma'€ kupa rewara mo. Ajama'é Maria ojipy'amogetaay
upa, Janejare'e remigwai ayvukwera ré. Amd, kaneiru jara k6 omome'u
ijupe maekwera ré ojipy'amogeta jé upa. Ajaate oja'a karuaru ee upa.

Jesu weend kupa reméwara

21 Ajaire, 7 oke remé wemosipire'ooka ja'y sakyrera kupa, tamd Moisesi
remikusiwarera rupi. Amé té weend kupa. Jesu e'i era pé kupa, Janejare'e
remigwai yvapewara ayvukwera rupi katu. Koi e'i amatejé jypy remé
Maria pé, nipuru'aive remeve. A'e rupi katu weend kupa./

22-23 Ajaire amo jay remé, werojikoaku kupa paire, Jesu weraa kupa,
Jerusaré taa kyty. Janejare'e moe'ea retd pé weraa eroike Janejare'e
rovake kupa. Tamo Moisesi remikusiwarera rupi té a'evo wereko kupa.
Kee e'i ayvukwera: “‘Janedkard ypykwera ja'y kwani romo isaky remé,
jaeru Janerdvija ywete rovake topyteporo imosd'dga oupeward mé ipi”, e'i
maekwera.k 2400 kupa remé, weraa wemime'é romo kupa, odvijagwera
ko rekoa rupi. “Kee jareko janedkard ypykwerad jaraa Janejare'e pé remé.
Janeremime'é rd ve jaraa Janejare'e pé. Morijo jirusi ika ma'é jaraa ime'e. A'e
reko e'd mé amé pykau ra'yry ké morijé romo jaraa”, e'i maekwera.! Alevo
wereko amé kupa.

Tamo Simedo oma'é Jesu sakyrera ré reméwara

25 Amé jakatu kwaima'e md Jerusaré taa pé ekoi, timé Simedo eu ijupe
ma'€. Ojireko katu iko ipi ma'é a'e. Janejare'e ré oja'a ipi ma'e. A'e kee e'i
oupe ipi: “Janejare'e Wemimuura rd omuuta janerereko katuara rémo,
Isaeu k& rereko katuara romé. Ikatuaytd uu remé”, e'i oupe ipi. Amé
Janejare'e 'Ag eeve ekoi ipi. Wereko katu imomardkuwaoka ipi.

26 Amé Janejare'e 'Ag omojikuwaoka Simedo pé Janejare'e Remimuura
vaea ra. Kee e'ipa amatejé ijupe:

— Neruve remeve neremiarogwera uuta, e'i maekwera. Neiko jéta neiko,
ajaate nema'é ee, e'ipa amatejé imojikuwaoka Janejare'e 'Ag ijupe.

27 Amé amd 'ary pé kee e'i Janejare'e 'Ag ijupe:

— Ekwa Janejare'e moe'ea reta gyty, e'i.

Oo amé. Ae pé tuipa amé, Jesu sakyrera weru sikaepo eroike Janejare'e
rovake kupa remé, tamo Moisesi remikusiwarera rupi wereko kupa remé.
28 Amé Simedo oma'é ee remé&, okuwa Janejare'e Remimuurera t& Awi.
Oryvay ee omaja amé. Ajawyi opoapari ve Jesu oupi ereko. Janejare'e
omoe'e ywete ee. Ojiga imoe'e. 29Kee €'i imoe'e:

— Neayvukwera rupi katu erereko rejupa, Erdvija ywete, e'i.

j2.21 Ruk. 1.31 k2.22-23 Jisyry. 13.2,12 12.24 Tek. 12.8

Nerearai 'ete neayvukwera wyi ipi.
Age'e j€ sOsi amanota remé, epiryvypy katuta akaja ky'y.
30-32  Eroryvay wete aiko, Erovija ywete, orerereko katuta ma'e re
ama'éma ky'y rewara mo.
Erea pupe ama'é ywete ee ky'y, e'i.
Aa jé sosi jimomorijau wasua wyi orerereko katuta.
Erdvija, age'e Neremimuurera nemurokapa oreupe, e'i.
Ama'éma ije orerereko katuara ra re.
A'e nemojikuwaokata oreupe, Juteu k6 romo. Juteu rowa mae ko pé
ve tesO0 nemojikuwaokata.
Ajawyi, “Janerdvija ywete poroereko katu kuwa”, e'ita ajaire kupa.
Ajawyi, a'e nemuroka nekoty rewara ko pé rewara mo, “Teko e'eay
awi ko”, e'ita amo ko.
Ajawyi Isaeu rowa mae ko, “Haa, ikatuay Isaeu k&”, e'ita oremoe'e
kupa ky'y, e'i.

33 Amé si Simedo ayvu ré ojipy'amopirai tuu ké, aepo e'i isakyrera
peward md ma'€ omovyvy remé. 34-35 Amé Simedo Janejare'e pé
oporegeta Maria ko pewara mo, owaray toiko kupa. Kee e'i Simedo Maria
pé:

— Ajaire ad nememy sakyrera ojimovijapa remé, amogwera “ikatuay”
e'ita ijupewara mo. Ajama'é amo ko “nikatui” e'ita ijupewara mo, e'i.
Ajaa jaa rupi ojikuwata jane k& py'a pewara k. Awija wyi nedgyoayta
neiko, €'i. Ayta neagyo, a'evo ve marija poko pupe jajiso remé, e'i.
Nememyry rupi jane ko rekoa omosa'dgata Janejare'e, e'i. Amdgwera
ijayvu noerovijata'ai, e'i. A'e ké opa karuaruta jimomorijau wasua pe, e'i.
Waiteve amé amo ko ojirovija ee mae ko. A'e ko Janejare'e werojivy tara
mijé oupe ereko katu ko, e'i jé Simedo Maria pe.

Sa'i Ana oma'é Jesu sakyrera ré reméwara

36 Amé jakatu waivi sa'imdnd mé ve Janejare'e moe'ea retd pé tui
upa. Sa'i Ana eu ijupe. Janejare'e ayvu mojenuara mo teve a'e. Panueu
eu tuu amyry peé. Tamo Asee jeapyrera romo ekoi. A'e ikdjamuku remé
kwaima'e mo wereko mija. Ajaire 7 kwaray romo werokwapa oména reve
iko. Aja paire iména okaja iwyi ky'y. 37 Ajawyi terekwarera mo ekoi. 84
kwaray romo teso wesa esapa osa'ima romo. A'e Janejare'e moe'ea reta
ypy pé te tui ipi. Werokwapa a'e pé té upa ipi. Pya rupi, aryvo rupi a'e
pé tui. Oporegeta jé Janejare'e pé iko ipi. Amé, nojimi'ui ra' Janejare'e
pé oporegeta remé ipi. Janejare'e omoe'e karu iko ipi a'e pé. A'evo ekoi
tedma.

38 Ajawyi Jesu ko mokope tui upa remé, Ana uu ipyri ko. Jesu sakyrera
ré oma'é remé, Janejare'e omoe'e upa. Ory ee omaja. Amé amé ko peé Jesu

rewara omovyvy amatejé. Wereko katuara rd omoa'u katu méae ko pe
omovyvy, Jesu rewara ra.

39 Aja paire ojivy oo wena kyty kupa ky'y, Janejare'e ayvukwera rupi
katu wereko paire. Tamo Moisesi pe e'i maekwera rupi katu wereko kupa
paire. Nasare taa kyty ojivy oo kupa, Karireja yvy kyty. Awyje a'e pé ekoi
kupa ky'y.™ 40 A'le pé Jesu ojimovijapa ky'y. Owaray ojimovija. Ojimokasi
ojimotekokuwa. Omardkuwa katu iko. Amé, Janejare'e ré ojirovija oja'a
iko ipi.

Jesu 12 kwaray romo ekoi reméwara

41 Amé kwaray upi upi Juse k& oo Jerusaré taa kyty ipi. Juteu ko
wamoi ko jisyryawera moetea 'ara re oo kupa ipi. [K6itokd karamoe
remé Janejare'e Juteu ko wekyi Ejitu ko po pe wyi.] Ae moetea 'ara 0ind
kwaray upi upi ipi. Watyry pé oo kupa ipi.”

42 Ajaire Jesu 12 kwaray rdmd werokwapa. Amé oo mijé kupa,
wekokwera rupi. Alevo té jisyryawera moetea 'ara mo ipi. Nasare taa
pe wyi o€ oo kupa, Jerusaré taa kyty. 43 Ajaire awyjepa omoete kupa
remé, ojivyri kupa wena kyty. Jesu amé opyta sikaepo Jerusaré taa peé.
Tovijagwera ko nokuwai a'e pé opyta sikaepo ma'é. 44 “Ojivy mae ko
pytera rupi teipo uu iko”, e'i tite tovijagwera. Ajaire karupa remé Jesu
weka tite kupa. Sod, naikoi! “Maty pd?” e'i tite kupa. 45Noesai kupa wyi
ojivyri mijé Jerusaré taa kyty oo eka kupa.

46 00 oo tite maipe rupi eka kupa. Ajaire moapy romé oke remé té
wesa kupa ky'y. Keve tui, Janejare'e moe'ea retd ypy pe. Tamo Moisesi
remikusiwarera ré poromo'e méae ko reve ojimogeta upa. Oporanu ojiupe
kupa. 47Amé a'e k& ojimopirai kupa Jesu remimovyvykwera renu. Okuwa
katu ayvu. Otekokuwavay iko.

48 Alevo remeve Juse, amd, Maria wesa Jesu ky'y. Oma'é ywete ee kupa.
Ory ojimopirai romd ee iko kupa. Amé kee e'i ijupe:

— Manyvore pd awivo tesd orerereko, mimi? e'i. Ema'é! Orojimopirai
nereka orokupa mija, e'i ijy.

49 Amé kee e'i Jesu:

— Manyvore po kuipe'e rupi té ereka tite pekupa? Napekuwai sipd Papa
retd wyry pe apyta ajupa? e'i ijupe ko.

50 Amé aepo jaa ko wenu kupa remé, nokuwa tuvei manyvo jaa pé po
aepo e'i upa.

51[- Jajivy ja'e Nasare taa kyty, e'i ijupe kupa. “Ho0,” e'i Jesu oo upi ko
ameé.]

Wenu katu Jesu oy ko ayvu ipi. [jy amé ojipy'amogeta ywete a'evoa ré
iko.

m 2.39 Mat. 2.23 1 2.41 Jisyry. 12.1-27

52 Aja paire ojimovija iko Jesu ky'y. Am(:), kekejé otekokuwa iko ky'y.
Janejare'e py'a rupi katuwara romo ekoi. Amo, jane ko rova rupi katu ve
ekoi.°

Juwio poromojamori ma'é rewara
(Mateusi 3.1-12; Maku 1.1-8; Juwdo 1.19-28)

3 1Juwao akatuara ko jovijagwera rera ko amovyvyta ra'i.

Amé oiko jovija wasu md, Tiperiaji Sesa eu ijupe ma'é. Pe'iréwa
emigwai ké. [Ma'e. Karireja yvy pewara kd iwyry kytywara romd. Amo
ko ve, Itureija yvy pewara k. Amd, Apireni yvy pewara ko. Amo, Juteja
yvy pewara k. Waisd emigwai ké.] Amé Juteja yvy pewara ko rovija
pé Posiu Piratu eu. Amd, Karireja yvy pewara ké rovija pé Eroti eu. Ae
reke'yry Piripi, Itureija yvy rovija romo ekoi. Tarakoniti yvy révija romo
teve a'e ekoi. Amd, Risdnijasi Apireni yvy révija romo ekoi. A'e a'e ko
jovija Tiperiaji Sesa remigwai tepa jé kupa.

2 Amé a'e jovija Tiperiaji Sesa 15 romd kwaray ekoi jovija wasu romo
remé, amé jakatu Janejare'e ayvu ojenu Juwao pe, tekoe'dama pé ojekoand
remé. Sakarija ra'yry te itokd Juwao, Janejare'e pe oporegeta ma'€ ra'yry
té. Alevo remé oiko mérijé Janejare'e pé oporegeta mae ko révija ko. Amo
pé Anasi eu. Amé pé Kaipasi eu.

3[Ale a'e ko jovija kd romo oo remé] Juwao oo taa taa ko rupi yy Jotdo
pyryvo iko, poromo'ea romo. Janejare'e ayvu omojenu erokwa. Kee e'i
imojenu:

— [Pejipy'amogeta ikd peneko re age'e né.] Pejimosioka ikd peaiwerera
ré né. Pejimome'u ik6 Janejare'e pé peaiwerera reitypypyipaoka né.
Peporijauesata amé penereko ky'y. “Awyjepa” e'ita peaiwerera ko pe.
Ajare pejo ekoty toporomojamori ameé ky'y, e'i Juwao jane ko pe.

4-5Mape remé tekoe'ama pe Juwao poromo'e ipi. Ajare Janejare'e ayvu
mojenuara mo oporegeta amatejé karamoe remeve, Isajasi eu ijupe ma'€.
A'e kee €'i ikusiwa amatejé:

“Aepo! Tekoe'ama pe ava mo kee e'i upa:
‘Pee pemokatu ikd Janerdvija ywete renoneve né’, e'i.
‘A'e rape pemoteré gatu ikd enone né’, e'i.

Awitd pee nikatui remé, jamokatu imoteré gatu ipi.
Aja paire ikatu té nou upi ipi.

Awivo ve janereko nikatui Janejare'e rovake remé jareko.
Jamokatuoka Janejare'e pé Janerdvija ywete renoneve, e'i.

6 Amé pirujé jane ko pé ojenuta Janejare'e poroereko katu ma'é

rewara okwa”, e'i amatej€ Isajasi ikusiwa karamoe remé.?

©2.52 1Sa. 2.26; P.Teko. 3.4 P 3.6 Isa. 40.3-5

Aekwera rupi katu Juwao ekoi amé.

7Amé ijaty jane ko uu ojimojamorioka ijupe. A'e ko mé pé kee e'i
Juwao:

— Koi s6 napekatui pejé! Moma'e aiwera jeapyrera vo teé pej€, e'i.

Ma'e remé kee €'i tite ava mo pejé: “A'evo 'evo pejimojamorioka remeé,
pemagota jimomorijau wasua wyi”, e'i. Aepo e'i tite p6 ava mo pejé?

Nii, na'evo'ai peiko ajama'€, e'i.? 8 Ajawyi peaiwerera ré pejipy'amogeta
rai esa, a'e pejé. Tapejimosioka peaiwerera ré. Tapejimome'u Janejare'e
pé peaiwerera reitypypyipaoka. Awyje Janejare'e koty rewara ko romo
tapeiko ky'y. Amé té pejikuwata aje ywete Janejare'e kytyre pejirova mie
ko romo peiko, e'i.

E'i j&é Juwao:

— Kee tapejé e'a: “Janejare'e nljanemomorljau i, tamo Aparao jeapyrera
té jane rewara mo. Ory teAma janere,” tapejé ywe'e tite e'a. Wayvu rupi
ekoi méae ko ré te Janejare'e ory ipi. Ajawyi tapejimoe'e tite e'da tamo
Aparao jeapyrera ko romo, a'e pejé. Ema'€ ad takuru ko ré. Janejare'e
opota s6 tamo Apardo jeapyry ra ko reind remé, ad takuru wyive kuwa
0ind mija. Nomowasu'ai kuwa. Aja rewara mo tapejimoe'e ywe'e tite e'a
peiko, a'e pejé.”

9E'i jé&:

- Ayvu tamosd'aga jai re, amo, temitd re. Amojiropemi kota janereko
ré. Awitd jai ko japypo'o tosini opa. Waiteve ameé temita ko jaeja taory
katu ti'a. Awivo ve Janejare'e janererekota ajaire kiramd. Janemowaite
itetd ojiwyi ipi. Amdgwera opyri wejata toiko karuaru. Amo ko amé
jimomorijaua kyty té omonota tojimomorijau karuaru iko, e'i Juwao jane
ko pe.*

10 Amé omodgyo ko tesd, aepo wenu kupa remé. Kee e'i amé ijupe kupa:

— Manota poko oroiko ajawyi? e'i kupa.

11 Aepo re e'i Juwao:

— Kee tapeiko. Ava mo niporijaui kamisa ré ma'€, tomosai ame iporijau
ee ma'%é pe, e'i. Amé, emi'd ywete ma'é, tomosdi ijamyay mae ké pé ipi, e'i.
12 Amé, tekoua repy moatyara ké* ve uu ojimojamoriokata Juwao pe.

A'e ko kee €'i oporanu ijupe:

— Poromo'eara, ore pamé? Manota poko oroiko? €'i ijupe kupa.

13 Ale re kee e'i Juwao ijupe ko:

— Ayvukwera rupi katu tekoua repykwera tapepyy ipi. Tapemojiupi e'a
ikd epykwera jane ko pé né, e'i Juwao.

14 Ajaire sota ko ve uu oporanu ijupe ky'y. Kee €'i ijupe kupa:

— Ore pa'e? Manota oroiko amé? e'i kupa.

43.7 Mat. 12.34; 23.33 r 3.8 Juw. 8.33 $3.9 Mat. 719 t3.12 Karakuri opyy jane ko
wyi imoaty Roma pewara jovija wasu pe mae ko.

Amé Juwio kee e'i ijupe ké:

— Pereko ai mira ko ipi ne, e'i. Nivoi tekoua pemo'y teywete tite pewari
rémd ava mo ré ne, e'i. Amo, peposikoa repykwera pepyy remé, “I'ete,
ikatu te”, tapejé ee, e'i Juwao sota ko pe.

Amé “hod” e'i kupa.

15 Amé jane ké wenu takatu Juwdo poromo'e reméwara ipi.
Ojipy'amogeta tesd kupa upa. Juwao ré ojimopirai kupa upa. Kee e'i
kupa:

— Janejare'e Remimuurera té maevo Juwao, e'i kupa.

16 Ajawyi kee e'i Juwao ijupe ko:

- Janejare'e Remimuurera rowa ije. A'e ywe'e uuta erakypy rupi
iko. A'e ywes0 si e'ara kytywara romo ekoita ky'y. [je amé emigwai
romoga te aiko. Ije amé, yy pupe korijo t& poromojamori poroereko.
Janejare'e Remimuurera ré sé penako'i peiko remé, Janejare'e 'Ag té
tesd omoigeokata pepy'a pupe. Ajama'€ naeako'i ee mae ko omonota
owyi tojimomorijau kérijo tata pupe kupa, e'i. 17 Awitd avasi jard mo
omowaite d'digwera ipirera wyi ipi. Ipirera kd jamowaite ijapy ipi.
Adigwera Amé jamoaty imokatu ipi. A'evota Janejare'e poromowaite.
Jane ko amdgwera wejata opyri toiko karuaru. Amégwera omokuipe'eta
owyi, awyje tojimomorijau korijo tata wasu noei ma'é pe tokai puku
upa, e'i Juwao.

18 Aepo e'i Juwdo poromotekokuwa iko. A'levo Janejare'e ayvu e'eay
omovyvy poromo'ea mo iko ipi.

Kovenatu Eroti ojimoatare'aoka Juwao pé reméwara

19 Amé jakatu kovenatu Eroti nivoi ekoi ipi. Weke'yry Piripi rerekwara
wekyi ereko, Erotiasi eu erd pé ma'é. Amd, nivoi tesd ekoi Eroti ipi.
Ajawyi Juwao omoatare'a ipe eko aiwera ré ereko. Eroti Amé ojimdard
korijo té ijupe, Juwao pé. 20 Ojimoane'e jé nivoi oikoa romo iko. A'evoa
'aryvo Juwao omopa'doka jimopa'aga pupe ky'y."

Jesu ojimojamorioka Juwao pé reméwara
(Mateusi 3.13-17; Maku 1.9-11)

21 Juwao nojimopa'dive remé, jane ko uu uu ojimojamorioka ijupe
ipi. Awivo ve amg 'ary pé Jesu ve uu ojimojamorioka ijupe. Amé Uu pé
oporegeta upa. Ameve yvag ojiovapyjavo i'aryvo katu. 22 Amé, Janejare'e
'Ag pykau vo sd tite ojisaoka owyjy Jesu 'aryvo. Ameve Janejare'e
oporegeta yvag pe wyi. Kee e'i imuu:

— Era'yry té ene. Eremiauvay te ene, e'i. Eroryvay nere aiko, €'i yva pe
wyi imuu ijupe.”

u 3,20 Mat. 14.3-4; Mak. 6.17-18 Vv 3.22 Jind. 22.2; Jig. 2.7; Isa. 42.1; Ruk. 9.35

Jesu ramoi ko jeapyry ko rewara
(Mateusi 1.1-17)

23 Ajaire Jesu poromo'e ypy iko ky'y, Janejare'e ayvu ré. 30
kwaray rdmo wesapa poromo'e ypy remé. [Janejare'e Ra'yry té Jesu.]

Ajama'é Juse ra'yry maevo so tite.

[Jesu ramoi ko rera amovyta terekuwa.] Juse ruu pe Eri eu.

24 Amé, Eri ruu pé Matati eu. Amd, Matati ruu pé Revi eu. Amg,
Revi ruu pé Meuki eu. Amé, Meuki ruu pé Janai eu. Amo,
Janai ruu pe Juse eu.

25 Amo, Juse ruu pé Matatija eu. Amé, Matatija ruu pé Amosi eu.
Amo, Amosi ruu pé Nawd eu. Amd, Nawd ruu peé Esiri eu.
Améd, Esiri ruu pé Nagai eu.

26 Amo, Nagai ruu pé Maati eu. Amd, Maati ruu pe atat1] eu.
Amo, Matatija ruu pé Semei eu. Amé, Semei ruu pé Joseki eu.
Amd, Joseki ruu pé Jota eu.

27 Amo, Jota ruu pé Joand eu. Amd, Joand ruu pé Resa eu. Amg,
Resa ruu pé Soropapeu eu. Amd, Soropapeu ruu pé Saratiu
eu.” A'e Saratiu ruu pe Neri eu.

28 Amd, Neri ruu pé Meuki eu. Amd, Meuki ruu pé Aiti eu. Amo,
Aiti ruu pé Kosd eu. Amd, Kosd ruu pé¢ Eumati eu. Amao,
Eumata ruu pé Era eu.

29 Amé, Era ruu pé Josue eu. Amd, Josue ruu pé Erieserd eu. Amd,
Eriesera ruu pé Jorina eu. Amd, Jorina ruu pé Matati eu.
Amo, Matati ruu pé Revi eu.

30 Amd, Revi ruu pé Simedo eu. Amd, Simedo ruu pé Jutaa eu.
Amod, Jutaa ruu pé Juse eu. Amd, Juse ruu pé Jond eu. Amd,
Jona ruu pe Eriaki eu.

31 Amd, Eriaki ruu pé Merea eu. Amd, Merea ruu pé Menaa eu.
Amd, Menaa ruu pé Matata eu. Amd, Matata ruu pé Natd eu.
A'e Nata ruu pe Tavi eu.”

32 Amd, Tavi ruu pé Jese eu. Amd, Jese ruu pé Opeti eu. Am9,
Opeti ruu pé Poasi eu. Amd, Poasi ruu pé Saumd eu. Amg,
Saumd ruu pe Naasd eu.”

33 Amo, Naasd ruu pé Aminatapi eu. Amé, Aminatapi ruu pé
Atemi eu. Amd, Atemi ruu pé Arini eu. Amd, Arini ruu pé
Esird eu. Amé, Esird ruu pé Peresi eu. Amé, Peresi ruu pé
Jutaa eu.”?

w3.27 Ne. 7.7; 12.1,47 *3.31 2Sa. 5.14 ¥ 3.32 Ruti 4.20-22 2 3.33 Ruti 4.18-19;
Jino. 46.12

34 Amd, Jutaa ruu peé Jako eu. Amd, Jako ruu peé Isaki eu. Amo, Isaki
ruu pé Apardo eu. Ae ruu pé Tera eu. Amd, Tera ruu pé Nakora
eu.®

35 Amd, Nakora ruu pé Seruki eu. Amd, Seruki ruu pé Rakau eu. Ams,
Rakau ruu pé Pareki eu. Amd, Pareki ruu pé Eperi eu. Amé, Eperi
ruu pé Seraa eu.®

36 Amo, Seraa ruu pé Kaind eu. Amé, Kaind ruu pé Apasati eu. Amo,
Apasati ruu pé Séi eu. Amd, S&i ruu pé Noe eu. Amd, Noe ruu peé
Rameki eu.¢

37 Am&, Rameki ruu pé Metusaréi eu. Amd, Metusaréi ruu pé Enoki
eu. Amd, Enoki ruu pé Jareti eu. Amd, Jareti ruu pé Marereu eu.
Amd, Marereu ruu pé Kaini eu.?

38 Amd, Kaina ruu pé Enosi eu. Amd, Enosi ruu pé Seti eu. A'e ruu
pé Atdo eu. Ale Atdo Janejare'e ra'yry romo ekoi [emindgwera
romo]. Awyjepa Jesu ramoi ko rera ko momewa ky'y.

Ajagai révija wa'a tarepe Jesu reméwara
(Mateusi 4.1-11; Maku 1.12-13)

1Ajaire Jesu revejé Janejare'e 'Ag ekoi. A'e Jesu py'a oporakapa. Amé

Jesu yy Jotdo pe wyi ojivy uu. Ajama'é Janejare'e 'Ag ayvu rupi 0o
tekoe'ama kyty. 240 'ara rdmd tesd ipd a'e rupi ekoi Jesu. Amé ajagai
rovija uu ikoty. A'le wa'a tarepe Jesu ereko. Nojimi'ui ra'i tesé Jesu iko
a'evo remé. Ajaate ijamyayay iko ky'y. 3Amé kee e'i epe djigai rovija Jesu
pé:

- Tyi to “Janejare'e Ra'yry te ije”, ere. Ajawyi ad takuru eind meju rdomo
age'e, e'i. Aje sikaepo a'e té ene remé, neinota, e'i epe djagai rovija Jesu
raa.

4Amé aepo e'i remé, kee e'i Jesu:

— Ani. Kee e'i itokd Janejare'e ayvukwera jikusiwarera: “Ja'uma'e
poromokasi ke'tatu té. [Janejare'e ayvu dmé mderd té poromokasi ipi]”, e'i
Jesu ajagai rovija mogwe ra't.

5Aja paire djagai rovija wa'a mijé Jesu. Weraa ra'l yvytyrapyte 'aryvo.
Ale pe wyi yvy pewara ko omojisa Jesu toma'€ ee. Jovija wasu ko rerekoara

— Ema'é erokwa. Awi awi ko pirujé ojime'éma ije, e'i. Ajawyi ewyry
kyty tepa jé awi ko age'e ky'y, e'i. Ame'é kuwa ava mo pé ame'éta remé.
Nepota po a'e a'e ko tame'é ene? e'i. 7Nepota remé, awi ko ame'éta ene.
Ejimoendpa'd rd'1 erovake ajawyi emoe'e. Amé t& oromonookata awi ko

~~

'ara kyty te terejimojovija, e'i rd'aga ipe ijupe.

a 3.34 Jino. 11.24-28; 21.6; 28.13; 35.23 b 3.35 Jino. 11.14-22
¢ 3.36 Jind. 5.28-32; 11.10-12 4 3.37 Jind. 5.12-21 ¢ 3.38 Jino. 5.3-6 4.4 T.M. 8.3

8 Aepo e'i remé, Jesu e'i ijupe:

— Ani! Janejare'e ayvu jikusiwarera it6ko kee e'i: “Janejare'e romd'ite
Jovija wasu romé ekoi. A'e romo'ite teremomojy imoe'e ipi. A'e korijo
té teremoéoka ne'ara kytywara romo toiko”, e'i ijayvu jikusiwarera.s
Noromoe'e'di ajawyi, e'i Jesu djagai rovija pe imogwe mijé.

9Amé ajaire Jerusaré taa kyty djagai rovija weraa Jesu. A'le pé Jesu
wenoe Janejare‘e moe'ea reté apyteré ‘aryvo Yvate'e te56 mé‘é 'aryvo

- AJe ywete Janejare'e Ra'yry té teso ene remé, yvy kyty nepo kuwa ike
wyi neo. Neremand'di nepo remé. 10 A'levo jaa ré kee e'i itoko ojikusiwapa
Janejare'e kareta ré: “Janejare'e wemigwai yvapewara ké omuutd toja'a
nere. 11Ae ko nepyklta tere]lpy]uka e'd takuru ré”, e'i maekwera." [Epo

12 Amé kee e'i Jesu ijupe:

— [Ani! Napd'di.] Kee e'i itokd Janejare'e ayvu jikusiwarera: “Terd'd e'd
iko rejupa né”, e'i Janejare'e jane,! €'i Jesu ajagai rovija pé imogwe ky'y.

13 A'evo ajagai rovija wa'ama tite Jesu esa. Ajama'é Jesu noerovijai.
Ajawyi ajaire ojisyry ra'l oo iwyi. “Karamo ajo tara mijé Jesu rd'a”, e'i oo.

Jesu poromo'e ypy reméwara
(Mateusi 4.12-17; Maku 1.14-15)

14 Ajaire Jesu ojivy mijé oo Karireja yvy kyty poromo'e iko. Ojimokasi
Janejare'e 'Ag ré iko. Amé Jesu rewara omojenu jenu taa taa rupi erokwa
kupa. [Kee €'i kupa:

- Otekokuwavay poromo'eara tekoe'e romo, e'i Jesu pe kupa.]

15 A'evo remé Jesu poromo'e Janejare'e ayvu ré jimo'ea reta ko rupi iko ipi.
Amé jane ko ojimopirai tesd Jesu ayvukwera renu ipi. Omoe'e Amé kupa.

Nasare taa wana ko “aje” ne'i Jesu ayvu pé reméwara
(Mateusi 13.53-58; Maku 6.1-6)

16 A'levo 0o Jesu ovae odvijagwera rena pe, Nasare taa pe. Jesu
jimovijapawera té a'e. Jimoava 'ara mé upi upi Jesu oo oike Janejare'e
ayvu ré jimo'ea retd wyry pé ipi. Amé amo 'ary pé oo remé, opd'a
Janejare'e kareta mogetata jane ko toenu. 17Ava mo Janejare'e ayvu
mojenuara Isajasi remikusiwarera ome'€ Jesu pé tomogeta. A'e werova ra'l
esa. Omogeta amé amo ko toenu. Kee e'i ojikusiwa maekwera omogeta:

18-19 “Janerdvija ywete 'Ag ereve ekoi.
A'e emomarate katu emokasioka Janejare'e ayvu momewara rd mo
taiko.

84.8 T.M. 6.13 h4.11 Jig. 91.11-12 i4.12 T.M. 6.16

Janerovija ywete poroereko katuta poroerojivyoka oupe’, a'eta
imojenu erokwa.
Nimoma'ei méae ko pe aepo amojenuta.
Amd, nikasi waiwerera reitya ré mie ko pé amojenuta topoi iwyi
kupa ipi.
Amd, naeapyoi méae ké amoeapyookata ky'y.
Amd, nivoi mie ké po pé ojimomomorijau tesd iko mie ko
amomoiokata ky'y.
Ke'l a'evota Janerovija ywete janerereko.
A'e reméwara amojenuta jane ko pé erokwa”, e'i Isajasi ikusiwa
maekwera./

20 Aepo Jesu omogeta ovake kd. Omogeta paire, omama imojivy a'e teta
wyry pé tui ma'é pé. Oo wapy mijé. Amé amé ko Jesu ré oma'é upa.

— Manyvo e'ita po Jesu? e'i kupa.

21 Amé kee e'i Jesu ijupe ko:

— Aepo amogeta tapeenu maekwera age'e ojikuwapa ky'y. Aekwera rupi
katu aiko ky'y, e'i ijupe ko.

22 Amé ory katu kupa. Ojikotevé tesd Jesu ayvu renu kupa. Ikatuay
poromo'e. Amé kee e'i ojiupe kupa:

— Juse ra'yry réwa pokd awi? Manyvo po wereko ayvu ko ikuwa? e'i
ojimopirai romo kupa.

23 Ajare e'i Jesu:

— Aepo manyvo pejé ije ma'é akuwapa. Kee pejéta maevo ije: “Tyi to
marana jikuwa e'a té tesd Kapanao taa pé neind nekasia rupi. A'levo ve
iko ike eind orerovake né. ‘Aje’ oro'eta amé neupe”, pejéta maevo ije.

Kee pejéta teve ije: “Kee eu maekwera rupi katu eino: ‘Paje, netekorana
itawi neiko. Nevote ejimokatu awi’, eu maekwera rupi katu. Nekasia
emojisaoka oreupe. Amé té& oroerovijata ky'y”, pejé maevo ije, e'i Jesu
ijupe ko.

24E' jé Jesu ijupe ko:

— Alevo te jane ko ekoi ipi. Janejare'e ayvu mojenuara ko karamoewara
temimoe'e ko teipe. Ajama'€ ena pewara ko “aje ywete” ne'i ijayvu ko
pé ipi. Noerovijai kupa ipi. 25Ajare kee a'e pejé, tapeja'a ee. Tamo Eriasi
ekoi remeve itokd amyay oporara kupa. A'evo remé itoko kwaray puku.
Nokyi 'ete amana upa. Moapy kwaray romo tesd itoko a'evo tui. A'levo
tyavorusu okwa. A'levo remé Isaeu yvy pé pe'irowa terekwarera k6 amyay
oporara teso iko, pendmoi ko pd'd mé.* 26 Ajama'é a'e ko kyty rowa
itokd Janejare'e omonooka tdmé Eriasi. Amo ko rena kyty t& omonooka.
Sitd yvy kyty té omonooka. Ajawyi Sarepita taa wana mo terekwarera

J 4.18-19 Isa. 61.1-2; Ruk. 7.18-23  k 4.25 Juw. 4.44; 1To. 17.1,8-16; Tku. 5.17-18

patavo té oo tamo Eriasi. 27A'evo ve jé tamo Eriseu ekoi remeve. Pe'irowa
itekoranai mae ko ekoi ipe Isaeu ko p6'6 meé mija, ipisisima mae ko.
Ajam3'€ a'e ko rowa itokd omokatu tamo Eriseu. Sirija yvy wana mo té
itokd omokatu, Naama eu ijupe ma'€ te. Isaeu wana mo rowa ipe remé
omokatu, e'i Jesu Nasare wéna ko pe.!

28 Amé aepo wenu kupa remé, ojimdarday tesd Jesu ré kupa ky'y.
Pirujé Janejare'e ayvu reé jimo'ea retd wyry pe tui mae ko 0jikd'o ee ky'y.
29 Ajaate op0'a ee kupa.

— Ejisyry orerena pe wyi eo! e'i ijupe kupa.

Opyy imoisyry kupa. Taa kupe kyty werojisyry eraa kupa. Yvytyru
'aryvo werojiupi eraa kupa. Pareti apyte 'aryvo weraa kupa. A'e pareti taa
0jind ee ma'é 'aryvo weraa kupa. Amé kee e'i kupa:

- Simo4ja ity imono vykwae kyty to'a omano, e'i tite kupa.

Alevo Jesu werekota ijuka kupa mija. 30 Ajama'€ Jesu oé okwa a'e ko
pytery pe wyi oo.

Jesu omokatu djagaiwera ojimoemija ee ma'é reméwara
(Maku 1.21-28)

31 Ajaire Jesu oo jé Kapanao taa kyty ovae, Karireja yvy pe. Ale pé
jimoava 'ara mé upi upi poromo'e upa. Janejare'e ayvu re jimo'ea reta
wyry pé poromo'e ipi. 32 Amé omoagyo ko tesd Jesu ayvu wenu kupa
remé. Kee e'i amé kupa:

— Haa! Otekokuwavay Jesu. Ema'é, ijayvukasi teso Janejare'e ayvu re
poromo'e ipi, €'i enu kupa.™

33 Amé ajagaiwera ojimoemija ee mad'€ mé Janejare'e ayvu ré jimo'ea
retd pe ve ekoi, amo ko pytery pe. Ae ajaire djag ayvu rupi eamamai
teso. Kee e'i Jesu peé:

34— Haa! Manyvo ereta pd oreupe, Jesu Nasare taa wana? Nekoty
rewara rowa ore. Oremoma te sip0 nejo ike? e'i kwaima'e djag ayvu rupi.
Orokuwa katu, e'i. Janejare'e Remimuurera ivo katu teAma ma'é te ene, e'i
kwaima'e ajag ayvu rupi.

35 Amé aepo wenu Jesu remé, ijayvukasi djag pé. Kee e'i ijupe:

— Epi! Age'eve iko eé eo ad kwaima'e pe wyi né, e'i Jesu ijupe.

Aepo €'i remeve 3jag wero'a kwaima'e yvyu, ovake ko. O& amé iwyi oo.
Nojimorarai ee ky'y. Oéma korijo té oo iwyi.

36 Amé a'evoa ré oma'@ méie ko ojimopirai tesd ee omaja. Ojimonyi tesd
teve kupa. Kee e'i amé ojiupe kupa:

— Manyvo sipd wereko imokatu? Ema'é! Ijayvukasiay wete Jesu. Nikasi
miti djagaiwera ko ovake. “E€” e'i ijupe ko remeve o€ oo kupa, ijayvukasi
rupi. Nijama'€i 'ete apijarera re ipi mija, e'i e'i ojimopirai romé kupa.

14.27 2To. 5.1-14 ™ 4.32 Mat. 7.28-29

37Amé a'evoa py'awara mo ojenu jenu ena ena ko rupi okwa. Ajaate a'e
yvy popy kyty ojenu okwa ky'y.

Jesu omokatu Siméo tija reméwara
(Mateusi 8.14-17; Maku 1.29-34)

38 Ajaire Jesu Janejare'e ayvu ré jimo'ea retd pe wyi 0é oo. Simao reta
gyty t& oé 0oo. Amé a'e pé Simdo Peturu tija ikaray wasu sikaepo upa.
Ajawyi Jesu ovae remé, a'e pé tui mae ko kee e'i Jesu pe:

— Awi emokatu itekord ma'é, e'i ijupe kupa.

39Amé oo Jesu ipyri. Ojayvy omaija ee. “Tokwapa nekaray newyi”, e'i
ijupe. Ameve ikaray okwapa iwyi. Ajaire opd'a okea pe wyi. Oja'a Jesu ko
re ky'y. [Ja'uma'é ké ome'€ ijupe.]

Jesu 0ind marana jikuwa e'a reméwara

40 Ajaire kwaray o'aeri oo remé, a'e taa wana ko itekora mae ko iteetejé
weru eru Jesu pe, tomokatu k. Amé Jesu opo oind itekora mée ko 'aryvo
imokatu wayvukasia rupi, ijavijo ko jé. Ameve okwapa itekorana ko iwyi
k. 41 Amé, djag ojimoemija ee mie ko ve omokatu. Omoé ajag ko jane ko
pupe wyi imonooka. Alevo remé ajag ko wapuka pukai tesd o€ oo iwyi ko.
Kee €'i 0€ 0o kupa remé:

— Janejare'e Ra'yry romo te ene! e'i e'i kupa.

Ajama'€ Jesu nomomoregetaokari ko amé, ajag ko okuwa Janejare'e
Remimuurera té Jesu rewara mo." Omomi kd imoé imonooka.

42 Ajaire kd'éma mé Jesu oo tekoe'ama kyty, a'e romd'ite toiko ra‘i iko.
Ajam3a'€ aty wasu uu eka. Wesa kupa remé, kee e'i ijupe kupa:

- Epyta jé ra'i orepyri, e'i kupa. [Oremo'e katu ra'i rejupa, e'i epe ijupe
kupa.]

43“Ani” e'i ajama'é Jesu. Kee e'i jé ijupe ké:

— Aa jéta amo taa ko gyty. Kee jaa amojenuta erokwa: “Janejare'e opota
ite tena ko pewara ko motekokuwaara ra romo te ajo, e'i Jesu.

44 Ajawyi a'e taa Jesu oity oo maipe kyty, Juteja yvy rupi. A'evo remé
taa taa ko rupi okwa poromo'e. Janejare'e ayvu re jimo'ea retd ko wyry
rupi poromo'e iko ipi.

Jesu opyteporo ypy wemimo'eara ra ko reméwara
(Mateusi 4.18-22; Maku 1.16-20)

5 1Ajaire amo 'ary peé parana popy rupi Jesu ekoi. Jenesare eu
a'e parana pe. Amé aty wasu ko uu Janejare'e ayvu renu kupa.
Ojatykapa ywete Jesu pyri kupa. 2Amé yara ré morijo oma'e Jesu. Ysi

n 4,41 Nopotai djag ko omomewara ko romo.

parana reme pé yara ko tui upa. A'e yara pira ré jaraa ipi ma'é teama. A'e
rewara ko omoé pira mo'auta ko eraa ikusu yy pé kupa upa. 3Amé Jesu
opo yara mo pupe. Ale yara jara pe Simao Peturu eu. A'e pé kee e'i Jesu:

— Emoisyry ra'l aa yara eraa kuipe'e sa'u ysi wyi, e'i.

“Hod” e'i Simdo. Opo yara pupe imoisyry sa'u amé. Amé Jesu yara
pupe wapy upa. A'e pupe wyi poromo'e upa.’ 4 Ajaire poromo'e paire, e'i
Simao pe:

— Eraa yara typy sa'u ma'€ pe, e'i. A'e pe pira mo'auta ko peind yy pe,
pira mo tojimo'a ee, e'i.

5Amé e'i Simao:

— Poromo'eara, orekd'éma 'ete ipe pira ré oroiko, e'i. Noroekyi 'ete pira
mo. Ajama'é neayvu rupi oroindta teé pira mo'auta esa ajawyi, e'i.

6 Weraa pira mo'auta ind amé kupa. So0, pira omo'au moa'aréwa ky'y.
Omokekeipa tesd pira omo'auta upa. Ajawyi pira mo'auta ométa tite kupa.
Ipowyijay teso pira ee. Wekyi tarepe yara pupe ind kupa.? 7Ajawyi opoja
pojai kuipe'e wyi ojimorypa ko pe kupa, amé yara jara ko pe.

— Pejo orepatavo pekupa! e'i kupa.

Uu ipatavo ké amé kupa. Oporo pira imo'auta wyi kupa. Omoané ané
teso pira pupe yara kupa. Morijo yara tesé omoané kupa. Omoyvypy teso
yara ko pira powyisa.

8 Amé a'evoa ré oma'é Simio Peturu remé ijagyoay tesd ojipy'amogeta.
Amé ovie ojimoendpa'd Jesu rovake. Kee e'i ijupe:

- Jovija, nivoi ma'€ romo te ije, e'i. Ajawyi nerepyta tari epyri.
Terejisyry epyri wyi, e'i wagyo romo iko.

9-10 A'evo pira moa'arowa oporo kupa. Ajawyi te ojimonyi oméja kupa.
Pirujé wapy'a ko te imonyi pira pupe. Mape jé rowa awi rapijara ré oma'é
kupa mija. Alevo Tiaku eu ijupe ma'é ekoi. Amo, imémiri Juwdo ve a'evo
ekoi. Semeneu ra'yry té a'e k3. Ojeeve pira ré oposiko iko kupa. Amé e'i
Jesu Simao pé:

— Nekyje s0, e'i. Age'e rire mira re té neposikota ky'y. Jane ko
teremoaty imogeta Janejare'e ayvu re, e'i.

11 Ajaire yara ko omota imuu ysi 'aryvo imo€ kupa, a'e pe tatui upa.
Ajaire awyje omoma'e ko oity oo Jesu rupi kupa ky'y.

Jesu omokatu ipisisima ma'é reméwara
(Mateusi 8.1-4; Maku 1.40-45)

12 Ajaire amo taa pe Jesu ekoi remé&, kwaima'e mo uu Jesu resa. Itekora
ma'€ ae, ipisisima ma'€ té. A'e uu ovae Jesu pyri remé, ojayvy 'ejé ovake.
Oporanu Jesu pé. Kee e'i ijupe:

© 5.3 Mat. 13.1-2; Mak. 3.9-10; 4.1 P 5.6 Juw. 21.3,6

- Jovija, akuwa nepota emokatu remé, emokatu kuwa nekasia rupi
rejupa, e'i Jesu pe.

13 Amé aepo renu Jesu opojai ikoty ojipy ipira ré. Kee e'i ijupe:

— Hoo! Apota! Tanekatupa awi nepira rupi, e'i ijupe.

Ameve ipisisima oje'opa iwyi. Ikatuay ipira rupi ky'y.

14 Aja paire kee e'i Jesu ijupe:

— Teremome'u e'a ra'Ti nemokatuawera erokwa. Ekwa ra'i Janejare'e pé
oporegeta ma'é kyty, toma'é nere, e'i. Am&, nemokatuawera repy ra eraa
ime'€ teve ijupe. Tamo Moisesi remikusiwarera rupi katu iké janeky'a'oa
repy eme'é ikd amé ijupe né. Ale te, “Niky'ai awi ky'y”, e'ita Amé neupe,
amo ko ve tokuwa, e'i Jesu.4

Amé “hod” e'i oo itekord maekwera.

15 Aepo e'i epe Jesu ijupe. Ajama'€ Jesu rewara ojenu jenu jé taa ko
rupi. Amé yweso ojenu jenu okwa. Ajawyi jane ko moa‘arowa uu uu Jesu
koty kupa ky'y. Amégwera ovie ijayvu renu. Amégwera itekora té uu.

— Emokatuta rowa poko Jesu, e'i ovae ipyri kupa.

A'evo té ekoi kupa ipi. 16 Ajama'€ Jesu ojisyry ra'i oo tekoe'ama kyty ipi.
Uu pé oporegeta iko ipi. A'e ré ojimokasi iko ipi.

Jesu omokatu etama nomarakuwai ma'é reméwara
(Mateusi 9.1-8; Maku 2.1-12)

17Ajaire amo ‘ary pé Jesu poromo'e mijé upa. Oka wyry pé poromo'e
upa. Amé Pariseu k& md ojatykapa ipyri ijayvu renu. Amé, timo Moisesi
remikusiwarera ré poromo'e mae ko ve ipyri tui. Taa taa ko gyty wyi
ovae véde Jesu pyri kupa. Ma'e, Karireja yvy pe wyi uu kupa. Amd, Juteja
yvy pe wyi. Amé, Jerusaré taa pe wyi. A'e a'e pe wyi uu uu mée k.

Amé Jesu omokatu itekord mae k& upa. Janerdvija kasia rupi té a'evo
ekoi. 18 Amé kwaima'e k& md uu ipe ojimorypa mé reru Jesu rovake
tomokatu. Etama nomardakuwai ma'é té a'e. Noatai ma'é té. Ajawyi ikea
pupeve weru kupa. Weroike tarepe oka wyry pé kupa, Jesu rovake.

19 Ajama'é ma rupi noeroike'di kupa, aty wasu ko rewara mo. Ajaate
werojiupi eraa kupa, yvate kyty, tetd ape 'aryvo. A'e pé tetd ape 'aryvo
ikwara mo oind kupa. A'e rupi ojimorypa omowyjy imuu aty wasu pytery
pé kupa ky'y. Jesu rovakeve omowyjy imuu kupa.

20 Amé a'evoa ré Jesu oma'é remé, kee e'i oupe:

— Haa! Aa ko “aje ywete” €'i ekasia pe mae ko te. Ere eako'i kupa ky'y,
e'i oupe.

Kee e'i amé etama nomarakuwai ma'é pé:

- Jepe, neaiwerera aitypypyipaoka newyi ky'y, e'i ijupe.

45.14 Tek. 14.1-32

21 Amé Pariseu k& wenu aepo e'i remé. Amd, timé Moisesi
remikusiwarera ré poromo'e mae ko ve aepo wenu. Ajawyi kee e'i
ojipy'amogeta kupa:

— Ha! Janejare'e romo'ite oitypypyipaoka kuwa janeaiwerera
janewyi. Ajawyi nivoi aepo e'i remé. Janejare'e werdard té awi aepo
javo romo, e'i tite kupa.

22 Ajama'€ Jesu okuwa tedma, a'evo ojipy'amogeta iko kupa remé.
Ajawyi kee e'i ijupe ko:

— Moma'e ra pd aepo jaa ko ré pejipy'amogeta ere pekupa? e'i. 23Ma
a'e ma'€ ré po “aje ywete” pejé kuwa ije? “Aitypypyipaoka neaiwerera
newyi”, a'e ma'é re po “aje” pejé kuwa? “Epd'a eata eo”, a'e ma'é€ re pod
“aje” pejé kuwa? Ma ré po “aje” pejé kuwa? 24Aje ywete yva pe wyi
té ajo ajimojane ike pepytery pe. Ajawyi eayvukasiay teAma aiko ipi.
Age'e ad amokatuta eayvukasia rupi. Pema'é ere remé, kee pejé kuwa:
“Aje ywete janeaiwerera oitypypyipaokata janewyi”, pejé kuwa ije amé
ky'y, €'i ijupe ko.

Amé ojirova etima nomarakuwai ma'é gyty, kee javo:

— Ep0'd nekea tererojivy eraa neretd gyty, a'e ene, e'i Jesu ijupe.

25 Ameve wari e'e opd'da wata katu ovake ko ky'y. Okea omovy eraa
wetd gyty. Wata oo iko remé, omoe'eay tesd Janejare'e oo iko.

26 A'evoa omodagyo tesd aty wasu ko, oma'€ ee kupa remé. Janejare'e
omoe'e tesd iko amé kupa. Kee €'i ojiupe amé kupa:

— Age'e te katu marana jikuwa e'a ré jama'é ky'y, e'i kupa.

“Ejo erupi”, e'i Jesu Revi pé reméwara
(Mateusi 9.9-13; Maku 2.13-17)

27 Aja paire amo 'ary pé Jesu oo wemimo'ekwera ko revejé. Okwa
iko remé, kwaima'e mo re oma'€. Revi eu ijupe.” Tekoua repy
moatyara mo a'e ekoi. Pee reme pé& wapy oposiko upa. A'e pe kee e'i
Jesu:

— Ejo erupi eremimo'eara romo, e'i ijupe.

28 Ameve Revi op0'a oo upi. Ajare omoma'e ko oitypypyipa oo upi.

29 Ajaire amo 'ary pé jimi'u wasua oindta wetd wyry pé Revi.

Jesu omoe'eta rewara mo a'evo werekooka. Moropara ko ovae vae

a'e pé amé. Kejo uu kupa. Revi vo tekoua repy moatyara ko mo uu,
moa'ardwa. Amd, Jesu ko. Amé kd ve uu. Mokopejd Revi retd wyry pe
wapy ojimiwa kupa.

30 Amé Jesu noesa tari mie ko a'evoa ré oma'é. Pariseu ko. Amo,
tamo Moisesi remikusiwarera ré poromo'e mae ko. A'e ko ijayvu Jesu
remimo'ekwera ko pe. Kee e'i kupa:

r 5.27 Mateusi eu teve Revi pe.

— Manyvore po nivoi mae ko revejé pejimi'u peiko? Ema'é! Tekoua repy
moatyara ko revejé pejimi'u pekupa. Nikatui moko'e remé peku! e'i ijupe
ko kupa.®

31-32 Amé aepo e'i kupa remé, Jesu té kee e'i ijupe ké:

— Ema'é! Poropdanodgara re te ajimosa'agata. Imarane'agwera ko
nojipéanookai poropdanodgara pe ipi. Itekora mae ko té ojipdandoka
ipi. Awitd poropdandgara uu itekora méae ké mokatu, awivo 'ejé ije ajo
pep0'd me mija. Nivoi mae ko ré té ajo aposiko, tojimosioka waiwerera
reitypypyioka Janejare'e pé kupa ky'y. A'e rapijara té ije. Ajawyi, “Ivo té
aiko”, e'i tite oupe ma'é re rdwa ajo. Nivoi mae ko re te ajo, e'i Jesu.

Nojimi'ui rupi Janejare'e pé moregetaa rewara
(Mateusi 9.14-15; Maku 2.18-20)

33 Ajaire kee e'i Jesu peé kupa:

— Nema'é pd Juwao [poromojamori ma'é] remimo'ekwera ko re ipi?
A'e kb oporegeta pukuta Janejare'e pé remé, opoi ra'7 jauma'€ wyi kupa
ipi. Nojimi'ui jé ra'7 kupa ipi. Pariseu ko remimo'ekwera ko ve a'evo ekoi
ipi. Na'evoi Amé neremimo'ekwera k& ipi. Ojimi'u tepe'yte kupa ipi. Amé,
moma'e ry o'u tepe'yte teve kupa ipi. Manyvo pé moko neremimo'ekwera
ko €'i? €'i ijupe kupa.

34 Aepo re ameé Jesu e'i ijupe ko:

— Erekwati ma'é ré té ajimosa'agata pemotekokuwa romé. Awitd
erekwata ma'€ ojirekota remé, ojimorypa ko okwai ra'7 imuu, tojimi'u
eeve kupa. Oryvay ojeeve amé kupa. Ikatu kuwa pokd nojimi'ui jirekoa
pé kupa remé, erekwata ma'é eeve ko jé ekoi remé&? Ani! Nikatui kuwa!
Tojimi'u kupa, ory kupa rewara mo. 35 Qjireko paire erekwapa ma'e
ojisyryta oo iwyi ké amé ky'y. Amé té ijimorypa k& opoi kuwa ja'uma'é
wyi ky'y, wigyo rémd, e'i. [Awivo tary ve eremimo'ekwera ko. Ereko e'd
mé té ijigyo kuwa kupa. Jjagyota amé kupa ky'y. Amé té nojimi'u'ai ra'i
kuwa kupa ky'y,] €'i Jesu ijupe ko.

Tekoua pyaukwera rewara
(Mateusi 9.16-17; Maku 2.21-22)

36 Ajaire poromotekokuwa jé Jesu. Kee e'i:

— Kamisa jukwera ré té poromosa'agata ky'y. Kamisa jukwera okekeipa
remé, nijamokarapeta'ai kamisa pyau pégwera ijukwera reve ipi. A'evo
jaiko remé yweso okekeipa 'ejé jakusu remé. [Ajare kee a'e pejé. Ayvu
pyaukwera momewa té ajo ad ike pep0'0 me. Ajama'€ amo ko oja'a jéta
weko karamoewara ré. Ajawyi eayvukwera pé “aje ywete” ne'i'ai kupa.
Ne'i'ai kuwa kupa.]

s 5.30 Ruk. 15.1-2

37 Aepo jaa pe kee e'i j€ Jesu:

— Am®, ava jé rdwa uvary pyaukwera oind ena jukwera’ pupe ipi. A'e
pupe s6 o0ind tite remé, okekeipa 'ejéta te ena ovu remé. Osururupata
uvary ameé. 38 Ajawyi uvary pyaukwera ena pyaukwera pupe té jaind
ipi. Na'evo'ai amé. [Ena jukwera vo 'ejé tamo ko rekoawera. Eayvu
pyaukwera té ena pyau ma'€ vo jé ky'y. A'e rupi tapeiko amé ky'y.]

39 Ajama'€ ava mo uvary jypy reméwara wa'a esa remé, aja paire kee
ne'i'ai: “Ta'u uvary age'e reméwara”, ne'i'ai ipi. “Jypy reméwara ikatu
teipd”, e'i titeta amé ipi, e'i Jesu."
“Jimoava 'ara Jara te ije,” e'i Jesu ma'é
(Mateusi 12.1-8; Maku 2.23-28)

6 1 Ajaire jimoava 'ara mé Jesu ko koo pyryvo okwa kupa. Aresity koo

pupe tui upa. Amé a'e pyryvo okwa kupa remé, Jesu remimo'ekwera
ko aresi mo opo'o iwa. Opo pé okamiri ipiro iwa kupa.” 2 A'evoa re
Pariseu ko mo oma'é€ remé, kee e'i Jesu pé kupa:

— Neremimo'eara k6 noerovijai s0 tamo Moisesi remikusiwarera
jimoava 'ara rewara age'e, €'i kupa. “Tapeposiko e'd jimoava 'ara mé”, e'i
maekwera noerovijai kupa, e'i kupa.”

3 Aepo ré kee e'i Jesu ijupe ko:

— [Jane ko javya ywesd pemoa'u katu ipi! Poroporijauesaa ré yweso
kuwasi peja'a peiko mija! Na'evoi ajama'é peiko, €'i.] Pemogetapa rowa
sipoko kareta mija, koi manyvo wereko tamo Tavi karamoe remé?

Ma'e, osota ko reve nikasi remé ijamyay kupa. A'evoa pekuwa ipe itoko.

4 Ajawyi ameé itoko Janejare'e moe'ea retd wyry pé te oike meju to'u kupa.
Janejare'e pe temime'égwera té tesd o'u tamd Tavi osota ko reve kupa
upa. Janejare'e pé oporegeta mae ko korijo te itokd meju o'u kuwa ipi
mija. [“Nivoi” ne'i ajama'€ Janejare'e ijupe.] Aje si napekuwai aepo jaa k&?
e'i ijupe ko Jesu.*

5E'i jé Jesu ijupe ko:

- Ajikuwapa yva pe wyi ajo ajimojane ma'é romo. Ije yweso jimoava
'ara wyi. Jimoava 'ara Jara te ije, e'i.

Jesu omokatu ipo japu'a ma'é reméwara
(Mateusi 12.9-14; Maku 3.1-6)

6 Ajaire amo jimoava 'ara mé Janejare'e ayvu ré jimo'ea retd wyry pé
Jesu oike poromo'e upa. Ameve mira mo ipo japu'a ma'€ a'e pé ekoi teve.

t 5.37 Teima pirera sikdgwera pupe oind kupa ipi. ©5.39 “Eayvu pyau rupi noo'ai kupa”,
jaaté aepoe'i. V6.1 T.M.23.25 W 6.2 “Aepo werovija so kupa remé, moma'e ra'digwera

nopo'o'di kuwa iwa jimoava 'ara mé kupa mija”, jaa té aepo e'i ma'é. “Janejare'e naoryi
om3ja ee ko ky'y”, jaa té. X 6.4 Tek. 24.9; 1Sa. 21.1-6

I'ekatu kytyrewara ipo siri 'ejé. 7Amd ko ve a'e pé tui. Pariseu kd. Amo,
tamo Moisesi remikusiwarera ré poromo'e mae ko. A'e ko opota teAma
nivoi ma'é omo'y Jesu re ipi. Ajawyi oma'€ jé ee kupa upa. Ajawyi,

— Poromokatuta po Jesu age'e jimoava 'ara mé? e'i omaja ee kupa.
Omokatu remé, nivoi ma'é simo'yta ee amé, e'i ojiupe kupa.

8 Ajama'é aepo jaa okuwavi Jesu. Ajawyi kee e'i ipo japu'a ma'€ pe:

- Epd'a ejo epyri ovake ko, e'i ijupe.

Amé “hod” e'i. Opd'a ovake ko Amé.

9Amé Jesu e'i Pariseu ko peé:

—I'ete po jimoava 'ara mé poropatavo ipi? e'i. Ma'e remé€, jimoava 'ara
mé, nivo'di pd poropdtavd ipi? Manyvo pejé pd pekupa? I'ete pd imarama
ma'é jamokatu tomand e'a? Ani? “Nijamokatu'ai”, pejéta p6? Manyvo pejé
po ajaa renu? e'i Jesu.

10 Ajaire Jesu pirujé oma'€ a'e ko ré erokwa. Nipui amé kupa. Kee e'i
ameé ipo japu'a ma'€ pe:

- Ejipomomojai awi, e'i.

Ojipomomojai amé ovake ko. Ameve ikatupa. Apy'awara mo ikatupa.

11 Ale re Pariseu ko oma'é remé ywes0 ojimdarday ee omaja kupa. Tamo
Moisesi remikusiwarera ré poromo'e mae ko ve a'evo ekoi.

— Manyvo kuwasi Jesu moko'e sireko remé? e'i e'i ojiupe kupa.

Jesu opyteporo wemimo'ekwera ko reméwara
(Mateusi 10.1-4; Maku 3.13-19)

12 Ajaire amo 'ary pé Jesu ojisyry ra'1 oo yvytyry mo gyty Uu pe
oporegeta upa. Werokd'€ oporegeta ijupe. 13 Ajaire kd'éma mé okwai
wemimo'ekwera ko imuu okoty. A'e ko pytery pe wyi, 12 rdomd opyteporo
wemimonooka rd ko romo toiko.

14 A3 reitd opyteporo mae ko: Simao eu ijupe ma'é. A'e pe Jesu e'i:
“Peturu a'etd neupe”, e'i eend ijupe. Amd, Adtere, Jesu remipyteporo mé
teve. Ale Simdo mémiri rdmd ekoi. Amd, Tiaku opyteporo, imémiri Juw&o
revejé. Amo, Piripi. Amé, Patoromeu. 15Am&, Mateusi. Am&, Tome. Amd,
Tiaku. Aupeu ra'yry té a'e. Amd, Simdo, Juteu kd yvy ré okite'da ma'e.

16 Amd, Juta, Tiaku ra'yry. Amd, Jutasi Sikarioti. A'e kiramd ome'éta Jesu
ijapa ko po pé karakuri repy romd. [Mokopejo Jesu remipyteporokwera
ko emimono ra ko romo.]
Jesu ayvukasia ojenu okwa reméwara
(Mateusi 4.23-25)

17 Ajaire wemimo'ekwera ko revejé Jesu owyjy oo maipe kyty. Yvypee
pé uu opyta kupa. A'le pé poromo'e upa. Amé ijayvu wenutd mée ké uu
ojatykapa a'e pe, amo jane ko revejé. Juteja yvy pewara ko teé uu. Ma'e,
Jerusaré taa wina ko uu. Amd, parand wasu popy pewara ko ve uu. Male,

Tiru taa wana ké. Amo, Sitd taa wana ko. Wai wiisé uu ipyri ojatykapa.
Aty wasu romo uu kupa. 18 Aevo remé, amogwera ovae Jesu ayvu renu.
Amégwera, itekora mie ké ve uu ojimokatuoka Jesu pé kupa. Amg,
djagaiwera remimoaiwera ko uu Jesu koty tomokatu ipi. A'e a'e kd uu.
19 A'levo mae ko ojipomomojai Jesu ré ojipy okwa remé, tomokatu ko.
Pirujé a'evo mae k6 omokatu okasia rupi ame.

Janejare'e poromoryoka ma'é rewara
(Mateusi 5.1-12)

20 Ajaire Jesu oma'€ wemimo'ekwera ko ré erokwa. Kee e'i ijupe ko:

— Pejé napemoma'ei mae ko, tapenory katu peiko ipi, e'i.
Ikatuay Janejare'e penerekota pendvija e'eay romo penereko, a'e
pejeé.
21 Awivo teve pejé napekasi peiko mae ko té pejé. Tapenory peiko, a'e
pejé.
Pekasi katuta ajaire peiko. Pepy'a katuta ajaire peiko.
Awivo teve pejé peja'o peiko mée kd. Penoryvay tary ve peiko.
Pepuka katuta ajaire penoryvay romo peiko, Janejare'e remimory
ko romo te peiko rewara mo, e'i.
22 Amd, ekoty rewara romé peiko rewara md, kee penereko ipe kupa
remé, Janejare'e pemory katuoka jéta penereko.
Amb kb 0jikd'd ipe pene remé.
Amd, pemowaite ipe owyi kupa remé.
Amd, nerdard ipe kupa remé.
Amb, iteetejé nivoi ma'e omo'y teywete ipe pene kupa remé.
“Moko te'i ne kupa”, pejé korijo amé ijupe ko.”

23 A'evo penereko ai epe kupa remé, tapenory jé amé peiko. Tapenory
katu korijé iké Amé né. Kee jaa ré tapeja'a. Awitd karamoewara ko
wereko ai Janejare'e ayvu mojenuara ko imomijari ipi, aekwery vo
ywete penereko kupa age'e remé. Ajawyi tapenory jé peiko. Janejare'e
omokatupa amatejé penena ra penenone. Ikatuay wete Janejare'e
penerekota, e'i Jesu poromo'e ipi.*

“Mokoi pejé,” e'i ma'é

24 Ajaire kee e'i Jesu:

— Mokoi a'e pejé! Age'eve pemoma'e ywete ipe peiko. Nikatu'ai peupe
ajaire. Pepy'a katuay tite peiko.

¥6.22 1Pe. 414 26.23 J.K.R. 7.52

Karamo nawi vo'ai peiko ky'y. Moma'e ré napenako'i'ai karamo
peiko.
25 Amd, mokoi pejé, pekasi katu peiko mie ké.
Ajaire peamyay weteta peiko. Pedgyo tesota amé ky'y.
Amb, ivo jé mokoi pejé, pepuka te'ite peiko mie k.
Karamo peja'o yweteta peiko amé ky'y.
26 Amo, mokoi pejé, “mire'eay” e'i jane ko pejé pemoe'e rdmé penereko
remeé!
Kee jaa ré tapeja'a. Janejare'e ayvu mojenuara ra'aga ko pe ve
“mire'eay” e'i ywe'e tite kupa ipi.
Aepo e'ipa rowa sipdko penamdi ko Janejare'e ayvu mojenuara ra'aga
ko pe karamoe remé, e'i.
Ajawyi te mokoi a'e pejé, e'i ijupe ko.

“Peapa ko tapeauvay ipi,” e'i Jesu ma'é
(Mateusi 5.38-48)

27E'i jé Jesu:

- Kee a'e pejé, eayvu peenu mae ko. Peapa ko ikd peauvay ipi n€, a'e
pejé. Awivo ve iké pene 0jikd'ds mie ko tapeovajari e'd penereko ai kupa
remé né. 28 Amd, pemovyvyrai té kupa remé ikd tapeauvay ko jé ereko
né. Amd, nikatui penereko kupa remé iké tapeporegeta Janejare'e pé
korijo ijupewara k6 mo amé né.

29_ Amd remé, ava md penovapete sd remé, “torojipy” tapejé e'a.
Tapejirova korijo ikdo amé penova rovajara korijo topete teve amé né, a'e
pejé. Amd, peyru ava md wekyita pewyi eraa remé, kee tapejé korijo:
“Hod, tyru je'ard ve eraa neupe awi”, pejé korijo Amé ijupe. 30 Amo,
“Moma'e emuu ije”, e'i amo ko pejé remé, peme'€ te'ite ikd amé ijupe ipi
né. Ivo jé nema'e weraata remé, kee pejé korijo: “Toeraa amé kupa”, pejé
korijo iko amé ijupe ko né. “Emojivy iko ije né”, napejé'ai ijupe ko, e'i
Jesu.

31Kee €'i jé:

— Awitd pepota koivo k& penereko katu ipi, &wivo ve ikd pereko katu
ko ipi né, a'e pejé.«

32— Penaupara ko korijo té rowa tapeau ipi, a'e pejé. Peapa ko teve
tapeau ipi, a'e pejé. Ma'e penauvay mae ko korijo té peauvay ipi remé,
Janejare'e napemoe'e'di a'evoa ré, a'evo teAma jaiko rewara mo. Nivoi mae
ko mo ve tesd wauvay waupara ko ipi. 33 Amo, ikatuay penereko mie ko
korijoga re té peja'a katu remé, amo, a'e ko pe korijo té pejiovajari ereko
katu ko remé, Janejare'e napemoe'e'di a'evoa re. Nivoi mae ko ve teso

2 6.31 Mat. 7.12

moko e'i teve ipi. 34 Amd, kee peiko remé Janejare'e napemoe'e'di. Moma'e
ko peme'€ takatu pejimorypa ko pé korijo te remé, “Karamo moma'e
ivokwery pé ome'é tary ve ije”, pejé ime'€ remé. Nivoi mae ko ve ovoara
ko ré oja'a katu ipi. Ajawyi Janejare'e napemoe'e'di a'evo korijoga té peiko
reme.

35E'i jé Jesu:

— Ajawyi peapa ko ve teso tapeauvay, a'e pejé. Pereko katu ko iko ipi
né, a'e pejé. Amd, ava mo kee e'i pejé remé, “Nemoma'e mé emuu ra'7
ije”, e'i pejé remé, “hod” tapejé korijo ijupe. Peme'é maire, “Kuise'€ ikd
teremojivy imuu ije né”, tapejé e'a ik ijupe né. Amé té Janejare'e té
penovajariokata ime'¢ peupe. A'evo pejikuwata Janejare'e jo'ara kytywara
akaragwera ko romo peiko, erupara ké romo peiko rewara mo. A'e sosi
janerereko katu jome ipi. Nivoi méae ko ve tesd wereko katu ipi. 36 Ajawyi
awitd Janejare'e janeporijauesa janerereko katu ipi, awivo ve iko koivo ko
tapeporijauesa ipi né, e'i Jesu poromo'e.

“Peaiwerera ré ypy tapema'é amo ko aiwerera wyi”, e'i ma'é
(Mateusi 7.1-5)

37 Amé e'i j& Jesu:

— Koivo ko reko tapemosd'dga e'd ik ipi né. Amé té peneko
nomosa'dga'di amé ko ipi. Amd, nivoi mad'é tapemo'y tite e'd koivo ko ré
imojaiwe ipi. Karamo nivoi ma'€ nomo'y'ai teve pene pemojaiwe amé
kupa. Nivoi penerekoa remé, “awyjepa” tapejé korijo ijupe ipi. Aepo e'i
tary ve pejé amé kupa ipi. 38 Awitd amé ko ikatu té pereko ipi, awivo
ve upi katu té penerekota ajaire kupa ipi amé. Ajawyi ikatuay tapereko
koivo ko ipi, a'e pejé.

39K jé Jesu:

— Manyvo tekoua ré amosa'agata ayvu mo pemo'ea romo. Aje sipd
naeapyoi ma'é ovoara md opopyy eraa pee rupi ipi? Alevo kuwa pd? Ani.
Oota o'a yvy kwara pupe ojevo jé kupa amé.? 40 Aepo jaa rupi kee a'e.
Joemimo'eara noé€'di jomo'earera 'ara kyty ipi. Ajama'€ ojimo'eoka ma'é oé
kuwa omo'eara akatu ipi. Ojevojéta ajaire kupa, e'i.

41E'] jé:

— Manyvore pd neaiwerera re jési nerejimo'eai neiko? Moma'e ra po
koivo ko aiwerera réga nejimo'eai neiko? Neaiwerera ré ypy kuwasi
pema'€ itypypyi mija! Tea ré té poromosa'agata pemotekokuwa romo.
Manyvore po koivo rea pé yvy oo remé, “Taekyi nerea pe wyi”, ere?
Ajama'é nerea pupe 0o yvy mitirowa ma'é remé, nerejimo'eai. Nerea re
ypy kuwasi nejimo'eai neiko mija. Manyvore po a'evo neiko? 42Yvy oo
janerea pupe remé, nijama'€i ipi. Nojisai. Ajawyi aje si yvy oo koivo rea

b 6.39 Mat. 15.14 ¢ 6.40 Mat. 10.24-25; Juw. 13.16; 15.20

pé remé, “Eeru nerea taky'a'o. Yvy taekyi ene”, ere kuwa po6 koivo pé?

- { ivoa 135 2 k6. Alawvi X NN
Ani! Mokoi ivoa rad'dga mae ko. Ajawyi nerea ré eja'a. Aja paire te
koivo rea ré tereja'a ipi. Amé té nereapyo katuta iky'a'oa ré ameé. Awivo ve
neaiwerera neitypa remé té kuwa koivo ko aiwerera ré nema'€ kuwa, e'i
Jesu ijupe ko.

“Peporegeta rupi pepy'a pewara ojikuwa”, e'i Jesu ma'é
(Mateusi 7.17-20; 12.33-35)

43 Ajaire temita ré té poromosa'aga. Kee e'i:

— Temita yvyra ikatu remé€ ikatu teve i'a ipi. Ni'a'ai nikatui ma'€ romé
ipi. Awivo ve yvyra'y nikatui remé, ni'a'ai ikatu ma'é rémé ipi. Nikatui
ma'é romo korijd té i'atd. I'akwerd weru o'y ipi. 44 Awija mé yvyra'akwera
rupi té ojikuwa yvyra'y ipi. Ajaa rupi jakuwa yvyra'y ikatu ma'€ ipi.
Ema'é. “Ikatuay i'a remé ikatuay yvyra'y” eu kuwa ipi. Ava noo'di jod'y
kyty té moma'eyva e'eay po'o iwa ipi. Ojikuwa tedma ja'u e'dte a'e.
Yvyra'a'y ré té 'akwera mé jaesa kuwa ipi. 45 Awivo ve mira ko poregetaa
rupi ipy'a pewara ojikuwa ipi. Kwaima'e mo mira katu remé, ikatuay
ojipy'amogeta iko ipi. Ikatuay teve oporegeta wetaragwera ko p6'é me
ipi. Na'evoi amé imirai ma'€. A'e ojipy'amogeta teitete ma'é. A'e nikatui
oporegeta amo ko pé ipi, nivoi ipy'a pewara rewara mo, e'i Jesu.?

Teta reinda ré té Jesu poromosa'dga ma'é rewara
(Mateusi 7.24-27)

46E'i jé Jesu:

— Manyvo po “Erovija ywete” pejé teywete ije ipi. Ajama'€ napeenui
eayvu. Erupi napeikoi. 47 Ajawyi eayvu wenuta erovija ma'€ manyvo
tekoua ré amosa'agata imome'u pejé tapekuwa manyvo poké a'e ekoi ipi.
48 Ma'e tetd reindgara re té poromosa'agata tapekuwa. Eayvu rupi ekoi
ma'€ a'evo ve ava mo ikatuay oposiko tetd reinda ré ma'é. Ke'irowa opakoi
ra'Tf imomaatda romo. Ajaire yvy ata gatu ma'€ 'aryvo té weta omo'ata.
Takuru 'aryvove jé omd'a. Omomaatita té ind. “Amé té nopypyru'di ajaire”,
e'i ind. Ajaire 0ind maire, yvytu ai epetd. Amé, Amanusu oky ipeta. Ale
werokwa ipeta. No'a'di ajama'€. Noku'e'di 'ete teve, omo'agataay rewara mo.
Awivo eayvu wenu katu ma'€ ojimo'eai ee ipi remé, “Ije arovija katuta”,

e'i oupe ipi. 499Ajama'€ eayvu noenui ma'€ na'evo'ai. Kee ne'i: “Janejare'e
ayvu rupi katu taiko”, ne'i ma'é a'evo ve tetd omo'a ra'aga ma'e vo 'ejéta
ameé. “Yvy ata 'aryvo teé taind imomaata gatu”, ne'i im6'a romo. Nojimo'eai
ee. Omo'a tepe'yte ind. Ajaire 0ind maire, yvytu ai okwa. Ameve teta
omopypyru ero'a ijara k& 'aryvo. Amanusu oky remé, omotujupati. A'evo
'ejé eayvu ré nojimo'eai 'ete enu mae ko ipi, e'i Jesu poromo'e.

d 6.45 Mat. 12.33-34

Sota rovija mo “aje” e'i Jesu ayvukasia pé reméwara
(Mateusi 8.5-13)

7 1 Ajaire awyjepa Janejare'e ayvu omovyvypa Jesu jane ko pé remé,

amé ojivyri uu Kapanio taa pé ovde. 2Amé a'e pé oiko sota atyry
rovija mo. Roma wana ko teé a'e, wemigwai ko revejé. A'e remigwai mo
itekord ywete sikaepo upa. Ok&ja taray upa. Tovija remiau té a'e. 3 Amé
Jesu rewara ojenupa sota ko rovija pe. Jesu kasia ve ojenu ijupe. Ajawyi
Juteu rovijagwera ko mo omonooka Jesu pe javo, totuu itekord ma'é
mokatu opota remé.

4-5 Amé “hod” e'i Juteu rovija ko oo Jesu pe javo. Ovée Jesu pyri kupa
remé, kee €'i ijupe kupa:

— Sota rovija oremuroka nekoty ma'€, mire'eay romo te a'e. Juteu rowa
ipe mija. Ajama'€ janerauvay Juteu ko romo janerereko ipi, e'i kupa.
Amd, a'e té oindoka Janejare'e ayvu ré jimo'ea retd orerena pe. Ajawyi
“ikatuay” oro'e pirujé ijupe. Ikatu té apijara nepatavo remé, oro'e ene, €'i
Jesu pé kupa.

6 Amé “hod” e'i Jesu oo upi ko iko. Ajaire sota révija retd me ovaeri
kupa remé, ojimorypa ko té omonooka Jesu rovaisi. A'e ko kee e'i Jesu pé:

- Kee e'i sota rovija ene: 7“Nekatu ywe'ei ije maevo nerepotari aa
nemogeta. Amo, maevo nerepotari eretd wyry pé neike, Juteu réwa ije
rewara mo. Ajawyi kuipe'e wyive emokatu eremigwai, a'e neupe. Akuwa
ikatupata neayvu rupi. 8 Akuwa ayvukasia rewara. E'ara kyty oiko
té erovija mod. Amd, ewyry kyty oiko teve eremigwai sota ké. Ajawyi
eremigwai mo pé ‘ekwa’ a'e ijupe remé, ‘hod’ e'i oo eayvu rupi ipi amé.
Ma'e remé Amd pé ‘ejo’ a'e remé, ‘hod’ e'i ve uu eayvu rupi. Amo pe,
‘moko ereko’, a'e remé, ‘hod’, e'i ipi. Eayvu rupi katu ekoi kupa ipi. Awitd
ije eayvukasi eremigwai k& pé ipi. Awivo ve ene neayvukasi tekorana
mogwapa ré ipi”, e'i sota rovija ene, e'i Jesu pe kupa.

9Amé Jesu aepo wenu remé,

— Haa! Aepo e'i sip0 sota rovija? e'i.

Ajaire ojirova jane k6 oo upi mae ko ré omaja. Kee e'i ijupe ko:

— Aje kee a'e pejé. Naesaive awivo eayvukasia pé “aje ywete” e'i ma'é
mo Isaeu ko pd'do me. Ema'€. Ae Juteu rowa ma'é ipe remé, a'evo tesd
ekoi! e'i sota rovija pewara mo.

10 Ajaire sota rovija retd gyty ojivy oo ayvu momewara ké. Amé ovae
kupa remé, ikatupa emigwai upa.

Jesu omomoera okajama ma'é reméwara

11 Ajaire sa'u, amo 'ary pé Jesu ko oo Nai taa kyty. Emimo'ekwera ko ve
00 upi. Amo, aty wasu ve oo upi ko. 12 Ajaire tena pyri'ije'€ ovaeri kupa
remé, kyty wyi jane ko atyry ve uu ojiovaisi kupa. A'e ko konomiokyry

reagwera mo omovy eru ereko kupa. Tyvy rena kyty té weraata ijaty
kupa mija, taa kupe kyty. Terekwarera memyry té okdja ma'e. Wyjaveay
ma'é te. Ajawyi jane ko moa'aréwa a'e taa wana ko uu terekwarera rupi
iko. 13 Terekwarera oja'o omemyry reAgwera ré iko. Amé Jesu oma'é ee
remé, oporijauesa. Kee e'i ijupe:

— Neja'o s0, €'i ijupe.

14 Ameve Jesu uu tedgwera karyru ré ojipy. Omovy eraa mae ko opyta
ra1 ojimomaata ee oméja. Kee e'i Jesu amé okaja ma'€ pe:

— Epd'a age'e si, konomiokyry, e'i.

15 Ameve konomiokyry redgwera opoerapa. [jakana'a ojarapo'a
oporegeta. E'i amé Jesu ijy pe€, terekwarera pé:

— Aa opoerapa nememyry ky'y, €' ijupe.

16 Amé jane ko ipiryvypy katu omaja ee. Oma'é tesd ee kupa. Janejare'e
omoe'e ywete amé kupa ky'y. Kee e'i imoe'e kupa:

- Janejare'e oja'a janere wyi omuroka wayvu mojenuara janepatavoara
romo, ijayvukasiay wete ma'€, e'i kupa.

17 A'evoa omojenu jenu erokwa kupa ipi, Juteja taa ko rupi. Omojeapy
eraa Juteja yvy pe amo taa taa ko rupi, ajaate eraa, a'e yvy popy
rupiwara ko pe toenu ko.

“Pekwa Jesu mogeta”, e'i Juwao wemimo'ekwera ko pe reméwara
(Mateusi 11.2-6)

18-19 Ajaire Juwdo poromojamori ma'é jimopa'dga pupe tui upa. Amé a'e
remimo'ekwera ko Jesu manyvo nyvo jé wereko méae ko omome'u me'u
Juwdo pé kupa. “A'evo 'evo wereko Jesu”, e'i ijupe kupa. Amé:

— Pekwa Janerovija Jesu kyty imogeta, e'i Juwao ijupe ko. Mdrijo pe
aepo e'i.

— Kee pejé Jesu pe: “Ava po ene?” pejé ijupe. “Janejare'e Remimuura
uutd ma'é romd pd ene? Ani? Ale rowa pokd ma'e remé? Ale rowa ene
remé, amo té pod oromoa'uta ky'y?” pejé ijupe, e'i imono ko.

2000 amé Jesu pyri ovae kupa. Kee e'i ijupe kupa:

— Juwao poromojamori ma'é oremuu nekoty. A'e kee e'i oporegeta imuu
neupe: “Janejare'e Remimuura uutd ma'é pd ene? Ani po? Ale rdwa ene
remé, amo té pokd oromoa'uta?” e'i Juwao imuu ene, e'i Jesu pe kupa.

21 Amé a'e remé itekord mée ko moa'arowa omokatu Jesu upa, Juwéo
remimo'ekwera ko rovake. Ma'e. Tekordnaiwera ko omokatu. Ajagaiwera
ojimoemija ee mae ko ve omokatu. Omoé imono ajag ko ipy'a ko pupe
wyi ipi. Amd, naeapyoi mae ké omokatu taeapyo ky'y. A'e a'e ko ré oma'e
Juwdo remimuurera ko upa. 22 Ajare e'i Jesu ijupe ko:

— Manyvo nyvo jé aiko ma'é ré pema'éma. Pekwa awi penemisakwera
momewa Juw#o pé. Amé, peneminuwerd pemome'u ijupe. Ema'é.
Naeapyoi maekwera k& eapyo ky'y. Amd, etima jeapa maekwera ko

watapa ky'y. Amd, itekordnai ipisisima maekwera ko ikatupa. Ipisukyri
tesd kupa ky'y. Amd, nijapyai maekwera ko ijapya katu ky'y. Amé, okaja
maekwera ké opoerapa mijé. Amd, nimoma'ei méie ké pé Janejare'e ayvu
e'eay ojenu okwa, e'i.¢ 23“Aje ywete” e'i eupe mae ko, owaray Janejare'e
werekota. [Pejivy peo Amé aepo jaa momewa ijupe,] e'i Jesu.

Juwao ré Jesu oporegeta reméwara
(Mateusi 11.7-19)

24 Ajaire, Juwao remimo'ekwera ko ojivypa oo Juwao koty paire, kee e'i
Jesu jane ko pe, Juwdo pewara mo. Juwado ayvu renu oo maekwera ko pé
e'i:

— Tekoe'ama kyty it6ko peo [Juwao poromojamori ma'€ resa] ipi,

e'i. Manyvo ra po peo esa ipi? Manyvo e'i poko pejé iko ipi, tapejivy

jivy tekoe'dma kyty esa ipi? Iteetejé po ijayvu ipi? Ani! Wayvu omotee
remé, nijajapyaka'di ee ipi! e'i. Manyvore sipd peo esa ipi? e'i ijupe ko.
25Manyvo pejé po ijupewara mo? “Tyru e'eay opypy ma'€ te Juwao. A'e
resa aatd”, pejé poko ipi? Ani! Naikoi a'evo ma'é tekoe'ama peé ipi! e'i.
Wetd wasu pupe teé tui apijarera ipi! e'i. A'evo rowa Juwao ekoi. 26 Manyvo
rewara mo po peo awi esa Amé? Janejare'e ayvu mojenuara té Juwao. Aja
rewara mo te peo esa ipi! [Aje, Janejare'e Remimuurera vdea mojenuara
té Juwdo, e'i.] Ajawyi yweso pirujé Janejare'e ayvu mojenuara ko wyi
ekoi, e'i. 27A'e pewara mo té tesd Janejare'e kee e'ipa amatejé Wemimuura
ra pé wayvu mojenuara rupi karamoe remé:

“Eayvu mojenuara mo amono amatejéta nerenone rupi, oromonota
reme.
Nevaea ra omojenu amatejéta jane ko pe erokwa, taneraro jé
kupa.
Tojipy'amokatu amétejé nerenone kupa”, e'i maekwera.f

Juwao pewara mo te aepo'i.

28E'j jé Jesu:

— Amd, Juwdo rewara kee a'e pejé. Nuvei 'ete Juwdo rapijara mo pepd's
me Janejare'e ayvu mojenuara romo mija. Juwao yweso ijayvukasiay
wete pirujé Janejare'e ayvu mojenuara ko wyi, ajaate age'e remé, e'i.
Ajama'é karamo ekoty rewara ko erewara omojenu tary ve kupa. Pirujé
erewara okuwa katuta amé kupa ky'y. Ajawyi a'e kd remimojenu rd ywesd
ikasita Juwao remimojenuwera wyi ky'y, e'i Jesu.

29 Ajawyi a'e remé Juwdo ayvu wenu maekwera ko, amo, tekoua repy
moatyara ko revejé, pirujé kee e'i ojiupe kupa:

e 7.22 Isa. 35.5-6; 61.1; Ruk. 4.18-19 f7.27 Marak. 3.1

— Aje ywete Janejare'e ayvu e'eay té Juwado omome'u janeupe mija.
Janejare'e ivoaya ma'é té tesd omojikuwaoka jane. Ikatuay. Ma jé rowa
nijaenu'ai ijayvu ipi mija, e'i ojiupe kupa.

Alevo remé uu uu ojimojamorioka Juwao pe kupa ipi mija.

30 Ajam4'é Pariseu ko noenu tari Juwao ayvukwera ipi. Amo, timo
Moisesi remikusiwarera ré poromo'e mae k6 noenu tari ijayvukwera
ipi. Ovote Janejare'e ayvu omomori kupa. Ajawyi nojimojamorioka tari
Juwao pe kupa ipi.¢

31 Amé kee e'i Jesu jane ko pe:

— Ma ko re pawi age'e reméwara ko amosa'agata? Manyvo sO pd mira
ajama'€, Janejare'e ayvu noenu tari mae ko? e'i. 32Hod, ja'yrera ko re té
amosa'aga kota ajawyi. Ma'e ja'yry kd omory tarepe ojee ipi. Oka rupi o€
werojimaraita remé, kee e'i ojiupe kupa ipi:

“Manyvo po: ‘Ejo jajimory’, oro'e ipe pejé?
Ema'é! Jimi'a oroopy remé, napenoryi orevo jé peiko ipi?
Ajama'é, ‘Age'e jajiapirdtd’, oro'e remé, ajaire oroja'o ipe orokupa.
Ajama'é napeja'oi orevo ve ipi.
Manyvo p6 norepotai pekupa? Nikatui awija mé”, e'i e'i ja'yrera
jjayvu ojimoaro ojiupe ipi.

Ma'e ja'yrera vo 'ej€ pejé peiko. 33Ema'é! Juwao uu pepytery pé remé,
napema'é tari korijo ee ipi. Kee jaa rewara md. Ovo rupi teve ekoi ipi.
Nojimi'ui &mé ko vo ipi. Am&, moma'eyvary aisiririkwera no'u tari ipi.
korijo ijupe ipi. 34 Ajaire ije yva pe wyi ajo ajimojane ma'é romo aiko.
Ajimi'u katu ipe pepytery pé aiko ipi. Am&, moma'eyvary aisiririkwera
a'u teve ipe ipi. Ajama'é nivoi tekoua korijo té pemo'y ere ipi. Kee pejé ije:
“EmAa'€ ee. Nivoi mae ko jimorypa té teso Jesu. Tekoua repy moatyara ko
jimorypa teve tesd Jesu”, pejé korijo ije. “Ojimi'u te'ite iko”, pejé korijo
ije. Amo, “Moma'eyvary aisiririkwera ve o'u iko ipi. Nikatui ekoi”, pejé
korijo te ije ipi, ererovija e'a romo peiko. Moko pejé remé, “Temipotare'a
awi”, pejé korijo té ore ipi, awisd Janejare'e ayvu mojenuara ko te ore
remé. 350re, orojikuwa katu Janejare'e ayvu mojenuara ké romo oroiko.
Oromojenu remé, jane ko opota Janejare'e remimota rdmo ekoi. A'evoa ko
rupi orojikuwa aje ywete Janejare'e ayvu mojenuara ko romo te ore, ije,
Juwado reve, e'i Jesu ijupe ko.

Waivi mo ojoé ipije ma'é Jesu ré imogy reméwara

36 Ajaire amo 'ary pe Pariseu mo Siméo eu era pé ma'é kee e'i Jesu pé:

8 7.30 Mat. 21.32; Ruk. 3.12

— Ejo orepyri ejimiwa, e'i ijupe.

“Hod” e'i Jesu amé. Oo Amé oike etd wyry pe. Amd, ojapu'a ojimiwa
upa, namesa 'aryvo.

37 Amé uve a'e taa pé wiivi mo. Waivi aiwera té a'e waivi. A'e waivi pe
ojenupa Jesu Simdo retd wyry pé tui remé. Amé:

— Taa ajawyi esa, e'i waivi oupe.

Ajawyi moma'e eekwera mo opyy eraa Jesu kyty. Ipije katu ma'é putei
po'i pupe weraa eroike etd wyry pe. 38 Jesu ape kyty uu upa. Oja'o tesd
upa, ijagyo tesd weko aiwera ré rewara mo. Kee e'i oupe:

— Erauvay Jesu. Nemokuipe'e'di owyi, e'i oupe.

Amé Jesu py ré ojayvy waivi. Ipy omojau wearykwera pupe. Omosika
ajaire wapira pupe. Omosu ajaire ipy. Am®, ipije ma'é omogy teve ipy re.
Jesu wauvay rewara mo moko wereko."

39 Amé moko wereko remé, tetd jard oma'e ra'i ee upa, a'e Simao.
Ojipy'amogeta ai ee omaja. E'i amé oupe: “Aje ywete sO Janejare'e ayvu
mojenuara romo te Jesu remé, okuwa kuwa nivoi ma'é te awi waivi”,

e'i. Opy'a pupe té aepo e'i. 40 Ajama'é Jesu okuwavi aepo e'i Simao remé.
Ajawyi kee e'i ijupe:

- Simdo, ayvu mo tamome'u ene age'e, e'i Jesu ijupe.

— Ho0, ere amé, poromo'eara, e'i Simao.

41 Amé Jesu kee e'i poromosd'aga romé:

— Uve kwaima'e mo ikarakuri ywete ma'é, e'i. Mape remé karakuri mo
ome'® ri'T koivo ko pé ipi, e'i.i Amé pé moeta karakuri si mda'arowa ome'é
ra1. 500 romo tesd ome'é ra'7 ijupe. [“Ajaire amojivyta ekovijarera neupe”,
e'i ikusiwa kareta ré imojikuwapara romo karakuri opyy remé.] Ajaire
amo pe teve ome'€ moeta karakuri si mo. Kejoga ome'€ ijupe. 50 romoga
ome'é ra' ijupe. 42 Ajaire karakuri mojivya 'ara mé, kee e'i karakuri jara
ijupe ko: “Age'e si pemoepy ije ky'y”, e'i ijupe kd. So0, noerekoi karakuri
kupa. Manyvo noereko'di imojivy amé kupa. Ajawyi ojimopirai tesd
kupa upa. Ajama'é€ karakuri jara oporijauesa ko amé ky'y. Kee e'i ijupe
ko: “Teene. Karakuri ame'é ra'71 peupe maekwera naekovijanooka'ai
peupe ky'y”, e'i. “Awyjepa. K&i kareta pekusiwa ity peo karakuri rewara
maekwera, amokekeipa imopopo ky'y”, e'i ijupe ké. Amé sdsi nojimopirai
kupa ky'y, karakuri jara oporijauesa ko rewara mo. Nijagyoi kupa ky'y.
Ory korijé té iko kupa ky'y. Amé ywesdta karakuri jard wauvay kupa
ky'y, e'i Jesu.

Aepo omome'u paire, €'i jé Simao pe:

— Simé&@o, morijo kwaima'e k6 tomojivy karakuri rekovijarera mija, e'i.
Amb kejoga té omojivyta miji. Amd, ijatyray sa'u omojivyta mija. Ajare

h 7.38 Mat. 26.7; Mak. 14.3; Juw. 12.3 i 7.41 Moma'e ko topyy oupe kupa té ome'é ra'i.
Ajaire omojivyta karakuri rekovijarera ijupe kupa ipi.

kee ere ije. A'e ko wyi ma ywesd wauvay karakuri jara, “Neremoepy'ai
ky'y”, e'i paire? e'i ijupe.

43Amé e'i Simao:

- Ko6i ijatyray karakuri maekwera nomoepy'ai ky'y ma‘€, a'e ije, e'i.

Amé Jesu e'i:

—T'ete ere, €'i ijupe.

44 Aepo e'i paire Jesu ojirova waivi gyty omaja ra1. Kee e'i amé Simao
pé:

— Nem3'¢ pd ad waivi re, Simao? Ijaiwerera ko moa'aréwa. Awitd
ijatyray karakuri nomoepy'ai ky'y ma'é voay wete waivi. Ajawyi awi
ywes0 erauvay newyi. Ema€. Ji'i neretd wyry pe aike remé, yy mo
nererui tajipykusu./ Awi amé wearykwera pupe té tesd epykusu.
Epymosika ajaire wapira pupe, e'i. 45 Amd, nerovamosui rejupa, avie
remé, e'i. AA wiivi amé epymosu, e'i. 46 Amd, edkig ré neremogyi
moma'eyva kawerd.k A4 4mé epy ko ré té tesd ipije katu ma'é omogy.
Nawivoi ene neiko, €'i. 47 Aja rewara mo kee a'e ene. Pirujé ijaiwerera
ko aitypypyipaokata iwyi age'e ky'y. Ajawyi té erauvay awi, e'i. [jatyray
ijaiwerera ko ee mija. Ajawyi awi yweso erauvay newyi, €'i ijupe.

48 Amé e'i Jesu waivi pe:

- Awyje aitypypyipaoka neaiwerera newyi ky'y, €'i ijupe.

49 Amé méropara ko aepo wenu remé, kee e'i ojiupe kupa:

— Haa! Ma si pawi kwaima'e, aepo e'i ma'é? Janeaiwerera
oitypypyipaoka kuwa po janewyi? e'i kupa.

50 Ajaire e'i Jesu waivi pe:

- “Aje ywete” ere ije rewara mo oroereko katu jimomorijau wasua wyi,
e'i ijupe. Age'e tanepy'a piryvypy katu neiko, nejivy neo remé, e'i ijupe.

“Ho0” e'i waivi oo amé.

Waivigwera Jesu opatavo mae ko rewara

8 1Aja paire Jesu taa ko rupi oo oo poromo'e Janejare'e ayvu e'eay
re. “Janejare'e té kuwa simojovija Janerdvija romo”, e'i Jesu
imojenu erokwa. Amé tena wina kd pé aepo e'i teve rénd. Alevo remé
emimo'ekwera ko ve oo upi ipi. 12 rdomo opyteporo maekwera ké oo upi.
2 A'evo remé waivigwera ko ve oo upi ko ipi. Jesu remimokatukwera
ko té awi ko. Ma'e, djagaiwera ojimorara ee maekwera ké. Amd, itekora
maekwera ko. Kejo oo upi kupa: Maria Matarena. Jypy remé ajag ko 7
rdmd ojimorarai ywete ee mija. 3Améd oo upi ma'é pé Joana eu. Kusa
rerekwara romo Joana. Ma'e, kovenatu Eroti retd me oposiko mae ko

i 7.44 Kee Juteu ké wereko méropara ko ovie remé ipi. Opykusu ko ipi. Amo, oovamosu
ko ipi. Ekoa tedma a'evo ekoi kupa. ¥ 7.46 Juteu kd omoe'etd ava mo remé, ijakag reé
moma'eyva kawera omogy kupa ipi.

rovija rdmo té Kusa. A'le rerekwara oo teve Jesu rupi. Amé, Susana eu
ijupe ma'é ve oo Jesu rupi. Awi awi ké oo upi Amé. Amd amé ko ve oo
upi. A'e a'e ko opatavo Jesu, emimo'ekwera ko reve. Omoma'end Jesu ko
okarakuri ko pé kupa ipi.!

Temita ra'digwera ré té Jesu poromosa'aga reméwara
(Mateusi 13.1-9; Maku 4.1-9)

4 Ajaire taa taa ko kyty wyi aty wasu uu uu ojatykapa Jesu pyri ijayvu
renu kupa. Amé kee e'i Jesu poromo'e:

5[- Janejare'e ayvu ré poromo'ea a'evo ve jimitaa ipi. Awitd
temitadgwera Amdgwera oryvay ipi. Amdgwera naoryi ipi. Aevo ve jane
ké Janejare'e ayvu wenu kupa remé ipi.] Poromosa'agata a'evoa re age'e
ky'y. Amé 'ary pé koo jara oo ojimitd. Moma'e ra'aigwera sirikwera
omopepei itd okoo rupi erokwa. Amé a'evo remé d'digwera mod pee peve
o'a. Apykyrera kyty a'e 'aryvo amo ko opard. Wyra ko o'u teve amo.

6 Amdgwera omopepei remé, takuru 'ara rupi té o'a. A'e ko oé ajaire. O&
gatu ra'dga. Noiko pukui ajama'é. Oovi ra 'ejé opa, yy e'ama pe té tui
rewara mo. 7Amdgwera jod pytery pé o'a tite. A'e 0& ipega mija. Ajama'é
jod ywesd oé i'ara kyty ijapisipa. 8 Amdgwera ikatukwera pé o'a 0é. Ale
s0si 0€ oory romo ky'y. I'a katu jome ajaire, €'i Jesu imomewa.

Ajaire e'i j€é Jesu:

— Tapeenu katu iko eayvu né rono, e'i Jesu.

Manyvo temita ra'aigwera rewara jaa te
(Mateusi 13.10-23; Maku 4.10-20)

9Amé Jesu remimo'ekwera ké aepo wenu remé, kee e'i Jesu pé kupa:

— Manyvo jaa pd neayvukwera, temitagwera re té poromosa'aga ma'e?
e'i kupa. Oremotekokuwa j€ si rejupa! e'i ijupe kupa.

10 Aepo re kee e'i Jesu:

— Pejé pekuwapa manyvo Janejare'e poroerekota Jovija wasu romo
ojikuwa remé. Janejare'e ywete a'evoa omojikuwaokapa pejé. Ajawyi
nokuwai méae ko pe rowa aepo a'e. Peupe té aepo a'e. A'e ko ekasia re
oma'€ ipe. Eayvu ré ojapyaka ipe kupa ipi. Ajama'é nojimotekokuwai ee
kupa ipi. Ajawyi ayvu jimosa'aga rupi te amo'e k6 ipi.™

11— Kee jaa pe aepo amovyvypa pejé. Moma'e ra'digwera vo so tite
Janejare'e ayvu. Yvy maevo s0 tite jane ko, ijayvu wenu remé. 12 Ajawyi,
a'aigwera pee rupi o'a ma'€ a'evo ve ava mo ijayvu wenu remé, wenu ipega
ma'€. Ajaire ajagai rovija wekyi eminuwera ipy'a pe wyi ipi, “aje” te'i e'a
ijayvu peé. “Karamd ojireko katuayoka Janejare'e pé ne”, e'i ekyi. 13Amo,
takuru 'aryvo o'a ma'€ a'evo ve ava mo ijayvu wenu remé, ory katu ra'aga

18.3 Mat. 27.55-56; Mak. 15.40-41; Ruk. 23.49 m 8.10 Isa. 6.9

enu. Ajama'€ “aje ywete” ne'i weminuwera pé. Waime remeve earaipa
iwyi. Waypekwera tekoua remé, opoi weminuwera wyi ipi, naapoi ma'e
vo 'ejé ekoi rewara md. 14Amd, jod pytery pé o'a ma'é jamojiropemi ijayvu
wenu maevo so tite ma'é. Ale amo6 amo ré te oja'a rewara mo, “aje ywete”
ne'i weminuwera pé ipi. Wekokwera ikewara réga oja'a iko. Ma'e. Moma'e
moatya réga oja'a iko. Amé, moraita ko réga. Wiiso a'e réga oja'a iko ipi
ma'é. Earaipa Amé Janejare'e ayvu wyi. 15Amo, moma'e rd'digwera yvy e'e
pé o'a ma'é a'evo ve ayvu wenu remé, opyykata oupe ma'€. Opy'a pupe té
werekota ereko. Werovija katu iko. Oja'a karuaru ee iko. Naearai'ai iwyi.
Nopoi'ai iwyi. Upi katu ekoita aja paire, e'i Jesu imogeta ko.

Poroyape ma'é re té Jesu poromosa'aga reméwara
(Maku 4.21-25)

16— Ajaire e'i jé Jesu:

- [Janejare'e omojikuwaokapa peupe tapemojenu amo ko pé erokwa.
“Tokuwa e'a kupa”, tapejé tite e'a.] Poroyape ma'€ ré té amosa'agata
Janejare'e ayvu tapekuwa sa'u. Poroyape ma'é jamoeny remé, ikatu kuwa
pd moma'e wyry pé jaind? Ani! Nikatu'di. Ikatukwera pé té jaind toyape,
tojisa oma'é ee etd wyry peé oike mie kd." 17 Awitd poroyape ma'é oyape
katu janeupe, awivo ve Janejare'e penemikuwa e'a omojikuwa katuta
wayvukwera rupi pejé ipi. Pirujé omojikuwaokata pejé ipi.° 18 Awija mé
pejapyaka katu kuwa eayvu ré tapetekokuwa ipi. Napejapyaka katui
remé, peenu ma'é wyi penearaipa titeta. Ajawyi pejapyaka katu iko
ijayvu ré pejimotekokuwa ipi né, a'e pejé. Upi ikd peiko né, a'e pejé. Amé
ywes0 Janejare'e pemotekokuwavayta penereko, e'i Jesu imogeta ko.?

Jesu y uu imomiri ko reve esa reméwara
(Mateusi 12.46-50; Maku 3.31-35)

19 Ajaire Jesu poromo'e jé upa tetd mo wyry pe remé, ijy uu esa,
imomiri ko reve. A'e ko ovae tarepe Jesu pé. Ajama'€ ma rupi noike'ai
ipyri'ije'€ kupa, aty wasu oporakapa teso tetd upa rewara mo. 20 Ajawyi
amo ko omome'u Jesu pé kupa:

— Ney uu neresa, nemomiri ko reve. Waime tetd ypy pé nerard kupa
upa, e'i ijupe.

21 Amé e'i Jesu:

— Hod, e'i. Ajama'€ kee a'eta pejé. Eretara ko vo 'ejé pirujé Janejare'e
ayvu wenu erovija mie ko, e'i. Ajawyi “emémiri k6” a'e pejé. Amd, “ekdja
ko” a'e. Amd, “ey ko” a'e. Aepo a'e pejé, e'i ijupe k.9

n 8,16 Mat. 5.15; Ruk. 11.33 © 8.17 Mat. 10.26; Ruk. 12.2 P 8.18 Mat. 25.29; Ruk. 19.26
4 8.21 “Awitd ey amo emomiri ko aau ipi. Awivo ve aau Janejare'e koty rewara ko”, jaa té
aepo e'i ma'e.

Jesu yvytu ai omomi reméwara
(Mateusi 8.23-27; Maku 4.35-41)

22 Amg 'ary pé Jesu e'i wemimo'ekwera ko peé:

- Jajipota parana ovae kyty jaa, e'i.”

Amé opo yara kwara pupe kupa. O'yasatd oo amé kupa.

23 Ajaire ojipota oo parana mytera pé iko kupa remé, Jesu oke sikaepo
yara pupe upa. Amé si py'awara mé yvytu ai okwa. Omopipo pipo tesd yy
yvytu ai. Omoané tesd yy yara upa. Aja rewara mo ojipypy weewe tesd
yara. Ojimopirai teso Jesu remimo'ekwera ko amé ky'y.

— Japata maevo yy pupe! e'i kupa.

24 Amé oo Jesu mota kupa:

- Oremo'eara, ema'€! Japa taray yy pe. Manyvo jé awi ereko tijamand
e'a, e'i kupa.

Amé Jesu oma'é remé, yvytu ai omoworoki imomi, wayvukasia rupi. Yy
nopipoi ky'y. Opipa katu yy pipoa ky'y. Isara gatu tesd yy rova'ara upa ky'y.

25 Amé kee e'i Jesu wemimo'ekwera ko peé:

- “Aje” napejéive sip0 eayvukasia pe? e'i imogeta ko.

Amé ojimonyi okyje kupa upa. Kee e'i ojiupe kupa:

— Ava sip0 awi janerovija, awivo teso tijayvukasiay wete? Ema'é! Yy
pipo pipo md'é omomi. Am&, yvytu ai wasu omomi teve wayvukasia rupi
te, e'i ojiupe kupa.

Jesu omokatu 3jag ojimoemija ee ma'é reméwara
(Mateusi 8.28-34; Maku 5.1-20)

26 Ajaire yvytu ai paire oo jé yara rupi iko kupa. Ovae ajaire Gerasa
yvy pé kupa ky'y. A'e yvy Karireja yvy ovae kyty te tui. [Juteu rowa mae
ko rena té a'e.] 27Amé a'e pé o0& yara pe wyi yy reme pé kupa. Ameve
i'agai ma'e md uu ikoty k. Ajig ojimoemija ee ma'é té a'e. Ajawyi oiko ai
té iko a'e. Katu rupi te ekoi. Wetd wyry pé rowa ojimoena iko ipi. Tyvy
rupi té ekoi ipi.

28-29 Qjimorarai tesd djdgaiwera ee ipi. Amo remé etdra ko opokwa
ipe. Am6, okupykwa ipe ve kupa. Jipokwa 4td ma'é pupe té& tesd opokwa
ipe mija. Ajama'é omotararai j& oo ipi. Ojava oo wetdra ké wyi ipi. Ajag
werojava eraa tekoe'ama rupi tojimomorijau iko ipi. A'evo ekoi ipi.

Amé Jesu ré oma'é remé, ojimomo Jesu rovake ojayvy, yvyu. Kee e'i
Jesu ijupe, djag pe:

— E€ ejisyry eo aa kwaima'e pupe wyi, e'i.

Ajama'é noé tari ajag ipupe wyi. Eamai teso upa, kwaima'e pupe wyi.
Wayvo oporegeta. Kee e'i:

r 8.22 Kwaray éma kytyre. Juteu rowa mae ko yvy teé a'e.

— Jesu, Janejare'e jo'ara kytywara Ra'yry té ene. Moma'e ra pd nejo
ekoty? Manyvo ereta po ije? Temomorijau e'a rejupa! a'e neupe, e'i.

30 Amé Jesu oporanu ijupe.

— Manyvo eu pd nerera pe? e'i Jesu ijupe.

E'i amé &jag Jesu pé:

— Oreatyray eu ije, e'i.

Ajag ko pe'irdwa uu uu oike ike kwaima'e pupe jypy remé. Ajawyi
“oreatyray” e'i Jesu peé.

31E'i jé ajag ko Jesu pe:

- Oremoisyry aa ike wyi rejupa remé, noropotari oroo yvy kwara
mami gyty ikwa ma'é pupe, e'i Jesu pe kupa.

32 Amé jakatu a'e pyryvo tajausi atyry ojimi'u iko kupa, yvytyry yke
rupi. Amé ajag ko e'i Jesu pé:

— “Ho0” ere remé, toroo oroike tajausi k6 pupe awi. “Ho0, i'ete pd?” ere
ikawi ore, e'i ajag ko oporegeta Jesu pe.

33Amé “hod” e'i Jesu. Ameve djdgaiwera atyry oé oéma oo kwaima'e
pupe wyi oo. Oike ike tajausi ko pupe té ky'y. Omoeawyrypa ko ereko
ko. Ameve tajausi atyry ojama oo vykwae kyty okukuipa oo parana wasu
pupe kupa ky'y. Oyvypypa opa kupa, pirujé.

34 Amé tajausi jara ko a'evoa ré oma'é remé, ojava ri'i oo alevoa momewa
wena pewara ko pé erokwa kupa. Amé koo pewara ko pé ve omome'u
erokwa kupa. 35 Ajaire aepo renu remé a'e yvy pewara ko uu uu Jesu resa.
Aje kwaima'e i'agai maekwera ikatupa ky'y. [jyru té upa ky'y. Wapy Jesu pyri
upa. Otekokuwavay ky'y. Ajawyi ojimonyijay ee omaja kupa.

36— A'evo 'evo wereko Jesu imokatu, e'i ajaire imojenu amo ko pe kupa.

37 Amé ojimonyipa okyje Gerasa taa pewara ko iko. Ajawyi a'e k& pirujé
kee €'i Jesu peé:

— Noropotai orerena pé neiko. Ejisyry iko ike wyi eo né! Orereity iko eo
rejupa né! e'i kupa.

Amé “hod” e'i Jesu. Oo opo yara pupe ojivyta oo.

38 Amé Jesu remimokatukwera kee e'i epe ijupe:

— Erovija, taa nerupi age'e. “Hod” ere remé, aata. I'ete? €'i epe.

39 Ajama'é Jesu:

— Ani, nereo'si, €'i. Ejivy jési nerena kyty eo. Ema®é. Ikatuay Janejare'e
nerereko. Ekwa awi ackwera momewa neretaragwera ko pe erokwa, €'i ijupe.
“Hod” e'i amé kwaima'e. Oo wena kyty oo, a'e rupi aekwera momewa

erokwa.

Jairu ojiporijauesaoka Jesu pé reméwara
(Mateusi 9.18-19; Maku 5.21-24)

40 Ajaire Jesu ojivyri ovae parand ovae pé remé, aty wasu ko ward
amatejé upa. Ivaea re oryvay kupa. 41-42 Amé kwaima'e mo uu Jesu

mogeta, Jairu eu era pé ma€. Janejare'e ayvu ré jimo'ea retd rovija mo té
a'e kwaima'e. A'e rajyry itekoranay upa. Pe'ite tajyry ja'y kojatai romo a'e.
12 kwaray werokwapa ma'€. Ajawyi tuu uu Jesu pyri ojayvy kee javo:

- Eporijauesa rejupa. Erajyry okaja taray. Nere erako'i, Jesu. Ja'e ereta
gyty teremokatu, e'i Jesu pé.

Amé “hod” e'i Jesu. Oota tuu rupi eta gyty. Oo iko remé, ojimokyrytyty
teso aty wasu ee, 00 00 upi mae ko.

Jesu waivi wyypu ma'é omokatu reméwara
(Mateusi 9.20-22; Maku 5.25-34)

43 Amé jakatu atyry pytery pé sikaepo wiivi mé itekord ywete ma'é
ekoi. Wyypu ma'€ té a'e waivi. A'le karamoeve sikaepo itekora puku
iko. 12 kwaray romo tesd nopi'di wyy iwyi iko. Ojipdandoka py'yi ipe
poropdandgara ko pe ipi mija. Ojikarakuri moma tesd ipe opdanda ra
ré. Ajama'€ nomokatukuwa'di kupa. [Ajaate Jesu ovae teso ena pé ky'y.]
44 Amé waivi e'i oupe:

- Jesu emokatu kuwa, e'i oupe.

Ajawyi Jesu ape kyty uu ovae ijupe. Ajama'é 0jindsi wyi nojikuwai
uu. Ijyru poko retoapy réga ojipy. Ameve py'awara mo ikatupa. Opi wyy
ameve iwyi ky'y. 45 Ava noma'éi ee a'evo remé. Ajama'€ Jesu okuwavi
a'evoa. Ajawyi kee €'i oporanu:

— Ava po ojipy ere? e'i.

Amé amé ko:

- Jje rowa, ije rowa, e'i e'i kupa.

Amé Peturu e'i Jesu pé:

— Oremo'eara, ema'€. Ojimokyrytyty teso aty wasu ko nere. Ajawyi
nijakuwa'di ava po ojipy nere ma'é. Ava jé rowa okuwa, e'i

46 Ajama'é Jesu e'i:

— Alevoa pé rowa a'e, e'i. Akuwa ava mo ojimokatuoka ekasia rupi, ojipy
ere remé. Ale pe aepo a'e, e'i Jesu.

47 Amé si waivi kee e'i oupe:

— Manyvo na'e'di pd ajimomewa ijupe, e'i oupe.

Otyty 'ej€ tesd uu ojimoenapa'a Jesu pyri upa.

- Jje té neyru ré ajipy. “Tekatupa” a'e te. Ajipy neyru ré remeve ekatupa
ky'y, €'i ijupe.

Alevo ojimome'upa ky'y. 48 Amé e'i Jesu ijupe:

- Jaja, ere nerako'i rewara mo oromokatupa. Tanepiryvypy katu ajawyi
nejivy neo nerena kyty, e'i Jesu ijupe.

49 Amé oporegeta jé Jesu wiivi pé remé, Jairu retd gyty wyi ava md
ovae mijé. Kee e'i Jairu peé, Janejare'e ayvu ré jimo'ea reta rovija pe:

— Teene, nemo'eai poromo'eara ky'y ne. Okdjama nerajyry ky'y, e'i
ijupe.

Jesu omomoera Jairu rajyry reméwara
(Mateusi 9.23-26; Maku 5.35-43)

50 Amé aepo jaa wenu Jesu remé, kee e'i tuu pé:

- Nekyje ne. “Aje” ere jési Janejare'e kasia pe. Ikatupata te nerajyry
amé, e'i ame ijupe.

5100 jé ameé kupa. Ovae Jairu retd me kupa. Atyry mo a'e pé tui. Eta
wyry pé tajyry redgwera tui. Ajare kee e'i Jesu:

— Kejo korijo té oiketa etd pe: Tuu, ijy, Peturu, Tiaku, Juwao. Mokope;jo.
Ambd ko noike'di etd pe, e'i.

52 Amo ké moa'arowa tetd ypy pe tui upa. Ojidpird wasu kupa upa. A'e
ko pé Jesu e'i:

— Peja'o s0. Oke te ja'y kojatdi upa, e'i Jesu.

53 [Jesu okuwa omomoerata toiko mijé. Ajawyi aepo e'i ijupe kd.] Amé
amo ko oojai aepo e'i remé. Okuwa ok3ja e'epa ja'y kojatai mija. Ajawyi
oojai tite kupa.

54 Amé té Jesu oike ky'y, weroike mae ko reve. Edgwera po ré ojipy. Kee
e'i ijupe:

- Ja'y kojatai, epd'a, a'e neupe, e'i.

55 Ameve i'dg ojivy ikoty. Opoerapa opd'a amé ky'y. Amé Jesu kee e'i
Jairu pe, erekwara reve:

— Opoerapa. Peapoi jési jauma'é pupe, e'i ijupe ko.

56 Amé ojimonyi tesd a'evoa ré omaja tuu kd. Kee e'i Jesu ajama'é ijupe
ko:

— Napemome'u'di jé ra'Ti amomoera maekwera, e'i Jesu.

Jesu wemimo'ekwera k6 omonota ra'i reméwara
(Mateusi 10.5-15; Maku 6.7-13)

9 1 Ajaire Jesu wemimo'ekwera 12 romo mae ko omonota ra'i taa ko
rupi, wayvu mojenuara ké romo toiko kupa. Okwai ko6 ra'7 imuu
okoty ijayvumokasi ko. Omotekokuwa ko teve, kee javo:

— Ajagaiwera pemoé@ imono ojimoemija ee mae kd wyi eayvu rupi, e'i
ijupe k6. Amd, itekorda mae ko ve pemokatu ereko eayvu rupi. 2Amo, kee
tapejé imojenu: “Janejare'e opota Janerovija ywete romo janerereko”, pejé
erokwa. Amd, itekord mae ko pemokatu ve eayvu rupi, e'i ijupe ké.

3Kee e'i Jesu ijupe ko imono ko:

— Moma'e k6 manyvoa ra mo rowa peraata peo remé, e'i. Ma'e. Pytu
naperaa'dai. Amé, penepanaké naperaa'di. Amé, karakuri naperaa'di. Ama,
penemi'd rd. Amod, tyru rekovijara. Wai wiiso taperaa e'a. Mropara
romo té peota. Ajawyi tapemowasu e'a peoa, e'i. 4 Ajaire taa mo pé pevae
remé, ameé oka jara mo pemomytaokata opyri. A'le ko tapemo'e amé, e'i.
Tapepyta ipyri ko ajaate pejisyryta a'e taa pe wyi peo, e'i Jesu ijupe ko.

5Amé el jé:

— Ajama'€ amo rupi teveta amo taa pe pevae remé. “Ejo emoropara
romo”, ne'i'di peupe kupa. A'evo remé napepyta'ai a'e taa pe. Peasata té
peo. Kee tapejé a'e taa wana ko pé peasata peo remé: “Mokoi Janejare'e
ayvu napeenu tari!” pejéta. Yvy ku'ikwera tapetyvyro pepy re wyi ity peo
amé, e'i Jesu imono ko.*

6“Ho0” e'i amé kupa. Oo Jesu ayvu rupi kupa amé. Pirujé taa ko rupi
oo iko kupa. Janejare'e ayvu omojenu erokwa kupa. Amg, itekord mae ko
omokatu erokwa Jesu ayvu rupi kupa.

Kovenatu Eroti okyje reméwara
(Mateusi 14.1-12; Maku 6.14-29)

7Amé Jesu rewara ojenu kovenatu Eroti pé. Pirujé Jesu manyvo nyvo
jé ekoi maekwera ojenu ijupe. Ojimopirai tesd enu. Jane ko kee e'i ma'é
ojenu ijupe: “Juwado poromojamori maekwera teipd opoera mijé iko”, e'i
tite kupa. 8 Amdgwera amé: “TAmod Eriasi té rdwa pokd uu mijé ojikuwa?”
e'i tite kupa. Amégwera amé, “Janejare'e ayvu mojenuara karamoe
reméwara te rowa poko opoera mijé ojikuwa?” €'i €'i tite kupa ikuwa e'a
amé.t 9Amé aepo renu remé kee e'i kovenatu Eroti oupe:

— Ava peé ywete po aepo e'i kupa? e'i oupe. Juwao poromojamori
maekwera sipd ovae ma'e remé? Adkagooka maekwera rowa pokod opoera
mijé ovae? Tama'€ ee ajawyi, e'i Eroti oupe upa.

Jesu omoypa katu ja'uma'é aty wasu ko ré reméwara
(Mateusi 14.13-21; Maku 6.30-44; Juwdo 6.1-14)

10 Ajaire Jesu remimonokwera ko ojivyri ovae amo taa kyty wyi.
Manyvo ekoi kupa maekwera ko omome'u erovae Jesu pé kupa.

— Alevo 'evo oroiko oroo remé, e'i kupa.

Ajaire Jesu wemimo'ekwera ko korijo té weraata amo taa kyty. Petesaita eu
ale taa pé. 11 Ajama'€ aty wasu ko okuwa maty po oota Jesu ko ma'é. Ajawyi
0o ve atyry k& Jesu ko rapyky rupi iko. Amé Jesu oma'é ee ko remé, kee e'i:

— Totuu ne epyri kupa, tamo'e ko, e'i Jesu.

Uu ipyri kupa remé, kee e'i ijupe ko:

- Peitypypyipaoka peaiwerera Janejare'e pé, e'i. Janejare'e opota
pendvija ywete romo penereko, €'i Jesu imogeta ko.

Amd, itekora mie k& omokatu teve. 12 Ajaate patd arakaka upa ky'y. Amé
Jesu remimo'ekwera ko ojimo'eai ja'uma'é re iko. Kee e'i Jesu pé amé kupa:

- Oremo'eara, tekoe'ama te ike. Aty wasu ko noesa'di ja'uma'é ike rupi
ipyy iwa. Manyvo ne'i'di teve ike oke kupa. Nuvei ikea'ypa ko. Ajawyi
emojivy ko ra'7 imono, €'i epe Jesu pé kupa.

$9.5 JK.R. 13.51; 9.3-5; Ruk. 10.4-11 t 9.8 Mat. 16.14; Mak. 8.28; Ruk. 9.19

13 Ajama'€ kee e'i Jesu ijupe ko:

— Pejé si peapoi ko, e'i.

Amé e'i kupa:

— M3 ja'uma'é€ norome'¢'di to'u ko? Ema'é. Kejoga meju sireko, 5 romoga.
Noy'di atyry ko pé. Amd, morijoga té pira jimiirerd. Manota pd oroereko
imoypa? Oropyy kuwa poko jauma'é aty wasu ko pé mija? e'i kupa.

14 Aty wasu tesd tui upa. Kwaima'ekwera ko korijo té jamoird ird remé,
5.000 rémo tesd kupa. Amé kee e'i Jesu wemimo'ekwera ko pé:

— Aty wasu ko waite e'y e'yi toapy okwa kupa. Ma'e remé 50 romo
waiteve toapy kupa, e'i Jesu ijupe ko.

15 Alevo wereko amé kupa. Waite e'y e'yi wapy okwa amé kupa. 16 Ajaire
Jesu meju opyy, 5 rdmd. Pira jimiirera opyy teve, mdrijo rdmd, Jesu.
Oyvatesa ra'1 Janejare'e pe oporegeta.

— Ene té ja'uma'é nemouve teé oreupe ipi, €'i imoe'e.

Ale si oporegeta paire openo peno meju ime'é wemimo'ekwera ko pe
tomosai erokwa kupa. Pira jimiirera a'evo ve. Wayko yko ime'é ijupe ko
tomosai teve kupa. Omosai kupa remé, oypa katu ee ko.

17 A'levo jane ko ojimi'u pirujé. Ikasi katu ameé kupa ky'y. Jarevejé opyta
ja'uma'é. No'upai kupa. Ajawyi jauma'€ kure kurera Jesu remimo'ekwera
ko omoaty ija rykyry pupe. 12 romo o6ja kupa ky'y.

“Janejare'e Remimuurera té ene”, e'i Peturu Jesu pé reméwara
(Mateusi 16.13-19; Maku 8.27-29)

18 Am 'ary peé Jesu wemimo'ekwera k& reve ojisyry maipe kyty
00. Amé oo kuipe'e sa'u Jesu oporegeta Uu pe. Ajaire kee e'i oporanu
wemimo'ekwera ko pe:

— Ava ywe'e pawi e'i po jane ko eupe ipi? Pemome'u amée ije, e'i ijupe
ko.

19 Amé kee e'i kupa:

- “Juwdo poromojamori maekwera té rowa poko opoera mijé?” e'i
neupewara mé kupa. Amo k&, “Ani, TAmé Eriasi té rowa pokd owyjy
mijé uu?” e'i kupa. Amégwera amé, “Janejare'e ayvu mojenuara amyry
karamoewara te rowa poko opoera mijé uu?” e'i neupewara mo kupa, e'i
Jesu pé kupa.*

20 Amé Jesu e'i ijupe ké:

— Pejé pa'e? Manyvo pejé p6 eupe? e'i ijupe ko.

Amé Simao Peturu e'i:

— Janejare'e Remimuurera romo té ene, Orerdvija ywete romo,” a'e ene,

el.

u 9,19 Mat. 14.1-2; Mak. 6.14-15; Ruk. 9.7-8 Vv 9.20 Mesia e'i Juteu ko. Kereku ko Kiristu
e'i. “Janejare'e Remimuurera Janerovija ywete romo” jaa te.

21 Amé Jesu e'i ijupe ké:
—I'ete aepo ere ije, e'i. Ajama'é aepo tapemome'u €'a ra'T amo ko pe, e'i
ijupe ko.

“Ejukata kupa”, e'i Jesu ma'é
(Mateusi 16.21-28; Maku 8.31—9.1)

22E'i jé Jesu wemimo'ekwera ko pé:

- Jje, Janejare'e Remimuurera ajimojane ma'€ romo ajo. Ajawyi
ajimomorijau 'ata té penovake, amand. Jovijagwera ko, “Temipotare'a té
awi”, e'ita ije kupa. Kejo aepo e'ita. Janejare'e pe oporegeta mae ko rovija.
Amd, timd Moisesi remikusiwarera ré poromo'e mie kd. Mokopejd aepo
e'ita. Eraparity korijota té kupa. Ejukaoka korijota té kupa. Ajama'€ moapy
'ara remé, Janejare'e ackwery vo emomoera tara mijé emopd'a, e'i Jesu.

23 Ajaire e'i jé Jesu ijupe ko:

— Pepota awyje erupi peiko remé, eayvu rupi tapeiko ipi. “Jesu remimotara
ywes0 ikasi eremimotara wyi”, tapejé pepy'a pe ipi. KO'€ jawe jawe ikd aepo
tapejé né. Amo, ava mé so kee e'i pejé remé, “Nereityi Jesu remé, orojukata”,
€'i s0 pejé remé, kee tapejé ameé ijupe: “Nimanyvoi ejuka pekupa remé.
Ajama'€ naity'ai Jesu ejuka pekupa remé”, tapejé, e'i Jesu ijupe ko.”

24E'i j€ Jesu:

— Amé ava md ojireko katu ipe manda wyi remé, kiramé omand jéta
ajama'é, e'i. Ajama'€ eayvu rupi nereity'ai 'ete ma'€ omano remé, i'ag
nomand'di. Janejare'e omoigo karuaruta opyri.* 25 Ava mo omoma'e ko
moatya réga oja'a remé, noja'a'di Janejare'e re ipi. KAiramod omano remé,
noeraa kuwa'ai omoma'e ko. Agyvoté oota jimomorijaua rena kyty oo.
Awyje a'e pé oikota. Manyvo ne'i'di omoéa moepy amé ky'y.

26 Karamd yvy opa remé, ajo tara mijé. Amé sosi Janejare'e Remimuurera
ajimojane ma'é romo té ajikuwata ajo ky'y. Papa kasia renya pupe té tesod
ajota. Papa remigwai yvapewara ko revejé té teso ajota. Temimomojy romota
ajo ky'y. Ajare kee a'e pejé. Ava mo ike yvy pé ojindsi ewyi nererovija tari
mie ko rovake remé, nikatu'ai ijupe kiramé ajo mijé remé. Amo, eayvukwera
wyi 0jindsi remé. Amé “ekoty reward” na'e'di aevo ekoi ma'é pe. Ajawyi
nikatu'ai ame ijupe, a'e pejé. 27 Ajama'€ amogwera aa ike tui mae ko nokajaive
remeve oma'éta ere ajikuwa Janejare'e Remimuurera rdmo aiko remé. Aje
ywete aepo a'e, €'i Jesu ijupe ko.

Jesu okasia reve ojisaoka reméwara
(Mateusi 17.1-8; Maku 9.2-8; 2 Peturu 1.16-18)

28 Ajaire 8 oke aepo omovyvy paire, kee e'i Jesu wemimo'eara kd mo
pé:

w 9,23 Mat. 10.38; Ruk. 14.27 * 9.24 Mat. 10.39; Ruk. 17.33; Juw. 12.25

- Ja'e yvytyry ré Janejare'e pe taporegeta, e'i Jesu.

Kejo ma'é pé aepo e'i: Peturu, Juwao, Tiaku. Mokopejo mae ko pé aepo
e'i. Weraa kd amé oupi. Yvytyry ré ojiupi iko kupa. 29 Amé kuipe'e sa'u Uu
pé Jesu oporegeta upa remé, ovaenypuki tesé upa. Ama, ijyru ko apy'ajé
isuky katu upa. Eny tesd upa, tdpa vera vo 'ejé. 30 Amé a'evoa ré Peturu
ko oma'€ remé, apy'ajé tamo Moisesi amyry ojisaoka ijupe ko. Jesu pyri
ojisaoka. Am®, tdmo Eriasi ve ojisaoka Jesu pyri. [Ojimogeta Jesu reve
kupa upa.] 31 Janejare'e kasia reny warima ko teso a'evo ekoi remé. Jesu
manoda ra ré oporegeta kupa upa. “Ke'l Jerusar€ taa pe a'evota. Janejare'e
ayvukwera rupi katu a'evota”, e'i ojimogeta kupa.

32 Ajama'é Peturu ko oke taray iko. Apy'awara mo okepa kupa, Jesu ko
oporegeta remeve. Apy'a okepa omaja kupa. Jesu ko poroyape ma'€ ré
oma'é kupa ky'y. Oryvay ee omaja kupa. Ojimopirai teve ee omaja kupa.
33 Ajaire Moisesi ko Jesu oityta oo remé, kee e'i Peturu Jesu pé:

- Oremo'eara, ikatuay kuwa ike jaiko remé. Nepota remé, tapyina ko
mé oroindtd, moapy rdmo. Amd, ene neupeward. Amd, Moisesi pewara.
Amb, Eriasi pewara oroinéta, e'i Peturu.

Nomarakuwai maevo sd tite Peturu aepo javo rdmd. 34 Amé aepo e'i
j€ upa remeve yva ratasi owyjy eroike ko. A'evo remé te tite Peturu ko
okyje. 35 Amé ayvu mé ojenu yva ratasi pupe wyi. Kee jaa ojenu ijupe ké:

— A3 si era'yry! Epy'a rupi katuwara romo ekoi. Peenu iko ijayvu ipi né,
ejaa ojenu ijupe ko.”

36 Aepo ojenu paire, Jesu re korijo t& oma'€ kupa ky'y. A'le romo'iga tui
ky'y. Amé& nomome'ui rd'i Peturu kd wemima'égwera, yvytyrapyte 'aryvo
oma'é ee maekwera. Karamo té omome'uta kupa ky'y.

Jesu omokatu ja'yry reméwara
(Mateusi 17.14-18; Maku 9.14-29)

37 Ajaire k6'€me yvytyry pe wyi ojapara owyjy oo kupa remé€, aty wasu
uu Jesu rovaisi. 38 Amé atyry pytery pe wyi kwaima'e mé oé uu Jesu
kyty. Wayvo oporegeta Jesu pé. Kee e'i ijupe:

— Poromo'eara, era'yry pe'igwera nikatui. Ajare ajo nemogeta age'e.
Nere erako'i aiko, teremokatu, e'i Jesu pé.

39F1 jé:

— Ajagai mé owyry kyty wereko ky'y. Ojimorara ai ywete ee ipi. Amd 'ary
pe djagai eamai teso iko. Oity era'yry yvy peé tomand mand. Alevo remé ijuru
jere 'ejé iko ipi. Am®, enyajui tesd iko ipi. Mapejo 'ara jé a'evo ekoi ipi. Nopoi'di
ajagai iwyi. Awijd mé oiko ai té era'yry iko ipi. 40 Ajawyi ji'i a'e neremimo'eara
ko pé: “Emomoioka djagai era'yry wyi”, a'e ipe ijupe ko. Ajama'€ nomoisyryi
sire'e iwyi kupa. Nijayvukasi djag pe kupa, e'i tuu Jesu pe.

¥ 9.35 Isa. 42.1; Mat. 3.17; 12.18; Mak. 1.11; Ruk. 3.22; 9.28-35; 2Pe. 1.17-18

41 Aepo'i remeé, e'i Jesu:

- “Aje ywete” napejéi eayvukasia pé! Manyvo remé ywete si pekuwata
eayvukasia ky'y? Kwee sip6 ajo? Marana jikuwa e'a aind ipe pepytery pé
aiko. Emoagyo te pekupa ipi, €'i ijupe ko.

Amé e'i tuu pé Jesu:

— Eeru awi ike nera'yry, €'i tuu pe.

“Hod” e'i. 42 Amé wa'yry weru tara mé, 3jag omoyvyapi imomo yvy pé.
Omand mand ja'yry. Ajama'€ Jesu ijayvukasi djagai pe:

— Moko ere s0! e'i ijupe. Age'eve iko ejisyry iwyi ekwa né, e'i.

Ameve 3jag opoi iwyi ky'y. Aevo Jesu omokatupa ja'yry ime'é tuu po
pé toerojivy eraa. 43 Amé pirujé jane ko oma'é ee maekwera ko, ojimonyi
Janejare'e kasia ré omaja kupa. Pirujé Jesu manyvo nyvo ekoi Janejare'e
kasia rupi ma'€ ré ojimopirai oory romo kupa.

“Ejukata kupa”, e'i mijé Jesu reméwara
(Mateusi 17.22-23; Maku 9.30-32)

Amé kee e'i Jesu wemimo'ekwera ko pé:

44— Eayvu amovyvyta pejé age'e. Peenu iko eayvu né. Kee a'e. Yva pe wyi ajo
ajimojane ma¥e te ije. Ajama'€ nivoi mae ko po pé ereraa 'ata té eme'€ kupa, €'i.

45 Aepo e'i ywe'e ipe Jesu ijupe kd. Noenui sire'e ijayvu kupa ajama'é.
Nokuwai manyvo jaa té aepo e'i ma'€. Ajama'é, “Manyvo jaa pd aepo
ere?” ne'i Jesu pe kupa. Osi iwyi kupa.

“Ava yweso po Janejare'e koty rewara romo ekoi?” e'i kupa ma'é
(Mateusi 18.1-5; Maku 9.33-37)

46 Amo 'ary pé kee e'i Jesu remimo'ekwera kd ojiupe: “Janepd'dmora
ava ywesd po amo ko wyi ekoi? Ava po oéta jo'ara kytywara mo?” e'i
kupa. Amé, “Tje té. Jje t&”, e'i e'i té ojiupe kupa. Tekoe'ea ré ojimo'eai
ojipy'amogeta kupa upa.? 47Amé ipy'a pewara ko okuwavi Jesu. Ajawyi
ja'yry mo opyy imuu opyri'ije'é to'a ovake ko. 48Kee €'i ijupe ko amé:

— A& rapijara ja'yry ré peja'a katu ekoty rewara ko romé peiko remé,
ere maevo s tite peja'a katutd amé, e'i. Awivo “hod” pejé emoe'e remé,
Emurokarera pé “hod” pejé tary ve amé. Pirujé ekoty rewara ko pe aepo
a'e. Ajare kee a'e pejé: Pepytery pe ava mo jowyry kytyga ekoi remé, a'e
té jo'ara kytywara romo ekoita, a'e pejé, e'i Jesu.®

49 Ajaire kee e'i Juwao Jesu pé imomewa:

- Jovija, amo mira ré oroma's, neayvu rupi ajag kd omoé imoisyry
remé! Neremimo'eara rowa awi ajama'é. Nonuri nerupi ipi. Ajawyi kee
oro'e ijupe: “Mokoo s0 nereko! Nereoi Jesu rupi orereve moko javo,” oro'e.
I'ete po aepo oro'e ijupe remeé? e'i.

29.46 Ruk. 22.24 29,48 Mat. 10.40; Juw. 13.20

50 Amé Jesu e'i ijupe:
— Ani! Aepo tapejé e'a ijupe. Moko te'i ne apijara, e'i. Ma'e, ava mo
nojimoapai janere remé, janekoty rewara romota amé ipi, e'i Jesu.

Samaria taa wana ké nomomyta tari Jesu wena pé reméwara

51 Ajaire awyjepaeri Jesu rekoa 'ara jane ko pytera rupi ky'y. Ke'l oéta
00 yva kyty. Amé kee e'i wemimo'ekwera ko peé:

- Jerusaré taa kyty aata ky'y, e'i.

- Neo ne, e'i tite ijupe kupa.

Ajama'é oo jé.

52 Amé wayvu mojenuara ké md omono wenone rupi. A'e kd oo enone
rupi ovde Samaria wana ko rena pé ajaire. Amé Jesu kea'ypa ra reka té
oo ipe kupa mija. 53 Ajama'é “hod” ne'i Samaria wana ko ijupe ko. A'e
ko okuwavi Jerusaré taa kyty té ootd. Aja rewara mo nopotai Jesu ko
wena peé oke kupa. 54 Amé Tiaku &mo Juw3o revejé a'evoa okuwa remé,
ojimoaro kupa. Kee e'i Jesu pé kupa:

- Jovija, nikatui ad taa wana ko janerereko. Nepota remé, tata yva pe
wyi orookwaita imogyoka ad ké 'aryvo imoma koé. Nepota p6? e'i kupa.?

55 Amé kee e'i Jesu ijupe ké.

— Ani. Aepo pejé s6. Napekuwai ma ayvu rupi aepo pejé pekupa age'e.
Nikatui aepo pejé pejipy'amogeta remé. 56 Yva pe wyi ajo ajimojane ma'é
té ije. Poromoma rowa ajo ike kyty. Poroereko katuara romo te ije ajo yva
pe wyi, e'i Jesu.

Ajaire ojisyry ojiapy oo amo taa kyty kupa.

“Aata nerupi”, e'i tite Jesu pé kupa reméwara
(Mateusi 8.18-22)

57Amé 'ary pé Jerusaré pijara rupi Jesu ko oo iko remé&, ava mo
oporegeta Jesu pe. Kee e'i:

— Aata nerupi age'e. Maipe kyty neo remé, aa tary ve nerupi, awyje, e'i
Jesu pe.

58 Aepo renu e'i ameé Jesu ijupe:

— Neityta sipd nerena neo erupi? e'i. Ema'é. Ena ma'€ té mijara ipi.
Wena peé oke kupa ipi. Amd, wyra ko ojiowaitynd oupe ipi. lje Amé
nerenai ma'€ te, Janejare'e Remimuurera ajimojane ma'é€ rdmod, e'i. Ajawyi
erupi sO neo remé, mape nereju'ai kuwa evo, e'i ijupe. Neo jéta pd erupi?
e'i Jesu.

59 Ajaire ava mo pe kee e'i Jesu:

— Ja'e erupi eremimo'ekwera romo, e'i.

Ale amé kee €'i Jesu peé:

b 9.54 2To. 1.9-16

— Erovija, aa kuwa ipe age'e nerupi mija. Ajama'é age'eveay naa'ai ra'i.
Aarota ra'i papa, ajaate itaivi remé tokaja. Okaja remé, aatyta edgwera
ra'l. Aja paire te aata nerupi ky'y, €'i epe.

60 Aepo e'i remé, e'i Jesu:

— Ani si. 0'ag pé okdja mae ko ojevote tojeaty ne kupa.© Ene amé ekwa
jési Janejare'e ayvu mojenu erokwa, kee jaa: “Janejare'e opota jamoéoka
jane'ara kyty”, ejaa emojenu erokwa, e'i Jesu ijupe.

61 Ajaire kee e'i amo Jesu pé:

— Erdvija Jesu, ije ve aata nerupi. Taa ra'l eretaragwera ko pé javo
ajamdé. I'ete po6? e'i.?

62E'i ajama'€ Jesu ijupe:

— Ani. Nikatu'di amé. Nawivoi amé erekoa rupi ekoi ma'é. Wekokwera
ré toja'a e'd ky'y. Nikatui wape kytyre ojirova omaja remé. Awi rapijara
nomoéoka kuwa'di Janejare'e o'ara kyty iko ipi, e'i Jesu.

MOorijo rijo té Jesu omonooka wayvu mojenuara ko reméwara

1 O 1Aja paire amo 'ary pe Jesu opyteporo wemimonotara ko mo.

70 rdmo omowaite imono ko.¢ Morijo rijo té omono ko wenone
kyty, too amate Jerusaré pijara rupi iko kupa. Ajawyi amo taa taa ko rupi
omono ko wenone rupi. 2Kee €'i imogeta k6 imono:

— Awitd aresity ipopa remé, age'e pupe té japo'o kuwa mija. Ajama'é
pe'ipe'iga té oposikotd ee mie kd noy'di temitdgwera po'oa. Awivo ve
moa'ardwa Janejare'e posikoa jane ko p0'd mé. Pe'ipe'i té oposikota
Janejare'e ayvu mojenua ré iko kupa ajama‘, e'i. Ajame peporegeta
Janejare'e pe tomuu oposikota méae ra ko, a'evo ve koo ré oposikota mae
ko jaokwaita koo jara ké pé ipi, &wivo tookwai k6 imono ko, €'i.f 3Pekwa
age'e eayvu rupi. Pepota katu méae ko gyty rowa poromonota ajama', e'i.
Napenesa tari mée ko pytery pé té poromonota. Awitd kaneiru jamono
jawara ojard mée ko gyty remé, ojard kuwa kaneiru ré jawara. Awivota
penereko kupa, e'i Jesu ijupe ko.8

4Kee €'i jé ijupe ko:

— Agyvoté pekwa eayvu rupi peo remé, e'i. Ajawyi karakuri rena
naperaa'dai. Amé, penepanakd. Amd, sitaja rekovijara mé naperaa'di
ve rond. Amd, ava mo ré pema'd pee ku'a pé remé, tapepyta e'd ra'i
ipomoviru ko, tapepuku e'd peo. 5Amé tetd jara mé sd, “Pepyta epyri”, e'i
peupe remé, tapepyta ipyri ameé. Kee pejé amé ijupe: “Owaray tapeiko.
Tapepiryvypy katu peiko. Janejare'e tapemory penereko”, pejé ijupe ko,
e'i. 6 Amé ipiryvypy mad'é mé sikaepo a'e remé, oryvayta peayvukwera
renu amé. Oiketa peayvukwera ipy'a ko pupe amé. Na'evoi remé, amé

¢ 9.60 Janejare'e noerovijai méae ko pewara mo aepo e'i. 4 9.61 1To. 19.20
€ 10.1 Maevo 70, maevo 72. £10.2 Mat. 9.37-38 8 10.3 Mat. 10.16

ava jé rowa naovaoryi peayvukwera ré remé, ojivyrita peupe amé
peayvukwera, e'i. 7Amd, pe'i tetd wyry pé korijo pepytat, ajaate a'e taa
pe wyi pejisyry ky'y remé. Nikatu'ai amo amo ko reta pe peo peo remé
ipi, e'i. Amo, tetd jara revejé tapejimi'u. Emi'd ko pe'u te'ite Amé. Awitd
oposiko ma'€ jamoepy ipi, awivo ve penemi'd ra eayvu mojenua repy
romota peupe." 8 Amé taa mo peé pevie remé, tetd jara ko orytd pene
ameé. “Pepyta kuwa aa ike oremdropara mo mijé”, e'i s6 pejé remé, “hod”
pejé amé. Ae pé pepyta amé ijayvu ko rupi. Moma'e omoé tape'u remé,
pe'u amé emime'égwera ko. 9 A'e taa wana mo itekora s6 remé, pemokatu
ko amé eayvukasia rupi. Amd, evdea rd emojenu ijupe ko. “Ke'l Janejare'e
ojikuwaokata Jovija wasu romo pepytery pe”, pejé imojenu a'e taa wana
ko pe. 10 Ajam3'é amo taa pe pevae remé, naory'ai pene kupa. A'evo so
remé, napepyta'di a'e pé amé. Pejisyry amé peo. Ajama'é pejisyry e'ave
tapekwa taa rape rupi, kee javo: 11“Nivoi Janejare'e pé ad taa wana ko”,
pejéta ijupe k6. “Ajawyi oresataja ré yvy ku'ikwera ojipy ma'é orotyveita
ity penovake, nivoi peikoa mojikuwapara mo”, pejéta. “Ajama'é kee
tapekuwa. Janejare'e ojikuwa ipe Jovija wasu rdmd pepytery pé. Ajama'e
napepotari”, pejéta ity ko peo, €'i Jesu imono ko.!

12E'i jé Jesu imono ko:

— Ajaa maekwera re kee a'e pejé. Kdramo Janejare'e pirujé okajama
maekwera k6 omomoerata. Omoe'yi kota ekoawera ko rupi katu.
Alevo remé ayvu noenu tari maekwera ko omomorijautd. Amé peayvu
noenu tari maekwera ko yweso ojimomorijauvayta, Sotoma taa pé opa
maekwera ko wyi/ A'e ko pé yweso ipojyta amé, e'i.

Jesu “mokoi” e'i noerovijari mae ko pé reméwara
(Mateusi 11.20-24)

13E'i jé Jesu ijupe ko:

— Mokoi Korasi taa wana kd! Mokoi teve Petesaita taa wana ko! Pep0'd
me ywesd aind marana jikuwa e'a ko Janejare'e kasia rupi erokwa mija.
Ajam3a'€ napeenui 'ete eayvu peiko. Janejare'e remind reé pema€ ipe.
Peitypypyipaoka kuwasi peaiwerera ijupe amé mija. Ekasia amojisaoka
s0 Juteu rowa mae ko pytera rupi remé, “aje” e'i kuwa eayvu pe kupa
mija. Tiru wana k& a'evo kuwa mija. Ama, Sitd wina ko a'evo kuwa mija.
Jypy remeve ojimosioka kuwa weko aiwera ré kupa mija. Ojimome'u
kuwa Janejare'e rovake waiwerera ré itypypyipaoka ijupe kupa mija.
Amé wagyoa mojikuwapa mé yvyu wapy kuwa kupa mija. Tumujukwera
'aryvo wapy kuwa kupa mija. Amé, tanemu 'aryvo. “Ma'e, janeaiwerera

h 10.7 1Kor. 9.14; 1Tim. 5.18 110.11 Mat. 10.7-14; Mak. 6.8-11; Ruk. 9.3-5; 10.10-11;
JJK.R.13.51 J10.12 Karamoe remé Janejare'e omoma Sotoma wana ko tata wasu pé
jimo'yjé, ijjaiwerera ko rewara mo. Jino. 19.24-28; Mat. 10.15; 11.24

oityokata p6 Janejare'e janewyi?” e'i kuwa wagyo mé kupa mija.k
14 Ajawyi kee a'e pejé. Karamd Janejare'e poromoe'yi remeé, pejé yweso
pemomorijauokata iwyi ko, Sitd wana ko wyi, Tiru wana ko wyi.

15— Mokoi a'e teve pej€, Kapando wana ko pé. Pejimoe'e teywete
pekupa ipi. “Janejare'e pyri jaéta jaa”, pejé tite peiko. Nii, na'evo'ai peiko.
Jimomorijau wasua rena kyty té peota. Mokoi! Age'e pemotee ekojé
kuwasi peneko mij3, e'i Jesu.!

16 Amé e'i j& wemimonokwera ko peé:

- Eayvu mojenuara romo peo remé, amogwera “aje” e'ita
penemimojenukwera pé. Amogwera “aje” ne'i'di. “Aje” e'i peupe remé,
“aje” e'i tary ve eupe. Awivo ve “aje” ne'i neupe remé, eupe ve “aje”
ne'i'ai. Papa pé teve “aje” ne'i'di, Emuuarera te a'e rewara mo, e'i Jesu
ijupe k6 imono ko.

1700 amé kupa, a'e 70 mae ko. Ajaire sa'u ojivy uu kupa. Oryvay ojivy
uu ovae Jesu pe kupa. Kee e'i ijupe kupa:

— Oremo'ear3, ikatuay oroo neayvu rupi oroiko, e'i kupa. Ajag ké ve
tesd neayvukasia rupi ojisyrypa oo. Opoi wemijatara kd wyi o€ oo oo, e'i
kupa.

18 Amé e'i Jesu ijupe ké:

— Aje, e'i. Ama'é Satanasi re, yva pupe wyi okui remé. Nojimokasi'ai.
Topa vera vo 'ejé tesd apy'awara mo okui uu, e'i. 19Ije poromokasioka
tapeayvukasi tapeé djagaiwera ko 'ara kyty, e'i. Amo, dpamai 'ara kyty
peé kuwa teve eayvukasia rupi, e'i. Ajawyi moma'e jé rowa oéta pe'ara
kyty penereko ai, €'i.™ 20 Ajama'€ ajag ko 'ara kyty peiko rewara mo
rowa penory kuwa ipi, e'i. Ma'e rewara mo ywes0 penory kuwa. Penera
ojikusiwapa yva pupe [Janejare'e pyri peiko karuaruta mae ko romo]
rewara mo té penory kuwa.” A'e ré ywesd kuwa penory mija, e'i.

Jesu oryvay wemimo'ekwera ko ré reméwara
(Mateusi 11.25-27; 13.16-17)

21 Amé a'e remé Jesu oryvay Uu ré. Janejare'e 'Ag revejé oryvay ee. Uu
pé oporegeta. Kee e'i:

— Oromoe'e tesd, Papa! Ene, yva jard rémd neiko. Amé, yvy jara rémo
neiko teve. Ikatuay ma'é ene wyi nerewara nemojikuwaoka ipi. Ovote
ojimotekokuwavay ywe'e tite mae ko pe rowa nerekoa nemojikuwaoka
ipi. Notekokuwa ywe'ei mae k6 pé té nemojikuwaoka ipi. A'evo te neiko
ipi. Neremimota rupi t€ tesé moko ere ipi, €'i ijupe.

22 Aepo e'i paire, kee e'i ojapyaka upa mae ko pé:

— Pirujé Papa ome'€ epo pé, eayvukasiay romo taiko, e'i. Wekoa ve
omojikuwaokapa teve eupe. A'e korijo té ekuwa katu Wa'yry romo ipi, e'i.

k10.13 Isa. 23.1-18 110.15 Isa. 14.13-15 ™ 10.19 Jig. 91.13 1 10.20 J.Jim. 3.5

Awivo ve ije rdmd'ite akuwa katu Papa, Ta'yry romé. Amd, amojikuwaoka
ijupe mae ko ve okuwa ky'y, e'i Jesu.°

23 Ajaire ojirova wemimo'ekwera ko pe té oporegeta. Kee e'i ijupe ko:

— Pejé penea te'e pe pema'€ ekasia ré, marana jikuwa e'a ré. Ajawyi pejé
ypy amo ko wyi pepiryvypy penory katu jome peiko ipi, €'i. 24Kee a'eta
pejé age'e. Janejare'e ayvu mojenuara karamoewara ko: “Ama'é kuwasi ee
mija!” e'i epe penemima'égwera re kupa. Jovijagwera ko ve aepo e'i epe
ijupe. Tjatyray aepo e'i epe mae ko. Peneminuwera peé ve: “Aenu kuwasi
mijal” e'i epe kupa. Na'evoi ajama'€ a'e ko ekoi. Age'e té katu awivo peiko,
e'i Jesu wemimo'ekwera ko pé.

Samaria wana reé té Jesu poromosa'dga reméwara

25 Ajaire amo 'ary pe tamo Moisesi remikusiwarera ré poromo'e ma'é
mo e'i oupe: “Jesu tamoakwa'a”, e'i tite. Ajawyi oo Jesu resa. Kee e'i ijupe:

— Poromo'eara, manyvo kuwa poko aiko, karamd Janejare'e pyri taa
aiko karuaru? e'i ijupe.

26 Amé Jesu wayvuapi:

— Nekuwapa Janejare'e ayvukwera jikusiwarera. Manyvo e'i poko
jjayvukwera tereenu? Manyvo ere pd ene aepo jaa renu? e'i Jesu ijupe.

27 Amé Moisesi remikusiwarera ré poromo'e ma'é kee e'i:

- 0'6, aje akuwa. Kee jaa: “Janejare'e nerévijd ywete romé ekoi. A'e
eauvay ereko ipi, e'i. Nepy'a pupe eau. Amo, ne ag pupe eau. Amé, nekasia
pé eau. Amé, netekokuwaa pupe eau teve ipi”, e'i. Ama, “Nepyriwara ké eau
ve. Awi tawi nejiau, awivo ve tereau ko”, e'i ma'é,? e'i Jesu pe.

28 Amé Jesu e'i:

— Ikatuay aepo ere. Awivoa rupi katu eiko amé, tereiko karuaru neiko
awi, e'i ijupe.4

29 Ajama'€ poromo'eara “0
korijo te:

— Ava pé poko epyriwara jaa te? e'i.

30 Amé Jesu e'i ijupe:

— Age'e amovyta ayvu md tereenu. Awi tiwi 4mé 'ary pé kwaima'e mo
Jerusaré taa pe wyi ojisyry okwa. Juteu mo té a'e. Oota Jeriko taa kyty
mija. Amé oo iko remé, a'e pé ovide imona mae kd peé. Opyy indpa ndpa
kupa. Oyruekyi kupa. Werywete ojuka oo kupa. 31 Amé jakatu sikaepo
Janejare'e pé oporegeta ma'é mé oo akypy rupi iko. Amé a'e oma'é imona
ma'é remijaraiwera ré remé, sod, omago korijo 0o. 32 Ameve sikaepo Revi
jeapyrera mo oo ve akypy rupi iko. [Janejare'e moe'ea retd me oposiko
ma'é€ mo teve a'e.] Oma'é ee remé, ivo teve a'e. Omago korijo teve oo.

33 Amé 'ary pe ve sikaepo amd kwaima'e oo ve iko akypy rupi ké. Juteu

0'0 aje” ne'i, ojipijarita rewara mo. Kee €'i

©10.22 Juw. 3.35; 10.15 P 10.27 J.K.R. 19.18 410.28 Mat. 22.35-40; Mak. 12.28-34

rowa a'e. Samaria wana mo te.” [A'e kavaru rupi oo iko.] A'e imona ma'é
remijaraiwera ré oma'é remé, ijigyoay ee omaja. Oporijauesa tesd. 34 Amé
oo ipyri remé, oky'a'o imaramawera moma'eyva kawera pupe. Aja paire
opdand mijé uvary aisiriri ma'é pupe. Ajaire ookwa okwa ky'y, kamisa
pupe. Ajaire omovy eraa weima kavaru ape 'aryvo. Weraa myta'ypa mo
pé erovae. Ale pé ovae remé opdand mijé erovae. Oja'a ko'é ee. 35Ajaire
kd'éma mé karakuri moeta ome'€ myta'ypa jara pe ity oo. Morijéo ome'é
tekoua ra repy mo. Kee e'i ime'é: “Ajeapyta aa age'e. Ajama'€ ad kwaima'e
aityta ra'ite ike aa. Eja'a ik erapykyre kyty ee né”, e'i. “Aa iko eau ereko
ipi né”, e'i. “Amé ajaire ajivy mijé akwa ad rupi remé, ame'é tara mijé
karakuri mo neupe. Mapejo pd nemoepy nejupa ma'é amojivyta amé
neupe”, e'i ijupe ity oo.

36 Awyjepa aepo Jesu omome'u maekwera. Ajaire e'i poromo'e ma'é pe:

— Neenu aepo amome'u ene? Ma po moapy kwaima'e ko okwa remé
opyriwara vo wereko imona ma'é remijaraiwera? e'i.

37 Amé jé poromo'e ma'é kee e'i:

— Poroporijauesa ma‘€ te, e'i.

Amé Jesu e'i poromo'e ma'é pe:

— I'ete. Awitd poroporijauesa ma'é vo tereiko, e'i ijupe.

Mata ojimo'eai mosikoa ré reméwara

38 Ajaire Jesu ko oo o€ taa ko rupi Jerusaré pijara rupi ipi. Ajawyi taa
md pé ovie ajaire. [Petdnia eu a'e taa rera pé.] Amé a'e pé waivi mo kee
e'i Jesu pe:

— Ejo eike oreretd wyry pé orepyri ejimiwa, e'i ijupe.

Mata eu a'e wiivi pe. Amé “hod” e'i Jesu ijupe amé. Oike etd wyry pé
wapy ameé. 39Mata kypy'yry ve a'e pe tui upa, Maria eu ijupe ma'é€. A'e uu
Jesu pyri wapy upa. Ojapyaka Jesu oporegeta remé upa. Ipiryvypy katu
teso ikypy'yry.® 40 Tykera amé mosikoa ko re té ojimo'eai iko. Ajaate uu
Jesu kyty oporegeta. Kee €'i ijupe:

— Erovija Jesu, manyvo po ekypy'yry nepatavdi 'ete mosikoa re,
penemi'o rad re? Ema'é. [je kweryga age'e aposiko ajupa. Ajawyi, “Ekwa
nerykera terepatavo”, ere ijupe, e'i epe Mata Jesu pe.

41-42 Am@ aepo ré kee e'i Jesu ijupe:

— Mata! Kee a'eta neupe. Manore pd nejipy'amopirai neiko? Iteetejé
ma'é ré nejimoleai tite. Ajama'é nawivo'ai kuwasi mija. Awitd nekypy'yry
ikatuay ma'é ré oja'a. Ava jé rdwa wekyi kuwa iwyi ma'é ré té oja'a. Awivo
ve kuwasi ene mija, e'i Jesu imotekokuwa.

¥ 10.33 Juteu ko nojimoryi Samaria wana ko re ipi. s10.39 Juw. 11.1

Janejare'e pé moregetaa rewara
(Mateusi 6.5-15; 7.7-11)

1 1 1Amo 'ary pé maipe kyty oo Jesu Uu pé oporegeta upa. Ajaire kee
e'i emimo'eara mo ijupe:

- Jovija, manyvo ja'e pd Janejare'e pe japoregeta ipi? A'levoa ré oremo'e
rejupa. Awitd Juwdo [poromojamori ma'é] omo'e wemimo'eara k3, moko
orerereko rejupa, e'i Jesu peé.

2 Amé Jesu “hod” e'i ijupe ké.

— Janejare'e pé peporegeta remé, kee tapej€ ipi:*

Papa, yva pewara,
Jo'ara kytywara teé ene, Papa.
Amd, ivo katuay teAima neiko ma'é té ene, Papa.
Pirujé ike yvy wana k6 tanemoe'e ipi.
Tanemoéoka o'ara kyty kupa ipi.
“Janejare'e romd'ite Janerdvija romé ekoi”, te'i neupewara mo iko
kupa ipi.
3 Oreremi'o ra eesaoka ko'€ jawe jawe oreupe ipi.
4 Oreaiwerera re orojiporijauesaoka neupe reme, “awyjepa” ere
oreaiwerera pe.
Alevo ve ore, aepo oro'e teve nivoi orerereko mae ko pe ipi.
Amd, nivoi tekoua ré orojitupi tite oroiko remé&, oremokasi jé rejupa
ipi.
Ma'e: “Ere, moko eiko”, e'i s6 ava mo oreupe orera'a reme,
oremokasi jé rejupa, ivoa rupi toroiko jé, e'i Jesu imogeta ko.

Aepo tapejé Janejare'e pe peporegeta ijupe remé ipi, e'i Jesu.

Ojimorypa re eako'i ma'é ré té Jesu poromosa'aga reméwara

5-6 Amé kee e'i j& Jesu wemimo'ekwera ko peé:

— Moma'e ré peporijau Janejare'e pé remé, tapeporanu Janejare'e pée
ipi. Penemikwaiwera ome'é kuwa pejé 4mé ipi. Peja'a esa. Amo 'ary
pé ava mo pepd'dOmora md oo ojimorypa retd gyty. Pyaikatu moma'e
ma'e ré oporanu oo ojimorypa pe iko. Kee e'i: “Ejimorypa, emuu ra1 ije
oreremi's rd mo. Moapy romd eme'é ije. Ejapyaka ra'l ivo tereenu. Age'e
pya ejimorypa mo ovae emoropara ra romo. Ajama'€ moma'e jé rowa
namoé'ai to'u, naikoi ije rewara mo. Ajawyi ajo age'e aporanu neupe”, e'i
epe ojimorypa peé. 7Ajama'é kee €'i ijimorypa ijupe, wetd wyry pe wyi:
“Ani. Manyvore pd emo'eai rejupa? Ajiovapypa ji'ite. Edkardgwera ko

t11.2-4 Aa pe karai ko “O Pai Nosso” e'i.

reve oro'aupa orokupa. Nawyjy'di ije temi'd tame'é ene agyvo remé”, e'i te
ijupe.

8E' jé Jesu:

— Ajare kee a'e pejé. Ale ojimory ee ipi mija. A'evo ipe remé, nowyjy
tari ra'7 upa ajama'é. Ajaire a'e sdsi oporanu py'y py'yi imosuru ky'y.
Ajaate werovija. Owyjy ime'€ ky'y. Pirujé iporijau ee ma'é ome'éta ijupe
ky'y, e'i.

9E' jé Jesu:

— Ajawyi kee a'e pejé. Papa yva pewara pé ikd peporijau ee ma'é ré
peporanu py'yi né. Ome'éta ameé pejé, e'i. Ajawyi moma'e ma'e reka
md peo ikoty remé, penemiekakwera wesaokatd peupe ajaire. Amo,
awitd tetd rovapyka pemotata remé, ajaire ijara oovapyjavota pej€,
awivota penereko, e'i. 10Kee rewara mo. Ava mo, “Ema'e ré eporijau
ma'€ eme'éoka ije”, e'i s6 Janejare'e pe remé, aje ome'éta aekwera ijupe.
Amé ava md, “Aeka tite sipd ema'e ré eporijau ma'e”, e'i s6 ijupe remé,
aje wesaokata ijupe. Ava mo, “Papa, epatavo rejupa”, e'i remé, aje ywete
Janejare'e opatavota. Oja'a katu janere ipi, e'i.

11E' jé Jesu:

- Ema'é! Peakaragwera ko re peja'a katu ipi. Ma'e remé, amo 'ary
pé pena'yry mo kee e'i peupe remé: “Papa, eamyay ije. Pira ajuwei”,

e'i remé, moe peme'é€ kuwa poko ijupe to'u? Nii! Pira té peme'€ kuwa
ijupe. 12 Awivo ve, “Namu ropi'a ajuwei”, e'i remé, joajyry peme'd kuwa
poka ijupe to'u? Nii! Namu ropi'a t& peme'd kuwa ijupe to'u. 0'6 p5?

13 A'evo pereko teAma, awisO nivoi mae ko teipe pejé remé. Tysi to Papa
yvapewara ywesd poroauvay poroereko ipi ma'é romo ekoi. A'e 0'Ag té
tesd ome'€ta oporanu ijupe mae ko pé erekoara ko rdmo ipi, e'i Jesu.

Jesu oporegeta ajagai rovija ré reméwara
(Mateusi 12.22-32; Maku 3.20-30)

14 Ajaire amd 'ary pé Jesu omokatu kwaima'e noporegetai ma'e. Ajag
ojimoemija ee wyi noporegetai miji. Amé Jesu omoisyryoka ajag iwyi
okasia rupi. Oéma oo remeve kwaima'e oporegeta ky'y. Aty wasu ko
oma'é ee a'evo ekoi remé. Ojimopirai tesd ee omaja kupa. 15 Amdgwera
“aje ywete” ne'i Jesu kasia pé ipi. Ajawyi kee e'i tite kupa:

— Janejare'e kasia rupi réwa moko wereko Jesu. Ajagai rovija kasia rupi
té omoéoka imono! Peusepu eu era pe ma'é kasia rupi té a'evo ekoi, e'i tite
kupa.*

16 [Amogwera amé kee e'i opy'a pe, “Janejare'e kasia rupi pd moko
wereko Jesu ipi? Ajevove pokd?” e'i opy'a pé kupa.] Amé kee e'i rd'dga
Jesu pé kupa:

4 11.15 Mat. 9.34; 10.25

— Marana jikuwa e'a emojisaoka nekasia rupi toroma'é ee. “Aje
Janejare'e kasia rupi a'evo ekoi”, oro'eta Amé oromaja nere, e'i rd'dga Jesu
pé kupa.”

17 Ajama'€ okuwavi Jesu ipy'a pewara ko. Ajawyi kee e'i ijupe ko:

— Napetekokuwai peporegeta. Tovija re té amosa'agata ajagai rovija
tapekuwa sa'u. Tovija mo6 omoane'e owyry kytywara ko nivoi toiko oovija
gyty remé, ikasi jé kuwa po tovija? Nii! Nikasi'dai kuwa, opd'a ee kupa
remé, e'i. Awivo ve ojetdra ko nojipatavdi remé, opd'a s ojee kupa remé,
opa tary ve amé kupa. Ojipe'ata ojiwyi ajaire Amé kupa. A'evo té ipi.

18 Ajaa maekwera vo 'ejé Satanasi rekoa, wemigwai ajag ko reve. Opd'a
p0'a te so ojee kupa remé, manyvo ne'i'di kuwa Satanasi ojimokasi romo
iko amé mija. Opa kuwa ikasia iwyi mija. K&i: “Satanasi ayvu rupi té
Jesu jjayvukasi djag ko mo€ imono mono”, pejé tite ma'é nojisu'ui ere,

e'i Jesu. 19Pejé pa'e. Peusepu ayvu rupi te so ije amoé ajag ko remé, ma
ayvu rupi pamé penetara ko omoé€ ajag ko ipi? Peusepu ayvu rupi ve po
moko'i penetara ko? a'e pejé. A'e ko té awi manyvo te'i pejé. 20 Ajawyi
Janejare'e ayvukasia rupi té moko a'e remé, amé ekuwa kuwasi Janejare'e
Remimuurera rdomo pekupa mija, e'i ijupe ko.

21E1 jé Jesu:

— Amb rupi toporomo'e jé. Kee jajipy'amogeta ra'i: Amd 'ary pé oka jara
kee e'i oupe: “Amoa'uta ajupa. Emoma'e ko areko katuta monaa wyi”, e'i
oupe. Ajawyi ojiraparekyi apa moa'u upa remé, noeraaoka'ai omoma'e ko
monaa ko pe ipi. 22 Ajama'é imona ma'é yweso ikasi oka jara wyi remé,
nomokasioka kuwa'ai ovae opoko ee remé. Irapara kd wekyi ra'1 kuwa
amé iwyi. Imoma'e ko ré imona kuwa eraa iwyi amé ky'y. Na'evoi ip0 ipi?
e'i Jesu. [Ojimosd'aga te Jesu ikasi ma'€ re te. “Ije ywesd ekasiay Satanasi
wyi aiko”, jaa té aepo e'i.]

23E'i jé Jesu:

— Kee a'e aepo jaa pé. Ava mo ekoty rewara rowa s6 remé, a'e ojimoapa
ere ma'é t&. Awitd yty jamoaty aty katu imomota miji. Amé jakatu ava
md uu imosdsiima. Awivo ve ekoty rewara kd jamoai tojipe'a ewyi kupa
remé, e'i Jesu.

Ajag ojivy jivyri wemimoaiwera kyty ma'é rewara
(Mateusi 12.43-45)

24 Amo, kee e'i Jesu:

— Ajagaiwera nopotai wemijaraiwera oity oo ipi. Ajawyi ojisyry amé
mira pupe wyi remé, oo ra'T wena mo reka ipi. Oo oo ipe tekoe'ama
rupi okane'd6yo romo iko ipi. Ajaire noesai wena mo remeé, kee e'i Amé
oupe: “Ajivyta awi koiwera resa mijé”, e'i oupe. Ojivyri wemijaraiwera

v 11.16 Mat. 12.38; 16.1; Mak. 8.11

kyty mijé. 250véae remé, e'i oupe: “Haa, ikatuay sikaepo erekoawera.
Ojimokatupa upa. Ivo katu ekoi ky'y”, €'i oupe. 26 Amé oo ra'7 wetira ko
reka. Ird irGte romo” wesa remé, kee e'i ijupe ko: “Ja'e erupi erekoawera
pupe jajimoena”, e'i ijupe ko eru. Opasaro mijé wekoawera jypy
reméwara. Amé ywesd nikatu'di mira pé. Ipojy ai téta ijupe ky'y. Amé
ywesd ojimomorijauvayta ajag kd remijaraiwera romé iko ky'y. [Awivota
mira ko pé age'e remé, Janejare'e 'Ag noindokari s opy'a pupe remé,] e'i
Jesu ijupe ko.

Oryvaya rewara

27Amé aepo e'i poromo'e paire, wiivi aty wasu pd'd mewara mo
wapukai upa:

— Waivi oryvay ma'€ teip0 ney, e'i Jesu peé.

28 Aepo re e'i ajama'é Jesu:

- 0'6, aje. Ajama'é ava k& md Janejare'e ayvu wenu erovija mie ko
ywesd oryvay jometa, e'i Jesu.

Jesu tamo Jonasi amyry ré té ojimosa'aga reméwara
(Mateusi 12.38-42; 16.1-4)

29 Ajaire ojatykapa aty wasu ko Jesu pyri remé, kee e'i Jesu ijupe
ko:

— Nivoi pejé age'ewara ko romo peiko, e'i. Ajawyi erd'a tarepe
pekupa ipi. Kee pejé tite ije ipi: “Nekasia emojisaoka orerovake,
toroma'é ee. Amé té ‘aje’ oro'etd neupe”, pejé tite ije ipi. Ajama'é ije
namojisaoka'ai ekasia pejé. Janejare'e ayvu mojenuara Jonasi ré te
ajimosd'agata. 30 Karamoe remé itokd Jonasi oo Ninivi taa kyty, kee
jaa mojenu: “Janejare'e pemomorijauta peaiwerera rewara mo”, jaa
mojenu imojikuwa a'e wana kd pé erokwa. Awivo ve ije age'e remé.
Ajo ipe aepo mojenu imojikuwa pejé Janejare'e Remimuurera romo
aiko. Ajama'é “aje” napejéi eayvu pé ipi, Ninivi wana ko vo rowa.*
31-32 A'e ko itoko kee ekoi. Tamo Jonasi ayvu wenu kupa remé itoko
ojimosioka weko aiwera re kupa ky'y. Ojimome'upa it6ko Janejare'e pe
waiwerera ko reitypypyipaoka kupa, awisoé Juteu rowa mae ko teipe
kupa remé. Ajawyi kdramd Janejare'e poromomoera poromoe'yi remé,
a'e ko nivoi ma@'é€ omo'yta pene pemosioka amé ky'y. Kee e'ita peupe
kupa: “Karamoe remé Jonasi omojenu Janejare'e ayvu oreupe reme,
oroitypypyipaoka oreaiwerera Janejare'e pe ky'y. Ajama'é orevo rowa
pejé, awisod Jesu ywesod ipe ijayvukasi Jonasi wyi remé. Pejapyaka
kuwasi ijayvu re mija!” e'itd pemosioka kupa, e'i Jesu ijupe ko amé.

E'i jé Jesu:

W 11.26 7 romo. X 11.30 Mat. 16.4; Mak. 8.12; Jona. 1—3

— Oiko amo teve, karamoe reméwara. Sepa” yvy pewara rovija wasu.
Waivi te a'e. A'le itokd ke'irowa wyi uu jovija Saroméo resa, kwaray
yke kyty wyi uu. Saroméao tekokuwaa erakwé. Ajawyi uu esa. Ajama'é
ije ywes0d atekokuwavay ipe Saromao wyi aiko. Ajama'é napeenui
jé tesd eayvu peiko. Ajawyi kdramd Janejare'e poromoe'yi 'ara mé,
Sepa yvy pewara rovija opo'ata kee javo pejé pemosioka romo: “Ije
itokd ke'irowa wyi ajo Saromao tekokuwaa renu. Na'evoi pejé, awisod
pepytery pé ipe teso Jesu ekoi remé. Napeenui 'eteay ijayvu peiko, evo
rowal” e'ita pemosioka romo, e'i Jesu ijupe ko.

Poroyapea reé té Jesu poromosa'dga reméwara
(Mateusi 5.15; 6.22-23)

33E'i jé Jesu:

- Eayvukwera poromotekokuwa ma'é a'evo ve poroyapea ipi. Awitd
poroyapea moma'e wyry pe rowa jaind ipi. Ena pe te katu jaind ipi,
toyape katu pirujé etd wyry pé oike mie ko pé. Awivo teve eayvukwera
jamojenu jenu pirujé jane ko pe toenu, awiso totekokuwa ee kupa ky'y.*
34Eayvukwera ré yweso peja'a remé, eapyo katu ma'€ vo 'ejé peikota.
Eayvukwera penoupatd pemotekokuwa. Awitd janerea ikatuay remé,
oyape katu janepira rupi ipi. Awivo 'ejé eayvukwera penoupatd penereko
remé. Na'evoi eayvukwera ré noja'ai ma'é. Naeapyoi ma'€ vo 'ejé€ ekoi ipi.
Patonusu pupe tui ma'€ vo 'ejé ekoi. Nikatui patonusu pe tekoua ipi remé.
35Mokoi, peja'a penekoa rée ikené. Nivoi tekoua jaa té patona pe. “Karamo
patonusu teso tite epy'a kyty ne”, pejé kuwa peupe ipi. 36 Aja rewara mo
kee a'e pejé. Oyapepa katu pepira remé, naikoi patona mo pene remé,
ikatuay peikota ipi amé. Poroyapea vo 'ejé penekoa ojisata amo ko rovake
ipi, e'i Jesu.

Jesu ojimo'eai Pariseu ko rekoa ré iko reméwara
(Mateusi 23.1-36; Maku 12.38-40)

37 Amé awyjepa ra'i Jesu poromogeta remé, Pariseu mé kee e'i ijupe:

— Ejo epyri erena pé ejimiwa, e'i.

Amé Jesu “hod” e'i. Oo oike etd wyry pé wapy namesa uvuri upa.
38 Amé Jesu reko ré Pariseu md ojimo'eai. Kee e'i &mé oupe: “Manyvo pd
Jesu nojipokusui ra'7 ojimi'u tara mé janerekoa rupi? Moko'i kuwasi mija”,
e'i ojipy'amogeta.

39 Aepo okuwavi Janerdvija. Ajawyi kee e'i ijupe:

— Pejé moma'e ko rova'ara jikusua re yweso peja'a ipi. Kee ma'€ vo 'ejé
peiko ipi. Kui kusuka ré t& poromosa'dgata tapekuwa. Awitd kui jakusu
rd'dga remé, eme rova'ara rupiga té jakusu. Waipy nijakusui. Awivo

¥ 11.31-32 Etiopia yvy eu teve ijupe. 1To. 10.1-10 2 11.33 Mat. 5.15; Mak. 4.21; Ruk. 8.16

'ejé peiko. Waipy iky'a j€ ma'€ vo 'ejé peiko. Ikatuay maevo so tite te
pepira rova'ara. Pepy'a pupewara amé nikatu miti. Ajawyi moma'e ywete
moatya ré ywesd peja'a peiko ipi. Amd, pemiraia pemoane'e pepy'a pupe
ipi. 40Napetekokuwai peiko, e'i. Janerova'ara reindgarera te rowa siko
janepy'a 0ind teve rond? 41 Ajawyi peporijauesa kuwasi amo ko ereko ipi
mija. Amé, penekui pupewara peme'd gatu kuwasi ijamyay mée k& pé ipi
mija. Amé té peneko ikatuay kuwa Janejare'e pé amé ky'y, e'i Jesu.

42E'i jé Jesu:

— Na'evoi amé pejé Pariseu romo peiko ajama'€ ipi. Mokoi a'e pejé ipi.
Kee pereko ipe pemoma'e mo pemowaite ime'€ Janejare'e pé ipi. Pepo'ete
pereko remé, pe'l té peme'é Janejare'e pe ipi.? Janejare'e ayvu rupi a'evo
peiko ipi. Pekarakuri korijo té rowa a'evo pereko ipi. Penemita ka'ai té
teso a'evo pereko ipi, pepo'o remé. Napejavyi 'ete a'evo peiko ma'€ reé ipi.
Awivo peiko remé, ivo ipe peiko Janejare'e pé. Ajama'é kee peiko remé
ywesd ivo peiko kuwa Janejare'e pé. Ivo poroereko remé. Amo, Janejare'e
peau wete remé. A'evo 'evo peiko remé ywesd ivo peiko kuwa Janejare'e
pé. “Tapeity Janejare'e p¢ moma'e me'€a”, na'ei ajama'€ pejé, e'i Jesu.

43E'i jé Jesu:

— Mokoi nikatu'ai pejé Pariseu ko! Ema'é. Janejare'e ayvu reé jimo'ea reta
ko wyry pe peo remé upi upi, kee pejé: “Ije yweso te katu aa ike taapy,
jovija apyka pe”, pejé tite ipi. Amd, pejimoe'e takatu t&é moma'e pyya rena
pe, “aje ywete” te'i amo ko pejé. Totuu pepomoviru kupa ipi, €'i.

44E'i j€ Jesu:

— Kee e'i Juteu ko: “Ava mo so tyvy jikuwa e'a 'ara rupi okwa sikaepo
remé, iky'ata Janejare'e kyty”, e'i Juteu ko ipi. Tyvy jikuwa e'a vo 'ejé pejé
peiko. Awitd nokuwa katui ma'é t& okwa tyvy jikuwa e'a 'ara rupi ipi,
awivo ve napekuwa katui ma'é mo korijo té ojivyta peayvukwera renu.
“0'6 po, ikatute poromo'e iko”, e'i tite peayvukwera renu kupa, e'i Jesu.”

45 Ajaire aepo renu remé, “ho0” ne'i tamo Moisesi remikusiwarera ré
poromo'e ma'é€ mo enu. Kee e'i te:

— Ani si, poromo'eara. Aepo pupe oremojaiwe korijo té rejupa. Nikatui
aepo ere oreupe, e'i tite ijupe.

46E'i ameé Jesu:

— Mokoi, a'e teve pejé, tamo Moisesi remikusiwarera ré poromo'e
ra'dga mae ko. Ema'€! Janejare'e ayvu pemowasuay amo ko pe ipi. [Tamo
Moisesi remikusiwarera pemoje'a peneko reve. Amé kee pejé amé ko
pé: “Moko pejé kuwa ipi. A'evo 'evo té peiko”, pejé korijo teé ijupe ko ipi.]
Ajam3'€ jane ko patavoa ré napeja'‘ai 'ete peiko ipi, e'i Jesu.

a 11.42 Awi rapijara pé karai k6 dizimo e'i. P 11.44 “Pepy'a pewara nojikuwai
penemimo'eara ko pe. A'evo ve tyvy jikuwa e'd nojikuwai ijypy rupi okwa okwa mae ko
pe”, jaa té aepo e'i Jesu ijupe ko.

47E'i j€ Jesu:

— Mokoi a'e pejé. Peo peo ipe Janejare'e ayvu mojenuara karamoe
reméwara ko ryvy kyty imoe'e ra'dga ko ipi. Imoe'ea ko pemd'aoka peja'a
ee ma'é vo so tite peiko. Ajama'é penamoi voay wete pejé peiko. Penamoi
ko rowa sipoko a'e ké omomijari ijuka karamoe remé. Pejé ve penamoi
ko vo ve naperovijai a'e k6 ayvukwera. 48 Aja rewara mo nivoi 'ete pejé
peiko. “I'ete Janejare'e ayvu mojenuara ko tamo ko ojuka karamoe
remé”, pejé korijo té peiko awija mé ipi. Penamoi ko rekoawera rupi ve
awi peiko. 49 Ajawyi Janejare'e otekokuwaa rupi kee e'i amatejé: “Eayvu
mojenuara ké amonooka ipetd ikoty kd. Amé, poromotekokuwa mde ké
amonooka ipetd. Ajamd'é noenu'di ijayvu ké kupa. Amogwera omomijarita
kérijo té kupa. Amogwera ojuka tevetd kupa”, e'i amitejé. 50 Peupe, age'e
reméwara ko pe Janejare'e ayvukwera ojisu'u katu teve ipi. Ajawyi kee
e'ita Janejare'e pejé: “Manyvo pd pejuka eayvu mojenuara ké karamoe
reméwara? Jevo'e katu si aepo”, e'ita imo'y pene, e'i. 51 Ajawyi pene omo'y
kuwa Apeu amyry jukaawera karamoe remeve.c Amo ko jukaawera teve.
Ajaate kwee'l remé Sakarija jukaawera. Koitoko, Janejare'e moe'ea reta
ypy pé tesd ojuka kupa, Janejare'e pe temiapy rena pyri teso. Pirujé a'e
a'evoa pene omo'y kuwa, awiso age'ewara ko teipe pejé remé. Aje aepo
a'e, e'i Jesu.

52_ Mokoi pejé, tamo Moisesi remikusiwarera ré poromo'e ra'aga mae
ko. Pekuwa katu ipe Janejare'e ayvu ivo tekoua rewara ipi. Ajama'é ijayvu
rupi napeikoi. Ajawyi amo ko: “Janejare'e remigwai romota ije aikota”, e'i
remé, a'e ko pemoteiteteoka teve ereko. Nikatui moko pejé remé, e'i Jesu
ijupe ko.

“Ejo Jesu siayvumoopa”, e'i jovijagwera ko ojiupe reméwara

53-54 Ajaire a'e pe wyi Jesu ojisyry paire, tamo Moisesi remikusiwarera
ré poromo'e mae ko ojimogeta vija Jesu ré kupa, Pariseu ko revejé.
Ojimodard Jesu kotyre kupa. Kee e'i ojiupe kupa:

— Ejo Jesu simoteitete. Ayvu ko mo tijaporanu ranu ijupe.
Siayvumoopa, e'i kupa. Awija mé Jesu reko simoa'u esa. Ajaire nivoi ma'é
simo'yta ee imomorijauoka ivoa kuwapara ko pé amé, e'i epe ojiupe kupa.

“Ipojy te Pariseu ko rekoa”, e'i ma'é
(Mateusi 10.26-27)
1 2 1Amé a'e remé moa'ardowa jane ké ojatykapa Jesu ko pyri ijayvu
renu. Ojimokyrytyty ojee kupa, aty wasu ké rewara md. Amé
Jesu poromo'e upa. Wemimo'ekwera ko ywesé omo'e upa ajama'e. Kee e'i
ijupe ko:

¢11.51 Jino. 4.8

— Mokoi, ipojy té Pariseu ko rekoa. Ivo katuay ra'aga kupa ipi.
Ajawyi, “Erupara ko romo taiko”, tapejé ywe'e tite e'a ijupe ko, e'i.¢
2Ivo ra'aga mae ko kee e'i epe kuwa: “Tokuwa e'a amo ko epy'a pewara
ko ne”, e'i epe. Ajama'€ ojikuwapa jéta jane ko pe. Pirujé janereko ko
ojikuwata kdramé. Amd, janeayvu ko teve.® 3 Ajawyi iteetejé neporegeta
vija maekwera ojenu katuta amé koé rovakeve kiramd. Amd, pirujé
nejimoevovo neporegeta ava mo pé oka wyry pé remé, ojenu jéta. Wayvo
ojenuta karamo, toenu pirujé. Ajawyi te ikatu ikené, a'e pejé, e'i Jesu
ijupe ko.

“Tapekyje e'a poromoai mae ko wyi peiko”, e'i Jesu ma'é
(Mateusi 10.28-31)

4E' jé Jesu:

- Ejimorypa ko, kee a'e pejé age'e. Tapekyje €'a ikd poromoai mae k6 wyi
né, a'e pejé. “Ejukata maevo kupa”, tapejé e'a pejimopirai romo. Janejuka
s0 kupa remé, janepira té ojukata kupa. Pejuka paire manyvo ne'i'ai
penereko ai kupa ky'y. Ajawyi ipojy sa'u té janepira jukaa. 5Janejare'e
korijo té jane'ag ojuka kuwa imonooka jimomorijau wasua rena kyty,
janepira revej€, e'i. Ajawyi Janejare'e korijo té tapemomojy, e'i ijupe ko.

“Janejare'e oja'a katu janere ipi”, e'i Jesu ma'é
(Mateusi 10.29-31)

6Kee e'i jé Jesu:

— [A'evo ipe ekoi. Ajama'€ oja'a katu jé janere ipi.] Nijaja'ai kapina re ipi.
Temimota katu ywe'e rowa. Epy rdmo jame'éta remé naepyi ipi. Ajama'é
a'evo ipe remé Janejare'e oja'a katu jé ee ko ipi. Naearai'ai iwyi ko ipi.
Noaparity ko'ai ipi. 7Tysi td pene. Oja'a katuay ve iko pene ipi. Pekuwa
katuay ipi. Peapira mosa'aga ko ve tesd okuwa. Omoir6 iroma katu oja'a
ee. Ajawyi tapekyje e'a [poromomorijau méae k6 wyi] ipi, Janejare'e
okate'a pene rewara mo. Aje ywete oja'a katu pene iko ipi, €'i ijupe k6.

“Tapejinosi e'a ekoty rewara romo peiko”, e'i Jesu ma'é
(Mateusi 10.32-33; 12.31-32; 10.19-20)

8E' jé Jesu:

— Kee a'e jé peupe: Tapejindsi e'd ewyi peiko! Ava md emoéoka o'ara
kyty remé, kee e'i ipi: “Jesu te erdvija ywete romo ekoi”, e'i imomewa
amd ko pe. Amé a'e ré aja'a jéta Janejare'e pyri aé aa remé, yvapewara ko
rovake. “Ekoty rewara té wi”, a'etd Amé ijupewara md. 9 Awivo ve ava
mo, “Erdvija rowa Jesu”, e'i jane ko rovake remé, “Eremigwai rowa awi”,
a'e tary ve Janejare'e remigwai yvapewara ko rovake yva pé, e'i.

d12.1 Mat. 16.6; Mak. 8.15 € 12.2 Mak. 4.22; Ruk. 8.17

10E' jé Jesu:

— Kee a'e teve. Ava mo Janejare'e Remimuurera ojimojane ma'é re
oporegeta ai remé, “awyjepa” e'i jé kuwa ijupe. Ajama'é “ajag” pejé
Janejare'e 'Ag pé remé, “awyjepa” ne'idi peupe. Aepo omo'y jéta pene, e'i.

11E' jé Jesu:

— Kee a'e teve. Karamo ererovija pekupa rewara mo amo ko ojimo'eaita
pene iko. Ojimdard teyweteta pekoty iko kupa. Peneraata jovijagwera
rovake, Janejare'e ayvu ré jimo'ea retd ko pé. Kovenatu ko rovake
peneraatd teve kupa. Amd ijayvukasi mae ko rovake teve. Nivoi ma'é
omo'y mo'y teyweteta pene kupa. Ajama'é tapejimopirai e'a peayvu ra re
peiko ipi né. Ma'e. “Manyvo a'eta poko a'evo remé?” tapejé e'a ikd amé
peiko ne, e'i Jesu. 12 Ameve, a'e peve Janejare'e 'Ag peneve ekoita. Ale té
omojikuwaokata pejé manyvo tapejé oporanu peupe mae ko pe, €'i ijupe
ko.&

Oma'e ko ré eako'i ma'é re té Jesu poromosa'dga reméwara

13 Alevo remé kwaima'e mo atyry p6'd meé wyi oporegeta Jesu pe upa.
Kee e'i epe ijupe:

— Oremo'eara, papa okdja maire papa ma'ekwera re kakae opyypa oupe.
Nome'€i amo ije. Kee ere kakae pé: “Eme'é amo nemomiri pe”, ere, €'i epe
Jesu pe.

14 Amé kee e'i Jesu kwaima'e pé:

— Ava jé rowa, “Ivoa tekoua kuwapara mo tereiko”, ne'i'ai ije. Ajawyi
ava ayvu rupi pd moko a'e kuwasi mija, e'i Jesu ijupe.

15Amé e'i j& Jesu poromogeta:

— Pejapyaka katu iko eayvu ré né, e'i. Nivoi moma'e ko ré jajimo'eai
ywete remé. “Aje ywe'e”, tapejé €3 moma'e ywete moatya pe, e'i. Amd
ko kee e'i tite ipi: “Moa'arowa moma'e tamoaty eupe. Ije yweso tareko
moma'e ma'e”, e'i ipi. Nivoi aepo jaa amé. Ajaa maekwera pe rowa “aje
ywete” eu kuwa ipi mija. Ajawyi a'e ré ywesd pejimo'eai ipi ne, e'i Jesu
ijupe ko.

16 Ajaire koo jara re té poromosa'aga. Kee e'i:

- Oiko kwaima'e m6 imoma'e ywete ma'é mija. Moma'e ra'ai o6ta ma'é
té a'e. Ajaire amo 'ary pe ojimita okoo rupi. Mitirowa ikoo. Mami gyty
'ete ikoo popy. Ajaire i'a ywete ikoo pewara. Oryvay ijara omaja ee ame.
17 Amé, “Manota pokd moma'e ra'digwera areko imokatu awi?” e'i. “Nuvei
ena, moa'aréwa rewara mo”, e'i oupe ojipy'amogeta. 18E'i j€ ajaire oupe:
“Haa! Age'e akuwa katu ky'y”, e'i. “Moma'e rd'digwera rena ko amotaraita
ra'l. Ajaire mititirowa ma'é jési taind mijé ekovijara romé. Amé si oyta
moma'e ra'digwera rena tamoaty imokatu ky'y. Emoma'e ko ve pirujé

£12.10 Mak. 3.29 8 12.12 Mak. 13.11; Ruk. 21.14-15

amokatuta a'e pupe teve ky'y”, e'i. 19“Aja paire si kee a'eta eupe: ‘Moma'e
re jé rowa ajimo'eaita awija mé. Ema'é! Moa'arowa moma'e arekopa ky'y’,
a'eta amé. Ajawyi naposiko'ai ky'y. Aporai korijota té aiko ky'y. Ajimory
korijota te aiko ky'y. Ajimi'u wasu korijota te aiko ky'y”, €'i tite kwaima'e
iko mija. 20 Ajama'é aepo €'i oupe remeve, kee e'i sikaepo Janejare'e
ijupe: “Koi sO tekokuwa e'a ne. Age'e pya remé nekajata ky'y. Ava pé po
nema'ekwera ko opytatad ameé ky'y?” e'i Janejare'e ijupe.

21E1 jé Jesu:

— Ajawyi a'evo tesd imoma'e ywete ma'é. Oma'e ko réga oja'a ywe'e tite
iko mija. Noja'ari amé Janejare'e re iko. Nojimo'eai ee. Nivoi awija mé
Janejare'e rovake ekoi, e'i Jesu poromo'e.

Wyra ko reé té Jesu poromosa'aga reméwara
(Mateusi 6.25-34)

22-23 Amé aepo ré kee e'i Jesu wemimo'ekwera ko pé:

— Tapejimopirai e'a penekoa ra re, penemi's ra re, amo, peyru ra re.
Ajawyi kee tapejé e'a pejimopirai romo: “Moma'e po a'uta karamo?
Moma'e pd apypyta”? tapejé e'd pejimopirai romd peiko ky'y. Janejare'e
rupi tekoua re yweso tapeja'a peiko. [Janejare'e té oja'a katu janere ipi.
Janerereko katua okuwa tedma.] Ajawyi tapejimopirai e'a, a'e pejé.
24Pema'é gatu ra'i wyra ko reko ré. Nipy'a pirai epe wemi's ra ré kupa
ipi. Nikooi teve ipe kupa ipi. Wemi'd6 ra md nomoatyi amaétejé ipi. Ajama'e
Janejare'e oja'a katu ee ko ipi. Omoigooka emi's ra ko ijupe ko ipi. A'e ko
re oja'a katu remé, tysi t0 pene oja'ata té iko. Pene ywes0 okate'a wyra ko
wyi iko ipi, e'i.

25— Awivo ve tapejimopirai e'd pemanda ra ré. Alevo ipe peiko remé
pemand jéta kdramo. Manyvo napejé'ai peiko puku romo, e'i Jesu. 26 Ajaa
pé aepo a'e pejé. Ema'é. Napemopukui peneko remé&, moma'e ra po
pejimo'eaita moma'e k6 ré Amé peiko? a'e pej€, e'i.

27E'i jé Jesu:

— Amé ré pemd'@ gatu kuwa teve peiko, ka'a potyry ko ré. Ikatuay
ma'é€o ee remé ipi. Noposikoi epe oupe ipi. Nomojai epe oyru mo ipi.
Karamoe remé itoko jovija Saromao tyru e'eay mo opypy ipe ipi. Owaray
wyi ipi, e'i Jesu."

28— Aje ywe'e nija'ei ka'a kykyrera ko pe ipi. Jamopapai tepe'yte tosini
tokai ipi. Ajama'€ Janejare'e ikatuay omoigooka koé. Oja'a katu ee ko ipi.
A'e ré oja'a katu remé, tysi tO oja'ata té pene. Ajawyi penemipypy ra re
tapejimo'eai e'a peiko. Janejare'e ré kuwasi penako'i peiko, a'e pejé, e'i
Jesu.

h 12,27 1To. 10.4-7

29— Ajaa rewara mo tapejipy'amopirai €'da moma'e ma'ekwera ré peiko
ipi né, a'e pejé. Amd, penemi'd ra ré tapejimo'eai e'd teve. 30 Janejare'e
nokuwai mae ko té ojimo'eai karuaru apijara ko ré iko ipi. Ajama'é Papa
yvapewara okuwapa teAma awija peiko. Peporijau ee mae ra ko omouveta
teé ko'€ jawe jawe pejé amé ipi. 31 Ajawyi Janejare'e ré yweso tapeja'a
peiko ky'y, pendvija ywete ré yweso. “Emimota rupi katu taiko”, pejé
peporegeta peiko. A'evo peiko remeve, oja'a katuta amé pene ipi, e'i Jesu.

“Pemal'e ko ré tapenako'i €'a ipi”, e'i Jesu ma'é
(Mateusi 6.19-21)

32E'i jé Jesu:

- Eremimo'ekwera ko, kejoga teipe pejé. Pekyje ajama'€ ne, e'i.
Janejare'e penauvay Pendvija ywete romo penereko. “Ajawyi jovija ko
romo poroindta erena pe”, e'ipa peupewara mo, e'i Jesu.

33E'i jé Jesu:

— Ajawyi kee tapeiko. Tapenako'i €a pema'e ko re ipi. Pema'e peme'€ ra'i
karakuri repy romo. Ajaire epykwera pemosai nimoma'ei mae ko pe. Yva
pupe jési pemoaty kuwa pema'e ko amé. A'e pewara imona ma'é noeraa'ai
ipi. Am®, kupi'i nomopupupa'di imoai ipi. 3¢ Maty pemokatu pemoma'e
e'ekwera ko, a'e ré ywesd peja'ata ipi. Janejare'e pyri pemokatu ma'e re
yweso peja'a katu kuwasi mija, e'i Jesu poromo'e.

“Tapemoa'u jé iko evaea né”, e'i ma'é
(Mateusi 25.1-13; Maku 13.33-37)

35 Amé e'i j& Jesu:

— Karamd ajo tara mijé Jovija wasu romo ajikuwa. Evaea ra tapemoa'u
katu. Awitd ava md odvija omoa'u kd'g, &wivo 'ejé tapeiko.) 36 Aepo jaa
ré kee a'e pejé. Tovija mo oo ojimorypa rena kyty torya re. Ajaire ojivy
uu remé, apy'awara mo temigwai kd oovapyjavo ijupe, omoa'u katu kupa
ard rewara mo.* 37 Ajawyi ory ee ko tovija ovae. “Ikatuay eremigwai ko
peapy toporoapoi”, e'ita ijupe ko. 38 Temigwai e'eay mo karumé oovija
ovae remé, a'e omoa'u té upa. Pyaikatu teé ovae remé, omoa'u jé emigwai
upa. Kd'é tara mé te ovde remé, omoa'u jéta emigwai upa. Aevo ma'é
pe kee euta emigwai pe: “Taory katuay iko awi”, euta, e'i Jesu. A'levo ve
pejé, evaea ra renone ikd temoa'u katu pekupa né, a'e pejé. 39 Ajama'é
kee jaa ré tapeja'a. Ja'ave rowa tapeiko e'a erakypyre kyty. Tetd jara mo
s0 okuwa ovaeta imona ma'é mo remé, omoa'u kuwa mija, imona ma'é
toike €4 etd wyry pé. Omoisyry kuwa imono 4mé ipi. Na'evoi p5? 0'G!

i12.33 1Pe. 1.4 J12.35 Mat. 25.1-13 k 12.36 Mak. 13.34-36

O Novo Testamento na lingua Wajapi do Amapari do Brasil; © 2013, Wycliffe Bible Translators, Inc.



248 Rukasi 12

Aevo!! 40Tawivo ve iko peiko né. Tetd jara vo temoa'u karuaru jé pekupa,
poroapy'ata té avae rewara mo, e'i Jesu.

“Eremigwai e'eay romo tapeiko erapykyre kyty”, e'i Jesu ma'é
(Mateusi 24.45-51)

41 Aepo jaa Jesu omome'u paire, Peturu e'i ijupe:

— Jovija, koi, “Tapemoa'u jé iko evaea rd né”, ere maekwera. Ava upewara mo
po aepo ere? Oreupe pd aepo ere? Pirujé atyry ko pé pd ma'e remé aepo ere? e'i.

42Kee e'i Janerovija:

— [Eremigwai otekokuwavay ma'€ romo tapeiko. Tapetekokuwavay ikod
erapykyre kyty né.] Temigwai eeay re té poromosa'agata tapekuwa, €'i. Ava
pO otekokuwavay iko o6vija patavoara romo ekoi ipi? Tovija ojisyryta ra'l
remé, ava po oity kuwa wemigwai ko rovija miti romo toiko? Ijayvu rupi katu
ekoi ma'€ te. Odvija redd rupi werovija katu j€ mae te. Ae pe kee e'ita: “Ene
te eja'a ema'e ko ré. Jaumaeé teremosai eremigwai ko pe i'ara mé gatu”, e'ita
ameé ipi. 43 Ajawyi tovija ovae remé, oryvayta wemigwai ré. Emigwai ory
teveta ee. Nojimosioka'ai oovija wyi, ijayvu rupi katu ekoi tedma rewara mo.
44Qryvayta tovija iposikoa re. Ajawyi ale té opyteporota jjayvumokasi pirujé
wemirekokwera jara romo toiko ky'y. Aje ywete aepo a'e pejé, e'i Jesu.

45-46— Kee e'i ojipy'amogeta maé nopyteporoai tovija. “Oiko puku jéta
erovija”, €'i ywe'e tite oupe ma€. A'e amé odvija remigwai kd wereko ai s6
tite 06vija rapykyrera kyty. Ondpa ndpa ko tesd. Ojimi'u kérijo t& iko. Am,
oka'u ka'u te iko. Ja'ave rowa ekoi. Amé si nojikuwai amatejé uu sikaepo tovija
remé, nikatu miti'ai Ameé ijupe. Manyvo ne'iai emigwai opokou remé ky'y.
Tovija ope'ata imono jimomorijaua rena kyty. Nivoi mae ko pyri omonota
imomorijauoka ky'y, €'i. 47 Alevo temigwai mo oovija ayvukwera okuwa ywe'e
ipe ma'€, ajama€ nojimokatui oovija ayvukwera rupi toiko. A'e ojimomorijauoka
tesota ajaire oovija pe. 48 Ajama€ odvija ayvukwera nokuwai ma'€ pe ovo rupi
teve ekoi amé. Nokuwai wyi noerovijai o6vija ayvukwera ma€. Ajawyi nivoi
sikaepo ekoi tite remé, tovija omomorijauoka sa'uta te ameé ipi. Ava mo pe
jakuwaoka katu manyvo kuwa tekoua ma‘, ajaire kee eu kuwa ijupe: “Nerovija
pd neremikuwawera?” eu kuwa. Waiteve amé amé pe manyvo kuwa tekoua
nijakuwaokari ywe'ei ijjupe ma'€ pe. Ae pe ajaire, “Nerovija pd?” nija'edi amé
ijupe ipi, ji'ite nijakuwaokari ijupe rewara mo, €'i Jesu poromogeta.™

Nijajimo'agatui reméwara
(Mateusi 10.34-36)

49Ej jé Jesu:

112,39 Mat. 24.43-44; 1Tes. 5.2; 2Pe. 3.10; J.Jim. 3.3; 16.15-16 ™ 12.48 “Pejé ywesd
eayvu rupi katu peiko kuwa”, jaa té aepo e'i ma'e.

— A3 ike pep0'0 me ajo aiko remé, tata vo sO ma'é mo aeruta. Apota
mija a'e eny te upa age'e, a'e eupe aiko, €'i. Tata vo 'ejé emomorijaua
ra, e'i. 50 Ajimomorijauta amand jane ko aiwerera repykara mo. A'evoa
romo té ajo. Ajama'€ a'e ré epy'a jikoteveé ai té aiko, kuise'€ tokwapa ewyi
a'evoa, a'e amé. Awyjepa remé, najimopirai'di ky'y. Eroryta te amé, e'i."
51 Maevo kee pejé tite eupe: “Jesu si poromojimoryokata, awisd pirujé
amo e'y e'yiwara ko tojimory ojee ky'y”, pejé tite pd ije? Ani. Na'evo'ai
ajama'€. Poromojipe'a pe'a ojiwyi ma'€ rdmo te ajo, e'i Jesu. 52 Age'e rire
jane ko reko iteeta ky'y. Ojetara ko ve ojimojipe'ata ojiwyi erewara mo
ky'y. Nererovija tari mae ko ojimojipe'ata ererovija takatu mae ko wyi.
Ojimoapata ee ko kupa. “Temipotare'd” e'ita erekoa rupiwara ko pe kupa.
Ma'e remé etd mo pé 5 mira ipupewara ojimojipe'ata ojiwyi kupa. Moapy
ekoty rewara ko. Amo ko amé kwere'l gytywara romé ekoita ewyi.
Tetara ko ve ipe kupa mija. Ajama'é kee e'ita ojiupe: “Epy'a rupi katuwara
romd rowa ene ky'y”, e'itd ojiupe kupa. 53 Amd, tovijigwera md wa'yry
revejé kee ne'idi ojiupe ky'y: “Epy'a rupi katuwara”, ne'i'di. Amé, mama
ko omemyry kojatdi revejé, “Erory nere”, ne'idi ojiupe kupa ky'y. Amsa,
jotija okdjatai revejé, “Ejo jajimory”, ne'i'di ojiupe ky'y. Pe'l ekoty rewara
té. Amo amé ekoty rewara rdwa. Ajawyi a'evo ekoita kupa, e'i Jesu
wemimo'ekwera ko pe.

“Ekuwa kuwasi pekupa mija”, e'i Jesu ma'é
(Mateusi 16.1-4)

54 Amé e'i jé Jesu. Aty wasu ko pe té e'i ky'y. Kee e'i ijupe keé:

- Ekuwa kuwasi pekupa mija, emojikuwapa reé pema'é ipi rewara mo.
Pemi'é. Kee jaa ipe pekuwa. Amo remé kwaray 'apa kyty wyi amana ryru
ko o€ okwa remé, “Ema‘€, okyta te Aamana”, pejé ojiupe ipi.° Upi katu
pekuwa. 55Waiteve amé kwaray éma kyty wyi ijyvytu okwa remé. Kee
pejé amé: “Ema'€ yvytu re. Kwarayta té ky'y”, pejé ikuwa ipi. Upi katu
teve aepo pekuwa. 56 Koi s6 ivo rd'Aiga ma'é té pejé peiko! 0'6 pd, 'ara ko
pekuwa katu ipi. Awivo ve ekuwa kuwasi pekupa emojikuwapa ré pema'é
remé mija. Ajamaé nekuwai pekupa, €'i.?

“Tapejimory amatejé pene 0jikd'o mae ko re”, e'i Jesu ma'é
(Mateusi 5.25-26)
57E'i jé Jesu:
— Pevote kuwasi penekoawera pemosa'aga peiko mija. 58 Ajare ene,
ma'e remé ava mo neraata nivoia kuwapara ko rovake mija. Nivoi ma'é

n 12.50 Mak. 10.38 ©12.54 Juteu ko yvy pe kwaray 'apa kyty wyi amana oé okwa ipi.
Jane rena pé amé kwaray €ma kyty wyi o€ okwa ipi. P 12.56 “Ekuwa kuwasi Janejare'e
Remimuurera romo pekupa mija”, jaa té aepo e'i ma'e.

omo'yta nere. Alevo remé, kee ere amatejé ijupe: “Ene, ejo jajimogeta

rd'l. Ma'e remé ‘hod’ ja'eta ojiupe ky'y”, ere iké ijupe ra'i esa né. Amé
“0'0” pejé ojiupe remé, pejimory mijé ojee remé, ikatu té amé. Ajama'é
“ho6” napejéi ojiupe remé, waypeteta amé ky'y. Nivoia kuwapara rovake
nereraata amé ky'y. A'e ajaire sota ko po pe nemonooka kuwa. Ajaate
jimopa'aga pupe nereraa kuwa nereity ky'y. 59Nerejisyry'ai a'e pupe

wyi, ajaate awyjepa nemoepypa katu nivoi neiko maekwera. Aje ywete
a'evota, e'i. [Awija mé kuise'é jé tapejimory Janejare'e revejé, poromoe'yia
'ara renoneve, €'i Jesu ijupe ko.]

Imarama maekwera ko rewara

1 3 1Amé amd ko uu Jesu mogeta upa. Karireja wina ké apisiawera
re kee e'i Jesu peé kupa:

— Nekuwa p6 kovenatu Piratu ojukaoka Karireja wana ko mo
maekwera? Koi Janejare'e retd mé wemime'€ ara ko ome'€ kupa upa
remeve a'evo ekoi. Manyvo rewara mo pd Janejare'e opota te a'evoa so
0jind ijupe k&? O'6 p6? Nivoi 'ete pokd a'e kd ekoi mija? Aja rewara md po
a'evo ekoi kupa? e'i ijupe kupa.

2 Aepo ré kee e'i amé Jesu:

— Kee pejé tite maevo: “A'e kb yweso nikatui amo ko wyi. A'e a'e ko
teipd nivo miti ekoi amo ko wyi. Ajawyi po a'evo s6 maranai ijupe ko?”
pejé tite pd? 3Ani. Aja rewara mo rowa a'evo ekoi kupa. Ema'é. Pejé ve
nivoi peiko ipi. Ajawyi tapejimosioka iko peaiwerera ré ky'y né, a'e pejé.
Tapejimome'u iko Janejare'e rovake peaiwerera reitypypyioka ijupe né.
Na'evoi s peiko remé, peopata jimomorijaua kyty. Pepa wasuta, ivo ko
jé, e'i ijupe ko. 4Pema'é. Pekuwa itoko jypy remé, 18 rdmo imarama opa
Siroe yy pyri tui mae ko. Tetd yvate'e ma'é itokd okui i'aryvo ko imoma
ko. Manyvo pejé po a'evo méae ko pewara mo? “A'e ko yweso teipd nivoi
'eteay pirujé Jerusaré taa wana ké wyi”, pejé tite sipd? 5Ani. Na'evoi, a'e
pejé. Ajawyi kee a'e pejé. Pejé ve nivoi peiko ipi. Ajawyi tapejimosioka
ikd peaiwerera ré ky'y né, a'e pejé. Tapejimome'u ikd Janejare'e rovake
peaiwerera reitypypyioka ijupe né. Na'evoi s6 peiko remé, peopata
jimomorijaua kyty karamo, ivo ko j€, e'i ijupe ko Jesu.

6 Amé Jesu poromo'e jé poromosd'dgaa rupi. Kee e'i:

- Kwaima'e mé ojimita ipi. Amé wemitd pd'd mé moma'eyva'y md? odta
jypy remé ti'a mija. Ajaire uu tite wemitd'akwera mo reka. Sod, ni'ai.
7Awija mé kee e'i wemigwai pé: “Awisd ajo ipe moma'eyva'y mé reka ipi.
Ni'ai ipi. Moapy kwaray romo tesd ajo ipe eka. Ni'ai ajama'é. Nikatui.
Ajawyi emopai ity awi ky'y. Moma'e ra po yvy opasard jéta ni'ai remé”,
e'i. 8-9Aepo ré kee e'i ajama'é@ emigwai: “Ani, erdvija. Emokatu jé raf.

4 13.6 Fruta de figo

Pe'l kwaray pe taposiko ee esa. [jypy rupi apakoéita ra'i. Moma'e reposi
jukwera amoatyta imorya mo. Ameé te sima'€ ee. I'ata poko? Ni'a'di po
ma'e remé? Ameé sosi i'a remé, ‘i'ete’ ja'eta. Ni'ai sO remé, emopaioka amé
ityoka ky'y”, e'i emigwai oovija pe. “Hoo” e'i tovija, e'i Jesu poromosa'aga
rupi.

[“Awivo ve Janejare'e nojikotevéi pemomaa ra re”, jaa té. “Ward ra'il
pejimoteea”, jaa te.]

Jesu omokatu waivi jimoava 'ara mé reméwara

10 Ajaire Amo 'ary pe Jesu poromo'e upa, Janejare'e ayvu re jimo'ea reta
meé. Jimoava 'ara mé a'evo ekoi. 11 Amé wéivi mé ré oma'é, itekord ma'é
mo ré. Ajag té omotekord ma'é té a'e. Opd'a tarepe ipi. Ajama's awyje
ojapepy korijo té iko. Ijaty kwaray teso itekora iko. 18 kwaray romo tesd
itekora iko. 12Amé a'e ré Jesu oma'é remé, kee e'i ijupe:

— Waiivi, age'e amogwapata netekorana newyi ky'y. Awyje nekatupata
ky'y, €'i ijupe.

13 Amé Jesu oo ikoty. Opo oind i'aryvo. Ameve ikatupa ky'y.
Ojarapo'ama ky'y. Omoe'e ywete Janejare'e iko amé ky'y.

14 Ajama'é Janejare'e ayvu ré jimo'ea retd rovija mo naoryi a'evoa ré
omaja. Ojimobard korijo té upa. “Koi sO jimoava 'ara mé Jesu poromokatu
ipi”, €'i té oupe. Ajaire kee e'i jane ko itekora mae ko peé:

— Ha! Semana upi upi 6 rdm& mosikoa 'ara okwa ipi. Amé korijd té pejo
kuwa pejimokatuoka ipi mija. Jimoava 'ara mé rowa, e'i ijupe ko.”

15 Amé aepo e'i remé, kee e'i Jesu ijupe, ivoara ko pé teve:

- Tyi po, ivo ra'aga peiko ipi. Pejé ve peposiko jimoava 'ara mé ipi.
Pem3d'€. Teima kurara kyty peo penima ko jora eraa toy'u ipi, jimoava
'ara mé€ ipe remé. Pui ko, amo, jumétu k. Moko naperekoi sipd ipi?
Teima korijo teipe mija. Ajama'é peja'a katu jé ee ko ipi. 16 Awivo ve mira
ko re yweso tijaja'a katu jaiko ipi. Ad waivi tamo Aparao jeapyry mo,
nijamokatu'di kuwasi pd mija? Satanasi ojimorara puku ee imotekora
mija. Ivo té rowa sipoko jimoava 'ara mé apijara jamokatu ipi? e'i Jesu
imoatare'a ko.

17 Amé aepo e'i remé, Jesu apa ko ojimosioka ojimdard ikoty. Ajama'é
jane ko oryvay waivi mokatuawera ré omaja, ikatuay teso a'evo Jesu
wereko rewara mo.

— Haa! Mire'eay te Jesu, e'i e'i amé kupa.

Yvyra'akwera ra'aigwera reé té Jesu poromosa'aga reméwara
(Mateusi 13.31-32; Maku 4.30-32)

18E'| jé Jesu poromogeta:

r 13.14 Jisyry. 20.9-10

— Am6 té mijé amome'utd peupe tapekuwa manyvota Janejare'e
ojikuwa Jovija wasu romo remé. [Age'e pe'ipe'l jane kd omojovija
ereko. Ajama'€ karamo jane k6 moa'arowa omojovijata o'ara kyty ky'y.]
19Jimitaa ré té poromosa'agata tapekuwa sa'u. Koo jara yvyra rad'digwera
opyy itd okoo pé. Ale 0é& ajaire oryvay. Ajaate oéme'e t& oo ky'y. Amé a'e
raka ré wyra ko uu ojiowaityno, e'i.

“Janejare'e remimota janeroupa”, e'i Jesu ma'é
(Mateusi 13.33)

20E'j jé Jesu:

— Amome'u tara mijé tapekuwa manyvota Janejare'e janerereko
Janerovija wasu romo. 21 Wemimota omuu ind janepy'a pupe
tijaneroupa ipi. Awitd sautu jaind janeremi's pupe imoje'a remé, ooupa
janeremi's. Awivo ve Janejare'e remimota janepy'aoupa ipi. Janemotee
wemimota rupi tijaiko amé, e'i. Kee ma'é vo 'ejé jaiko. Awitd waivi mo
pao oindta remé, tiriku ku'ikwera pupe omoané ané ena ko. Moapy ena
ko omoané ra'l eja. Ajaire imovororo ma'é omoje'a ee, ajaate ooupa 'ete.
Amé si ivororopa ky'y. Awivo 'ejé Janejare'e remimota janepy'aoupa, e'i
Jesu.

“Teta rova ikwa'iga ma'é rupi peo Janejare'e kyty ipi”, e'i Jesu ma'é
(Mateusi 7.13-14,21-23)

22 Ajaire taa taa rupi oo Jesu okwa poromo'e ipi. Jerusaré taa kyty te
oota iko. 23 Amé ava mé oporanu ijupe. Kee e'i:

- Jovija, pe'ipe'i te korijo te oota Janejare'e pyri ipi? Ma'e amo
amogwera korijo te Janejare'e wereko katuta oupewara m6? Manyvo ere
po? €'i Jesu peé.

24 Aepo e'i remé, Jesu tetd rova ikwa'iga ma'é re té ojimosa'aga:

— 0'6. Teta rova ikwa'igh ma'é rupi kérijd t& peo kuwa Janejare'e rena
kyty ipi. Ajawyi pejimokasi ikené a'e rupi tapeo, pejuve jé remeve, a'e
pejé.* Jane kd moa'drowa kee e'i ipeta: “Amo rupi té taé aa Janejare'e
rena kyty”, e'i epeta. Ajama'€ noo'ai sire'e kupa, a'e kyty.

25— Teta rova jara vo 'ejé Janejare'e. Kiramd weta rova oovapyta.
Oovapy paire, ava jé rowa oiketa ky'y. Napeike amatejéi remé, teta
ypy pe té pekuta. Tetd jara pemotata titeta. Kee pejé ipeta: “Jovija,
eovapyjavo taike!” pejé ipeta amé ky'y. Noovapyjavo'ai pejé ajama'é. Kee
e'i korijota té: “Pejisyry. Noporokuwai ije”, e'itd korijo té pejé. 26 Amé
kee pejé ipeta jé: “Manyvo pod ‘noporokuwai’ ere oreupe? Jypy remé
nereve orojimi'u ipi. Orerena rupi oremo'e jé rejupa mija. Orekuwa katu
rejupa mija”, pejé ipeta. 27Ajama'é kee e'itd pejé: “Ani. Noporokuwai,

s 13.24 “Erupi korijo té peo kuwa Janejare'e kyty”, jaa té aepo e'i.

a'e pejé. Ma taa wana ko po pejé romo? Nakuwai. Pejisyry awi peo, a'e
pejé. Nivoi mae ko té pejé. Pejipe'a awi ewyi”, e'ita.t

28— Ajare kee a'e pejé. Karamd Janejare'e ojikuwa Jovija wasu romo
remé, jane k6 omuu muuta okoty, tojimoena ipyri ena pupe kupa.
Janejare'e pyri tamo Apardo ré pema'€ta. Amé, tams Isaki ré. Amé, timo
Jako ré. Amd, pirujé Janejare'e ayvu mojenuara ko ré pema' tary ve.
Janejare'e pyri ekoita kupa, pirujé. Pejé amé pejimojipe'aokata a'e ko
wyi ky'y. Peja'o titeta peiko amé, e'i. [Ajawyi, “Ije kuwasi mokope aju
mija”, pejéta kuipe'e ma'é ee remé.] Pejapikakaima ipeta pejimomorijau
romo peiko.* 29 Aevo remé amo mira po'dOmora ko ve uu uuta ojimoena
Janejare'e pyri ena pupe. Pe'irowa uu uuta kupa. Amogwera kwaray éma
kyty wyi uutd. Amdgwera kwaray 'apa kyty wyi. Amégwera kwaray yke
kyty wyi. Amdgwera kwaray yke rovajara kyty wyi, e'i. Pirujé uu uuta
wapyta Janejare'e pyri ojimiwa. [Pejé amé napeike'di ipyri, napemoéokai
amatejéi pe'ara kyty rewara mo.]” 30 Ajawyi kee a'e. Ajawyi apykyre
kytywara ootd tenonepora rémé. Amd, joikamora ootd apyky rupi ky'y,
e'i Jesu poromo'e.”

Jesu oporijauesa tarepe Jerusaré taa wana koé reméwara
(Mateusi 23.37-39)

31 Ameve Pariseu k6 md uu javo Jesu p€, Jerusar€ taa kyty oo iko remé.
Kee e'i ijupe kupa:

— Ejisyry ike wyi maipe kyty ekwa. Kovenatu Eroti nejukata, e'i kupa.

Omoteeoka ipeta nou ijupe, too e'a Jerusaré taa kyty. Ajawyi aepo e'i
ijupe kupa. 32 Ajama'€ aepo re kee e'i amé Jesu:

— Poromoripe ma'é té kovenatu Eroti. Pekwa kee a'e ma'é tapemome'u
ijupe: “[Ava nejukaoka'ai kuwa, ajaate eposikoa amoawyjepa remé.]
Age'e, aposiko jéta. Ajag ko ape'a jéta ojimoemija ee mie ké wyi imomoi
ipi aiko. Am®, itekord mée k& ve amokatu jéta aiko. Kovi a'evo jéta aiko.
Ajaire moapy ke paire awyjepa avaeta amé ky'y”, pejé iko ijupe né.

33 Ajama'é age'e j6 aata jéta aiko. Amd, kovi aata Jété aiko. Amd, ké'éme
aata jé tary ve aiko. Aata Jerusaré taa kyty. A'e pe té aata amano, e'i. A'e
pé te Janejare'e ayvu mojenuara ko ojuka kupa ipi, e'i.

34 Amé pee peve Jesu kee e'i:

— Mokoi Jerusaré taa wana ko! Janejare'e wayvu mojenuara ké omuu
muu ipe pekoty remé, napeenu tari ijayvu ko ipi. Pemomijari ijuka ko ipi.
Amd, pejapi japi ijuka ké takuru pupe ipi. Peenu kuwasi ijayvu k& mija!
Mapejd rdmod tesd apota ipe poropyy jé poroereko miji! Awitd masakara
wa'yry ko omoaty opepoka wyry pe ereko katu ké ipi, awivo ve ije aiko.

t13.27 Jig. 6.8 1 13.28 Mat. 22.12-13; 25.30 Vv 13.28-29 Mat. 8.11-12
w 13.30 Mat. 19.30; 20.16; Mak. 10.31

Kee a'e peupewara mo. Poromoaty tarepe penereko katu mija. Napepotai
ajama'é. Ajawyi mokoi a'e pejé! 35 Ajawyi naiko'ai penena ky'y. Taperera
romota té tui upa ky'y. Pema'e esa! Napema'€'di ere ky'y, ajaate Jovija
wasu romé ajikuwata ajo mijé remé. Amé té tite emoe'e ipetd pekupa
ky'y, Janejare'e Remimuurera romo, e'i Jesu ijupe ko.*

Jesu ojimi'u Pariseu mo retd wyry pé reméwara
1 4 1 Ajaire amo jimoava 'ara mé Jesu oé Pariseu ko rovija mo reta
wyry pé ojimiwa. Amé& 4mé k& Jesu omoa'u upa. 2Amé a'e pé Jesu
rovakeve kwaima'e itekord ma'e mo ekoi teve. A'le irurupa ma'e. 3Amé kee
e'i Jesu Pariseu k& pé. Amd, timd Moisesi remikusiwarera ré poromo'e
mae ko pe e'i:

—I'ete p6 jimoava 'ara mé jamokatu itekora ma'€ mo ipi? Manyvo pejé
po? €'i ijupe ko.

4Nipui 4mé enu kupa. Amé Jesu opopyy itekord ma'é imokatupa.
Omokatu paire, kee e'i ijupe:

— I'ete nejivy nerena kyty neo ky'y, €'i ijupe.

5Ajaire kee e'i jé Jesu oporanu Pariseu ko pé:

— Ma'e remé nera'yry mo o'a sO yy je'€ typy ma'é pupe oo remé, jimoava
'ara teipe sd remé, aje sipd nereekyi'di kuise'® tomand e'a? 0'6, neekyita!
Ivo jé nerima mo s6 o'a remé, a'evo ve nereekyi'di kuwa po a'evo remé?
0'6, neekyi kuwa. Na'evoi sipd pereko ipi? e'i ijupe kd.”

6 Aepo e'i remé ava jé rowa iputa. Manyvo ne'i'ai Jesu rovaja kupa.

7Amé a'e pé tui j& remé, Jesu oma'é moropara ko ré erokwa. Okuwa
kee e'i oupe kupa ipi ma'é: “Ije yweso aa ike jovija rena ypy pe taapy
ajupa, temoe'e Amé kupa”, e'i e'i oupe kupa ipi ma'é. Ajare kee e'i Jesu
poromogeta mo:

8-9_ Ma'e. Neretdra md ojirekotd remé, torya mo oindtd. Amé a'e 'ary
peé kee e'ita ene: “Ene ve ejo tijajimory jajimiwa”, e'ita. Neo remé, kee tere
e'd nepy'a pe: “Jovija ko rena ypy pé aapyta ajimoena”, tere e'd Ameé neiko.
A'e s0 ere tite remé, kee e'i kuwa neupe: “Ejisyry typopy kyty eo eapy.
Joe'e rena teé ike eu. Ene amé a'e rowa”, e'i kuwa torya jara nemosioka.

10 Ajawyi kee ere amatejé. Ikupe kyty te e€ eapy ra'i, a'e pejé. Ajaire uu
kuwa torya jara nekoty. Kee e'i kuwa neupe: “Haa! Joe'e té ene. Ejo enone
kyty joe'e rena pé tereapy amé”, e'i kuwa neupe. A'evo remé nemoe'eta te
amo ko rovake amé. Amé té ikatuta té neupe, e'i ijupe ké.# 11 A'evo te ipi.
Ojimoe'e teywete ma'€ ajaire jowyry kyty te ekoita. Ajama'é nojimoe'eoka
tari ma'€ ameé jo'ara kyty joe'e romo ekoita, e'i ijupe ko.®

12E' j€ Jesu teta jara pé, “Ejo epyri ejimiwa” e'i ijlupe ma'€ pe:

x13.35 Jig. 118.26 Y 14.5 Mat. 12.11 2 14.10 P.Teko. 25.6-7 2 14.11 Mat. 23.12;
Ruk. 18.14

— Jimi'u wasu s6 neind ipi remé, moropara ko neokwai imuu ipi.
Kejoga nemuu ipi. Nejimorypa ké. Amé, imoma'e ywete mée kd. Amo,
nepyriwara k6. Wai waisoé nemuu ipi. Kee ere tedma: “Moko tary ve
terereko kupa ajaire”, ere teAma. Ajawyi a'e a'e ko korijo té neokwai
totuu nerena pe ipi. Ajama'€ jiovajaria réga teé neja'a remé, nikatu'ai ame.
13 Ajawyi jimi'u wasua neinéta remé, kejo gatu eokwai imuu: Nimoma'ei
'ete mae ko. Amd, itekord mie ko. Noatai mae ké. Naeapyoi mée ko. Ale
a'e ko jési eokwai totuu nepyri, e'i. 14 Amé té Janejare'e nemoe'eta nere
oma3ja, jiovajaria re nereja'ai neiko rewara mo. Ikatu te, “Terereko ve
kupa”, nerei remé. Amé kdramé Janejare'e poromomoera mijé remé te
ikatu té nererekota amé ky'y. A'e re jési eja'a awi eiko, e'i Jesu ijupe.

Jimi'u wasua reé té Jesu poromosa'aga reméwara
(Mateusi 22.1-14)

15 Ajaire aepo renu mé namesa pyri wapy ma'€ mo oporegeta Jesu pe.
Kee e'i ijupe:

— Oremo'eara, kdramo Janejare'e ojikuwa Jovija wasu rdmo remé,
jimi'u wasua oindta. Janeroryvayta ameé, jajimi'u ipyri reme, e'i.

16 Aepo renu mé jimi'u wasua re té Jesu poromosa'aga. Kee e'i:

— Kwaima'e mé jimi'u wasua oin6ta. Amé ojimorypa ko pe, “Ejo epyri
ejimiwa’”, e amatejé. Jane ko moa'drowa ookwai amatejé imuu jimi'u
wasua rd pé. Amé “hod” e'i amatejé kupa. 17Ajaire, jimi'u wasua 'ara mé,
kee e'i wemigwai pé: “Age'e si ekwa emoropara ko pe javo”, e'i. “Hod”

e'i. Oo ajaire javo. Kee e'i emigwai: “Erovija emuu nepijara mo. Ojindma
jimi'u wasua upa. Ajawyi, ‘Age'eve ejo jajimi'’, e'i erovija ene”, e'i epe
uuta mae ko pé. 18500, nonuri kupa. Ojipijari kupa. Kee e'i amo: “Aa
kuwasi mija. Ajama'é age'eve apyy erena mo. Ajawyi a'e resa aata. Naa'ai
sikaepo awi. Nejimdard tite eupe ne”, e'i ojipijari. 19 Awivo ve j& amd kee
e'i: “Age'eve pui ko apyy. 10 rdomo apyy kahu omota eraa mae ko. Ajawyi
a'e ré aata age'e. Apod'a kota esa. Ajawyi naa'ai sikaepo”, e'i ojipijari.
20Tvo jé amo. Kee €'i ve: “Aa kuwasi mija. Ajama'é age'eve amenapa.
Ajawyi naa'di sikaepo ky'y”, e'i. A'evo “ejo” €'i epe ijupe ko. Nijeweri uu
kupa ajama'é. 21 Ajaire 0J1ver emigwai 0o 0dvija gyty. Amé, “Nonu'ai
sikaepo nejimorypa ko”, e'i ijupe. Amé a'evoa ré 0jiké's tesd jovija aepo
renu Amé. E'i mijé wemigwai pé: “Amo ko gyty ekwa, taa rupi, pee pee
ko rupi”, e'i. “Ma'e ko pijara mo ekwa ky'y”, e'i. “Nimoma'ei mée Kko. Amb,
noatai mie k&. Amd, naeapyoi mae kd. Amd, okunu kunu 'ejé wata mae
ko ve. Wai waiso pijara mo ekwa ky'y”, e'i. “A'e ko eatykapa erena pe”, e'i.
2200 dmé emigwai 06vijd ayvukwera rupi. Amé emimuurera kd ovie vie
ojimoena. Wapy apypa apyka 'aryvo okwa kupa. Ajama'€ noporakapaive
tena ko kupa. Ajawyi oo oovija gyty kee javo: “Erovija. Neremikwaiwera
ko arovdema. Ajama'é noporakapaive tena kupa”, e'i. 22 Amé tovija: “Hod,

akuwa”, e'i. “Eeru jési ikd Amé né. Pee wasu rupi ekwa amé. Amo, pee
miti k6 rupi ekwa amé. Pirujé neesa mae ko pe kee ere: ‘Age'eve iko ja'e
erdvija retd gyty jimi'u wasua pe né’, ere. ‘Ejo ikené’, ere. Pirujé neesa
mie ko pé aepo ere erojivy ko, toporakapa 'ejé erena ky'y”, e'i. Amé
“ho0” e'i emigwai 00. 24 Ajaire kee €'i j€ tovija: “Aje ywete aporegetata.
Ejimorypa ko aokwai imuu ypy mae ko nojimi'u'ai epyri kupa. A'e ko ava
jé rowa amojimi'uokata epyri ky'y”, e'i tovija, e'i Jesu poromogeta.

“Ma rapijara kuwa po oo eremigwai r6mo”, e'i Jesu ma'é
(Mateusi 10.37-38)

25 A'evo remé aty wasu oota Jesu rupi kupa. Amé ojirova Jesu ikoty ko
omaja. Kee e'i ijupe ko:

26— Ava mo oota erupi remé, ije yweso terau katu amo ko wyi
amé. Ajawyi uu ré noja'a'di. Amé, oy ré. Amé, werekwara ré. Amo,
wikaragwera ké ré. Amo, weke'yry ko ré. Amd, okoja ko ré noja'a'di ve
rond. Wee noja'a'di teve. Ajawyi wee ywesd oja'a mae ko noo kuwa'ai
eremimo'eara romo. Ava mo, “Awyje aata Jesu rupi emimo'eara romo”,
e'i remé, kee te'i ameé oupe: “Awyje té Jesu e'ara kytywara romota ekoi.
Tjayvu pé ywesd ‘aje ywete’ a'etd ipi. Am&, emimota ywesota eremimota
wyi ipi. Amé k& emomorijauvay ipe Jesu reward md remé, aa jéta Amé
upi”, te'i. KO'€ jawe jawe aepo te'i oupe amé, e'i Jesu.

27 Amé e'i j& Jesu:

— Amd, ava md, “Jesu erdvija ywete romé ekoi”, ne'i ije remé,
nemoéokari o'ara kytywara romo remé, a'e noo'di eremimo'eara romo.
Amd, “Jesu remimota rupi katu taiko”, ne'i oupe remé, ajama'é wemimota
pe té& “aje ywete” €'l ipi. A'e noo'di teve eremimo'eara romo, e'i.b

28— AmJ, tetd reindgara ré t& poromosd'dgata poromotekokuwa ra
romo. Ava mo s0, “Teta yvate'e ma'€ mo ainota”, e'i oupe remé, a'evoa re
ojipy'amogeta ra'i. Kee te'i ra'f oupe esa: “Aje aindma kuwa poko teta?
Oyta po ekarakuri inda ré? Amoepy kuwa jéta i'aryvo teta reindogara ko
pe?” te'i ra'T esa. A'evo rowa sipoko ipi? 29Karamo mytery pé oind remeve
opa sikaepo karakuri remé, ojimosiokata amé. Werdarota amo ko ee
omija amé. 30Kee e'ith amé kupa: “Awi kwaima'e 0ind ypy korijo té teta.
Ajama'é nomoawyjepai sire'e. Nikasi in6”, €'i e'ita amo ko tojimosioka
ky'y, e'i. Ajawyi awito teta jara omosa'daga ypy ra'i inota, tawivo ve
eremimo'eara rdomo oota ma'€ mo ajaa jaa rupive te'i ipi, e'i ijupe ko.

31E1 jé Jesu:

— Amb rupi jamosd'dgata teve. Amd 'ary pé jovija mo, “Araata
eremigwai sota ko amo jovija gyty, a'e ko reve torojiapisi”, e'i oupe remé,
ameve ypy ra'i ojaata, e'i. Ma'e kee e'ita ra'l: “Mapejo po eremigwai sota

b 14.27 Mat. 16.24; Mak. 8.34; Ruk. 9.23

kd? Mapejo po edpa remigwai sota k6? Ajimokasi kuwa po ijupe aa ikoty
ko remé? Karamo aa ajimokupeioka tite edpa pe ne”, e'ita ra'i oupe amé.
32 Ajaire, “Nekasi'ai edpa pe”, e'i sO remé, amé kuipe'e ijapa tui remeve
omonota ayvu morakwéara mo kee te'i wapa pé: “Erovija emuu kee javo
ene: ‘Teene, nijajiapisi'di. Jajimoryta té ojee ky'y’, e'i imuu erdvija ene”,
te'i emigwai wapa peé. “0'6, aje, nisimovyvy'i jiapisia awi jaiko ky'y”,
e'itd ojiupe amé kupa ky'y. Amé té ikatuta ijupe ko, kiramowara ra ré
oja'a amatejé rewara mo. 33 A'evo ve pejé, e'i. Ava pepd'dmora mo s6 wee
ywes0 oja'a remé, noo'di kuwa eremimo'eara romo. Pirujé oitypypyipaoka
uu erupi remé té oo kuwa eremimo'eara romo, e'i Jesu.

Sautu nikatui ma'é ré té Jesu poromosa'aga reméwara
(Mateusi 5.13; Maku 9.50)

34E'i jé Jesu:

— Sautu ré té poromosd'dgata tapekuwa sa'u. Awitd sautu eekatu
ja'uma'é pupe jaind ipi remé. Awivo ve jane k& pé ikatuay wete tijaiko
ipi. Ajama'é sautu nomoeei s0 janeremi's ky'y remé, manyvoa ra romo
roéwa kuwa sautu amé. 35 Nijaporu'di temitd morya romé. Amd, yvy
romo nijaporu'ai teve rond. Ajawyi jamopopo tepe'yte. Ajare kee a'e pejé.
Tapeenu katu ik eayvu né rond, e'i Jesu.

Kaneiru oo opa 0o ma'é re té Jesu poromosa'aga reméwara
(Mateusi 18.10-14)

1 5 1Ajaire Jesu pe ovéae nivoi ekoi mae ko, amo tekoua repy
moatyara ko. Jesu ayvukwera poromo'e ma'€ renu té uu uu
kupa ipi. 2 Amé Pariseu ko mé ijayvu yvu ee ké omaja kupa. Amg, timd
Moisesi remikusiwarera ré poromo'e mae ké mo a'evo ve ekoi. Kee e'i

kupa:

— Moma'e ra s6pd nivoi mae ko uu Jesu kyty remé, ojimory ee ko ipi?
Amd, ojimi'u teve ipyri kd ipi. Manyvo pd a'evo ekoi? e'i kupa.°

3[A'evo teAma aepo e'i mae ko ipi. Nopotai aje ywete
ojimotekokuwaoka Jesu pé kupa. Ajawyi aepo e'i kupa.] Amé aepo e'i
kupa remé, Jesu wayvu omosd'dga mijé poromo'e. Kee e'i:

4- Uve kaneiru jard mo eima ijatyray wereko ma'€. 100 romo teso eima ko
mija. [KO'€ jawe jawe omoird ird ko. Alevoa rupi okuwa eima mo oo opa 00
remé.] Amé Amé 'ary pé omoird ird ko remé, sod, pe'i eima naikoi sikaepo.
Ajawyi weima kurera atyry ko oity ra'1 [ikurara pupe] oo opa oo ma'€ reka.
Weka eka jé ajaate wesa. Alevo te. 5-6 Ajaire weima wesa remé, ae omovy
wasi'y 'aryvo erojivy eru. Ory tesd erojivy eru weta gyty amo weima ko
pyri. Ajawyi kee €'i ajaire ojimorypa k6 pe, amo, opyriwara ko pé: “Erima

¢ 15.2 Ruk. 5.29-30

aesapa, 0o opa oo ma'€”, e'i ovae. “Pejo awi pejimory ra'i ereve”, e'ita ovae.
7 Awivo ve yva pé Janejare'e remigwai ko oryvayta nivoi ma'€ mo ojimosioka
waiwerera reitypypyipaoka Janejare'e pé remé ipi. Amé ywesd oryvayta yva
pé kupa. Aje, ivo ma'€ re ory te kupa ipi. Ajama'€ nivoi ma'€ weko aiwera
oitypypyipaoka Janejare'e pe remé yweso oryvayta kupa ipi, e'i Jesu.

Karakuri moeta okaja ma'é re té Jesu poromosa'aga reméwara

8 Ajaire amo re té Jesu poromosd'dga mijé. Kee e'i:

— Waivi tekoe'e m6 omoaty karakuri eekwera oupe. 10 rdmo tesod
omoaty imokatu mija. Ajaire pe'ite omokaja sikaepo. Ajawyi ijyapea mo
omoeny omokaja ma'€ reka. Ajawyi ijyapea weraa moma'e ma'e wyry rupi
oposiko otyvei eka. “Maty poké aity?” e'i eka. 9Ajaire wesa ky'y. Amé kee
e'i opyriwara ko pé. Amd, ojimorypa ké pé e'i: “Pejo pejimory ereve”, e'i.
“Ema'€. Ekarakuri moeta amokaja maekwera aesapa ky'y”, e'i. 10 Ajare kee
a'e. Awitd karakuri omokaja maekwera resaa ré ory tesd waivi. Awivo ve
Janejare'e remigwai yvapewara ko oryvay nivoi ma'€ mo ojimosioka weko
aiwera reitypypyipaoka Janejare'e pé remé ipi. Ojirova Janejare'e kytyre
ky'y remé oryvay tesd kupa ipi, e'i Jesu.

Ta'yry oiko teitete ma'é re té Jesu poromosd'dga reméwara

11E' jé Jesu:

— Uve kwaima'e m6 morijo ta'y ma'€. [Imoma'e ywete ma'€ te a'e
kwaima'e. Ajawyi moma'e jé rowa naikoi etd wyry pe ipi. Ajama€ a'evo
ipe remé, ta'y mitikwera nopota ywe'ei tite uu pyri ekoi ky'y.] 12Amé améo
'ary pe kee €'i ta'y mitikwera uu pé: “Papa, nema'e mo eupewara romota
ma'é, eme's amitejé ije”, ei.? “Eme's ema'e ra romo tedma”, e'i ta'yry. Amé
“hod” e'i tuu. Omosa'aga wemireko. Omowaite ipé ime'€ wa'yry ko pe.
[Wauvay ko wyi a'evo ekoi.] 13 Ajaire sa'u ta'y mitikwera omoaty oma'e ko,
uu remime'égwera kd. Amé kee e'i: “Amé taa kyty aatd”, e'i oo. Weraapa
oma'e ko Amé. Uu kd oity oo. Amé wina kd yvy kyty té oo, Juteu rowa
mae ko yvy kyty. Ajaire a'e pé oiko teitete korijo te iko ky'y. Ojimomy'a
my'a iko ky'y. Oka'uay ojimory nivoi mae ko reve, ojimorypa ra'aga ko reve.
Opoko ee ko iko ky'y. Aevo wemipyykwera omoma katu tekou teitetea re,
uu wyi opyy eraa maekwera. 14 Ajaate amo 'ary pe, so0, naikoi pe'T sikaepo
ikarakuri mé ky'y. Amé otyavo té a'e taa wina ko iko. Amyay oporara
iko ky'y. 15 Ajawyi oposikoa mo weka ky'y. A'le yvy wana mo pe kee e'i:
“Nepota po taposiko neupe?” e'i. “Hoo” e'i amé. “Ekwa erima ko tajausi ré
tereja'a. Moko kyty ka'api'ity pé tui. Eapoi ko ipi awi”, e'i imono. “Ho6”

d 15.12 Tuu oméand maire té ima'ekwera ko opyta ta'yry ko tomoséi ojiupe ky'y. Ekoa ko

tedma a'evoa. € 15.15 Juteu ko nomovijai tajausi ipi. “Iky'a ma'é tajausi”, e'i kupa, “Tape'u

e'd”, e'i Janejare'e tamoi ko pé rewara mo.

e'i 0o. 16 Alevoa ré oposiko amé. Oposiko ywete ipe. Ajama'é jjamyay wete
jé iko. Ajaate tajausi remi'd'y té teso ojuwei tite, yga vo ma'é. Ava jé rowa
ome'd jauma'é md ijupe ajama's. 17 Amé sdsi otekokuwapa ky'y. Kee e'i oupe:
“Momale ra sop0 Papa aity ajo!” e'i. “Papa remigwai ko ojimi'u katu iko ipi.
Oyte emi'd ko ijupe ko ipi. Manyvore po ije ike &mé amano taray amyay

pe aiko ky'y?” e'i oupe. 18E'i j€ oupe: “Akuwapa ky'y. Papa kyty ajivyta

aa ajawyi”, e'i. “Kee a'eta Papa pe avae: ‘Papa, nivoi te aiko ije, Janejare'e
rovake. Amd, nerovake ve nivoi 'ete aiko’, a'etd. 19 Ajawyi ‘era'yry’ nere'di
maevo eupe ky'y. Aepo ere eupe remé, ‘Taposiko jé neremigwai rdmo, a'e te
ene’, aeta avae remé”, e'i oupe.

20_ Amé si ojivyri oo uu rena kyty ky'y. Ovéeri remé, kuipe'eve tuu
oma'é ee. Oporijauesa teso ee omaja. Opo'a oo wa'yry rovaisi. Wajuvy
tesd wa'yry. Oovamosu, wauvay jé rewara mo. 21Kee €'i ta'yry amé: “Nivo
miti aiko neupe, papa. Amd, Janejare'e rovake nivo miti ve aiko. Ajawyi
‘era'yry’ nere'di maevo ije ky'y”, e'i epe ta'yry. 22 Ajama'é€ aepo e'i remé,
tuu kee €'i wemigwai ko pe: “Pekwa kuise'é j€ tyru e'eay peeru aa era'yry
pé topypy”, e'i. “Amd, sitaja peeru ve ind ipy ré. Amo, mé'dgwa peeru ind
ipd'a re”, e'i. 23“Amo, erima pui ra'yry ikyrau ma'é pejuka imii eru si'n”,
e'i. “Jajimi'u jajimory katuta jaiko ky'y”, e'i. 24“Ema'é, omano ma'€ vo so
tite era'yry mija. Age'e sosi epyri ekoi tara mijé”, e'i tuu. A'evo ojidpard
ypy ijimorya ijupe ko.

25— Teke'yry red'a rupi te a'evo ekoi ajama'é€. A'e ka'api'i kyty té ji'ite ipo
00 oposiko upa, imdmiri novaeive remeve. Ajaire t& ovde. Amé ovéeri iko
remé, pee ypy peve wenu jigara kd. Amd, torya ryapu wenu. 26 Amé uu
remigwai mo pé oporanu. Kee €'i ijupe: “Manyvo rewara m6 pod moko €'i
ojiga wete kupa?” e'i. 27Amé emigwai e'i ijupe: “Oviema nemémiri ky'y”,
e'i ijupe. “Ory tesd neruu ivaea re. Ajawyi ojukaoka weima ikyrau ma'é
si'u janerory romo. Kee e'i neruu: ‘Ema'é. Aesa mijé era'yry aekwery vo.
Ajimo'agatu ky'y’, e'i neruu”, e'i emigwai teke'yry pe.

28_ Amé teke'yry aepo wenu remé, naoryi. “Haa! Moko e'i sipd kupa?
Naa'ai ikoty k&”, €'i. Aepo e'i maekwera OJenu tuu pé. Ajawyi o& wa'yry
teke'yry resa. Kee e'i epe ijupe: “Ja'e jajimory”, e'i epe. Amé&, “Ani, naa'di”,
e'i korijo. 29Kee e'i j€ uu pé: “Nivoi erereko rejupa, papa. Ema'e, karamoe
remeve newyry kyty té aiko ipi. Oroerovija katu aiko ipi. Mape remé
jé rdowa neayvukwera narovijai ma'é. A'levo ipe. Ajama'é nereme'éi 'ete
nerima mo ije tajuka iwa, ejimorypa ko reve tajimory”, e'i. 30 “Ajama'é
aa nera'yry moma'e neremirekokwera ré ojimorarai teé iko. Ojimomy'a
my'a té iko. A'evoa ré omoma nema'ekwera ko. A'evo ipe. Ajama'€ oviema
remé, nejukaoka teima kyrauvay ma'é ijupe”, e'i teke'yry.

31— Amé kee e'i tuu: “Ani, tuku. Epyryvo té neiko ipi. Ema'e ko pawete
nema'e ko, e'i. 32 Ajama'€ ad nemdmiri ojivy mijé uu remé, i'ete jajimory

ojee jaiko. Ema'é. Okdjama ma'é vo 'ejé nemomiri mija. Age'e uve mijé
ma'é vo ky'y. Ajawyi awivoa re jajimory kuwa, e'i tuy, e'i Jesu poromo'e.

[Kee jaa té aepo e'i ma'é: “Janejare'e poroporijauesa j&, nivoi epe
jaiko remé ipi. Ajawyi janeraro j€ tijajivy ikoty. Javae mijé ipyri remé,
janerereko katu jéta wakara ké romo, wemiauvay ko romd”, jaa té aepo
e'i mae.]

Tovija ma'e ko ré ja'aara re teé Jesu poromosa'dga reméwara
1 6 1E'i jé Jesu ayvu mosa'aga ekojé wemimo'ekwera ko peé:

— Oiko kwaima'e imoma'e ywete ma'€ mo. A'e wemigwai mo
omoéoka oma'e ko ré ja'aara romo toiko. Imoma'e ma'e tome'€ epy romo
ijupe ipi. Ajawyi a'e te ajaire moma'e repykwera opyy imoaty ijupe ipi.
[A'e pe'irowa moma'e ma'e ome'é ra'i amo ko pé epy romo: “Karamo
emoepy ije”, e'i ime'é ipi. Okusiwa kareta ré noepyme'éive moma'e
maekwera ko rewara, toja'a ajaire ee ipi. Ajama'€ nivoi a'e omoaty
epykwera o6vija pé ipi.] Amé amé 'ary pé kee jaa ojenu tdvija pé: “Nivoi
omoepy neupe neremigwai. Imona te sikaepo nekarakuri re”, jaa ojenu
eewara mo tovija pe.

2— Amé tdvija wenu aepo jaa remé, ookwai imuu. Kee e'i ijupe:
“Manyvore pd aepo ojenu nerewara? Nikatui moko ere remé. Age'e
ekusiwapa kareta ré noepyme'éive maekwera ko, ajaire tereme'€ kareta
ije. Awija mé awyjepa neposiko eupe amé ky'y. Nepoitd neposikoa wyi
ky'y”, e'i tovija. “Hod” e'i amé momal'e ré ja'aara odvija pé. 3Amé kee e'i
oupe: “Emoisyryta itawi eposikoa wyi”, e'i oupe. “Manyvo kuwa poko
aiko amé? Koo ré naposiko kuwa'ai. Amé, koivo ké pé, ‘Moma'e emuu ije’,
na'e'ai teve, asi jé aepo javo rewara mo”, e'i oupe. “Manyvo kuwa poko
areko Amé?” e'i ojipy'amogeta upa. 4Amé, “Age'e si akuwa ky'y, manyvo
aikota noepyme'€ive maekwera ko tepota katu, tepatavo karamd”, e'i
oupe.

5- Ajawyi noepyme'éive mae k6 ookwai imuu okoty. Kee e'i amo
pé: “Mapejd pokd karakuri nereepyme'&ive erdvija pe?” e'i. 6 Amé kee
e'i noepyme'€ive ma'é: “100 romo tesdé moma'eyva kawera rena ko mo
naepyme'&ive mie ko”, e'i. Amé emigwai e'i: “Hod, oropatavéta tiwaype
€'da neupe ky'y. Epy nereme'éive ma'€, amowyjyta neupe age'e ky'y. Ipé
korijo té neme'€ta erdvija pe ky'y. Ajawyi 50 romo korijo te ekusiwa
nekareta ré, karamo tereme'é”, e'i moma'e re ja'aara. “Hod, ikatuay”,
€'i noepyme'€ive ma'é. 7Ajaire amo pe e'i mijé: “Ene pa'e. Mapejo kuwa
pokd neme'd erdvija pe?” e'i. Ale kee e'i: “Amé ije 100 moma'e ku'ikwera
ryru ké mod aepyme'dta ijupe”, e'i. Amé kee e'i moma'e ré ja'aara ijupe:
“Neupe ve amowyjyta epykwera. Ipé korijo té neme'éta ky'y. Ajawyi epyy
age'e nekareta. 80 ekusiwa tereme'¢ ajaire erdvija pe”, e'i. Amé “hod” e'i
noepyme'€ive ma'é. Ory aepo renu. 8 Ajaate a'evoa ojikuwapa tovija pé

ky'y. E'i amé tovija: “Koi so né. Otekokuwavay sipd emoma'e ré ja'aara?”
e'i tdvija oupe. “Oja'a ywete amatejé sipd manyvota karamo ekoi!” e'i
tovija. Nivoi epe emigwai remé, tdvija omoe'e jé otekokuwa rewara mo.

E'i jé Jesu:

— Amé ajaa maekwera ré kee a'e pejé. Nivoi mie ko ywesd ipojawa tesd
moma'e ko porua ré iko, Janejare'e koty rewara ko wyi, e'i. 2 Ajawyi kee
a'e pejé. Tapetekokuwa amatejé. Tkewara tedma karakuri. Pemoma'e ko
ve ikewara teAma. Ajawyi pemoma'e kb peé amo ko tapepatavo pejuve jé
remé, pejimorypa ko rdmd toiko kupa. Janejare'e teve tapemojikuwaoka
ijupe k6. Amé té kiramd pekija remé, ojeeve pevietd awyje romo
Janejare'e rena pe, e'i.

10E' jé Jesu:

— Ava m6 moma'e sisikwera ivo katu opyy ereko remé, ajaire moma'e
e'ekwerd opyyta remé, ivo katu werekotd amé. Amd, Awivo ve ava mo
momal'e sisikwera nivoi wereko remé, ajaire moma'e e'ekwera nivoi
wereko tary ve ipi. 11Tkewara epy wete ma'é napeporu katui remé,
Janejare'e remime'é ve napeporu kuwa'ai, awiso a'e yweso epy wete ma'é
vo 'ejé remé, e'i Jesu. 12Amo ké moma'e ko ré napemarate katui ereko
remé, ava jé rowa moma'e e'ekweray ko ome'éta peupe amé? e'i.

13E1 jé Jesu:

— Pe'ite jamojovija jane'ara kytywara romo ipi. Morijo jamojovija
remé, nivo'ai Amé janeupe. Amd janerdvija ywesd jaautd Amd janerdvija
wyi amé. Pe'ite jarovija katuta ijayvu amé. A'e ayvu rupi té jaikota amé
ky'y. Amé ayvu nijarovija'di amé. Awivo ve pemoma'e ré ywesd peja'a
Janejare'e wyi remé, Janejare'e napemoe'e'ai amé. Ajawyi pe'ite tapemoe'e
pendvija romo. Janejare'e té a'e, e'i Jesu poromo'e.f

“Pariseu ko ovote ojimoripe”, e'i Jesu ma'é

14 Amé Pariseu ko Jesu ayvu oojai kupa. “Tamoaty ekojé karakuri
moeta” €'i e'i tesd oupe kupa rewara mo oojai aepo renu kupa. 15Ajawyi
kee e'i Jesu ijupe ko:

— Jane ko, “Mira katu te awi”, e'i tite pene omaja kupa. Ikuwa ré rowa
aepo e'i pejé kupa. Ajama'€ Janejare'e okuwa katu pepy'a pewara ko.
Manyvo napereko'di imoripe ipi. Mokoi pejé. Mape remé “tekoe'eay” e'i
tite jane ko pemoe'ea romo. Ajama'€ Janejare'e pé nikatui peiko. Mira pe
té nojikuwai jopy'a pewara ipi. Janejare'e pé amé ojikuwa katu janereko
ipi.

16— Amd, kee a'e pejé. Karamoe remé it6kd Janejare'e omojikuwaoka
wayvukwera tamoé Moisesi pe tokusiwa, upi tijaiko. Wayvu mojenuara
ko pé teve omojikuwaoka. A'e a'e ko ikasiay ajaate kwee'l remé Juwao

£16.13 Mat. 6.24

uu remé. Juwao ovaema rire ije té poromo'e ajupa ky'y. Ajawyi age'e
remé jane ko moa'arowa opota Janejare'e omoéoka o'ara kyty ky'y, e'i.
17 Ajama'€ nitee'ai Moisesi remikusiwarera, ivo tekoua rewara. Ajaate
a'evota ipi. Yva opatd. Am, yvy opa tary ve. Janejare'e ayvukwera
Moisesi pé omojenu ikusiwaoka maekwera amé noje'o'ai, maera te, e'i
Jesu.®

Werekwara wyi opoi ma'é rewara
(Mateusi 5.31-32; 19.1-12; Maku 10.1-12)

18E' jé Jesu:

— Kwaima'e m6 s6 werekwara wyi opoi teywete so remé. Ajaire wereko
ipeta amo waivi. Aevo ma'€ pe Janejare'e, “Ojimomy'a ma'é té awi”, e'i
korijota amé, omojaiwe tesd werekwara ity rewara mo. Aepo e'i teve
kwaima'e mo p&, waivi temimomoikwera wereko remé, e'i Jesu."

Taywera ko ré té Jesu poromosa'aga reméwara

19 Ajaire Jesu ayvu omosd'aga janerekoa ré té poromo'ea romé mijé. Kee
e'i Jesu:

- Oiko kwaima'e mo mija. Imoma'e ywete ma'é té a'e. A'e tyru ko epy
wete ma'é te opypy ipi. Ja'uma'é eekwera té o'u ipi. Janejare'e ré noja'ai
ajama'é ipi. 20 Amé jakatu oiko teve nimoma'ei miti ma'é mé. Ale iperepa
tesd ojimomorijau upa. A'e pé Rasaru eu. Imoma'e ywete ma'é retd ypy pe
opyta ipi. 21 Amé Rasaru oporara tesd way upa. Ajawyi imoma'e ywete
ma'€ ojimi'u remé, emi'é6 ku'ikwera okui ipo pe wyi ma'€ te a'e ojuwei ipi,
ava noja'a'di ee reward md. Amé jawara teima ko tesd Rasaru perekwera
omero mero ipi.

22_ Ajaire Rasaru okdjaima ky'y. Amé Janejare'e remigwai yvapewara
ko weraa okaja ma'é tamo Apardo pyri. Ameve amo okaja teve, a'e
imoma'e ywete ma'€. Eagwera etaragwera ko weraa ijaty ajaire kupa.

23 Jimomorijau wasua rena kyty aywera oo. A'e pe wyi oma'é imono.
Waime s6 tdmd Apardo raywera ré oma'é. Amo, ipyri Rasaru raywera

ré oma'é. [Nojimomorijaui 'eteay kupa upa.] 24 Amé té tite kee e'i epe
imoma'e ywete ma'é raywera wapukai imono: “Tamo Aparao! Eporijauesa
rejupa, awiso ajimomorijau ajupa aa ike, tata pe. Ajawyi Rasaru emuu
ekoty. Tojipomoso yy rowa pupe eru erapekd moaka, a'e ene”, e'i epe
wapukai romo.

25— Ajama'€ kee €'i tamd Apardo raywera ijupe: “Aenu neporegeta
ma'é, epary”, e'i. “Eja'a esa nerekoawera re. Owaray neiko mija. Rasaru
ameé ojimomorijau teAma iko mija. Age'e sOsi Amé a'e aa ike tui. Ojimory
opiryvypy katu romo iko ky'y. Waiteve ene amé, nejimomorijau té neiko

816.17 Mat. 5.18 1 16.18 1Kor. 7.10-11

ky'y. 26 Apota s0 imono nekoty remé&, manyvo nareko'ai kuwa imono
nekoty amé. Oiko ip6'dgwera pé 'arusu ma'€. Manyvo nijarekoi amo
ovae ré jajipota jaa. Awyje janemowaite janepijara. Ajawyi ava mo so,
‘Taa moko kyty’, e'i ad ike remé, oo tarepe amé. 'Arusu wasa tarepe. Aja
rewara md ava jé rdwa manyvo noereko'di ijasa. Awivo teve moko kyty
wyi ava mo uu tarepe kyvo kyty”, e'i tamd Apardo raywera imoma'e
ywete maekwera raywera pe.

27— Amé e'i j& imoma'e ywete maekwera raywera: “Eretara ko ré jési
eja'a awi. Rasaru emonooka neayvu mojenuara rdomo papa rena kyty.
Eretaragwera ko gyty jési emonooka awi amé ky'y. 28 Uve jé emOmiri
ko a'e pe. Janepokwery pe kupa. A'e ko pé jési tomojenu enone'a ko,
karamo totuu e'da kupa, aa ike jimomorijaua rena kyty ne”, e'i epe. 29 Aepo
renu mé kee e'i timd Apardo raywera ijupe: “Ani. Namonooka'di. Uve
té Janejare'e ayvukwera Moisesi remikusiwarerd. Amé, Janejare'e ayvu
mojenuara ko remikusiwarera. A'e ko ayvu toerovija neretaragwera
ko awi”, e'i timd Apardo raywera ijupe. 30 Amé e'i jé imoma'e ywete
maekwera raywera: “Ani si, timé. A'le ayvukwera k& noerovijai kupa.
Omanod maekwera mo opoera ojikuwa ijupe ko remé té katu werovijata
kupa ky'y. Emono jési ajawyi Rasaru. Amé sdsi ojimosiokata weko aiwera
reitypypyipaoka Janejare'e pe kupa ky'y. Emonooka jési awi”, e'i epe.
31E'i amé tamo Apardo raywera ijupe: “Nii. Rasaru opoera sd 0o remé,
noerovija'di kupa. Ema'é! Tamo Moisesi remikusiwarera noerovijai kupa!
Janejare'e ayvu mojenuara ko remikusiwarera ve noerovijai kupa! Ajawyi
omand maekwera mo ve ywete opoera s6 remé, omome'u kuwa ipeta
apijara pé. Noerovija'ai kupa ajama'€. Noity'ai waiwerera kupa”, e'i, e'i
Jesu.

[Kee jaa té aepo e'i ma'é: “Karamo apoera remé, nererovija'ai pekupa!”
jaa té aepo e'i Jesu.]

Oiko teitete mée ko rewara
(Mateusi 18.6-7,21-22; Maku 9.42)

1 '7 1Ajaire e'i Jesu wemimo'ekwera ko pe:

— Jane ko mo oiko teiteteta koivo ko javyoka ipi. A'evo ekoi
teAma kupa. Manyvo nijareko'ai ta'evo e'a kupa. Ajama'é oiko teitete ai
mae ko ojimoakwa'd Janejare'e rovake iko ipi. Mokoi s6! Nowa miti'ai
karamo ijupe ko ipi. 2Nikatui oiko teitete ai ma'€ weko ai rupive wa'aoka
koivo ko pe. Ajawyi kee a'e eayvukasia romo. Ava mo s6 ja'yry mo
omojaiwe eraa weko ai rupi remé, ojimomorijau 'ata té Janejare'e po
pé. Ikatu sa'u kuwa na'evoive remé ojimomarama amatejé ovote omand
remé. Ikatu sa'u kuwa a'evo ma'é takuru mitirowa ma'é wapasi amatejé
okuruka re ero'a parana pupe eraa, ja'yry k6 nomojaiweive a'e remeve,
e'i. Mokoi! Peneko ré peja'a awi. 3Pemaramoa'u iké peiko né. Amd 'ary pé

ekoty rewara ko mo nivoi ekoi so tite remé, a'e kd emogeta. Kee ere iko
ijupe ko né: “Moko ere s0. Eity neiko teitete maekwera. Ivo ikd eiko ky'y
né!” ere ijupe ko imosioka. Maevo ojimome'uta Janejare'e pé waiwerera
reitypypyipaoka ijupe kupa ky'y. Amé nereja'a'ai ijaiwerera ko ré ky'y.
“Awyjepa” ereta ijupe ko ky'y.! 4Ma'e remé ava mo nivoi nerereko paire,
kee e'ita ene: “Manyvore po nivoi oroereko. Ajimosioka aekwera ré aiko”,
e'ita neupe amé. “Awyjepa” ere ijupe amé. Ma'e remé a'evo paire nivoi
nerereko mijé remé, ackwery vo e'i tara mija neupe. Aepo e'i neupe remé
upi upi, “awyjepa” ere ijupe eiko, e'i Jesu.

Janejare'e ré janerako'ia rewara

5Ajaire kee e'i Jesu remimonooka ra ké ijupe:

- Jovija, oremokasi age'e ywesd “aje” toro'e neayvukasia peé.
Neayvukasia ré te torerako'i oroiko amé, e'i ijupe kupa.

6 Amé e'i Jesu:

- Eayvukasia ré jési penako'i. “Aje” pejé jési ekasia pé. Amé erererovija
a'uga pekupa remé, kee pejé kuwa eayvu rupi. Yvyra mo pe kee pejé
kuwa: “Ejijo'o awi ekwa parana pupe €jita”, pejé kuwa. Alevo kuwa amé,
aepo pejé eayvu rupi remé, e'i Jesu ijupe ko.

Temigwai ko rekoa rewara

7E'i jé Jesu:

- Amd, temigwai rekoa rewara ré té poromosd'dgata. Ma'e, oiko
neremigwai neremita ré oja'a ma'é mo. Ma'e remé nerima ko ré oja'a ma'é
mo. A'e amo 'ary pe karumé opoi oposikoa wyi ojivy uu remé, kee ereta
sipd ijupe? “Ejo eapy epyri ejimiwa age'e”, ereta sipd ijupe ivie mé? Ani,
nere'di. 8 Amé rupi té ereta ijupe. Kee ereta ijupe: “Ekwa eremi'd ra ré
tereposiko, ije ypy ra'l tajimi'u. Ajaire té ene nejimi'uta”, ereta ijupe ame.
Neremigwai té rewara mo aepo ereta ijupe, €'i ijupe ko.

9-10E'] jé Jesu:

— Am®, ka'e pejé. Nemoe'e kuwa pd neremigwai neremimotara rupi
katu oposiko remé ipi? Ani. Ta'evo teene ekoi. “Erdvija emoe'e kuwasi
mija”, ne'i. Awivo ve pejé Janejare'e p&, emimota rupi peiko remé. Ma'e,
ijayvukwera rupi katu peiko paire, kee pejé kuwa: “Temigwai e'eay rowa
ije aiko. Ema‘€, ijayvu rupiga té aposiko aiko ipi. Ajawyi temigwai mitiga
te ije”, pejé kuwa peupewara mo Janejare'e rovake mija, e'i Jesu.

Jesu omokatu ipisisima mae ko reméwara

11 Ajaire Jerusaré taa kyty Jesu oo iko remé, Samaria yvy rupi okwa
iko, Karireja reve ojipopy ma'€ rupi. 12 Ajaire tena miti rupi Jesu okwa

i17.3 Mat. 18.15

remé, itekoranay mae ko uu ovaisi. A'e ko janepoatyry pe kupa, 10 rdmod.
Ipisisima kupa mée ko té a'e ké. Amé kuipe'e ekoi remeve,’ 13wayvo
wapukai Jesu pé kupa. Kee €'i ijupe kupa:

- Oreporijauesa jé rejupa, jovija! e'i e'i kupa.

14 Ale ko ré Jesu oma'é remé, kee e'i ijupe ko amé:

— Hod. Pekwa Janejare'e pé oporegeta mae ko pe pejimomewa awi, e'i.
Ae ko te, “Aje, pekatupa”, e'itd pene omaja amé kupa.*

Amé “hod” e'i oo amé kupa ky'y. Amé oo iko kupa remeve ikatupa
kupa, pee rupive. Ipisukyri mijé kupa ky'y. 15Amé a'evoa ré oma'é kupa
remé, oryvay amé kupa. Amé a'e md py'awara mé ojivy ra'i Jesu kyty uu.
Pe'ite. Janejare'e omoe'e tesoé uu. 16Ovae Jesu pyri remé, ojimoendpa'a
yvy pe Jesu rovake. Kee €'i ijupe:

- I'ete, emokatu rejupa. Nekatuay neiko, e'i Jesu pe upa.

Juteu rowa ma'é a'e ajama'e. Samaria yvy wana mo te a'e.

17Kee e'i Jesu ame:

— Ene rOm0d'ite nejivy nejo aepo javo ije? e'i. Janepoatyry pé rowa
sipokd poromokatu mija? e'i. Maty po amo ko ajawyi? 18 Juteu rowa teipe
ene. Ajama'€ ene korijo te nejivy nejo Janejare'e moe'e nemokatuawera
rewara mo, e'i.

19 Amé kee e'i Jesu ijupe, ojivy uu ma'é pe:

—I'ete. Nerako'i Janejare'e ré rewara mo nemokatupa ky'y. Epda ejivy
eo ajawyi, e'i.

Keeta Janerdvija ywete uu tara mijé reméwara
(Mateusi 24.23-28,36-44)

20 Ajaire amo 'ary pe Pariseu ko oporanu Jesu pe. Kee e'i ijupe kupa:

— Manyvo remé pd Janejare'e ojisaokata Jovija wasu romo janepytery
pé ojikuwa? e'i.

Amé aepo wenu remé, kee e'i Jesu:

— Ovo rupi teve Janejare'e 0jimojovija jane ko pe ojikuwa remé.
Ojimome'u me'ua rupi rdwa ojikuwa janepytery pé. 21 Amé ava jé
rowa kee e'ita imojikuwa: “Wai, a'e mokope tui, waime tui”, ne'i'ai.
Nojimome'u'ai rupi ojikuwa tara mé. Pepy'a ko pupe té Janejare'e
ojimojovija iko ipi, e'i Jesu ijupe ko.

22 Ajaire wemimo'ekwera ko pe kee e'i Jesu oporegeta:

J 17.12 Ipisisima mae ko pé “iky'a ma'é” e'i kupa ipi. Ajawyi totuu e'a jane ko pyri'‘ije'@
kupa ipi. Waiteve toiko kupa ipi. Ajawyi kuipe'e wyi té oporegeta Jesu pe kupa.

k 17.14 Tkatupa mae ko pé kee e'i kupa: “T'ete pejivy dmé ko pd'd me ky'y”, e'i kupa.
Janejare'e e'i ikusiwaoka tamo Moisesi pe karamoe remé maekwera rupi katu a'evo ekoi
kupa ipi. Tek. 14.1-32

- Kdaramd waypea tekoua 'ard mé okwata, e'i. Amé kee pejé ipeta
eupewara mo: “Age'eve kuwasi yva pe wyi uu. Aa ike kuwasi orepytery
pé ovae mija”, pejé ipeta. “Tojikuwa a'e oreupe age'e”, pejé ipeta.
Napemd'€'dive ere ajama'é, e'i. 23 Amé kee e'i titetd amo ké: “Wai a'e
mokope tui. Waime tui”, e'i e'i titetd kupa amé. Amé aepo jaa peenu
remé, “Ja'e esa”, pejé tite ne. Mokoi! Jimoripea té aepo e'ita kupa. 24Kee
a'e pejé. Awitd topa vera vera okwa yva rupi remé, pirujé jane ko oma'e
ee ipi. Awivo tary ve evde tard mé, yva pe wyi ajimojane ma'é réoméo
ajo mijé remé, e'i. 25 Ajama'é age'eve rowa a'evota. Karamo te. Age'e
emomorijauta ra'7i kupa. Neresata'ai erereko kupa.

26— Ja'ave rowa ekoitd kupa, ajo mijé remé. Awitd timd Noe akatuara
ko ja'ave rowa ekoi yy poru renone.! 27A'e ko it6ko jimiwa réga oja'a iko
ipi. Am®, oka'ua réga itokd oja'a iko kupa. Amd, jirekoa réga oja'a iko
kupa. Janejare'e ré noja'ai 'ete amé kupa. A'evo 'evo te ekoi kupa. Ajaate
tamd Noe oikepa nawiu pupe remé, yy poru ojidpard upa ky'y. Amé té
tite oja'a ipe Janejare'e ayvu ré kupa ky'y. Manyvoa ra mo rowa. Opa amé
kupa ky'y. Alevo tary ve ajimojane ma'é rdmo ajo mijé remé. Amé té tite
oja'a ipeta ere kupa ky'y, e'i Jesu.

28— Tamo Ero akatuara ko ve itoko a'evo ekoi, Sotoma taa wanera ko ve
itokd.™ A'e ko ve itdkd ja'ave rowa ekoi ipi. Ojimi'u iko kupa. Amé, oka'ua
réga oja'a iko kupa. Amd, moma'e ké pyya réga oja'a kupa. Amd, moma'e
ko me'da réga. Amd, ojimitda régd. Amo, wetd mo'da réga oja'a iko kupa.
Wai waiso ekoi kupa. 29Janejare'e ayvu ré noja'ai 'ete ajama'€ iko kupa.
Ajaate tamo Ero ojisyry Sotoma taa pe wyi paire, Janejare'e omoma
jimo'yjé a'e wana ko tata wasu pé ky'y. Yva pe wyi té teso tata eny puku
ma'€ okui upa imoma ko romdo.™ 30 Alevo yweteta ajimojane ma'é rdomo ajo
mijé e'ave. Py'awara mo a'e 'ara okwata, e'i.

31E' jé Jesu:

- Ipojy aita te a'e 'ara okwa tara mé. Ajawyi kee a'e, a'evo remé a'evota
kupa mae ko pewara mo. Karamo a'e 'ary pe ava mo ikujau pe teta ape
'aryvo tui remé, “Taike ra'7 eretd wyry pe emoma'e ko pijara mo”, te'i ywe'e
tite €'a ik6 né. Toitypypyipa tepe'yte oma'e k6 ojana oo. “Teene” te'i korijo te
ity oo. Ivo jé ava mo kuipe so ekoi remé, tojivy e'a ra' ikd oma'e ko pijara mo
oo né. “Teene” te'i a7 ojana oo. Aekwera kyty toja'a ywe'e tite e'd.’ 32Peja'a
tamo Ero rerekwara re pejimotekokuwa romo.? 33 Py'awara mo okwata
jimomorijaua 'ara ijupe ko. Amé ava mé ojireko katu ipe manda wyi remé,

117.26-27 Jind. 6.5-8; 7.6-24; 19.24-28; Mat. 10.15; 11.24 ™ 17.28 Karamoe remé
Janejare'e omoma jimo'yjé Sotoma wana ko tata wasu pe, ijaiwerera ko rewara mo. Fogo

de enxofre okui. ™ 17.29 Jind. 18.20—19.25 © 17.31 Mat. 24.17-18; Mak. 13.15-16

P 17.32 Koi wape kyty re ojirova tite omaja remé it6ko, ojimoata ojimosautu romo karamoe
remé. Jind. 19.26

remé, i'dg nomand'ai. Janejare e omoigo puku karuaruta opyri, e'i Jesu.?
34E'i jé Jesu:

— Kee teveta a'evo remé. Ma'e remé pya mokoi ojipoi o'au oke mija.
Amé a'e kd md pe'iga Janejare'e weraaokata okoty. Amd Amé noeraa'ai.
“Maty poko a'e 00?” e'i titeta opyta ma'€. 35Ma'e remé morijo waivi,
moma'e ri'digwera omoku'i ku'i kupa upa remé a'evoa okwatd. Amé a'e
ko md pe'iga Janejare'e weraaokatd okoty. Amo damé noeraa'di. Ajaire:
“Maty poko a'e 00?” e'i titeta amé ky'y. 36 Ma'e remé morijo kwaima'e ko
oposiko koo ré iko remé a'evoa okwatd. Amé a'e kd md pe'iga Janejare'e
weraaokata okoty. Amo amé noeraa'di. “Maty poko epatavdara ekoi?” e'i
titeta amé ajaire. Alevota ajivy ajo tara mijé ma'é renone. Tapemaramoa'u
katu ikd peiko ipi né, e'i Jesu ijupe ko.”

37 Amé aepo wenu kupa remé, kee e'i Jesu pé kupa:

— Ma mé po a'evoa okwata, jovija? e'i e'i ijupe kupa.

E'i amé Jesu ijupe ko:

— Uruvu ré té poromosa'agata tapekuwa sa'u ajawyi. Moma'e reagwera
'aryvo katu uruvu ko ojimoaty ipi. Ajawyi pema'é ee remé, “Moma'e pod
omand?” pejé ipi. Awivo ve iteetejé evdea ra mojikuwapa ra ko ré pema'é
remé, “Ke'l Jesu ovaeta”, tapej€, e'i wemimo'ekwera ko pe.

Tekoua kuwapara reé té Jesu poromosa'aga reméwara

1 8 1Ajaire Jesu ayvu mo omosd'aga mijé. “Tijaporegeta py'yi
Janejare'e pe jajipatavooka”, jaa ré wemimo'ekwera ko omo'eta.
2Kee e'i ijupe ko:

— Taa mo pe oiko tekoua kuwapara mo kwaima'e.® A'e Janejare'e
nomomojyi ipi. Amd, koivo k& nivoi wereko teve ipi. 3Amd, oiko teve a'e
taa pe terekwarera mo. A'e ko'é jawe jawe uu ipe tekoua kuwapara pe
oporanu topatavo ipi. Kee e'i ijupe ipi: “Nere erako'i tepatavo rejupa. Edpa
nikatui erereko ipi”, e'i. “Neayvukasi awi ijupe, ivo terereko amé ky'y”,
e'i ywe'e ipe ijupe. 4Noenu tari ajama'é tekoua kuwapara. Ajama'e waivi
00 jé ojipatavooka. Oo oo jé. Ajaate awyje romo tekoua kuwapara kee
e'i oupe ky'y: “Janejare'e namomojyi ipi. Amé, mira k& namoe'ei teve ipi.
5Ajama'€ aa terekwarera emosuru tesd. Ajawyi ekoa amosa'agata ijupe
ky'y. Tekoua amojikuwaokata ijupe temo'eai e'd ky'y”, e'i oupe, e'i Jesu.

6E'i jé Jesu:

— Ajaa maekwera re kee a'e. Tekoua kuwapara nivoi ma'€ ayvukwera ré
pejipy'amogeta ra'i. [Nivoi epe tekoua kuwapara remé, opatavo jé terekwarera.

4 17.33 Mat. 10.39; 16.25; Mak. 8.35; Ruk. 9.24; Juw. 12.25 r 17.36 Kareta karamoe
reméwara ko peé jama'é remé, amogwera ko pe vs. 36 uve. Amogwera ko pé nuvei.
$ 18.2 Juiz

Oporijauesa j&, nopi ojiporijauesaokaa ra ré remé.] 7Tysi t0 Janejaree. Ivo
katuay werekota okoty rewara ko ipi, eako'i ee kupa remé. Ma'e. Ava mo s0,
“Janejare'e, eporijauesa rejupa. Epatavo rejupa’, €i so ko€ jawe jawe ijupe ma¥,
noenu'di poko ale ipi? 0'6, wenuta té. Amé remé, ipuku maevo sé tite Janejare'e
poropatavota. 8 Aje ywete a'e pejé. Wenuta té okoty rewara ko poregetaa, eako'i
ee kupa remé. Kuise'€ jé omojikuwaokata mano toiko ijupe ko. Ajama'€ karamo
yva pe wyi ajimojane ma'€ romo ajivy ajo mijé remé, aesata pd mira ko mo
“aje” e eupe weako'i romoé mae kd mo? e'i. [0'6, smd Amdgwera aesat, €'i.]

Pariseu ojimoe'e tite Janejare'e rovake reméwara

9 Amé amd remé Jesu ayvu omosaAga mijé poromo'e remé. Jane k& mo kee
e'i tite: “Mira katu t& ije. Amo ko Amé nikatui”, e'i tite oupe kupa ipi. Weko
katua re te eako'i tite mae ko te aepo e'i iko. Apijara ko pe kee e'i Jesu:

10— Ams 'ary pé kwaima'e k& oo Janejare'e moe'ea reta gyty. Mérijo romd oo
kupa. Janejare'e pé oporegetata oo kupa. Pe' Pariseu mé té oo. Amé, tekoua
repy moatyara mé o0o.' 11 Amé Pariseu kee €'i oupe: “Janejare'e amogetata”,

e'i oupe. Amé opd'a oporegeta. Oupe t& ajama& oporegeta. Kee €'i tite: “Ajo
nemogeta, Janejare'e. Amé ké vo rowa ije. Aevoa ré oromoe'e age'e ajupa”, e'i
tite. “Ema'€ amo ko rekoa re. Imona amdgwera iko. Ije amé na'evoi aiko ipi.
Amdgwera ojimomy'a iko ipi. Nalevoi ije ipi. Em4& awi tekoua repy moatyara
ré. Awivo rowa ije aiko. Mira katu te ije”, €'i tite. 12“Jimi'u e'Aa ré jikoakua ré
aja'a katu ije ipi. Morijo 'ara tesd semana upi upi najimi'ui ra7 aiko nemoe'ea
romd”, e tite. “Amd, pirujé ije ema'e ko pégwera apyteporo neayvukwera rupi
ime€ ene ipi. Ajawyi mire'eay romé aiko”, €'i tite oupewara mo.

13— Tekoua repy moatyara ameé kuipe'e sa'u op6'a upa. Noyvatesai ojimosioka
romo upa. Ajawyi ojiposi'apete pete korijo t&€ wagyoa mojikuwapara romo. Kee
e'i: “Janejaree! Nivoi aiko ipi. Eporijauesa rejupa, a'e neupe”, e'i korijo te.

14E'i jé Jesu:

— Aepo ré kee a'e pejé. Janejare'e pe ojiporijauesaoka ma'é té Janejare'e
wenu. A'e té ipy'a piryvypy katu ojivy oo weta gyty. Na'evoi ojimoe'eoka
tite ma'€. Ajaa rupi kee tapekuwa. Ojimoe'e tite ma'e ajaire jowyry
kytywara romo ekoita. Ajama'é nojimoe'ei ma'€ amé temimoe'e romo
ekoita. Alevo té ipi, e'i Jesu.”

“Totuu né ja'yrera ko ekoty”, e'i Jesu ma'é
(Mateusi 19.13-15; Maku 10.13-16)

15 Amé ajaire jane k& mo wakardgwera ké weru Jesu pe, toapytepyy
ko [ikatuay Janejare'e toereko ko]. Ameé a'e ko ré Jesu remimo'ekwera ko
oma'é remé, kee e'i epe kupa:

t18.10 Karakuri opyy jane ko wyi imoaty Roma pewara jovija wasu Sesa pé ma'€.
u 18.14 Mat. 23.12; Ruk. 14.11

— Moko pejé so! Ja'yrera peeru so. Jesu tapemo'eai €', e'i tite ijupe ko
kupa.

16 Ajama'é Jesu aepo wenu remé, ja'yrera ko peé “pejo jé ekoty” e'i. Amé
kee e'i wemimo'ekwera ko pé:

— Nemo'eai'di ja'yrera ké. Totuu né ekoty kupa. Awi ko té omoé&oka
Janejare'e o'ara kyty ipi.” 17Kee aje ywete ma'é ré tapeja'a. Ja'yrera ko
opota katu Janejare'e omoéoka o'ara kytywara romo ipi. “Aje” e'i teAma
ijayvukasia pe kupa ipi. A'evo ve tapeiko. Na'evoi s6 peiko remé, napeo'ai
kuwa ipyri ena pé, e'i.

Kwaima'e imoma'e ywete ma'é uu Jesu pé oporanu reméwara
(Mateusi 19.16-30; Maku 10.17-31)

18 Amé kwaima'e temimoe'e md uu Jesu pé oporanu. Kee e'i ijupe:

— Poromo'eara, ivo katuay neiko ma'é€ té ene. Mano aiko kuwa po ivo
tekoua rupi aiko, Janejare'e pyri akaja remé taiko karuaru? e'i oporanu
Jesu pe.

19 Amé kee e'i Jesu ijupe:

— Manyvore po “ivo katuay ma'é” ere so ije? Nuvei 'ete mira mo ivo
katuay teAma ma'é. Janejare'e romo'ite a'evo ekoi, e'i. 20 Nekuwapa
Janejare'e ayvukwera tamo Moisesi pé ome'€ maekwera, upi tijaiko
ma'é. Kee e'i itoko: “Nerejimomy'a'di. Nererekwapa remé, a'e reve korijo
té neikota ipi mderd té”, i maekwera. Amo, “Mira nerejuka'di teve”, e'i
maekwer3, e'i. Amo, “Nanemona'di teve”, i maekwer3, e'i. Amé, “Nivoi
ma'é neremo'y teywete'di newari romé koivo ké ré”, e'i maekwera, e'i. Amo,
“Nerévijagwera ko teremomojy ipi. Neruu. Amé, ney. Iiayvukwerd rupi katu
tereiko ipi”, €'i Janejare'e ayvukwera.” Nekuwapa itoko aepo jaa, e'i Jesu
ijupe.

21— 0'6, eja'yri remeve aepo rupi katu aiko teima ipi. Ivo teAima aiko,
e'i Jesu pe.

22 Amé Jesu e'i ijupe:

— Oiko jé pe'T ga korijo té upi tereiko ma'€ timanyvo e'a ene. Ekwa,
nema'e ko tereme'€ma epy romo, e'i. Ajaire karakuri epykwera ko
emosasdima nimoma'ei mae k6 pé erokwa. Pirujé neremimota katu
ko oikota neupe Janejare'e rena pe, e'i. Ajaire neme'é maire, ejo erupi
eremimo'ekwera romo ajawyi, €'i ijupe.

23 Amé aepo wenu remé, sod, ijigyoay tesd enu iko, imoma'e ywete
rewara mo. Nome'€ tari oma'e kd. Ajawyi ijagyo té iko. 24 Amé Jesu oma'é
ee remé, kee e'i:

— Waypete imomale ywete mae ko pe Janejare'e omoéoka oara kyty ipi. [Momale
male ré ywesd ojaa kupa ipi.] 25 Waypeay tesd ijupe kd &mé. Awitd teima rovija mé,

v 18.16 Mak. 10.14 W 18.20 Jisyry. 20.12-16; T.M. 5.16-20

kameru® eu ijupe mi&, waypete wasa ikwa'ig pari rokenaa rupi remé? Awivo ve
waypete imomale ywete mae ko pe Janejaree omoéoka oara kyty ipi, e'i.

26 Amé amo ko aepo wenu remé, kee e'i Jesu pé kupa:

— Haa! Awivo remé ava noiko karuaru kuwa'di Janejare'e pyri amé! Ava
nojireko katuoka'ai ijupe! e'i kupa.

27 Amé kee e'i Jesu:

— Aje, ava jé rowa oo kuwa ipyri oiko karuaru rdmd. Janejare'e romd'ite
poroereko katu kuwa opyri toiko karuaru, e'i.

28 Amé kee e'i Peturu:

- Jovija, pirujé oroitypypyipa orojo nerupi, e'i. [Manyvota po awi
oreupe ajaire? e'i.]

29 Aepo ré kee e'i Jesu:

— 0% aje, pirujé peitypypyipa erupi pejo. Uvetd amd ké ve pevo mée kd. Oo oota
kee jaa mojenu: “Janejare’e ikd pemoé€oka pe'ara kyty né”, ejaa omojenuta erokwa.
Aepo mojenua romé omae ké nomowasu'ii ity ipi. Mae, wet oityta 0o. Amg,
wetdrd ko oityta 0o. Uu ké. Ama, werekwara oityta rdT oo Janejarele ayvu mojenu
erokwa kupa. Amo, wakaragwera. Waisd ekoitd kupa, oo Janejarele ayvu eeay
mojenu erokwa kupa remé. 30 Ajawyi aje ywete kee a'e pirujé aevo ekoi mae ko pe.
Penemitykwera k& wyi wete si Janejaree omeéta pejé, ike yvy pé. Amé, kdrama,
opyri penereko karuaru remé, e Jesu ijupe ko.

“Ejukata kupa”, e'i mijé Jesu ma'é
(Mateusi 20.17-19; Maku 10.32-34)

31 Amé wemimo'ekwera ko 12 rémé Jesu omowaite eraa maipe kyty.
Kee e'i ijupe ko:

— Age'e Jerusar€ taa kyty jaata jaiko, e'i. Ae pe javae remé Janejarele ayvu
mojenuara amyry ko ayvukwera rupi katu erereko aita té erereko kupa, Janejare'e
Remimuurera ajimojane mae te ije rewara mo. 32Mae, eme®ta Juteu rowa mae
ko po pé amé kupa. [Roma wana ko rdvija ko po pe.] Ae ko emojaiweta ererdaro.
Otdmd tdméta ere kupa. Amé, endpa nopata kupa. Ajaate ejukata kupa ky'y, efi.
33 Ajaire moapy 'ara mé apoerata ap0a tara mijé, e'i.

34 Amé emimo'ekwera k& aepo wenu ve ipe. Manyvo jaa ne'ive ikuwa
ajama'€. Noikeive ipy'a ko pupe ikuwapa, Janejare'e nomojikuwaokarive
ijupe ko rewara mo.

Naeapyoi ma'é Jesu omokatu reméwara
(Mateusi 20.29-34; Maku 10.46-52)

35 Ajaire Jeriko taa pé Jesu k& ovderi remé. Amé pee ypy pé okwa kupa
remé, naeapyoi ma'€ mo re oma'€ kupa. Pee reme pé wapy upa.

X 18.25 Camelo ¥ 18.25 Awitd mira mé o'ara kyty rejé epanako iko ma'é mo. Noike'ai
yvyra wyry rupi oo wepanakd revejé. Oity remé té kuwa yvyra wyry rupi wasa oo. Awivo.

— Eme'é karakuri mo ije, e'i upa a'e rupi o€ okwa mae ko pe.

36 Amé aty wasu okwa a'e rupi remé, naeapyoi ma'é aepo wenu. Ajawyi
oporanu ava mo peé:

— Moma'e ré p6 aty wasu okwa iko? e'i.

37 Amé kee e'i ijupe kupa:

— Jesu Nasare wana te okwa iko, e'i kupa.

38 Amé naeapyoi ma'é wapukai:

- Jesu, tamo Tavi Jeapyry e'eay té ene! Eporijauesa rejupa, e'i.

39 Amé joakamora oo okwa mae ko kee e'i epe ijupe:

— Aepo ere s0! Nepu s0, e'i epe kupa.

Amé ywesd wapukai ywete ajama'g.

— Tavi Jeapyry e'eay! Eporijauesa rejupa! e'i wapukai rdmd Jesu pe.

40 Amé Jesu opyta ra' kee javo amd ko pé:

— Pekwa ipopyy eru epyri, €'i.

Oo amé kupa, eru. Amé Jesu pé ovie remé, kee e'i Jesu ijupe:

41— Manyvo p0 nepota orerereko? e'i.

— Apota ereapyo mijé, e'i. Ereamokatu rejupa, a'e ene, e'i Jesu pe.

42 Amé Jesu e'i:

- Hoo, tanereapyo katu ky'y, e'i. “Aje” ere eayvukasia peé rewara mo
nekatuta, e'i Jesu ijupe.

43 Ameve eapyo katuay ky'y. Oryvay iko. Oo amé Jesu rupi. Janejare'e
omoe'e tesd iko. Amé amé ko a'evoa ré oma'é remé, Janejare'e omoe'e teve
kupa upa.

Sakeu rewara

19 1 Ajaire Jeriko taa pe ovae Jesu. Nopyta'ai a'e pe. Wasa te okwa.

2-3 Amé uve kwaima'e mé a'e taa pé. Sakeu eu erd pé maé. Ale
tekoua repykwera moatyara rovija mo ekoi. Imoma'e ywete ma'é té Sakeu.
Ale Jesu vaea wenu remé, kee e'i tite mija: “Jesu resa taa”, e'i tite mija.
Ajam3'€ jjapu'aga te Sakeu. Ajawyi aty wasu ko opijapa iwyi.

4 Ajawyi oo Jesu rape ypy pe ard upa. Yvyra mo*® ré ojiupi o€, a'e pe
wyi toma'é Jesu ré okwa remé. “Amé té ama'é kuwa ee”, e'i oupe.

5 Amé ajaire a'e wyry rupi Jesu okwa remé, opyta ra'i oyvatesa ee
oma3ja. Kee e'i ijupe:

— Sakeu, kuise'€ jé ewyjy ejo, €'i Jesu ijupe. Aata nerupi nereta gyty, e'i.
Ale pé apytata ra'l. I'ete p6? e'i amé Jesu ijupe.

6 Amé:

— Hoo, ja'e, €'i Sakeu.

Jesu ré oryvay rewara mo kuise'€ jé owyjy yvy pe. Ajaire weraa Jesu
oupi weta gyty.

z19.4 Sikomoro'y eu yvyra pe.

7Pirujé oma'€ ee mae ko ijayvu yvu kupa upa. Kee e'i kupa:

— Haa! Manyvore po6 nivoi ma'€ retd gyty Jesu oo ojimory iko? e'i e'i
kupa.

8 Ajama'é ajaire wetd me Sakeu opd'a. Kee €'i Jesu pé:

— Erovija, age'e kee a'eta. Ema'e ko pé amosaita nimoma'ei mae ko pe
ky'y. Ape'ota mytera rupi imosdi, e'i. Amd, ekarakuri poromoripea rupi
aekyi sikaepo ava mo6 po pe wyi remé, a'e irdte romo tesdé amojivyta
ijarera ko pe ime'€ mijé, e'i Sakeu.

9Amé aepo renu remé, kee e'i Jesu ijupe:

— Age'e sOsi ad tetd jara ojireko katuoka Janejare'e pe ky'y. Tamo
Aparao rerupara mo ekoi, ijeapyrera e'eay romo. 100kdja ma'é vo
Janejare'e peé mija. Alevo mae ko mokatuara rdmo te ajo ajimojane ike
pep0'd me aiko. Nivoi mae ko reka te ajo imotekokuwa ko. Ajaire “hod”
te'i Janejare'e ijupe ko, e'i Jesu.

Karakuri rewara mosikoa ré té poromosa'aga reméwara
(Mateusi 25.14-30)

11 Ajaire Jesu k& ojiapy jé oo Jerusaré taa peé ovaeri kupa ky'y. Amé
Sakeu retd wyry pewara ko, koi Jesu ayvu wenu ji'i mae ko, kee e'i opy'a
pupe kupa:

— Kuise'€ jé Janejare'e ojikuwata uu Jovija romo janepytery pe, e'i oupe
kupa.

Amé Jesu poromo'e jétd. Amé ayvu mé omosd'dga mijé. 12Kee e'i Jesu:

- [Ajivyta ra'1 aa erena kyty, Papa rena kyty, e'i. Ajawyi tapeposiko
katu jé ikd eayvu rupi erapykyre kyty né, e'i.] Jovija wasu re te
ajimosd'dgata tapekuwa sa'u, e'i. Amo 'ary pé kwaima'e temimoe'e mo
pé ojivyri tard mijé uu. J6vija wasu romd té ojivyrita uu ky'y. 13 Amé
wemigwai ko ookwai ra'1 imuu imogeta kd. 10 rdmd ookwai imuu, “Ejo
toromogeta”, e'i. Kee e'i ijupe ko: “Ajisyryta ra'l aa”, e'i. “Ajawyi ema'e ko
re peja'a erapykyre kyty peiko”, e'i. “Moma'e ko pepyy ime'é erokwa epy
romd, karakuri tapepyy ekojé erapykyre kyty”, e'i. Amé pe'i karakuri
moeta mo ome'é me'€ ra7 té a'e a'e ko pé imosai. “Hod” e'i amé kupa.

14_ Ajaire wemigwai k& oity oo. Amé a'e yvy pewara k& nopotai
kwaima'e 06vija rdmé toiko. Amé wetdra ké mod opyteporo imonooka

ko omuu, koi karakuri ome'€ma jypy remé ijupe maekwera ko. Kee e'i
ijupe ko: “Ikatu té po peposiko ekarakuri pupe? Pepyy moma'e ime'€
epy romod, ekarakuri tije'e ekojé p5?” e'i. 16 Amé emigwai mé kee e'i:
“Pe'ite karakuri itokd neme'€ ije mija. Age'e itd'a aposiko paire, 10 rdomo

te56 moeta amoaty ky'y. T'ete p6?” e'i. 17Amé' “I'ete Eremigwai e'eay
Ajawyi Jovua romo nelkota ky'y. 10 taa wana ko re jovija romo nelkota”,
e'i ijupe imoe'e. 18 Amé& amé ve uu o0dvija gyty. Kee e'i: “Jovija, pe'l
nekarakuri itokd neme'€ ije jypy remé ma'€. Aposiko ipupe paire, 5 rdomo
tesd moeta amoaty ky'y. I'ete pd?” e'i. 1I9Amé a'e peve: “I'ete” e'i tovija
ameé. “Ene oromojovijaokata. 5 taa wana ko ré nejimojovijata”, e'i.

20E'j jé Jesu:

— Ajaire amo ve uu o0vija pe oporegeta: “Erovija, ad koiwera,
neremime'égwera amokatu ereko. Kee a'e eupe: ‘Jovija ojivy uu
remé tamojivy ijupe’, a'e eupe. AGja kamisa miti pupe imokatu
ereko. 21 Ajirokyje newyi rewara mo amokatu jé tamoma tite e'a.
Orokuwa katu. Nejimomojy ma'é€ té ene. Neayvukasi ma'é teve. Maipe
neremokatuive moma'e ipe remeve, neo ajaire ekyi ipi. Awitd ava mé
nojimitii epe remeve, oo ajaire temitd'akwera po'o ipi. Awivo 'ejé neiko.
A]a rewara mo moko a' 7 e'i emigwai imojivy karakuri oévijé pé
aiweray romo ne1ko , e'. “Neayvukwera rupi té oromomorljauokata,
kee ere maekwera rupi: ‘Awitd ava mé nojimitdi epe remeve, oo ajaire
temitd'akwera po'o ipi’ ere tite si ije. ‘Nejimomojy ma'é te ene’, ere.
A'evoa nekuwa ipe mija. 28 Manyvore po karakuri rena pé nereindi
ekarakuri amé, tojimovija upa? Amé ai age'e ojimoatykwera revejé
apyy kuwa mija, eremime'égwera”, e'i imoatare'a. 24 Ajaire amo ko pe
e'i jovija: “Peekyi ad wyi ekarakuri moeta. Eremigwai 10 rdomo moeta
omoaty ma'é pé eme'&”, e'i. 25 Amé kee e'i kupa: “Orerdvija, a'e karakuri
pe'irdwa wereko. 10 romd tesd uve ijupe. Orome'€ jé kuwa po a'e pe?”
e'i kupa. 26 Amé: “Ava md ojime'& ijupe ma'é oporu katu remé, Amé
ywes0 ojime'éta ijupe. Ajama'€ ava m6 noporui ojime'€ ijupe ma'é remé,
jaekyitd ojime'd maekwera iwyi”, €'i.® 27Amé amé ko re, koi jypy remé
nopotai too jovija wasu romo mae ko re kee e'i jé: “Pekwa ojimoapa
ere mae ko pijara mo eru aa ike”, e'i. “Erovakeve ikd peapisipa né”, e'i
jovija, e'i Jesu aepo momewa.

Jumétu rupi Jesu ovae Jerusaré taa pé oike reméwara
(Mateusi 21.1-11; Maku 11.1-11; Juwdo 12.12-19)

28 Ajaire Jesu Jerusaré taa kyty ojiupi oo iko. Emimo'ekwera ko ve oo
apyky rupi. 20Amé tena ko pé ovieri kupa remé, yvytyry mé pé ovie
kupa. Oriveiraty eu yvytyry rera pe. Petepaje taa pyri Oriveiraty tui.
Amd, Petdnia taa pyri teve tui. Amé Jesu omono wemimo'eara ké mo
wenone rupi, morijo mae ko. 30Kee e'i ijupe ko imono ko:

a19.26 Mat. 13.12; 25.29; Mak. 4.25; Ruk. 8.18

— Pekwa erenone rupi wii taa kyty, e'i. A'le pé pevée remé, jumétu®
memyry mo ré pema'éta. A'e mokope 0jidnota upa, e'i. A'e 'aryvo ava mo
nooive ma'é. Ale pejora eru ike eupe, e'i. 31 Amé ava mé so kee e'i peupe
remé: “Moma'e ra po pejorata eraa?” e'i peupe remé, kee pejé ijupe:
“Orerovija opota ra'i,” pejé ijupe amé, e'i.

“Hod” e'i oo amé& kupa. 32 Amé jumétu memyry wesa a'e pee reme pé
kupa, Jesu e'i maekwera rupi katu. Yvyra ré wano kupa ma'é. Sojé, oka
rova ypy ré wapasi tatui upa. 33 Amé ojora kupa upa remé, ijara ko kee e'i
ijupe ko:

— Moma'e ra p0 pejorata eraa? e'i amé oporanu kupa.

34 Amé e'i kupa:

- Orerovija iporijau ee. Ajawyi, “Peeru raf1 ije”, e'i ore, e'i kupa.

— Ho0. Peraa ra'i amé, e'i jumétu jara ko ijupe ko.

35Weraa amé kupa Jesu pe. Ajaire oyru kd omovevu teima ape 'aryvo.
Ajaire omovy Jesu kupa, toé jumétu 'aryvo wapy. 36 Ajaire Jerusaré gyty
ojiapy oo kupa iko. Aty wasu oo Jesu rupi a'e remé. Amé jane ké pee ypy
pé ward Jesu kupa. A'e ko oyru poko omovevu pee rupi enone. 3700 jé
kupa. Oriveiraty pyryvo okwa kupa. Amé pirujé Jesu remimo'ekwera ko
atyry wayvo oporegeta iko kupa. Ory tesd kupa. Janejare'e omoe'e iko
kupa. Pirujé oma'€ maekwera ré omoe'e kupa. 38Kee e'i kupa:

“Janejare'e tomory Wemimuurera, Jovija wasu romo janepytery pé
uu ma'e!
Ale ré yvapewara ko tipiryvypy katu oory romo.

Janejare'e tomoe'e ywete kupa ky'y!” €'i e'i wapukai romo kupa.?

39 Ajama'é Pariseu ko mo ojimo'eai Jesu moe'ea renu kupa. Ajawyi Jesu
pe kee e'i kupa:

— Nikatui moko'i remé nekot